
SEÇKİ - 2010

85 saylı Şamaxı seçki dairəsindən Azərbaycan 
Respublikasının Milli Məclis üzvlüyünə 
namizəd SÜLEYMANOV ELXAN SİRAC 

OĞLUNUN həyat və fəaliyyəti 
haqqında qısa məlumat

Süleymanov Elxan Sirac oğlu 1940-cı ildə Göyçay ra-
yonunun Hacalı kəndində anadan olmuşdur. O, 1953-
cü ildə 7 illik təhsilini başa vurduqdan sonra Göyçay 
Pedaqoji Texnikumunun ibtidai məktəb müəllimliyi 
fakültəsinə daxil olmuş, 1958-ci ildə həmin texnikum-
da təhsilini başa çatdırmışdır. 1961-1966-cı illərdə 
Azərbaycan Dövlət Teatr Institutunun mədəni-maarif 
fakültəsində təhsilini davam etdirmişdir. Elxan Süley-
manov ali təhsil aldığı dövrdə eyni zamanda pedaqo-
ji fəaliyyətlə məşğul olmuş, Bakının 7 və 25 saylı orta 
məktəblərində müəllim işləmişdir.

E.Süleymanov 1966-cı ildə Respublika Həmkarlar Itti-
faqı Yeyinti Sənayesi Işçilərinin Həmkarlar Komitəsinin 
Fioletov adına klubuna direktor təyin edilmiş və 1979-
cu ilə qədər həmin vəzifədə çalışmışdır. Onun geniş 
fəaliyyəti sayəsində bu klub əsl mədəniyyət və sənət 
ocağına çevrilmiş, bir çox görkəmli sənət xadimləri, 
musiqiçilər, bəstəkarlar, müğənnilər ilk yaradıcılıq ad-
dımlarını məhz burada atmışlar. Həmin illərdə kluba 
toplaşmış sənətçilərin çıxışları bütün Azərbaycanı əhatə 
etmişdir.

Bir təşkilatçı, xeyriyyəçi kimi, Elxan Süleymanovun 
fəaliyyətinin sonrakı dövrləri də mədəniyyət, incəsənət 
və təhsildən ayrılmaz olmuşdur. O, 1981-1982-ci illərdə 
Yazıçılar Ittifaqının Şüvəlandakı Yazıçılar Evinin direk-
toru, 1982-1985-ci illərdə Mədəniyyət Nazirliyi nəzdində 
“Azərattraksion”un baş direktoru işləmiş, 1985-1989-cu 
illərdə isə “Nizami” kino-teatrının direktoru vəzifəsində 
fəaliyyətini davam etdirmişdir.

E.Süleymanov 23 il ərzində respublikanın müxtəlif 
mədəniyyət müəssisələrinin rəhbəri kimi ölkədə 
mədəniyyət, incəsənət və Azərbaycan kinosunun inki-
şafı və təbliği, gənc istedadların üzə çıxarılması və in-
kişafı üçün yorulmadan çalışmışdır. Bu illər ərzində o, 
bir çox istedadlı gəncin yetişməsi üçün münbit şərait ya-
ratmış, onlara dəstək olmuşdur. Onun rəhbərlik etdiyi 
mədəniyyət ocaqlarında yetişmiş onlarla istedadlı gənc 
bu gün nüfuzlu sənətkarlar, Xalq artistləri kimi respub-
likamızın teatrlarında, kino, musiqi sahələrində uğurla 
fəaliyyət göstərirlər. E.Süleymanovun kino sahəsində 
xidmətləri də xüsusi qeyd olunmalıdır. O, 1987-ci ildə 
Azərbaycanda keçirilən nüfuzlu beynəlxalq kino festi-
valının təşkilatçılarından biri olmuş, bu məqsədlə məhz 
onun təşkilatçılığı ilə “Nizami” kinoteatrı köklü şəkildə 
rekonstruksiya edilmiş, sənət mərkəzlərindən birinə 
çevrilmişdir.

Bir çox ədəbi-bədii, elmi, maarifçi kitabların işıq üzü 
görməsi, böyük tirajla nəfis tərtibatda dərc edilib oxu-
culara çatdırılması da E.Süleymanovun xeyriyyəçilik 
fəaliyyəti sayəsində mümkün olmuşdur.

Elxan Süleymanov 1990-1998-ci illər ərzində Rusiya-
Amerika Universitetinin Azərbaycan bölməsinin baş 
direktoru vəzifəsini icra etmişdir. Ölkəmizin müharibə 
şəraitində və keçid dövrünü yaşadığı 1990-1993-cü 

illərdə respublikamızda ərzaq probleminin həllində, o 
cümlədən, əhalinin gündəlik qida məhsulları ilə təmin 
edilməsində fəal iştirak edən E. Süleymanov 1990-1993-
cü illərdə Azərbaycana yüz min tondan çox qənd, şəkər 
tozu, taxıl, taxıl məhsulları və digər bir çox çeşidli ərzaq 
mallarının gətirilməsini təmin etmişdir. O, 1990-1993-cü 
illərdə müharibə zamanı cəbhə xəttinə, döyüşlərdə işti-
rak edən ordu hissələrinə yüzlərlə ton müxtəlif ərzaq və 
geyim göndərmişdir.

E. Süleymanov Göyçay, Ağsu, Kürdəmir, Biləsuvar ra-
yonları ərazisində 2500 hektar nar bağları salmış, həmin 
ərazilərdə yolları abadlaşdırmış, su kanallarını təmir et-
dirmiş və nəhayət, 850-dən çox ailəni işlə təmin etmişdir.

Bütün Şirvanda məşhur xeyriyyəçi və maarifçi 
kimi tanınmış mərhum babası Hacı Rəhim Əfəndinin 
xeyriyyəçilik fəaliyyətini davam etdirən Elxan müəllim 
Göyçay şəhərində Azərbaycan şairi Əli Kərimə və 
şəhid Ismət Qayıbova abidələr qoydurmuş, Qaraman 
kəndindəki tarixi məscid binasını bərpa etdirmiş və həmin 
kəndə 7 km uzunluğunda yol çəkdirmiş, respublikanın 
300-dən artıq şəhid ailəsinə yardımlar etmiş, 1993-1996-cı 
illər ərzində Göyçay məktəblərində təhsil alan 150 əlaçı 
şagirdi təqaüdlə təmin etmiş, Azərbaycanın müxtəlif re-
gionlarından olan bir çox gənclərin ölkəmizdə, ABŞ-da 
və Avropa ölkələrində təhsillərini davam etdirməsinə, 
doktoranturada oxumasına sponsorluq etmiş, soydaş-
larımızın müxtəlif xəstəliklərdən müalicəsi üçün onları 
maliyyə vəsaiti ilə təmin etmişdir.

E. Süleymanov 2005-ci ildə Azərbaycanda Vətəndaş 
Cəmiyyətinin Inkişafına Yardım Assosiasiyasını (AV-
CIYA) təsis etmiş və onun rəhbərliyi ilə bir sıra böyük 
layihələr həyata keçirilmişdir. Xocalı soyqırımına həsr 
edilmiş “Xocalı soyqırımı”, “Xocalı soyqırımı: milyon 

imza-bir tələb”, “Şuşa - qədim Azərbaycan diyarı”, “Bir 
faciə haqqında iki foto-söhbət”, “Tarixi faktlar erməni 
miflərinə qarşı” topluları nəşr edilərək ABŞ və Avropa 
dövlətlərinin parlamentlərinə, dünyanın məşhur kitab-
xanalarına göndərilmişdir.

“Xocalı soyqırımı: milyon imza-bir tələb” layihəsi 
çərçivəsində bir milyon Azərbaycan vətəndaşının im-
zası toplanaraq kitab halında nəşr etdirilmiş, böyük 
dövlətlərin parlamentlərinə təqdim olunmuşdur. Xocalı 
faciəsi şahidlərinin ifadələri toplanmış və Azərbaycan, 
ingilis, rus dillərində dərc etdirilmişdir. Faşizm üzərində 
qələbənin 60 illiyi ərəfəsində keçirilən “Bakı-qəhrəman 
şəhər” layihəsi çərçivəsində isə Ikinci Dünya müharibəsi 
dövründə Azərbaycan paytaxtının xidmətləri növbəti 
dəfə dünya ictimaiyyətinə çatdırılmışdır. Azərbaycanda 
keçirilən seçkilərdə və referendumda müşahidəçilik 
və “exit-poll” fəaliyyətini də həyata keçirən bu təşkilat 
insan hüquqları, söz azadlığı, iqtisadiyyat, ekologiya, 
Xəzərin problemləri ilə bağlı bir çox irimiqyaslı layihələr 
həyata keçirmiş, beynəlxalq konfranslar təşkil etmiş-
dir. Beləliklə AVCIYA çoxşaxəli fəaliyyəti ilə ölkəmizin 
beynəlxalq aləmdə müsbət imicinin formalaşmasın-
da və Azərbaycanda vətəndaş cəmiyyətinin inkişafı 
istiqamətində inamla irəliləyir.

Millət vəkili Elxan Süleymanov 
hesabat verib

14.12.2011

Seçici müraciətləri

Azadinform
Şamaxının millət vəkilinin ünvanına 1 il ərzində yüzlərlə 

müxtəlif xarakterli seçici məktubları, ərizə və şikayətlər  
daxil olmuşdur. 2010-cu il noyabr ayının 30-dan 2011-ci il 
noyabrın 30-dək olan dövr ərzində ümumilikdə 856 yazılı 
müraciət edilmişdir. Həmin müraciətlərdən 225 müraciət 
sosial problemlər, 278 müraciət iqtisadi problemlər, 353 
müraciət isə maddı yardım istəyi də daxil olmaqla digər 
problemlərlə əlaqədar olmuşdur.

Təbii ki, seçicilər həm də şifahi müraciətlər etmişlər. 
Yenə də hesabat dövrü olan 30 noyabr 2010 – 30 noyabr 
2011-ci il ərzində 452 şifahi müraciət edilmişdir ki, öz 
növbəsində həmin müraciətlərin də 98-i sosial problemlər, 
165 müraciət iqtisadi problemlər, 189 müraciət isə digər 
ptoblemlərlə əlaqədar edilmişdir.

Daxil olmuş bütün müraciətlər diqqətlə araşdırılmış və 
hər biri barədə müvafiq tədbirlər görülmüşdür. Belə ki, 169 
ərizə ilə əlaqədar aidiyyəti üzrə müvafiq orqanlara sorğu 
ilə müraciət olunmuşdur ki, həmin müraciətlərin 15-i ha-
zırda icra olunmaq ərəfəsindədir, qalan 164 müraciət isə ai-
diyyatı üzrə orqanlardadır və nəticəsi barədə hələlik cavab 
verilməyib.

Vətəndaşlar tərəfindən edilmiş 156 müraciət hüquq 
normaları ilə müəyyən edilməyən hallara dair olduğu 
səbəbindən əsassız sayılmış və bu barədə müraciət etmiş 
şəxslərə müvafiq izahat verilmişdir.

Qanunvericiliyin təkmilləşdirilməsi ilə bağlı Milli 
Məclisdə 1 təklif verilmişdir. 

Ötən dövr ərzində seçicilər tərəfindən edilmiş 22 
müraciət müsbət həll olunmuşdur. Müsbət həllini tapmış 
problemlər aşağıdakılardır:

1. Şamaxı şəhəri, Sabir qəsəbə sakini Rahim Musayevə 
məxsus zəbt olunmuş torpaq sahəsi qanunvericiliyə müva-
fiq olaraq geri alınaraq vətəndaşın istifadəsinə verilmişdir;

2.  Şamaxı şəhəri, Sabir qəsəbə sakini Şıxıyev Əvəz Şıxı 
oğluna məxsus torpaq sahəsinə qanunvericiliyə müvafiq 
olaraq Şəhadətnamə alınmasında yardım göstərilmişdir;

3. Şamaxı şəhəri, Göylər kənd sakini Fizuli Həsənova 
ona məxsus həyətyanı sahəyə qanunvericiliyə müvafiq ola-
raq Şəhadətnamə alınmasında yardım göstərilmişdir;

4. Şamaxı şəhər sakini Mələk Dəmirovaya qaz sayğacı 
ilə bağlı probleminin həllində köməklik göstərilmişdir;

5. Məlhəm kənd sakini Səidə Mahmudovanın iki 
məktəbyaşlı oğlu məktəbli forması və lazımi dərs vəsaitləri 
ilə təmin edilmişdir;

6. Şamaxı şəhər sakini Rizvan Mayılova əməliyyat olun-
ması üçün maddi yardım edilmişdir;

7. Muğanlı qəsəbə sakini Qahir Fətəliyevin mağazasının 
qarşısında hasar çəkilməsi ilə əlaqədar mövcud problem 
həll olunmuşdur;

8. Göylər kənd sakini, 2-ci qrup əlil Daşqın Niftalıyev 
səhhətinin bərpa olunması məqsədi ilə rentgen və həkim 
müayinəsindən keçirilmiş, onun xaricdə müalicə olunması 
üçün müvafiq orqanlara müraciət edilmişdir;

9. Çuxuryurd kənd sakini Elçin Şıxəliyev Millət vəkilinin 
dəstəyi ilə Moskva şəhərinə ixtisaslı tibb müəssisəsinə  
müalicəyə göndərilmişdir;

10. Qaravəlli kənd sakini Ağagül Zülfüqarov əlil arabası 
ilə təmin edilmişdir;

11. Şamaxı şəhər sakini Aysun Axundovanın yaşayış 
evinin dam örtüyünün bərpa olunması üçün yardım edil-
mişdir;

12. Mədrəsə qəsəbəsi də daxil olmaqla rayonun bir neçə 
kəndinə evlərin dam örtüklərinin bərpası üçün şifer veril-
mişdir;

13. Mədrəsə qəsəbə məscidinə 3 ədəd kondisioner veril-
mişdir və s.

Seçicilərlə görüşlər

Ötən dövr ərzində 14 dəfə seçicilərlə, o cümlədən 
29.12.2010 və 30.12.2010 tarixlərində yeni il münasibətilə 
Şamaxı seçiciləri ilə, 17.02.2011-ci il tarixində Şamaxı 
şəhərində yerləşən Texnikum və Kolleclərin müəllim və 
tələbə kollektivləri ilə, 07.03.2011-ci il tarixində Qəhrəman 
və çoxuşaqlı Analarla, 07.05.2011-ci il tarixində müharibə 
veteranları ilə görüşlər keçirilmiş və seçicilərin təklif və 
problemləri dinlənilmişdir. 

Ümumiyyətlə isə 25 dəfə Şamaxı seçiciləri ilə kütləvi 
görüşlər, həmçinin mətbuat konfransı və brifinq keçirilmiş-
dir. O cümlədən: 

- 14.03.2011-ci il tarixində Şamaxı şəhərində "Şamaxı soy-
qırımı (1918-ci il)" mövzusunda beynəlxalq elmi - praktik 
konfrans keçirilmiş və eyni adlı kitabın təqdimat mərasimi 
olmuşdur. Tədbirdə Almaniya Parlamentinin millət vəkili 
və Avropa Şurası Parlament Assambleyasının üzvü (2005-
2009), professor Haqqı Kəskin, AŞPA-nın fəxri deputatı, 
Qərbi Avropa Ittifaqı Assambleyasının fəxri prezidenti Stef 
Qoris, Ispaniyalı senatorlar Almodobar Aqustin, Diaz Ar-
kadio, Italiya senatoru, AŞPA-nın üzvü Nessa Pasquale, 
Almaniya Bundestaqının deputatı, AŞPA-nın üzvü Karin 
Strenz, Almaniya Bundestaqının sabiq üzvü, Almaniya-

Azərbaycan Dostluq Cəmiyyətinin sədri Eduard Lintner, 
finlandiyalı jurnalist, ATƏT-in parlament Assambleyasının 
üzvü Esa Tuominen, italiyalı jurnalist Roberto Jumbarello 
Kobalyero, eləcə də Azərbaycanın Insan Hüquqları üzrə 
Müvəkkili Elmira Süleymanova, Azərbaycan Respublikası 
Milli Məclisinin bir sıra deputatları, elm xadimləri, ziyalılar 
və digər qonaqlar da iştirak etmişlər;

- 21.05.2011-ci il tarixində S. Ə. Şirvaninin qəbirüstü 
abidəsinin yenidən bərpası və açilişı ilə əlaqədar tədbir ke-
çirilmişdir;

- Millət vəkilinin təşəbbüsü və “Söz Azadlığını Müdafiə 
Fondu”nun (Elxan Süleymanovun rəhbərlik etdiyi 
AVCIYA-nın üzvü) təşkilatçılığiı ilə Şamaxıda görkəmli sati-
rik-şair M.Ə.Sabirin yaradıcılığının bədii qiraət müsabiqəsi 
keçirilmiş, müsabiqənin qalibləri 25.05.2011-ci il tarixində 
təşkil olunan Sabir Günündə mükafatlandırılmışlar. Şama-
xı rayon Mədəniyyət evində keçirilən Sabir günündə rayon 
ziyalıları ilə yanaşı Bakıdan dəvət olunmuş tanınmış qələm 
ustaları və alimlər də iştirak etmişlər.

Deputat köməkçiləri tərəfindən 73 seçici qəbul olunmuş 
və edilən müraciətlərə baxılmışdır.

Bu dövr ərzində həmçinin 67 xeyriyyəçilik tədbiri keçi-
rilmişdir. O cümlədən: 

- yeni il münasibəti ilə Şamaxı şəhərinin bütün uşaq bağ-
çalarında tərbiyə alan uşaqlara yeni il hədiyyələri verilmiş-
dir; 

- Novruz bayramı münasibətilə bütün şəhid ailələrinə 
bayram sovqatları verilmişdir; 

- 8 mart Qadinlar bayramı münasibətilə Qəhrəman Ana-
lara hədiyyələr təqdim olunmuşdur; 

- 9 may Qələbə günü münasibətilə Böyük Vətən 
Müharibəsi veteranlarına hədiyyələr təqdim olunmuşdur;

 - Azərbaycan Kooperasiya Universitetində təhsil alan 

bir tələbənin və Şamaxı Texniki Kollecində təhsil alan bir 
tələbənin illik təhsil haqqları ödənilmişdir; 

29.12.2010-cu il tarixində Şamaxı rayonunun Məlhəm 
kəndində böyük mütəfəkkir şairimiz Xaqaninin abidəsi 
ucaldılmiş və bununla əlaqədar tədbir keçirilmişdir; 

- Tanınmış Şirvan aşığı Aşıq Şərbətin “Azərbaycanım” 
adlı şeirlər kitabı çap olunmuş, 07.05.2011-ci il tarixində ki-
tabın təqdimat mərasimi keçirilmişdir; 

- S. Ə. Şirvaninin qəbirüstü abidəsi yenidən bərpa olun-
muş və 21.05.2011-ci il tarixində abidənin açilişı ilə əlaqədar 
tədbir keçirilmişdir. Tədbirdə həmçinin 2 şagirdə, Nəcəfova 
Fəridə Elçin qızına və Ataşikişiyev Asim Mehman oğluna 
aylıq təqaüd ayrılması barədə qərar verilmiş, Şamaxıda 
yerləşən qəzalı məktəblərdən birinə S. Ə. Şirvaninin adının 
verilməsi üçün Rayon Icra Hakimiyyətinə müraciət olun-
muşdur; 

- 4 nəfər tələbəyə, Şamaxı Humanitar Kollecinin 
tələbələri – Rəşidova Ayşən Elşən qızına və Isgəndərov 
Ilham Ismayıl oğluna, həmçinin Azərbaycan Müəllimlər 
Institutunun Şamaxı filialının tələbələri – Gülalıyev Fikrət 
Kərim oğlu və Abdullayeva Süsən Qadir qızına hər birinə 
ayda 100 manat olmaqla Elxan Süleymanovun təsis etdiyi 
Xəqani və Sabir təqaüdləri verilir; 

- Bu il ali məktəblərə keçirilən qəbul imtahanlarında 
600-dən yuxarı bal toplayaraq tələbə adını qazanmış 6 şa-
maxılı gəncin hər birinə - Altay Kərimli, Göyçək Vəliyeva, 
Gülnarə Orucova, Ceyhun Isgəndərov, Əzizalı Ağayev 
və Cavidan Isgəndərova  100 manat təqaüd verilib və on-
lara təhsil aldıqları 4 il ərzində hər ay 100 manat təqaüd 
ödəniləcəyi bildirilib;

- Qafqaz Universitetinin bakalavr pilləsini bitirərək 
Almaniyanın Flensburq Universitetinin Avropaşünaslıq 
fakultəsinə daxil olan Şamaxı sakini Cəlal Kərimova 1000 

avro pul mükafatı verilib və onun magistratura təhsili ala-
cağı iki il ərzində təhsilinə mane olmadan Almaniyada ay-
lıq məvacibi 1000 avro olan işlə təmin ediləcəyi bildirilib; 

- M.Ə.Sabir və S.Ə.Şirvani yaradıcılığına həsr edilmiş 
bədii qiraət müsabiqəsinin qalibi olmuş 12 şagirdə təqaüd 
və hədiyyələr verilib; 

- 1991-ci ildən bəri 18 oktyabr-Müstəqillik günündə ana-
dan olan 15 uşaq və gəncin hər birinə bayram münasibətilə 
pul mükafatı və qiymətli hədiyyələr verilib; 

- Mədrəsə kəndində bir neçə evin dam örtüyünün 
yenilənməsinə yardım edilib; 

- Millət vəkilinin təşkilatçılığı ilə Şamaxıda bədii 
özfəaliyyət ansamblı yaradılmışdır; 

- Mayın 24-də Şamaxı rayonunda Elxan Süleymanovun 
rəhbərlik etdiyi Azərbaycanda Vətəndaş Cəmiyyətinin In-
kişafına Yardım Assosiasiyasının (AVCIYA) və Söz Azad-
lığını Müdafiə Fondunun təşkilatçılığı ilə  M.Ə.Sabirin 
yaradıcılığına həsr olunmuş Bədii Qiraət Müsabiqəsi ke-
çirilmişdir. Müsabiqənin münsiflər heyətində  kinorejissor 
Tofiq Ismayılov, əməkdar artist Ağalar Bayramov, filoloq-
lar Asif Hacılı və Nadir Abdullayev, xalq şairi Musa Yaqub 
kimi Azərbaycanın sayılan ziyalıları yer alıb. 2011-ci il mart 
ayının 1-də start verilən müsabiqədə Şamaxı rayonunun 
təhsil müəssisələrinin şagird və tələbələri iştirak etmişlər. 
Qaliblərə millət vəkili Elxan Süleymanov tərəfindən 
qiymətli hədiyyələr təqdim olunmuş, onlara pul mükafatı, 
kitablar və diplomlar verilmişdir. Bununla yanaşı, 10 nəfər 
qalibin hər birinə Sabirin 150 illik yubileyinədək 50 manat 
təqaüd verilməsi nəzərdə tutulmuşdur. Eyni zamanda As-
sosiasiya Söz Azadlığını Müdafiə Fondu ilə birlikdə Sabir 
yaradıcılığına həsr olunan ümumrespublika bədii qiraət 
müsabiqəsinə start verib. Bununla bağlı təşkilat komitəsi 
yaradılıb. Müsabiqəyə 2012-ciilin may ayında Şamaxıda 

yekun vurulacaqdır;
- 07 Iyul 2011-ci il tarixində Şamaxı rayonunda xeyriyyə 

tədbiri keçirilib. Millət vəkili Elxan Süleymanovun dəstəyi 
və təşkilatçılığı ilə rayonun Qalaybuğurt kənd sakinləri 
Qarabağ müharibəsi əlili Mərdan Hacıyevin oğlu Bəhlul və 
Ramilənin toy mərasimi təşkil edilib. Rayon mərkəzindən 
35 kilometr aralıda dağlıq ərazidə yerləşən kənddə milli 
adət-ənənələrə uyğun olaraq təşkil edilən toy mərasimində 
Belçika-Azərbaycan parlamentlərarası işçi qrupunun 
rəhbəri Filipp Blanşar başda olmaqla 5 nəfər Belçikalı de-
putat, eləcə də Milli Məclisin deputatları Qənirə Paşaye-
va, Əli Hüseynli, Xanhüseyn Kazımov, Rövşən Rzayev, 
Azər Kərimli, rayon Icra Hakimiyyətinin başçısı Asif 
Məmmədov, rayon ziyalıları, yerli sakinlər iştirak edib. Beş 
yüz nəfərin iştirak etdiyi mərasimdə çıxış edən deputatlar 
yeni ailə quran bəy və gəlinə xeyir-dua verib, onları təbrik 
edərək xoşbəxtlik diləyiblər. 

Belçika-Azərbaycan parlamentlərarası işçi qrupunun 
rəhbəri Filipp Blanşar çıxışında ilk dəfə olaraq bu cür toyda 
iştirak etdiyini etiraf edib, mərasimdə Azərbaycanın mil-
li adət-ənənələri, yeməkləri ilə yaxından tanış olduğunu 
bildirib və bu xeyriyyə tədbirinin təqdirəlayiq olduğunu 
qeyd edib.

Toy mərasiminin keçirildiyi həyətyanı sahədə yeni ailə 
quran gənclər üçün tikiləcək evin təməli qoyulub. Elxan Sü-
leymanov gənclərə 4 otaqlı hər cür şəraiti olan ev inşa olun-
masında yardımçı olacağını bildirib. Xalq artisti Alim Qa-
sımovun, əməkdar artistlər Azərin və Zabit Nəbizadənin, 
yeni ulduzlar Vüsal, Valeh və Ramal Israfilov qardaşları, 
Antik Seyidovun rəhbərliyi ilə Şamaxı bədii özfəaliyyət 
ansamblı və yerli aşıqların səsləndirdiyi mahnılar mərasim 
iştirakçılarına xoş anlar bəxş edib. 

- 2011-ci il noyabrın 5-də Qalaybuğurt kəndində Qarabağ 

müharibəsi əlili Mərdan Hacıyevin yeni ailə həyatı qurmuş 
oğlu Bəhlul Hacıyev üçün Elxan Süleymanovun təşəbbüsü, 
dəstəyi və təşkilatçılığı ilə inşa edilmiş evin açılışı olub. Açı-
lış mərasimində Şamaxı rayon Icra Hakimiyyətinin başçısı 
Asif Məmmədov və Belçika-Azərbaycan parlamentlərarası 
dostluq qrupunun rəhbəri Filipp Blanşar da iştirak edib. F. 
Blanşar gənc ailəyə hədiyyələr təqdim edib;  

- 04-08 iyul 2011-ci il tarixlərində Millət vəkili Elxan Sü-
leymanovun dəvəti ilə Filipp Blanşarın rəhbərliyi altında 
Belçika-Azərbaycan parlamentlərarası əlaqələr üzrə işçi 
qrupunun 5 nəfər üzvündən ibarət nümayəndə heyəti 
Azərbaycan Respublikasına səfər etmiş, səfər çərçivəsində 
həmçinin Şamaxı rayon icra hakimiyyətinin başçısı Asif 
Məmmədovla görüşmüşlər. Görüş zamanı Azərbaycanın 
Şamaxı və Belçikanın Thuin şəhərlərinin qardaşlaşması 
haqqında razılıq əldə edilmişdir. Daha sonra Azərbaycan-
Belçika parlamentlərarası əlaqələr üzrə işçi qrupunun 
rəhbəri Elxan Süleymanov 26-28 avqustda Belçikaya səfər 
edib. Səfər zamanı cənab Blanşarın meri olduğu Thuin 
şəhərində Azərbaycanın böyük şairi M.Ə.Sabirin anadan 
olmasının 150 illiyi münasibəti ilə heykəlinin qoyulması 
üçün yer müəyyən edilib və Sabir gününün qeyd olunması 
ilə bağlı tədbirlər planı müzakirə edilib;

- 11.08.2011-ci il tarixində Göylər kəndində dindarlar 
üçün iftar süfrəsi açılmışdır; 

- 12.08.2011-ci il tarixində Mədrəsə kəndində dindarlar 
üçün iftar süfrəsi açılmışdır;

- 30.08.2011-ci il tarixində Ramazan bayramı günündə 
millət vəkilinin təşəbbüsü ilə Qarabağ müharibəsi və 
20 Yanvar şəhidlərinin ailələrinə, eləcə də Ikinci Dünya 
müharibəsi iştirakçılarının ailələlərinə bayram sovqatı pay-
lanmışdır. Aksiya çərçivəsində 130-dan artıq ailəyə bayram 
sovqatı təqdim edilmişdir;

- 6 noyabr 2011-ci il tarixdə Qurban bayramı münasibətilə 
Millət Vəkilinin Şamaxıdakı qərərgahının qarşısında qur-
banlar kəsilmiş və bir çox ailələrə Qurban sovqatı verilmiş-
dir.

Hüquqi yardım

Mütəmadi olaraq E. Süleymanovun Şamaxı şəhərində 
yerləşən Qərərgahında Şamaxı sakinlərinə hüquqi yardım 
göstərilməsi işi təşkil olunmuşdur. Bu dövr ərzində hüquq-
şünaslar tərəfindən 85 nəfərə hüquqi məsləhətlər verilmiş, 
edilən müraciətlərlə əlaqədar 20 vətəndaşın işi ilə bilavasitə 
məşğul olunmuş və problemləri müsbət həll olunmuşdur. 

Hesabat dövrü ərzində 21 deputat sorğusu edilmiş və 
“Azərbaycan Respublikası Milli Məclisi deputatının statu-
su haqqında Azərbaycan Respublikası Qanunu”na əlavələr 
edilməsi haqqında Qanun layıhəsi hazırlanaraq Milli 
Məclisin Qanunvericilik Komitəsinə təqdim olunmuşdur.

Millət vəkili Elxan Süleymanov Şamaxı rayonundakı 
fəaliyyəti ilə yanaşı Avropa Şurası Parlament Assamble-
yasında Azərbaycan nümayəndə heyətinin üzvü, “AV-
RONEST” Parlament Assambleyasında Azərbaycan 
nümayəndə heyətinin rəhbəri, Parlament Assambleya-
sı Sədrinin müavini və büro üzvü, Azərbaycan-Belçika 
parlamentlərarası əlaqələr üzrə işçi qrupunun rəhbəri kimi 
xarici fəaliyyətini də uğurla davam etdirir.

Bütün bu sadalananlar Şamaxının millət vəkili Elxan Sü-
leymanovun dəstəyi və təşkilatçılığı ilə  1 il ərzində görülən 
işlərin qısa xülasəsidir. Lakin hələ qarşıda görüləcək işlər 
və həll olunmalı problemlər çoxdur.

Belçikanın Azərbaycandakı səfirinin Şamaxının Millət 
vəkili Elxan Süleymanova məktubu 

21.12.2011

Şamaxı rayonunda balacalara yeni il 
sovqatı təqdim olunub 

28.12.2011

Sia.az
Şamaxının millət vəkili Elxan Süleymanov Şamaxının 

balaca sakinlərini yeni il hədiyyələri ilə sevindirib. SIA-
nın xəbərinə görə, rayonun uşaq bağçalarında tərbiyə 
alan 1150-dək uşağa millət vəkilinin adından yeni il sov-
qatları təqdim olunub.

28 dekabr 2011-ci il tarixdə Şamaxı rayonunun 
Şəhriyar qəsəbəsindəki 1 saylı uşaq bağçasında millət 
vəkilinin səlahiyyətli nümayəndəsi Dəyanət Musayev, 
filologiya elmləri doktoru, professor Nadir Abdullayev, 
siyasi elmlər doktoru Ramiz Sevdimalıyev, hüqüqşünas 
Arzuxan Əlizadə balacalar üçün təşkil olunan bayram 
tədbirində iştirak ediblər. Bağçada tərbiyə alan 110 uşa-
ğa bayram hədiyyələri verilib.

Millət vəkili Elxan Süleymanovun 
illik hesabatı təqdim edilib 

29.12.2011

Lent.az
Millət vəkili Elxan Süleymanovun Şamaxıda-

kı qərargahında illik hesabatı təqdim edilib. Lent.az-ın 
məlumatına görə, toplantıda millət vəkilinin səlahiyyətli 
nümayəndəsi Dəyanət Musayev, rayon icra hakimiyyəti 
başçısının müavini Sərdar Ömərov, filologiya elmləri dok-
toru, professor Nadir Abdullayev, siyasi elmlər doktoru 
Ramiz Sevdimalıyev, hüquqşünas Arzuxan Əlizadə çıxış 
edərək Elxan Süleymanovun 2012-ci ildə gördüyü işlərdən 
söhbət açıblar. 

Toplantı iştirakçılarına Elxan Süleymanovun millət 
vəkili kimi fəaliyyətinin bir ilinə həsr olunmuş “Şamaxının 
millət vəkili – birinci il” kitabı da təqdim edilib. www.elk-
han-suleymanov.az nəşri olan kitaba deputatın seçicilərlə 
görüşləri, müsahibələri, müraciət və çıxışları, ilboyu gərgin 
və məqsədyönlü fəaliyyətini əks etdirən materiallar daxil 
edilib.

Ötən bir il həqiqətən də millət vəkili üçün əlamətdar 
olub. Elxan Süleymanov Azərbaycan Respublikası Milli 
Məclisinin Avropa Şurası Parlament Assambleyasındakı 
nümayəndə heyətinə üzv, AVRONEST Parlament Assamb-
leyasının vitse-prezidenti, bu mötəbər qurumda Azərbaycan 
nümayəndə heyətinin rəhbəri seçilib. Dəfələrlə beynəlxalq 
tribunalardan Azərbaycanın haqq səsini dünyaya çatdıran 
millət vəkili, son dərəcə gərgin iş qrafikinə baxmayaraq bir 
an da olsa, öz seçicilərini – şamaxılıları unutmayıb, Yeni ili, 
Qadınlar Gününü, Novruz bayramını, Qələbə Gününü, Ra-
mazan və Qurban bayramını, Müstəqillik Gününü şamaxılı-

larla birgə qeyd edib. Azərbaycan ədəbiyyatının görkəmli si-
maları Əfzələddin Xaqaninin doğulduğu kənddəki büstünü, 
Seyid Əzim Şirvaninin qəbirüstü abidəsini öz vəsaiti hesabı-
na bərpası, Şamaxıda dahi Mirzə Ələkbər Sabirin möhtəşəm 
qiraət günlərinin və “Şamaxı soyqırımı” beynəlxalq konf-
ransının təşkili millət vəkili Elxan Süleymanovun Şamaxı 
tarixinə və şamaxılılara dərin ehtiramının təzahürüdür.

Azərbaycan Müəllimlər Institutunun Şamaxı filialının və 
Şamaxı Humanitar Kollecinin hərəsinin iki əlaçı tələbəsinə 
özünün təyin etdiyi “Xaqani” və “Sabir” təqaüdləri təqdim 
edib, bu il Şamaxıdan yüksək balla ali məktəblərə qəbul 
olunan tələbələrin yüksək təqaüdlə təmin olunmalarını 
öhdəsinə götürüb. 

Kitabda yer alan materiallardan da göründüyü kimi, ötən 
bir il tədbirlər və görüşlərlə zəngin olub. Iyul ayında Qaley-
buğurd kəndində Qarabağ müharibəsi veteranının oğluna 
toy edilməsi, noyabr ayında isə həmin gənc ailə üçün tikilən 
evin istifadəyə verilməsi də belə yaddaqalan tədbirlərdəndir. 
Elxan Süleymanovun təşəbbüsü ilə il ərzində dəfələrlə ta-
nınmış mütəxəssislər tərəfindən rayon sakinləri üçün hü-
quqi yardım günləri keçirilib. Şamaxılıların üzləşdiyi qay-
ğı və problemlərlə əlaqədar millət vəkili nazirlik və dövlət 
idarələrinin rəhbərləri ilə görüşüb, həlli vacib məsələləri on-
ların nəzərinə çatdırıb. 

Kitaba daxil edilən müsahibələrdə isə daha çox millət 
vəkilinin AŞPA və AVRONEST kimi mötəbər qurumlardakı 
uğurlu və məqsədyönlü fəaliyyəti araşdırılır.

Millət vəkili özü bu bir ili belə xarakterizə edir: “Mən bu 
bir ildə həmişə çalışmışam ki, sizinlə daha çox birgə həyat ya-
şayım, sizin problemlərinizlə tanış olum, onları anlayım və 
əhalinin həyat və ictimai xidmət səviyyəsini təkmilləşdirən 
həll yollarının tapılmasında rol oynayım. Sizinlə birbaşa 
əlaqədə olmaq mənim üçün böyük təcrübə idi”.

Azərbaycan və Belçika parlamentləri 
arasında tədbirlər planı razılaşdırılıb

09.01.2012

APA
Belçika-Azərbaycan parlamentlərarası əlaqələr üzrə 

işçi qrupunun üzvlərindən ibarət nümayəndə heyəti 
Azərbaycanda səfərdədir. APA-nın məlumatına görə, işçi 
qrupun Azərbaycan tərəfdən rəhbəri Elxan Süleymanovun 
təşəbbüsü ilə həyata keçirilən səfər zamanı Belçika parla-
mentinin üzvlərindən ibarət nümayəndə heyəti Heydər 
Əliyevin məzarını və Şəhidlər Xiyabanını ziyarət edib, Mil-
li Məclis sədrinin birinci müavini Ziyafət Əsgərov, xarici 
işlər nazirinin müavini Araz Əzimov, Dağlıq Qarabağın 
azərbaycanlı icmasının üzvü, deputat Rövşən Rzayevlə 
görüşüb, həmçinin Ağdamda yerləşən məcburi köçkün 
qəsəbəsinə səfər edib. 

Səfər zamanı əlaqələrin genişləndirilməsi məqsədilə 
tədbirlər planı razılaşdırılıb. Plana əsasən Azərbaycanda və 
Belçikaya tanışlıq səfərləri təşkil edilməli, hər ölkədən bir 
universitet və bir televiziya kanalı ilə işbirliyi qurulmalıdır. 
Tədbirlər planına uyğun olaraq Belçika parlamentində Xo-
calı faciəsinin və Azərbaycanla Belçika arasında diploma-
tik münasibətlərin qurulmasının 20-ci ildönümü qeyd olu-
nacaq, iki ölkənin iş adamlarının forumları təşkil ediləcək. 
Azərbaycan dramaturqlarından birinin dram əsərinin 
fransız dilinə tərcümə olunaraq Belçika teatrında tamaşa-
ya qoyulması, bir Belçika jurnalistinin Azərbaycana və bir 
Azərbaycan jurnalistinin Belçikaya səfərinin təşkil edilməsi 
də tədbirlər planında öz əksini tapıb.

Şamaxı ilə Belçikanın Thun şəhərlərinin qardaşlaşmasına 
dair tədbirlərə start verilməsi barədə də razılıq əldə edilib.

Azərbaycan və Belçikanın iş adamlarının 
forumu keçiriləcək

09.01.2012

Trend
Bu il ərzində Azərbaycan və Belçikanın iş adamları-

nın forumu keçiriləcək.
Azərbaycanda Vətəndaş Cəmiyyətinin Inkişa-

fına Yardım Assosiasiyasından (AVCIYA) bazar 
ertəsi Trend-ə bildiriblər ki, bu barədə Azərbaycan-
Belçika parlamentlərarası əlaqələr üzrə işçi qrupunun 
üzvlərindən ibarət nümayəndə heyətinin ölkəyə səfəri 
zamanı razılığa gəlinib.

Balçikalı deputat Filip Blanşarın rəhbərlik etdi-
yi nümayəndə heyətinin keçirdiyi görüşlər zamanı 
Azərbaycan-Belçika Dostluq Qrupunun 2012-ci il üçün 
fəaliyyət proqramı müzakirə edilib.

2012-ci il üzrə tədbirlər planına uyğun olaraq, Qru-
pun rəhbərlərinin seçildikləri dairələrə (Azərbaycanda 
və Belçikada) tanışlıq səfərləri təşkil edilməli, hər 
ölkədən bir universitet və bir TV kanalı ilə işbirliyi qu-
rulmalıdır. Həmin işbirliyinə uyğun olaraq Azərbaycan 
universitetində tələbələrə Belçikanın təbliği və 
Azərbaycan telekanalında Belçika ilə bağlı proqramların 
hazırlanması təmin edilməlidir. Tədbirlər planına uyğun 
olaraq, həmçinin Belçika parlamentində Xocalı faciəsinin 
20-ci ildönümü (2012-ci ilin fevralında) və Azərbaycanla 
Belçika arasında diplomatik münasibətlərin qurulması-
nın 20-ci ildönümü (2012-ci ilin iyununda) qeyd oluna-
caq.

Finlandiyanın ATƏT PA-da nümayəndə 
heyətinin rəhbəri: “Dağlıq Qarabağ 

münaqişəsinin nizamlanmasını 
ATƏT-in Minsk Qrupu formatı ilə 

məhdudlaşdırmaq olmaz” 
11.01.2012

APA 
Finlandiya BMT Təhlükəsizlik Şurasının qeyri-daimi 

üzvlüyünə seçkilərdə Azərbaycandan dəstək istəyib. 
Bakı. Viktoriya Dementyeva-APA. “Finlandi-

ya Dağlıq Qarabağ münaqişəsinin ciddiliyini anla-
yır, bu münaqişənin həll olunmaması bütün regiona 
təsir göstərir”. APA-nın məlumatına görə, bu fikirləri 
Azərbaycanda səfərdə olan Finlandiyanın ATƏT Parla-
ment Assambleyasında nümayəndə heyətinin rəhbəri 
Ilkka Kanerva deyib. 

Fin deputat bildirib ki, beynəlxalq birlik bu 
münaqişənin nə qədər ciddi olduğunu anlamır, buna 
görə də beynəlxalq ictimaiyyəti bu istiqamətdə aktiv 
şəkildə məlumatlandırmaq lazımdır: “Eyni zamanda 
beynəlxalq birlik bu münaqişənin nizamlanmasına öz 
töhfəsini verə bilər, çünki ATƏT-in Minsk Qrupunun 
bu istiqamətdə səyləri nəticə verməyib. Bu problemin 
həllini Minsk Qrupu formatı ilə məhdudlaşdırmaq ol-
maz, beynəlxalq birlik münaqişənin nizamlanmasına 
daha geniş cəlb olunmalı, münaqişə haqqında daha 
ətraflı təsəvvürə malik olmalıdır”. 

Ilkka Kanerva qeyd edib ki, münaqişənin həlli yalnız 
sülh danışıqları yolu ilə mümkündür. O sülh prosesinə 
dəstək vermək üçün başqa platformalardan da istifadə 

olunmasını istisna etməyib: “Münaqişə 20 ildir mövcud-
dur və onu həll etmək mümkün olmayıb. Kommunikasi-
ya üçün digər platformalardan istifadə etmək danışıqlar 
prosesini dəstəkləyə və problemin həllinə kömək edə 
bilər”. 

Finlandiya nümayəndə heyəti rəhbəri səfərin 
təşkilinə görə Milli Məclisin deputatı Elxan Süleymano-
va təşəkkürünü bildirib. O Bakıda keçirdiyi görüşlərdə 
Azərbaycanla Finlandiya arasında parlamentlərarası 
əlaqələrin inkişafı məsələlərinin, beynəlxalq 
problemlərin müzakirə olunduğunu vurğulayıb: “Biz 
Azərbaycandan payızda BMT Təhlükəsizlik Şurası-
nın qeyri-daimi üzvlüyünə seçkilərdə Finlandiyanın 
namizədliyini dəstəkləməyi xahiş etmişik”. Iki ölkənin 
parlamentlərinin ikitərəfli formatda və beynəlxalq insti-
tutlarda aktiv əməkdaşlığını davam etdirməyə tərəfdar 
olduğunu bildirən Ilkka Kanerva ölkəsinin Azərbaycanla 
münasibətləri inkişaf etdirməkdə maraqlı olduğunu 
vurğulayıb. 

Qeyd edək ki, bu gün Finlandiya nümayəndə heyəti 
Ağdamda məcburi köçkünlərin məskunlaşdığı qəsəbəyə 
baş çəkəcək: “Bu səfər bizim xahişimizlə təşkil olu-
nub, biz vəziyyəti yerində görüb dəyərləndirmək 
istəyirik. Məcburi köçkünlər problemi Dağlıq Qarabağ 
münaqişəsinin ən ağrılı nəticələrindən biridir”.

Ramiz Mehdiyevin qəbul etdiyi finlandiyalı 
deputatlar Ağdama gediblər 

11.01.2012

Modern.az
Şamaxının millət vəkili, AVRONEST Parlament As-

sambleyasında Azərbaycan nümayəndə heyətinin sədri 
Elxan Süleymanovun təşəbbüsü və dəvəti ilə Finlandi-
yanın ATƏT Parlament Assambleyasında nümayəndə 
heyətinin rəhbəri cənab Ilkka KANERVANIN başçılığı 
ilə Avropa Parlamentinin və  AŞPA üzvlərindən ibarət 
nümayəndə heyəti Azərbaycanda səfərdədir.

Azərbaycanla tanışlıq və rəsmi görüşlər məqsədi 
daşıyan səfər zamanı nümayəndə heyətinin üzvləri 
olan Finlandiyanın ATƏT Parlament Assambleyasında 
nümayəndə heyətinin rəhbəri Ilkka KANERVA, Avro-
pa Parlamentinin üzvü Hannu TAKKULA, Finlandiya 
parlamentinin və AŞPA üzvü Sirkka Liisa ANTTILA və 
AŞPA-nın keçmiş deputatı cənab Jaakko LAAKSO Fəxri 
Xiyabanda Heydər Əliyevin məzarını ziyarət ediblər. 

Sonra Şəhidlər xiyabanına gələn qonaqlar ölkəmizin 
azadlığı və suverenliyi uğrunda mübarizədə şəhid ol-
muş qəhrəman Vətən övladlarının xatirəsini yad etmiş, 
“Əbədi məşəl” abidəsi önünə gül dəstəsi qoyublar. 

Yanvarın 9-da qonaqlar Azərbaycan Respubli-
kası Milli Məclisi sədrinin birinci müavini Ziyafət 
Əsgərovla görüşüblər. Milli Məclis sədrinin birin-
ci müavini ölkəmizin Finlandiya ilə dövlətlərarası və 
parlamentlərarası  əlaqələrini daha da intensivləşməsinə 
önəm verdiyini qeyd edib. Elə həmin gün nümayəndə 
heyəti Azərbaycan Respublikası Baş nazirinin müavini,  
Qaçqınların və Məcburi Köçkünlərin Işləri üzrə Dövlət 

Komitəsinin sədri Əli  Həsənovla görüşüb. Əli Həsənov 
Ermənistan-Azərbaycan, Dağlıq Qarabağ münaqişəsi 
nəticəsində meydana çıxmış Azərbaycanda qaşqın və 
məcburi köçkün probleminin mahiyyəti, onların yaşayış 
yerləri, sosial problemlərinin həlli istiqmətində görülən 
işlər barədə informasiya verib, Azərbaycan iqtisadiyya-
tının hazırki vəziyyətindən bəhs edib. Daha sonra fin-
landiyalı qonaqlar xarici işlər nazirinin müavini Xələf 
Xələfovun qəbulunda olublar.

Yanvarın 11-də Azərbaycan Respublikası Prezident 
Administrasiyasının rəhbəri Ramiz Mehdiyev Finlandi-
ya parlamentinin nümayəndə heyətini qəbul edib. Cənab 
Ramiz Mehdiyev qonaqlara Ermənistan-Azərbaycan, 
Dağlıq Qarabağ münaqişəsi barəsində ətraflı məlumat 
verib, problemin həlli yolları barəsində fikir mübadiləsi 
aparılıb. Finlandiya parlamenti nümayəndə heyətinin 
rəhbəri qeyd edib ki, münaqişənin həllinə yardım 
etmək üçün Azərbaycan və Finlandiya nümayəndələri 
BMT Təhlükəsizlik Şurasında, ATƏT və AŞPA-da 
fəaliyyətlərini uzlaşdırmalıdır. 

Yanvarın 11-də finlandiyalı parlamentarilər 
helikopterlə Ağdamda yerləşən məcburi köçkün 
qəsəbəsində səfərdədilər. Millət vəkili Məlahət Ibrahim-
qızı da bu səfərdə onlarla birlikdədir.

Görüşlər zamanı əldə olmuş razılığa əsasən 
Azərbaycan – Finlandiya parlamentlərarası dostluq və 
əməkdaşlıq planları müzakirə edilmış, konkret fəaliyyət 
proqramı razılaşdırılıb. 

Tədbirlər planına uyğun olaraq ATƏT Parlament 
Assambleyasında, Avropa Parlamentində və AŞPA-da 
Azərbaycan və Finlandiya nümayəndə heyətinin üzvlərin 
əlaqəli və razılaşdırılmış fəaliyyətin məqsədəuyğun 
olması qeyd edilib, iki ölkə arasında bütün sahələrdə 

əməkdaşlığın gücləndirilməsinin vacibliyi  vurğulanıb. 
Azərbaycan və Finlandiya xalqların dostluq və qarşılıqlı 
hörmət ənənəsinə uyğun olaraq cəmiyyətlərimiz arasın-
da müxtəlif mədəni, təhsil və insanlararası tədbirlərin 
geniş vüsət alması barədə razılıq əldə edilmiş, belə 
tədbirlər sırasında hər iki ölkə  sənətçilərinin qarşılıqlı 
səfərləri, iş adamlarının təcrübə mübadiləsi, müştərək 
biznes layihələrinin gerçəkləşdirilməsinin vacibliyi  bir 
daha vurğulanıb.

Şamaxıda növbəti hüquqi 
yardım günü keçirildi

16.01.2012

www.elkhan-suleymanov.az
16 yanvar 2012-ci il tarixində millət vəkili Elxan Süley-

manovun təşəbbüsü ilə Şamaxı sakinlərinə hüquqi yar-
dım günü keçirilmişdir. Hüquqşünas qrupu ilə görüşə 
15-ə yaxın vətəndaş gəlmişdi. Vətəndaşların bir qisminə 
hüquqi məsləhətlər verilmiş, bir çoxlarının şikayət 
ərizələri qəbul edilmişdir. Müraciətlər əsasən rayon-
da torpaq mübahisələri, qaz və su təchizatı, məhkəmə 
qərarlarının icrası ilə bağlı olmuşdur. Bundan başqa 
vətəndaşlar bir çox qurumlarda onların müraciətlərinə 
baxılmaması, ərizə və şikayətlərinə cavab verilməməsi ilə 
bağlı haqlı narazılıqlarını bildirmişlər. Bəzi vətəndaşlara 
yerində hüquqi yardım göstərilsədə, bir sıra məsələrlə 
bağlı aidiyyəti orqanlara deputat sorğusu ilə müraciət 
etmək qərarı verildi.

Azərbaycanın bir qrup deputatı 
Avropaya gedib 

20.01.2012

Modern.az
Yanvarın 22-dən 31-dək Belçikanın Brüssel şəhərin-

də Avronest Parlament Assambleyasının iclasla-
rı keçiriləcək. Tədbirlərdə ölkəmizi Avronest PA-da 
Azərbaycan milli nümayəndə heyətinin başçısı Elxan 
Süleymanovun rəhbərlik etdiyi deputat qrupu təmsil 
edəcək. Nümayəndə heyətinin tərkibinə Milli Məclisin 
komitə sədri Əli Hüseynli, deputatlar Rövşən Rzayev, 
Asim Mollazadə, Fuad Muradov, Rasim Musabəyov, Se-
vinc Hüseynova və Azər Kərimli daxildirlər. 

Öncə qurumun Iqtisadi inteqrasiya, hüquqi ya-
xınlaşma və Avropa Ittifaqı siyasətləri ilə uyğunluq 
komitəsinin iclası olacaq. Iclasda “Avropa Ittifaqı və 
Şərq Tərəfdaşlığı ölkələri arasında ticarət razılaşması, 
azad ticarət zonaları və bu sahədə AI-nin yardımı” möv-
zusunda hesabat dinləniləcək. AI ilə tərəfdaş dövlətlərin 
iqtisadiyyat sahəsindəki qanunvericiliyinin uyğunlaşdı-
rılması məsələsinə baxılacaq. Nəqliyyat və mülki aviasi-
ya sahələrində əməkdaşlıq barədə fikir mübadiləsi apa-
rılacaq.  

Sonra Prosedura Qaydaları üzrə Işçi Qrupun iclasın-
da tərəflərin müvafiq təklifləri nəzərdən keçiriləcək. 

Avronest PA-nın Siyasi məsələlər, insan hüquqları və 
demokratiya komitəsində “Şərq Tərəfdaşlığı və Avropa 
Ittifaqı ölkələrində demokratiyanın gələcəyi, həmçinin 
azad və müstəqil media ilə bağlı çağırışlar” mövzu-
su üzrə dinləmələr keçiriləcək. Komitədə Milli Məclis 
üzvlərindən mövzu üzrə hesabatın həmməruzəçisi Əli 

Hüseynli çıxış edəcək. 
Qurumun Enerji təhlükəsizliyi komitəsində isə Av-

ropa Ittifaqı ilə Şərq Tərəfdaşlığı ölkələrində enerji 
təhlükəsizliyi məsələsi gündəmdə olacaq. Iclasda de-
putat Rasim Musabəyov həmməruzəçi qismində hazır-
ladığı enerjinin bərpası, səmərəliliyi və infrastrukturu 
barədə hesabatı təqdim edəcək. 

Avronest Parlament Assambleyasının bü-
tün tədbirlərində  deputatlarımız yaxından iştirak 
edəcək, müzakirəyə çıxarılmış məsələlərə  münasibət 
bildirəcəklər.

Məlumat Milli Məclisin mətbuat xidmətindən verilib.

AVCİYA sentyabrda “Körpülərin Salınması” 
adlı beynəlxalq konfrans keçirəcək 

17.02.2012

APA
Avropa Məsələləri üzrə Institutun (INEA) 2 

nümayəndəsi Michel Achenbach və xanım Lieselot-
te Gramke Azərbaycanda olub. AVCIYA-dan APA-ya 
verilən məlumata görə, səfərdə məqsəd Azərbaycanda 
Vətəndaş Cəmiyyətinin Inkişafına Yardım Assosiasiya-
sı (AVCIYA) və INEA-nın təşkilatçılığı ilə sentyabrın 27-
29-da Qəbələdə “Körpülərin Salınması” adlı beynəlxalq 
konfransın keçirilməsinə dair hazırlıq işlərinin başlanma-
sı olub. AVCIYA-nın prezidenti, millət vəkili Elxan Süley-
manov bildirib ki, Avropa Məsələləri üzrə Institut dün-
yanın tanınmış və mötəbər beyin mərkəzlərindən biridir: 
“Instituta 4 ildən bir təyin edilən Şura rəhbərlik edir və 
hazırda Almaniyanın keçmiş dövlət naziri professor Yur-
gen Qramke Şuranın sədridir. Bundan başqa institutun 
16 mötəbər siyasətçilərdən ibarət Idarə Heyəti var. Idarə 
Heyətində Türkiyənin keçmiş baş naziri Məsud Yılmaz, 
Yunanıstanın keçmiş xarici işlər naziri Dora Bakoyannis, 
Avstriyanın keçmiş vitse-kansleri Busek Erhard, Norve-
çin keçmiş xarici işlər naziri Qodal Byoern Tore, Almani-
yanın keçmiş dövlət naziri Yurgen Qramke, Avstriyanın 
keçmiş federal kansleri Alfred Qusenbauer, Almaniyanın 
keçmiş dövlət katibi Auqust Hanninq, Avropa Mərkəzi 
Bankının Icraedici Şurasının keçmiş üzvü Otmar Issinq, 
Avropa Icmaları Ədalət Məhkəməsinin üzvü Egil Levits, 
Finlandiyanın keçmiş ticarət naziri Eero Rantala, Avropa 
Komissiyasının keçmiş prezidenti, Lüksemburqun keç-
miş dövlət naziri Jak Santer, Bolqarıstanın keçmiş baş na-

ziri Simeon Saks-Koburq, Slovakiyanın keçmiş prezidenti 
Rudolf Şuster, Sloveniyanın keçmiş xarici işlər naziri Ivo 
Vayql, Qərbi Avropa Ittifaqının keçmiş baş katibi, Nider-
landın keçmiş dövlət naziri Villem Van Eekelen və polşalı 
diplomat, Yanuş Reiter təmsil olunurlar. 

Bir il öncə Azərbaycana səfəri zamanı cənab Qram-
ke mənimlə görüşü zamanı Azərbaycanda böyük bir 
beynəlxalq konfransın keçirilməsi ideyasına münasibətimi 
bilmək istədi. Rəhbərlik etdiyim AVCIYA uzun illərdir 
bu kimi tədbirlərin təşkili və keçirilməsi məşğuldur. Bu 
səbəbdən də biz bu təklifi məmnuniyyətlə qəbul etdik. 
Fevralın 1-3-də Avropa Məsələləri üzrə Institutun (INEA) 
nümayəndələri cənab Michel Achenbach və xanım Liese-
lotte Gramke tədbirin hazırlıq mərhələsinin başlanması ilə 
bağlı Azərbaycana səfər etdilər. Səfər zamanı onlar tədbirin 
keçiriləcəyi məkan, Qəbələdə konfrans zalı və qonaqların 
qalacaqları şəraitlə tanış oldular. Bundan savayı, qonaqlar 
Azərbaycan Respublikası Milli Olimpiya Komitəsinin baş 
katibi Ağacan Abıyev, Azərbaycan mədəniyyət və turizm 
nazirinin müavini Sevda Məmmədəliyeva və Azərbaycan 
Futbol Federasiyaları Assosiasiyasının baş katibi Elxan 
Məmmədovla görüşlər keçirdilər. Görüşlərdə qonaqlar 
konfransla bağlı ətraflı məlumat verməklə bu qurumların 
tədbirdə iştirakları modellərini müzakirə etdilər. 

Qeyd edim ki, sentyabrda keçirilək “Körpülərin Salın-
ması” adlı beynəlxalq konfransda xaricdən 100-dən artıq 
mötəbər qonaqlar – hazırkı və sabiq dövlət və hökumət 
başçıları, parlament üzvləri, ictimai-siyasi və mədəniyyət 
xadimləri iştirak edəcəklər. Tədbirdə Azərbaycan prezi-
denti cənab Ilham Əliyevin, Türkiyənin prezidenti cənab 
Abdulla Gülün, Gürcüstan prezidenti cənab Mixail Saa-
kaşvilinin, FIFA-nın prezidenti cənab Blatterin və başqa 
yüksək səviyyəli qonaqların iştirakı gözlənilir”. 

Bakıda “İnsanlıq əleyhinə cinayətlər: 
Xocalı soyqırımı” adlı beynəlxalq 

konfrans keçirilib
24.02.2012

APA
Respublika Hərbi Prokurorluğunun rəsmi nümayən-

dəsi: “Sovet ordusunun 366-cı alayının komandiri Yuri 
Zarviqarov, Ermənistanın hazırkı müdafiə naziri Sey-
ran Ohanyan və digərləri Xocalıda azərbaycanlıların 
məhvini planlaşdırıb”

Bakı. Rəşad Süleymanov – APA. Bakıda Azərbaycanda 
Vətəndaş Cəmiyyətinin Inkişafına Yardım Assosiasiyası 
(AVCIYA) və Insan Hüquqlarına dair Beynəlxalq Stan-
dartların təsbiti üzrə Birgə Işçi Qrupunun təşkilatçılığı 
ilə “Insanlıq əleyhinə cinayətlər: Xocalı soyqırımı” adlı 
beynəlxalq konfrans keçirilib.

APA-nın xəbərinə görə, tədbirdə çıxış edən AVCIYA-
nın vitse-prezidenti Vəli Əlibəyov münaqişənin səbəbləri 
və Xocalıda azərbaycanlılara qarşı törədilmiş soyqı-
rım barədə məlumat verib. O, erməni və rus silahlıları 
tərəfindən 613 nəfər dinc sakinin vəhşicəsinə öldürüldü-
yünü, 421 nəfərə ağır xəsarət yetirildiyini, 1275 nəfərin 
əsir və girov götürüldüyünü, onlardan 150 nəfərin tale-
yinin bu gün də məlum olmadığını vurğulayıb.

Insan Hüquqlarına dair Beynəlxalq Standartların 
təsbiti üzrə Birgə Işçi Qrupun həmsədri Şahin Camalov 
isə azərbaycanlılara qarşı qətliamlar törədilməsində iş-
tirak etmiş Zori Balayanın özünün bu hadisələri necə 
anlatmasından danışıb. Daha sonra Xocalı soyqırımı ilə 
bağlı sənədli film nümayiş etdirilib.

Respublika Hərbi Prokurorluğunun Ağır Cinayətlərə 

dair Işlər üzrə Istintaq Idarəsinin xüsusi istintaq şöbəsinin 
rəisi Mehman Poladov çıxışında bildirib ki, 1991-ci ilin 
sentyabrından başlayaraq azərbaycanlıların yaşayış 
məntəqələrinə basqınlarında sovet ordusunun 366-cı 
alayının köməyindən istifadə olunub. Ermənilərin Xo-
calıya qədərki dövrdə törətdiyi hadisələri xatırladan M. 
Poladov deyib ki, bütün bu hadisələrin törədilməsində 
366-cı alayın silah və texnikasından istifadə edilib: “Fev-
ralın 17-də Qaradağlı faciəsinin törədilməsində erməni 
silahlı dəstələrinin tərkibində 366-cı alayın heyəti ilə 
yanaşı, xaricdən gəlmiş muzdlular da iştirak edib. Qa-
radağlıda insanları vəhşicəsinə qətlə yetirdilər. Bunla-
ra insan demək mümkündürmü? Insanlara qarşı belə 
cinayətlər törədilə bilərmi?”

Xocalıda 7 min nəfərədək əhalinin yaşadığını deyən 
M. Poladovun sözlərinə görə, 366-cı alayın komandiri 
Yuri Zarviqarov, birinci batalyonun qərargah rəisi, ikin-
ci batalyonun komandiri, Ermənistanın hazırkı müdafiə 
naziri Seyran Ohanyan və digərləri azərbaycanlıların 
məhvini planlaşdırıb, müxtəlif hərbi texnikaları, artille-
riya sistemlərini tətbiq edərək Xocalını məhv edib, orada 
yaşayan dinc əhalini xüsusi amansızlıqla qətlə yetiriblər. 
Dinc insanlara müxtəlif dəhşətli işgəncələr verilib, baş-
ları kəsilib, başlarının dərisi soyulub, güllələnib, qadın-
ların döşləri kəsilib və s... Xocalının işğalı nəticəsində 
Azərbaycan dövlətinə və vətəndaşlara 170 milyon 272 
min ABŞ dolları dəyərində maddi ziyan əyib.

M. Poladov Xocalı ilə bağlı birgə istintaq qrupunun 
fəaliyyəti barədə də danışıb: “Qrup tərəfindən Xoca-
lı soyqırımı ilə bağlı intensiv işlər aparılır. 3500 nəfər 
dinlənilib, 2000-dən çox şəxs zərərçəkən şəxs kimi 
təsdiqlənib, 800-ə yaxın ekspertiza həyata keçirilib. Ha-
zırda 39 nəfərin (onlardan 18 nəfər 366-cı alayın hərbi 

qulluqçuları, 8 nəfər Xankəndi və Əskəran Daxili Işlər 
Şöbəsinin əməkdaşları, 5 nəfər digər vəzifəli şəxslərdir) 
və 8 nəfər mülki vətəndaşın soyqırımın təşkilində işti-
rakı orqanları tərəfindən müəyyən edilib. Hazırda soy-
qırımın törədilməsində iştirak etmiş digər şəxslərin 
müəyyənləşdirilməsi, onların anket məlumatlarının 
toplanması istiqamətində işlər davam etdirilir. Bu 
cinayəti törətmiş şəxslərin sayı kifayət qədər çoxdur və 
mən indidən bunu açıqlamaq istəmirəm. Bu cinayət işi 
həcminə görə digər cinayət işlərindən fərqlidir. Xocalı 
soyqırımı kimi dəhşətli cinayəti törədənlər cəzasız qal-
mayacaq”. 

Tədbirdə müxtəlif ekspertlərin Xocalı soyqırımı, onun 
nəticələri barədə fikirləri dinlənilib.

Deputat Elxan Süleymanov Şamaxı 
rayonundakı bələdiyyələrin qadın 

üzvləri ilə görüşüb
01.03.2012

SalamNews
Milli Məclisin deputatı Elxan Süleymanov bu gün 

Şamaxıda rayonundakı bələdiyyələrin qadın üzvləri ilə 
görüşüb.

SalamNews-un məlumatına görə, o, qadınları qarşıdan 
gələn 8 Mart Beynəlxalq Qadınlar Günü münasibətilə 
təbrik edib, ən səmimi arzularını çatdırıb. Deputat 
bildirib ki, bu günlərdə Fövqəladə Hallar Nazirliyindən 
bir müddət əvvəl yazdığı məktuba cavab alıb. Cav-
abda dyilir: "Şamaxı rayonu ərazisində baş vermiş tor-
paq sürüşməsinin nəticələrinin aradan qaldırılması və 
sakinlərin təhlükəsizliyinin təmin edilməsi məqsədi 
ilə 30 ədəd yeni fərdi yaşayış evinin və şəhərin 20 Yan-
var küçəsində qəzalı vəziyyətdə olan 13 saylı yaşayış 
binasının əvəzinə yeni binanın tikintisi üçün nazirliyin 
"Azərinşaatlayihə" Institutu tərəfindən layihə-smeta 
sənədləri hazırlanıb. Binaların inşası 2012-ci ilin tikinti 
planında nəzərdə tutulub. Daha 15 binanın da yaxın 
gələcəkdə inşa ediləcəyi planlaşdırılır".

Görüş iştirakçıları Elxan Süleymanova göstərdiyi 
diqqətə görə təşəkkür ediblər.

Sonda qadınlara hədiyyələr verilib.

Brüsseldə Dağlıq Qarabağ münaqişəsi – 
hüquqi və humanitar aspektlər 

mövzusunda müzakirələr olacaq
05.03.2012

www.elkhan-suleymanov.az
Azərbaycan nümayəndə heyəti 5 – 8 Mart tarixində 

Belçikada səfərdə olacaq. Azərbaycanı təmsil edəcək 
nümayəndə heyətinin tərkibinə Azərbaycan Respub-
likası Baş nazirinin müavini, Qaçqınlar və Məcburi 
Köçkünlərlə Iş üzrə Dövlət Komitəsinin sədri Əli 
Həsənov, Iqtisadi Inkişaf Nazirinin müavini Sevinc 
Həsənova, eləcə də  millət vəkilləri Elxan Süleymanov, 
Qüdrət Həsənquliyev, Zahid Oruc, Fazil Mustafa, Qənirə 
Paşayeva, Azər Kərimli, Fərəc Quliyev və Ceyhun Os-
manlı,  hüquq elmləri üzrə fəlsəfə doktoru Fuad Süley-
manov və tarix elmləri üzrə fəlsəfə doktoru Məhərrəm 
Zülfüqarlı daxildir. Səfərin proqramı çox zəngindir. 

qhtxeber.az-ın verdiyi məlumata görə, səfər proqramı 
martın 6-da azərbaycanlı qonaqların  Brüssel şəhərinin 
meri ilə görüşü ilə başlanacaq. Elə həmin gün Belçika 
Federal Parlamentinin Nümayəndələr Palatasında «Iş-
ğal edilmiş ərazilər, unudulmuş ərazilər (Dağlıq Qa-
rabağ münaqişəsi – hüquqi və humanitar aspektlər )» 
mövzusunda dinləmələr olacaq.  Eləcə də Azərbaycan 
Respublikası Baş nazirinin müavini, Qaçqınlar və 
Məcburi Köçkünlərlə Iş üzrə Dövlət Komitəsinin sədri 
Əli Həsənov,  «Avropada strateji araşdırmalar və 
təhlükəsizlik mərkəzi» nin direktoru Claude Moniqu-
et,  «Sərhədsiz vəkillər» təşkilatının təsisçisi Pierre Leg-
ros, Azərbaycan Respublikası Iqtisadi Inkişaf nazirinin 
müavini Sevinc Həsənova, hüquq elmləri üzrə fəlsəfə 

doktoru Fuad Süleymanov və tarix elmləri üzrə fəlsəfə 
doktoru Məhərrəm Zülfüqarlının iştirakı ilə debatların 
keçirilməsi nəzərdə tutulur.

Martın 7-də Azərbaycan nümayəndə heyətinin Bel-
çika Senatının sədri xanım Sabine de Bethune ilə görü-
şü baş tutacaq. Görüşdən sonra Belçika – Azərbaycan 
parlamentlərarası əlaqələr üzrə işçi qruplarının görüşü 
keçiriləcək. Həmin gün nümayəndə heyətinin  Belcika-
nın Brüssel əyaləti parlamentinin spikeri ilə görüşündən 
sonra Parlament binasında «Avropa Birliyi ölkələrinin 
Dağlıq Qarabağ konfliktinin həllindəki rolu» mövzu-
sunda «Sərhədsiz Hüquqşünaslar» təşkilatının təsisçisi 
Pierre Legros və « Avropada strateji araşdırmalar və 
təhlükəsizlik mərkəzi» nin direktoru Claude Moniquet 
ilə debatların aparılması nəzərdə tutulur. Martın 7-də 
axşam Azərbaycan nümayəndə heyəti Azərbaycan Res-
publikasının Belçikadakı Səfirliyində Xocalı şəhidlərini 
anma mərasimində və  Ermənistan-Azərbaycan, Dağlıq 
Qarabağ münaqişəsinə həsr olunmuş fotosərgidə iştirak 
edəcək.

Şamaxının millət vəkili Elxan Süleymanov 
“İlin millət vəkili” internet 

sorğusunun qalibi olub
05.03.2012

www.elkhan-suleymanov.az
Şamaxının millət vəkili Elxan Süleymanov reytinq.

info saytının keçirdiyi “Ilin millət vəkili” internet sorğu-
sunun qalibi olub. Elxan Süleymanov bu sorğuda bütün 
səs verənlərin 26 faizinin səsini toplayıb.

“Ermənistanın Azərbaycana qarşı silahlı 
təcavüzü və işğalın ağır nəticələri” kitabı 

çapdan çıxmışdır
05.03.2012

AzərTAc
Azərbaycanda Vətəndaş Cəmiyyətinin Inkişafına 

Yardım Assosiasiyasının (AVCIYA) prezidenti, Milli 
Məclisin deputatı, Avronest Parlament Assambleya-
sında Azərbaycan nümayəndə heyətinin rəhbəri, Av-
ropa Şurası Parlament Assambleyasında Azərbaycan 
nümayəndə heyətinin üzvü Elxan Süleymanovun və 
iqtisad elmləri üzrə fəlsəfə doktoru Vurğun Süley-
manovun həmmüəllifləri olduqları “Ermənistanın 
Azərbaycana qarşı silahlı təcavüzü və işğalın ağır 
nəticələri” kitabı işıq üzü görmüşdür. 

 AVCIYA-dan AzərTAc-a bildirmişlər ki, kitabda 
təcavüz nəticəsində Azərbaycana vurulmuş maddi 
və mənəvi zərərin müəyyənləşdirilməsinə yönəlmiş 
kompleks məsələlər ilk dəfə olaraq araşdırılır. 
Həmçinin Ermənistan-Azərbaycan, Dağlıq Qarabağ 
münaqişəsinin tarixi və geosiyasi kökləri tədqiq olu-
nur, beynəlxalq təşkilatların Ermənistanın Azərbaycan 
ərazilərini işğalı faktını tanıması mühüm sənədlər 
vasitəsilə çatdırılır. Ermənistanın işğalı nəticəsində 
Azərbaycana vurulmuş maddi zərərin dəyərinin 431 
milyard dollardan artıq olması əyani hesablamalarla 
sübuta yetirilir.

“Ermənistanın Azərbaycana qarşı silahlı təcavüzü və 
işğalın ağır nəticələri” kitabının məsləhətçiləri Belçika 
Konstitusiya Məhkəməsinin hakimi Jan Pol Murman, 

1976-2009-cu illərdə Almaniya Bundestaqının deputa-
tı olmuş Eduard Lintner və coğrafiya elmləri doktoru, 
professor Çingiz Ismayılovdur.

Kitab geniş oxucu kütləsi üçün nəzərdə tutulmuş-
dur.

Belçikada keçirilən dinləmələrdə: 
Ermənistana qarşı siyasi sanksiyalar 

tətbiq olunmalıdır
06.03.2012

APA
Dünən Belçika Federal Parlamentinin “Konqres” 

zalında «Işğal olunmuş ərazilər, unudulmuş ərazilər - 
Ermənistan-Azərbaycan, Dağlıq Qarabağ münaqişəsinin 
hüquqi və humanitar aspektləri» mövzusunda 
müzakirələr keçirilib.

http://www.apa.az-nın məlumatına görə, Azərbaycan-
Belçika parlamentlərarası əlaqələr üzrə işçi qrupunun 
rəhbəri, Azərbaycanda Vətəndaş Cəmiyətinin Inkişa-
fına Yardım Assosiasiyasının sədri Elxan Süleymano-
vun təşkilatçılığı ilə keçirilən bu müzakirələrdə Bel-
çikada səfərdə olan baş nazirinin müavini, Qaçqın və 
Məcburi Köçkünlərin Işləri üzrə Dövlət Komitəsinin 
sədri Əli Həsənov, Azərbaycan iqtisadi inkişaf nazi-
rinin müavini Sevinc Həsənova, beynəlxalq hüquq 
üzrə doktor Fuad Süleymanov, “Ictimai Problemlərin 
Tədqiqi Assosiasiyası”nın sədri, tarix elmləri dokto-
ru Məhərrəm Zülfüqarlı, Avropada Strateji Araşdır-
malar və Təhlükəsizlik Mərkəzinin direktoru Klod 
Moniket (Claude Moniquet) və “Sərhədsiz vəkillər” 
təşkilatının təsisçisi Pyer Legros iştirak ediblər. Tədbiri 
Belçika Krallığının millət vəkili, Belçika-Azərbaycan 
parlamentlərarası əlaqələr üzrə işçi qrupunun rəhbəri 
Filip Blanşar açıb.

Sonra «Euronews» kanalının 2011-ci ildə hazırladığı 
«Dağlıq Qarabağ: qaçqınları ziyarət» adlı video repor-
tajı nümayiş etdirilib. Tədbirdə Azərbaycan baş nazi-

rinin müavini, Qaçqın və Məcburi Köçkünlərin Işləri 
üzrə Dövlət Komitəsinin sədri Əli Həsənov çıxış edərək 
qeyd edib ki, münaqişə Ermənistan Silahlı Qüvvələri 
tərəfindən Azərbaycan ərazilərinin 20 faizinin işğal 
edilməsi, 1 milyon Azərbaycan vətəndaşının öz daimi 
yaşayış yerlərindən qovularaq qaçqın və məcburi köçkün 
vəziyyətinə düşməsinə səbəb olub. Hərbi əməliyyatlar 
nəticəsində on minlərlə insan, o cümlədən mülki şəxslər, 
qadınlar, uşaqlar və qocalar həlak olub.

 Münaqişə Azərbaycan iqtisadiyyatına 60 milyard ABŞ 
dolları həcmində ziyan vurub. Ə.Həsənov Ermənistan-
Azərbaycan, Dağlıq Qarabağ münaqişəsinin müasir 
mərhələsinin SSRI-nin süqutu kontekstində 80-ci illərin 
sonlarından başladığını qeyd edərək, 1988-ci il fevralın 
20-də Dağlıq Qarabağ Muxtar Vilayəti Sovetinin erməni 
deputatlarının vilayətin Azərbaycanın tərkibindən çıxa-
rılıb Ermənistan SSR-in tərkibinə daxil olması ilə bağlı 
müraciəti, Ermənistan və Dağlıq Qarabağda yaşayan 
azərbaycanlı dinc əhaliyə qarşı zorakılıq, terror aktları 
təşkil etməklə onların öz yaşayış yerlərindən qovulması 
və 1992-ci il fevralın 25-dən 26-na keçən gecə Ermənistan 
Silahlı Qüvvələri tərəfindən Azərbaycanın Dağlıq Qara-
bağ ərazisindəki Xocalı şəhərində azərbaycanlılara və 
Ahıska türklərinə qarşı törətdikləri soyqırım cinayəti 
barədə geniş məlumat verib.

Baş nazirin müavini Azərbaycanda qaçqın və 
məcburi köçkünlərin bilavasitə zəruri ehtiyaclarının 
təmin edilməsi, onların mənzil-məişət şəraitinin yax-
şılaşdırılması məqsədilə həyata keçirilən genişmiq-
yaslı tədbirlərdən, münaqişənin sülh yolu ilə həllində 
Ermənistanın tutduğu qeyri-konstruktiv mövqedən, 
beynəlxalq ictimaiyyətin tələblərinə məhəl qoymayan 
Ermənistanın işğal edilmiş Azərbaycan ərazilərində 
qanunsuz fəaliyyətindən, ərazilərin demoqrafik, sosi-

al, inzibati strukturunun dəyişdirilməsindən, beynəl-
xalq humanitar hüququn tələblərinə zidd olaraq 
Ermənistandan, eləcə də başqa ölkələrdən, milliyyətcə 
erməni mülki əhalinin bu ərazilərə yerləşdirilməsindən, 
nəzarətdə olmayan ərazidə narkotik vasitələrin əkilib-
becərilməsindən danışıb. O bu cür halların təkcə 
Azərbaycan üçün deyil, eyni zamanda region və 
bütövlükdə beynəlxalq aləm üçün çox təhlükəli olduğu-
nu bildirib, münaqişənin həlli ilə uzun müddət məşğul 
olan beynəlxalq qurumları, dünyanın aparıcı dövlətlərini 
beynəlxalq hüququn fundamental əsaslarını pozanların 
işğalçı siyasətinə son qoymağa, ikili standartlardan və 
ədalətsizlikdən əl çəkməyə, prinsipial mövqe nümayiş 
etdirməyə, beynəlxalq hüquqa əsaslanan addımlar at-
mağa, Azərbaycanın ərazi bütövlüyünü təmin etməklə 
regionda sülhün, ədalətin bərpa olunmasına nail olmağa 
çağırıb.

Avropada Strateji Araşdırmalar və Təhlükəsizlik 
Mərkəzinin direktoru Klod Moniket qeyd edib ki, Avro-
pa Dağlıq Qarabağ münaqişəsinin həllində aktiv iştirak 
etməlidir. Bununla əlaqədar o, Ermənistana qarşı siya-
si sanksiyaların tətbiq olunmasını da mümkün sayıb. 
“Sərhədsiz vəkillər” təşkilatının təsisçisi və rəhbəri Pyer 
Legros hesab edir ki, Dağlıq Qarabağ münaqişəsinin 
həlli üçün ilk növbədə beynəlxalq ictimaiyyət məsələ 
ilə bağlı məlumatlandırılmalı və diqqəti məsələyə 
yönəldilməlidir: “Yalnız bundan sonra Avropa bu 
prosesə öz töhfəsini verə bilər”.

P.Leqros Dağlıq Qarabağ münaqişəsinin nizamlan-
ması üçün ATƏT-in Minsk Qrupu çərçivəsində apa-
rılan danışıqlara nikbin yanaşmadığını vurğulayıb: 
“Çünki Minsk Qrupunun fəaliyyəti nəticə verməyib”. 
O, növbədə beynəlxalq ictimaiyyətin məsələ ilə bağ-

lı məlumatlandırılması məqsədilə rəhbərlik etdiyi 
“Sərhədsiz vəkillər” təşkilatının missiyasını Azərbaycana 
göndərməyin məqsədəuyğun olduğunu söyləyib: “Mis-
siya bütün faktları toplamalı və Avropanı bu barədə 
məlumatlandırmalıdır”.

 Milli Məclisin deputatı Qüdrət Həsənquliyev bildi-
rib ki, Dağlıq Qarabağ münaqişəsinin həlli böyük ölçüdə 
Rusiyadan asılıdır: “Bu münaqişə haqqında bir qayda 
olaraq “dondurulmuş” ifadəsini işlədirlər, lakin bu belə 
deyil. Qoşunların təmas xəttində atəşkəsin pozulması əsl 
müharibənin başlaması ilə nəticələnə bilər”. Millət vəkili 
Avropanın bu münaqişə ilə bağlı məlumatlandırılmasının 
vacibliyini qeyd edib. Müzakirələrin yekununda Belçi-
ka parlamentinin deputatı David Qeerç Dağlıq Qarabağ 
münaqişəsinin həllinə yönəlmiş səylərin artırılmasının 
zəruriliyini vurğulayıb və Belçika parlamentinə Dağlıq 
Qarabağ münaqişəsi ilə bağlı qətnamə təqdim etmək 
təşəbbüsü barədə məlumat verib.

Dinləmələrdə 100-dən çox şəxs, o cümlədən ekspertlər, 
Belçika parlamentinin hər iki palatasının deputatları işti-
rak ediblər.

“AVRONEST Parlament Assambleyası 
sessiyasının Bakıda keçirilməsi Azərbaycan 

üçün çox böyük siyasi uğurdur”
07.03.2012

APA
“Ermənistan nümayəndə heyətinə onların 

təhlükəsizliyinin təmin olunacağı barədə rəsmi məktub 
göndərmişik”

Brüssel. Viktoriya Dementyeva - APA. “Azərbaycan 
AVRONEST Parlament Assambleyasının Bakıda 
keçiriləcək plenar sessiyasına tam hazırdır. Azərbaycan 
nümayəndə heyəti buna çox ciddi hazırlaşır. Güman 
edirəm ki, bu sessiya çox uğurla başa çatdırılacaq və 
Azərbaycan üçün yaddaqalan tarixi hadisə olacaq”. 
Bu sözləri APA-ya açıqlamasında Azərbaycanın AV-
RONEST Parlament Assambleyasındakı nümayəndə 
heyətinin rəhbəri Elxan Süleymanov deyib. O bildirib ki, 
sessiyanın Bakıda keçirilməsi Azərbaycan üçün çox bö-
yük siyasi uğurdur: “Biz buna asanlıqla nail olmamışıq. 
Azərbaycan nümayəndə heyəti uzunmüddətli iş aparıb 
və biz buna səsvermə nəticəsində nail olmuşuq”. 

Bakıda keçiriləcək plenar sessiya çərçivəsində 4 
komitənin – Demokratiya və siyasi komitə, Sosial komitə, 
Enerji təhlükəsizliyi komitəsi və Iqtisadi komitənin iclas-
ları keçiriləcək. Bu komitələrin ilkin məruzələri yanvar 
ayında müzakirə edilib və bütün qərarlar aprel sessiya-
sında qəbul olunacaq.

E. Süleymanov sessiyada Ermənistan nümayəndə 
heyətinin iştirakı barədə sualı da cavablandırıb. O 
qeyd edib ki, Ermənistan nümayəndə heyəti üzvlərinin 
təhlükəsizliyi tam təmin olunacaq və onlar bu tədbirə qa-

tıla bilər: “Biz Ermənistan nümayəndə heyətinə onların 
təhlükəsizliyinin təmin olunacağı barədə rəsmi məktub 
göndərmişik”. 

Xatırladaq ki, AVRONEST Parlament Assambleyası-
nın plenar sessiyası aprelin 2-4-də Azərbaycan paytax-
tında keçiriləcək.

Milli Məclisin deputatı avropalı 
həmkarlarını Azərbaycana gətirir

07.03.2012

Modern.az
Şamaxının millət vəkili, Avronest PA-da Azərbaycan 

nümayəndə heyətinin rəhbəri və AŞPA-da Azərbaycan 
nümayəndə heyətinin üzvü Elxan Süleymanovun 
dəvəti ilə Avropa Parlamenti üzvlərindən ibarət 
nümayəndə heyəti 8-11 mart tarixlərində Bakıda 
səfərdə olacaq. Alen Desteks, Dan Yorqensen, Norbert  
Noyzer və digərlərinin daxil olduğu nümayəndə heyəti 
dövlət rəsmiləri ilə bir neşə görüş keçirəcək və Ağdama 
gedərək məcburi köçkün qəsəbəsi ilə tanış olacaq.

Deputatın ofisindən Modern.az-a bildirilib ki, martın 
8-i axşam saatlarında Bakıda olacaq parlamentarilərin 
Azərbaycan rəsmiləri ilə görüşləri martın 9-da baş-
layacaq. Qonaqlar ilk olaraq Baş Nazirin müavini 
və Azərbaycan Respublikasının Qaçqın və Məcburi 
Köçkünlərlə Iş üzrə Dövlət Komitəsinin sədri Əli 
Həsənovla görüşəcək. Daha sonra Azərbaycan Res-
publikasının sənaye və energetika naziri Natiq Əliyev  
nümayəndə heyətini qəbul edəcək.

Günün ikinci yarısında Avropalı deputatlar Milli 
Məclisin sədri Oqtay Əsədov, Azərbaycan Respublika-
sının kənd təsərrüfatı naziri Ismət  Abbasov və ARDNŞ-
in vitse-prezidenti Elşad Nəsirovla görüşlər keçirəcək. 
Günün sonunda qonaqları Azərbaycan Respublikası-
nın xarici işlər naziri cənab Elmar Məmmədyarov qəbul 
edəcək.

Martın 10-da Avropalı parlamentarilər Helikopterlə 
Ağdamda yerləşən məcburi köçkün qəsəbəsinə səfər 

edəcək. Səfər zamanı qonaqlar məcburi köçkünlərin 
həyat şəraiti ilə yerində tanış olacaq.

Paytaxta qayıtdıqdan sonra nümayəndə heyətinin 
Köhnə Bakıya səyahəti nəzərdə tutulur.  Qonaqlar mar-
tın 11-i səhər ölkəmizdən ayrılacaq.

Ermənistan-Azərbaycan, Dağlıq Qarabağ 
münaqişəsi ilə bağlı qətnamə layihəsi 
Belçika Parlamentinin Nümayəndələr 
Palatasında müzakirəyə çıxarılacaqdır

07.03.2012

AzərTAc
Xəbər verdiyimiz kimi, Belçika Krallığının millət 

vəkili, Belçika-Azərbaycan parlamentlərarası əlaqələr 
üzrə işçi qrupunun rəhbəri Filip Blanşarın dəvətinə 
əsasən,  Azərbaycan Respublikası Baş nazirinin müa-
vini, Qaçqınların və Məcburi Köçkünlərin Işləri üzrə 
Dövlət Komitəsinin sədri Əli  Həsənovun rəhbərlik etdi-
yi nümayəndə heyəti Brüsseldə səfərdədir.

Martın 6-da Belçika Federal Parlamentinin 
Nümayəndələr Palatasında "Işğal olunmuş ərazilər, 
unudulmuş ərazilər - Ermənistan-Azərbaycan, Dağlıq 
Qarabağ münaqişəsinin hüquqi və humanitar aspektləri" 
mövzusunda müzakirələr keçirilmişdir. Müzakirələrdə 
Azərbaycan və Belçika parlamentlərarası dostluq qrup-
larının üzvləri, belçikalı parlamentarilər, ekspert və 
qeyri-hökumət təşkilatlarının nümayəndələri olmaqla 
100-dən artıq şəxs iştirak etmişdir.

Tədbiri Belçika Krallığının millət vəkili, Belçika-
Azərbaycan parlamentlərarası əlaqələr üzrə işçi 
qrupunun rəhbəri Filip Blanşar açmış, iştirakçıları 
müzakirələrdə fəal olmağa çağırmışdır. 

Sonra "Euronyus" kanalının 2011-ci ildə "Dağlıq Qa-
rabağ: qaçqınları ziyarət" adlı videoreportajı nümayiş 
etdirilmişdir.

Daha sonra Azərbaycan Respublikası Baş nazirinin 

müavini, Qaçqınların və Məcburi Köçkünlərin Işləri üzrə 
Dövlət Komitəsinin sədri cənab Əli Həsənov "Ermənistan-
Azərbaycan, Dağlıq Qarabağ münaqişəsinin hüquqi və 
humanitar tərəfləri" mövzusunda çıxış etmişdir.

Baş nazirin müavini qeyd etmişdir ki, münaqişə 
Ermənistan silahlı qüvvələri tərəfindən Azərbaycan 
ərazilərinin 20 faizinin işğal edilməsi, bir milyon 
Azərbaycan vətəndaşının öz daimi yaşayış yerlərindən 
qovularaq qaçqın və məcburi köçkün vəziyyətinə 
düşməsi ilə nəticələnmişdir. Hərbi əməliyyatlar 
nəticəsində on minlərlə insan, o cümlədən mülki şəxslər, 
qadınlar, uşaqlar və qocalar həlak olmuşdur. Münaqişə 
Azərbaycan iqtisadiyyatına 60 milyard ABŞ dolları 
dəyərində ziyan vurmuşdur. 

Minlərlə insanın faciəsinə səbəb olmuş münaqişənin 
kökündə erməni millətçilərinin Azərbaycana qarşı 
əsassız ərazi iddialarının dayandığını vurğulayan Əli 
Həsənov ermənilərin qonşu xalqların torpaqları hesabı-
na "böyük Ermənistan" yaratmaq xülyasının bölgədə bu 
gün də davam edən faciələrin əsasını qoyduğunu bildir-
mişdir.

Baş nazirin müavini qeyd etmişdir ki, əsrlər boyu 
erməni xalqının gənc nəsli milli müstəsnalıq, Azərbaycan 
və türk xalqlarına qarşı düşmənçilik ruhunda tərbiyə 
edilmişdir. Erməni "alim"lərinin səyləri ilə bölgənin 
tarixi saxtalaşdırılmış, ermənilərin tarixi şişirdilərək 
qədimləşdirilmiş, azərbaycanlılara və türklərə qarşı 
kəskin mənəvi təcavüz kampaniyası aparılmışdır. Cənubi 
Qafqazda və Şərqi Anadoluda baş verən hadisələr təhrif 
edilmiş, dünya ictimaiyyətinin nəzərində "əzabkeş və 
məzlum" erməni xalqı obrazı yaradılmışdır.

XIX əsrin əvvəllərindən başlayaraq Iran və Türkiyə 
ərazisindən ermənilərin kütləvi şəkildə Azərbaycana, o 

cümlədən Dağlıq Qarabağ ərazisinə köçürüldüyü, bu-
nun nəticəsində XX əsrin əvvəllərində bu ərazilərdəki 
demoqrafik vəziyyətin xeyli dəyişdiyi diqqətə çatdırıl-
mışdır.

Bu siyasət regionun bolşeviklər tərəfindən iş-
ğal edilməsindən sonra da davam etdirilmişdir. Belə 
ki, müxtəlif illərdə sovet hakimiyyət orqanlarının 
qərarları ilə Azərbaycan SSR-in əraziləri hesabına 
Ermənistanın ərazisi genişləndirilmiş, Ermənistanda 
tarixən məskunlaşmış azərbaycanlı əhalinin müxtəlif 
bəhanələrlə kütləvi şəkildə köçürülməsi davam etdiril-
mişdir.

Baş nazirin müavini bildirmişdir ki, 1923-cü ildə 
ermənilərin mənafeyinə uyğun olaraq Azərbaycan 
SSR-in tərkibində Dağlıq Qarabağ Muxtar Vilayəti ya-
radılmışdır. Azərbaycanın Qarabağ ərazisində yaşayan 
ermənilərə muxtariyyət statusu verilsə də, Ermənistan 
SSR-in ərazisində öz tarixi torpaqlarında yaşayan 
azərbaycanlılara eyni yanaşma tətbiq edilməmiş, əksinə, 
onlar öz yaşayış yerlərindən deportasiya edilmişlər.

Əli Həsənov Ermənistan-Azərbaycan, Dağlıq Qa-
rabağ münaqişəsinin müasir mərhələsinin SSRI-nin 
süqutu kontekstində 1980-ci illərin sonlarından başla-
dığını qeyd edərək, 1988-ci il fevralın 20-də Dağlıq Qa-
rabağ Muxtar Vilayəti Sovetinin erməni deputatlarının 
vilayətin Azərbaycanın tərkibindən çıxarılıb Ermənistan 
SSR-in tərkibinə daxil edilməsi ilə bağlı müraciəti, 
Ermənistanda və Dağlıq Qarabağda yaşayan dinc 
azərbaycanlı əhaliyə qarşı zorakılıq, terror aktları təşkil 
etməklə onların öz yaşayış yerlərindən qovulması və  
1992-ci il fevralın 25-dən 26-na keçən gecə Ermənistan si-
lahlı dəstələri tərəfindən Azərbaycanın Dağlıq Qarabağ 
ərazisindəki Xocalı şəhərində azərbaycanlılara və Axıs-

ka türklərinə qarşı törətdikləri soyqırımı cinayəti barədə 
geniş məlumat vermişdir.

Sonra baş nazirin müavini Azərbaycanda qaçqın və 
məcburi köçkünlərin bilavasitə zəruri ehtiyaclarının 
təmin edilməsi, onların mənzil-məişət şəraitinin yax-
şılaşdırılması məqsədilə həyata keçirilən genişmiq-
yaslı tədbirlərdən, münaqişənin sülh yolu ilə həllində 
Ermənistanın tutduğu qeyri-konstruktiv mövqedən, 
beynəlxalq ictimaiyyətin tələblərinə məhəl qoymayan 
Ermənistanın işğal edilmiş Azərbaycan ərazilərində qa-
nunsuz fəaliyyətindən, ərazilərin demoqrafik, sosial, 
inzibati strukturunun dəyişdirilməsindən, beynəlxalq 
humanitar hüququn tələblərinə və Cenevrə Konvensi-
yasının müddəalarına zidd olaraq Ermənistandan, eləcə 
də başqa ölkələrdən milliyyətcə erməni mülki əhalinin 
bu ərazilərə yerləşdirilməsindən, nəzarətdə olmayan  
ərazidə narkotik vasitələrin əkilib-becərilməsindən, 
qoşunların təmas xəttində dinc əhalinin, xüsusilə, 
ahıl və uşaqların Ermənistan ordusu tərəfindən qətlə 
yetirilməsindən və s. ətraflı danışmışdır.

Əli Həsənov bu cür halların təkcə Azərbaycan 
üçün deyil, eyni zamanda, region və bütövlükdə 
beynəlxalq aləm üçün çox təhlükəli olduğunu bildir-
miş, münaqişənin həlli ilə uzun müddət məşğul olan 
beynəlxalq qurumları, dünyanın aparıcı dövlətlərini 
beynəlxalq hüququn fundamental əsaslarını pozanların 
işğalçı siyasətinə son qoymağa, ikili standartlardan və 
ədalətsizlikdən əl çəkməyə, prinsipial mövqe nümayiş 
etdirməyə, beynəlxalq hüquqa əsaslanan addımlar at-
mağa, Azərbaycanın ərazi bütövlüyünü təmin etməklə 
regionda sülhün, ədalətin bərpa olunmasına nail olmağa 
çağırmışdır.

Müzakirələrdə "Avropa Intellektual və Təhlükəsizlik 

Strategiyası" Mərkəzinin direktoru Klod Monike, 
"Sərhədsiz vəkillər" təşkilatının təsisçisi və rəhbəri Pyer 
Leqro da çıxış edərək məsələyə münasibət bildirmişlər.

Klod Monike bildirmişdir ki, ötən əsrin 90-cı illərində 
alovlanan Ermənistan-Azərbaycan, Dağlıq Qarabağ 
münaqişəsində terror elementləri kifayət qədərdir. 
Həmin elementlərdən yalnız birini nümunə göstərən 
K.Monike qeyd etmişdir ki, Fransada terrorçu kimi axta-
rışda olan Monte Melikonyan müharibədə erməni silah-
lılarının əsas simalarından olmuş, bu gün Ermənistanda 
milli qəhrəman kimi sevilməkdədir. O, üzünü Belçika 
parlamentarilərinə tutaraq soruşmuşdur: "1988-1991-ci 
illərdə hələ SSRI mövcud olduğuna görə münaqişəni 
bu dövlətin daxili işi hesab edən Avropa ölkələri həmin 
dövrdə hərəkətsiz qaldıqları halda, nəyə görə 1991-ci 
ildən sonra bu istiqamətdə tutarlı addımlar atmamışlar? 
BMT-nin Təhlükəsizlik Şurası tərəfindən münaqişə ilə 
bağlı ən sonuncusu 2008-ci ildə olmaqla beş qətnamənin 
qəbul edilməsi Ermənistanın konstruktiv addımlar at-
mağa sövq edilməsi üçün yetərli deyilmi? Nəyə görə 
Avropanın qonşuluğunda yerləşən bu münaqişənin 
həlli yollarının axtarılmasında 27 üzv dövləti özündə 
birləşdirən Avropa Ittifaqı deyil, yalnız bir Avropa 
dövləti iştirak edir? Avropa təsisatlarının Tibet, Fələstin, 
Somali və s. haqqında mütəmadi şəkildə müzakirələr 
aparıb, sənədlər qəbul etdiyi halda, öz qonşu regionun-
da yerləşən Azərbaycanın probleminə niyə diqqətini 
yönəltmir?"

K.Monike münaqişənin həlli ilə bağlı Avropa-
nın fəaliyyətinin gücləndirilməsinin və Belçika 
parlamentində aparılan dinləmənin məntiqi ardıcıllıqla 
digər Avropa ölkələrinə də keçməsinin vacibliyini vur-
ğulamışdır.

"Sərhədsiz vəkillər" təşkilatının rəhbəri Pyer Leqro 
isə çıxışında münaqişənin nizamlanmasına beynəlxalq 
qeyri-hökumət təşkilatlarının verə biləcəyi töhfədən 
bəhs edərək, beynəlxalq hüququn münaqişəyə tətbiq 
olunan prinsipləri barədə danışmışdır. Ümummilli lider 
Heydər Əliyevin rəhbərliyi ilə Azərbaycanda dünyəvi 
və hüquqi dövlətin qurulduğunu, onun davamçısı Pre-
zident Ilham Əliyev tərəfindən həmin dayaqlar üzərində 
ölkənin uğurla inkişaf etdiyini diqqətə çatdıran natiq, 
Azərbaycanın Avropaya inteqrasiya kursu seçdiyini, öz 
hüquqi və qanunvericilik bazasını Avropa standartları-
na uyğunlaşdırdığını bildirmişdir. Avropaya bu qədər 
yaxınlaşan bir ölkənin yaşadığı problemlərə avropalıla-
rın biganə qalmamalı olduğunu söyləyən P.Leqro par-
lament təmsilçilərini belə bir sual ətrafında düşünməyə 
çağırmışdır: "BMT Təhlükəsizlik Şurasının məlum 
qətnamələrinə riayət etməyən, Azərbaycanın ərazi bü-
tövlüyünü pozan, onun 20 faiz ərazisini işğal edərək 
bir milyondan artıq dinc əhalini qaçqın və məcburi 
köçkünə çevirən Ermənistandan nəyə görə münaqişə 
ilə bağlı status-kvonu dəyişmək üçün hərəkətə keçməsi 
xahiş olunmalıdır?! Axı, Ermənistanın Azərbaycana qar-
şı törətdiklərini yalnız cinayət kimi xarakterizə etmək 
olar!".

ATƏT-in Minsk qrupunun uzun müddətdən bəri 
münaqişənin həlli sahəsində fəaliyyətinin optimist ol-
mağa əsas vermədiyini qeyd edən natiq Azərbaycana 
"Sərhədsiz vəkillər" təşkilatının əməkdaşlarından ibarət 
missiya göndərilməsini, münaqişə ilə bağlı faktların top-
lanmasını və Avropa ictimaiyyətini məlumatlandırmaq 
üçün müvafiq işin aparılmasını təklif etmişdir. O qeyd et-
mişdir ki, parlamentarilər dondurulmuş münaqişələrin 
unudulmuş münaqişələrə çevrilməməsi üçün konkret 

addımlar atmalı, Avropada haqq-ədalətin gec də olsa, öz 
yerini tapmasına çalışmalıdırlar.

Azərbaycan Milli Məclisinin deputatları Qüdrət 
Həsənquliyev və Fərəc Quliyev debatlarda Azərbaycanın 
mövqeyini diqqətə çatdırmışlar. Belçikalı deputatlardan 
Alan Desteks, Dalmani və Dükarm mövzu ilə əlaqədar 
fikirlərini bildirmiş, suallar vermişlər.

Çıxışlardan sonra Baş nazirin müavini Əli Həsənov 
parlamentarilər və ekspertləri maraqlandıran sualları 
cavablandırmışdır.

Iclas zalında belçikalı parlamentarilərə "Vətən 
həsrəti... Sönməyən ümidlər" sənədli filmi, Ermənistan-
Azərbaycan, Dağlıq Qarabağ münaqişəsi nəticəsində 
ata-baba torpaqlarından qovulan qaçqınlar, məcburi 
köçkünlər, həmçinin "qaçqın" statusu almaq niyyətində 
olan (3-cü ölkələrdən olan sığınacaq axtaran) şəxslər, 
onların sosial təminatının yaxşılaşdırılması sahəsində 
görülən tədbirlər  və mövcud problemlər haqqında 
məlumat kitabçası, "Xocalı: XX əsrin Soyqırımı" kitabı və 
digər materiallar təqdim edilmişdir.

Dinləmələrin sonunda Belçika-Azərbaycan 
parlamentlərarası dostluq qrupunun katibi David Gerdt 
elan etmişdir ki, Ermənistan-Azərbaycan, Dağlıq Qa-
rabağ münaqişəsi ilə bağlı qrup tərəfindən hazırlanmış 
qətnamə layihəsi gələn həftə Nümayəndələr Palatasına 
təqdim olunacaqdır.

Müzakirələrdə Azərbaycanın Belçikadakı səfiri 
Emin Eyyubov, Nazirlər Kabineti Aparatının qaçqın-
ların, məcburi köçkünlərin problemləri, miqrasiya və 
beynəlxalq təşkilatlarla iş şöbəsinin müdiri Qurban Sadı-
qov, iqtisadi inkişaf nazirinin müavini Sevinc Həsənova, 
Məcburi Köçkünlərin Sosial Inkişaf Fondunun direktoru 
Ayaz Orucov, NATO yanında daimi nümayəndə Xəzər 

Ibrahim, deputat Elxan Süleymanovun rəhbərliyi ilə 
Azərbaycan-Belçika parlamentlərarası dostluq qrupu-
nun üzvləri Qüdrət Həsənquliyev, Fərəc Quliyev, Fazil 
Mustafa, Zahid Oruc, Azər Kərimli, Ceyhun Osmanlı, 
eləcə də beynəlxalq hüquq üzrə doktor Fuad Süleyma-
nov və tarix elmləri doktoru Məhərrəm Zülfüqarlı işti-
rak etmişlər.

Səfərin yekunları barədə fikirlərini AzərTAc-ın xüsu-
si müxbiri ilə bölüşən Əli Həsənov bu gün Azərbaycan 
nümayəndə heyətinin Avropa demokratiyasının 
döyünən ürəyi olan Brüsseldə yüksək səviyyədə qəbul 
olunmasını, Nümayəndələr Palatasında Azərbaycanın 
ən ağrılı problemi ilə bağlı müzakirələrin aparılma-
sını ümummilli lider Heydər Əliyevin əsasını qoy-
duğu, Prezident Ilham Əliyev tərəfindən aparılan 
uğurlu xarici və daxili siyasətin konkret nəticəsi kimi 
səciyyələndirmişdir. Azərbaycan haqqında həqiqətlərin 
Belçika parlamentarilərinə çatdırılması üçün yaranmış 
imkanı yüksək dəyərləndirən Ə.Həsənov gələcəkdə 
də belə tədbirlərin digər ölkələrin parlamentlərində 
keçirilməsinin vacibliyini bildirmiş, bu istiqamətdə xa-
rici ölkələrdəki səfirliklər, diaspor təşkilatları, müxtəlif 
dövlət qurumlarının ciddi səylə çalışmalı olduğunu 
qeyd etmişdir. Çünki Ermənistan-Azərbaycan, Dağlıq 
Qarabağ münaqişəsinin həllinin tezləşdirilməsinin yol-
larından biri də Avropa parlamentarilərinin Azərbaycan 
həqiqətləri barədə obyektiv məlumatlandırılması və on-
ların münasibətində haqq-ədalətə doğru dönüş yaradıl-
masıdır. Ona görə də bu tədbir Azərbaycan reallıqları-
nın olduğu kimi dünya ictimaiyyətinə çatdırılması üçün 
çox mühüm siyasi və tarixi hadisə olmuşdur.

Şamaxının millət vəkili adından qəhrəman 
analara hədiyyələr təqdim olunub  

07.03.2012

www.elkhan-suleymanov.az 
Şamaxıda Beynəlxalq Qadınlar Gününə həsr olunmuş 

tədbirlər davam edir. Şamaxının  millət vəkili  Elxan 
Süleymanov ötən il olduğu kimi, bu il də  Şamaxı ra-
yonunda yaşayan qəhrəman anaları yaddan çıxarmayıb. 
Elxan Süleymanovun Şamaxı rayonundakı qərargahının 
əməkdaşları tərəfindən rayon ərazisində yaşayan 200 
nəfərə yaxın qəhrəman anaya millət vəkilinin adından 
hədiyyələr təqdim olunub.

Qəhrəman analar onlara göstərilən diqqət və qayğıya 
görə millət vəkilinə dərin minnətdarlıqlarını bildiriblər.

Qeyd edək ki, bir neçə gün öncə, millət vəkilinin Şa-
maxıdakı qərargahında Beynəlxalq Qadınlar  Gününə 
həsr olunmuş görüş keçirilib. Görüşdə Şamaxının millət 
vəkili Elxan Süleymanov rayon bələdiyyələrinin qa-
dın üzvləri ilə çay süfrəsi ətrafında görüşüb və onlara 
hədiyyələr təqdim edib.

Avropa Parlamentinin üzvləri 
Azərbaycana səfər edəcək

07.03.2012

APA
Bakı – APA. Azərbaycanın Avronest Parlament As-

sambleyasındakı nümayəndə heyətinin rəhbəri və AŞ-
PA-dakı Azərbaycan nümayəndə heyətinin üzvü Elxan 
Süleymanovun dəvəti ilə Avropa Parlamenti üzvlərindən 
ibarət nümayəndə heyəti 8-11 mart tarixlərində Bakıda 
səfərdə olacaq. APA-nın xəbərinə görə, Alen Desteks, 
Dan Yorgensen, Norbert Noyzer və digərlərinin daxil 
olduğu nümayəndə heyəti dövlət rəsmiləri ilə görüşlər 
keçirəcək və Ağdama gedərək məcburi köçkünqəsəbəsi 
ilə tanış olacaq. 

Martın 8-də axşam saatlarında Bakıda olacaq parla-
mentarların Azərbaycan rəsmiləri ilə görüşləri martın 
9-da başlayacaq. Qonaqlar ilk olaraq baş nazirin mü-
avini, Qaçqın və Məcburi Köçkünlərlə Iş üzrə Dövlət 
Komitəsinin sədri Əli Həsənovla görüşəcəklər. Daha 
sonra onları sənaye və energetika naziri Natiq Əliyev 
qəbul edəcək. Günün ikinci yarısında avropalı deputat-
lar Milli Məclisin sədri Oqtay Əsədov, kənd təsərrüfatı 
naziri Ismət Abasov və ARDNŞ-in vitse-prezidenti El-
şad Nəsirovla görüşlər keçirəcəklər. Günün sonunda 
qonaqları xarici işlər naziri Elmar Məmmədyarov qəbul 
edəcək.

Martın 10-da avropalı parlamentarlar helikopterlə Ağ-
damda yerləşən məcburi köçkün qəsəbəsinə gedəcəklər. 
Onlar məcburi köçkünlərin həyat şəraiti ilə yerində tanış 
olacaqlar.

Səfər martın 11-də başa çatacaq.

F. de Donnea: «Belçika Dağlıq Qarabağ 
münaqişəsi məsələsində neytral mövqe tutur»

08.03.2012

 APA
Brüssel. Viktoriya Dementyeva-APA. Brüsseldə səfər-

də olan Milli Məclisin Belçika ilə parlamentlərarası 
əlaqələr üzrə işçi qrupunun nümayəndə heyəti Belçi-
ka dövlət naziri, kralın məsləhətçisi, parlamentin de-
putatı Franko Xavyer de Donnea ilə görüşüb. APA-nın 
məlumatına görə, görüşdə nümayəndə heyətinin rəhbəri 
Elxan Süleymanov F. de Donneaya Dağlıq Qarabağ 
münaqişəsi braədə məlumat verib.

E. Süleymanov Avropanın bu münaqişə ilə bağlı 
beynəlxalq hüququn normalarına əsaslanaraq öz möv-
qeyini dəqiq bildirməli olduğunu bəyan edib.

Işçi qrupunun üzvü deputat Zahid Oruc Azərbaycanın 
Dağlıq Qarabağ məsələsində Avropadan səmimi yanaş-
ma gözlədiyini bildirib.

F. de Donnea öz növbəsində Azərbaycanın bölgənin 
vacib ölkəsi olduğunu bildirib: «Belçika Dağlıq Qarabağ 
münaqişəsinin dinc yolla həll olunmasında maraqlıdır».

F. de Donnea ATƏT-in Minsk qrupunun bu 
münaqişənin həlli üzrə səylərini davam etdirməli olduq-
larını bəyan edib. «Belçika bu məsələdə neytral mövqe 
tutur. Biz ATƏT-in Minsk qrupunun münaqişənin həll 
olunması üzrə səylərini dəstəkləyirik». 

Görüşün sonunda E. Süleymanov Franko Xavyer 
de Donneanı Azərbaycana səfərə dəvət edib və ona 
içərisində Bakı etüdləri olan kitab bağışlayıb.

Bakıda 1918-ci il Şamaxı soyqırımı ilə 
bağlı tədbir keçirilib

10.03.2012

www.elkhan-suleymanov.az
Azərbaycanda Vətəndaş Cəmiyyətinin Inkişafına Yar-

dım Assosiasiyası  (AVCIYA) və Insan Haqlarına Dair 
Beynəlxalq Standartların Təsbiti Üzrə Birgə Işçi Qrupu   
“Ermənilərin bəşəriyyətə qarşı törətdikləri cinayətlər: 
Şamaxı soyqırımı - 1918” mövzusunda Dəyirmi Masa 
keçirimişdir.

Dəyirmi Masanı Şamaxının millət vəkili, 
Azərbaycanda Vətəndaş Cəmiyyətinin Inkişafına Yar-
dım Assosiasiyasının prezidenti  Elxan Süleymanov 
açaraq azərbaycanlılara  qarşı ermənilərin törətdikləri 
cinayətlərin beynəlxalq ictimaiyyətə çatdırılma-
sı sahəsində assosiasiyanın gördüyü çoxcəhətli işlər 
barədə məlumat vermişdir. E. Süleymanov rəhbərlik 
etdiyi assosiasiyanın  “Azərbaycanda erməni vəhşiliyi 
– Şamaxı soyqırımı (1918-ci il)” adlı layihə çərçivəsində 
bir neçə dildə kitab nəşr edərək beynəlxalq aləmdə ge-
niş yaydığını tədbir iştirakçılarına bildirərək, bu layihə 
çərçivəsində onun “Şamaxı qırımızı terrorun hədəfində 
(30 – cu illər represiyaları) ” adlı yeni  kitabın  bu il nəşr 
olunacağını xusisi qeyd etmişdir.

Daha sonra AVCIYA – nın nümayəndəsi, t.ü.f.d., do-
sent Məhərrəm Zülfüqarlı “XX əsr erməni cinayətləri: 
1918 – ci il Şamaxı soyqırımı”, Azərbaycan Mədəniyyət 
və Incəsənət Universitetinin dosenti, s.ü.f.d. Minaxanım 
Əsədli “Azərbaycanın maddi – mədəniyyət abidələrinə 
qarşı erməni vandalizmi”, AMEA şöbə müdiri, t.ü.f.d., 
professor Qasım Hacıyev “Azərbaycanlıların genosid ta-

rixinin aktual problemləri” mövzularında məruzələr ilə 
çıxış etmişlər.

Məruzələrdə  Şamaxı soyqırımının qısa fasilələrlə üç 
mərhələdə, Bakı və Qubadakı qırğınlardan əvvəl baş ver-
diyi qeyd olunmuşdur. I mərhələ - martın əvvələri – 15 
(27) mart 1918 – ci il  (400 erməni əsgərinin Kürdəmirdən 
Şamaxıya doğru irəliləməsi ilə başlayıb, 15 (27) martda 
dini rəhbərlərin razılaşması ilə müvəqqəti dayandırı-
lıb.); II mərhələ - 18(30) mart - 28 mart (09 aprel) 1918 - ci 
il. (1918 – ci il martın 18- də (30)  başlayıb və martın 28 
- də ( aprelin 9-da) I.  Ziyadxanovun dəstəsinin Şamaxını 
azad etməsi ilə müvəqqəti qarşısı alınıb.); III mərhələ - 6 
aprel (18 aprel) – 20 iyul (01 avqust) 1918 – ci il. ( I. Zi-
yadxanovun dəstəsinin Şamaxını tərk etməsindən,  mar-
tın 31 – dən 6 gün sonra Şamaxının yenidən ermənilər 
tərəfindən tutulması ilə, yəni 1918 – ci il aprelin 6- dan 
(18) başlayıb və  Türkiyənin Qafqaz Islam ordusu ilə 
birlikdə milli ordunun  iyulun 20 - də ( avqustun 1-də)  
Şamaxını azad etməsinə qədər davam edib.)

Şamaxıda 1918 – ci ilin mart – aprel aylarında 
öldürülənlərin sayı haqqında müxtəlif məlumatlar  möv-
cuddur. Bəzi məlumatlarda öldürülənlərin sayı  7 min, 
bəzilərində 8 minə qədər, bəzilərində 8 – 12, bəzilərində 
isə 40 minə qədər olduğu göstərilir. 1920 – ci ildə mü-
hacir ədəbiyyatında öldürülənlərin sayı bir mənbədə 12 
minə qədər, digər bir mənbədə isə 17 min nəfər olduğu 
göstərilir.

Tədbidə tədqiqatların davam etdirilməsi ilə Şamaxıda 
öldürülənlərin sayının dəqiqləşdirilməsinin zəruriliyi 
qeyd olunmuşdur.

Məruzələr ətrafında professorlar Cingiz Ismayılov, 
Nadir Abdullayev, s.ü.f.d. Ramiz Sevdimalıyev, yurna-
list Altay Zahidov, hüquqşünas Adil Minbaşı, ELS IB 

– nin icraçı direktoru, dosent  Iradə Yaqubova və digər 
şəxslər çıxış etmişlər.

Tədbirdə Türkiyyə Cümhuriyyətinin, Rusiya Federa-
siyasının, Rumuniya və Belorusun Azərbaycan Respub-
likasındakı səfirliklərinin nümayəndələri, ziyalılar, KIV 
və QHT nümayəndələri iştirak etmişlər.

AVCIYA-nın I vitse prezidenti Vəli Əlibəyov  Dəyirmi 
Masaya yekun vuraraq tədbirin materiallarının kitab 
şəkilində bir neçə dildə nəşr olunaraq yayılacağını bil-
dirmişdir.

“Ermənilərin bəşəriyyətə qarşı törətdikləri 
cinayətlər: Şamaxı soyqırımı - 1918”

12.03.2012

Qhtxeber.az
Azərbaycanda Vətəndaş Cəmiyyətinin Inkişafına 

Yardım Assosiasiyası (AVCIYA) və Insan Haqlarına Dair 
Beynəlxalq Standartların Təsbiti Üzrə Birgə Işçi Qrupu 
“Ermənilərin bəşəriyyətə qarşı törətdikləri cinayətlər: 
Şamaxı soyqırımı - 1918” mövzusunda Dəyirmi Masa 
keçirib. qhtxeber.az-ın verdiyi məlumata görə, Dəyirmi 
Masanı Azərbaycanda Vətəndaş Cəmiyyətinin Inki-
şafına Yardım Assosiasiyasının prezidenti Elxan Sü-
leymanov açaraq azərbaycanlılara qarşı ermənilərin 
törətdikləri cinayətlərin beynəlxalq ictimaiyyətə çatdırıl-
ması sahəsində assosiasiyanın gördüyü çoxcəhətli işlər 
barədə məlumat verib. E. Süleymanov rəhbərlik etdiyi 
assosiasiyanın “Azərbaycanda erməni vəhşiliyi – Şamaxı 
soyqırımı (1918-ci il)” adlı layihə çərçivəsində bir neçə 
dildə kitab nəşr edərək beynəlxalq aləmdə geniş yaydığı-
nı tədbir iştirakçılarına bildirərək, bu layihə çərçivəsində 
onun “Şamaxı qırımızı terrorun hədəfində (30-cu illər 
represiyaları) ” adlı yeni kitabın bu il nəşr olunacağını 
xusisi qeyd etmişdir.

Daha sonra AVCIYA – nın nümayəndəsi, tarix üzrə 
fəlsəfə doktoru, dosent Məhərrəm Zülfüqarlı “XX 
əsr erməni cinayətləri: 1918 – ci il Şamaxı soyqırımı”, 
Azərbaycan Mədəniyyət və Incəsənət Universitetinin 
dosenti, sənətşünaslıq üzrə fəlsəfə doktoru Minaxanım 
Əsədli “Azərbaycanın maddi – mədəniyyət abidələrinə 
qarşı erməni vandalızmi”, AMEA şöbə müdiri, profes-
sor Qasım Hacıyev “Azərbaycanlıların genosid tarixinin 

aktual problemləri” mövzularında məruzələr ilə çıxış 
etmişlər.

Məruzələrdə Şamaxı soyqırımının qısa fasilələrlə 
üç mərhələdə, Bakı və Qubadakı qırğınlardan əvvəl 
baş verdiyi qeyd olunmuşdur. I mərhələ - martın 
əvvələri – 15 (27) mart 1918 – ci il (400 erməni əsgərinin 
Kürdəmirdən Şamaxıya doğru irəliləməsi ilə başlayıb, 15 
(27) martda dini rəhbərlərin razılaşması ilə müvəqqəti 
dayandırılıb.);II mərhələ - 18(30) mart - 28 mart (09 
aprel) 1918 - ci il. (1918 – ci il martın 18- də (30) başla-
yıb və martın 28 - də ( aprelin 9-da) I. Ziyadxanovun 
dəstəsinin Şamaxını azad etməsi ilə müvəqqəti qarşısı 
alınıb.)III mərhələ - 6 aprel (18 aprel) – 20 iyul (01 av-
qust) 1918 – ci il. ( I. Ziyadxanovun dəstəsinin Şamaxını 
tərk etməsindən, martın 31 – dən 6 gün sonra Şamaxının 
yenidən ermənilər tərəfindən tutulması ilə, yəni 1918 – 
ci il aprelin 6- dan (18) başlayıb və Türkiyənin Qafqaz 
Islam ordusu ilə birlikdə milli ordunun iyulun 20 - də 
( avqustun 1-də) Şamaxını azad etməsinə qədər da-
vam edib.) Şamaxıda 1918–ci ilin mart–aprel aylarında 
öldürülənlərin sayı haqqında müxtəlif məlumatlar möv-
cuddur. Bəzi məlumatlarda öldürülənlərin sayı 7 min, 
bəzilərində 8 minə qədər, bəzilərində 8 – 12, bəzilərində 
isə 40 minə qədər olduğu göstərilir. 1920 – ci ildə mü-
hacir ədəbiyyatında öldürülənlərin sayı bir mənbədə 12 
minə qədər, digər bir mənbədə isə 17 min nəfər olduğu 
göstərilir.

Tədbidə tədqiqatların davam etdirilməsi ilə Şamaxıda 
öldürülənlərin sayının dəqiqləşdirilməsinin zəruriliyi 
qeyd olunmuşdur.

Məruzələr ətrafında professorlar Çingiz Ismayılov, 
Nadir Abdullayev, siyasi elmlər doktoru Ramiz Sevdi-
malıyev, əməkdar jurnalist Altay Zahidov, hüquqşünas 

Adil Minbaşı, dosent Iradə Yaqubova və digər şəxslər çı-
xış etmişlər.

Tədbirdə Türkiyyə Cümhuriyyətinin, Rusiya Federa-
siyasının, Rumuniya və Belorusun Azərbaycan Respub-
likasındakı səfirliyinin nümayəndələri, ziyalılar, KIV və 
QHT nümayəndələri iştirak etmişlər.

AVCIYA-nın I vitse prezidenti Vəli Əlibəyov Dəyirmi 
Masaya yekun vuraraq tədbirin materiallarının kitab 
şəkilində bir neçə dildə nəşr olunaraq yayılacağını bil-
dirib.

Strasburqda 15 mart 2012-ci ildə 
AVRONEST PA-nın Büro iclası keçiriləcək

13.03.2012

www.elkhan-suleymanov.az
Millət vəkili, AVRONEST PA-da Azərbaycan nüma-

yəndə heyətinin rəhbəri Elxan Süleymanovun verdiyi 
məlumata görə 15 mart 2012-ci il tarixdə Strasburqda 
qeyd edilən qurumun Büro iclası keçiriləcək.

Millət vəkili bildirdi ki, Büro iclasında AVRONEST 
PA-nın 2-4 aprel 2012-ci ildə Bakıda keçiriləcək ikinci 
plenar sessiyasının gündəliyi müzakirə edilərək təsdiq 
ediləcək. Iclasda həmçinin Bakı sessiyası zamanı qəbul 
edilmələri məqsədilə qurumun daimi komitələrinin ha-
zırladıqları məruzə layihələri və onlara təklif edilmiş 
düzəlişlər ətrafında müzakirələr aparılacaq.

Iclas zamanı Büro üzvləri vitse-prezident Yaçek 
Saryuş-Volskinin Belarusun müxalifət qüvvələrinin 
üzvlərini Bakı sessiyasına dəvət edilməsi təklifi barədə 
fikir mübadiləsi aparacaq və qərar qəbul edəcəklər.

Millət vəkili Elxan Süleymanovun verdiyi məlumata 
görə iclasda eyni zamanda prosedur qaydaları və Be-
larus üzrə Işçi Qrupların mandatının uzadılmasının 
mümkünlüyünə dair Büronun Bakıda qəbul ediləcək 
qərarı müzakirə ediləcək.

Azərbaycan nümayəndə heyətinin 
Belçika səfəri

13.03.2012

www.elkhan-suleymanov.az
2012-ci ilin yanvarında Belçika parlamentinin müxtəlif 

siyasi partiyalarının təmsil olunduğu nümayəndə heyəti 
Bakıya səfər edərək Dağlıq Qarabağ münaqişəsinə dair 
Belçika parlamentində irəli sürülmək üçün hazırlanan 
qətnamə layihəsini Azərbaycan rəsmiləri ilə müzakirə et-
mişdi. Həmin vaxt nümayəndə heyətinin sədri cənab Filip 
Blanşar azərbaycanlı həmkarlarını mart ayında Brüsseldə 
Xocalı faciəsinin 20-ci ildönümü ilə bağlı tədbirdə və Qa-
rabağa dair Belçika parlamentində təşkil olunacaq ictimai 
debatda iştirak etmək üçün ölkəsinə səfərə dəvət etmişdi.

Dəvət əsasında 5-7 mart tarixlərində gerçəkləşən bu 
səfərdə Azərbaycan Nümayəndə heyətinə Avronest PA-
da Azərbaycan nümayəndə heyətinin rəhbəri və AŞPA-
da Azərbaycan nümayəndə heyətinin üzvü Elxan Sü-
leymanovun rəhbərliyi ilə Azərbaycan-Belçika dostluq 
qrupunun üzvləri ilə yanaşı Azərbaycan Respublikası 
Baş Nazirinin müavini cənab Əli Həsənov və Iqtisadi 
Inkişaf Nazirinin müavini xanım Sevinc Həsənovanın 
rəhbərliyi ilə Azərbaycan nazirliklərinin təmsilçiləri daxil 
idi. Səfər zamanı nümayəndə heyətini Azərbaycanın Bel-
çika və Avropa Ittifaqındakı səfiri cənab Emin Eyyubov 
və Azərbaycanın NATO-dakı səfiri cənab Xəzər Ibrahim 
müşayət edirdi.

Martın 5-də Brüsselə gələn Azərbaycan nümayəndə 
heyətini Belçika parlamentinin Belçika-Azərbaycan dost-
luq qrupunun rəhbəri Filip Blanşar qarşıladı. Gün ərzində 
Elxan Süleymanovun təşkilatçılığı ilə Baş Nazirin müavi-

ni cənab Əli Həsənovun və Iqtisadi Inkişaf Nazirinin mü-
avini xanım Sevinc Həsənovanın jurnalistlər, beynəlxalq 
mətbuat agentlikləri ilə görüşlər keçirildi. “Uoll Strit 
Cornal”ın Brüsseldə olan AI və Enerji üzrə müxbiri Ales-
sandro Torello Iqtisadi Inkişaf Nazirinin müavini xanım Se-
vinc Həsənovadan Azərbaycan iqtisadiyyatının vəziyyəti, 
enerji və infrostruktur layihələri haqqında müsahibə 
aldı. Bütün iqtisadi mövzular üzrə yazılar dərc edən bu 
mətbu orqan ümumlikdə Azərbaycanla bağlı xəbərlərə 
geniş yer verir. Italiyanın “Sole 24 Ore” biznes qəzetinin 
AI məsələləri üzrə müxbiri Beda Romano Azərbaycanın 
neft və qazdan əlavə iqtisadi imkanları barədə Baş na-
zirin müavini Əli Həsənovdan müsahibə götürdü. 
Italiyalı jurnalist xüsusilə ölkənin müasirləşdirilməsi 
üçün təsdiqlənmiş layihələr və mühəndislik, tikinti və 
xidmət sahələrində Italiya şirkətlərinin hansı rol oynaya 
biləcəyi ilə maraqlanırdı.  Əli Həsənov digər müsahibəni 
“Royters”-in müstəqil müxbiri Françesko Qoraskioya ver-
di. Qoraskio beynəlxalq əlaqələr üzrə ixtisaslaşmışdır və 
“Avroaktiv” və “Pablik Servis Avropa”-nın müntəzəm 
müstəqil əməkdaşıdır. Müsahibənin əsas mövzusu Dağ-
lıq Qarabağ, enerji və AI-Azərbaycan əlaqələri idi. Bu 
müsahibə əsasında martın 7-də 20 min oxucusu olan və 
ingilisdilli AI qərarvericiləri arasında tanınmış onlayn 
siyasi xəbərlər jurnalı “Pablik Servis Avropa”-da “Qafqa-
zın qaz və neftə dair böyük oyunu həll edilməmiş qalır” 
başlıqlı məqalə dərc edilmişdir. Həmçinin Azərbaycan 
nümayəndə heyətinin Brüssel səfəri, keçirilən görüş və 
tədbirlər “Uoll Strit Cornal’s Market Voç”, “Yahoo”, “Bos-
ton Qlob” “Hyuston Xronikl”, “San Fransisko Xronikl”, 
“US Politiks”, “Biznes Cornal” “Press Assoseyşn”, “Fak-
tiva”, “Blumberq”, “Royters” kimi dünyanın nüfüzlü me-
dia orqanları tərəfindən geniş işıqlandırılmış 305-i ingilis, 

8-i fransız və 17-si alman dilində olmaqla, onlayn redaksi-
ya saytlarında 330 material nəşr edilmişdir.

Belçika Parlamentində Dağlıq Qarabağa dair açıq 
müzakirə

Martın 6-da günün ikinci yarısında «Işğal edilmiş 
ərazilər, unudulmuş ərazilər - Dağlıq Qarabağ konflikti-
nin hüquqi və humanitar aspektləri» mövzusunda Belçi-
ka Parlamentində açıq debatın açılışı oldu. Tədbir  bu cür 
müzakirələrin keçirilməsi üçün Belçika Parlamentində ən 
böyük zal olan 120 nəfərlik Konqres Zalında keçirilirdi. 
Iclas zalında erməni işğalının tarixi qaynaqlarını, faciənin 
maddi və sənədli sübutlarını, tətqiqat xarakterli nəşrləri, 
beynəlxalq və yerli medianın bu barədə yazılarını əks 
etdirən 21 adda müxtəlif  kitab, broşür, şəkil, sənədlər 
toplusu və bu materialları bir araya gətirən kataloq yer 
almışdı. Təqdim edilən materiallar əsasən Heydər Əliyev 
Fondunun və Azərbaycanda Vətəndaş Cəmiyyətinin In-
kişafına Yardım Assosiyasiyasının təşəbbüsü ilə çap edil-
miş nəşrlər olmuşdur.

Iclasa deputat Patrik Blanşar, deputat Denis Du-
karm və Dağlıq Qarabağ üzrə qətnamənin məruzəçisi 
deputat David Qerts sədrlik edirdi. Müzakirədə 31 Bel-
çikalı deputat və Avropa Komissiyası və federal par-
lamentin əməkdaşları, qeyri-hökumət təşkilatlarının 
nümayəndələri, akademiklər, hakimlər və hüquqşünas-
lar iştirak edirdi.  Ilk öncə qonaqlara Dağlıq Qarabağ 
müharibəsinin qurbanları olmuş azərbaycanlı qaçqınla-
rın ifadələrindən ibarət “Avronyus”-un video-reportajı 
nümayiş etdirildi.  Daha sonra Baş nazirin müavini Əli 
Həsənov qaçqınların vəziyyəti, sülh danışıqlarındakı çı-
xılmaz vəziyyət, münaqişənin geosiyasi konteksti, bütün 
dünyada erməni lobbisinin təsiri, BMT-nin Təhlükəsizlik 
Şurası, Avropa Parlamenti və Avropa Şurası kimi 

beynəlxalq qurumlar və təşkilatların qəbul etdiyi müxtəlif 
qətnamələri xüsusi vurğulayan hərtərəfli çıxış etdi. Sonra 
“Avropa Strateji Araşdırmalar və Təhlükəsizlik Mərkəzi”-
nin direktoru cənab Klod Monik söz alaraq indiyə qədər 
Minsk qrupunun gördüyü işlərin təhlilini apararaq bu 
qrupun tərkibinin dəyişdirilməsinin zəruriliyini vurğu-
ladı. O, Minsk qrupunun üzvü kimi, Fransanın Avropa 
Ittifaqı ilə əvəz edilməsi fikrini müdafiə etdiyini bildir-
di. Klod Monik həmçinin beynəlxalq prinsip olan ərazi 
bütövlüyünə riayət edilməsinin əhəmiyyətini göstərən 
nümunələrldən danışdı.

Növbəti gün tədbirdə çıxış edən “Sərhədsiz vəkillər” 
təşkilatının təsisçisi cənab Pyer Leqro qonaqların diqqətini 
münaqişənin hüquqi tərəflərinə yönəltdi. Onun fikrincə, 
bütün beynəlxalq öhdəliklər yerinə yetirilənə qədər təzyiqi 
olduğu səviyyədə saxlamaq məqsədilə Ermənistana qar-
şı siyasi və iqtisadi sanksiyalar nəzərdən keçirilməlidir, 
həmçinin ən mühüm amil kimi, beynəlxalq ictimaiyyətin 
bu münaqişənin mövcudluğundan daha çox məlumatlı 
olması zəruridir. Daha sonra belçikalı və azərbaycanlı 
deputatlar və bir neçə iştirakçı canlı müzakirədə iştirak 
etdi. Baş nazirin müavini Əli Həsənov suallara cavab 
verdi. Belçikalı deputat cənab David Qerts bütün hakim 
partiyaların dəstəyi ilə Belçika Parlamentində Dağlıq Qa-
rabağa dair qətnamə üçün təklif irəli sürmək təşəbbüsünü 
qaldırdı. Digər deputat cənab Denis Dukarme qonaqlara 
məlumat verdi ki, Belçikadakı erməni lobbisi bunun qar-
şısını almaq üçün bütün mümkün səyləri göstərir və on-
lar bu müzakirəyə hazırlaşarkən də bu hal ilə üzləşmişlər.

Iclasın sədri cənab Blanşar sonda Dağlıq Qarabağ 
məsələsini ictimaiyyətin diqqətində saxlamaqda davam 
edəcəklərini bildirdi. O, Avropa paytaxtı Brüsseldə Bel-
çika Parlamentinin binasında bu mövzuda müzakirə və 

dinləmələrin təşkil edilməsinə görə qürur hissi keçirdiyi-
ni ifadə etdi və bu istiqamətdə işi davam etdirməyə ça-
ğırdı. Sonda o, mükəmməl əməkdaşlıqğa və belə səmərəli 
üsulla Dağlıq Qarabağ münaqişəsi barədə beynəlxalq 
məlumatlılığı artırdığına görə həmkarı cənab Elxan Sü-
leymanova minnətdarlığını ifadə etdi.

Xocalı faciəsinin anım mərasimi
Səfər zamanı təşkil edilmiş digər mühüm tədbir Xo-

calı faciəsinin anım mərasimi martın 7-də Azərbaycan 
səfirliyində təşkil olunmuşdu. Tədbirdə Belçika Par-
lamentinin və Avropa Parlamentinin 12 üzvü bir sıra 
beynəlxalq hüquqşünaslar, eyni zamanda Belçika Kons-
titusiya Məhkəməsinin sədr müavini də iştirak edirdi.  
Tədbir zamanı səfirliyin binasında faciə ilə bağlı foto-sərgi 
nümayiş etdirilirdi. Şəkillərin müəllifi olan azərbaycanlı 
fotojurnalist Ilqar Cəfərov mərasim iştirakçılarının su-
allarını cavablandırıb, lentə aldığı hadisələri və faciə 
görüntülərinin tarixi barədə məlumat verdi. Toplantı za-
lında erməni işğalını əks etdirən nəşrlər, müxtəlif  kitab 
və broşürlar təqdim edilmişdi. Tədbir iştirakçıları materi-
allarla tanış olmuş, bu barədə sərbəst diskussiya aparmaq 
və istədikləri nümunələrin əldə edilməsi imkanına malik 
qazanmışdı.

Müzakirələrdə erməni təcavüzünün hüquqi və tarixi 
aspektləri barədə azərbaycanlı tətqiqatçılar - tarixçi alim 
Məhərrəm Zülfüqarlı və hüquqşünas alim Fuad Süley-
manov fikirlərini tədbir iştirakçıları ilə paylaşdı. Səfir 
Emin Eyyubov və azərbaycanlı deputat Azər Kərimli çıxış 
edərək, iyirmi il əvvəl fevralın 26-da Xocalıda baş verən 
vəhşiliklərdən danışdı. Iştirak edən deputatlar və digər 
rəsmilər bu faciəni necə nəzərdən keçirmək və beynəlxalq 
məhkəmələr qarşısında hansı təşəbbüslərin nəzərdə tu-
tulmasına dair fikir mübadiləsi apardı. Səfir cənab Blan-

şar və cənab Süleymanova və bütün Belçikalı dostlara 
ümumilikdə son iki ildə və xüsusilə Brüsseldə bu iki 
gündə əldə edilmiş bütün nailiyyətlərə görə təşəkkür etdi. 
Bu məzmunda tədbir kimi heç vaxt Avropanın digər pay-
taxtlarında keçirilməmişdir. Bu tədbirin Avropanın “pay-
taxtı” Brüsseldə, Belçika Parlamentinin binasında  böyük 
uğurla və çoxsaylı siyasi və məhkəmə qərarvericilərinin 
iştirakı ilə keçirilməsi gələcəkdə eyni təşəbbüslərin digər 
Avropa paytaxtlarında da keçirilməsinin mümkünlüyünə 
ümid yaradır.

Səfər zamanı Elxan Süleymanovun rəhbərliyi ilə 
Azərbaycan nümayəndə heyəti bir sıra Belçika rəsmiləri 
ilə birlikdə ikitərəfli rəsmi görüşlər də keçirmişdir. Bel-
çika Senatının spikeri de Betun, Vallon-Brüssel  Parla-
mentinin spikeri Luperto, Dövlət naziri, Belçika kra-
lının məsləhətçisi de Donnea tərəfindən qəbul edilən 
mümayəndə heyəti Nümayəndələr Palatası və Se-
natın aparıcı üzvləri ilə və Brüssel merinin ofisində 
şəhər rəhbərliyi ilə əhəmiyyətli görüşlər keçirmişdir. 
Görüşlərdə  Dağlıq Qarabağ münaqişəsinin beynəlxalq 
hüquqi aspektləri, AI-nin mövqeyi, məcburi köçkünlər 
məsələsi, Xocalı faciəsinə beynəlxalq hüquqi qiymət 
verilməsi, Avronest PA vasitəsilə Avropa Ittifaqı ilə Şərq 
tərəfdaşlığı, enerji təhlükəsizliyi, Avropaya enerji tranziti 
dəhlizləri, BMT Təhlükəsizlik Şurasına Azərbaycanın üzv-
lüyü kimi mühüm məsələlər müzakirə edilmiş həmçinin 
Belçika və Azərbaycan arasında ikitərəfli əlaqələrin in-
kişaf etdirilməsi istiqamətində danışıqlar aparılmışdır. 
Görüşlərdə həmçinin, 2012-ci il may ayında keçiriləcək 
“Eurovision” mahnı müsabiqəsi və ona hazırlıq barədə 
Belçikalı siyasətçilərə məlumat verilmişdir.

AVCİYA və SAMF Şamaxıda ədəbiyyat 
müəllimləri ilə görüş-seminar keçirib

14.03.2012

www.elkhan-suleymanov.az
Azərbaycanda Vətəndaş Cəmiyyətinin Inkişafına Yar-

dım Assosiasiyası (AVCIYA) və Söz Azadlığını Müdafiə 
Fondunun (SAMF) təşkilatçılığı ilə Şamaxı şəhərində us-
tad şair M.Ə.Sabirin yaradıcılığına həsr olunmuş II Bədii 
Qiraət müsabiqəsi davam edir.  Layihə çərçivəsində Şa-
maxı Rayon təhsil ocaqlarında  çalışan  Azərbaycan dili 
və ədəbiyyat müəllimləri ilə görüş-seminar keçirilib. 
Tədbirdə müsabiqənin münsiflər heyətinin üzvü SAMF 
sədri, şair Musa Yaqub da iştirak edib.

Seminarda ilk çıxış edən Şamaxı Rayon Təhsil 
Şöbəsinin müdiri Səadət Veysova görkəmli şair 
M.Ə.Sabirin yaradıcılığına həsr olunmuş  Bədii Qiraət 
müsabiqəsinə qatılan şagird və tələbələrin üzərinə bö-
yük məsuliyyət yükünün düşdüyünü, bu müsabiqənin 
keçirilməsinin ədəbiyyat müəllimləri üçün bir sınaq ol-
duğunu da dilə gətirmişdir.

SAMF sədri, şair Musa Yaqub çıxışında AVCIYA və 
SAMF əməkdaşları tərəfindən Şamaxıda müsabiqənin 
artıq ikinci dəfə reallaşdırdığını qeyd edərək, bu 
işdə ideyanın təşəbbüskarı və dəktəkçisi, Şamaxı-
nın millət vəkili Elxan Süleymanova təşəkkürünü bil-
dirmişdir. Fondun sədri M.Ə.Sabir yaradıcılığının 
Azərbaycan ədəbiyyatında mühüm yer tutduğunu qeyd 
edərək,çıxışında daha sonra  Azərbaycan Yazıçılar Bir-
liyinin hər il şairin doğum günündə Şamaxı şəhərində 
“Sabir günləri” adlı tədbir keçirdiyini də söylədi. Bildirdi 
ki, bu mərasimlərin bünövrəsi illər öncə xalq şairi Rəsul 

Rzanın təkidi ilə qoyulub. M.Yaqub M.Ə.Sabirin yara-
dıcılığından nümunələr səsləndirərək, müəllimlərə bu 
dəfəki müsabiqədə daha məsuliyyətli olmağı, şagirdlərə 
şeirləri öyrədərkən, təkrarçılığa yol verməməyi tövsiyyə 
etdi.

SAMF-nun icraçı direktoru Vüqar Tofiqli müsabiqənin 
texniki tərəfləri haqqında seminar iştirakçılarına 
məlumat verdi.

Seminarın sonunda tədbirdə Şamaxı ziyalıla-
rı və müəllimlər müsabiqənin detalları barədə 
dəqiqləşdirmələr aparmaq məqsədilə təşkilatçılara  ün-
vanlanan çoxsaylı sualları cavablandırlımışdır.  

Xatırladaq ki, iki mərhələdə keçirilən müsabiqəyə 
M.Ə.Sabirin 150 illik yubileyi ərəfəsində yekun vuru-
lacaq. Müsabiqənin birinci mərhələsi rayonun bütün 
təhsil müəssisələrində, o cümlədən orta məktəblərdə, 
Azərbaycan Müəllimlər Institutunun Şamaxı Filialında, 
Şamaxı Humanitar Kollecində keçiriləcək.

Qeyd edək ki, müsabiqənin təşkilində əsas məqsəd 
gənclər arasında M.Ə.Sabir yaradıcılığının təbliği, 
M.Ə.Sabirin  yaradıcılığının tədris prosessində tətbiqinə 
metodiki dəstək vermək, tədris prosessində fəal şagird 
və tələbələri üzə çıxarmaqla onları həvəsləndirməkdir. 
Yekun mərhələdə qalibləri tanınmış mədəniyyət və 
incəsənət xadimlərinin, habelə  Şamaxıda fəaliyyət 
göstərən elm adamlarının qatıldığı münsiflər heyəti 
seçəcək. Ikinci dəfə keçirilən müsabiqə qaliblərinə  
qiymətli hədiyyələr və Fəxri fərmanlar veriləcəkdir.

Bu gün Strasburqda AVRONEST PA-nın 
Büro iclası keçiriləcək

15.03.2012

“525-ci qəzet”
Bu gün Strasburq şəhərində AVRONEST PA-nın Büro 

iclası keçiriləcək. Bu barədə “525”ə millət vəkili, AVRO-
NEST PA-da Azərbaycan nümayəndə heyətinin rəhbəri 
Elxan Süleymanov məlumat verib. Onun sözlərinə görə, 
Büro iclasında AVRONEST PA-nın 2-4 aprel 2012-ci ildə 
Bakıda keçiriləcək ikinci plenar sessiyasının gündəliyi 
müzakirə edilərək təsdiq ediləcək. E.Süleymanov ic-
lasda həmçinin Bakı sessiyası zamanı qəbul edilmələri 
məqsədilə qurumun daimi komitələrinin hazırladıqla-
rı məruzə layihələri və onlara təklif edilmiş düzəlişlər 
ətrafında müzakirələr aparılacağını deyib: “Iclas zama-
nı Büro üzvləri vitse-prezident Yaçek Saryuş-Volskinin 
Belarusun müxalifət qüvvələrinin üzvlərini Bakı ses-
siyasına dəvət edilməsi təklifi barədə fikir mübadiləsi 
aparacaq və qərar qəbul edəcəklər”. Millət vəkili Elxan 
Süleymanovun verdiyi məlumata görə iclasda eyni za-
manda Prosedur Qaydaları və Belarus üzrə Işçi Qrupla-
rın mandatının uzadılmasının mümkünlüyünə dair Bü-
ronun Bakıda qəbul ediləcək qərarı müzakirə ediləcək.

AVRONEST PA-nın Bakı sessiyasına ilk dəfə 
elektron səsvermədən istifadə ediləcək

19.03.2012

Salamnews.org
Aprelin 2-4-də AVRONEST Parlament Assambleya-

sının (PA) Bakı sessiyasına texniki və təşkilati hazırlıq 
işləri başa çatdırılıb.

Bu barədə SalamNews-a AVRONEST PA-da 
Azərbaycan nümayəndə heyətinin rəhbəri, deputat El-
xan Süleymanov məlumat verib. O deyib ki, Bakı sessi-
yası Milli Məclisdə keçiriləcək və mötəbər toplantı Milli 
Məclisin sədri Oqtay Əsədov tərəfindən açılacaq.

Onun sözlərinə görə, Azərbaycan tərəfi ikinci sessi-
yaya ev sahibliyi edəcək tərəf kimi sessiyanın gündəliyi 
ilə bağlı bir sıra təkliflər irəli sürüb. Bu təkliflər sıra-
sında AVRONEST PA həmprezidentləri Kristian Vige-
nin və Boris Tarasyukun rəhbərliyi ilə qurumun Büro 
üzvlərinin Prezident Ilham Əliyevlə görüşü və Prezident 
Ilham Əliyevin Plenar sessiyada çıxış etməsi yer almışdı. 
Bu təkliflər müzakirə edilərək qəbul ediib.

Deputat bildirib ki, AVRONEST PA iki komponentdən 
ibarətdir. Bu komponentlərin biri Avropa Parlamentinin 
60 nəfər deputatından və digəri isə Şərq Tərəfdaşları 
ölkələrinin (Azərbaycan, Ukrayna, Gürcüstan, Moldo-
va və Ermənistan) hər birinin milli parlamentlərinin 
10 deputatından təşkil edilib. Bakı sessiyasında AVRO-
NEST PA-nın Avropa Parlamenti komponenti və Uk-
rayna, Gürcüstan, Moldova və Ermənistan nümayəndə 
heyətləri tam tərkibdə iştirak edəcəklər.

E.Süleymanovun fikrincə, AVRONEST PA-nın Bakı 
sessiyası zamanı bir sıra yeniliklər tətbiq olunacaq. 



82
www.elkhan-suleymanov.az

ŞAMAXININ MILLƏT VƏKILI
IKINCI IL

Belə ki, ilk dəfə qurumun Bakı sessiya zamanı elektron 
səsvermədən istifadə ediləcək. Bunun üçün səsverməyə 
qoşulacaq Avropa Parlamenti üzvləri və Şərq Tərəfdaşlığı 
ölkələrinin nümayəndə heyətlərinin üzvləri xüsusi kart-
larla təmin ediləcəklər. Bununla yanaşı, AVRONEST 
PA-nın Bakı sessiyasına həsr olunmuş internet saytı 
fəaliyyət göstərəcək. Internet saytının hazırlanması son 
mərhələdədir və yaxın günlərdə istifadəçilərin ixtiyarına 
veriləcək.

Elxan Süleymanov: “Azərbaycan 
Avronest Parlament Assambleyasının 

Bakı sessiyasına tam hazırdır”
19.03.2012

APA
Bu barədə APA-ya Azərbaycanın Avronest PA-da 

nümayəndə heyətinin rəhbəri, millət vəkili Elxan Sü-
leymanov məlumat verib. O bildirib ki, qurumun ap-
relin 2-dən 4-dək Bakıda keçiriləcək sessiyasına texniki 
və təşkilati hazırlıq işləri başa çatdırılıb. Sessiya Milli 
Məclisdə keçiriləcək və mötəbər toplantı Milli Məclisin 
sədri Oqtay Əsədov tərəfindən açılacaq.

E. Süleymanov martın 15-də Strasburqda Avronest 
PA-nın Büro iclasının keçirildiyini deyib. Iclasda Bakı 
sessiyasının gündəliyi müzakirə edilərək təsdiqlənib. 
Gündəlikdə qurumun plenar sessiyası, daimi komitələrin 
və Belarus üzrə işçi qrupun iclaslarının, eləcə də büro 
iclasının keçirilməsi haqqında razılıq əldə edilib. Cari 
ilin yanvar ayının sonlarında Siyasi məsələlər, Ener-
ji təhlükəsizliyi və Iqtisadi inteqrasiya komitələrinin 
Brüsseldə, Sosial məsələlər komitəsinin isə fevral ayında 
Irəvanda iclaslarının keçirildiyini xatırladan E. Süleyma-
novun sözlərinə görə, bu iclaslarda komitələrin hazırla-
dıqları məruzə layihələri müzakirəyə çıxarılıb. Həmin 
sənədlər qurum üzvləri və “Şərq Tərəfdaşlığı” milli 
nümayəndə heyətləri tərəfindən əlavə və dəyişikliklər 
aparılması üçün açıq elan edilib: “Bu sənəd layihələri 
bütövlükdə qurumun məqsədlərini əks etdirməklə yana-
şı, eyni zamanda Azərbaycanın maraqlarına uyğundur. 
Bakı sessiyası zamanı komitələr tərəfindən hazırlanmış 
sənədlər təklif edilmiş əlavə və dəyişikliklərlə birlikdə 

müzakirə edilərək qətnamə şəklində qəbul ediləcək”.
Siyasi məsələlər komitəsində həmməruzəçi millət 

vəkili Əli Hüseynli, Enerji təhlükəsizliyi komitəsində 
həmməruzəçi millət vəkili Rasim Musabəyov olacaq. E. 
Süleymanov qeyd edib ki, Azərbaycan tərəfi ikinci sessi-
yaya ev sahibliyi edəcək tərəf kimi sessiyanın gündəliyi 
ilə bağlı bir sıra təkliflər irəli sürüb. Bu təkliflər sıra-
sında Avronest PA həmprezidentləri Kristian Vige-
nin və Boris Tarasyukun rəhbərliyi ilə qurumun Büro 
üzvlərinin prezident Ilham Əliyevlə görüşü və dövlət 
başçısının plenar sessiyada çıxış etməsi yer alıb. Bu 
təkliflər müzakirə edilərək qəbul edilib. Azərbaycan 
tərəfi həmçinin komitə iclaslarında müzakirə ediləcək 
mövzu çərçivəsində müvafiq nazirliklərin yüksək 
səviyyəli məmurlarının çıxış etməsi təklifini verib. Xa-
rici işlər naziri Elmar Məmmədyarovun Siyasi məsələlər 
komitəsinin, sənaye və energetika naziri Natiq Əliyevin 
Enerji təhlükəsizliyi komitəsinin, iqtisadi inkişaf nazi-
rinin müavini Sevinc Həsənovanın Iqtisadi inteqrasiya 
komitəsinin, mədəniyyət və turizm naziri Əbülfəs Qa-
rayevin isə Sosial məsələlər komitəsinin iclasında çı-
xış etmələri haqqında razılıq əldə olunub. Dövlət Neft 
Şirkətinin prezidenti Rövnəq Abdullayevin və ya vitse-
prezidenti Elşad Nəsirovun, Alternativ və Bərpa Olu-
nan Enerji Mənbələri üzrə Dövlət Agentliyinin direkto-
ru Akim Bədəlovun Enerji təhlükəsizliyi komitəsinin, 
Prezident Administrasiyasının Ictimai-siyasi şöbəsinin 
müdiri Əli Həsənovun və Mərkəzi Seçki Komissiyasının 
sədri Məzahir Pənahovun Siyasi məsələlər komitəsinin, 
təhsil naziri Misir Mərdanovun, gənclər və idman naziri 
Azad Rəhimovun isə Sosial məsələlər komitəsinin iclası-
na dəvət edilmələri barədə Azərbaycan tərəfinin təklifi 
müsbət qarşılanıb.

Millət vəkilinin sözlərinə görə, Avronest PA iki 
komponentdən ibarətdir. Bu komponentlərin biri Av-
ropa Parlamentinin 60 nəfər deputatından, digəri isə 
“Şərq Tərəfdaşlığı” ölkələrinin (Azərbaycan, Ukrayna, 
Gürcüstan, Moldova və Ermənistan) hər birinin milli 
parlamentlərinin 10 deputatından təşkil edilib. Bakı ses-
siyasında Avronest PA-nın Avropa Parlamenti kompo-
nenti və Ukrayna, Gürcüstan, Moldova və Ermənistan 
nümayəndə heyətləri tam tərkibdə iştirak edəcəklər. 
Bakı sessiyası zamanı bir sıra yeniliklər tətbiq ediləcək. 
Belə ki, ilk dəfə olaraq qurumda elektron səsvermədən 
istifadə olunacaq. Bunun üçün səsvermədə iştirak 
edəcək nümayəndə heyətlərinin üzvləri xüsusi kartlarla 
təmin ediləcəklər. Həmçinin Avronest PA-nın Bakı sessi-
yasına həsr olunmuş internet saytı fəaliyyət göstərəcək.

Şamaxının millət vəkili 
Meysəri Və Muğanlı kəndlərində

23.03.2012

www.elkhan-suleymanov.az
Şamaxının millət vəkili Elxan Süleymanov Meysəri 

və Muğanlı kəndlərində olub. Son günlər ərzində 
intensivləşmiş sürüşmə nəticəsində qəzalı vəziyyətə 
düşmüş evlərin sakinləri ilə görüşüb, onlara Novruz 
bayramı münasibətilə bayram sovqatları verib.

Xatırladaq ki,  Şamaxı rayonundakı bələdiyyələrin 
qadın üzvləri ilə 8 mart Beynəlxalq Qadınlar günü 
münasibətilə görüş zamanı millət vəkili Fövqəladə Hal-
lar Nazirliyindən bir müddət əvvəl yazdığı məktuba 
cavab aldığını bildirmişdi.  Cavabda Şamaxı rayonu 
ərazisində baş vermiş torpaq sürüşməsinin nəticələrinin 
aradan qaldırılması və sakinlərin təhlükəsizliyinin təmin 
edilməsi məqsədi ilə 30 ədəd yeni fərdi yaşayış evinin 
və şəhərin 20 Yanvar küçəsində qəzalı vəziyyətdə olan 
13 saylı yaşayış binasının əvəzinə yeni binanın tikintisi 
üçün nazirliyin "Azərinşaatlayihə" Institutu tərəfindən 
layihə-smeta sənədlərinin hazırlanması, binaların inşası-
nın 2012-ci ilin tikinti planında nəzərdə tutulması, daha 
15 binanın da yaxın gələcəkdə inşa edilməsinin planlaş-
dırılması barədə məlumat verilirdi. 

Şamaxılı deputatın xahişi ilə yazılan kitab
28.03.2012

Modern.az
Azərbaycan Milli Elmlər Akademiyasının akademiki 

mərhum Bəkir Nəbiyevin Şamaxının millət vəkili Elxan 
Süleymanovun xahişi ilə yazdığı və onun dəstəyi ilə nəşr 
olunan “Şamaxı torpağının yetirdiyi böyük Azərbaycan 
şairləri” kitabı işıq üzü görüb.

Modern.az xəbər verir ki, kitabda akademik Bəkir 
Nəbiyevin qədim və zəngin Şirvan ədəbi mühitinin ye-
tirdiyi böyük Azərbaycan şairləri – Əfzələddin Xaqani, 
Imadəddin Nəsimi, Seyid Əzim Şirvani, Mirzə Ələkbər 
Sabir, Abbas Səhhət və Məhəmməd Hadiyə həsr etdiyi 
elmi-kütləvi oçerklər yer alıb. Kitabın elmi redaktoru fi-
lologiya elmləri doktoru Asif Rüstəmlidir.

Toplu geniş oxucu auditoriyası üçün nəzərdə tutulub.  

Elxan Süleymanov: AVRONEST PA-nın 
Bakı sessiyasından gözləntilər böyükdür

28.03.2012

www.elkhan-suleymanov.az
AVRONEST PA-da Azərbaycan nümayəndə heyətinin 

rəhbəri, Şamaxının millət vəkili Elxan Süleymanovun 
verdiyi məlumata görə qurumun ikinci plenar sessiyasına 
hazırlıq işləri başa çatdırılıb, ölkəmiz Bakı sessiyasının iş-
tirakçılarını qəbul etməyə hazırdır.

Elxan Süleymanov bildirdi ki, 2 apreldə AVRONEST 
PA-nın ikinci plenar sessiyası Bakı şəhərində Milli Məclisin 
binasında öz işinə başlayacaq və sessiya 4 aprelə qədər 
davam edəcək. Artıq 1 apreldə ölkəmiz sessiya iştirak-
çılarını qəbul edəcək. Sessiya zamanı daimi komitələrin 
və Belarus üzrə Işçi Qrupun iclasları, həmçinin qurumun 
plenar iclası keçiriləcək. Bakı sessiyası zamanı Komitələr 
tərəfindən hazırlanmış sənədlərin təklif edilmiş əlavələr 
və dəyişikliklərlə birlikdə müzakirə edilərək qətnamə 
şəklinə qəbul edilməsi gözlənilir.

Millət vəkili bir daha xatırlatdı ki, cari ilin yanvar ayının 
sonlarında Siyasi məsələlər, Enerji təhlükəsizliyi və Iqti-
sadi inteqrasiya komitələrinin Brüsseldə, Sosial məsələlər 
Komitəsinin isə fevral ayında Yerevanda iclasları keçiri-
lib. Bu iclaslar zamanı Komitələrin hazırladıqları məruzə 
layihələri müzakirə edilib, həmin sənədlər qurum üzvləri 
və Şərq Tərəfdaşlığı milli nümayəndə heyətləri tərəfindən 
əlavə və dəyişikliklər edilməsi üçün açıq elan edilib.

Elxan Süleymanov vurğuladı ki, Siyasi məsələlər 
Komitəsinin həmməruzəçiləri Knut Flekenşteyn və Əli Hu-
seynli, Enerji təhlükəsizliyi Komitəsinin həmməruzəçiləri 
Algirdas Saudargas və Rasim Musabəyov, Iqtisadi in-



89
www.elkhan-suleymanov.az

ŞAMAXININ MILLƏT VƏKILI
IKINCI IL

teqrasiya Komitəsinin həmməruzəçiləri Paveł Zalevs-
ki və Vladimir Veçerko, Sosial məsələlər Komitəsinin 
həmməruzəçiləri isə Iliana Malinova Iotova və Artak 
Zakaryandır. O, bildirdi ki, komitələr üzrə hazırlanmış 
məruzə layihələri bütövlükdə qurumun məqsədlərini əks 
etdirməklə yanaşı, eyni zamanda Azərbaycanın maraqla-
rına da uyğun hazırlanıb.

Bakı sessiyasında AVRONEST PA-nın Avropa Ittifaqı 
komponentindən olan 60 nəfərlik heyəti, Şərq Tərəfdaşlığı 
ölkələri Ukrayna, Gürcüstan, Moldova və Ermənistanın 
milli nümayəndə heyətləri tam tərkibdə, hər heyətdə 10 
nəfər olmaqla iştirak edəcək. Bakı sessiyasında həmçinin 
Avropa Ittifaqının Genişlənmə və Avropa qonşuluq 
siyasəti üzrə komissarı Ştefan Füle, Polşa senatının se-
natoru Norbert Obrycki iştirak edəcəklər. Eyni zamanda 
Avropa Parlamentinin dəvəti ilə AVRONEST PA-nın ple-
nar sessiyasında və Sosial məsələlər Komitəsinin iclasında 
müşahidəçi qismində Vətəndaş Cəmiyyəti Forumunun 
polşalı nümayəndəsi Kristof  Bobinski və geniş tərkibdə 
Azərbaycan vətəndaş cəmiyyəti nümayəndələrinin iştira-
kı gözlənilir.

Elxan Süleymanov xüsusi olaraq qeyd etdi ki, 
Azərbaycan Respublikasının Prezidenti cənab Ilham 
Əliyev AVRONEST PA-nın həmsədrləri cənab Kristian 
Vigenin və Boris Tarasyuk başda olmaqla Büro üzvlərini 
qəbul edəcək. Həmsədrlərin Azərbaycan Respublikası 
Milli Məclisinin sədri cənab Oqtay Əsədov ilə görüşü də 
baş tutacaq.

Millət vəkili bildirdi ki, AVRONEST PA-nın Prose-
dur Qaydalarına əsasən plenar iclası Milli Məclisin sədri 
Oqtay Əsədov açacaq, sonra iclasa sədrliyi qurumun 
həmsədrləri cənab Kristian Vigenin və Boris Tarasyuk da-
vam etdirəcəklər.

Daimi komitələrin iclasları həmsədrlərin sədrliyi ilə 
keçiriləcək, yəni Siyasi məsələlər Komitəsinin iclasına 
həmsədrlər Gunnar Hökmark (Isveç) və Chiora Takta-
kişvili (Gürcüstan), Enerji təhlükəsizliyi Komitəsinin 
iclasına Miloslav Ransdorf  (Çexiya)  və Fuad Mura-
dov (Azərbaycan), Sosial məsələlər Komitəsinin iclası-
na Laima Liucija Andrikiene (Litva) və Artak Zakaryan 
(Ermənistan), nəhayət Iqtisadi inteqrasiya Komitəsinin 
iclasına isə Göran Farm (Isveç) və  Vyaçeslav Ionita (Mol-
dova) sədrlik edəcəklər. Belarus üzrə Işçi Qrupunun iclası 
isə Yaçek Saryuş-Volskinin (Polşa) və Dumitru Diaçovun 
(Moldova) sədrliyi ilə keçiriləcək.

Siyasi məsələlər Komitəsinin iclasında Azərbaycan 
Respublikasının xarici işlər naziri cənab Elmar 
Məmmədyarov, Enerji təhlükəsizliyi Komitəsinin icla-
sında Azərbaycan Respublikasının sənaye və energetika 
naziri cənab Natiq Əliyev, Sosial Məsələlər komitəsinin 
iclasında Azərbaycan Respublikasının təhsil naziri cənab 
Misir Mərdanov, Iqtisadi Inteqrasiya Komitəsinin iclasın-
da      Azərbaycan Respublikasının iqtisadi inkişaf naziri-
nin müavini Sevinc xanım Əsədova çıxış edəcəklər.

Komitə iclaslarının işində Azərbaycan Respublikasının 
digər dövlət rəsmiləri də iştirak edəcəklər.  

Sonda Millət vəkili bildirdi ki, AVRONEST PA-nın 
Bakı sessiyasından gözləntilər böyükdür. Faktiki olaraq, 
Bakı sessiyasının uğurla başa çatması və qarşıya qoyulan 
məqsədlərə nail olunması AVRONEST PA-nın beynəlxalq 
təşkilat kimi özünü təsdiqləməsi kimi qiymətləndiriləcək. 
Odur ki, Azərbaycan tərəfi AVRONEST PA-nın müvafiq 
qurumları ilə birlikdə sessiyaya ciddi hazırlaşıb və hazır-
da qonaqları qəbul etməyə tam hazırdır.

Azərbaycan tarixinə dair kitab erməni və 
gürcü dillərində də işıq üzü görüb

29.03.2012

Trend
Heydər Əliyev Irsini Araşdırma Mərkəzinin yeni 

nəşri işıq üzü görüb.
AVCIYA-dan cümə axşamı Trend-ə verilən məlumata 

görə, Avronest PA-nın aprelin 2-4-də Bakıda keçiriləcək 
sessiyası ərəfəsində Heydər Əliyev Irsini Araşdır-
ma Mərkəzinin (www.aliyevheritage.org) yeni nəşri 
- Azərbaycan və ingilis dillərində, eləcə də ölkəmizlə 
yanaşı, bu qurumun üzvü olan dövlətlərin dillərində - 
(erməni, gürcü, moldav və ukrayna) "Tarixi Azərbaycan 
dövlətləri" kitabı işıq üzü görüb.

Kitabda tarixi Azərbaycan torpaqlarında mövcud ol-
muş dövlətlər haqqında qısa məlumatla bərabər, onların 
əhatə etdiyi əraziləri əks etdirən xəritələr verilib.

Kitab Azərbaycan tarixində ilk dövlət olan Man-
na haqqqında arayışla başlayır. Qədim Azərbaycan 
ərazisində mövcud olmuş Midiya, Skif şahlığı, Atropa-
tena və Albaniya dövlətləri haqqında məlumatlar veri-
lir. Kitabda, həmçinin 1000 illik tarixi olan Şirvanşahlar 
dövləti, orta əsrlərdə Azərbaycan ərazisində vahid dil 
və mədəniyyətin formalaşmasında və xalqımızın etnik 
təşəkkülündə mühüm rol oynayan Sacilər, Salarilər, 
Rəvvadilər və Şəddadilər dövlətləri haqqında arayışlar 
yer alır.

Daha sonra Azərbaycan dövlətlçilik tarixinin parlaq 
səhifələri olan, təkcə Azərbaycanın deyil, Mərkəzi Asiya 
və Yaxın Şərq regionun tarixində əhəmiyyətli yerə malik 
Atabəylər və Səfəvilər dövlətlərindən, həmçinin 15-ci əsr 

Azərbaycan tarixində iz qoyan Qaraqoyunlu və Ağqo-
yunlu dövlətlərindən bəhs edilir.

Azərbaycan tarixində mühüm yeri olan xanlıqlar döv-
rü də kitabda yer alan əsas bölmələrdəndir.

Şərqdə ilk demokratik respublika olan Azərbaycan 
Xalq Cümhuriyyəti, Azərbaycan Sovet Sosialist Respub-
likası və çağdaş müstəqil Azərbaycan Respublikası haq-
qında arayışlarla Azərbaycan dövlətçilik tarixi haqqında 
məlumatlar sona çatır.

Kitab geniş oxucu kütləsi üçün nəzərdə tutulub.

Avronest Parlament Assambleyasının 
Bakı sessiyasının proqramı açıqlanıb

29.03.2012

APA
APA-nın məlumatına görə, proqram Avronest PA-

nın Bakı sessiyasına həsr olunmuş və yenicə fəaliyyətə 
başlayan saytda yerləşdirilib. Proqrama əsasən, aprelin 
1-də Milli Məclisdə Avropa Parlamenti Katibliyinin, daha 
sonra isə Avropa PA katibliklərinin iclası keçiriləcək.

Həmin gün Avronest PA-nın həmsədri, Avronest 
PA-ya Avropa Parlamentinin nümayəndə heyətinin 
sədri Kristian Vigenin və Avropa Ittifaqının Azərbaycan 
nümayəndəliyinin rəhbəri Roland Kobianın iştirakı ilə 
brifinq təşkil olunacaq. Həmçinin, "Şərq tərəfdaşlığı" 
ölkələrinin nümayəndə heyətlərinin də brifinqi nəzərdə 
tutulub.

Aprelin 2-də Milli Məclisdə Belarus üzrə işçi qrupun 
iclası olacaq. Avronest PA-nın həmsədrləri Kristian Vi-
genin və Boris Tarasyukun rəhbərliyi ilə Büro üzvlərinin 
Azərbaycan prezidenti Ilham Əliyevlə görüşü də 
nəzərdə tutulub. Kristian Vigenin və Boris Tarasyuk Mil-
li Məclisinin sədri cənab Oqtay Əsədovla da görüşəcək.

Həmin gün Avronest PA-nın Iqtisadi Inteqrasiya, 
Hüquqi Yaxınlaşma və AI Siyasətləri ilə Uyğunluq üzrə 
Komitəsinin, Enerji Təhlükəsizliyi üzrə Komitəsinin Si-
yasi Məsələlər, Insan Hüquqları və Demokratiya üzrə 
Komitəsinin, Sosial Məsələlər, Təhsil, Mədəniyyət və 
Vətəndaş Cəmiyyəti üzrə Komitəsinin iclasları olacaq.

Iclaslardan sonra Azərbaycan nümayəndə heyəti 
adından Avronest PA-nın üzvlərinin şərəfinə Azərbaycan 
milli musiqisi ustalarının iştirakı ilə konserti və şam 

yeməyi veriləcək.
Aprelin 3-də Şəhidlər Xiyabanını ziyarət edən 

nümayəndə heyətləri daha sonra Avronest PA-nın Büro 
iclasına qatılacaq. Avropa Xalq Partiyası siyasi qru-
punun və Sosialist və Demokratlar siyasi qrupunun 
iclaslarından sonra Avronest PA-nın Ikinci Sessiyasının 
rəsmi açılışı olacaq. Sessiyanın açılışında Milli Məclisin 
sədri Oqtay Əsədov çıxış edəcək. Sessiyanın davamı 
aprelin 4-də olacaq. Sessiya elə həmin gün yekunlaşacaq.

Avronest PA-nın həmsədrləri Kristian Vigenin və Bo-
ris Tarasyuk tərəfindən mətbuat konfransının keçiriləcəyi 
də bildirilir.

Qeyd edək ki, Avronest PA-nın Bakı Sessiyasına həsr 
olunmuş saytda Milli Məclisin sədri Oqtay Əsədovun 
Avronest PA-nın ikinci plenar sessiyasının bütün 
iştirakçılarını salamlayan müraciəti yer alıb. Saytda Av-
ronest PA-nın ikinci sessiyasının iştirakçılarına qeydiyy-
atdan keçmək üçün şərait yaradılıb, həmçinin bir sıra 
materiallar, fotolar yerləşdirilib. 

Heydər Əliyev İrsini Araşdırma Mərkəzinin 
altı dildə yeni kitabı nəşr olunmuşdur

29.03.2012

AzərTAc
Avronest Parlament Assambleyasının aprelin 2-dən 

4-dək Bakıda keçiriləcək sessiyası ərəfəsində Heydər 
Əliyev Irsini Araşdırma Mərkəzinin Azərbaycan və 
ingilis, eləcə də quruma üzv olan digər dövlətlərin 
dillərində (gürcü, moldavan, Ukrayna və erməni) “Tari-
xi Azərbaycan dövlətləri” kitabı nəşr olunmuşdur.

Mərkəzdən AzərTAc-a bildirmişlər ki, kitabda tari-
xi Azərbaycan torpaqlarında mövcud olmuş dövlətlər 
haqqında qısa məlumatlarla yanaşı, onların əhatə etdiyi 
əraziləri əks etdirən xəritələr də verilmişdir. 

Kitab Azərbaycan tarixində ilk dövlət olan Manna 
haqqında arayışla başlayır. Bundan başqa, yeni nəşrdə 
qədim Azərbaycan ərazisində mövcud olmuş Midiya, 
Skif şahlığı, Atropatena, Albaniya, Şirvanşahlar, eləcə də 
orta əsrlərdə Azərbaycanda vahid dil və mədəniyyətin 
formalaşmasında və xalqımızın etnik təşəkkülündə 
mühüm rol oynayan Sacilər, Salarilər, Rəvvadilər və 
Şəddadilər dövlətləri haqqında məlumatlar yer alır. 

Kitabda təkcə Azərbaycanın deyil, Mərkəzi Asiya və 
Yaxın Şərq regionlarının tarixində də xüsusi yeri olan 
Atabəylər və Səfəvilər, həmçinin XV əsr Azərbaycan 
tarixində iz qoymuş Qaraqoyunlu və Ağqoyunlu 
dövlətlərindən bəhs edilir.

Azərbaycan tarixində mühüm yeri olan xanlıqlar döv-
rü də kitabda yer alan əsas bölmələrdəndir. 

Nəşr Şərqdə ilk demokratik respublika olan Azərbay-
can Xalq Cümhuriyyəti, Azərbaycan Sovet Sosialist Res-

publikası və müstəqil Azərbaycan Respublikası haqqın-
da məlumatla sona çatır.

Nəfis tərtibatı ilə diqqəti cəlb edən kitabda milli 
ornamentlərdən və Qarabağ xalçalarının görüntülərindən 
istifadə olunmuşdur.

Geniş oxucu kütləsi üçün nəzərdə tutulmuş kitabın 
ideya və “Ön söz” müəllifi Azərbaycanda Vətəndaş 
Cəmiyyətinin Inkişafına Yardım Assosiasiyasının (AV-
CIYA) prezidenti, Milli Məclisin deputatı, Avronest 
Parlament Assambleyasında Azərbaycan nümayəndə 
heyətinin rəhbəri, Avropa Şurası Parlament Assamble-
yasında Azərbaycan nümayəndə heyətinin üzvü Elxan 
Süleymanovdur. 

Kitabın elmi məsləhətçisi Azərbaycan Milli Elmlər 
Akademiyasının müxbir üzvü, tarix elmləri doktoru, 
professor Ilyas Babayev, yaradıcı heyətin rəhbəri siyasi 
elmlər üzrə fəlsəfə doktoru Fuad Babayevdir.

“Heydər Əliyev Irsini Araşdırma Mərkəzinin nəşrləri” 
seriyasının məsləhətçisi akademik Asəf Nadirovdur.

Avronest PA-nın Bakıda keçiriləcək 
sessiyasının gündəliyi açıqlanmışdır

31.03.2012

AzərTAc
Aprelin 2-dən 4-dək Bakıda, Milli Məclisin binasında 

Avronest Parlament Assambleyasının (PA) ikinci sessi-
yası keçiriləcəkdir.

Milli Məclisin mətbuat xidmətindən AzərTAc-a 
bildirmişlər ki, Avronest PA-nın birinci sessiyası Stras-
burqda  keçirilmişdir. Bu, ikinci sessiyadır və tədbirin 
Bakıda keçirilməsi Azərbaycan üçün çox önəmlidir.

Sessiyada iştirak etmək üçün Avropa ölkələrindən 
200-dək nümayəndə, o cümlədən deputatlar, ictimai 
xadimlər, Avropa Parlamentində təmsil olunan siyasi 
partiyaların təmsilçiləri aprelin 1-də Bakıya gələcəklər.

Sessiya çərçivəsində Avronest PA-nın iqtisadi inteq-
rasiya, hüquqi yaxınlaşma və Avropa Ittifaqı siyasəti 
ilə uyğunluq, siyasi məsələlər, insan hüquqları və de-
mokratiya, enerji təhlükəsizliyi, sosial məsələlər, təhsil, 
mədəniyyət və vətəndaş cəmiyyəti üzrə komitələrinin 
iclasları keçiriləcəkdir. Iclaslarda avropalı qonaqlar-
la yanaşı Azərbaycan Respublikasının Iqtisadi Inkişaf, 
Təhsil, Xarici Işlər, Sənaye və Energetika nazirliklərinin 
rəhbərləri çıxış edəcəklər.

Bundan başqa, Avronest PA-nın Büro iclası, Avropa 
Xalq Partiyası, Sosialist və Demokratlar siyasi qrupları-
nın iclaslarının keçirilməsi də nəzərdə tutulmuşdur.

Sessiya iştirakçıları bir sıra görüşlər keçirəcək, 
Səngəçal terminalına baş çəkəcək, Azərbaycan ilə yaxın-
dan tanış olacaqlar.

Avronest PA-nın həmsədrləri Bakıda 
Azərbaycan Respublikasının Prezidenti 

İlham Əliyev ilə görüşəcəklər
31.03.2012

Salamnews.org
Aprelin 2-dən 4-dək Bakıda, Milli Məclisin binasında 

Avronest Parlament Assambleyasının (PA) ikinci sessi-
yası keçiriləcək.

Milli Məclisin mətbuat xidmətindən SalamNews-a 
verilən məlumata görə, sessiyada iştirak etmək üçün Av-
ropa ölkələrindən 200-dək nümayəndə, o cümlədən de-
putatlar, ictimai xadimlər, Avropa Parlamentində təmsil 
olunan siyasi partiyaların təmsilçiləri aprelin 1-də Bakı-
ya gələcəklər.

Aprelin 2-də Avronest PA-nın həmsədrləri Kristian 
Vigenin və Boris Tarasyukun rəhbərliyi ilə Büro üzvləri 
Azərbaycan Prezidenti Ilham Əliyevlə görüşəcəklər.

Sessiya çərçivəsində Avronest PA-nın iqtisadi inteq-
rasiya, hüquqi yaxınlaşma və Avropa Ittifaqı siyasəti 
ilə uyğunluq, siyasi məsələlər, insan hüquqları və de-
mokratiya, enerji təhlükəsizliyi, sosial məsələlər, təhsil, 
mədəniyyət və vətəndaş cəmiyyəti üzrə komitələrinin 
iclasları keçiriləcək. Iclaslarda avropalı qonaqlarla ya-
naşı Azərbaycanın Iqtisadi Inkişaf, Təhsil, Xarici Işlər, 
Sənaye və Energetika nazirliklərinin rəhbərləri çıxış 
edəcəklər.

Xatırladaq ki, Avronest PA-nın birinci sessiyası bu 
qurumun təsis olunduğu Belçikada keçirilib. Bu, ikinci 
sessiyadır və tədbirin Bakıda keçirilməsinin Azərbaycan 
üçün böyük əhəmiyyəti var. 

Azərbaycan Parlamentinin sədri 
Avronest PA-nın həmsədrləri ilə görüşüb

02.04.2012

Millimeclis.az
Azərbaycan Parlamentinin sədri Oqtay Əsədov Av-

ronest Parlament Assambleyasının həmsədrləri Kristian 
Vigenini və Boris Tarasyuku qəbul edib.

Trend Milli Məclisin saytına istinadən məlumat verir 
ki, spiker bildirib ki, Azərbaycan Avronest PA-nın Av-
ropa Ittifaqı sərhədlərindən ilk dəfə kənarda keçirilən 
sessiyasına ev sahibliyi etməkdən çox məmnundur. 
"Güman edirik ki, Bakı sessiyası bütün iştirakçılar üçün 
yadda qalan tarixi bir hadisə olacaq və növbəti plenar 
sessiyalar üçün xoş ənənələrin başlanğıcını qoyacaq. 
Ölkə ictimaiyyəti bu hadisəni Avropaya inteqrasiya 
prosesində irəliyə doğru atılmış çox ciddi bir addım 
kimi dəyərləndirir. Bu, artıq bir reallıqdır", - o deyib.

Əsədov qeyd edib ki, Azərbaycan və Avropa 
dünyəvilik, qanunun aliliyi və demokratiya kimi ümu-
mu dəyərləri bölüşürlər. "Biz Avronest PA-nı Tərəfdaş 
dövlətlər üçün Qərbə açılan yeni pəncərə hesab edi-
rik. Ümid edirik ki, təşkilat quruma üzv ölkələrin Av-
ropaya inteqrasiyasına, tərəfdaşlığın inkişafına öz 
töhfəsini verəcək. Zənnimizcə, tərəflər qurum daxilində 
fəaliyyətlərini bərabərlik və xoşniyyət əsasında qurmalı-
dırlar", - spiker bildirib.

Milli Məclisin sədri bildirib ki, qurum çərçivəsində 
Azərbaycan deputatları Avropa Parlamentinin 
üzvləri ilə sıx əlaqələr qurmaq imkanı qazanıblar. 
Azərbaycan təşkilatdakı nümayəndə heyəti ilə Av-
ropa Parlamentindəki siyasi qrupların əlaqələrinin 

dərinləşməsini vacib hesab edir.
Görüşdə sədr təəssüflə bildirib ki, təşkilatdakı tərəfdaş 

dövlətlərin altısından dördündə münaqişə ocaqları 
mövcuddur. Ən həssas regionlardan biri olan Cənubi 
Qafqazda Dağlıq Qarabağ probleminin həll olunmama-
sı bölgənin, o cümlədən Avropanın təhlükəsizliyinə bö-
yük təhlükədir. Bu cür münaqişələr Avropa Ittifaqı ilə 
əməkdaşlığa mane olan mühüm faktdır. "Biz problemin 
sülh yolu ilə, beynəlxalq hüquq normaları çərçivəsində 
həllinə tərəfdarıq. Ümid edirik ki, Avronest PA öz im-
kanları daxilində problemin həllinə dəstək verəcəkdir", 
- o deyib.

Avronest PA-nın həmsədri Kristian Vigenin Bakı 
sessiyasının yüksək səviyyədə təşkilinə görə öz 
minnətdarlığını bildirib. Qeyd edildi ki, Avropa Ittifaqı 
və Avropa Parlamenti Cənubi Qafqazın bu bölgəsi ilə 
əməkdaşlığın inkişafına böyük önəm verir. Bu baxımdan 
Şərq Tərəfdaşlığı proqramının parlament ölçüsü olan 
Avronest PA-nın növbəti sessiyasının Bakıda keçirilməsi 
siyasi əlaqələrin daha yüksək səviyyəyə qalxmasına 
kömək edəcək. Qonaq Azərbaycandakı inkişafı yüksək 
qiymətləndirərək qeyd edib ki, Avropa ölkəmizlə təkcə 
enerji sahəsində deyil, siyasi sahədə də əlaqələrin 
dərinləşməsində maraqlıdır. Təqdirəlayiq haldır ki, bu 
sahədə də müsbət nəticələr əldə edilməkdədir.

Kristian Vigenin Avronest PA-nın ikinci sessiya-
sında qurumun gələcək fəaliyyətinin istiqamətlərinin 
müəyyənləşməsi üçün müzakirələr aparılacağını, 
əməkdaşlığın daha da dərinləşməsi imkanlarının araş-
dırılacağını söyləyib. Bildirilib ki, təşkilat quruma üzv 
ölkələrdə münaqişələrin tezliklə aradan qaldırılmasın-
da maraqlıdır. Cənubi Qafqazda inkişafa və Avropaya 
inteqrasiyaya mane olan Dağlıq Qarabağ probleminin 

tezliklə həlli üçün təşkilat öz səlahiyyətləri çərçivəsində 
dəstəyini əsirgəməyəcək.

Qəbulda qurumun həmsədri Boris Tarasyuk Avronest 
PA-nın Bakıda keçirilən sessiyası, qurum çərçivəsində 
əməkdaşlığın perspektivləri barədə fikirlərini bölüşüb.

Görüşdə Milli Məclis Aparatının rəhbəri Səfa 
Mirzəyev, Avronest PA-da nümayəndə heyətimizin 
başçısı Elxan Süleymanov və digər rəsmi şəxslər iştirak 
ediblər.

Trend.az

Azərbaycan Prezidenti Avronest Parlament 
Assambleyasının həmsədrini qəbul edib

02.04.2012

Trend
Azərbaycan Prezidenti Ilham Əliyev bazar ertəsi Av-

ronest Parlament Assambleyasının həmsədri Kristian Vi-
geninin başçılıq etdiyi Avropa Parlamenti Assambleyası 
Bürosunun nümayəndə heyətini qəbul edib.

Dövlətimizin başçısı Avronest Parlament Assamb-
leyasının böyük nümayəndə heyətinin ölkəmizə 
səfərindən məmnunluğunu bildirib. Prezident Il-
ham Əliyev Avronestin Avropadan kənarda ilk sessi-
yasının Bakıda keçirilməsini tərəfdaşlığımızın yaxşı 
göstəricisi kimi dəyərləndirib. Avronest Parlament As-
sambleyası ilə ölkəmizin əməkdaşlıq etməkdə maraq-
lı olduğunu deyən dövlətimizin başçısı nümayəndə 
heyətinin Azərbaycana səfəri çərçivəsində aparılacaq 
müzakirələrin əməkdaşlığımızın genişləndirilməsi baxı-
mından səmərəli olacağına əminliyini ifadə edib.

Avronest Parlament Assambleyasının həmsədri Kris-
tian Vigenin böyük nümayəndə heyəti ilə Azərbaycana 
səfər etmələrinin əhəmiyyətini qeyd edib. O, nümayəndə 
heyətinin üzvlərini Prezident Ilham Əliyevə təqdim 
edib. Kristian Vigenin bildirib ki, Avronest nümayəndə 
heyətinin ölkəmizə səfəri təmsil etdiyi qurumun 
Azərbaycan ilə əməkdaşlığa verdiyi böyük önəmin 
göstəricisidir.

Görüşdə Avronest Parlament Assambleyasının 
Azərbaycan ilə Avropa Parlamenti və Avropa Ittifaqı 
arasında əməkdaşlığın daha da genişləndirilməsi işinə 
öz töhfəsini verəcəyinə əminlik ifadə olunub.



103
www.elkhan-suleymanov.az

ŞAMAXININ MILLƏT VƏKILI
IKINCI IL

Bakıda Avronest PA-nın ikinci növbəti 
sessiyası öz işinə başlayıb

02.04.2012

Trend
Bakıda bazar ertəsi Avronest Parlament Assambleya-

sının ikinci nöbəti sessiyası öz işinə başlayıb.
Trend-in məlumatına görə, sessiya zamanı dai-

mi komitələrin və Belarus üzrə Işçi Qrupun iclasları, 
həmçinin qurumun plenar iclası keçiriləcək. Bakı sessi-
yası zamanı Komitələr tərəfindən hazırlanmış sənədlərin 
təklif edilmiş əlavələr və dəyişikliklərlə birlikdə müzakirə 
edilərək qətnamə şəklində qəbul edilməsi gözlənilir.

Bakı sessiyasında Avronest PA-nın Avropa Itti-
faqı komponentindən olan 60 nəfərlik heyəti, Şərq 
Tərəfdaşlığı ölkələri - Ukrayna, Gürcüstan, Moldova və 
Ermənistanın milli nümayəndə heyətləri tam tərkibdə, 
hər heyətdə 10 nəfər olmaqla iştirak edirlər.

Ilk dəfə olaraq qurumun Bakı sessiya zamanı elektron 
səsvermədən istifadə ediləcək. Bunun üçün səsvermədə 
iştirak edəcək Avropa Parlamenti üzvləri və Şərq 
Tərəfdaşlığı ölkələrinin nümayəndə heyətlərinin üzvləri 
xüsusi kartlarla təmin ediliblər.

Prezident İlham Əliyev: Azərbaycan 
beynəlxalq səviyyədə mühüm 

tərəfdaşa çevrilib
03.04.2012

www.elkhan-suleymanov.az
Aprelin 3-də Bakıda, Azərbaycan Respublikası Milli 

Məclisinin binasında Avronest Parlament Assambleyası-
nın (PA) ikinci sessiyasının rəsmi açılış mərasimi olub.

Azərbaycan Respublikasının Prezidenti Ilham Əliyev 
mərasimdə iştirak etmişdir.

Sessiyanı açan Milli Məclisin sədri Oqtay Əsədov 
bu tədbirin Avropa Ittifaqının hüdudlarından kənarda 
- Bakıda keçirilməsini böyük uğur kimi dəyərləndirdi. 
Bildirdi ki, sessiyada müzakirə ediləcək məsələlər və 
qəbul olunacaq qərarlar qurumun gələcək fəaliyyətinə 
öz töhfəsini verəcək.

Azərbaycan Prezidenti sessiyada nitq söylədi.
Dövlətimizin başçısı Avronest PA-nın Avropa Itti-

faqının hüdudlarından kənarda keçirilməsini böyük 
cəsarətli qərar kimi xarakterizə etdi.

"Bu sessiya bizim tərəfdaşlıq ruhumuzu göstərir", - 
deyən Prezident Ilham Əliyev bildirdi ki, tədbir Avropa 
təsisatları ilə Azərbaycan arasında tərəfdaşlıq əlaqələrini 
daha da gücləndirəcək.

Azərbaycanda müstəqillik illərində qazanılan 
nailiyyətlərdən, həyata keçirilən islahatlardan danışan 
Prezident Ilham Əliyev əldə olunan hüquq və azadlıqla-
rın artıq müasir Azərbaycanın reallıqlarına çevrildiyini 
dedi.

Azərbaycan Prezidenti son 20 ildə ölkəmizdə 
dövlətçiliyin möhkəm əsaslarının qoyulduğunu diqqətə 

çatdırdı. Bildirdi ki, xalqımızın güclü iradəsi sayəsində 
ölkədə iqtisadi, siyasi islahatlar həyata keçirilmiş, 
möhkəm iqtisadi zəmin yaradılmışdır.

Son 8 ildə iqtisadiyyat 8 dəfə, ümumi daxili məhsul 
300 dəfə artmış, yoxsulluğun səviyyəsi azalmış, 1 mil-
yondan çox yeni iş yeri açılmışdır. Azərbaycan adam-
başına düşən xarici sərmayələrə görə hazırda MDB-də 
ilk yerlərdədir. Bundan əlavə, ölkədə xarici sərmayələr 
üçün münbit şərait yaradılmışdır. Indi Azərbaycanda 
qeyri-neft sektorunun inkişafına böyük diqqət göstərilir, 
ölkədə mindən artıq məktəb, çoxlu sayda tibb ocağı, 
olimpiya idman kompleksləri tikilmişdir.

"Məqsədimiz inkişaf etmiş ölkəyə çevrilməkdir və biz 
bunu edəcəyik", - deyən Prezident Ilham Əliyev buna 
ölkədə mövcud olan aydın siyasi sistem, güclü iqtisadiy-
yat, sabit sosial siyasət, əlverişli coğrafi mövqe və digər 
mühüm amillər sayəsində nail olunacağını diqqətə çat-
dırdı.

Dövlətimizin başçısı Ermənistan-Azərbaycan, Dağlıq 
Qarabağ münaqişəsinin ölkəmizin yeganə problemi ol-
duğunu dedi. Bildirildi ki, 300 minə yaxın azərbaycanlı 
Ermənistandan, 700 mindən artıq azərbaycanlı isə Dağlıq 
Qarabağ və ətraf rayonlardan qovulmuş, torpaqlarımızın 
20 faizi Ermənistan tərəfindən işğal olunmuşdur. BMT 
Təhlükəsizlik Şurasının, Avropa Parlamentinin, Avropa 
Şurasının, ATƏT-in və digər beynəlxalq təşkilatların çox-
saylı qərar və qətnamələrinə baxmayaraq, Ermənistan 
işğal etdiyi ərazilərdən çıxmaq istəmir.

Işğal edilən torpaqlarda hər şey yerlə-yeksan olun-
muş, məscidlər və qəbiristanlıqlar dağıdılmış və bütün 
bunlar ATƏT-in faktaraşdırıcı missiyasının hesabatların-
da da əksini tapmışdır. Ermənilər Xocalıda aralarında 
qadın və uşaqların da olduğu 613 dinc azərbaycanlını 

qətlə yetirmişlər.
Prezident Ilham Əliyev bildirdi ki, Azərbaycanın ərazi 

bütövlüyü bərpa edilməli, Ermənistan silahlı qüvvələri 
işğal olunmuş ərazilərdən çıxmalı, BMT-nin qətnamələri 
yerinə yetirilməli, qaçqın və məcburi köçkünlər öz tor-
paqlarına qayıtmalıdırlar.

Dövlətimizin başçısı Azərbaycanda çoxmillətli 
cəmiyyətin mövcud olduğunu, ölkəmizdə heç vaxt dini 
və etnik zəmində münaqişənin baş vermədiyini vurğula-
dı. Ölkəmizin müəllifi olduğu nəhəng enerji və nəqliyyat 
layihələrindən danışan Prezidenti Ilham Əliyev bildirdi 
ki, Azərbaycan bu gün enerji təhlükəsizliyinin formalaş-
masında mühüm tərəfdaş kimi çıxış edir və bu siyasət 
milli maraqlara uyğun qurulur.

"Biz müxtəlif neft-qaz dəhlizləri yaratmaqla Xəzər 
dənizini Qara dənizlə və Aralıq dənizi ilə birləşdirdik 
və bu infrastrukturdan qonşuların istifadəsi üçün im-
kanlar yaratdıq", - deyən Prezident Ilham Əliyev indi 
Azərbaycanın dünyada mühüm qaz təchizatçısına və 
Avropa üçün etibarlı tərəfdaşa çevrildiyini qeyd etdi.

Dövlətimizin başçısı Azərbaycanın beynəlxalq 
səviyyədə mühüm tərəfdaşa çevrildiyini, ölkəmizin 
dünyada güclü dəstəyinin olduğunu dedi. Əlavə etdi 
ki, bunu Azərbaycanın ötən ilin oktyabrında BMT 
Təhlükəsizlik Şurasının qeyri-daimi üzvlüyünə keçirilən 
səsvermədə 155 ölkənin dəstəyini alması təsdiq edir.

Azərbaycan Prezidenti bir daha sessiyanın işinə uğur-
lar arzuladı.

Sonra Avropa Parlamentinin sədri Martin Şultsun ses-
siya iştirakçılarına videomüraciəti nümayiş etdirildi.

Trend.az
Digər mənbələr :  apa.az   ann.az

Bakıda Avronest Parlament Assambleyasının 
ikinci sessiyasının rəsmi açılışı olmuşdur

03.04.2012

 “Azərbaycan” qəzeti
Azərbaycan Prezidenti Ilham Əliyev açılış mərasimində 

iştirak etmişdir
Aprelin 3-də Bakıda, Azərbaycan Respublikası Milli 

Məclisinin binasında Avronest Parlament Assambleyasının 
(PA) ikinci sessiyasının rəsmi açılış mərasimi olmuşdur.

Azərbaycan Respublikasının Prezidenti Ilham Əliyev 
mərasimdə iştirak etmişdir.

Sessiyanı Milli Məclisin Sədri Oqtay ƏSƏDOV açaraq 
dedi:

- Hörmətli cənab Prezident!
Hörmətli sessiya iştirakçıları!
Hörmətli qonaqlar, xanımlar və cənablar!
- Avronest Parlament Assambleyasının ikinci plenar 

sessiyasında mən sizin hamınızı səmimi qəlbdən salam-
layıram. Sessiyada iştirak edən həmkarlarıma səmərəli və 
uğurlu iş arzulayıram.

Avronest Parlament Assambleyasının Avropa Ittifaqının 
hüdudlarından kənarda ilk sessiyasının Bakıda keçirilməsi 
parlamentimiz üçün çox tarixi bir hadisədir. Ilk dəfədir ki, 
Azərbaycan Milli Məclisi Avropa Parlamentinin və tərəfdaş 
dövlətlərin bu qədər nümayəndəsini birlikdə qəbul edir. 
Ümidvaram ki, toplantıda aparılacaq fikir mübadiləsi, 
veriləcək tövsiyələr, qəbul ediləcək qərarlar təşkilatımızın 
məqsədlərinin həyata keçirilməsinə kömək göstərəcəkdir.

Hörmətli həmkarlar, Avronest Parlament Assambleya-
sının ikinci sessiyasının açılışında Azərbaycan Respublika-
sının Prezidenti, hörmətli cənab Ilham Əliyev iştirak edir.

Çıxış üçün söz Azərbaycan Respublikasının Prezidenti 
cənab Ilham Əliyevə verilir. 

Azərbaycan Prezidenti Ilham Əliyevin nitqi
- Hörmətli xanımlar və cənablar!
Hörmətli dostlar!
Mən bütün qonaqları bu gün Azərbaycanda salamla-

maq istəyirəm və Avronest Parlament Assambleyasının 
sessiyasına uğurlar arzulayıram. Çox məmnunam ki, Av-
ropa Ittifaqının hüdudlarından kənarda ilk bu cür top-
lantı Azərbaycanda keçirilir və mən bu qərara görə öz 
tərəfdaşlarımıza çox minnətdaram. Əminəm ki, burada 
qəbul ediləcək qərarlar, müzakirə ediləcək mövzular çox 
vacib olacaqdır.

Avronest təşkilatının bəzi üzvləri Azərbaycana ilk dəfədir 
ki, səfər edirlər. Onlar Azərbaycanı daha yaxşı tanımaq, 
ölkəmizin reallıqları ilə tanış olmaq fürsətini əldə edəcəklər. 
Əlbəttə ki, bu sessiya birmənalı olaraq Azərbaycan ilə 
Avropa Ittifaqı təsisatları arasında əməkdaşlıq ruhu-
nu daha da gücləndirəcəkdir. Uzun illər ərzində bizim 
əməkdaşlığımız inkişaf etmişdir. Azərbaycan Avropa Itti-
faqı ilə müxtəlif sahələrdə əməkdaşlıq aparır. Biz artıq on 
ildən çoxdur ki, Avropa Şurasının üzvüyük. Fərəh hissi ilə 
qeyd etmək istəyirəm ki, mən Parlament Assambleyasında 
Azərbaycanın nümayəndə heyətinin ilk rəhbəri olmuşam.

Təbii ki, bizim gündəliyimizə gəldikdə, bir çox 
məsələlər mövcuddur və onlar bir çox sahələri əhatə edir. 
Əməkdaşlığımızın yaxşı tarixi və gələcəyi vardır. Çün-
ki yüksək səviyyədə olan daimi təmaslarımız, yüksək 
səviyyədə həyata keçirilən səfərlər, parlamentarilərin 
səfərləri Avropa Ittifaqı ilə Azərbaycan arasında tərəfdaşlığı 
daha da gücləndirir.

Biz siyasi islahatları birgə həyata keçiririk. Azərbaycan 
siyasi islahatlara sadiqdir. 

Biz müstəqillik illərimiz ərzində bütün sahələrdə bö-
yük irəliləyişə nail olmuşuq və sabit siyasi təsisatlar ya-
ratmışıq. Bizim bütün təsisatlarımız vardır. Bizim çox-
partiyalı sistemimiz mövcuddur. Bizim çox partiyaların 
nümayəndələrindən ibarət parlamentimiz, ifadə, yığıncaq 
azadlıqlarımız, azad internetimiz vardır. Mən çox şadam 
ki, Azərbaycanda internet istifadəçilərinin sayı aydan-aya 
artır. Artıq əhalimizin 50 faizindən çoxu məhz internet 
istifadəçisidir və genişzolaqlı internetdən istifadə edir.

Gələcəkdə siyasi islahatlar birmənalı olaraq davam 
edəcəkdir. Müstəqilliyimizin bir çox illəri ərzində biz 
dövlətçiliyimizin, siyasi sistemimizin əsaslarını qurduq 
və bu sahədə Avropa təsisatları ilə əməkdaşlıq çox vacib-
dir. Avronest formatı vacibdir. Burada keçmiş Sovet Itti-
faqı ölkələri ilə Avropa Ittifaqına üzv dövlətlər arasında 
əməkdaşlıq qurulub və onlar vahid heyət kimi işləyirlər. 
Sizin Bakıda bu toplantınızın keçirilməsi müsbət bir ad-
dımdır. Burada, tədbir çərçivəsində müzakirə olunacaq 
məsələlər Avronest daxilində əməkdaşlıq ruhunu daha da 
gücləndirəcəkdir. Bu, nadir bir təşkilatdır.

Azərbaycanın "Şərq tərəfdaşlığı" Proqramının üzv 
dövlətləri, xüsusən də, GÜAM üzvləri ilə sıx əməkdaşlığı 
və münasibətləri vardır. On ildən artıqdır ki, biz GÜAM-ın 
üzvüyük və bu təşkilata Azərbaycan, Gürcüstan, Moldo-
va və Ukrayna daxildir. Bu ölkələrlə ikitərəfli və çoxtərəfli 
münasibətlərimiz çox yaxşıdır. Eyni zamanda, avropalı 
həmkarlarımızla apardığımız əməkdaşlıq çox mühüm bir 
mühit yaradır. Əminəm ki, Avropa Ittifaqının hüdudların-
dan kənarda keçirilən bu sessiya çox yaxşı əməkdaşlıq ruhu 
yaradacaqdır. Biz birgə əməkdaşlıq üçün mühüm şəraitləri 
yaradacağıq. Əminəm ki, həmçinin sessiya iştirakçıları da 
Azərbaycanı daha yaxşı tanımaq fürsətini əldə edəcəklər. 
Yəni, on dəfə eşitməkdənsə bir dəfə görmək yaxşıdır. Siz 

Azərbaycanın reallığını, Azərbaycanın necə dəyişdiyini, 
islahatları, qarşımızda duran çağırışları, Azərbaycan xalqı-
nın arzu və istəkləri, ümumiyyətlə, gələcək planlarımızla 
tanış olacaqsınız.

Müstəqilliyimizin 20 illik dövrünə gəldikdə, ilk illəri 
istisna edərək Azərbaycanın ümumiyyətlə, inkişafı yaxşı 
olmuşdur. Ilk illərdə xaos mövcud idi və ölkədə vəziyyət 
çox ağır idi. Amma biz bilirdik ki, düzgün yoldayıq. Biz 
ölkəmizi keçmiş sovet-kommunist ölkəsindən müasir 
cəmiyyətli ölkəyə çevirə bildik və gələcək planlarımız da 
aydın şəkildə müəyyən edildi. Təbii ki, siyasi sahədə apa-
rılan islahatlar iqtisadi islahatlarla dəstəklənməlidir. Biz bu 
islahatları hazırda paralel şəkildə aparırıq.

Çünki keçmişdə imperiyaların bir hissəsi olan, totali-
tarizm şəraitində yaşayan ölkəni möhkəm iqtisadi zəmin 
olmadan azad və müasir cəmiyyətə çevirmək mümkün 
deyildi. Buna görə həmin vaxtlar bizim çox ağır siyasi-iq-
tisadi və maliyyə böhranımız var idi. Iqtisadiyyat dayanıq-
lı deyildi. XIX əsrdə dünyada birinci olaraq neft çıxaran 
ölkədə - Azərbaycanda hasilat aşağı düşürdü. Bu ağır sse-
narinin qarşısının alınması üçün bizə vasitə lazım idi. Biz 
Azərbaycan xalqının güclü iradəsi və cəsarəti ilə ölkəmizi 
dəyişdirə bildik və gələcək üçün planlarımız tam aydın 
oldu. Artıq qeyd etdiyim kimi, siyasi sistem quruldu və iq-
tisadi islahatlar həyata keçirilməyə başlandı.

Bu islahatlar davam edir və davam edəcəkdir. Biz iqtisa-
diyyatımızın şaxələndirilməsinə nail ola bildik və möhkəm 
iqtisadi əsaslar yaratdıq. Son 8 il ərzində iqtisadiyyatımız üç 
dəfə, ümumi daxili məhsul 300 faiz artmışdır. Bu, əslində, 
ən azı, region tarixində rekord göstəricidir. Eyni zamanda, 
biz yoxsulluğu azalda bildik. Bu da vacibdir. Çünki ümumi 
daxili məhsulun artımı məhz o vaxt uğur hesab edilə bilər 
ki, sərvətlər düzgün şəkildə bölüşdürülsün.

Iqtisadi və sosial sahəyə gəldikdə yoxsulluğun, işsizli-
yin azaldılması bizim ilk məqsədlərimiz oldu. Biz  son 8 il 
ərzində yoxsulluğu 49 faizdən 7,6 faizə qədər endirə bildik. 
Səkkiz il ərzində Azərbaycanda 1 milyondan artıq iş yeri 
açılmışdır. Hazırda işsizliyin səviyyəsi ölkəmizdə 5,3 faiz 
təşkil edir.

Ölkəmizin iqtisadiyyatına çoxmilyardlıq sərmayələr  ya-
tırılmışdır. Biz açıq qapı siyasətini həyata keçiririk. Biz qa-
pılarımızı dostlarımız və sərmayədarlar üçün geniş şəkildə 
açdıq. Keçmiş Sovet Ittifaqı məkanında Azərbaycan adam-
başına düşən birbaşa xarici sərmayələrin həcminə görə ilk 
yeri tutur. Yalnız ötən il iqtisadiyyatımıza 21 milyard dol-
lardan artıq sərmayə qoyulmuşdur və həmin sərmayələrin 
təxminən 30 faizi xarici sərmayələrdir. Bu, onu göstərir 
ki, xarici sərmayədarların Azərbaycana böyük marağı 
vardır. Indi mən çox məmnunam ki, biz enerji sektoruna 
deyil, daha çox qeyri-enerji sektoruna sərmayələrin qoyu-
luşunun şahidiyik. Bu, bizim şaxələndirmə siyasətimizin 
nəticəsidir. Biz nəhəng təbii sərvətlərimizdən xalqımızın, 
ölkəmizin rifahı üçün istifadə edirik və öz iqtisadiyyatımızı 
şaxələndiririk.

Əgər ötən ilin statistik göstəricilərinə baxsaq görərik ki, 
ümumi daxili məhsul çox artmamışdır. Lakin bu ümumi 
daxili məhsul qeyri-neft və qaz sektorunda 10 faiz təşkil et-
mişdir.

Bizim növbəti onilliklərlə də bağlı planlarımız ol-
duqca aydındır. Onlar artıq  bir neçə ay bundan əvvəl 
tərəfimdən açıqlanmışdır. Biz qarşıdakı on ildə ümu-
mi daxili məhsulumuzu iki dəfə artırmağı planlaşdırı-
rıq. Başqa sözlə desək, artıq üç dəfə artmış ümumi da-
xili məhsulumuzu gələn illərdə iki dəfə də artıracağıq. 
Beləliklə, Azərbaycan yüksək gəlirli ölkəyə çevriləcəkdir. 
Bu, bizim məqsədimizdir. Bizim məqsədimiz inkişaf etmiş 

ölkəyə çevrilməkdir. Düşünürəm ki, bunu həyata keçirmək 
üçün bütün imkanlarımız vardır. Bizim sabit siyasi siste-
mimiz vardır, cəmiyyətimiz ölkəmizin hansı yollarla inki-
şaf etməsini aydın şəkildə anlayır. Bizim güclü iqtisadiy-
yatımız mövcuddur. Bizim sabit sosial siyasətimiz, təbii 
sərvətlərimiz, müasir infrastrukturlarımız, əlverişli coğrafi 
mövqeyimiz, peşəkar insanlarımız və savadlı gənclərimiz 
vardır. Buna görə də bizim inkişaf etmiş ölkəyə çevrilmək 
imkanlarımızdan istifadə etməməyə haqqımız yoxdur.

Avropa təsisatları ilə əməkdaşlıq planlarımız bizim üçün 
mühüm əhəmiyyət kəsb edir. Cünki fikrimcə, Avropa Itti-
faqının timsalı  müasir dünyanın ən yaxşı nümunələrindən 
biridir, ola bilsin, hətta ən yaxşı nümunədir. Onlarda siyasi 
azadlıqlar iqtisadi azadlıqlarla bir araya gəlir. Tərəqqini gö-
rürük. Biz bəzi Avropa ölkələrində maliyyə böhranı ilə bağ-
lı problemlərə baxmayaraq bilirik ki, bu böhran müvəqqəti 
xarakter daşıyır və əminəm ki, bu, yaxın zamanlarda həllini 
tapacaqdır. Biz isə Azərbaycanda öz növbəmizdə ürəkdən 
çalışırıq ki, ölkəmizi daha da gücləndirək. Qeyd etdiyim 
kimi, iqtisadi islahatlar artıq öz yaxşı nəticəsini verib.

Bizim gələcəklə bağlı planlarımız aparıcı beynəlxalq 
maliyyə təsisatları tərəfindən dəstəklənir və həyata keçirdi-
yimiz işlər yüksək qiymətləndirilir. Davos Dünya Iqtisadi 
Forumu MDB ölkələri arasında bizim iqtisadiyyata rəqabət 
qabiliyyətinə görə birinci yeri verir. "Standart&Poors" rey-
tinq agentliyi bu yaxınlarda bizim kredit reytinqimizi daha 
da yaxşılaşdırmışdır və sizin də bildiyiniz kimi, bu, son 
vaxtlarda bir o qədər də çox rast gəlinən hal deyildir. Iqtisa-
di sahədə gördüyümüz işlər müvafiq beynəlxalq maliyyə 
təşkilatları tərəfindən qeyd olunur və dəstəklənir. Buna 
görə də biz gələcəyimizlə bağlı çox nikbinik. Biz qarşıya 
qoyduğumuz məqsədləri və onlara necə nail olmağı bili-
rik. Bizim  bunu həyata keçirmək üçün  siyasi iradəmiz və 

maliyyə imkanlarımız vardır.
Biz tam şəkildə  bazar  iqtisadiyyatına sadiqik.
Sovet Ittifaqı süqut etdikdən sonra, ümumiyyətlə, bu 

bazar iqtisadiyyatının ümumi daxili məhsuldakı payı sıfır 
dərəcəsində idi. Indi isə bu, 83 faiz təşkil edir. Əslində, bu, 
bizim enerji resursları kimi strateji imkanlarımıza əlavə ola-
raq, geniş özəlləşdirmə siyasətinin həyata keçirilməsində 
və özəl sektorun yaradılmasında vacib amil oldu. Biz 
həmçinin qeyri-enerji sektorunun inkişafını da stimullaş-
dırdıq. Lakin bazar iqtisadiyyatına güclü şəkildə sadiq ola-
raq, biz sosial ədaləti də yaddan çıxarmalı deyilik. Bəzi hal-
larda bazar iqtisadiyyatının prinsipləri məhz hökumətdən, 
dövlətdən yardım gözləyən təbəqələrə bir çox çətinliklər 
yaradır. Buna  görə sosial məsələlər gündəliyimizdə va-
cib yer tutur. Biz müxtəlif çoxsaylı sosial proqramları 
həyata keçirmişik. Əslində, yoxsulluq səviyyəsindən aşa-
ğı olan vətəndaşların sayı azalır və ildən-ilə bu say daha 
da aşağı düşür. Azərbaycanda hələ də dövlətin dəstəyinə 
ehtiyacı olan insanların sayı 7 faizdir. Yarım milyon-
dan artıq vətəndaşımız aylıq əsaslarla maliyyə dəstəyini 
dövlətimizdən alır. Eyni zamanda, biz olduqca müasir 
pensiya islahatları həyata keçiririk. Hazırda bu sahədə orta 
göstərici orta əməkhaqqının 40 faizini təşkil edir. Bu da, 
zənnimcə, Avropa meyarlarına çox yaxındır.

Ümumiyyətlə, fiskal və büdcə siyasətimizdə, zənnimcə, 
Avropa Ittifaqında olan meyarlar Azərbaycanda təmin edi-
lir. Bizim demək olar ki, büdcə kəsirimiz yoxdur. Xarici 
borcumuz ümumi daxili məhsulun təxminən 7 faizini təşkil 
edir. Bu, olduqca çox yaxşı göstəricidir. Biz, eyni zamanda, 
çalışırıq ki, inkişaf etmiş Avropa ölkələrinin təcrübəsindən 
istifadə edək. Biz müasir sosial infrastruktur yaradırıq. Son 
bir neçə il ərzində Azərbaycanda  iki mindən artıq orta 
məktəb tikilmişdir. Təkcə bu il 400-dən artıq məktəb bərpa 

və inşa ediləcəkdir. Ölkə üzrə 400-dən artıq yeni xəstəxana 
və 34 olimpiya idman mərkəzi yaradılıb.

Bizim sosial və siyasi  problemlərimizdən biri  
Ermənistanın təcavüzü və işğalından əziyyət çəkən  qaç-
qınların və məcburi köçkünlərin problemidir. Bu işğal 
nəticəsində bir milyondan artıq azərbaycanlı qaçqın və 
məcburi köçkün vəziyyətinə düşmüşdür. Təxminən 
50 min azərbaycanlı Dağlıq Qarabağdan qovulmuş-
dur. 700 mindən artıq insan Azərbaycanın Dağlıq Qa-
rabağ ətrafındakı 7 rayonundan qovulmuşdur. 250 min 
azərbaycanlı isə etnik təmizlənməyə məruz qalaraq 
Ermənistandan çıxarılmışdır. Ümumi olaraq, bir milyon  
insan qaçqın və məcburi köçkündür. Bu rəqəm 1994-ci 
ilin göstəricisidir. Təxminən 20 il keçir və Azərbaycanda 
müsbət demoqrafik vəziyyəti götürsək, onlar hazırda bir 
milyondan çoxdur. Təbii ki, bu, böyük siyasi, iqtisadi və so-
sial yükdür. Bu insanların öz yurdlarına qayıtmaq hüququ 
vardır. Təxminən 20 ildir ki, bizim beynəlxalq səviyyədə 
tanınmış ərazilərimiz ermənilərin işğalı altındadır. Bu 
təcavüz və etnik təmizləmə siyasəti nəticəsində torpaqla-
rımızın 20 faizi işğal altındadır. Artıq qeyd etdiyim kimi, 
bir milyondan artıq vətəndaşımız qaçqın və məcburi köç-
kündür. Beynəlxalq təşkilatlar Ermənistan-Azərbaycan, 
Dağlıq Qarabağ münaqişəsi ilə bağlı çoxsaylı qərarlar 
qəbul etmişlər. BMT Təhlükəsizlik Şurası Ermənistanın 
işğalçı qüvvələrinin Azərbaycan torpaqlarından dərhal və 
qeyd-şərtsiz çıxarılmasını tələb edən dörd qətnamə qəbul 
etmişdir. Avropa Parlamenti və Avropa Şurası da bu cür 
qətnamələr qəbul etmişdir. ATƏT-in zirvə görüşlərində və 
digər beynəlxalq təşkilatlarda oxşar qərarlar qəbul edilmiş-
dir. Lakin əfsuslar olsun ki, Ermənistan rəhbərliyi həmin 
qərarlara məhəl qoymur və bu qətnamələri yerinə yetirmir, 
Azərbaycanın beynəlxalq səviyyədə tanınmış ərazilərini iş-

ğal altında saxlamaqda davam edir.
Dağlıq Qarabağ Azərbaycanın tarixi torpağıdır. Biz ta-

rixi yaxşı bilirik. Bilirik ki, ermənilərin Dağlıq Qarabağa 
kütləvi şəkildə köçürülməsi XIX əsrdə başlamışdır. Bu 
bölgə Azərbaycanın tarixi hissəsidir. "Qarabağ" sözü elə bi-
zim sözdür. Erməni dilində bunun heç bir mənası yoxdur. 
Tarixi baxımdan tamamilə aydındır ki, bu məsələ belədir. 
Hüquqi baxımdan Dağlıq Qarabağ Azərbaycanın ayrılmaz 
hissəsidir. Azərbaycan BMT-yə Dağlıq Qarabağla birgə 
üzv olmuşdur. Azərbaycanın ərazi bütövlüyü beynəlxalq 
ictimaiyyət tərəfindən tanınır. Bu isə mövqeyimizi daha 
da möhkəmləndirir. Tarixi və hüquqi baxımdan tamamilə 
aydındır ki, bu məsələ belədir. Beləliklə, biz danışıqların 
mahiyyətinə gəlirik. Əfsuslar olsun ki, artıq 20 ildir hətta 
dəqiq olsaq, iyirmi il və bir həftə öncə ATƏT-in Minsk 
qrupu yaradılıb. Bu təşkilat münaqişənin nizamlanması 
məqsədilə yaradılmışdır. Əfsuslar olsun ki, iyirmi il ötüb 
və bu münaqişə həll olunmayıb. Torpaqlarımız hələ də iş-
ğal altındadır. Dağlıq Qarabağla qonşu olan rayonlar da 
dağıntılara məruz qalıb. Şəhərlərimiz yerlə yeksan edilib, 
məscidlərimiz, əcdadlarımızın qəbiristanlıqları dağıdılıb.

Bütün bunlar məhz ATƏT-in qiymətləndirmələrində və 
hesabatlarında əks olunub. Iki dəfə ATƏT öz heyətlərini 
göndərib. Birinci dəfə faktaraşdırıcı, ikinci dəfə isə sahədə 
qiymətləndirmə missiyası olub. Həmin dağıntılar hesabat-
da aydın şəkildə qeyd edilib. Orada Ermənistanın işğalçı 
qüvvələrinin yerli və dinc əhaliyə qarşı etdiyi hərəkətlər 
öz əksini tapıb. Iyirmi il öncə biz müasir tariximizdə ən 
faciəli anları yaşadıq - Xocalı soyqırımı. Xocalı şəhərinin 
613 dinc sakini, o cümlədən 106 qadın və 63 uşaq ermənilər 
tərəfindən qətlə yetirilmiş, 100-dən artıq vətəndaşımız it-
kin düşmüşdür. Xocalı soyqırımı barbarlıq aktı və faşizm 
təcəssümüdür. Bu, XX əsrin sonunda baş verən ən bö-

yük faciədir. Bu gün müxtəlif ölkələrin parlamentləri bu 
məsələni müzakirə edir. Iki parlamentdə Xocalı faciəsi 
məhz soyqırımı aktı kimi qeyd edilibdir. Əminəm ki, bu 
məsələ həmçinin digər parlamentlərin qərarlarında da öz 
əksini tapacaqdır.

Dağlıq Qarabağ münaqişəsinin həlli çox aydın görünür. 
Azərbaycanın beynəlxalq səviyyədə tanınan ərazi bütövlü-
yü bərpa olunmalıdır. Ermənistanın işğalçı qüvvələri işğal 
olunmuş ərazilərdən çıxmalıdır. BMT-nin Təhlükəsizlik 
Şurasının qəbul etdiyi 4 qətnamə yerinə yetirilməlidir. Bu 
gün Dağlıq Qarabağdakı insanlar və Dağlıq Qarabağdan 
qovulmuş şəxslər öz yerlərinə qayıtmalı, sülh, dostluq 
və əməkdaşlıq şəraitində yaşamalıdırlar. Azərbaycanda 
çoxmillətli və çoxkonfessiyalı cəmiyyət mövcuddur. Bizim 
tariximizdə heç vaxt milli və dini zəmində  toqquşma və 
münaqişə olmayıb. Biz müxtəlifliyimizdən fərəhlənirik 
və fərəh hissi ilə qeyd edirik ki, bir çox millətlərin 
nümayəndələri ölkəmizdə bir ailə kimi yaşayırlar. Əslində, 
bu, çox vacibdir və Azərbaycanın vacib dəyəridir. Bu fakt 
həmçinin beynəlxalq təşkilatların hesabatlarında əksini 
tapmışdır. Dinlərarası dialoqa həsr olunmuş beynəlxalq 
tədbirlərin keçirildiyi yerin məhz Azərbaycan olması 
təsadüfi deyildir. Biz multikulturalizmlə bağlı çox mü-
hüm beynəlxalq forumlar keçirmişik. Hesab edirəm ki, bu 
nümunədən həmçinin digər ölkələrdə istifadə edilə bilər. 
O ölkələrdə ki, orada müxtəlif millətlərin nümayəndələri 
yaşayır və bir araya gəlir. Bəzi ölkələrdə siyasətçilərin 
bəyanatlarında deyilir ki, çöxmədəniyyətlilik artıq ölüb, 
mövcud deyildir. Bu bəyanatlar çox təhlükəlidir. Biz bun-
dan çox narahatıq. Çünki əslində multikulturalizmin al-
ternativi yoxdur. Multikulturalizmə alternativ özünü 
təcridetmə, ksenofobiya və dini, milli zəmində toqquşma 
deməkdir. Buna görə də Azərbaycanın və eyni vəziyyətdə 

olan bir çox digər ölkələrin nümunəsi əsasında  sübuta 
yetirmək vacibdir ki, biz çoxmədəniyyətli ölkədə və dün-
yada yaşamalıyıq.

Əgər biz Azərbaycan haqqında danışırıqsa, digər iki 
sahəni də yaddan çıxarmamalıyıq. Bu, enerji və daşınma 
siyasətidir. Bu sahələrdə bizim çox aydın siyasətimiz var-
dır. Bu cür təşəbbüslərimiz çox müsbət regional mühit yara-
dır. Biz bir çox layihələrin icrasına başlamışıq. Bu layihələr 
olduqca müsbət əməkdaşlıq formatı yaradır. Biz çalışırıq 
ki, coğrafi mövqeyimizdən maksimum dərəcədə istifadə 
edək. Biz Avropa ilə Asiya arasında yerləşən ölkəyik. Müa-
sir logistika və daşıma infrastrukturumuzu yaratmışıq. Bu 
günə nəzərdə tutduğumuz planlar həyata keçirilib. Hazır-
da Azərbaycanda 5 beynəlxalq hava limanı vardır. Xəzər 
dənizinin sahilində ən böyük limanı tikməkdəyik. Bir-iki 
ildən sonra bu liman istismara veriləcəkdir.

Eyni zamanda, bizi qonşu ölkələrlə birləşdirəcək ma-
gistral yollar çəkirik. Azərbaycanı, Gürcüstanı və Türkiyəni 
dəmir yolları ilə birləşdirəcək strateji layihəni həyata 
keçirməkdəyik. Bu, Bakı-Tbilisi-Qars layihəsi adlanır və 
ümid edirik ki, bir ildən az müddətdə bunun istismara 
verilməsini qeyd edəcəyik. Bu, bizim nəinki daşıma imkan-
larımızdan maksimal dərəcədə istifadə etmək, həmçinin 
tərəfdaşlarımız üçün əlverişli logistika şəraiti yaradacaq-
dır. Biz bunu bir növ müasir Ipək yolu adlandırırıq. Bu, 
Asiyanı Avropa ilə birləşdirir. Əminəm ki, dostlarımız və 
tərəfdaşlarımız bundan istifadə edəcəklər. Bir daha qeyd 
etmək istəyirəm ki, Azərbaycan bu layihələrin başında da-
yanıbdır və üzərinə əsas yükü və maksimal dərəcədə bö-
yük maliyyə öhdəliklərini götürüb. Bu layihə fəal şəkildə 
həyata keçirilir.

Enerji siyasətinə gəlincə, tamamilə aydındır ki, biz bu 
istiqamətdə siyasətimizi milli maraqlarımıza uyğun həyata 

keçiririk. Artıq qeyd etdiyim kimi, Azərbaycan tarixdə ilk 
dəfə neft hasil edən ölkədir. Biz, eyni zamanda, dünyada 
dənizdə neft hasil edən ilk ölkəyik. Lakin əfsuslar olsun 
ki, Sovetlər Ittifaqı süquta uğrayandan sonra bizim əsas 
neft ehtiyatlarımız tükənmişdi. Qaz sahəsində isə özümü-
zü təmin etmirdik. Bu, sovet vaxtlarından qalan bir miras 
idi. Ürəkdən çalışmalı idik ki, əsas xarici şirkətləri dəvət 
edək və bir çox ölkələrdə uzun illərdən bəri mövcud olan 
tərəfdaşlıq formatını quraq. Bu, nəinki milli maraqlarımı-
zı qorumağa və təmin etməyə imkan yaratdı, həmçinin 
Azərbaycanı enerji qıtlığı ilə üzləşən ölkədən müvafiq 
yardım edən, regionda mühüm neft və qaz təminatçısı 
olan ölkəyə çevirdi. Bu gün bəzi Avropa ölkələrində nef-
timizin həcmi enerji balansının təxminən 30 faizini təşkil 
edir. Biz Azərbaycanın hüdudlarından kənarda fəal 
şəkildə sərmayələr yatırırıq. Bu gün milyardlarla dollar 
həcmində sərmayə qoyulur, xüsusilə də, Avropada və təbii 
ki, regionda. Buna görə də uğurlu siyasət, neft və qaz boru 
kəmərlərinin tikintisi nəticəsində biz bir dəhliz yarada bil-
dik. Biz Xəzər dənizini Qara dənizlə və ilk dəfə olaraq, Ara-
lıq dənizi ilə boru kəmərlərimizlə birləşdirə bildik. Biz öz 
infrastrukturumuzun Xəzərin digər sahilindəki qonşular 
tərəfindən istifadəsinə imkanlar yaratdıq. Onlar öz nefti-
ni Azərbaycandan nəql edir və beləliklə, biz artıq tranzit 
ölkəyə çevrilmişik.

Biz son altı il ərzində çox böyük səylər göstərdik ki, qaz-
dan asılı olan ölkədən özünü təmin edən, öz sərvətlərini ix-
rac edən ölkəyə çevrilək. Bu, xalqımızın səyləri nəticəsində, 
öz resurslarımız əsasında baş verdi. Hazırda biz təbii qazı 
qonşu ölkələrə ixrac edirik. Əslində, bu mühüm layihələri 
həyata keçirməklə biz Avropada etibarlı qaz təminatçısına 
çevrilməkdəyik. Ehtiyatlarımız böyükdür. Azərbaycanın 
təsdiq edilmiş qaz ehtiyatları 2,6 trilyon kubmetrdir. 

Əlbəttə, bu, hələ təsdiq edilmiş ehtiyatların göstəricisidir. 
Kəşfiyyat işlərini bundan sonra da davam etdirəcək və 
yeni ehtiyatları aşkara çıxaracağıq. Bizim artıq dörd qaz 
boru kəmərimiz vardır və dediyim kimi, onlar müxtəlif 
istiqamətlərdə ixraca imkan yaradır. Biz şaxələndirmə 
siyasətimizi tam şəkildə həyata keçirmişik. Çünki 
şaxələndirmə, nəinki istehlakçılar, həmçinin hasilatçılar 
üçün də vacibdir. Xüsusən də, burada açıq dənizə çıxışları 
olmayan hasilatçılar nəzərdə tutulur. Hazırda "Cənub" qaz 
dəhlizini reallaşdırmaq üçün Avropa Ittifaqı ilə sıx surətdə 
çalışırıq. Ötən il biz "Cənub" qaz dəhlizi haqqında mühüm 
birgə bəyannamə imzaladıq. Orada Azərbaycan Avropa-
nın mühüm qaz təchizatçılarından biri və "Cənub" qaz 
dəhlizinin başında duran ölkə kimi təsvir olunur.

Bütün bunlar milli maraqlarımıza xidmət edir. Biz 
kifayət dərəcədə maliyyə imkanlarına malik olan ölkəyə 
çevrilmişik. Çünki əvvəllər biz maliyyə resurslarını alan 
ölkə idik. Indi isə artıq donor ölkəyə çevrilirik. Gələn illər 
ərzində maliyyə vəsaitlərimiz yalnız artacaqdır.

Biz bilirik ki, istehsalatımız hansı sahələrdən ibarətdir. 
Biz özümüz də bir neçə il əvvəl istehlakçı idik. Bilirik ki, 
istehlakçı bir mənbədən asılı olanda bu, o qədər də yax-
şı olmur. Bilirdik ki, bir ixrac marşrutundan asılı olmaq 
kifayət deyildir. Ona görə bir neçə neft və qaz kəməri tik-
dik. Şaxələndirmə rəqabət, yaxşı əməkdaşlıq mühiti, ra-
hatlıq və həmçinin siyasi münasibətlər imkanı yaradır. 
Enerji siyasətimizin mühüm elementinə gəldikdə, bu, 
ondan ibarətdir ki, biz öz enerji potensialımızı, bu poten-
sialı da bilirik, heç vaxt biznesdən fərqlənən məqsədlərə 
istifadə etmərik. Zənnimcə, bu, çox vacibdir. Çünki ener-
ji təhlükəsizliyi ölkələrin milli təhlükəsizliyinin mühüm 
amilinə çevrilib. Bu, xüsusən də, o ölkələrə aiddir ki, kifayət 
qədər enerji resursları yoxdur və onlar bir təchizatçıdan 

asılıdır. Ona görə hesab edirik ki, tranzit ölkələrin, hasi-
latçıların maraqlarının tarazlığı nəzərə alınmalıdır. Biz bu 
istiqamətdə işləyirik. Bu, enerji sahəsində siyasətimizin, 
əgər belə demək olarsa, fəlsəfəmizin əsasını təşkil edir. 
Biz tərəfdaşlarımıza təchizatı təmin etmək və apardığımız 
əməkdaşlıqdan təzyiq göstərmək deyil, bəhrə gətirmək 
məqsədini qarşımıza qoyuruq. Hesab edirəm ki, istehlakçı-
larımız dediklərimizi təsdiqləyə bilər. Azərbaycan etibarlı 
tərəfdaşdır.

Biz enerji şirkətlərinin özəlləşdirilməsinə, o cümlədən 
Avropada bu işdə iştirak etməyə dəvət olunuruq. Neft 
şirkətimizin də çox yaxşı nüfuzu və potensialı vardır. 
Əlbəttə ki, biz daha yaxşı tərəfdaşlıq qurmağa çalışacağıq. 
Buna görə yeni əhatəli enerji siyasətini irəliyə doğru aparı-
rıq. Bu, dostluq və qarşılıqlı dəstəyə əsaslanan bir siyasətdir. 
Fikrimcə, əgər biz bunun öhdəsindən gələriksə, gələcəkdə 
enerji bazarları daha da proqnozlaşdırıla biləcəkdir.

Azərbaycan artıq öz təşəbbüsləri və layihələri ilə region-
da enerji xəritəsini dəyişibdir və Avropanın enerji xəritəsini 
dəyişir. Azərbaycan sabit, dost və etibarlı tərəfdaşdır. 
Əlbəttə ki, bizim Avropa Ittifaqı ilə apardığımız əhatəli 
əməkdaşlığın bir hissəsi olan enerji sahəsi çox vacibdir. 
Nəinki bu, digər məsələlər də vardır.

Mən dünən Avronest qrupunun liderləri ilə görüşdüm. 
Biz mühüm məsələləri müzakirə etdik. Müzakirə mövzu-
larından biri də ondan ibarət idi ki, Azərbaycan yalnız neft 
və qaz ölkəsi deyildir. Səfəriniz bunu təsdiqləyəcəkdir və 
siz bunu görəcəksiniz. Mən bunu dünən dostlarımıza de-
dim ki, biz gündəlik həyatımızı sürürük. Biz istəmirik ki, 
daimi olaraq neft və qaz haqqında danışaq. Neft və qaz ya-
taqları sahildən uzaq məsafələrdə yerləşir. Indi isə hazırkı 
günümüz haqqında söhbət aparmalıyıq. Avropalı dostları-
mız, adətən, Azərbaycan haqqında neft və qaz ölkəsi kimi 

danışırlar. Bu da təbiidir. Biz bunu dəyişməliyik. Ancaq 
necə? Əməkdaşlıq yolu ilə! Bunun üçün insanları dəvət 
etməliyik, təmaslar qurmalıyıq, qarşımızda duran mühüm 
məsələləri müzakirə etməliyik. Biz həmçinin özümüz üçün 
müəyyən etməliyik ki, güclü tərəfdaşlığımızı hansı yolla 
daha da inkişaf etdirək.

Nəticə olaraq bildirmək istəyirəm ki, xarici siyasət 
prioritetlərimizə gəldikdə, maraqlı dairələr məhz müşahidə 
edə bilərlər ki, biz dostlarımız və tərəfdaşlarımızla necə 
əməkdaşlıq aparırıq? Azərbaycanın rolu beynəlxalq 
səhnədə nədən ibarətdir? Regiondakı rolumuza gəldikdə 
tamamilə aydındır ki, təşəbbüslərimiz regional və qlobal 
layihələrə çevrilib. Coğrafi mövqeyimiz, imkanlarımız, 
iqtisadi vəziyyətimiz göstərir ki, istər iqtisadi, istər siyasi, 
istər enerji sahəsi olsun, Azərbaycanın iştirakı olmadan bu 
layihələrin heç biri uğurla həyata keçirilə bilməz.

Bu gün Azərbaycan beynəlxalq səviyyədə get-gedə daha 
mühüm rol oynayır. Bizim dünyada çox yaxşı nüfuzumuz, 
çox güclü dəstəyimiz vardır. Biz çox ürəkdən çalışırıq və 
bundan sonra da çalışacağıq ki, mümkün qədər çox ölkə 
ilə dostluq mühiti yaradaq. Hesab edirəm ki, səylərimiz, 
uzun illər ərzində gördüyümüz işlər məhz beynəlxalq 
ictimaiyyətin namizədliyimizin lehinə səsvermə za-
manı nümayiş etdirildi. Elə ondan bir həftə sonra biz 
müstəqilliyimizin bərpasının iyirminci ildönümünü qeyd 
etdik. Azərbaycan BMT Təhlükəsizlik Şurasının yeni üzvü 
oldu. Bu, sadə rəqabət deyildi. Lakin ədalətli oldu. 155 ölkə 
namizədliyimizin lehinə səs verdi, bizi dəstəklədi, onlar 
bizə inandı və Azərbaycanı etibarlı dost və tərəfdaş bildi.

Bu, bizim gördüyümüz işlərə münasibət idi. Deyə 
bilərəm ki, bu, bizim geniş əlaqələrimizin nəticəsində 
mümkün olmuşdur. Həmin 155 ölkə ilə bizim çox sıx 
əlaqələrimiz mövcuddur. Bütün bunlar bizə yüksək etima-

dın və inamın göstəricisidir.
Təbii ki, bu, həmçinin böyük bir məsuliyyətdir. Biz bun-

dan çox fərəhlənirik. Iyirmi il müstəqil olduqdan sonra biz 
artıq BMT Təhlükəsizlik Şurasının 10 qeyri-daimi üzvündən 
biriyik. Bu da ölkəmizin apardığı siyasətin nəticəsidir. Bu, 
eyni zamanda, qarşımızda yeni bir məsuliyyət qoyur. Biz 
tamamilə anlayırıq ki, tərəfdaşlarımızla birgə işləyərək 
beynəlxalq gündəlikdə mühüm məsələləri müzakirə 
etməliyik. Əlbəttə ki, Azərbaycan etibarlı dost ölkədir və 
ədalət, demokratiya, insan haqları ideallarını, beynəlxalq 
hüququ qoruyacaqdır. Təhlükəsizlik Şurasına seçildikdən 
sonra mən bəyanat verdim ki, biz beynəlxalq hüququ və 
ədaləti dəstəkləyəcəyik. Biz bunu etmişik və edəcəyik.

Əminəm ki, Avronest sessiyası çərçivəsində biz bir-
birimizlə daha yaxından tanış olacağıq, Azərbaycanı daha 
yaxşı tanıyacaqsınız.

Mən sizin hamınıza uğurlar arzulayıram. Ümidvaram 
ki, ölkənizə xoş təəssüratlarla gedəcəksiniz. Çox sağ olun.

* * *
Sessiyanın rəsmi açılış mərasimi Avropa Parlamentinin 

sədri Martin Şultsun videomüraciətinin səsləndirilməsi ilə 
başa çatdı. 

* * *
Sonra sessiya öz işini müzakirələrlə davam etdirdi. 

Avronest PA-nın həmsədri: “Qarabağ 
məsələsinin həllinə Rusiya mane olur”

04.04.2012

Lent.az
“Avronest Parlament Assambleyası Avropa Şərq 

Tərəfdaşlığı Proqramının qurumudur və biz yeni nəsil 
ticarət əlaqələrinin yaradılmasına çalışırıq”. Lent.az-
ın verdiyi məlumata görə, bunu Avronest Parlament 
Assambleyasının həmsədri, Avropa Parlamentinin 
təmsilçisi Kristian Vigenin söyləyib. O, Dağlıq Qarabağ 
məsələsində Avronest Parlament Assambleyasının bir 
ölkəni dəstəkləyə bilməyəcəyini də bildirib: “Bizə vaxt 
verin ki, bu qurumun işini quraq. Biz gələcəkdə regi-
ondakı təhdidləri, münaqişələri müzakirə edə bilərik. 
Biz komitələrdə müxtəlif təşəbbüsləri müzakirə edi-
rik. Bizdə kompromis də əldə olunub. Hətta biz xüsusi 
ölkələrin adlarını çəkməsək belə, tövsiyyələrdə ölkələr 
özlərinə yönələnləri başa düşəcəklər”.

Təşkilatın digər həmsədri Boys Tarasyuk isə deyib ki, 
eyni suallar Moldovada Dnestryanı bölgə, Gürcüstan-
da Abxaziya məsələsi ilə bağlı verilə bilər. O, Qarabağ 
münaqişəsinin həllinə Rusiyanın mane olduğuna işarə 
edib: “SSRI bizə bir sıra problemləri irs qoyub. Bunların 
arasında Dağlıq Qarabağ problemi də var. Qarşılaşdığı-
mız vəziyyət odur ki, Qarabağ məsələsində bir tərəfdə 
siyasi iradə yoxdur, digər ölkədə siyasi iradə yetərli de-
yil. Bir ölkə isə silahlı gücünə arxalanaraq təhdid yara-
dır. Mən Rusiyadan danışıram”.



124
www.elkhan-suleymanov.az

ŞAMAXININ MILLƏT VƏKILI
IKINCI IL

Avronest PA-nın İqtisadiyyat komitəsinin 
iclası Qəbələdə keçirilə bilər

04.04.2012

Trend
Avronest PA-nın Iqtisadiyyat komitəsinin iclası bu il 

Azərbaycanın Qəbələ rayonunda keçirilə bilər. Trend-
in məlumatına görə, bu barədə qurumun bu gün Bakı-
da keçirilən plenar iclasında Azərbaycan nümayəndə 
heyətinin rəhbəri, deputat Elxan Süleymanov bildirib.

O, qeyd edib ki, artıq Azərbaycan tərəfi bununla 
bağlı Assambleyaya rəsmi təklif də ünvanlayıb. Onun 
sözlərinə görə, Azərbaycan nümayəndə heyəti Avronest 
PA-nın Sosial məsələlər komitəsinin iclasının da 2013-cü 
ildə ölkəmizdə keçirilməsi ilə bağlı təklif irəli sürüb.

Azərbaycanın digər millət vəkili Məlahət Ibrahimqızı 
isə Avronest PA-nın gender məsələləri, qadın problemləri 
ilə bağlı ayrıca tədbirinin keçirilməsini təklif edib.

Avronest PA-nın komitəsinin növbəti 
hesabatında Dağlıq Qrabağla bağlı 

məsələ əksini tapacaq
04.04.2012

Trend
Avronest PA-nın Siyasi məsələlər üzrə komitəsinin 

növbəti hesabatında regionda təhlükəsizliyin qarşısında 
duran təhdidlər öz əksini tapacaq. Trend-in məlumatına 
görə, bunu çərşənbə günü Avronest Parlament Assamb-
leyasının Bakıda keçirilən növbəti 2-ci sessiyasının ye-
kunlarına həsr olunmuş mətbuat konfransında quru-
mun həmsədri Kristian Vigenin bildirib.

"Burada Daqlıq Qarabağla yanaşı, Moldova və Gür-
cüstanda olan münaqişələr də əks olunacaq. Parlament 
Assambleyası olaraq biz çalışırıq ki, tərəflər arasında eti-
bar, inam yaradaq", - o deyib.

Vigenin qeyd edib ki, 20 ildir ATƏT-in Minsk qrupu 
Dağlıq Qarabağ məsələsi ilə məşğul olur və inanır ki, bu 
proses daha 20 il davam etməyəcək.

"Ermənistan və Azərbaycan da Minsk qrupuna yar-
dım etməlidir ki, bu məsələ öz həllini tapsın", - həmsədr 
deyib.

Avronestin münaqişənin həlli ilə bağlı qərar qəbul 
etmək səlahiyyətinin olmadığını bildirən Vigenin eyni 
zamanda qeyd edib ki, gələcəkdə qurumun hər hansı 
hesabatlarında bu münaqişə ilə bağlı məsələnin əks olu-
nacağını istisna etmir.

Vigenin əlavə edib ki, Avronestin Bakıda keçirilən ic-
lası zamanı qurumun münaqişələrlə bağlı tövsiyələrinin 
hazırlanması üzrə ümumi razılığa gəlinib.

"Biz bu tövsiyələrin yerinə yetirilməsi ilə bağlı 

qiymətləndirmə formasını da hazırlayacağıq və bun-
dan sonra hər bir parlamentin Avronestin qərarlarına nə 
dərəcədə əməl etdiyi qiymətləndiriləcək", - o deyib.

Digər həmsədr Boris Tarasyuk Avronest adından de-
yil, Ukrayna dövlətinin mövqeyini qeyd edərək bildirib 
ki, Ukrayna hər zaman Azərbaycanın ərazi bütövlüyünü 
dəstəkləyib və bu münaqişənin tezliklə sülh yolu ilə həll 
olunmasının tərəfdarıdır.

Avronest Parlament Assambleyasının 
Azərbaycanda keçirilən 2-ci sessiyası 

başa çatıb
04.04.2012

APA
Avronest Parlament Assambleyasının (PA) Bakıda 

keçirilən 2-ci sessiyası başa çatıb.
APA-nın məlumatına görə, Avronest PA-nın həmsədri 

Kristian Vigenin və digər həmsədrlər yüksək səviyyəli 
təşkilatçılığa görə Azərbaycana təşəkkürlərini bildiriblər.

Qeyd olunub ki, Avronest PA-nın növbəti sessiyası 
2013-cü il 28-29 may tarixlərində Brüsseldə keçiriləcək.

Avronest Parlament Assambleyasının Bakıda 
keçirilən ikinci sessiyasında mühüm 

məsələlər müzakirə olunmuşdur
04.04.2012

AzərTAc
Aprelin 3-də Bakıda, Azərbaycan Respublikası Milli 

Məclisinin binasında Avronest Parlament Assambleyasının 
(PA) ikinci sessiyasının rəsmi açılışı olmuşdur.

Açılış mərasimindən sonra iclas proqram üzrə 
həmsədrlərin çıxışları, gündəlikdəki məsələlərin müzakirəsi 
ilə davam etmişdir.

Iclasa sədrlik edən Avronest PA-nın həmsədri Boris Taras-
yuk çıxışında Azərbaycanın bu toplantını yüksək səviyyədə 
təşkil etdiyini deyərək ölkə rəhbərliyinə təşəkkürünü bildir-
mişdir. O demişdir ki, son 7 ayda qurumda böyük iş aparıl-
mış, assambleyanın aprelin 2-də Bakıda keçirilmiş 4 komitə 
iclasında işçi qruplarda hazırlanmış sənədlər müzakirə 
edilmiş, məruzələr dinlənilmişdir.

Həmsədr diqqətə çatdırmışdır ki, biz siyasi bəyanatlardan 
konkret fəaliyyətə keçməliyik və inanırıq ki, bu tədbirimiz 
məhz müsbət nəticələrlə dolu sessiya olacaqdır. O da qeyd 
olunmuşdur ki, Şərq Tərəfdaşlığı artıq Avropa Ittifaqının 
ayrılmaz tərkib hissəsinə çevrilir.

Avronest Parlament Assambleyasının həmsədri, Av-
ropa Parlamentinin deputatı Kristian Vigenin isə öz çıxı-
şında Bakını  Şərqi Avropanın paytaxtı adlandırmışdır. 
O demişdir ki, sessiyada Avropa Ittifaqının 15 ölkəsindən 
nümayəndələr, eləcə də Avropa Parlamentindən 40 de-
putat iştirak edir. Bu isə həm say baxımından, həm də 
təşkilatçılıq nöqteyi-nəzərindən olduqca əhəmiyyətlidir. 
Avropalı həmsədr toplantının keçirilməsi üçün yaratdığı 

imkanlara görə Azərbaycan tərəfinə bir daha təşəkkürünü 
bildirmişdir. On bir ay əvvəl yaradılmış assambleyanın 
fəaliyyətinə nəzər salan həmsədr görülən işlərdən razılığı-
nı ifadə etmişdir. Bildirmişdir ki, üzv ölkələr əməkdaşlıq 
üçün böyük səy göstərmiş və nəticə etibarilə çox şeyə nail 
olunmuşdur. Komitələrdə hazırlanan və gələcək fəaliyyətin 
istiqamətlərini müəyyən edən hesabatlardan danışan 
həmsədr demişdir ki, bununla bağlı çox mühüm qərarlar 
qəbul olunacaqdır.

Avropa Ittifaqının genişlənmə və Avropa qonşuluq 
siyasəti üzrə komissarı Ştefan Füle əlaqələrin inkişafında par-
lament diplomatiyasının rolunu yüksək qiymətləndirmişdir. 
O, parlament diplomatiyasının mövcud problemlərin, o 
cümlədən Dağlıq Qarabağ münaqişəsinin həllinə müsbət 
təsiri olacağına inamını ifadə etmişdir.

Çıxışında ölkəmizin son 20 ildə əldə etdiyi uğurları xü-
susi qeyd edən Ş.Füle demişdir ki, Azərbaycan tarix baxı-
mından keçdiyi bu qısa yolda təkcə daxildə deyil, həm də 
beynəlxalq aləmdə böyük uğurlara nail olmuşdur.

Sonuncu dəfə 2009-cu ildə Bakıda olduğunu, ötən 
müddətdə ölkəmizin böyük məsafə qət etdiyini deyən av-
ropalı komissar bildirmişdir ki, dözümlülük və dünyəvilik 
modeli olan Azərbaycanda iqtisadiyyat sürətlə inkişaf edir, 
infrastruktur yenilənir. Azərbaycan BMT Təhlükəsizlik 
Şurasının qeyri-daimi üzvü seçilmiş, bir sıra beynəlxalq 
tədbirlərə, o cümlədən Avronest PA-nın toplantısına ev 
sahibliyi edir, "Eurovision" mahnı yarışmasını keçirməyə 
hazırlaşır. Heç də təsadüfi deyil ki, bu gün Bakıda ilk dəfə 
olaraq Brüsseldən kənarda Avronest Parlament Assamble-
yasının sessiyası keçirilir. Azərbaycandan  gözləntilər çox 
yüksəkdir - deyən avropalı komissar  xalqımızın potensia-
lından tam istifadə olunacağına ümidvar olduğunu söylədi.

Sonra iclasda prosedur qaydalarına dair 11 düzəliş paket 

şəklində səsə qoyularaq qəbul edilmişdir.
Avropalı həmsədr Kristian Vigenin komitə iclaslarında 

qəbul olunmuş məruzələr barədə məlumat vermişdir.
Əvvəlcə qurumun Sosial məsələlər, təhsil, mədəniyyət 

və vətəndaş cəmiyyəti üzrə komitəsində təsdiq edil-
miş "Şərq tərəfdaşlığı ölkələrində vətəndaş cəmiyyətinin 
gücləndirilməsi və əməkdaşlığı" ilə bağlı məruzəyə baxıl-
mışdır. Bildirilmişdir ki, sənəddə vətəndaş cəmiyyətinin AI 
Şərq tərəfdaşlığı çərçivəsində iştirakının dəstəklənməsi və s. 
məsələlər öz əksini tapmışdır. 

Sonra Siyasi məsələlər, insan hüquqları və demokratiya 
üzrə komitədə müzakirə olunmuş "Demokratik gələcəyin 
qarşısında duran məqsədlər" haqqında məruzə barədə 
fikirlər dinlənilmişdir. Qeyd olunmuşdur ki, sənəddə de-
mokratik idarəetmə sistemi, vətəndaş cəmiyyətinin inkişafı, 
kütləvi informasiya vasitələrinin azadlığı və s. məsələlər öz 
əksini tapmışdır.

Daha sonra Iqtisadi inteqrasiya, hüquqi yaxınlaşma 
və AI siyasəti ilə uyğunluq üzrə komitənin təqdim etdiyi 
"Dərin və hərtərəfli azad ticarət zonalarının yaradılması" 
ilə bağlı məruzə təqdim olunmuşdur. Məruzədə quruma 
üzv dövlətlərdə azad iqtisadi zonaların yaradılması və 
beynəlxalq ticarətlə bağlı məsələlərdən bəhs olunmuşdur.

Qurumun Enerji Təhlükəsizliyi üzrə komitəsində qəbul 
edilən "Bərpa olunan enerji mənbələri" haqqında məruzə 
də maraqla qarşılanmışdır. Çıxış edən avropalı deputatlar 
enerji təhlükəsizliyi məsələsində Azərbaycanın rolunu xü-
susi qeyd etmişlər.

Sonda müzakirə olunan məsələlər üzrə ayrı-ayrılıqda 
səsvermə keçirilmiş və hər dörd məruzə qəbul olunmuşdur.

Bununla da, sessiyanın birinci iş günü başa çatmışdır.
Sessiya aprelin 4-də öz işini davam etdirəcəkdir.

Avronest Parlament Assambleyasının ikinci 
sessiyasının iştirakçıları Şəhidlər xiyabanını 

ziyarət ediblər
04.04.2012

AzərTAc
AzərTAc xəbər verir ki, Bakıda keçirilən Avronest Par-

lament Assambleyasının ikinci sessiyasının iştirakçıları 
aprelin 4-də Şəhidlər xiyabanına gələrək Azərbaycanın 
müstəqilliyi və ərazi bütövlüyü uğrunda mübarizədə 
canlarından keçmiş qəhrəman Vətən övladlarının 
xatirəsini ehtiramla yad etmiş, məzarları üzərinə tər 
çiçəklər düzmüşlər.

Bakının ən hündür nöqtəsindən Azərbaycan paytax-
tının mənzərəsini seyr edən qonaqlara Şəhidlər xiyaba-
nının tarixi və şəhərimizdə görülən abadlıq-quruculuq 
işləri barədə ətraflı məlumat verilmişdir.

Bakıda Avronest PA-nın növbəti sessiyasının 
tarixi və tədbirlər planı müəyyənləşib

04.04.2012

Trend
Avronest PA-nın Bakıda keçirilən plenar sessiyasın-

da qurumun növbəti il üçün sessiyasının vaxtı və yeri 
dəqiqləşdirilib.Trend-in məlumatına görə, qəbul olunan 
qərara görə, növbəti 3-cü sessiya 28-29 may 2013-cü ildə 
Brüsseldə keçiriləcək.Həmçinin qərara alınıb ki, Avrones-
tin daimi komitələrinin iclasları 2013-cü il plenar sessiya-
sından əvvəl keçirilsin.Sonra qurumun növbəti il üçün 
təklif olunan tədbirləri müzakirə olunub.Azərbaycanlı 
millət vəkili Fuad Muradov Enerji komitəsiondə 
müzakirə və təklif olunan tədbirləri açıqlayıb. Onun 
sözlərinə görə, enerji təhlükəsizliyi ilə bağlı məsələlərin 
müzakirə olunacağı konfransın bu il keçirilməsi planlaş-
dırılır. O həmçinin deyib ki, Brüsseldə sentyabrda ekspert 
komissiyasının iclası keçiriləcək. Enerji komitəsindən 
olan Ukrayna nümayəndə heyətinin enerji məsələlərini 
müzakirə etmək üçün debatlar keçirilməsi təşəbbüsü 
də açıqlanıb və qeyd edilib ki, bu seminar yeni ideyalar 
gətirəcək. Avronest PA-nın Sosial komitəsinin üzvləri isə 
bu ilin payızında quruma daxil olan ölkələrin gənclər fo-
rumunun keçirilməsi təşəbbüsünü irəli sürüblər.

Avronest PA həmsədri: “Azərbaycan 
torpaqları işğaldan azad edilməlidir”

04.04.2012

APA
“Dağlıq Qarabağ münaqişəsi regiondakı təhlükələrdən 

birdir. Lakin regionda digər təhlükəli münaqişə bölgələri 
də var”.

APA-nın xəbərinə görə, bunu Avronest Parlament 
Assambleyasının (PA) həmsədri Kristian Vigenin PA-
nın Bakıda keçirilən 2-ci sessiyasının yekunlarına dair 
mətbuat konfransında deyib. 

Avronest PA-nın digər həmsədri Boris Tarasyuk isə 
Azərbaycanın işğal altında olan torpaqlarının azad 
edilməli olduğunu söyləyib. 

O qeyd edib ki, Moldova və Gürcüstan əraziləri də 
azad olunmalıdır. 

“Bizim deputatların ermənilərdən 
üzr istəməsi barədə deyilənlər 

məndə təəccüb doğurdu”
06.04.2012

Modern.az
AVRONEST Parlament Assambleyasında Azərbaycan 

nümayəndə heyətinin rəhbəri Elxan Süleymanov 
Ermənistan nümayəndə heyətinin Bakı sessiyasından 
qayıtdıqdan sonra Irəvanda keçirdiyi mətbuat konfran-
sında səsləndirilən bir sıra fikirlərə münasibət bildirib. 
Modern.az saytı onun açıqlamasını təqdim edir:

 “Cənab Hovhanisyaının Azərbaycan Respublika-
sının Prezidentinin çıxışından sonra guya bizim milət 
vəkillərinin erməni deputatlarına yaxınlaşaraq üzr 
istəmələri ilə bağlı verdiyi “məlumat” məndə təəssüf 
və təəccüb hissi doğurdu. Etiraf edim ki, bu Irəvandakı 
mətbuat konfransında səslənən  yeganə qeyri-obyektiv 
fikir deyil”.

Elxan Süleymanov həmçinin Ermənistan nümayəndə 
heyəti üzvlərinin  Bakı sessiyası barədə müxtəlif mətbuat 
orqanlarında səsləndirdikləri qərəzli fikirlərlə bağlı AV-
RONEST PA və Avropa parlamentinin rəhbərliyinə 
müraciət ediləcəyini bildirib.

AVRONEST PA-nın Bakı sessiyasını necə 
qiymətləndirirsiniz? (sorğu)

06.04.2012

Modern.az
Bu ilin aprelin 2-dən 4-ə qədər Bakıda Avronest Parla-

ment Assambleyasının ikinci sessiyası keçrildi. Ölkəmiz 
üçün əhəmiyyətli olan bu tədbirdə xeyli məsələlər 
müzakirə olunub.

Tədbiri canlı olaraq izləyən parlament jurnalistləri 
bu beynəlxalq tədbirin ölkəmiz üçün əhəmiyyətini necə 
qiymətləndirirlər?

Beynəlxalq təşkilatların tədbirlər, konfrans və 
beynəlxalq yarışlara ev sahibliyi etmək üçün ölkələr ara-
sında daimi mübarizə getdiyini deyən “Mediaforum” 
saytının parlament müxbiri  Imdad Əlizadənin sözlərinə 
görə belə tədbirlər ölkənin beynəlxalq nüfuzunun artı-
rılması, tanıdılması baxımından geniş imkanlar verir. O 
qeyd edib ki, yeni yaradılmış təşkilatın ikinci sessiyası-
nın Azərbaycanda keçirilməsi yaxşı haldır: “Avropalılar 
gəlib Azərbaycanı gördülər, nəyin necə olduğunun şa-
hidi oldular və onların problemləri yerindəcə öyrənmək 
imkanları oldu. Ona görə də Avronest PA-nın sessiyası-
nın burada keçirilməsi müsbət haldır. Amma bu təşkliat 
bir qəddər fəaliyyət göstərsin görək bunun əhəmiyyəti, 
çəkisi nədir”.

Avronest-in Dağlıq Qarabağ münaqişəsindən uzaq 
dayanması isə Imdad Əlizadəni qane etməyib.

“Düzdür, AŞ PA, Avropa Parlamenti bu münaqişə ilə 
məşğul olub və heç bir nəticə əldə edə bilməyiblər. AŞ 
PA-nın qətnamələri kağız üzərində qalıb.

Əslində parlamentlər Dağlıq Qarabağ münaqişənin 

həllində heç bir rol oynaya bilməzlər. Ancaq ölkəmizin 
ərazi bütövlüyü barədə qəbul olunan qətnamələr ən 
azı Azərbaycan üçün psixoloji üstünlükdür” deyən 
həmkarımız hesab edir ki, Avronest-də belə edə bilərdi.

Lakin o qeyd edib ki, bu təşkilat Avropa Ittifaqının 
Şərq Tərəfdaşlığı proqramının parlament qolu olduğun-
dan proqram daha çox demokratiya, insan hüquqları, 
söz azadlığı sahəsində problemlərin həllinə yönəlib.

“Əgər normal təşkilat olsa, yaxşı fəliyyət göstərsə, 
Azərbaycan gələcəkdə də onun sessiyalarına ev sahibliyi 
etməyə çalışmalıdır”.

“Kaspi” qəzetinin parlement müxbiri Ilham Quli-
yev Avronest PA-nın sessiyasının Bakıda keçirilməsini 
müsbət qiymətləndirir. O, Avropa Birliyinin Şərq 
tərəfdaşlığı proqramı ölkəmiz üçün əhəmiyyətli platfor-
ma hesab edir.

“Bu proqrama qoşulan ölkələrin Avropaya inteqrasi-
yasına yardımın göstərilməsini nəzərdə tutur. Indiki hal-
da Azərbaycanın buna çox böyük ehtiyacı var. Ölkədə 
qanunun aliliyinin təmin olunması, vətəndaşların hü-
quqlarının daha mükəmməl qorunması baxımından av-
roplalılardan öyrənəcəyimiz çox şeylər var”.

Avronest-in də qanunverici orqanların əməkdaşlığını 
nəzərdə tutduğunu deyən I.Quliyev bildirib ki, bu ba-
xımdan belə bir qurumun toplantısının Azərbaycanda 
keçrilməsi çox mühümdür.

“Sirr deyil kui, Rusiyanın şərq tərəfdaşlığı proqramı-
na münasibəti, yumşaq desək, yaxşı deyil. Buna baxma-
yaraq Azərbaycanın Avronest PA-nın sessiyasına ev sa-
hibliyi etməsi ölkəmizin həqiqətən də müstəqil qərarlar 
qəbul etmək iqtidarında olduğunu göstərir. Sessiyanın 
Bakıda keçrilməsi həm də ölkəmizin tandılması baxı-
mından da önəmlidir”.

 “Üç nöqtə” qəzetinin əməkdaşı Elməddin Muradlı-
nın fikrincə bu həm ölkəmiz üçün, həm də Avropa üçün 
bir önəmli tədbir oldu.

“Elə avropalıların özləri də etiraf etdilər ki, həqiqətən 
Avronest PA-nın Bakı sessiyası çox yüksək səviyyədə 
təşkil olunub. Onlar hətta bunu gözləmədiklərini 
də etiraf etdilər. Həm tədbiri yüksək səviyyədə 
qiymətləndirdilər, həm də Bakı ilə tanış olandan sonra 
çox xoş sözlər dedilər”. E.Muradlı qeyd edib ki, Avro-
panın 20-dən çox ölkəsini təmsil edən deputatlardan bu 
cür fikirlər eşitmək bir jurnalist, Azərbaycan vətəndaşı 
kimi ona xoş təsir bağışlayıb.

O, həmçinin bildirib ki, bu tədbirin Azərbaycanda 
keçrilməsinin siyasi cəhətdən də üstünlükləri var.

“Azərbaycan tolerant bir ölkədir. Bütün tərəflərə ən 
yüksək səviyyədə şərait yaratmağı bacarır. O cümlədən 
Ermənistan nümayəndə heyətinə də bu şərait yaradıldı, 
yəni heç bir narazılıq olmadı. Düzdür, sessiyalarda, top-
lantılarda müəyən dərəcədə Azərbaycan və Ermənistan 
nümayəndə heyəti arasında söz savaşı olsa da, amma 
ümumlikdə sessiya çox yüksək səviyyədə keçdi.

Hər halda biz bunun nəticələrini növbəti sessiyada 
görəcəyik. Avronest-in həmsədrləri bəyan etdilər ki, 
növbəti sessiyada Bakı sessiyasına qiymət veriləcək”.

“Olaylar” Informasiya Agentliyinin əməkdaşı 
Alim Hüseynli qeyd edib ki, istənilən beynəlxalq 
təşkilatın Azərbaycanda keçirilən tədbiri ölkəmizin 
dünya birliyinə addım atmasına xidmət edir: “O 
cümlədən Avronest Parlamernt Assambleyasının da 
Azərbaycanda keçrilən tədbiri bu tədbirlər sırasında-
dır. Bunun nəticəsində Azərbaycanın dünya ölkələrinin 
parlamentləri ilə əlaqələri genişlənəcək, qanunvericilik 
orqanıın təkmilləşdirilməsi, əlaqələrin genişləndirilməsi 

istiqamətində nüfuzu artacaq, Avropa dövlətləri ilə 
əməkdaşlıq sahəsində yeni səhifə açılmış olacaq”.

“Şərq” qəzetinin parlament müxbiri  Firdovsi 
Fərzəliyev də Avronest Parlament Assambleyasının ikin-
ci sessiyasının Azərbaycanda keçrilməsinin beynəlxalq 
əhəmiyyəti böyük olduğunu deyir. Bütün dünyanın 
diqqətinin Azərbaycana yönəldiyini deyən jurnalist bil-
dirib ki, Azərbaycanın erməni parlamentarilərinə olan 
münasibəti, əsil beynəlxalq hüququnun normalarına 
əməl edərək tolerantlıq göstəricisini ortaya qoymağı bö-
yük addım olub.

“Məlum olduğun kimi bizim deputatlar Ermənistana 
gedəndə bir çox beyəlxalq hüququn normaları, protokol 
qaydaları pozuldu. Bundan fərqli olaraq isə  Azərbaycan 
tərəfi bu mənada addımlara özünəməxsus şəkildə, 
beynəlxalq hüququn qaydalarının tələb etdiyi formada 
riayət edərək cavab verdi.

Eyni zamanda orada kifayət qədər sosial, təhsil, elm və 
s. ilə bağlı məsələlər səsləndirildi, vətəndaş cəmiyyətinin 
özünün də iştirakı ilə tədbirlərin iclasların keçrilməsi də  
kifayət qədər əhəmiyyətə malik olan məsələlərdir”.

“Gün.az” saytının əməkdaşı Kamil Həmzəoğlunun 
sözlərinə görə, istənilən beynəlxalq təşkilatların, o 
cümlədən dünyada nüfuzlu təşkilat olan Avropa Ittifaqı-
nın təsisçiliyi ilə yaradılmış bir qurumun Azərbaycanda 
əhəmiyyətli tədbirin keçrilməsi ölkənin dünyada 
və beynəlxalq aləmdə nüfuzunun artmasına kömək 
göstərir.

“Həmin tədbirlərin iştirakçısı kimi deyə bilərəm  ki, 
Azərbaycan tərəfindən tədbir çox yüksək səviyyədə keç-
rildi, yəni tədbirə hazırlıq işləri, eyni zamanda tədbirin 
gedişi çox yüksək səviyyədə baş tutdu. Bu baxımdan bu 
cür tədbirlərin, o cümlədən Avronest kimi yeni  yaranmış, 

amma perspektivi olan bir təşkilatın Azərbaycanda öz 
tədbirini keçrirməsi ölkənin maraqlarına, mənafelərinə 
cavab verir”.

“APA”-nın əməkdaşı Rəşad Süleymanov də bu 
tip tədbirlərin beynəlxalq əhəmiyyətini yüksək 
qiymətləndirir. Onun sözlərinə görə, hansı qu-
rum, istər parlament, istər nazirlik tərəfindən həyata 
keçrilməsindən asılı olmayaraq ölkədə keçrilən hər bir 
tədbir böyük əhəmiyyətə malikdir.

“O baxımdan həm ölkənin tanıtdırılması, həm də 
ölkənin nüfuzunun qəbul etdirilməsi baxımından bu 
tədbiri çox yüksək qiymətləndirirəm.

Bundan əlavə, burada ermənilər də iştirak etdi və 
bura gələrək Azərbaycanın hansı inkişaf yolu keçdiyi-
ni öz gözləri ilə görmüş oldular. Onlar eyni zamanda 
ölkəmizin qonaqpərvərliyini də gördülər. Bura gələn 
qonaqlar, Avropadan və ya Ermənistandan gəlməsindən 
asılı olmayaraq bütün nümayəndə heyətləri yüksək 
səviyyədə qarşılandılar, mühafizə edildilər”.

“Yeni Musavat” qəzetinin əməkdaşı Elşad Paşasoy 
digər həmkarları kimi bildirib ki, Azərbaycanın bu 
kimi tədbirlərə ev sahibliyi etməsi ölkənin nüfuzunu 
artıran amillərdəndir. “Xüsusilə də Avropadan gələn 
parlamentarilər tərəfindən tədbirlər, komitə və plenar ic-
laslar boyu bir neçə dəfə Azərbaycanın ev sahibliyindən 
razılıq ifadə etmələri, hətta bir sıra məsələlərdə “cığallıq” 
nümayiş etdirmələri xoşlayan bir ölkənin təmsilçilərinin 
belə bu həqiqəti dilə gətirməsi xoş bir hal idi”.

O qeyd edib ki, xüsusilə yeni yaradılan bir qurumun 
ikinci sessiyasının Brüsseldən sonra Azərbaycanda belə 
uğurla keçməsi, üstəlik həmsdərlərin də etiraf etdi-
yi kimi ilk sessiyadan fərqli olaraq ikinci sessiyada bir 
qətnamə, dörd qərarın qəbul olunması ilə faydalı şəkildə 



140
www.elkhan-suleymanov.az

ŞAMAXININ MILLƏT VƏKILI
IKINCI IL

öz işini yekunlaşdırması təqdir olunan bir haldır.
“Amma təəssüfləndirici hal ondan ibarətdir ki, iclas-

lar boyu bir sıra hallarda Azərbaycanda mövcud olan 
problemlər dilə gətirildi.

Istənilən halda Azərbaycan vətəndaşı olaraq qürurve-
rici haldır ki, nümunə kimi göstərilən bir tədbirə ölkəmiz 
ev sahibliyi etdi. Eyni zamanda həmsədrlər də bildirdilər 
ki, Avropa ölkələri bu məsələdə Azərbaycandan nümunə 
götürə bilərlər”.

Avronest üzvləri ilə əvvəlcədən tədbir planlaşdırdıq-
larını deyən Modern.az saytının əməkdaşı Elşad Eyvazlı 
bildirib ki, sonradan bu məsələ təxirə salınıb. O, hesab 
edir ki, bu tədbirin Azərbaycanda keçirilməsi çox böyük 
əhəmiyyətə malikdir.

“Bunu bilirik. Tədbir  Azərbaycanın beynəlxalq 
müstəvidə nüfuzunu qaldırdı. Müsbət tərəfləri çox-
dur. Amma məni başqa məsələ düşündürür, ələ düşən 
fürsətdən tam istifadə edə bildikmi? Hər halda özümü-
zü daha artıq dərəcədə təbliğ edə bilərdik. Hətta biz 
jurnalistlər bunun üçün xüsusi məsələlər düşünmüşdük. 
Bilirsiniz, Azərbaycanın tarixi çox qədimdir. Ona görə 
də bura gələn qonaqlar da qədim tarixi olan bir ölkəyə 
gəldiklərini hiss etməliydilər”.

E.Eyvazlı Avronest üzvlərinin Bakıdan yaxşı 
təəssüratla ayrıldıqlarını deyib: “Bunu sonuncu gün 
Sanqaçal terminalında keçirilən görüşdə özləri dedilər. 
Təbii ki, belə də deməli idilər. Amma bir daha qeyd edim 
ki, daha çox iş görə bilərdik”.

Jurnalist sessiyada ermənilərin səsləndirdikləri 
fikirlərə rəğmən deyib ki, onlar həyaslızdırlar, uydur-
maçıdırlar, bunu bilirik: “Biz də buna hər an hazır ol-
malıyıq. Ümumilikdə, ölkəmiz üçün səmərəli bir tədbir 
oldu”.



141
www.elkhan-suleymanov.az

ŞAMAXININ MILLƏT VƏKILI
IKINCI IL

“Azadinform” Informasiya Agentliyinin əməkdaşı 
Mübariz Aslanov istənilən halda yeni yaranan 
beynəlxalq bir qurumun ikinci böyük tədbirinin Bakıda 
keçirilməsini uğurlu hal hesab edir. O, “nəzərə alsaq ki, 
Avronest Avropanın Şərq Tərəfdaşlığı ölkələri arasın-
da beynəlxalq bir missyanı əhatə edir, o zaman onun 
ilkin böyük tədbirlərindən birinin Bakıda keçirilməsi 
ölkəmizin beynəlxalq miqyasda strateji mövqeyindən 
xəbər verir. Hansı ki, tədbirin sonunda da həmsədrlər 
Avronest-in ilk tədbirinin o qədər də uğurlu olmaması-
nı, lakin Bakıda keçirilən ikinci sessiyanın kifayət qədər 
uğurlu nəticələnməsini elan etdilər.

Bu baxımdan da həm Avronset tarixində, həm də Av-
ropa ölkələrinin nəzərində Bakı daim diqqətdə qalacaq”.

Onun sözlərinə görə, bundan başqa ermənilərin bu 
tədbirdə iştirak etməsi də sessiyanı daha çox diqqət 
mərkəzində saxladı.

“Düşmən ölkədən olan deputatlar sessiyanın 
gedişində provakasiyaya əl atmaq istəsələr də onların 
bu əməllərinin qarşısı həm yerli deputatlar, həm də 
jurnalistlərin konkret sualları ilə alındı. Bunun özü də 
beynəlxalq ekspertlərə sübut etmiş olur ki, ermənilər on-
lara göstərilən qonaqpərvərliyi də lazımı səviyyədə qar-
şılaya bilmirliər. Təbii ki əgər obyektiv yanaşma olarsa”.

“Trend” informasiya agentliyinin əməkdaşı Murad 
Əliyev: “Avronest PA-nın plenar sessiyasının Bakıda 
keçirilməsini uğur saymaq olar. Ən azından onu demək 
kifayət edir ki, bu qurumun Brüssel və Strasburq-
dan kənarda keçirilmiş ilk iclası olub. Digər tərəfdən, 
Azərbaycanın günü-gündən enerji mərkəzinə çevrildiyi-
ni nəzərə alsaq, bu, elə də təəcüblü deyil. Çünki görünən 
budur ki, Avronest özü-özlüyündə daha çox enerji 
məsələlərini həll etmək üçün yaradılıb. Sevindirici hal-

dır ki, qurumda Azərbaycan kifayət qədər aktiv təmsil 
olunur, deputatlarımız komitələrin həmsədrləridir. Indi 
qalır gözləmək ki, nə vaxt Avronest-in siyasi yükü daha 
da artacaq, Dağlıq Qarabağ münaqişəsinin həlli barədə 
sual ünvanlananda “səlahiyyətsizik” kimi cavablar 
eşitməyəcik”.

“Ayna-Zerkalo” qəzetinin əməkdaşı Xəqani 
Səfəroğlunun fikrincə Avronest PA-nın Bakı sessiyası 
xüsusən demokratik proseslərə dəstək və insan huquları 
ilə bağlı ölkəmizin üzərinə götürdüyü öhdəliklərin bir 
daha xatırlanması maraqlı nüans idi.

“Digər tərəfdən burada erməni nümayəndə heyətinin 
sessiyanı öz məqsədələri üçün istifadə etmək cəhdinini 
iflasınınn şahidi olduq. Avronest-in sessiyasını bu ba-
xımdan yadda qalan saymaq olar”.

“New Baku Post” qəzetinin əməkdaşı Fərəh Sabirqı-
zı Avronest Parlament Assambleyasının Bakı iclasında 
baş verənləri elə bu sualın bariz cavabı ola bildiyini de-
yir. O hesab edir ki, beynəlxalq tədbirin Azərbaycanda 
keçirilməsi ümummilli məsələlərin bir daha beynəlxalq 
arenada səslənməsi baxımından çox mühüm oldu.

“Səhv etmirəmsə, ilk dəfə idi ki, Dağlıq Qarabağ 
münaqişəsi ilə bağlı həqiqətlər Ermənistanın rəsmi 
şəxslərinin, deputatlarının birbaşa üzünə Bakıda 
səsləndi. Həm də ən yüksək səviyyədə. Prezidentin 
bəyanatından sonra erməni deputatların o cür reaksiya 
verməsi anlaşılandır”.

F.Sabirqızı qeyd edib ki, Avronest PA sessiyası həm də 
Azərbaycandakı durumu avropalı diplomatlara bir daha 
nümayiş etdirmək imkanı idi. “Axı deputatlar yalnız 
sessiyada iştirak etmədilər, həm də müxtəlif qurumlar, 
siyasətçilərlə görüşüb tam fərqli sahələr – media, insan 
hüquqları və digər məsələlərlə bağlı rəyləri eşitdilər”.

“Bizim yol” qəzetinin əməkdaşı Pərviz Həşimli 
bildirib ki, Avronest PA-nın Bakıda keçirilən iclası 
Azərbaycanın beynəlxalq ictimaiyyət qarşısında daha 
bir neçə öhdəliklərə imza atması baxmından cəmiyyət 
üçün əhəmiyyətli oldu.

“Həmçinin bu sessiyada Azərbaycanda demokratik 
institutların inkişafı, vətəndaş cəmiyyəti quruculuğuna 
dəstək, ifadə azadlıgının təmin olunması, vətəndaşların 
sərbəst toplaşmaq azadlığı hüququnun bərpa edilməsi 
və sair məsələrlə bağlı sənədlər qəbul edilib. Azərbaycan 
da "Şərq tərəfdaşlıgı" ölkəsi olaraq, həmin sənədlərdə əks 
olunan məsələri həll etməlidir. Avronest PA-nın rəhbəri 
Kristian Viginin bəyan etdi ki, sənədlərdə nəzərdə tu-
tulan məsələrə əməl edilməsininin monitorinqi aparıla-
caq...

Cəmiyyət gözləyir ki, Azərbaycan hökuməti imza 
atdıgı öhdəliklərə sadiq qalacaq” deyə mühsahibimiz 
əlavə edib.

AzərTAc-ın əməkdaşı Xətai Əzizov: “Ümumiyyətlə, 
Azərbaycanın hər hansı bir tədbirə ev sahibliyi etməsi 
məncə hamılıqla müsbət qarşılanmalıdır. O tədbirlərdən 
konkret və qısa bir zamanda Azərbaycanın xeyrinə nəsə 
gözləmək sadəlövlükdür. Çünki istənilən bir tədbirdə, 
istənilən qəbul edilən qərar, müzakirə olunmuş məsələ 
istənilən vaxtı öz müsbət nəticəsini vermir. Mən he-
sab edirəm ki, belə tədbirlər daha çox keçirilməlidir. 
Burada bilirəm ki, əsas fikir həmin təşkilat və qu-
rumların Azərbaycan və Ermənistanın Dağlıq Qara-
bağ münaqişəsindəki mövqeyinə yönəldilir. Burada 
Azərbaycan öz işini görür və öz siyasətini yeridir. Bu 
tədbirdə də müəyən cəhdlər oldu, müəyyən fikirlər 
səslənildi, müəyyən irəliləyişlər oldu, baxmayaraq ki, 
bəzi siyasi dairələr, bəzi şəxslər buna istənilən qədər 

qiyməti vermədi”.
X.Əzizov hesab edir ki, hər halda Dağlıq Qarabağ-

la bağlı hər hansı fikirlərin səslənməsi, Avropa depu-
tatlara Azərbaycanın bugünki inkişafını göstərilməsi-
Azərbaycanın 20% torpağının işğal olunduğu bir 
vaxtda belə bir inkişafı görməsi mənə elə gəlir ki, həm 
münaqişənin həllində, həm Azərbaycanın beynəlxalq 
hüquqda, beynəlxalq müstəvidə  nüfuzunun artması 
baxımından mühüm əhəmiyyət kəsb edir. Buna görə də 
müsbət qiymətləndirirəm”.

“Yeni Azərbaycan” qəzetinin əməkdaşı Nardar Bay-
ramlının sözlərinə görə, Avronest Parlament Assamble-
yasının ikinci sessiyasının Bakıda keçirilməsinin çox bö-
yük siyasi rolu var.

“Həmin təşkilatın həmsədrlərinin vurğuladığı kimi 
bu Avropa Ittifaqının kənar keçirdiyi ikinci tədbirdir. 
Bu, Azərbaycanın beynəlxalq müstəvidə mövqeyini, öz 
sözünü deməsidir. Gələcəkdə daha böyük beynəlxalq 
tədbirlərin Bakıda keçirilməsinin şahidi ola biləcəyik”.

Elxan Süleymanov Ermənistanın Avronest 
PA-da nümayəndə heyəti üzvlərinin qərəzli 

fikirləri ilə bağlı qurumun və Avropa 
Parlamentinin rəhbərliyinə müraciət edəcək

06.04.2012

APA
Azərbaycanın Avronest Parlament Assambleyasın-

da nümayəndə heyətinin rəhbəri Elxan Süleymanov 
Ermənistan nümayəndə heyəti üzvlərinin Bakı sessiyası 
barədə müxtəlif mətbuat orqanlarında səsləndirdikləri 
qərəzli fikirlərlə bağlı AVRONEST PA və Avropa parla-
mentinin rəhbərliyinə müraciət edəcək.

APA-nın məlumatına görə, Elxan Süleymanov 
Ermənistan nümayəndə heyətinin Bakı sessiyasından 
qayıtdıqdan sonra Irəvanda keçirdiyi mətbuat konfran-
sında səsləndirilən bir sıra fikirlərə belə münasibət bildi-
rib: “Cənab Hovhanisyaının Azərbaycan prezidentinin 
çıxışından sonra guya bizim milət vəkillərinin erməni 
deputatlarına yaxınlaşaraq üzr istəmələri ilə bağlı ver-
diyi “məlumat” məndə təəssüf və təəccüb hissi doğur-
du. Etiraf edim ki, bu Irəvandakı mətbuat konfransında 
səslənən yeganə qeyri-obyektiv fikir deyil”. 

Xocalı soyqırımı haqqında kitab Harvard 
Uiniversitetinin kitabxanasında

08.04.2012

Modern.az
Heydər Əliyev Irsini Araşdırma Mərkəzi tərəfindən Xo-

calı soyqırımının 20-ci ildönümü ərəfəsində, Azərbaycan, 
ingilis, fransız və rus dillərində çap edilmiş “Xoca-
lı-1992” kitabının nüsxələri ABŞ-ın Harvard Universite-
tinin kitabxanasında yer alıb. Kitabın yaradıcı heyətinin 
rəhbəri, siyasi elmlər üzrə fəlsəfə doktoru Fuad Babayev 
bu barədə məlumat verərək həmçinin bildirib: “Heydər 
Əliyev Irsini Araşdırma Mərkəzinin (www.aliyevherita-
ge.org) nəşrləri bir qayda olaraq Azərbaycan dili ilə ya-
naşı geniş yayılmış xarici dillərdə çap edilir. Cari ilin fev-
ral ayında işıq üzü görmüş “Xocalı-1992” kitabı həm də 
Ermənistan-Azərbaycan, Dağlıq Qarabağ münaqişəsinin 
nizamlanması ilə bağlı yaradılmış ATƏT-in Minsk Qru-
punun həmsədrləri olan ölkələrin dövlət dillərində çıxdı.  
Bu kitab  Azərbaycan-Belçika parlamentlərarası əlaqələr 
üzrə işçi qrupunun rəhbəri, Azərbaycanda Vətəndaş 
Cəmiyətinin Inkişafına Yardım Assosiasiyasının sədri 
Elxan Süleymanovun təşkilatçılığı ilə bir müddət öncə 
Belçika Federal Parlamentində keçirilmiş «Işğal olunmuş 
ərazilər, unudulmuş ərazilər - Ermənistan-Azərbaycan, 
Dağlıq Qarabağ münaqişəsinin hüquqi və humanitar 
aspektləri» mövzulu müzakirələrdə də təqdim edilmişdi. 

Təbii ki, kitab dünyanın ən nüfüzlu kitabxanalarına 
da göndərilib. Bu günlərdə isə biz Harvard Universiteti 
kitabxanasından “Xocalı-1992” kitabı nüsxələrinin fond-
lara daxil edilməsi haqqında məlumat aldıq. Bu planetin 
əsas elm mərkəzlərindən aldığımız analoji məzmunlu 
növbəti məktubdur”

Şamaxıda növbəti hüquqi yardım 
günü keçirilmişdir

09.04.2012

www.elkhan-suleymanov.az
9 aprel 2012-ci il tarixində millət vəkili Elxan Süley-

manovun təşəbbüsü ilə Şamaxı sakinləri üçün hüquqi 
yardım günü keçirilmişdir. Gün ərzində hüquqşunas-
lar 20-yə yaxın vətəndaşı qəbul etmişdir. Vətəndaşların 
problemləri dinləndikdən sonra  onların əksəriyyətinə 
hüquqi məsləhətlər verilmiş, bir çoxlarının şikayət 
ərizələri icraata götürülmüşdür. Müraciətlər əsasən ra-
yon rayon sakinlərinin mənzil problemi, yol-nəqliyyat 
problemlərii, torpaq mübahisələri, qaz və su təchizatı, 
məhkəmə qərarlarının icrası ilə bağlı olmuşdur. Bundan 
başqa vətəndaşlar bir çox qurumlar tərəfindən  onların 
müraciətlərinə baxılmaması, ərizə və şikayətlərinə cavab 
verilməməsi ilə bağlı haqlı narazılıqlarını bildirmişlər.

Cənab Elxab Süleymanov
 AVRONEST Parlament Assambleyasında 
Azərbaycan nümayəndə heyətinin rəhbəri 
Azərbaycan Respublikasının Milli Məclisi

12.04.2012

www.elkhan-suleymanov.az
Hörmətli cənab Süleymanov,
Mən sizi ötən həftə Bakıda Avronest Parlament As-

sambleyasının uğurla keçən sessiyası münasibətilə 
təbrik etmək istərdim.

Şəxsən sizinlə Bakıda söhbət etmək mənə böyük 
zövq vermişdir. Bundan əlavə, mən sizə xoş diqqətinizə 
görə təşəkkür etmək istərdim. Bunu mən yüksək 
qiymətləndirirəm.

Sizinlə may ayında Azərbaycanda keçiriləcək görüşü-
müzü böyük səbrsizliklə gözləyirəm.

Hörmətlə,

Knut Fleckenstein
Avropa Parlamentinin üzvü 

Prezident İlham Əliyev: Avronest PA Bakı 
sessiyası çox yüksək səviyyədə keçirildi

16.04.2012

www.elkhan-suleymanov.az
Aprelin 16-da Prezident Ilham Əliyevin sədrliyi ilə 

Nazirlər Kabinetinin 2012-ci ilin birinci rübünün so-
sial-iqtisadi inkişafının yekunlarına və qarşıda duran 
vəzifələrə həsr olunmuş iclası keçirilmişdir. Azərbaycan 
Respublikasının Prezidenti Ilham Əliyev iclasın giriş 
nitqində ilin ilk rübündə baş verən hadisələrə toxunarkən 
paytaxtımızda keçirilən Avronest Parlament Assamble-
yasının ikinci sessiyasından da bəhs etmişdir:

Birinci rübdə, eyni zamanda, Bakıda Avronest Par-
lament Assambleyasının ikinci sessiyası keçirilmişdir. 
Deyə bilərəm ki, bu sessiya Avropa Ittifaqının xaricində 
ilk dəfədir ki, keçirilir. Təsadüfi deyildir ki, sessiyası-
nın birinci ünvanı Bakı seçilmişdir. Sessiya çox yüksək 
səviyyədə keçirildi və yenə də bu, bizə imkan verdi 
ki, Avropa Parlamenti deputatlarına birbaşa müraciət 
edərək Azərbaycanın həm gördüyü işlər, həm möv-
qeyi haqqında məlumatı verək, xüsusilə Ermənistan-
Azərbaycan, Dağlıq Qarabağ münaqişəsinin tarixi və 
həqiqətləri, azərbaycanlılara qarşı törədilən soyqırımı, 
erməni faşizmi haqqında mövqeyimizi bildirək. Xocalı-
da o qanlı faciəni, soyqırımını törədənlər faşistlərdir, bu-
nun başqa adı ola bilməz. Mən bu imkanlardan istifadə 
edərək həm həqiqətləri, həm Azərbaycanın mövqeyi və 
gələcəyə ümumi baxışları haqqında fikirlərimi bildir-
mişdim.

“Tarixi Azərbaycan Dövlətləri”nə 
erməni qısqanclığı

19.04.2012

Modern.az
Ermənilər bizə qarşı apardıqları ideoloji mübarizənin 

yeni stadiyasına adlayıblar. Əvvəllər tariximizi, 
Azərbaycan torpaqlarında qədim və yaxın tarixdə möv-
cud olmuş dövlətləri, onların silinməz izlər buraxmış 
salnamə xarakterli qəhrəmanlıq səhifələrinə aid çoxsaylı 
fakt və arqumentləri saxtalaşdırmağa cəhd edən erməni 
ideoloqları indi tariximizlə bağlı yazılanları dünya oxu-
cusuna qısqanmağa başlayıblar. Özü də ədəbi-bədii 
təxəyyül əsasında deyil, tarixi məqamlar, daş kitabələr 
üzərində yazılmış, bütün dünyanın az-çox məlumatlı ol-
duğu tarixi faktlar əsasında çap olunmuş ciddi kitabları-
mıza qarşı başlayıblar növbəti “müharibələrini”...

Qısqanclıq şübhəsiz ki, zəifliyin, haqsızlığın, 
ədalətsizliyin əlamətləridi. Əlbəttə həmişə yox. Qıs-
qanclıq hissi daxildən alovlananda. Ancaq qısqancın 
qısqanclıq məqamında gözlərinin görməz, qulağının 
eşitməz olduğunu hamımız bilirik. Bu barədə uzun-
uzadı şərh verməyə lüzum hiss etmədiyimizdən vaxt 
itirmədən keçək mətləbə. 4-cü ayını yaşadığımız 2012-
ci ilin əvvəlində H.Əliyev Irsini Araşdırma Mərkəzinin 
təşkilatçılığı ilə “Tarixi Azərbaycan Dövlətləri” adlı 
nəfis tərtibatlı bir kitab ərsəyə gətirilib. Ideya müəllifi 
Azərbaycanda Vətəndaş Cəmiyyətinin Inkişafına Yar-
dım Assosiyasının (AVCIYA) prezidenti, Şamaxının 
millət vəkili Elxan Süleymanov, məsləhətçisi AMEA-nın 
həqiqi üzvü, professor Asəf Nadirov, elmi məsləhətçisi 
Tarix Elmləri Doktoru, AMEA-nın müxbir üzvü, pro-

fessor Ilyas Babayev, yaradıcı qrupun rəhbəri, Siyasi 
Elmlər üzrə Fəlsəfə doktoru Fuad Babayev olan kitabda 
Azərbaycanda zaman-zaman mövcud olmuş müxtəlif 
adlı dövlətlər və onların dövlətçilik anlamında tarixdə 
əhəmiyyətləri barədə materiallar lakonik şəkildə öz 
əksini tapıb.

Kitabda heç bir başqa xalqın, heç bir başqa dövlətin 
ərazisi, əhalisi, hətta həmin dövrlərdə mövcud olub - 
olmamaları ilə ilgili müqayisələr, paralellər belə aparıl-
mayıb. Sırf ensiklopedik faktlar toplusu əsasında tarixin 
bəlli mərhələlərində Azərbaycan torpaqlarında bərqərar 
olmuş kiçik və böyük dövlətlər barədə gərəkli faktlar yer 
alıb “Tarixi Azərbaycan Dövlətləri”ndə. Yeri gəlmişkən 
onu da qeyd edim ki, Azərbaycan dili ilə yanaşı daha 
beş dilə - ingilis, gürcü, ukrayna, moldovan və erməni 
dillərinə tərcümə edilərək çap olunan məlumatlar 
şübhəsiz ki, bir vətənpərlik nümunəsi olmaqla yanaşı, 
məktəbli və tələbələr üçün də əlavə, dəyərli bir vəsaitə 
çevrilə bilər.   “Tarixi Azərbaycan Dövlətləri” kitabı 
Azərbaycan və dünya ictimaiyyətinə təqdim edilən kimi 
tez bir zamanda erməni qısqanclığı özünü göstərməyə 
başlayıb. Ilkin addım kimi ermənilərə məxsus Voska-
napat.info portalında Nikolay Melkumov adlı müəllif 
“Плутание между чужыми государствами” adlı tari-
ximizi və xalqımızı aşağılayıcı “arqumentlər”dən qida-
lanan yazı ilə çıxış edib. Ona görə ilkin addım kimi yazı-
ram ki, bizim əlaqədar dövlət qurumlarının təmsilçiləri, 
eləcə də mütəxəssislər həmişə olduğu kimi bu xüsusda 
növbəti erməni məkrini gözləmədən tarixi həqiqətlərin 
dünyaya çatdırılmasını arxa plana keçirməyə 
tələsməsinlər... Xatırlatma üçün qeyd edim ki, Melku-
movun yazdığına görə, sən demə azərbaycanlıların 
bəşəriyyət boyu cəmisi üç dövləti olubmuş (?!). Onların 

da tarixi Şərqin ilk demokratik dövləti olan Azərbaycan 
Demokratik Respublikasının yarandığı 1918-ci ildən o 
tərəfə keçmir (?!). Nə Manna, nə Midiya, nə Atropate-
na, hətta Səfəvilər belə Azərbaycan dövlətləri deyil (?!). 
Şirvanşahlar, “Tarixi Azərbaycan Dövlətləri”ndə konk-
ret adları, tarixləri, coqrafi milli tərkibləri, əraziləri və 
tarixdəki rolları barədə bilgilər verilmiş xanlıqlar yox 
imiş (?!). Azərbaycanlılar, ümumiyyətlə türklər Zaqaf-
qaziyaya – Iran və Erməni yaylalarına (?!) XI əsrdən (XI 
əsrdə Azərbaycan ərazilərində böyük mədəniyyətlər, 
böyük ədəbiyyatlar yaranmışdı artıq – N.Z.) gəlməyə 
başlayıblar (?!). Erməni yazısındakı bu və digər qısqanc 
xarakterli məqamlar xeyli sayda açıq suallar yaradır ki, 
biz bunlara əsaslı şəkildə cavablar verməyi tarixçilərin 
ixtiyarına buraxırıq. Tarixi gerçəkliklər barədə az-
çox məlumatlı olduğumuzdan təhrifçilərin iç üzünün 
tezliklə açılacağına əminik.

Onsuz da hər zaman erməni məkrinə konkret ta-
rixi situasiyaları olduğu kimi xatırlatmaq təkcə 
azərbaycanlıların deyil, bütün türk dünyası tarixçi 
və siyasətçilərinin taleyinə yazılıb. Bu məqamda elə 
Türkiyənin baş naziri Rəcəb Tayyib Ərdoğanın, digər 
Türkiyə siyasətçilərinin dəfələrlə təkcə Ermənistana de-
yil, bütün dünyaya səslənərək “tarixçiləri dəvət edək, 
arxivləri açaq, dünyaya həqiqətləri olduğu kimi bəyan 
edək!” çağırışlardan çəkinməməsi kimin haqlı olduğu-
nu söyləməyə əsas verir. Çünki “doğriya zaval olma-
dığı” ifadəsi bizlərə miras qoyanlar həm də qürur du-
yub, şərəf hissi keçirdiyimiz tariximizi yaradanlardı. O 
tariximizi ki, indi ermənilər onu şübhə altına almağa 
“dünyəvi cəhdlər” edirlər. Bunların cəhddən o tərəfə 
keçməyəcəyi isə gün kimi aydındır. Bu aspektdə bir 
gün hətta Günəşin, Ayın olmasını belə görməməzliyə 

vuracaqlarına şübhə etmədiyimiz ermənilərin həm də 
Türkiyə torpaqlarına iddia etməkləri fonunda, bu min-
valla Osmanlı hökumətinin tarixi mövcudiyyətini dan-
maq istəmədikləri mənə çox qəribə göründü. Amma 
sualın cavabını öz-özümə təxmin edə bildim. Osmanlı-
nı danmış olsaydılar o zaman uydurduqları qondarma 
“genosid”-i dünyaya çatdırmaq naminə göstərdikləri ça-
balar öz əhəmiyyətini itirmiş olardı...  

...Məqalə siyasi-diplomatik çalarlardan da xali de-
yil. Ona görə də Ermənistanın siyasi dairələrində yazı-
ya dəstək verildiyi şübhəsizdir. Melkumov və onun yol 
göstərənləri tarixi məqamlarda tez-tez Iranı, Kürdüsta-
nı, hətta bu gün də ölkəmizdə bir bayraq altında meh-
riban yaşayan bütün xalqların varlığını, kimliyini xatır-
latmaqla sələflərinin köhnə peşələrinə bir daha sadiq 
qalırlar. Təbii ki, bunlar keçərli deyil. Azərbaycan bü-
tün xalqların tolerant şəkildə yaşadığı bir məmləkətdir. 
Belə güllələrin boşa çıxdığının ən böyük göstəricisi 
Azərbaycan dövlətinin varlığıdı.      

Hədəfə vurmuş kitabın bütün komponentləri haq-
qındasa izafi danışıqlara ehtiyac qalmır. Kitabın hədəfə 
tuşlamadan hədəfi düz vurması elə ən böyük uğurdu. 
Bizdən qalır yaradıcı heyətə növbəti müvəffəqiyyətlər 
diləmək. 

İtaliyanın “Charta Minuta” jurnalında 
Ermənistanın Azərbaycan ərazilərinin işğalı 
faktına geniş yer ayrılmış materiallar dərc 

olunmuşdur Bununla bağlı İtaliya 
parlamentində konfrans keçirilmişdir

20.04.2012

www.elkhan-suleymanov.az
Bakı, 20 aprel (AzərTAc). Italiya parlamentində “Fa-

refuturo Fondazione” fondunun rüblük xarici məsələlər 
jurnalı olan “Charta Minuta”nın son buraxılışına həsr 
edilmiş konfrans keçirilmişdir.

Fondun 236 səhifəlik buraxılışı “Unudulmuş 
müharibələr” adlanır və Avropada həll edilməmiş 
münaqişələrə həsr olunmuşdur. Buraxılışda 
Ermənistanın Azərbaycan ərazilərinin işğalı faktına, Xo-
calıda törədilmiş soyqırımına geniş yer ayrılmışdır.

Bu barədə AzərTAc-a Azərbaycanda Vətəndaş 
Cəmiyyətinin Inkişafına Yardım Assosiasiyasından (AV-
CIYA) bildirilmişdir.

Tədbirdə iştirak edən AVCIYA-nın vitse-preziden-
ti Vəli Əlibəyovun verdiyi məlumata əsasən, Avropa 
və Italiyanın nüfuzlu QHT-lərindən biri olan “Fare-
futuro” AVCIYA-nın tərəfdaşıdır. Bu ilin əvvəllərində 
Bakıya səfər etmiş “Farefuturo”nun prezidenti, Italiya 
parlamentinin üzvü Adolfo Urso ilə aparılan danışıqlar 
nəticəsində iki təşkilat arasında əməkdaşlığa dair razılıq 
əldə olunmuşdur.

 Italiya parlamentində keçirilmiş konfransda 75-ə 
yaxın deputat, elmi işçilər, işgüzar şəxslər və vətəndaş 
cəmiyyəti nümayəndələri iştirak etmişlər.

Jurnalda beynəlxalq münasibətlər və beynəlxalq 
hüquq məsələlərini işıqlandıran amerikalı Kristo-
fer Bodenin “Ermənistanın Azərbaycana təcavüzü 
və Xocalı soyqırımı” məqaləsi, BMT-nin Ermənistan-
Azərbaycan, Dağlıq Qarabağ münaqişə ilə bağlı qəbul 
etdiyi qətnamələrə dair Azərbaycanın BMT-dəki daimi 
nümayəndəsi Aqşin Mehdiyevin şərhi, AVCIYA pre-
zidenti, Milli Məclisin deputatı Elxan Süleymanov və 
iqtisadiyyat elmləri üzrə fəlsəfə doktoru Vurğun Sü-
leymanovun “Ermənistanın Azərbaycana qarşı hərbi 
təcavüzü və işğalın ağır nəticələri” adlı kitabından beş 
bölmə (24 səhifə) yer almışdır. Bu kitabda ilk dəfə ola-
raq Ermənistanın Azərbaycana qarşı ərazi iddialarının, 
hərbi təcavüzünün, Dağlıq Qarabağ bölgəsinin və onun 
ətrafındakı rayonların işğalı nəticəsində Azərbaycana 
dəymiş ümumi maddi zərərin məbləği elmi metodolo-
ji əsaslarla hesablanmış, Azərbaycanın təzminat alma 
hüququ əsaslandırılmışdır. Hesablamalara əsasən, işğal 
nəticəsində Azərbaycana dəymiş maddi ziyanın məbləği 
2011-ci ilin əvvəllərinə 431,592 milyard ABŞ dollarından 
artıq təşkil edir və işğal aradan qaldırılmayanadək ilbəil 
artır.

Konfransda parlamentin sağ-mərkəzyönümlü 
üzvü və siyasət, iqtisadiyyat və vətəndaş cəmiyyəti 
məsələlərini araşdıran “Farefuturo” fondunun prezi-
denti Adolfo Urso, sosialist deputat Stefania Kraksi, par-
lamentin üzvü və sağ-mərkəzyönümlü FLI partiyasının 
Deputatlar Palatasının sədri Benedetto Delle Vedova, 
AVCIYA-nın xarici əlaqələr departamentinin rəhbəri 
Fuad Süleymanov çıxış etmişlər.

S.Kraksi Azərbaycanın 20 ildir ki, müstəqil olması-
na baxmayaraq, hələ də torpaqlarının 20 faizinin Xo-
calı soyqırımı kimi kütləvi qırğında günahkar olan 

Ermənistanın işğalı altında olduğunu vurğulamışdır. O, 
demişdir: “Təəssüf ki, beynəlxalq təşkilatların bir sıra 
ittihamları və ATƏT-in Minsk qrupunun işi hələ də bir 
nəticə verməmişdir. Indi Avropa Ittifaqının hərəkətə 
keçməsinin vaxtıdır”.

A.Urso isə Fransanın ATƏT-in Minsk qrupundakı 
səmərəsiz fəaliyyətini tənqid edərək demişdir: “Fransa-
nın daxili siyasətinin xarakterini başa düşmək olar, la-
kin biz Avropanın bu müzakirədə bu dərəcədə iştirak 
etməməsini başa düşə bilmərik. BMT, Avropa Şurası Par-
lament Assambleyasının və digər bir sıra nüfuzlu qurum-
ların qeyd etdiyi kimi, Dağlıq Qarabağda Azərbaycanın 
qurban olduğuna şübhə yoxdur”. O, Ermənistanın iş-
ğal edilmiş Azərbaycan ərazilərindən geri çəkilməyə 
çağıran çoxsaylı BMT qətnamələrinə əməl etməməsini 
“təəssüfləndirici hal” adlandırmışdır.

Italiya parlamentinin üzvü B.Vedova çıxış edərək Av-
ropanın öz sərhədlərində geniş və dinc iqtisadi məkan 
yaratmağa töhfə vermək və inkişafı artırmaq məqsədi ilə 
ticarət və investisiyanı daha da artırmaq istiqamətində 
birlikdə fəaliyyət göstərməli olduğunu bildirmişdir.

Konfrans iştirakçıları qeyd etmişlər ki, Avro-
pa, o cümlədən Italiya Dağlıq Qarabağ regionunda 
Azərbaycan ərazisinin 20 faizinin Ermənistan tərəfindən 
işğalı ilə bağlı sülh və ədalətə nail olmaqda Azərbaycana 
kömək etmək üçün addımlar atmalıdır. Hələ də həll 
edilməmiş münaqişəyə son qoymaq üçün səfərbər olma-
lıdır.

Gələn həftə Strasburqda AŞPA-nın 
yaz sessiyası keçiriləcək

21.04.2012

APA
Aprelin 23-dən 27-dək Strasburqda Avropa Şura-

sı Parlament Assambleyasının (AŞPA) yaz sessiyası 
keçiriləcək.

Bu barədə APA-ya Milli Məclisin mətbuat xidmətindən 
məlumat verilib.

Sessiyada Milli Məclisin Beynəlxalq münasibətlər və 
parlamentlərarası əlaqələr Komitəsinin sədri, təşkilatda 
daimi nümayəndə heyətimizin rəhbəri Səməd Seyi-
dovun başçılıq etdiyi deputat qrupu iştirak edəcək. 
Nümayəndə heyətinin tərkibinə deputatlardan Sevinc 
Fətəliyeva, Rövşən Rzayev, Aydın Abbasov, Elxan Sü-
leymanov, Rafael Hüseynov, Sabir Hacıyev, Sahibə Qa-
farova və Fazil Mustafa daxildirlər.

Sessiyada Daimi Komitənin görülən işlər barədə hesa-
batı dinləniləcək, Assambleyanın yeni vitse-prezidentləri 
seçiləcək, “ərəb baharının” təsirləri, Suriyadakı vəziyyət, 
Avropa Insan Haqları Məhkəməsinin gələcəyi, ifadə 
və məlumat azadlığının qorunması, Şimali Qafqazda 
məcburi köçkünlərin vəziyyəti, Aralıq dənizində insan 
ölümləri və digər mövzularda fikir mübadiləsi aparıla-
caq.

Tədbirdə nümayəndə heyətinin rəhbəri Səməd Seyi-
dov və deputatlar çıxış edəcək, gündəlikdəki məsələlərə 
münasibət bildirəcəklər.

Aprelin 23-dən 27-dək Strasburqda Avropa Şura-
sı Parlament Assambleyasının (AŞPA) yaz sessiyası 
keçiriləcək.

Bu barədə APA-ya Milli Məclisin mətbuat xidmətindən 
məlumat verilib.

Sessiyada Milli Məclisin Beynəlxalq münasibətlər və 
parlamentlərarası əlaqələr Komitəsinin sədri, təşkilatda 
daimi nümayəndə heyətimizin rəhbəri Səməd Seyi-
dovun başçılıq etdiyi deputat qrupu iştirak edəcək. 
Nümayəndə heyətinin tərkibinə deputatlardan Sevinc 
Fətəliyeva, Rövşən Rzayev, Aydın Abbasov, Elxan Sü-
leymanov, Rafael Hüseynov, Sabir Hacıyev, Sahibə Qa-
farova və Fazil Mustafa daxildirlər.

Sessiyada Daimi Komitənin görülən işlər barədə hesa-
batı dinləniləcək, Assambleyanın yeni vitse-prezidentləri 
seçiləcək, “ərəb baharının” təsirləri, Suriyadakı vəziyyət, 
Avropa Insan Haqları Məhkəməsinin gələcəyi, ifadə 
və məlumat azadlığının qorunması, Şimali Qafqazda 
məcburi köçkünlərin vəziyyəti, Aralıq dənizində insan 
ölümləri və digər mövzularda fikir mübadiləsi aparıla-
caq.

Tədbirdə nümayəndə heyətinin rəhbəri Səməd Seyi-
dov və deputatlar çıxış edəcək, gündəlikdəki məsələlərə 
münasibət bildirəcəklər.

Şamaxının Millət Vəkili Elxan Süleymanovun 
təşəbbüsü ilə Şamaxı kəndlərinin işməli su 

problemi həll olunur

www.elkhan-suleymanov.az
23 aprel 2012-ci il tarixindən Şamaxının Millət Vəkili 

Elxan Süleymanovun təşəbbüsü və təşkilatçılığı ilə Şama-
xının içməli su problemi olan kəndlərinə su çəkilməsinə 
başlanılıb.

 Şamaxının Millət Vəkilinin səlahiyyətli nümayəndəsi 
Dəyanət Musayev su çəkilişi üzrə mütəxəssislərlə birgə 
Şamaxının ilk içməli su xətləri çəkiləcəyi Adnalı və Nüy-
dü kəndlərində olmuş, kəndin su mənbə və hövzələrinə 
baxış keçirilmişdir. Yeni inşa olunacaq bulaqların yeri 
müəyyən edilmişdir.

 Bu kəndlərdə içməli su xətlərinin istismar müddəti 
bitdiyinə görə borular sıradan çıxmış və kəndlərdə 
içməli su problemi yaranmışdır. Həmin problemi aradan 
qaldırmaq üçün Şamaxının Millət Vəkili Elxan Süleyma-
nov su xətlərinin yenisi ilə əvəz olunmasını öz öhdəsinə 
götürmüşdür. Işlərin qısa müddətdə başa çatması və 
kəndlərin içməli su ilə təmin olunması nəzərdə tutulur.

“Tarixi Azərbaycan dövlətləri” kitabı 
təkrar nəşr olunacaq

24.04.2012

Milli.az
Heydər Əliyev Irsini Araşdırma Mərkəzi (www.ali-

yevheritage.org) tərəfindən ötən ayın sonlarında, AV-
RONEST Parlament Assambleyasının Bakı sessiyası 
ərəfəsində çap edilmiş “Tarixi Azərbaycan dövlətləri” 
kitabının yeni nəşri işıq üzü görəcək. Kitabın birinci 
nəşri Azərbaycan və ingilis, eləcə də AVRONEST Par-
lament Assambleyasının üzvü olan digər dövlətlərin 
dillərində (gürcü, moldavan, Ukrayna və erməni) nəşr 
olunub. Kitabın yaradıcı heyətinin rəhbəri, siyasi elmlər 
üzrə fəlsəfə doktoru Fuad Babayev APA-ya bildirib ki, 
“Tarixi Azərbaycan dövlətləri” kitabının ideya və “Ön 
söz” müəllifi Azərbaycanda Vətəndaş Cəmiyyətinin In-
kişafına Yardım Assosiasiyasının (AVCIYA) prezidenti, 
millət vəkili, AVRONEST Parlament Assambleyasında 
Azərbaycan nümayəndə heyətinin rəhbəri Elxan Süley-
manovdur: “Məhz onun təşəbbüsü ilə kitab 6 dildə işıq 
üzü gördü. Və uğur qazandı. Etiraf etməliyəm ki, tari-
xi Azərbaycan torpaqlarında mövcud olmuş dövlətlər 
haqqında qısa məlumatlarla yanaşı, onların əhatə et-
diyi əraziləri əks etdirən xəritələrin yer aldığı kitab 
oxucular tərəfindən çox yaxşı qarşılanıb. Buna görə 
kitabın yeni nəşrini çapa hazırlamaq qərarına gəldik. 
Yeni nəşr Azərbaycan və ingilis dillərində olacaq. “Ta-
rixi Azərbaycan dövlətləri” kitabını yenidən çap etmək 
qərarını həm də erməni saytlarında bu kitabla bağlı 
misli-bərabəri görünməmiş əks-təbliğatla qarşılaşdığı-
mızdan vermişik. Və Azərbaycan kütləvi informasiya 

vasitələrini böyük diqqətlə oxuyan Ermənistan oxucula-
rını qondarma soyqırım günündə əmin etmək istəyirəm 
ki, bu kitabın xarıcdə də çox intensiv şəkildə yayılmasını 
təmin etmişik”.

AŞPA Monitorinq Komitəsinin iclasında 
Azərbaycana dair sənəd qəbul olunub

24.04.2012

Ann.az
Bu gün Strasburqda Avropa Şurası Parlament As-

sambleyasının (AŞPA) Monitorinq Komitəsinin iclası 
keçirilib.

APA-nın məlumatına görə, AŞPA Monitorinq 
Komitəsinin üzvü Elxan Süleymanovun da iştirak et-
diyi iclasda Azərbaycanın öhdəlik və vəzifələrinin ic-
rasına dair məlumat sənədi müzakirə olunaraq qəbul 
edilib.

Müzakirələr barədə məlumat verən Milli Məclisin 
deputatı E. Süleymanov bildirib ki, Monitorinq 
Komitəsinin həmməruzəçiləri Pedro Aqramunt və 
Cozef Debono Qrek yanvarın 31-dən fevralın 2-dək 
Azərbaycana faktaraşdırıcı missiya ilə səfər ediblər. 
Səfər zamanı çoxsaylı görüşlər keçirən həmməruzəçilər 
səfərin nəticələrinə dair məlumat qeydi adlı sənəd ha-
zırlayaraq Monitorinq Komitəsinə təqdim ediblər.

E. Süleymanov qeyd edib ki, həmməruzəçilər tə-
rəfindən belə sənədlərin hazırlanması və onların 
Komitədə müzakirə edilməsi qəbul edilmiş praktika-
dır. Həmməruzəçilərin faktaraşdırıcı səfərləri əsasında 
hazırlanan bu sənədlər aralıq məruzə xarakteri daşıyır 
və onlar sonda bu sənədlər əsasında yekun məruzə ha-
zırlayırlar. Hazırlanmış məlumat sənədini hərtərəfli 
və Azərbaycan cəmiyyətindəki mövcud mövqeləri 
özündə əks etdirən sənəd kimi qiymətləndirən E. 
Süleymanovun sözlərinə görə, həmməruzəçilər 
sənəddə konkret məsələlərlə bağlı öz narahatlıqlarını 

bildirməklə bərabər, həmin sahələrdə indiyədək əldə 
edilmiş irəliləyişləri də göstərməyə çalışıblar. Həmçinin 
vəziyyəti yaxşılaşdırmaq üçün həyata keçiriləcək müm-
kün tədbirlər barədə hakimiyyət orqanları ilə müzakirə 
aparmağın zəruriliyini vurğulayıblar.

M.Ə.Sabirin yaradıcılığına həsr olunan 
II Bədii Qiraət müsabiqəsi keçirilir

25.04.2012

Sia.az
Söz Azadlığını Müdafiə Fondu və Azərbaycanda 

Vətəndaş Cəmiyyətinin Inkişafına Yardım Assosiasiya-
sının (AVCIYA) təşkilatçılığı ilə Şamaxı şəhərində fevra-
lın birindən start verilən ustad şair M.Ə.Sabirin yaradı-
cılığına həsr olunan II Bədii Qiraət müsabiqəsi davam 
edir. AVCIYA-dan SIA-ya verilən xəbərə görə, Şamaxı-
nın bütün təhsil müəssisələrini əhatə edən müsabiqənin 
birinci mərhələsinə artıq yekun vurulub. Şamaxı Təhsil 
Şöbəsinə aid olan 72 məktəbdən 65 nəfər final turuna 
vəsiqə qazanıb. Azərbaycan Müəllimlər Institutunun Şa-
maxı filialından 4 nəfər və Şamaxı Humanitar Kollecdən 
isə iki nəfər finalçılar sırasına qoşulublar.

Təşkilat komitəsinin yaydığı məlumata görə, ikin-
ci dəfə keçirilən müsabiqəyə maraq yüksək olub. Yer-
li ziyalı və müəllimlərin iştirakı ilə birinci mərhələdə 
keçirilən yoxlama turunda şagirdlərdə nitq qüsurlarının 
az olması, habelə şeirlərin təkrarlanmaması daha çox 
diqqəti çəkib. Hazırda birinci turun qalibləri may ayında 
baş tutacaq final turuna hazırlaşırlar.

Söz Azadlığını Müdafiqə Fondu layihə çərçivəsində 
Şamaxı Təhsil müəssisələrində çalışan ədəbiyyat 
müəllimlərinin iştirakı ilə mart ayında seminar keçi-
rib, müsabiqənin gedişi müzakirə edilərək qarşıda du-
ran vəzifələr müəyyən edilib. Iki mərhələdə keçirilən 
müsabiqəyə M.Ə.Sabirin 150 illik yubileyi ərəfəsində 
yekun vurulacaq.

Xatırladaq ki, müsabiqənin təşkilində əsas məqsəd 



165
www.elkhan-suleymanov.az

ŞAMAXININ MILLƏT VƏKILI
IKINCI IL

gənclər arasında M.Ə.Sabir yaradıcılığının təbliği, 
M.Ə.Sabirin yaradıcılığının tədris prosesində tətbiqinə 
metodiki dəstək vermək, tədris prosessində fəal şagird 
və tələbələri üzə çıxarmaqla həvəsləndirməkdir. Yekun 
mərhələdə qalibləri tanınmış mədəniyyət və incəsənət 
xadimlərinin, habelə Şamaxıda fəaliyyət göstərən elm 
adamlarının qatıldığı münsiflər heyəti seçəcək. Ikinci 
dəfə keçirilən müsabiqə qaliblərinə qiymətli hədiyyələr 
və Fəxri fərmanlar veriləcək.

İl ərzində bir sıra Avropa dövlətlərinin 
parlamentlərində Dağlıq Qarabağla 

bağlı dinləmələr keçiriləcək
27.04.2012

Trend
Avropanın bir sıra dövlətlərinin parlamentlərində bu 

il ərzində Dağlıq Qarabağla bağlı dinləmələr keçiriləcək. 
Trend-in məlumatına görə, bu barədə cümə günü 
jurnalistlərə AVRONEST PA-da Azərbaycan nümayəndə 
heyətinin rəhbəri, Azərbaycanın AŞPA-da nümayəndə 
heyətinin üzvü, Şamaxının Millət vəkili Elxan Süleyma-
nov məlumat verib.

Onun sözlərinə görə, Belçika parlamentinin payız ses-
siyasında Dağlıq Qarabağla bağlı müzakirələrin aparıla-
raq qətnamə qəbul olunması gözlənilir.

Süleymanov qeyd edib ki, həmçinin bu ilin iyun ayın-
da Ispaniya parlamentində, sentyabr ayında isə Italiya 
parlamentində Azərbaycanın işğal olunmuş əraziləri ilə 
bağlı dinləmələr keçiriləcək.

Şamaxının Millət vəkili deyib ki, artıq 17 aprel 
2012-ci il tarixdə Italiya Parlamentində Dağlıq Qa-
rabağ münaqişəsi ilə bağlı Azərbaycanın mövqeyini 
dəstəkləyən konfrans keçirilmişdir. Tədbirdə 75-ə ya-
xın italiyalı deputat, elmi işçilər, işgüzar şəxslər, me-
dia və vətəndaş cəmiyyəti nümayəndələri iştirak edir-
di. Tədbir zamanı Süleymanovun həmmüəllifi olduğu 
"Ermənistanın Azərbaycana qarşı silahlı təcavüzü və 
işğalın ağır nəticələri" adlı kitabından 5 bölmə çap olun-
duğu Italiyanın rüblük beynəlxalq münasibətlər jurnalı 
olan "Charta Minuta"nın son buraxılışı təqdim edilmiş-
dir. Məlum olduğu kimi, həmin kitabda Ermənistan 

- Azərbaycan Dağlıq Qarabağ münaqişəsinin tarixi 
və geosiyasi kökləri tədqiq olunur, ermənilərin işğalı 
nəticəsində Azərbaycana vurulmuş maddi və mənəvi 
zərərin müəyyənləşməsinə cəhd edilir. Kitab müəllifinin 
sözlərinə görə, işğal olunmuş rayonların icra başçıları-
nın verdiyi məlumatlara əsasən hesablamalar göstərir 
ki, işğal nəticəsində Azərbaycana 431 mlrd. ABŞ dolları 
məbləğində ziyan vurulub.

Süleymanov qeyd edib ki, kitab rus, ingilis, italyan, 
fransız dillərinə tərcümə olunaraq nəşr etdiriləcək. Ki-
tabın xarici dillərdə çap ediləcək nüsxələri ABŞ, Rusiya, 
Fransa və bir çox Avropa ölkələrinin parlamentlərində 
paylanacaq, eyni zamanda həmin ölkələrdə açıq satışa 
çıxarılacaq.

Şamaxının Millət vəkili Dağlıq Qarabağ həqiqətləri, o 
cümlədən Xocalı qırğını barədə qətnamələrin digər ölkə 
parlamentlərində qəbul edilməsini olduqca vacib hesab 
etdiyini və bu istiqamətdə işin davam etdiriləcəyini bil-
dirdi..

Musa Yaqubun «Dövrün dəyirmanı» 
kitabının təqdimatı keçirilib

27.04.2012

Trend
Azərbaycanda Vətəndaş Cəmiyyətinə Yardım Asso-

siasiyasının (AVCIYA) ofisində şair Musa Yaqubun 75 
illik yubileyi münasibətilə yeni çapdan çıxmış «Döv-
rün dəyirmanı» kitabının təqdimatı olub. APA-nın 
məlumatına görə, kitab AVCIYA-nın prezidenti, millət 
vəkili Elxan Süleymanovun dəstəyi ilə çap edilib.

E. Süleymanov M. Yaqubla 1954-cü ildən dost ol-
duqlarını xatırladıb və kitabı şairin ad gününə töhfə 
adlandırıb: «Musa Yaqubun 75 illik yubileyidir. Amma 
nədənsə nə Yazıçılar Birliyində, nə də mətbuatda o yada 
düşmür. Düşünürük ki, yeni nəslin formalaşmasında bu 
cür şairlərin kitablara köçürülmüş əsərləri mühüm rol 
oynayacaq».

M. Yaqub isə deyib ki, kitab onun özündən xəbərsiz, 
AVCIYA rəhbərliyinin təşəbbüsü ilə hazırlanıb. Kitab-
da onun müxtəlif dövrlərdə yazdığı şeirlər və poemalar 
toplanıb.

Şamaxının 17 kəndinə içməli 
su xətti çəkiləcək

27.04.2012

Trend
Yaxın 6 ay ərzində Şamaxının 17 kəndinə içməli su 

xətti çəkiləcək. Trend-in məlumatına görə, bunu cümə 
günü jurnalistlərə Milli Məclisinin Şamaxıdan seçilən 
deputatı Elxan Süleymanov bildirib. Onun sözlərinə 
görə, su xətləri rayonun Adnalı, Bağırlı, Çarhan, I Çay-
lı, Göylər, Şəhriyar, Həmyəli, Kələxana, Mərzəndiyə, 
Meysəri, Muğanlı, Nüydi, Qaravəlli, Qızmeydan, Quş-
çu, Saqiyan, Çıraqlı kəndlərini əhatə edəcək.

Elxan Süleymanov qeyd edib ki, rayonun Adnalı və 
Nüydi kəndlərində içməli su xətlərinin istismar müddəti 
bitdiyinə görə borular sıradan çıxıb və kəndlərdə içməli 
su problemi yaşanır. "Nüydi kəndində bir neçə qədim 
bulaq mövcuddur, lakin su xətləri kəhriz üsulu ilə 
çəkildiyindən, yağan yağışlardan sonra çirkab suların 
bulağın suyuna qarışması nəticəsində istifadəyə yararsız 
hala düşüb", - Süleymanov deyib.

Onun sözlərinə görə, su xətlərinin uzunluğu 
ümumilikdə 44,6 km olacaq.

“Içməli su olmayan yerdə əhalinin sağlamlığı da ola 
bilməz”, - deputat vurğulayıb.

Finlandiyanın siyasi gənclər təşkilatlarının 
rəhbərlərindən ibarət nümayəndə heyəti 

Azərbaycanda səfərdə olub
04.05.2012

APA
Milli Məclisin deputatı, Avronest Parlament As-

sambleyasında Azərbaycan nümayəndə heyətinin sədri 
Elxan Süleymanovun təşəbbüsü və dəvəti ilə Finlan-
diyanın siyasi gənclər təşkilatlarının rəhbərlərindən 
ibarət nümayəndə heyəti mayın 2-3-də Bakıda səfərdə 
olub. E. Süleymanovun APA-ya verdiyi məlumata görə, 
nümayəndə heyətinin üzvləri Qaçqınların və Məcburi 
Köçkünlərin Işləri üzrə Dövlət Komitəsinin sədr müa-
vini Gəray Fərhadovun qəbulunda, Binəqədi rayonun-
da məcburi köçkünlərin məskunlaşdığı yataqxanada və 
yeni salınmış yaşayış kompleksində olublar.

Finlandiya heyəti “Irəli” gənclər təşkilatında 
azərbaycanlı həmkarları ilə tanışlıq görüşü keçirib və 
Azərbaycanda Vətəndaş Cəmiyyətinin Inkişafına Yar-
dım Assosiasiyasında olub.

Finlandiyanın Sol Gənclər Təşkilatının rəhbəri An-
dersson Li Sigrid bildirib ki, Dağlıq Qarabağın işğaldan 
azad edilməsi və daimi yaşayış yerlərindən qovulan in-
sanların hüquqlarının müdafiəsi diqqətdə saxlanılma-
lı, Avropanın siyasi gündəmində və ayrı-ayrı Avropa 
ölkələrinin ictimai fikrində tez-tez vurğulanmalıdır.

E. Süleymanov isə bu kimi səfərləri Azərbaycan 
gerçəkliklərinin beynəlxalq aləmə çatdırılması və dünya-
da Azərbaycan barədə doğru və obyektiv təsəvvürlərin 
yaradılması baxımından əhəmiyyətli olduğunu bildirib.

Şamaxının millət vəkili Şamaxı 
veteranlarını təbrik etdi

07.05.2012

www.elkhan-suleymanov.az
Şamaxının millət vəkili Elxan Süleymanov faşizm 

üzərində qələbənin 67-ci ildönümü ərəfəsində müharibə 
veteranları ilə görüş keçirib. Şamaxıdakı qərargahında 
baş tutan görüşdə çıxış edən Elxan Süleymanov Ikin-
ci Dünya müharibəsi illərində bütün azərbaycanlılar 
kimi şamaxılıların da minlərlə fədakarlıq nümunəsi 
göstərdiklərini xatırladıb,  Şamaxının 43 min nəfər sakini-
nin 28 % -nin müharibəyə könüllü getdiyini vurgulayıb. 
Millət vəkili müharibəyə yollanmış Şamaxı sakinlərinin 
yarıdan çoxunun döyüş meydanlarında həlak olduğunu 
qeyd edib.

Görüşdə görkəmli şair, Söz Azadlığını Müdafiə Fon-
dunun (SAMF) sədri Musa Yaqub, müharibə veteranı 
Hacı Ağayev, Şamaxı Əmək Veteranları Şurasının sədri 
Ağarza Bayramov, Şamaxı Ağsaqqallar Şurasının sədri 
Aydın Alcanov,  Səfərbərlik və Hərbi Xidmətə Çağırış 
üzrə Dövlət Xidməti Şamaxı şöbəsinin rəisi Nasir Qur-
banov və gənc şair, SAMF-ın əməkdaşı  Zaur Qəriboğlu 
çıxış edərək faşizm üzərində qazanılmış tarixi qələbənin 
əhəmiyyətindən, veteranlara göstərilən  qayğının 
əhəmiyyətliliyindən danışıblar. Çıxışçılar Şamaxının 
millət vəkilinə Ikinci Dünya müharibəsi veteranlarına 
göstərdiyi diqqətə görə təşəkkür ediblər.  

Elxan Süleymanov veteranlara hədiyyələr və bayram 
sovqatı dəstləri təqdim edib.

Sonda yerli özfəaliyyət ansamblı musiqi proqramı ilə 
çıxış edib.



172
www.elkhan-suleymanov.az

ŞAMAXININ MILLƏT VƏKILI
IKINCI IL

Bədii qiraət müsabiqəsi yekunlaşır
16.05.2012

Merkez.az
Söz Azadlığını Müdafiə Fondu və Azərbaycanda 

Vətəndaş Cəmiyətinin Inkişafına Yardım Assosiasiyası-
nın təşkilatçılığı ilə fevralın 28-dən start verilmiş Mirzə 
Ələkbər Sabirin yaradıcılığına həsr olunmuş “Bədii 
qiraət” müsabiqəsinə may ayının 25-də yekun vuru-
lacaq. Fonddan verilən məlumata görə, Şamaxı Təhsil 
Şöbəsinə aid olan orta məktəblərdə, habelə Şamaxı Hu-
manitar Kollecində və Azərbaycan Müəllimlər Institutu-
nun Şamaxı filialında müsabiqənin birinci mərhələsi ar-
tıq başa çatıb. Müsabiqənin birinci mərhələsində 42 nəfər 
seçilib. Onlardan 36 nəfəri orta məktəblərin 5-11 sinif 
şagirdləridir. Müsabiqəin ikinci mərhələsi mayın 24-də 
start götürəcək. Xalq artisti Tofiq Ismayılovun sədrliyi 
ilə təşkil edilən münsiflər heyəti iştirakçıların çıxışlarını 
dinləyəcək və sonda qaliblər müəyyən ediləcəkdir.

Mayın 25-də isə Sabir günləri ilə bağlı keçiriləcək 
tədbirdə qaliblərin mükafatlandırılması olacaqdır.

Qeyd edək ki, müsabiqənin təşkilində əsas məqsəd 
M. Ə. Sabir yaradıcılığının təbliği, M. Ə. Sabirin yara-
dıcılığının tədris prosesində tətbiqinə metodiki dəstək 
vermək, tədris prosesində fəal şagirdləri üzə çıxarmaqla 
həvəsləndirməkdir.

Şamaxıda M. Ə. Sabirin anadan olmasının 
150 illiyinə həsr olunmuş Bədii Qiraət 

Müsabiqəsinə yekun vurulub
17.05.2012

www.elkhan-suleymanov.az
Mayın 17-də Şamaxı şəhərində Şamaxının millət 

vəkili Elxan Süleymanovun təşəbbüsü ilə “Sabir günləri” 
çərçivəsində M.Ə.Sabirin yaradıcılığına həsr olunmuş 
bədii qiraət müsabiqəsinə yekun vurulub və üç kitabın 
təqdimatı keçirilib.

Tədbirdən öncə Milli Məclisin deputatları, tanın-
mış şair və yazıçılar, elm adamları M.Ə.Sabirin Şamaxı 
şəhərindəki Ev Muzeyini ziyarət edib, abidəsi önünə 
gül dəstələri qoyublar. Sonra isə Seyid Əzim Şirvani-
nin məzarı ziyarət olunub. Şamaxı Mədəniyyət Evində 
keçirilən mərasimdə Şamaxıdan seçilmiş millət vəkili 
Elxan Süleymanovun təşəbbüsü və maliyyə dəstəyi ilə 
hazırlanan, mərhum akademik Bəkir Nəbiyevin “Şamaxı 
torpağının yetirdiyi böyük Azərbaycan şairləri”, profes-
sor Alxan Bayramoğlunun tərtibçiliyi ilə nəşr olunan “Sa-
bir haqqında tədqiqlər”, filologiya üzrə fəlsəfə doktoru 
Eyvaz Eminalıyevin “Sabirin həyatı və sənəti” kitabının 
təqdimatı olub. Tədbirdə millət vəkilləri Elxan Süleyma-
nov, Sabir Rüstəmxanlı, kitabın müəllifləri çıxış ediblər.

 Daha sonra Azərbaycanda Vətəndaş Cəmiyyətinin In-
kişafına Yardım Assosiasiyasının (AVCIYA) və Söz Azad-
lığını Müdafiə Fondunun (SAMF) birgə təşkil etdiyi M. 
Ə. Sabirin anadan olmasının 150 illiyinə həsr olunmuş 
Bədii Qiraət Müsabiqəsinə yekun vurulub.  Tədbiri giriş 
sözü ilə SAMF-ın sədri, şair Musa Yaqub açıb. Musa Ya-
qub qeyd edib ki, Şamaxının millət vəkili, AVCIYA-nın 

prezidenti Elxan Süleymanovun təşəbbüsü ilə ikinci ildir 
keçirilən bu müsabiqə M.Ə.Sabir yaradıcılığının təbliği, 
onun yaradıcılığının tədris prosesində tətbiqinə metodiki 
dəstək vermək, tədris prosesində fəal şagirdləri üzə çı-
xarmaqla həvəsləndirmək məqsədi daşıyır. Natiq bildi-
rib ki, müsabiqədə Şamaxı rayonunda təhsil alan tələbə 
və şagirdlər iştirak edib. Müsabiqədə iştirak edən 138 
nəfər arasından 8 bədii qiraətçi professor Tofiq Ismayılo-
vun rəhbərlik etdiyi münsiflər heyətinin qərarı ilə müka-
fatlara layiq görülüb.

5 saylı məktəbin 5-ci sinif şagirdi Sevinc Eyvazova, 2 
saylı məktəbin 6-cı sinif şagirdi Ələkbər Ələkbərov, Şir-
van kənd məktəbinin 1-ci sinif şagirdi Nərmin Molxaro-
va 1-ci yerə layiq görülüblər.

2 saylı məktəbin 11-ci sinif şagirdi Əzməmmədov Fuad 
və Nağaraxana kənd məktəbinin 5-ci sinif şagirdi Intizam 
Məmmədov 2-ci yerə, Böyük Xınıslı kənd məktəbinin 5-ci 
sinif şagirdi Aydan Dadaşova, 5 saylı məktəbin 5-ci sinif 
şagirdi Fatimə Axundova və 9 saylı məktəbin 4-cü sinif 
şagirdi Irşad Ibrahimli 3-cü yerə sahib olublar.

Mərasimdə bədii qiraətçilər yenidən səhnəyə çıxa-
raq 500-dən artıq insanın qarşısında Sabirin şeirlərini 
səsləndiriblər. Millət vəkili Elxan Süleymanov birinci 
yeri tutanlara 150 manat, ikinci yeri tutanlara 100 ma-
nat və üçüncü yeri tutanlara isə 50 manat pul mükafatı 
təqdim edib. Bundan əlavə, ilk 30 yeri tutan iştirakçıla-
ra həvəsləndirici diplomlar verilib. Həmçinin, deputat 
E.Süleymanov ötən ilki müsabiqənin 10 nəfər qalibinə və 
bu ilki 8 mükafatçının hər birinə bir il ərzində hər ay 50 
manat “Sabir” təqaüdü verəcəyini bildirib. Tədbir depu-
tatın təşəbbüsü ilə yaradılan “Pirqulu” instrumental an-
samblının Sabirin şeirləri əsasında hazırladığı kompozi-
siya ilə başa çatıb.

Şamaxıda Mirzə Ələkbər Sabirin 
adı verilən bulaqların açılışı olub

19.05.2012

APA
Şamaxının Adnalı kəndində və Şəhriyar qəsəbəsində 

bu rayondan millət vəkili Elxan Süleymanovun təşəbbüsü 
və maliyyə dəstəyi ilə çəkilən yeni su xətlərinin və inşa 
edilən bulaq komplekslərinin açılış mərasimi olub. APA-
nın xəbərinə görə, bulaqlar Şamaxı torpağında anadan 
olmuş görkəmli Azərbaycan şairi Mirzə Ələkbər Sabirin 
150 illik yubileyi ilə əlaqədar “Sabir bulağı” adlandırı-
lıb. Mərasimlərdə deputat Elxan Süleymanov, rayon Icra 
Hakimiyyəti başçısının birinci müavini Qasım Qasımov, 
tanınmış şair, Söz Azadlığını Müdafiə Fondu sədri Musa 
Yaqub çıxış ediblər.

Məlumat verilib ki, uzun illərdi içməli su sarıdan 
əziyyət çəkən Adnalı kənd əhalisi üçün 1600 metr və 
Şəhriyar sakinləri üçün 1 kilometr uzunluğunda plastik 
borularla yeni su xətti çəkilib. Yerli əhali millət vəkilinin 
bu yaşayış məntəqələrinə su çəkdirməsini böyük razılıq-
la qarşılayıb. Mərasimdə M.Ə.Sabirin yaradıcılığına həsr 
edilən II bədii qiraət müsabiqəsinin qalibləri böyük şai-
rin şeirlərini söyləyiblər. Tədbir yerli aşıqların ifasında 
konsert proqramı ilə başa çatıb.

Qeyd edək ki, millət vəkili Elxan Süleymanov Şama-
xının 17 yaşayış məntəqəsinə su çəkdirəcəyini bildirib. 
Tədbirdə Kələxana və Carhan kəndlərində içməli su 
xətlərinin çəkilişi həyata keçirildiyi qeyd olunub.

Avropa Şurasında "siyasi məhbus" 
anlayışının meyarları hazırlanacaq

21.05.2012

Trend
Avropa Şurasında "siyasi məhbus" anlayışının meyar-

ları hazırlanacaq.
Azərbaycanın Avropa Şurası Parlament Assambleya-

sında nümayəndə heyətinin üzvü, deputat Elxan Süley-
manov Trend-ə bildirib ki, qurumun Hüquq məsələləri 
və insan hüquqları komitəsinin bazar ertəsi Parisdə 
keçirilən iclasında "Siyasi məhbuslar məsələsinə yenidən 
baxılması" mövzusunda məruzələrin bölünməsinə dair 
müraciətlər müzakirə edilib.

Onun sözlərinə görə, müzakirələr zamanı bu məsələ 
ilə bağlı obyektivlik nümayiş etdirilməsinin və məsələnin 
həlli istiqamətində real irəliləyişlərə nail olmaq üçün 
komitə üzvlərinin siyasi məhbusların izlənilməsi və "siya-
si məhbus" anlayışının müəyyən edilməsi məruzələrinin 
bölünməsi barədə müraciəti dəstəklənib.

Elxan Süleymanov bu qərarın qəbul edilməsini, 
eyni zamanda, Avropa Şurasına üzv dövlətlərin bir 
ailədə birləşdiyi Avropa məkanında nəhayət ki, Avro-
pa dəyərlərinə və qanunun aliliyinə hörmət edilməsi 
istiqamətində atılmış addım kimi qiymətləndirib.

Ştrasserin Azərbaycana dair məruzə hazırlama-
sı məsələsinə aydınlıq gətirən millət vəkili deyib ki, 
komitənin bu qərarına əsasən Avropa Şurasında, ilk 
növbədə, "siyasi məhbus" anlayışının meyarları hazır-
lanmalı və plenar iclasda qətnamə qəbul edilməlidir.

"Yalnız bundan sonra üzv ölkələrdə siyasi məhbus 
olmaları iddia edilənlərin izlənilməsi həyata keçirilə 

bilər. Odur ki, Hüquq məsələləri komitəsinin bugünkü 
qərarı Avropa Şurasında yeni səhifənin açılması kimi 
qiymətləndirilə bilər", - o deyib.AŞPA-da Azərbaycanda 
siyasi məhbuslar məsələsinə dair qərar qəbul edildi.

Parisdə AŞPA-nin Hüquq məsələləri və insan 
hüquqları komitəsinin iclası keçirilib

21.05.2012

Salamnews.org
Bu gün Parisdə Avropa Şurası Parlament Assamble-

yasının (AŞPA) Hüquq məsələləri və insan hüquqları 
komitəsinin iclası keçirilib.

SalamNews-un məlumatına görə, iclasda Komitənin 
28 üzvünün “Siyasi məhbuslar məsələsinə yenidən ba-
xılması” mövzusunda məruzələrin bölünməsinə dair 
müraciətləri müzakirə edilib.

Komitənin üzvü, Milli Məclisin deputatı Elxan Sü-
leymanov bildirib ki, hazırki müzakirələr bütövlükdə 
Avropa Şurası üçün xüsusi əhəmiyyət daşıyır. Siyasi 
məhbus məsələsi 10 ildən çox müddətdə Avropa Şura-
sında ciddi müzakirə və mübahisələr obyekti olub. Bu 
mübahisələrin kökündə isə “siyasi məhbus” anlayışının 
beynəlxalq-hüquqi təbiətinin qeyri müəyyən olaraq qal-
ması, onun hüquqi meyarlarının müəyyən edilməməsi, 
problemlə bağlı Avropa Şurasında üzv dövlətlərin 
bərabər hüquqlara malik olması prinsipinin pozulması 
durur.

O deyib: "Aparılan işlər nəticəsində Avropa Şurasın-
da siyasi məhbus məsələsi ətrafında gərginlik 2005-ci 
ildən səngiyib. Azərbaycanda siyasi məhbus məsələləri 
üzrə xüsusi məruzəçi mandatı ləğv edilib. Lakin bəzi 
qüvvələrin səyləri nəticəsində məsələ yenidən gündəliyə 
gətirilib, 2009-cu ildə “Azərbaycanda siyasi məhbus 
məsələsinin izlənilməsi” və “Siyasi məhbus anlayışı-
nın müəyyən edilməsi” məruzələrinin birləşdirilməsi 
barədə qərar qəbul edilib, bu məruzələrin hazırlanması 

isə Kristof Ştrasserə həvalə olunub. Beləliklə, Avropa Şu-
rası çərçivəsində siyasi məhbus məsələsi bir deputatın 
mövqeyindən asılı vəziyyətə düşüb. Komitə 2011-ci ilin 
oktyabrında yenidən məsələyə baxıb, məruzənin adının 
dəyişdirilərək, AŞ üzv dövlətlərində “Siyasi məhbus 
məsələlərinə yenidən baxılması” adlandırılması barədə 
qərar qəbul edib. Lakin Kristof Ştrasser “siyasi məhbus” 
anlayışının hüquqi meyarlarının təyin edilməsinə 
ehtiyacın olmadığını və siyasi məhbusların yalnız 
Azərbaycanda izlənilməsi iddiasını israrla davam etdi-
rib. Nəhayət, Ştrasseri təşəbbüsü ilə hüquq məsələləri 
Komitəsi 2012-ci ilin yanvarında məsələ ilə bağlı 
dinləmələr keçirib. Dinləmələrə Ştrasser tərəfindən dəvət 
edilmiş Azərbaycanın tanınmış hüquq müdafiəçiləri 
“siyasi məhbus” anlayışının meyarlarının olmadığını 
diqqətə çatdırıblar. Çıxış edən Komitə üzvlərinin mütləq 
əksəriyyəti siyasi məhbusların izlənilməsi və “siyasi 
məhbus” anlayışının müəyyən edilməsi məruzələrinin 
bölünməsinin vacibliyini ön plana çəkiblər”.

E.Süleymanov bildirib ki, məsələ ətrafında yaranmış 
problemli vəziyyətdən çıxış məqsədilə AŞPA-nın Hü-
quq məsələləri Komitəsinin 28 üzvü bu il mayın 10-da 
bu komitənin sədri Kristofer Çopa və Katibliyə müraciət 
göndəriblər. Parlamentarilər öz müraciətlərində 
Komitənin mayın 21-də keçiriləcək iclasında “Siyasi 
məhbuslar məsələsinə yenidən baxılması” mövzusunda 
məruzələrin bölünməsi məsələsinin gündəliyə salınma-
sını və səsverməyə çıxarılmasını xahiş ediblər.

Ştrasserin Azərbaycana dair məruzə hazırlama-
sı məsələsinə toxunan deputat deyib ki, Komitənin bu 
qərarına əsasən, Avropa Şurasında ilk növbədə “si-
yasi məhbus” anlayışının meyarları hazırlanmalı və 
plenar iclasda qətnamə qəbul edilməlidir. Yalnız bun-

dan sonra üzv ölkələrdə siyasi məhbus olmaları iddia 
edilənlərin izlənilməsi həyata keçirilə bilər. Odur ki, 
Hüquq məsələləri komitəsinin 2012-ci il 21 may tarixli 
qərarı Avropa Şurasında yeni səhifənin açılması kimi 
qiymətləndirilə bilər.

AŞPA «Siyasi məhbuslar məsələsinə yenidən 
baxılması» mövzusunda məruzələrin 

bölünməsi barədə qərar qəbul etmişdir
22.05.2012

 “Azərbaycan” qəzeti
Mayın 21-də Parisdə AŞ PA-nın Hüquq Məsələləri və 

Insan Hüquqları Komitəsinin iclası keçirilmişdir. Iclas-
da komitənin 28 üzvünün "Siyasi məhbuslar məsələsinə 
yenidən baxılması" mövzusunda məruzələrin 
bölünməsinə dair müraciətləri müzakirə edilmişdir.

Bu barədə AzərTAc-a AŞ PA-nın həmin komitəsinin 
üzvü, Milli Məclisin deputatı Elxan Süleymanov 
məlumat vermişdir.

Deputat demişdir ki, hazırkı müzakirələr bütövlükdə 
Avropa Şurası üçün xüsusi əhəmiyyət kəsb edir. Belə ki, 
siyasi məhbus məsələsi 10 ildən artıq müddətdə Avropa 
Şurasında ciddi müzakirə və mübahisələr mövzusu ol-
muşdur. Bu mübahisələrin kökündə isə "siyasi məhbus" 
anlayışının beynəlxalq-hüquqi təbiətinin qeyri-müəyyən 
olaraq qalması, onun hüquqi meyarlarının müəyyən 
edilməməsi, problemlə bağlı Avropa Şurasında üzv 
dövlətlərin bərabər hüquqlara malik olması prinsipinin 
pozulması durur.

Elxan Süleymanov bildirmişdir ki, aparılan işlər 
nəticəsində Avropa Şurasında siyasi məhbus məsələsi 
ətrafında gərginlik 2005-ci ildən səngimiş, Azərbaycanda 
siyasi məhbus məsələləri üzrə xüsusi məruzəçi man-
datı ləğv edilmişdir. Lakin bəzi qüvvələrin səyləri 
nəticəsində məsələ yenidən gündəliyə gətirilmiş, 2009-
cu ildə "Azərbaycanda siyasi məhbus məsələsinin 
izlənilməsi" və "Siyasi məhbus anlayışının müəyyən 

edilməsi" məruzələrinin birləşdirilməsi barədə qərar 
qəbul edilmiş, bu məruzələrin hazırlanması isə Kris-
tof Ştrasserə həvalə olunmuşdur. Beləliklə, Avropa Şu-
rası çərçivəsində siyasi məhbus məsələsi bir deputatın 
mövqeyindən asılı vəziyyətə düşmüşdü.

Milli Məclisin deputatı demişdir ki, komitə 2011-ci ilin 
oktyabr ayında yenidən məsələyə baxmış, məruzənin 
adının dəyişdirilərək, AŞ-nin üzvü olan dövlətlərdə "Si-
yasi məhbus məsələlərinə yenidən baxılması" adlandırıl-
ması barədə qərar qəbul etmişdir. Lakin Kristof Ştrasser 
"siyasi məhbus" anlayışının hüquqi meyarlarının təyin 
edilməsinə ehtiyacın olmadığını və siyasi məhbusların 
yalnız Azərbaycanda izlənilməsi iddiasını israrla davam 
etdirmişdir.

Nəhayət, K.Ştrasserin təşəbbüsü ilə komitə 2012-ci 
ilin yanvarında məsələ ilə bağlı dinləmələr keçirmiş-
dir. Dinləmələrə K.Ştrasser tərəfindən dəvət edilmiş 
Azərbaycanın tanınmış hüquq müdafiəçiləri "siyasi 
məhbus" anlayışının meyarlarının olmadığını diqqətə 
çatdırmışlar. Çıxış edən komitə üzvlərinin mütləq 
əksəriyyəti siyasi məhbusların izlənilməsi və "siyasi 
məhbus" anlayışının müəyyən edilməsi məruzələrinin 
bölünməsinin vacibliyini ön plana çəkmişlər.

Elxan Süleymanov bildirmişdir ki, məsələ ətrafında 
yaranmış problemli vəziyyətdən çıxış məqsədi ilə AŞ 
PA-nın Hüquq Məsələləri Komitəsinin 28 üzvü mayın 
10-da bu komitənin sədri Kristofer Çopa və Katibliyə 
müraciət göndərmişlər. Deputatlar müraciətlərində 
komitənin mayın 21-də keçiriləcək iclasında "Siyasi 
məhbuslar məsələsinə yenidən baxılması" mövzusunda 
məruzələrin bölünməsi məsələsinin gündəliyə salınma-
sını və səsverməyə çıxarılmasını xahiş etmişlər.

Deputat vurğulamışdır ki, prosedur qaydalarına 

əsasən məsələ mayın 21-də keçirilən iclasın gündəliyinə 
daxil edilmişdir. Müzakirələr zamanı çıxış edən komitə 
üzvləri həmkarlarını məsələ ilə bağlı obyektivlik nü-
mayiş etdirməyə və məsələnin həlli istiqamətində 
real irəliləyişlərə nail olmaq üçün siyasi məhbusların 
izlənilməsi və "siyasi məhbus" anlayışının müəyyən 
edilməsi məruzələrinin bölünməsi barədə müraciəti 
dəstəkləməyə çağırmışlar. Səsvermə nəticəsində 
məruzələrin bölünməsi barədə tarixi qərar qəbul edil-
mişdir.

Elxan Süleymanov bu qərarın qəbul edilməsini, 
eyni zamanda, Avropa Şurasına üzv dövlətlərin bir 
ailədə birləşdiyi Avropa məkanında nəhayət ki, Avro-
pa dəyərlərinə və qanunun aliliyinə hörmət edilməsi 
istiqamətində atılmış addım kimi qiymətləndirmişdir. 

Sonda K.Ştrasserin Azərbaycana dair məruzə hazır-
laması məsələsinə aydınlıq gətirən deputat demişdir 
ki, komitənin bu qərarına əsasən, Avropa Şurasında ilk 
növbədə, "siyasi məhbus" anlayışının meyarları hazırlan-
malı və plenar iclasda qətnamə qəbul edilməlidir. Yalnız 
bundan sonra üzv ölkələrdə siyasi məhbus olmaları id-
dia edilənlərin izlənilməsi həyata keçirilə bilər. Odur ki, 
Hüquq Məsələləri Komitəsinin 2012-ci il 21 may tarix-
li qərarı Avropa Şurasında yeni səhifənin açılması kimi 
qiymətləndirilə bilər.

Niderland İnstitutunun nümayəndələri 
partiya rəhbərləri ilə görüşəcək

04.06.2012

Publika.az
AVRONEST Parlament Assambleyasının (PA) 

həmsədri Kristian Vigenin rəhbərlik etdiyi Niderland 
Çoxpartiyalı Demokratiya Institutunun (NÇDI) proqram 
meneceri Kati Piri və NÇDI-nin Gürcüstan Respublika-
sındakı yerli nümayəndəsi Levan Tsutskiridzeni millət 
vəkli Elxan Süleymanova məktubla müraciət edib.

Publika.Az-ın məlumatına görə, məktubda NÇDI 
nümayəndələrinin Milli Məclisdə təmsil olunan siyasi 
partiya təmsilçiləri ilə görüşmək istəyi bildirilir, görüşün 
təşkilinə millət vəkilinin yardım eləməsi xahiş olunur.

Iyunun 3-dən başlanan səfər 5-nə qədər çəkəcək.
NÇDI nümayəndələrinin Azərbaycana nəzərdə tu-

tulan səfəri faktaraşdırıcı səfər xarakteri daşıyır və 
Azərbaycan Milli Məclisində təmsil olunan siyasi par-
tiyaların NÇDI ilə əməkdaşlıq maraqlarını öyrənməyə 
xidmət edir.

Səfərin ilk günündə Kati Piri və Levan Tsutskiridze 
AVRONEST PA-da Azərbaycan nümayəndə heyətinin 
rəhbəri Elxan Süleymanovla görüşərək NÇDI-nin 
Azərbaycanda gəaliyyət göstərən siyasi partiyalarla 
əməkdaşlıq perspektivləri və digər məsələlərlə bağlı fi-
kir mübadiləsi aparıblar.

Bakıya səfər çərçivəsində NÇDI nümayəndələrinin 
həmçinin Bütöv Azərbaycan Xalq Cəbhəsi Partiyasının 
sədri, millət vəkili Qüdrət Həsənquliyev, Böyük Quru-
luş Partiyasının sədri, millət vəkili Fazil Qəzənfəroğlu, 
Ədalət Partiyasının sədri, millət vəkili Ilyas Ismayılov, 

Vətəndaş Həmrəyliyi Partiyasının sədri, millət vəkili 
Sabir Rüstəmxanlı, Milli Dirçəliş Hərəkatı Partiyasının 
sədri, millət vəkili Fərəc Quliyev, Azərbaycan Demok-
ratik Islahatlar Partiyasının sədri, millət vəkili Asim 
Mollazadə, Yeni Azərbaycan Partiyasının beynəlxalq 
əlaqələr şöbəsinin müdiri, millət vəkili Asəf Hacıyev, 
Ana Vətən Partiyası sədrinin müavini, millət vəkili Za-
hid Orucla görüşləri nəzərdə tutulub.

NÇDI 2000-ci ildə 7 holland siyasi partiyası tərəfindən 
təsis edilib. Institut siyasi dialoq və siyasi islahat 
proseslərində 10 illik təcrübəyə malikdir. Təşkilatın 
mandatı gənc demokratiyaların siyasi sistemini 
gücləndirməkdir.

Hazırda NÇDI 21 proqram ölkəsindən 150 siyasi par-
tiya ilə əməkdaşlıq edir.

Niderland Çoxpartiyalı Demokratiya 
İnstitutunun nümayəndələri 
Azərbaycanda səfərdədirlər

04.06.2012

AzərTAc
Avronest Parlament Assambleyasının (PA) həmsədri 

Kristian Vigenin rəhbəri olduğu Niderland Çoxpartiya-
lı Demokratiya Institutunun (NÇDI) proqram meneceri 
Kati Piri və NÇDI-nin Gürcüstandakı yerli nümayəndəsi 
Levan Tsutskiridze iyunun 3-dən Azərbaycanda 
səfərdədirlər.

Iyunun 5-dək davam edəcək səfərin məqsədi 
Azərbaycan Milli Məclisində təmsil olunan siyasi parti-
yaların NÇDI ilə əməkdaşlıq maraqlarını öyrənməkdir.

Səfərin ilk günündə NÇDI nümayəndələri Avronest 
PA-da Azərbaycan nümayəndə heyətinin rəhbəri, Milli 
Məclisin deputatı Elxan Süleymanovla görüşmüş, qarşı-
lıqlı əməkdaşlıq məsələlərini müzakirə etmişlər.

NÇDI nümayəndələri Milli Məclisdə təmsil olunan si-
yasi partiyaların nümayəndələri ilə görüşəcəklər

Almaniya Bundastaqının üzvləri 
Azərbaycanda səfərdədir

06.06.2012

525-ci qəzet
Azərbaycanın Avronest Parlament Assambleyasında-

kı nümayəndə heyətinin rəhbəri, millət vəkili Elxan Sü-
leymanovun təşəbbüsü və dəvəti ilə Avropa Parlamenti 
və Almaniya Bundestaqı üzvlərindən ibarət nümayəndə 
heyəti Azərbaycanda səfərdədir.

525.az-ın məlumatına görə, nümayəndə heyətinin 
tərkibinə Avropa Parlamentinin üzvləri Dr. Hörst Şnell-
hardt və Markus Ferber, Bundestaqın üzvləri Tankred 
Schipanski, Thomas Bareib, Christoph Graber, Bundesta-
qın və AŞPA-nın sabiq üzvü Eduard Lintner, Almaniya 
Sənaye Nazirliyinin əməkdaşları Tim Brauckmüller və 
Dimos Qatidis daxildir.

Qonaqlar səfər çərçivəsində Qaçqın və Məcburi 
Köçkünlərlə Iş üzrə Dövlət Komitəsinin sədri Əli 
Həsənovla görüşəcək, Bakıdakı yataqxanalarda 
məskunlaşmış məcburi köçkünlərin həyat tərzi ilə tanış 
olacaqlar. Almaniyalı deputatlar sənaye və energetika na-
ziri Natiq Əliyev, xarici işlər naziri Elmar Məmmədyarov, 
Prezident Administrasiyasının xarici əlaqələr şöbəsinin 
müdiri Novruz Məmmədov, ARDNŞ-in vitse-preziden-
ti Elşad Nəsirov, Dövlət Neft Fondunun icraçı direktoru 
Şahmar Mövsümov, iqtisadi inkişaf naziri Şahin Mustafa-
yev, kənd təsərrüfatı naziri Ismət Abasovla görüşəcəklər.

Bundastaq üzvlərinin Ədliyyə Nazirliyi yanında Icti-
mai Komitənin üzvü Şahin Camalovla birgə penitensiar 
müəssisələrə baç çəkmələri, hüquq müdafiəçisi Eynulla 
Fətullayevlə görüşləri nəzərdə tutulub.

“Azərbaycan Respublikası-Belçika Krallığı: 
1992-2012” kitabının təqdimatı keçirilib

14.06.2012

APA
Bakıda Heydər Əliyev Irsini Araşdırma Mərkəzinin 

yeni nəşri olan “Azərbaycan Respublikası-Belçika Kral-
lığı: 1992-2012” kitabının təqdimatı və Azərbaycanla 
Belçika arasında diplomatik münasibətlərin qurulma-
sının 20 illiyinə həsr olunmuş tədbir keçirilib. APA-nın 
məlumatına görə, tədbirdə çıxış edən Azərbaycan-Belçika 
parlamentlərarası əlaqələr üzrə işçi qrupunun rəhbəri 
Elxan Süleymanov qeyd edib ki, Belçika ilə əlaqələr 
Azərbaycan üçün önəmlidir: “20-ci əsrin əvvəllərində Ba-
kıda Belçika səfirliyi açılsa da, Azərbaycan müstəqilliyini 
itirdikdən sonra bu səfirlik də fəaliyyətini dayandırıb. 
Belçika 1991-ci ildə Azərbaycanın müstəqilliyini tanı-
yan ilk dövlətlərdəndir. Parlamentlərarası əlaqələrin 
intensivliyi ölkələr arasındakı münasibətlərin daha da 
inkişafına təsir göstərir. Milli Məclisin dostluq qrupu 
son 2 ildə Belçikaya 2, qarşı tərəf isə Bakıya 3 dəfə səfər 
edib. Hər iki ölkənin parlamenti ikitərəfli əlaqələrlə ya-
naşı, beynəlxalq təşkilatlar, o cümlədən Avronest Par-
lament Assambleyası çərçivəsində əməkdaşlıq edirlər. 
Şamaxı rayonu ilə Belçikanın Toyin şəhərinin qardaşlaş-
ması məsələsinə baxılır. Eyni zamanda həmin şəhərdə 
Azərbaycan şairi Mirzə Ələkbər Sabirin abidəsinin ucal-
dılması nəzərdə tutulur. Abidənin yaxın bir il ərzində 
açılması gözlənilir. Oktyabr ayında Belçika teatrlarından 
birində M. F. Axundzadənin “Müsyö Jordan və Dərviş 
Məstəlişah” əsərinin tamaşaya qoyulması planlaşdırı-
lır”.

E. Süleymanov deyib ki, Belçika parlamentində Dağ-
lıq Qarabağ münaqişəsi barədə qətnamənin qəbulu 
gözlənilir. O, təqdim olunan kitabın Azərbaycan-Belçika 
əlaqələrini geniş işıqlandırdığını vurğulayıb.

Belçikanın Azərbaycandakı səfirliyinin müvəqqəti 
işlər vəkili Peter Booms isə bildirib ki, səfirlik belə 
bir kitabın hazırlanmasından məmnundur: “Ölkələr 
arasında strateji nöqteyi-nəzərdən yaxınlıqlar var. 
Münasibətlərin daha da yaxınlaşması 2007-ci ildə Belçi-
kanın Azərbaycanda səfirlik açması ilə nəticələndi”.

Belçika-Azərbaycan parlamentlərarası əlaqələr üzrə 
işçi qrupunun sabiq həmsədri Alan Desteks çıxışında de-
yib ki, Azərbaycan son dərəcə əhəmiyyətli dövlətlərdən 
biridir: “Azərbaycanın coğrafi mövqeyi bunu deməyə 
əsas verir. Azərbaycanın bəzi qonşuları var ki, onlarla 
münasibətlər qurmaq o qədər də asan deyil”.

A. Desteks ölkələrin parlamentləri arasında yaxşı 
münasibətlərin olduğunu, bu münasibətlərin son illər 
daha da inkişaf etdiyini söyləyib: “Bir neçə ay əvvəl Bel-
çika parlamentində Dağlıq Qarabağla bağlı dinləmələr 
keçirildi. Bu tədbirdə 200-dən artıq adam iştirak edirdi. 
Dağlıq Qarabağ məsələsinə beynəlxalq ictimaiyyətin 
dəstəyi vacibdir. Beynəlxalq hüquqla Azərbaycanın möv-
qeyi daha möhkəmdir. Heç bir dövlət Dağlıq Qarabağın 
müstəqilliyini tanımayıb. Artıq uzun illərdir dondurul-
muş olan bu münaqişə həllini tapmalıdır. Bu sahədə bi-
zim fəaliyyətimiz yavaş-yavaş da olsa irəliləyir”.

Tədbirdə çıxış edən Azərbaycan XIN-in Informasiya 
idarəsinin rəisi Cavanşir Məmmədov, Milli Məclisin de-
putatı Zahid Oruc bu cür kitabların tədqiqatçılar üçün 
mühüm mənbə rolunu oynadığını vurğulayıblar.

Daha bir Avropa ölkəsi Dağlıq Qarabağla 
bağlı qətnamə qəbul edəcək

14.06.2012

Trend
Yaxın vaxtlarda daha bir Avropa ölkəsində Dağlıq 

Qarabağla bağlı qətnamə qəbul ediləcək.
Trend-in məlumatına görə, bu barədə Azərbaycan 

Milli Məclisinin deputatı, Avronest Parlament Assamb-
leyasındakı nümayəndə heyətinin rəhbəri Elxan Süley-
manov məlumat verib. Qətnamə müəlliflərindən birinin 
özü olduğunu deyən Elxan Süleymanov ermənilərin 
prosesə müdaxilə edə biləcəyini əsas gətirərək həmin 
dövlətin adını açıqlamayıb.

Elxan Süleymanov hazırda ümumilikdə 5 ölkənin 
parlamentində müvafiq qətnamələrin qəbulu 
istiqamətində, onun şəxsən rəhbərliyi altında işlər apa-
rıldığını bildirib.

"Bu dövlətlərdən 3-də qeyd olunan sənədlərin bu ilin 
sonuna qədər, ikisində isə gələn ilin əvvəlində qəbulu 
gözlənilir", - o deyib.

Elxan Süleymanov deyib ki, bəzi nüfuzlu avropa-
lı parlamentarilər onunla söhbətdə Dağlıq Qarabağ 
münaqişəsi barədə məlumatsız olduqlarını vurğulayıb-
lar.

O qeyd edib ki, Brüsseldə Azərbaycan mədəniyyəti 
günləri, oktyabr ayında isə Şamaxıda biznes forumun 
keçirilməsi planlaşdırılır

Azərbaycan deputatları AŞPA-nın yay 
sessiyasına qatılacaqlar

21.06.2012

APA
Iyunun 25-dən 29-dək Strasburqda Avropa Şurası 

Parlament Assambleyasının yay sessiyası keçiriləcək.
Sessiyada Milli Məclisin (MM) Beynəlxalq 

münasibətlər və parlamentlərarası əlaqələr Komitəsinin 
sədri, təşkilatdakı daimi nümayəndə heyətinin rəhbəri 
Səməd Seyidovun başçılıq etdiyi deputat qrupu iştirak 
edəcək.

MM-dən APA-ya verilən məlumata görə, nümayəndə 
heyətinin tərkibinə deputatlardan Sevinc Fətəliyeva, 
Qənirə Paşayeva, Rafael Hüseynov, Sabir Hacıyev, 
Rövşən Rzayev, Elxan Süleymanov, Sahibə Qafarova, 
Fazil Mustafa və Aydın Abbasov daxildirlər.

Sessiyada Assambleya Bürosunun və Daimi 
Komitənin görülən işlər barədə hesabatı dinləniləcək, 
Avropada demokratiyanın cari vəziyyəti, miqrantlar, 
demokratiya və sosial hüquqlar üçün təhlükə, iqtisadi 
böhranın Avropada yerli və regional idarəçiliyə təsiri, 
Avropa Şurasına üzv ölkələrdə hüquq müdafiəçilərinin 
vəziyyəti, Tunisdə siyasi keçid dövrü, Assambleyanın 
monitorinq prosesinin təkmilləşdirilməsi, Avropada 
müsəlman qadınlara qarşı ayrıseçkilik və digər mövzu-
larda fikir mübadiləsi aparılacaq.

Iclaslarda nümayəndə heyətinin rəhbəri Səməd Seyi-
dov və deputatlar çıxış edəcək, gündəlikdəki məsələlərə 
münasibət bildirəcəklər.

AŞPA-da siyasi məhbuslar məsələsinə dair 
müzakirələr başa çatmayıb

29.06.2012

Milli.az
AŞPA-nın Hüquq Məsələləri və Insan Hüquqları 

Komitəsinin 26 iyun 2012-ci ildə Strasburqda keçirilən 
iclasında almaniyalı məruzəçi Kristof Ştrasserin (Sosia-
list Qrupu) "Siyasi məhbusların müəyyənləşdirilməsi" 
və "Azərbaycanda siyasi məhbuslar məsələsinin 
izlənilməsi"nə dair iki məruzəsi müzakirə edildi. Iclasda 
qeyd edilən məsələlərlə bağlı gərgin və ciddi müzakirələr 
keçirildi və müzakirələr zamanı bəzən gərginlik yüksək 
həddə çatırdı. Hesab edirəm ki, uzun illər aparılan 
mübarizə nəticəsində mümkün olmuş bu müzakirələrin 
mahiyyətinə aydınlıq gətirmək və müzakirələr zamanı 
emosiyaların gərginlik dərəcəsini təsvir etmək üçün AŞ 
çərçivəsində siyasi məhbus məsələsinin xronologiyasına 
qısaca nəzər salmaq vacibdir.

Azərbaycan 2001-ci ildə Avropa Şurasına 
bərabərhüquqlu üzv qəbul edildikdən sonra keçən dövr 
ərzində bu qurumda bəzi qüvvələr mütəmadi olararaq 
Avropa Şurası üzvlərindən yalnız Azərbaycanda siya-
si məhbusların olması kimi qərəzli və qeyri-obyektiv 
mövqedən çıxış etmişlər. Azərbaycan tərəfi keçən dövr 
ərzində davamlı şəkildə "siyasi məhbus" anlayışının 
beynəlxalq-hüquqi təbiətinin qeyri-müəyyən olaraq qal-
dığını, onun hüquqi meyarlarının müəyyən edilmədiyini, 
problemlə bağlı Avropa Şurasında üzv dövlətlərin 
bərabər hüquqlara malik olması prinsipinin pozuldu-
ğunu və Azərbaycana qarşı ayrı-seçkiliyə yol verildiyini 
diqqətə çatdırmışdı. Azərbaycanın səyləri nəticəsində 

Avropa Şurasında siyasi məhbus məsələsi ətrafında 
gərginlik 2005-ci ildən səngidi, siyasi məhbus məsələləri 
üzrə xüsusi məruzəçi mandatı ləğv edildi.

Təəssüf ki, antiazərbaycan mövqedən çıxış edən bəzi 
qüvvələrin səyləri nəticəsində məsələ 2007-ci ilin son-
larından yenidən gündəliyə gətirildi, 2009-cu ilin mart 
ayında Kristof Ştrasser "Azərbaycanda siyasi məhbus 
məsələsinin izlənilməsi" mandatı ilə Azərbaycan üzrə 
məruzəçi təyin edildi. Daha sonra Hüquq Məsələləri 
Komitəsi "siyasi məhbus" anlayışının meyarlarının olma-
dığını de-fakto etiraf edərək, 2009-cu ilin dekabr ayında 
"Siyasi məhbus anlayışının müəyyən edilməsi"nə dair 
ikinci məruzənin hazırlanması barədə qərar qəbul etdi. 
Təəssüf ki, Hüquq Məsələləri Komitəsi ikinci məruzənin 
hazırlanması üzrə mandatı da Kristof Ştrasserə 
həvalə etməklə yanaşı, qeyd edilən hər iki məruzənin 
birləşdirilməsi barədə qərar qəbul etdi. Bununla da Av-
ropa Şurası çərçivəsində siyasi məhbus məsələsi bir de-
putatın mövqeyindən asılı vəziyyətə düşdü.

Lakin Azərbaycanın səyləri nəticəsində Komitənin 
2011-ci ilin oktyabr ayında keçirilən iclasında məsələyə 
yenidən baxılmasına nail olundu. Komitə məruzənin adı-
nın dəyişdirilərək AŞ üzv dövlətlərində "Siyasi məhbus 
məsələlərinə yenidən baxılması" adlandırılması barədə 
qərar qəbul etdi. Bu qərarın qəbul edilməsi Avropa Şura-
sına üzv olan 47 ölkənin hər birində heç bir ayrı-seçkiliyə 
yol vermədən siyasi məhbus probleminin araşdırılmasını 
gündəmə gətirsə də, məsələ ilə bağlı Azərbaycana qar-
şı ayrı-seçkiliyə son qoyulmadı. Belə ki, məruzəçi Kris-
tof Ştrasser "siyasi məhbus" anlayışının hüquqi meyar-
larının təyin edilməsinə ehtiyacın olmadığını və siyasi 
məhbusların yalnız Azərbaycanda izlənilməsi iddiasını 
israrla davam etdirdi.

Qeyd etmək istərdim ki, "siyasi məhbus" anlayışı-
nın təyin olunması tələbi Avropa Şurası deputatları 
tərəfindən dəfələrlə irəli sürülüb, 2007-2010-cu illərdə 9 
dəfə Büro meyarlara yenidən baxılması ilə bağlı Komitə 
qarşısında məsələ qaldırıb.

Hüquq Məsələləri Komitəsi 2012-ci ilin yanvar sessiya-
sı zamanı məsələ ilə bağlı dinləmələr keçirdi. Dinləmələrə 
Ştrasser tərəfindən dəvət edilmiş Azərbaycanın hü-
quq müdafiəçiləri və müzakirələrdə çıxış edən Komitə 
üzvlərinin əksəriyyəti "siyasi məhbus" anlayışının bü-
tün üzv dövlətlərə şamil edilə biləcək meyarlarının ha-
zırlanmalı olduğunu, üzv ölkələrdə siyasi məhbusların 
izlənilməsi və "siyasi məhbus" anlayışının müəyyən 
edilməsi məruzələrinin bölünməsinin vacibliyini ön pla-
na çəkdilər. Komitənin 2012-ci il aprel və may ayların-
da keçirilən iclaslarında müzakirələr davam etdirildi və 
nəhayət, 21 may tarixli iclasda məruzələrin bölünməsi 
haqqında qərar qəbul edildi.

Qeyd etməliyəm ki, Prosedur Qaydalarına görə, Ştras-
serin mandatı bu ilin iyun sessiyasınadək bitdiyindən o, 
məruzələrini iyun sessiyasına qədər təqdim etməli idi. 
Odur ki, Ştrasserin hazırladığı məruzələr Komitənin 26 
iyun tarixli iclasının gündəliyinə daxil edildi. Onu da 
vurğulamaq istərdim ki, Avropa Şurası deputatlarının 
"siyasi məhbus" anlayışının müəyyənləşdirilməsi və 
Azərbaycandakı vəziyyətə ədalətli yanaşma qəbul etmək 
istəklərini nümayiş etdirərək, məsələyə dair açıq və şəffaf 
müzakirəyə nə dərəcədə hazır olduqlarını aydınlaşdır-
maq baxımından 26 iyun iclası mühüm əhəmiyyət kəsb 
edirdi.

Yuxarıda qeyd edilənlər göstərir ki, Avropa Şurasında 
indiyə qədər siyasi məhbusların razılaşdırılmış tərifi yox-
dur. Hətta BMT və "Amnesty International" kimi digər 

təşkilatlar bu termini artıq istifadə etmirlər. 26 iyunda 
kiçik səs fərqi ilə (26 lehinə, 22 əleyhinə) qəbul edilmiş 
meyarlar göstərir ki, Avropa Şurası daxilində bu vacib 
məsələyə dair hələ də böyük fikir ayrılığı mövcuddur. 
Ümumilikdə, əsas qərarlar adətən böyük səs çoxluğu ilə 
qəbul edilir, lakin aydındır ki, bu dəfə belə olmadı. Bu, 
məruzəçinin təklif etdiyi meyarların ziddiyyətli xarakte-
rini və nəticə etibarilə, onların şübhəsiz tətbiq edilməsinin 
çətinliyini göstərir.

Təəssüf ki, məruzəçinin təklif etdiyi meyarlar 2001-
ci ildə AŞ baş katibinin təsis etdiyi müstəqil ekpertlər 
qrupunun apardığı işə əsaslanır, onların təklif etdikləri 
müvəqqəti xarakter daşıyan meyarları təkrar edir. 
Xüsusilə vurğulanmalıdır ki, müstəqil ekspertlər BMT-
nin missiyasının Namibiyada və sonradan Beynəlxalq 
Qırmızı Xaç Komitəsinin (BQXK) Cənubi Afrika Res-
publikasında 20 il əvvəl istifadə etdikləri "Nerqard 
prinsipləri" əsasında hazırlanmış meyarları tətbiq 
ediblər. Professor Nerqardın tədqiqatları göstərilmiş 
ölkələrdə milli barışıq missiyasının tərkib hissəsi idi. Belə 
ki, həmin dövrdə Namibiya və Cənubi Afrika Respub-
likasında bu ölkələrin cəmiyyətləri parçalanmış, həmin 
ərazilərdə milli, irqi zəmində qarşıdurma hökm sürürdü. 
Avropa Şurası məkanında, o cümlədən Azərbaycanda isə 
vəziyyət qeyd edilən Afrika ölkələrindəki vəziyyətdən 
köklü surətdə fərqli olub, cəmiyyətdə parçalanma ol-
maması səbəbindən milli barışıq missiyasına da eh-
tiyac qalmayıb. Beləliklə, düşünürəm ki, bu meyar-
lar çox köhnəlib, dəqiq deyil və Avropa ölkələri üçün 
tamamilə qeyri-müvafiqdir. Bir çox deputatlar mənim 
mövqeyimi dəstəklədilər, belə ki, həmin meyarlara görə, 
qatillər, terrorçular və ekstremistlər siyasi məhbus he-
sab edilə bilərlər. Ümumiyyətlə, Ştrasserin meyarlarla 

bağlı məruzəsinin deputatların əksəriyyəti tərəfindən 
çox səthi, tələsik və bugünkü reallığa cavab verməyən 
gülünc sənəd olduğu vurğulandı. Hətta bu məruzənin 
bütövlükdə müzakirələrdən çıxarılması dəfələrlə təklif 
edildi.

Diqqəti çəkən əsas məqamlardan biri də ondan 
ibarətdir ki, məruzəçi Azərbaycandakı vəziyyəti 
izləmək üçün bu meyarlardan istifadə edib. Məruzəçi 
Azərbaycana dair məruzədə ictimai fikrə Azərbaycanın 
insanları qeyri-qanuni həbs etdiyi təəssüratını verərək, 
89 nəfərdən ibarət siyahını da daxil edib. Lakin onların 
çoxu artıq həbsdə deyil və digər bir neçəsi Azərbaycanda 
demokratiyanı zorakı yollarla dəyişmək üçün açıq ça-
ğırışlar etmiş təhlükəli ekstremistlərdir. Çox qəribədir 
ki, demokratiyanın istinadgahı kimi təsvir edilən quru-
mun məruzəçisi məhz gənc demokratiyamızı devirmək 
istəyən həmin şəxslərə rəsmi dəstək verir. Bundan 
əlavə, Ştrasserin məruzəsində Avropa Şurası baş ka-
tibi tərəfindən təsis edilmiş müstəqil ekspertlər qru-
punun siyasi məhbus hesab etmədikləri, xüsusilə ağır 
cinayətlərdə, insan öldürməkdə, terrorçuluqda, insan 
oğurluğunda, soyğunçuluqda, narkotik istifadəsində və 
digər təhlükəli cinayətlərdə təqsirləndirilən şəxslərin 
adları siyasi məhbuslar kimi təqdim edilib və Ştrasse-
rin özünün etiraf etdiyi kimi o, belə bir məntiqdən çıxış 
etmişdir ki, "belə şəxslərin həbsxanadan buraxılmaları 
üçün axırıncı şans ola biləcəyinə görə mən bu şəxslərin 
adlarını ehtimal olunan siyasi məhbusların vahid siyahısı 
layihəsinə salmışam".

Qəribədir ki, Ştrasser məruzədə bütün fərdi işlərə, 
əksəriyyəti milli məhkəmələrimizdə və ya Strasburq-
da Avropa Məhkəməsində həllini gözləyən məhkəmə 
işlərinə dair şəxsi bəyanatlar verir. Lakin Avropada ümu-

mi təcrübəyə görə, siyasətçilərin məhkəmə prosesinə 
müdaxiləsi qəbuledilməzdir. Avropa Şurasına üzv olan 
heç bir dövlət belə qeyri-demokratik yanaşmanı qəbul 
etməz.

Biz cənab Ştrasserin qərəzli mövqeyini və məruzələrinin 
yalnışlıqları və mənfi rəyini Avropa deputatlarına izah 
etmək üçün çox çalışdıq. Məruzənin həqiqətən ədalətsiz 
olduğunu görən Qərbi avropalı deputatların çoxu bizə 
böyük dəstək verdilər, lakin bu, çətin mübarizə idi. Hər 
iki tərəfdən müzakirələr çox emosional idi. Günün so-
nunda yalnız 2 səs fərqi (25-23) vardı, bu isə Avropa Şu-
rasında tamamilə müstəsna hal idi, çünki burada bu cür 
məruzələr həmişə çöx böyük səs çoxluğu, hətta konsen-
susla qəbul edilir.

Ümumiyyətlə, deputatlar qeyri-obyektiv, mümkün 
həll yolu təklif etməyən ədalətsiz məruzənin lehinə səs 
vermələri üçün böyük təzyiq altında idilər. Bu qədər uza-
ğa gedərək, öz həmkarlarını şantaj etmiş bəzi liderlərin bu 
qərəzli mövqelərini məğlub etmək çətindir. Məruzələri 
ətraflı oxuyan və bu təzyiqə müqavimət göstərmək 
üçün kfiayət qədər cəsarəti olanlar sağlam düşüncə 
və məntiq nümayiş etdirərək bizi dəstəklədilər. Bizi 
dəstəkləyən deputatların bəziləri onlara edilən təzyiqlər 
nəticəsində səhər iclasında, bir neçəsi isə günorta icla-
sında səsvermənin ikinci hissəsində iştirak etməmək 
məcburiyyətində qaldılar.

Sonuncu məruzə ilə bağlı biz bir sıra səsvermələrdə 
üstünlük qazandıq. Bu arada rəqiblərimiz və Katibliyin 
əməkdaşları müzakirədə iştirak etməyən digər üzvlərə 
zəng etməyə başladılar, neytral qalmış deputatlar edilən 
təzyiqlər nəticəsində mövqelərini dəyişdilər, bir siyasi 
qrupun lideri həmin qrupun üzvləri olan deputatlara 
təzyiq edərək onlara Ştrasserin məruzəsini dəstəkləmək 

tapşırığı vermişdi, Katiblik tərəfindən səsvermənin 
saxtalaşdırılması baş verdi. Bütün bu amillər isə 
səsvermənin gedişatını dəyişdi. Beləliklə, rəqiblərimizin 
çoxu müzakirədə iştirak etmədən və ya məruzə barədə 
məlumatlı olmadan, Ştrasserin məruzəsinə səs vermək 
üçün onları çağırmış siyasi liderin göstərişlərinə kor-
koranə əməl edərək, iclasın keçirildiyi kabinetə yalnız 
səsvermə anında daxil oldular. Şəxsi fikrə yer verilmədi 
və bir sıra deputatlar təklikdə bizə bildirdilər ki, bizim 
mövqeyimiz tamamilə düzgündür, ancaq onlar Ştrasseri 
dəstəkləməsələr, siyasi gələcəkləri təhlükədə olacaq.

Bundan əlavə, qeyd etməliyəm ki, müzakirələr 
ərəfəsində "Amnesty International", "Human Rights 
Watch", "Freedom House", "Human Rights House Fo-
undation", "Freedom Now" və "X index the voice of free 
expression" kimi nüfuzlu beynəlxalq QHT-lər Komitə 
üzvlərinə müraciət edərək, onları Ştrasserin məruzələrini 
dəstəkləməyə çağırmışdılar. Sözsüz ki, müzakirələr 
ərəfəsində Komitə üzvlərinə belə bir müraciətin ünvan-
lanması, Azərbaycanla bağlı reallıqların təhrif edilməsi 
bizim ölkəmizə qarşı təşkil edilmiş kampaniyanın tərkib 
hissəsi idi və Avropa deputatlarına siyasi təzyiq forması 
idi. Onu da deyim ki, belə bir müraciət 27 iyun 2012-ci il 
tarixdə yuxarıda adları çəkilən təşkilatlar tərəfindən son-
radan Monitorinq Komitəsinin üzvlərinə də ünvanlandı.

Aydındır ki, bu, demokratik qərar qəbul edilməsinin 
yaxşı nümunəsi deyildir və Avropa Şurası yeni, nisbətən 
kiçik üzv dövlətlərini nüfuzdan salmaqda şəxsi mara-
ğı olan bəzi siyasi liderlərin şəxsi proqramının ardınca 
getməməlidir.

Nəhayət, vurğulamaq istərdim ki, siyasi məhbus 
məsələsi ilə bağlı Avropa Şurası çərçivəsində uzun 
müddətdir ki, mübarizə gedir, bu müəyyən mənada 

mövqelər uğrunda mübarizəni xatırladır, şübhəsiz ki, biz 
mübarizəni davam etdirəcəyik. Misal üçün, müzakirələr 
zamanı biz cari ilin mart ayında uduzduq, may ayında 
isə qalib gəldik, yenidən iyun ayında məğlub olduq və 
indi bir daha oktyabr ayında yekun səsvermədə qalib 
gəlmək üçün bütün səylərimizi birləşdirməliyik. AŞPA-
nın növbəti sessiyasında bunu düzəldə biləcəyimizə ina-
nıram. Bu, bizə bu təkliflərin arxasındakı pis niyyətləri 
ifşa etməyə və bu məruzələrin bütün üzv dövlətlər üçün 
neqativ nəticələnəcəyini göstərmək üçün 2-3 ay vaxt ve-
rir. Inanıram ki, getdikcə daha çox siyasətçi, daha çox 
Avropa parlamentariləri Komitənin qərarının Avro-
pa Şurasında son illərdə verilmiş ən pis və mübahisəli 
qərarlardan biri olduğunu anlayacaqlar. Hesab edirəm 
ki, sağlam düşüncə və tarazlaşdırılmış mövqelərə çağı-
ran düzəlişlərin hamısı növbəti sessiyada qəbul edilmək 
üçün real imkana malikdir. Eyni standartlar Qərbi Avro-
panın qədim demokratiyalarına da tətbiq edilsə, orada 
həbs edilmiş onlarla insan bu gün dərhal azad edilməli 
olacaqlar. Indi masada olanı düzəltmək üçün bütün de-
putatları sağlam düşüncə nümayiş etdirməyə çağıracaq 
və mətnlər dəyişidirilməzsə, öz ölkələrində üzləşəcəkləri 
həqiqi risklər barədə xəbərdarlıq edəcəyik.

Beləliklə, biz öz haqlı mübarizəmizi davam etdirəcəyik 
və inanıram ki, oktyabr ayında keçiriləcək yekun 
səsvermədə avropalı həmkarlarımız Avropa dəyərlərinə, 
hüququn aliliyinə hörmət edərək ikili standartlara və 
Azərbaycana qarşı ayrı-seçkiliyə son qoyulmasına səs 
verəcəklər.

Elxan Süleymanov, 
Millət vəkili, AŞPA-nın Hüquq Məsələləri və 
İnsan Hüquqları komitəsinin üzvü

Deputat Elxan Süleymanov: 
“Mən söz vermişəm ki...”

Şamaxının millət vəkili Elxan Süleymanovun 
təşəbbüsü və maliyyə dəstəyi ilə Şamaxının 

Çarhan kəndində növbəti bulağın açılışı olub.
11.07.2012

Modern.az
Şamaxı Rayon Icra Hakimiyyətinin başçısının müa-

vini Qasım Qasımov millət vəkili Elxan Süleymanovun 
Şamaxı seçicilərinin problemlərinə qayğı ilə yanaşdığı-
nı qeyd edib: “Çarhan artıq üçüncü kənddir ki, Elxan 
müəllim buraya öz vəsaiti ilə su çəkdirib, bulaq tikdirib. 
Bunun üçün də Şamaxı camaatı onun bu nəcib əməllərini 
heç vaxt unutmayacaq” – deyə o, bildirib. Millət vəkili 
özü isə bu işlərin davamlı xarakter alacağını bildirib: 
“Mən söz vermişəm ki, on beş kənddə bu tipli bulaq-
lar olsun. Mən çox şadam ki, bu gün artıq bu bulaqlar-
dan üçüncüsünü də Şamaxı əhlinin ixtiyarına veririk. 
Su həyatdır. Demək, bu bulaq da insanlara həyat bəxş 
edir. Içimdə fəxarət hissi keçirirəm ki, bu gün üçüncü 
Sabir bulağının da açılışını edirik. Yəqin ki, yaxın zaman 
ərzində qalan on dörd kənddə də bu bulaqlar olacaq 
və insanlar bu həyat mənbəyindən istifadə edəcəklər. 
Qeyd edim ki, bulaqlara Sabir bulağı adının verilməsi də 
təsadüfi deyil. Mən özümün və Şamaxı camaatının söz 
ustadımız Sabirə olan diqqət və sevgisini nəzərə alaraq, 
bu il Sabirin 150 – illiyi ilə əlaqədar olaraq, bütün bulaq-
lara Sabir bulağı adını verməyi qərara aldım”.

Daha sonra tədbirdə iştirak edən xarici qonaq-
lar, rayon ziyalıları, kənd ağsaqqalları çıxış edərək, öz 

seçicilərinə daim diqqət və qayğı göstərdiyinə görə El-
xan Süleymanova təşəkkürlərini bildirdilər.

Bulağın açılışından sonra tədbir rayon mərkəzindən 
gələn aşıq-musiqi qrupunun çıxışı və millət vəkili Elxan 
Süleymanovun təsis etdiyi M.Ə.Sabir və  S.Ə.Şirvani 
təqaüdçüləri adına layiq görülən məktəblilərin şeir 
nömrələri ilə davam edib.

Avropa Parlamentində Azərbaycanla 
Dostluq Qrupu yaradılması barədə 

bəyanat yayımlanıb
16.07.2012

Modern.az
AVRONEST PA-da Azərbaycan nümayəndə heyə-

tinin rəhbəri, Şamaxının millət vəkili Elxan Süleyma-
novun rəhbərliyi ilə millət vəkilləri Asim Mollazadə, 
Qənirə Paşayeva, Azay Quliyev, Fazil Mustafa, Qüdrət 
Həsənquliyev və Fuad Muradovdan ibarət nümayəndə 
heyəti 18-20 iyun 2012-ci il tarixlərində Brüsseldə səfərdə 
olmuşdular. Hər iki tərəf üçün qarşılıqlı fayda kəsb edən 
bu səfərin nəticəsi olaraq iyulun əvvəllərində Avropa 
Parlamentinin bir qrup üzvü bəyanatla çıxış etmiş və 
həmin bəyanatın mətnini AVRONEST PA-da Azərbaycan 
nümayəndə heyətinə göndərmişdi. Bu barədə AVRO-
NEST PA-da Azərbaycan nümayəndə heyətinin rəhbəri 
Elxan Süleymanov məlumat verib.  

Millət vəkili Modern.az-a bildirib ki, səfər zama-
nı Azərbaycan-AI əlaqələrindəki ən son hadisələri 
müzakirə etmək, Avropa Parlamentinin fəaliyyətini ya-
xından izləmək məqsədilə müxtəlif görüşlər keçiriblər. 
Görüşlər zamanı nümayəndə heyətinin üzvləri əsasən 
Avropa Parlamentinin Azərbaycanla bağlı 24 may 2012-
ci il tarixli qətnaməsini, Ermənistan-Azərbaycan, Dağlıq 
Qarabağ münaqişəsi, o cümlədən Cənubi Qafqazdakı 
vəziyyətlə bağlı müzakirələr aparıblar.

AVRONEST PA-da Azərbaycan nümayəndə heyətinin 
təşəbbüsü ilə baş tutan səfər zamanı Azərbaycan 
nümayəndə heyətinin üzvləri Avropa Parlamentinin 
üzvləri ilə 33 fərdi görüş, Avropa Parlamentində təmsil 



203
www.elkhan-suleymanov.az

ŞAMAXININ MILLƏT VƏKILI
IKINCI IL

edilmiş siyasi qrupların nümayəndələri ilə 3 kollektiv 
görüş, 2 işgüzar nahar keçirilib və Avropa Parlamenti-
nin Alt Komitəsində Dağlıq Qarabağ münaqişəsinə dair 
konfransda iştirak ediblər.

Elxan Süleymanovun sözlərinə görə, bütün görüşlərdə, 
bir qayda olaraq, Azərbaycanın Avropanın bir hissəsi 
olması, ölkəmizin Avropanın enerji təhlükəsizliyində 
mühüm rol oynaması, Azərbaycanın işğal edilmiş tor-
paqlarından Ermənistan silahlı qüvvələrinin çıxarılması 
və Azərbaycanlı məcburi köçkünlərin vəziyyəti ilə bağlı 
məsələlər müzakirələrin  əsas predmeti olub. Eyni za-
manda müzakirələr zamanı Avropa parlamentariləri 
qeyd ediblər ki, ikitərəfli səfərlərin olması Azərbaycan 
reallıqlarını Avropada daha yaxşı anlaşılmasına yardım 
edir, bu istiqamətdə AP üzvləri ilə birgə səylər pozitiv in-
kişafa inam yaradır. Avropalı siyasətçilər Azərbaycanla 
AI əlaqələrinin dərinləşməsinin və əməkdaşlıq 
sahələrinin genişlənməsinin hər iki tərəf üçün çox vacib 
olduğunu bildirib, Avropa Parlamentində Azərbaycanın 
dostları qrupunun sayının çoxaldığının əhəmiyyətini 
və Azərbaycanın nüfuzunun getdikcə daha da artdığı-
nı qeyd ediblər. Vurğulanıb ki, Azərbaycana dair Av-
ropalı siyasətçilərin hələ də tam aydın təsəvvürlərinin 
olmaması səbəbindən ikitərəfli münasibətlərdə bəzi 
hallarda gərginlik və nəticədə xoşagəlməz sənədləin 
qəbul edilməsi praktikasına təsadüf etmək olur. Bunla-
rın aradan qalxmasına hər iki tərəf arasında dialoqun 
intensivləşdirilməsi və qarşılıqlı səfərlərin çoxalma-
sı kömək edə bilər. Odur ki, Azərbaycan nümayəndə 
heyətinin AP-da geniş tərkibdə çoxsaylı görüşlər 
keçirməsi Azərbaycanın dostlarının ölkəmizin mövqeyi-
ni müdafiə etməsi işində çox vacib töhfədir. Görüşlərdə 
həmçinin AI ölkələrində Azərbaycan haqqında geniş 

məlumat formalaşdırmaq üçün rəsmi əlaqələrdən əlavə 
vətəndaş cəmiyyəti və mədəniyyət sahəsində, eləcə də 
elm adamları və KIV nümayəndələri ilə birgə tədbirlərin 
təşkil olunmasının vacibliyi ön plana çəkilib.

Avropa Parlamentində keçirilmiş görüşlərin təfsila-
tına toxunan millət vəkili bildirib  ki, AVRONEST PA-
nın həmsədri Kristian Vigenin və vitse-prezidentləri 
Trayan Unqrueanu və Jacek Saryuj-Volski ilə görüşlərdə 
bu qurumun 2-ci sessiyasının Bakıda bu ilin aprel ayında 
çox yüksək səviyyədə təşkili, AI ilə Tərəfdaş Dövlətlər 
arasında münasibətlərin inkişafına təkan verilməsində 
Bakı sessiyasının önəmi bir daha qeyd edilib, buna görə 
Azərbaycanın siyasi rəhbərliyinə təşəkkür ifadə edilib. 
Xüsusilə  bu sessiya zamanı qəbul edilən qətnamələr AV-
RONEST PA-nın güclənməsinə, AI-Tərəfdaş ölkələrin 
əlaqələrinin daha da möhkəmlənməsinə və həmin 
ölkələrin inteqrasiya prosesində irəlləməsinə kömək 
etmələri vurğulanıb. Qeyd edilib ki, AP ilə Azəbaycanın 
Milli Məclisi arasında ikitərəfli münasibətlər AVRO-
NEST PA çərçivəsində gücləndirilməlidir, AVRONEST 
PA bütün məsələlərin birbaşa müzakirəsi və həlli üçün 
yaxşı platformadır.

Elxan Süleymanov bildirib ki, Avropa Parlamentinin 
Azərbaycan üzrə məruzəçi xanım deputat Anneli Yaat-
tenmaki ilə görüş zamanı Assosiyasiya sazişinə dair AP-
nin qəbul etdiyi aprel qətnaməsinin önəmini vurğula-
nıb. Müzakirələrin gedişatı zamanı Assosiyasia sazişinə 
Azərbaycanın ərazi bütövlüyü məsələsini daxil etmək 
üçün fəallağın artmasının vacibliyi və Azərbaycanı na-
rahat edən digər məsələlərin bildirilməsi üçün bütün 
imkanlardan istifadə edilməsinin əhəmiyyətli diqqətə 
çatdırılıb.

Millət vəkili qeyd edib ki, ümumiyyətlə, səfər zama-

nı AP-də Avropa Xalq Partiyası qrupunun, Sosialistlər 
qrupunun, Liberallar qrupunun üzvləri ilə ayrı-ay-
rılıqda görüşlər keçirilib. Işgüzar və səmimi şəraitdə 
keçən görüşlər zamanı demokratik dövlət qurucu-
luğu, insan hüquqlarına, söz və mətbuat azadlığına 
hörmətin prioritet olması önə çəkilib, 24 may 2012-ci il 
Azərbaycanda Insan hüquqlarının vəziyyətinə dair AP-
nin qətnaməsi ilə bağlı narahatçılıq ifadə edilib, Dağlıq 
Qarabağ münaqişəsinin həlli istiqamətində AI-nin rolu-
nun artırılmasının vacibliyi, münaqişənin həlli ilə bağlı 
Ermənistanın qeyri-konstruktiv mövqeyi Avropa Parla-
menti üzvlərinin diqqətinə çatdırılıb.

Elxan Süleymanovun sözlərinə görə, AVRONEST 
PA-da Azərbaycan nümayəndə heyətinin təşəbbüsü ilə 
Avropa Parlamentinə ilk dəfə gerçəkləşən tanışlıq və 
informasiya mübadiləsi xarakteri daşıyan işgüzar səfər 
bütün görüşlər zamanı yüksək qiymətləndirilib. Tərəflər 
narahatçılıq doğuran və digər tərəfdən əməkdaşlıq üçün 
perspektivli görünən məsələri qeyri – formal, açıq və 
səmimi şəraitdə müzakirə etmək imkanı qazanıblar. 
Azərbaycan nümayəndə heyəti üzvlərinin açıq və səmimi 
müzakirələrə hazır olmaları Avropa Parlamentindən 
olan həmkarlarında etibarlı tərəfdaşlıq və əməkdaşlıq 
əlaqələrinin davam etməsinə inam formalaşdırıb, tərəflər 
bu yolda meydana çıxacaq hər hansı məsələni dəqiq və 
operativ həll etmək imkanını əldə ediblər.

AVRONEST PA-da Azərbaycan nümayəndə heyətinin 
işgüzar və hər iki tərəf üçün qarşılıqlı fayda kəsb edən 
səfərinin nəticəsi olaraq iyulun əvvəllərində Avropa Par-
lamentinin bir qrup üzvü Avropa Parlamenti daxilində 
Azərbaycanla Dostluq Qrupu yaradacaqları barədə 
bəyanatla çıxış ediblər və yuxarıda qeyd etdiyimiz 
kimi həmin bəyanatın mətni artıq AVRONEST PA-da 



206
www.elkhan-suleymanov.az

ŞAMAXININ MILLƏT VƏKILI
IKINCI IL

Azərbaycan nümayəndə heyətinin üzvlərinə göndərilib. 
Bəyanatda əks etdirilmiş məsələlərin vacibliyini nəzərə 
alaraq, sənədin mətninin Azərbaycan dilinə tərcüməsini 
oxucularımızın diqqətinə çatdırırıq:

“AVRONEST PA- da Azərbaycan nümayəndə heyətinə
Avropa Parlamenti üzvlərinin bəyanatı
Azərbaycan Respublikası ilə Avropa Ittifaqı arasında 

münasibətlərdə son  hadisələrin işığında, biz - Avropa 
Parlamentinin üzvləri bizim gələcək ümumi səylərimizə 
razılıq və dəstəyimizi bildiririk.

Biz ticarət və enerji təchizatı münasibətlərində inki-
şafı, habelə demokratiya sahəsində əməkdaşlıq, insan 
hüquqlarının qorunması və xarici Avropa regionunda 
təhlükəsizlik üzrə əməkdaşlığı alqışlayırıq. Azərbaycan 
Avropa Ittifaqının əsas qonşularından biridir və 2012-ci 
ilin aprelində Bakıda keçirilən Avronest Parlament As-
sambleyasının sessiyasından sonra biz onun AI-yə daha 
yaxın tərəfdaş və dost kimi daha çox öz oriyentasiyasını 
əhatə etdiyini bilirik.

Avropa Ittifaqı ilə Azərbaycanın 7 ümumi maraq 
sahəsi vardır ki, paylaşılan dəyərlər və ideyaları inkişaf 
etdirmək üçün yaxından birgə işləyə bilər, belə ki, Av-
ropa universitetlərində təhsil alan  gənc Azərbaycanlılar 
və ya Azərbaycanın  zəngin mədəniyyəti və tarixi 
barədə daha çox məlumat almaq və səfər etmək üçün 
can atan AI-nin gənc vətəndaşlarını misal göstərmək 
olar. Həqiqətən də, 2012-ci ilin mayında Bakıda keçirilən 
Evrovision Mahnı Musabiqəsi göstərdi ki, Azərbaycan 
bizim həyatımızı daha zəngin və optimizmlə doldura-
raq beynəlxalq mədəniyyət və əyləncə səhnəsinə dəyərli 
töhfələr verə bilir.

Biz AI ilə Azərbaycan arasında əməkdaşlığın 
gücləndirilməsinə çox niyyətliyik. Bundan başqa, Avro-

pa ilə AI həll olunmamış Dağlıq Qarabağ münaqişəsinin 
vasitəçiliyində əsas rol oynaya bilər və oynamalıdır və 
Cənubi Qafqazda davam etməkdə olan sülh inkişafları-
nın qarşısını almaq məsələsinə son qoymağa kömək edə 
bilər və bilməlidir. Bu açıq problem regional sabitliyə 
və minlərlə qaçqın və məcburi köçkünlərin çətin im-
tahanının uzadılmasına daimi təhlükə təşkil edir. Bu, 
beynəlxalq hüququn pozulmasına bir ifadədir.

Parlamentin Yaattenmakinin Azərbaycanla bağ-
lı qəbul etdiyi Assosiasiya Sazişinin qəbulundan son-
ra Avropa Parlamenti Azərbaycana və dünyanın digər 
hissəsinə bütün sahələrdə dərin əməkdaşlıq etmək ma-
rağımız barədə güclü və açıq siqnal göndərdi və biz bu-
nunla sizə elan edirik ki, biz AP daxilində Azərbaycanla 
Dostluq Qrupu yaradacağıq.

Xahiş edirik, bizim isti və dostcasına xoş arzularımızı 
qəbul edin,”

Imzalar (Cəmi 52 imza).
AVRONEST PA-da Azərbaycan nümayəndə heyətinin 

rəhbəri Elxan Süleymanov sonda Avropa Parlamenti-
nin bir qrup üzvü tərəfindən qəbul edilmiş bəyanatı 
və bəyanatda qeyd edildiyi kimi Avropa Parlamenti 
daxilində Azərbaycanla Dostluq Qrupu yaradılması-
nı yüksək qiymətləndirib. O, artıq bəyanatı  imzalamış 
Avropa parlamentarilərinə təşəkkür məktubu ünvanla-
dığını, həmin məktubda Avropa Parlamentindəki dost-
larımıza inandığımız kimi AP-dəki dostlarımızın da 
Azərbaycandakı dostlarına arxalana biləcəyini bildirdi-
yini vurğulayıb.

“Tarixin yaddaşı: Şamaxı” sənədli filminin 
təqdimatı olmuşdur

30.07.2012

AzərTAc
Şamaxıda Milli Məclisin deputatı Elxan Süleymano-

vun ideya və təşkilatçılığı, “Avrasiya Beynəlxalq Araş-
dırmalar Institutu”nun və Azərbaycanda Vətəndaş 
Cəmiyyətinə Yardım Assosiasiyasının dəstəyi ilə çəkilmiş 
“Tarixin yaddaşı: Şamaxı” sənədli filminin təqdimatı ol-
muşdur.

Erməni daşnaklarının 1918-ci ilin martında Şama-
xıda törətdikləri soyqırımına həsr olunmuş sənədli 
filmin təqdimat mərasimində Milli Məclisinin depu-
tatları Elxan Süleymanov, Qənirə Paşayeva, Qüdrət 
Həsənquliyev, Fazil Qəzənfəroğlu, Türkiyədən gəlmiş 
Avropa Qəzetəçiləri dərnəyinin başqanı Adnan Fişenk 
və başqaları çıxış edərək sənədli filmin ermənilərin 
törətdikləri soyqırımla əlaqədar tarixi həqiqətlərin üzə 
çıxarılması və geniş ictimaiyyətə çatdırılmasındakı 
əhəmiyyətindən danışmışlar. Bildirilmişdir ki, mart soy-
qırımında erməni Stepan Şaumyanın və Lalayanın başçı-
lıq etdikləri silahlı erməni dəstələri Şamaxı şəhərində və 
onun 58 kəndində Azərbaycan türklərinə qarşı kütləvi 
qətliamlar törətmiş, hələ o vaxt yaradılmış istintaq ko-
missiyası tərəfindən yarımçıq qalmış araşdırmalara görə, 
8047 nəfəri qətlə yetirmiş, 58 kəndi yandırmışlar. Lakın 
ötən əsrin 90-cı illərindən bəri aparılan tarixi araşdırma-
lar ermənilər tərəfindən törədilmiş soyqırımının daha 
dəhşətli nəticələrini üzə çıxarır. Şamaxıdakı Süleyman 
dərəsində, Əngəxaran kəndi yaxınlığındakı Qanlı dərədə 
aparılacaq arxeoloji qazıntılar, şahidlərin deməsinə görə, 

daha dəhşətli mənzərəni aşkar edəcəkdir. 
Təqdimat mərasiminin iştirakçıları erməni yalanları-

nın ifşa edilməsində, onların zaman-zaman törətdikləri 
soyqırımı barədə əsl həqiqətlərin beynəlxalq ictimaiyyətə 
çatdırılmasında belə sənədli filmlərin əhəmiyyətini 
yüksək qiymətləndirmişlər.

Şamaxıda dördüncü Sabir bulağı açılıb
30.07.2012

SalamNews
Şamaxının millət vəkili Elxan Süleymanovun 

təşəbbüsü və dəstəyi ilə rayonun Meysəri kəndinə 
çəkilən içməli su xəttinin açılış mərasimi baş tutub.

SalamNews-un məlumatına görə, bir müddət bun-
dan əvvəl rayonun Adnalı və Çarhan kəndlərinə, eləcə 
də Şəhriyar qəsəbəsinə su xətləri çəkilib. Rayonun 17 
kəndinə su xətti çəkilməsini seçicilərinə vəd etmiş El-
xan Süleymanov artıq dördüncü kəndin su təchizatı 
məsələsini həll edib.

Layihə çərçivəsində 3 kilometrlik məsafədən kəndə 
su xətti çəkilib və burada bulaq kompleksi inşa edilib. 
Bulaq kompleksinə Azərbaycanın görkəmli şairi M. Ə. 
Sabirin anadan olmasının 150 illiyi münasibəti ilə “Sabir 
bulağı” adı verilib.

Açılış mərasimində Şamaxının millət vəkili ilə yanaşı 
Milli Məclisin üzvlərindən Qüdrət Həsənquliyev, Fazil 
Mustafa və Rayon Icra Hakimiyyəti başçısının müavini 
Qasım Qasımov çıxış ediblər. Mərasimdə iştirak edənlər 
bu hadisənin müstəsna əhəmiyyətini qeyd edib və millət 
vəkili Elxan Süleymanova bu xeyriyyəçilik fəaliyyətinə 
görə minnətdarlıqlarını bildiriblər.

Buradaca M.Ə.Sabirin yaradıcılığına həsr olunmuş 
Ikinci bədii qiraət müsabiqəsinin qalibləri böyük satiri-
kin şeirlərini səsləndiriblər.



211
www.elkhan-suleymanov.az

ŞAMAXININ MILLƏT VƏKILI
IKINCI IL

Avropa Parlamentinin deputatı 
Azərbaycana gəlir

27.08.2012

APA
Avropa Parlamentinin (AP) deputatı, Sosialistlər və 

Proqressiv Demokratlar alyansının üzvü, Almaniya So-
sial-Demokrat Partiyasının üzvü Norbert Neuser Mil-
li Məclisin deputatı, AVRONEST PA-da Azərbaycan 
nümayəndə heyətinin rəhbəri Elxan Süleymanovun 
dəvəti ilə avqustun 27-dən 30-dək Azərbaycanda işgü-
zar səfərdə olacaq. APA-nın xəbərinə görə, Norbert Ne-
user səfər müddətində Azərbaycan reallıqları ilə tanış 
olmaq, Dağlıq Qarabağ münaqişəsi nəticəsində ölkəyə 
dəymiş maddi və mənəvi zərər barədə məlumat əldə 
etmək istəyir. 

N. Neuser səfər zamanı Almaniyanın Reynland-Pfalz 
torpağının inzibati mərkəzi olan Maynts şəhəri ilə Bakı 
şəhəri arasında mövcud olan qardaşlaşmış şəhərlər 
əlaqələrinin bərpa edilərək yeni müstəvidə inkişafı 
təklifi ilə çıxış edəcək. Qonaq Azərbaycanın iş adamla-
rı ilə görüşməyi, Avropa Birliyinin dəstəklədiyi təhsil 
proqramları ilə tanış olmağı da planlaşdırır.

Avropalı parlamentarilər Ağdama gedəcək
29.08.2012

Publika.az
Şamaxının millət vəkili, Avronest PA-da Azərbaycan 

nümayəndə heyətinin rəhbəri və AŞPA-da nümayəndə 
heyətinin üzvü Elxan Süleymanovun təşəbbüsü və dəvəti 
ilə Avropa Parlamenti üzvlərindən ibarət nümayəndə 
heyəti Azərbaycana səfər edəcək. Publika.Az-ın verdiyi 
xəbərə görə, səfər avqustun 30-dan sentyabrın 2-dək da-
vam edəcək.

Qonaqlar avqustun 31-də Baş Nazirin müavi-
ni və Azərbaycan Respublikası Qaçqın və Məcburi 
Köçkünlərlə Iş üzrə Dövlət Komitəsinin sədri cənab Əli 
Həsənovla,  Sənaye və Energetika nazirinin müavini 
cənab Gülməmməd Cavadovla, ARDNŞ-in vitse-prezi-
denti cənab Elşad Nəsirovla,  Xarici Işlər nazirinin mü-
avini cənab Mahmud Məmmədquliyevlə görüşəcəklər. 
Nümayəndə heyəti Azərbaycanın Avronest PA-da 
nümayəndə heyəti ilə də görüşəcək.

Qonaqlar sentyabrın 1-də helikopterlə Ağdamda 
məcburi köçkün qəsəbəsinə, daha sonra isə Şamaxıya 
səfər edərək regionla yaxından tanış olacaqlar.

Avropa Parlamentinin bir qrup 
deputatı Şamaxıda olmuşdur

01.09.2012

AzərTAc
Avqustun 30-dan Azərbaycana səfərə gələn Avropa 

Parlamentinin bir qrup deputatı sentyabrın 1-də Şama-
xıda olmuşdur. Parlamentlərarası əməkdaşlığın daha da 
genişləndirilməsi, Azərbaycan ilə daha ətraflı tanışlıq, 
respublikada gedən sosial-iqtisadi inkişaf, habelə Dağ-
lıq Qarabağ münaqişəsi ilə bağlı həqiqətləri öyrənmək 
məqsədi daşıyan səfərin iştirakçıları Şamaxıya Milli 
Məclisin deputatları Elxan Süleymanovun və Qənirə Pa-
şayevanın müşayiəti ilə gəlmişdilər.

Əvvəlcə Şamaxı Diaqnostika Mərkəzində olan qonaq-
lar burada ən müasir tibbi avadanlıqlarla təchiz edilmiş 
müayinə və müalicə otaqlarına baxmışlar. Onlara ən 
çətin cərrahiyə əməliyyatlarının aparılması ilə bağlı ya-
radılmış şərait barədə ətraflı məlumat verilmişdir.

Sonra Avropa Parlamentinin deputatları 743-cü ildə 
inşa edilmiş, Qafqazda ən qədim və möhtəşəm olan Cümə 
məscidi, burada Prezident Ilham Əliyevin Sərəncamına 
əsasən ayrılmış vəsait hesabına aparılan əsaslı təmir və 
yenidənqurma işləri ilə tanış olmuşlar. Onlara 1918-ci 
ildə erməni daşnakları tərəfindən Şamaxıda törədilən 
soyqırımı, o vaxt məscidə yığışan 1500 nəfərdən çox dinc 
insanın - uşaqların, ahılların, qadınların diri-diri yandı-
rıldığı barədə müfəssəl məlumat verilmişdir.

Daha sonra avropalı deputatlar Şamaxıda Şeyxxəndan 
qəbiristanlığında uyuyan və deputat Elxan Süleyma-
novun təşəbbüsü və dəstəyi ilə yenidən bərpa edilən 
Azərbaycanın tanınmış maarifpərvər şairi S.Ə.Şirvanin 

abidəsini ziyarət etmişlər. Burada onlara Şamaxıda ya-
şayıb-yaradan mütəfəkkir şairin həyat və yaradıcılığı 
barədə ətraflı bilgilər verilmişdir.

Qonaqlarla gələn Belçika parlamentinin deputatı Ala-
in Destexhe mətbuat üçün müsahibə vermiş, bir neçə 
dəfə Azərbaycana gəldiyini, hər dəfə də böyük inkişafın 
şahidi olduğunu söyləmişdir.

Elxan Süleymanov: AŞPA Monitorinq 
Komitəsinin məruzəsini bütövlükdə 

konstruktiv hesab etmək olar
04.09.2012

www.elkhan-suleymanov.az
AŞPA Monitorinq Komitəsinin sentyabr ayının 4-də 

Parisdə keçirilən iclasında həmməruzəçilər Azərbaycanla 
bağlı hazırladıqları məruzənin ilkin variantını təqdim 
etdilər və məruzə ilə bağlı müzakirələr aparıldı. Bu 
barədə Monitorinq Komitəsinin üzvü, Şamaxının Millət 
vəkili Elxan Süleymanov məlumat verdi.

Millət vəkili bildirdi ki, Monitorinq Komitəsinin 
Azərbaycan üzrə həmməruzəçilərinin hazırladıqları 
məruzə son 4 il ərzində ölkədə baş verən dəyişiklikləri 
özündə əks etdirir. Məruzədə insan hüquqları və əsas 
azadlıqlar, demokratik institutlar, siyasi və iqtisadi is-
lahatlarla bərabər, region ətrafında mövcud geosiyasi 
vəziyyət və Ermənistan-Azərbaycan, Dağlıq Qarabağ  
münaqişəsi ilə bağlı bölmələr öz əksini tapıb. Bu baxım-
dan məruzənin ölkədə baş verən prosesləri bütövlükdə 
əhatə ediyi qənaətinə gəlmək olar.

Elxan Süleymanovun qənaətinə görə, məruzədə 
diqqəti çəkən və vacib əhəmiyyət kəsb edən məqamlardan 
biri ondan ibarətdir ki, sənəddə Ermənistan-Azərbaycan, 
Dağlıq Qarabağ  münaqişəsinə xüsusi bölmə həsr edilib. 
Burada AŞPA tarixində ilk dəfə olaraq ATƏT-in Minsk 
Qrupu tənqid edilib və Dağlıq Qarabağ münaqişəsinin 
həll edilməməsi regionun inkişafına ciddi təhdid kimi 
təqdim edilib. Azərbaycan parlamentarisi eyni zaman-
da məruzədə Iranın müstəqil Azərbaycanın mövcud-
luğuna qarşı təhdidi, bütövlükdə regionun geosiya-

si reallığı və yerli əhalinin bununla bağlı Avropadan 
gözləntilərin olmasının vurğulanmasını müsbət hal kimi 
qiymətləndirdi.

Elxan Süleymanov müzakirələr zamanı Azərbaycan 
nümayəndə heyətinin rəhbəri, millət vəkili Səməd 
Seyidovla birgə ilk qeydlərini bildirmək üçün çıxış 
etdiklərini diqqətə çatdırdı. O, çıxışında AŞPA Moni-
torinq Komitəsinin məruzəsinin bütövlükdə konstruk-
tiv və hərtərəfli sənəd kimi qiymətləndirdiyini, onun 
əsas etibarilə dəqiq faktlara və rəqəmlərə əsaslanmasını 
diqqətə çatdırdığını bildirdi. Elxan Süleymanov eyni 
zamanda məruzədə göstərilən faktların heç də hamısı-
nın müfəssəl məlumatlara istinad etmədiyini və bir sıra 
müddəalara mütləq düzəliş edilməli olduğunu bildirdi.

Millət vəkili həmçinin qeyd etdi ki, prosedur qaydala-
rına əsasən Azərbaycan tərəfi məruzəyə öz münasibətini 
3 ay müddətində bildirməlidir. Əlbəttə ki, biz bu hü-
ququmuzdan istifadə edəcəyik, müvafiq qaydada 
məruzəyə əlavə və dəyişikliklər təklif edəcəyik.

Sonda Elxan Süleymanov Monitorinq Komitəsinin ic-
lasında Azərbaycanla bağlı məruzənin ilkin variantının 
müzakirəsini bütövlükdə işgüzar şəraitdə keçirildiyini 
və Azərbaycan tərəfinin yaxın zamanlarda məruzə ilə 
bağlı rəyinin təqdim ediləcətini bir daha vurğuladı.

Şamaxının millət vəkili Elxan Süleymanovun 
AŞPA-nın Hüquq məsələləri komitəsinin 

Parisdə keçirilən iclasında Ramil Səfərovun 
əfv olunması ilə bağlı çıxışı 

06.09.2012

www.elkhan-suleymanov.az
Hörmətli Həmkarlar,
Ramil Səfərov işinin emosional aspektlərini bir kənara 

qoyaraq, mən yalnız faktların üzərində dayanacağam.
Birincisi, Ramil Səfərovun Macarıstandan Azərbaycana 

ekstradisiya olunması, tamamilə “Məhkum Olunmuş 
Şəxslərin Ekstradisiyası üzrə Avropa Konvensiyası”na 
əsasən həyata keçirilib.

Ikincisi, o, yuxarıda qeyd olunan konvensiyanın 12-ci 
maddəsinə tamamilə uyğun olaraq əfv edilib, hansı  ki, 
bu maddə belə bir iş üzrə üzv ölkənin cəzanı əfv etməsinə 
açıqca icazə verir.

Üçüncüsü aydındır ki, Ermənistanın, Ramil Səfərovla 
bağlı beynəlxalq aləmdə qaldırdığı bu müzakirə, onla-
rın işğal etdikləri ərazilərdə qanunsuz möhkəmlənməsi 
və beynəlxalq təşkilatların, (BMT, AŞPA, AP, ATƏT və 
s.) qeydsiz şərtsiz zəbt olunmuş torpaqları işğaldan azad 
etməsi tələblərindən imtina etməsi məqsədi güdür.

Azərbaycan leytenantı Ramil Səfərov, 8 il həbsdə yat-
mışdır, 20 ildən bu yana isə, minlərlə Azərbaycanlı mülki 
şəxs ermənilər tərəfindən qətlə yetirildiyinə görə bu günə 
qədər heç bir erməni cəzalandırılmamışdır.

Son illərdə  Azərbaycanın 1065 mülki vətəndaşlı 
ermənilər tərəfindən qətə yetirilmişdir. Biz bu qətllər 
barədə Avropa Şurasına müraciət etdikdə indi susduğu-

nuz kimi hamınız susmuşsunuz. Beynəlxalq ictimaiyyət 
Azərbaycan vətəndaşlarına qarşı həyata keçirilmiş erməni 
zorakılığına nəinki öz etirazını bildirməmiş, hətta bu 
məsələdə Azərbaycanın tələblərinə məhəl qoymamışdır.

Dördüncüsü, heç kim şübhə etmir ki, Azərbaycanın bö-
yük bir hissəsi, Ermənistan tərəfindən qeyri-qanuni işğal 
olunub. Hətta bu, iki gün əvvəl mənim erməni həmkarım, 
Davit Harutyunyan tərəfindən Monitorinq komitəsinin 
iclası zamanı da təsdiqlənmişdir.

Ermənistanın Azərbaycan ərazilərinin 20% -ini qeyri-
qanuni işğal etməsi faktı ilə bağlı mübahisə zamanı, o, 
təkidlə məruzəyə düzəliş verməyə çalışırdı ki, Ermənistan 
Azərbaycanın yalnız 15% ərazisini işğal edib. Bundan 
əlavə o onu da qəbul etdi ki, 1 milyon yox məhz 700 min 
Azərbaycanlı erməni işğalı nəticəsində öz evlərini tərk 
etməyə və öz ölkələrində qaçqın həyatı yaşamağa məcbur 
edilmişdir.

Mən ona bu səmimi etirafları üçün təşəkkür etmək 
istərdim və eyni zamanda mənim bütün həmkarlarımın bu 
kədərli həqiqət qarşısında susmasından təəssüfləndiyimi 
bildirmək istərdim.

Bir üzv ölkənin digər üzv ölkənin ərazisini qanunsuz 
işğal etməsini və bunun Avropa Şurası tərəfindən normal 
qəbul edilməsini Azərbaycan ictimaiyyəti artıq başa düş-
mür.

Sonda təəssüflə qeyd edirəm ki, Ramil Səfərovla bağ-
lı müzakirə və azərbaycanlı mülki şəxslərin ermənilər 
tərəfindən davamlı qətlə yetirilməsi yuxarıda qeyd olu-
nan beynəlxalq təşkilatların qərarlarının Ermənistan 
tərəfindən yerinə yetirilməməsinin nəticəsidir.

Bizim dinlərimiz ayrı olsa da hamımızın yer üzündə 
Allahı birdir. Mən sizləri haqq və ədalətə səs verməyə, 
ayrı-seçkiliyə son qoymağa çağırıram.

Avropa Parlamentinin prezidentinə 
Azərbaycandan məktub

06.09.2012

Qafqazinfo.az
Azərbaycanın Avronest Parlament Assambleyasın-

dakı nümayəndə heyətinin sədri, millət vəkili Elxan Sü-
leymanov Avropa Parlamentinin (AP) prezidenti, siyasi 
qrup rəhbərləri, Avropa Parlamentinin üzvləri, Avro-
nest Parlament Assambleyasının həmsədrlərinə Ramil 
Səfərovun azadlığa buraxılması ilə bağlı məktub ünvan-
layıb. 

Süleymanov cümə axşamı Trend-ə bildirib ki, 
məktubda Azərbaycanın qurumdakı nümayəndə 
heyətinin mövqeyi avropalı həmkarlarına çatdırılıb.

Millət vəkili vurğulayıb ki, Ramil Səfərovun Maca-
rıstandan Azərbaycana ekstradisiya olunması və daha 
sonra əfv edilməsi Avropa Konvensiyası və beynəlxalq 
hüquq standartlarına tam uyğundur.

Millət vəkili məktubunda qeyd edib ki, Ermənistanın 
Ramil Səfərovla bağlı beynəlxalq aləmdə qaldırdığı bu 
müzakirə onların təcavüzlə işğal etdikləri ərazilərdə 
qanunsuz möhkəmlənməsi və bəynəlxalq təşkilatların 
(BMT, AŞPA, AP, ATƏT və s.) qeyd-şərtsiz zəbt olunmuş 
torpaqları işğaldan azad etməsi tələblərindən imtina 
etməsi məqsədi güdür.

"Təəssüflə qeyd edirik ki, Ramil Səfərovla bağlı 
müzakirə və azərbaycanlı mülki şəxslərin ermənilər 
tərəfindən davamlı qətlə yetirilməsi yuxarıda qeyd olu-
nan beynəlxalq təşkilatların qərarlarının Ermənistan 
tərəfindən yerinə yetirilməməsinin nəticəsidir", - 
məktubda qeyd olunur. 

Avropa Parlamentinin Liberallar Qrupu 
Ramil Səfərov ilə bağlı qətnaməni müdafiə 

etməmək haqqında qərar qəbul etmişdir
12.09.2012

AzərTAc
Sentyabrın 13-də Avropa Parlamentinin (AP) plenar 

sessiyasında azərbaycanlı zabit Ramil Səfərovun işi ilə 
bağlı təcili qətnamə müzakirəyə çıxarılacaqdır.

AzərTAc xəbər verir ki, sessiya ərəfəsində Avropa 
Parlamentinin liberallar qrupunun daxili iclası keçiril-
mişdir.

Milli Məclisin deputatı, AVRONEST Parlament As-
sambleyasında Azərbaycan nümayəndə heyətinin 
rəhbəri Elxan Süleymanov bildirmişdir ki, sentyabrın 
11-də keçirilmiş iclasda Avropa Parlamentinin rumı-
niyalı deputatı Norika Nikolay Liberallar Qrupunun 
Ramil Səfərovun işi ilə bağlı qətnamə layihəsini imza-
lamamağı təklif etmişdir. Təklif qəbul olunmuşdur. Li-
berallar Qrupu Azərbaycan zabiti ilə bağlı qətnamənin 
müdafiə olunmaması haqqında qərar qəbul etmişdir. 

Liberallar hesab edirlər ki, bu qətnamə qeyri–obyek-
tivdir və sənədin heç bir hüquqi əsası yoxdur. Belə ki, 
qətnamə Avropa Parlamenti Prosedur Qaydalarının 
122-ci bəndindəki Təcili Qətnamələr adlı tələbə uyğun 
gəlmir və münaqişə tərəfləri arasında müharibəyə apa-
ran hal kimi qəbul edilə bilər. Liberalların qətnamədən 
imtina etməsinə qrupun böyük əksəriyyəti səs vermiş-
dir. 

Liberalların bu layihəni imzalamaması sənədin bü-
tün siyasi qruplar tərəfindən birgə qətnamə təklifi ol-
mayacağı deməkdir. Nəticədə Avropa Parlamentinin 



221
www.elkhan-suleymanov.az

ŞAMAXININ MILLƏT VƏKILI
IKINCI IL

plenar iclasında səsvermə üçün vahid mətn olmaya-
caqdır. Hətta iclasda hər hansı sənəd qəbul edilsə belə 
bu, bütövlükdə Avropa Parlamentinin qətnaməsi deyil, 
yalnız həmin sənədə səs verən siyasi qrupun bəyanatı 
səviyyəsində sənəd olacaqdır.

Azərbaycanlı deputatın Ramil Səfərovun 
məsələsi ilə bağlı xarici KİV-də 

məqaləsi dərc edilmişdir
sentyabr 2012-ci il

“Azərbaycan” qəzeti
Milli Məclisin deputatı, Avronest Parlament Assamb-

leyasındakı Azərbaycan nümayəndə heyətinin rəhbəri 
Elxan Süleymanovun Ramil Səfərovun məsələsi ilə bağlı 
"Wall Street Journal", "Boston Globe", "Bloomberg", Biz-
journal.com.inc, "Focus" və digər mətbu orqanlarının və 
informasiya agentliklərinin rəsmi saytlarında məqaləsi 
dərc olunmuşdur.

AzərTAc "Səfərovla bağlı "günahkar axtarışı"nda 
Azərbaycanın mülki əhalisinin iztirablarına məhəl qo-
yulmur" sərlövhəli məqalənin xülasəsini təqdim edir.

Məqalədə Ramil Səfərovun azadlığa buraxılmasından 
sonra artan məzəmmət və düşmənçiliyə görə Azərbaycan 
hakimiyyətinin narahat olduğu bildirilmişdir. Qeyd 
olunmuşdur ki, Ermənistan hökumətinin ordumuzun 
zabitinin başına 500 min dollar məbləğində mükafat 
təyin etməyi nəzərdən keçirməsi ilə bağlı mülahizələrin 
ardınca insanlar "Səfərov üçün ov mövsümü"nün 
açılması"na çağıraraq paytaxt Yerevanda toplaşmışlar. 
Avtobuslarda R.Səfərovu hədəf alan qəzəbli baxışların 
olduğu şəkillər yapışdırılmış və onun şəkilləri fəallar 
tərəfindən yandırılmışdır. Müəllif qeyd etmişdir: "Biz 
Ermənistanda tamamilə qanuni verilməni və bunun ar-
dınca əfv sərəncamını ittiham edən bu zorakı reaksiya-
lara görə ciddi narahatıq. Indi onlar beynəlxalq qanun-
dan tamamilə kənar üsullarla qisasa çağırırlar. Bu cür 
təhlükəli "günahkar axtarışı" daha çox milli qəhrəmanlar 

və düşmənlər yaratmağa bənzəyir və bu, çətin ki, Qaf-
qazda sabitliyə töhfə versin".

Məqalədə həmçinin BMT-nin Azərbaycanın işğal 
olunmuş ərazilərindən Ermənistanın dərhal, tamamilə və 
qeyd-şərtsiz geri çəkilməsinə çağıran dörd qətnaməsinin 
icra edilmədiyi vurğulanmışdır. Bildirilmişdir ki, bənzər 
qətnamələr Avropa Şurası Parlament Assambleyası, 
ATƏT və Avropa Parlamenti tərəfindən də qəbul edil-
mişdir.

E.Süleymanov diqqətə çatdırmışdır ki, R.Səfərovun 
məsələsi Varujan Karapetyanın 2001-ci ildə Ermənistana 
verilməsi ilə oxşardır. ASALA terror təşkilatının üzvü 
V.Karapetyan Parisdə Orli hava limanında səkkiz ada-
mın ölümü ilə nəticələnən partlayışda ittiham olun-
muşdu. Ömürlük həbs cəzasına məhkum edilməsinə 
baxmayaraq, Ermənistan hökumətinin müraciəti 
onun Ermənistana verilməsi ilə nəticələnmişdir. Hal-
buki V.Karapetyan Ermənistanın deyil, Suriyanın 
vətəndaşıdır. Yerevanda o, milli qəhrəman kimi qarşı-
lanmışdı.

Yazıda vurğulanmışdır ki, Ermənistan snayperləri 
tərəfindən son 20 ildə yalnız cəbhə bölgəsində 1250 mül-
ki şəxs öldürülmüş, 1300 nəfər yaralanmışdır. Bildiril-
mişdir ki, azərbaycanlı uşaqlar dəfələrlə içində partlayıcı 
yerləşdirilmiş oyuncaqlarla hədəfə alınmış, qohumları-
nın məzarlarını ziyarət edən insanlara atəş açılmış, av-
tobuslarda, qatarlarda, bərələrdə və açıq yerlərdə mülki 
şəxslər terror nəticəsində qətlə yetirilmişdir.

Müəllif yazının sonunda diqqətə çatdırmış-
dır ki, beynəlxalq ictimaiyyət mülki şəxslərin qətlə 
yetirilməsinin qarşısını almaq üçün atəşkəsin davamlı 
olaraq pozulmasını dayandırmağa kömək etməlidir".

Millət vəkili Ramil Səfərovla bağlı 
Avronestə müraciət etdi

sentyabr 2012-ci il

Publika.az
Millət Vəkili, Azərbaycanın Avronest Parlament 

Assambleyasındakı Nümayəndə heyətinin sədri El-
xan Süleymanov Avropa Parlamenti Prezidenti,  Siyasi 
Qrup Rəhbərləri, Avropa Parlamenti üzvləri, Avronest 
Parlament Assambleyası həmsədrləri, Şərq tərəfdaşlığı 
ölkələrinin Avronest PA üzvlərinə müraciət ünvanla-
yıb. Publika.Az-ın verdiyi xəbərə görə, müraciət Ramil 
Səfərovun işi ilə bağlı Azərbaycanın Avronest Parlament 
Assambleyasındakı nümayəndə heyətinin mövqeyi əks 
olunub.

Millət vəkili Ramil Səfərovun Macarıstandan 
Azərbaycana ekstradisiya olunması, “Məhkum Olun-
muş Şəxslərin Ekstradisiyası üzrə Avropa Konvensiyası” 
na əsasən həyata keçirildiyini bildirib.

“Avropa Konvensiyasının 12 – ci maddəsi açıq şəkildə 
icazə verir ki, hər hansı bir üzv ölkə öz konstitusiyası-
na və milli qanunvericiliyinə görə əfv, amnistiya və 
ya cəzanın yüngülləşdirməsini təmin etsin (in casu, 
Azərbaycan Respublikasının 109.22 –ci maddəsi). Bu 
halda ekstradisiya prossesi və daha sonra əfv bu Avropa 
Konvensiyası və beynəlxalq hüquq standartlarına tam 
uyğundur”.

Millət vəkili Azərbaycan Leytinantı Ramil Səfərov, 
8 il həbsdə yatmışdır, 20 ildən bu yana isə, minlərlə 
Azərbaycanlı mülki şəxslər ermənilər tərəfindən 
qətlə yetirildiyinə görə bu günə qədər heç bir erməni 
cəzalandırılmadığını bildirib.

“Ermənistanın, Ramil Səfərovla bağlı beynəlxalq 
aləmdə qaldirdığı bu müzakirə, onların təcavüzlə iş-
ğal etdikləri ərazilərdə qanunsuz möhkəmlənməsi və 
bəynəlxalq təşkilatların, (BMT, AŞPA, AP, ATƏT və 
s.) qeyd-şərtsiz zəbt olunmuş torpaqları işğaldan azad 
etməsi tələblərindən imtina etməsi məqsədi güdür”.

Sabah Avropa Parlamentində Ramil Səfərovun 
işi ilə bağlı qətnamə müzakirəyə çıxarılacaq

12.09.2012

Anspress.com
Parlamentin Liberallar Qrupu müvafiq sənədi 

müdafiə etməmək haqqında qərar qəbul edib
Sabah Avropa Parlamentinin (AP) plenar sessiya-

sında azərbaycanlı zabit Ramil Səfərovun işi ilə bağ-
lı təcili qətnamə müzakirəyə çıxarılacaq. ANS PRESS 
AzərTAc-a istinadən xəbər verir ki, sessiya ərəfəsində 
Avropa Parlamentinin liberallar qrupunun daxili icla-
sı keçirilib. Milli Məclisin deputatı, AVRONEST Par-
lament Assambleyasında Azərbaycan nümayəndə 
heyətinin rəhbəri Elxan Süleymanov bildirib ki, sent-
yabrın 11-də keçirilmiş iclasda Avropa Parlamentinin 
rumıniyalı deputatı Norika Nikolay Liberallar Qrupu-
nun Ramil Səfərovun işi ilə bağlı qətnamə layihəsini im-
zalamamağı təklif edib. Təklif qəbul olunub. Liberallar 
Qrupu Azərbaycan zabiti ilə bağlı qətnamənin müdafiə 
olunmaması haqqında qərar qəbul edib. 

Liberallar hesab edir ki, bu qətnamə qeyri–obyek-
tivdir və sənədin heç bir hüquqi əsası yoxdur. Belə ki, 
qətnamə Avropa Parlamenti Prosedur Qaydalarının 
122-ci bəndindəki Təcili Qətnamələr adlı tələbə uyğun 
gəlmir və münaqişə tərəfləri arasında müharibəyə apa-
ran hal kimi qəbul edilə bilər. Liberalların qətnamədən 
imtina etməsinə qrupun böyük əksəriyyəti səs verib. 

Liberalların bu layihəni imzalamaması sənədin bü-
tün siyasi qruplar tərəfindən birgə qətnamə təklifi ol-
mayacağı deməkdir. Nəticədə Avropa Parlamentinin 
plenar iclasında səsvermə üçün vahid mətn olmaya-

caq. Hətta iclasda hər hansı sənəd qəbul edilsə belə bu, 
bütövlükdə Avropa Parlamentinin qətnaməsi deyil, 
yalnız həmin sənədə səs verən siyasi qrupun bəyanatı 
səviyyəsində sənəd olacaq.

Avropa Parlamentindən ermənilərə 
daha bir zərbə

13.09.2012

Publika.az
Avropanın Azadlıq və Demokratiya Partiyası da təcili 

qətnaməyə səs verməkdən imtina etdi. Bu barədə Pub-
lika.Az-a AVRONEST PA-da Azərbaycan nümayəndə 
heyətinin rəhbəri,  Şamaxının millət vəkili Elxan Süley-
manov məlumat verib.

Iclas ərəfəsində müzakirəyə çıxarılacaq məsələ ilə 
bağlı siyasi qrup və partiyalar arasında ciddi fikir ay-
rılıqları baş verib. Liberallar qrupunun ardınca dünən, 
sentyabrın 12-də daha bir fraksiya - Avropanın Azadlıq 
və Demokratiya Partiyası da Azərbaycan zabiti ilə bağlı 
qətnaməni müdafiə etməmək haqqında qərar qəbul edib.

Daha bir siyasi qrupun qətnaməni imzalamaqdan im-
tina etməsinə münasibət bildirən millət vəkili yaranmış 
vəziyyətdə müzakirəyə çıxarılacaq sənədin bütünn siyasi 
qruplar tərəfindən səsvermə üçün vahid qətnamə təklifi 
olmayacağını və beləliklə də qəbul olunacaq sənədin 
AP-nin prosedur qaydalarına əsasən bütövlükdə Avro-
pa Parlamentinin qətnaməsi deyil, yalnız həmin sənədə 
səs verən siyasi qrupun bəyanatı səviyyəsində bir sənəd 
ola biləcəyini vurğuladı.

Xatırladaq ki, bu gün Avropa Parlamentinin (AP) 
plenar sessiyasında Ramil Səfərovun işi ilə bağlı təcili 
qətnamə layihəsinin müzakirəyə çıxarılacağı gözlənilir.

Avropa Parlamentində fikir ayrılığı
13.09.2012

Ann.az
Sentyabrın 13-də Avropa Parlamentinin (AP) ple-

nar sessiyasında Ramil Səfərovun işi ilə bağlı təcili 
qətnamə müzakirəyə çıxarılacaq. Azərbaycanda Vətəndaş 
Cəmiyyətinin Inkişafına Yardım Assosiasiyasından (AVCI-
YA) ANN.Az-a verilən məlumata görə, sessiya ərəfəsində 
AP Liberallar qrupunun daxili iclası keçirilib.

Avronest PA-da Azərbaycan nümayəndə heyətinin 
rəhbəri, Elxan Süleymanov bildirib ki, sentyabrın 11-də 
keçirilən iclasda AP-nin rumıniyalı deputatı Norika Ni-
kolay Liberallar qrupunun Ramil Səfərovun işi ilə bağlı 
olan qətnamə layihəsini imzalamamasını təklif edib. Təklif 
qəbul edilib və Liberallar qrupu Azərbaycan zabiti ilə bağlı 
qətnaməni müdafiə etməmək haqqında qərar qəbul edib.

Liberallar hesab edirlər ki, bu qətnamə qeyri-obyek-
tivdir və sənədin heç bir hüquqi əsası yoxdur. Belə ki, bu 
qətnamə AP Prosedur qaydalarının 122-ci bəndindəki 
Təcili qətnamələr adlı tələbə uyğun gəlmir və münaqişə 
tərəfləri arasında müharibəyə aparan hal kimi qəbul edilə 
bilər. Liberalların qətnamədən imtina etməsinə qrupun bö-
yük əksəriyyəti səs verib.

Liberalların bu qətnamə layihəsini imzalamamala-
rı sənədin butun siyasi qruplar tərəfindən birgə qətnamə 
təklifi olmayacağı deməkdir. Nəticədə Avropa Parlamen-
tinin plenar iclasinda səsvermə ücün vahid mətn olma-
yacaq. Hətta iclasda hər hansı sənəd qəbul edilsə belə, 
bu, bütövlükdə Avropa Parlamentinin qətnaməsi deyil, 
yalnız həmin sənədə səs verən siyasi qrupun bəyanatı 
səviyyəsində bir sənəd ola bilər.

AP-nin Liberallar Qrupu Ramil Səfərova 
qarşı qətnaməyə tərəfdar çıxmayacaq

13.09.2012

“Yeni Müsavat” qəzeti
Sentyabrın 13-də Avropa Parlamentinin (AP) plenar 

sessiyasında Ramil Səfərovun işi ilə bağlı təcili qətnamə 
müzakirəyə çıxarılacaq. 

Sessiya ərəfəsində AP Liberallar Qrupunun daxili ic-
lası keçirilib.

AVRONEST PA-da Azərbaycan nümayəndə 
heyətinin rəhbəri, millət vəkili Elxan Süleymano-
vun APA-ya verdiyi məlumata görə, sentyabrın 11-də 
keçirilən iclasda AP-nin rumıniyalı deputatı Norika Ni-
kolay Liberallar qrupunun Ramil Səfərovun işi ilə bağ-
lı olan qətnamə layihəsini imzalamamasını təklif edib. 
Təklif qəbul edilib və Liberallar Qrupu Azərbaycan 
zabiti ilə bağlı qətnaməni müdafiə etməmək haqqında 
qərar qəbul edib.

“Liberallar hesab edirlər ki, bu qətnamə qeyri-ob-
yektivdir və sənədin heç bir hüquqi əsası yoxdur. 
Belə ki, bu qətnamə AP Prosedur qaydalarının 122-
ci bəndindəki "Təcili qətnamələr" adlı tələbə uyğun 
gəlmir və münaqişə tərəfləri arasında müharibəyə apa-
ran hal kimi qəbul edilə bilər. Liberalların qətnamədən 
imtina etməsinə qrupun böyük əksəriyyəti səs verib”, 
- deyə E. Süleymanov bildirib.

E. Süleymanovun sözlərinə görə, liberalların bu 
qətnamə layihəsini imzalamamaları sənədin bütün si-
yasi qruplar tərəfindən birgə qətnamə təklifi olmaya-
cağı deməkdir: “Nəticədə Avropa Parlamentinin ple-
nar iclasında səsvermə ucun vahid mətn olmayacaq. 

Hətta iclasda hər hansı sənəd qəbul edilsə belə, bu, 
bütövlükdə Avropa Parlamentinin qətnaməsi deyil, 
yalnız həmin sənədə səs verən siyasi qrupun bəyanatı 
səviyyəsində bir sənəd ola bilər”.

Avropanın Azadlıq və Demokratiya Partiyası 
da Ramil Səfərovun işi ilə bağlı təcili 
qətnaməyə səs verməkdən imtina etdi

13.09.2012

Azadinform.az
Bu gün Avropa Parlamentinin (AP) plenar sessiyasın-

da Ramil Səfərovun işi ilə bağlı təcili qətnamə layihəsinin 
müzakirəyə çıxarılacağı gözlənilir.

“Azadinform” xəbər verir ki,  AVRONEST PA-da 
Azərbaycan nümayəndə heyətinin rəhbəri Elxan Sü-
leymanovun verdiyi məlumata əsasən, iclas ərəfəsində 
müzakirəyə çıxarılacaq məsələ ilə bağlı siyasi qrup və 
partiyalar arasında ciddi fikir ayrılıqları baş verib. Belə 
ki, Liberallar qrupunun ardınca dünən, daha bir frak-
siya - Avropanın Azadlıq və Demokratiya Partiyası da 
Azərbaycan zabiti ilə bağlı qətnaməni müdafiə etməmək 
haqqında qərar qəbul edib. Daha bir siyasi qrupun 
qətnaməni imzalamaqdan imtina etməsinə münasibət 
bildirən millət vəkili yaranan vəziyyətdə müzakirəyə 
çıxarılacaq sənədin bütün siyasi qruplar tərəfindən 
səsvermə üçün vahid qətnamə təklifi olmayacağını və 
beləliklə də qəbul olunacaq sənədin AP-nin prosedur 
qaydalarına əsasən bütövlükdə Avropa Parlamentinin 
qətnaməsi deyil, yalnız həmin sənədə səs verən siyasi 
qrupun bəyanatı səviyyəsində bir sənəd ola biləcəyini 
vurğulayıb.  

Deputat yüksək balla ali məktəblərə 
daxil olmuş məzunlara təqaüd ayırdı

14.09.2012

Modern.az
Modern.az xəbər verir ki, 85 saylı Şamaxı seç-

ki dairəsinin deputatı Elxan Süleymanov sentyabrın 
14-də Şamaxı şəhərindəki qərargahında M.Ə.Sabirin 
yaradıcılığına həsr olunmuş birinci və ikinci qiraət 
müsabiqələrinin qalibləri, eləcə də rayonun orta 
məktəblərinin 2011-ci və 2012-ci illərdə yüksək balla 
respublikanın ali məktəblərinə daxil olmuş məzunları 
ilə görüşüb. Gəncləri salamlayan deputat yeni dərs 
ilində şagird və tələbələrə uğurlar arzulayıb və növbəti 
təqaüdləri təqdim edib. Sərbəst güləş üzrə yeniyetmələr 
arasında Avropa çempionu (2012), sərbəst güləş üzrə 
yeniyetmələr arasında dünya birinciliyinin gümüş me-
dalçısı, gənclər arasında dünya birinciliyinin gümüş mü-
kafatçısı Ruslan Surxayev də tədbirdə iştirak edib.

Böyük satirikin yaradıcılığına həsr olunmuş qiraət 
müsabiqəsi deputat E.Süleymanovun təşəbbüsü və Söz 
Azadlığını Müdafiə Fondunun təşkilatçılığı ilə ikinci 
ildir ki, Şamaxı məktəblərində təhsil alan şagirdlər ara-
sında keçirilir. Müsabiqə qalibləri deputatın təyin et-
diyi təqaüdü alırlar. Bundan başqa deputat ötən ildən 
etibarən 600-dən çox bal toplayaraq ali məktəblərə daxil 
olmuş Şamaxı orta məktəblərinin məzunlarına da hər ay 
təqaüd verir. Qeyd edək ki, sabah yeni dərs ilinin başla-
ması münasibətilə, deputat Elxan Süleymanov Şamaxı-
nın mərkəzində 2 saylı orta məktəbin, eləcə də Dəmirçi 
və Ərçiman kənd məktəblərinin müəllim və şagirdləri 
ilə görüşəcək.

Millət vəkili təqaüdlər təqdim edib
14.09.2012

Azadinform.az
Şamaxının millət vəkili Elxan Süleymanov Şamaxı 

şəhərində M.Ə.Sabirin yaradıcılığına həsr olunmuş bi-
rinci və ikinci qiraət müsabiqələrinin qalibləri, eləcə də 
rayonun orta məktəblərinin 2011-ci və 2012-ci illərdə 
yüksək balla respublikanın ali məktəblərinə daxil olan 
məzunları ilə görüşüb.

“Azadinform” xəbər verir ki, millət vəkili yeni dərs 
ilində şagird və tələbələrə növbəti təqaüdləri də təqdim 
edib. Tədbirdə sərbəst güləş üzrə yeniyetmələr arasında 
Avropa çempionu (2012), sərbəst güləş üzrə yeniyetmələr 
arasında dünya birinciliyinin gümüş medalçısı, gənclər 
arasında dünya birinciliyinin gümüş mükafatçısı Ruslan 
Surxayev də iştirak edib.

Şamaxının millət vəkili yeni dərs ili 
münasibətilə şagirdlərə hədiyyə 

dəsti bağışlayıb
15.09.2012

Şamaxının millət vəkili Elxan Süleymanov yeni dərs 
ilinin başlanması ilə əlaqədar olaraq  Elşən Hüseynov 
adına Şamaxı şəhər 2 saylı tam orta məktəbdə və ra-
yonun Saleh Heydərov adına Dəmirçi kənd tam orta 
məktəbi və Cavanşir Islamov adına Ərçiman kənd əsas 
məktəbində olub. Müəllim və şagird heyətini Bilik Günü 
münasibətilə təbrik edən millət vəkili Şamaxı şəhər 2 
saylı orta məktəbə səsgücləndirici qurğu bağışlayıb, 1-ci 
sinif şagirdlərinə hədiyyə dəstləri təqdim edib.

 Şamaxının millət vəkilinin təşəbbüsü və dəstəyi ilə 
Dəmirçi kənd tam orta məktəbinin binasının dam örtü-
yü tamamilə dəyişdirilib, Ərçiman kənd əsas məktəbinin 
isə iki sinif otağı təmir edilib və döşəməsi dəyişdirilib. 
Elxan Süleymanov hər iki məktəbə kompüter və ibtidai 
sinif şagirdlərinin hər birinə hədiyyə dəstləri bağışlayıb.

Millət vəkili Bilik Günü mərasimində iştirak etdiyi 
hər üç məktəbə Azərbaycanın böyük şairi M.Ə.Sabirin 
Bakıdakı abidəsinin çərçivəyə salınmış böyük fotosunu 
təqdim edib.

"Avropa Parlamentinin hərəkəti bizlər uçun 
şok idi" Bu fikir Elxan Süleymanovun 

AP-ya ünvanladığı məktubdandır
24.09.2012

“Ədalət” qəzeti
Azərbaycanın Avronest Parlament Assambleyasındakı 

nümayəndə heyətinin rəhbəri, millət vəkili Elxan Süley-
manov Avropa Parlamentinin prezidenti Martin Şultsa 
məktub yazıb.

Bu barədə E. Süleymanovun ofisindən məlumat verilib.
Məktubda Avropa Parlamentinin sentyabrın 13-də 

qəbul etdiyi qətnamədən narahatçılıq keçirildiyi vurğula-
nıb: "Parlamentinizin təcili prosedurunun əsaslandığı 122-
ci qaydanın miqyasından tamamilə kənar bir hadisə olan 
Ramil Səfərovun işini müzakirə edən qətnamə hər zaman 
Avropanın sözlərini dinləyən və onlara riayət etməyə ha-
zır olan bizlər üçün şok idi. Müzakirə və səsverməyə nəzər 
salaraq anladıq ki, Avropa Parlamenti əslində Macarıstan 
və onun daxili siyasi mübarizələrinə dair müzakirə apa-
rırdı və bəzi siyasətçilər Macarıstandakı həmin proseslərin 
bu və ya digər hissəsinə hücum etmək üçün bu məsələdən 
sadəcə istifadə etdi. Narahatedici haldır ki, tələsik keçirilən 
və müzakirədə iştirak edənlərin bir çoxunun Azərbaycan 
və Ermənistanda vəziyyətdən sadəcə məlumatsız olduğu 
prosedurda parlament üzvlərinin 10 faizdən az hissəsi bu 
cür sənədə səs verə bilər. Hətta mənsub olduğunuz siyasi 
ailə - Sosial-Demokratlar Qrupunun üzvləri mətni səhvən 
dəstəklədikdən sonra səslərini dəyişdilər".

Məktubda o da qeyd olunub ki, sentyabrın 13-ü təqdim 
edilmiş mətn və onun müzakirəsinin işğal edilmiş ərazilər 
və ya Azərbaycandakı müharibə ilə heç bir əlaqəsi yoxdur. 

Bakıda “Körpülərin salınması” adlı 
beynəlxalq konfrans keçiriləcək

26.09.2012

İctimai tv
Məqsəd Azərbaycanla Avropa Ittifaqı arasında 

əməkdaşlığın genişləndirilməsidir
Sentyabrın 27-də Azərbaycanda Vətəndaş Cəmiyyəti-

nin Inkişafına Yardım Assosiasiyası (AVCIYA) və Av-
ropa Məsələləri üzrə Institutun (INEA) təşkilatçılığı ilə 
Bakıda “Körpülərin salınması” adlı beynəlxalq konfrans 
keçiriləcək. 

AVCIYA-dan  bildiriblər ki, beynəlxalq konfrans 
siyasət, iqtisadiyyat, idman və elm-təhsil sahələrini 
əhatə etməklə, adı çəkilən sahələrdə Azərbaycan ilə Av-
ropa Ittifaqı arasında əməkdaşlığın artmasına, qarşılıqlı 
anlaşma və etibarın yüksəlməsinə xidmət edəcək.

Qeyd edək ki, dövlət və hökumət nümayəndələrinin 
də qatılacağı konfransın iştirakçıları sırasında Avro-
pa ölkələrində fəaliyyət göstərən siyasətçilər, keçmiş 
dövlət məmurları, deputatlar, nazirlər və digər hökumət 
üzvləri, eləcə də Avropa Ittifaqının strukturlarında 
fəaliyyətdə olan şəxsləri də olacaqlar. Iqtisadiyyat, elm 
və idman sahələrində tanınmış xadimlərin konfransın 
müvafiq bölmələrinin işində təmsil olunacağı gözlənilir. 

Bakıda “Körpülərin salınması” adlı 
beynəlxalq konfrans işə başlamışdır

27.09.2012

AzərTAc
Sentyabrın 27-də Azərbaycanda Vətəndaş 

Cəmiyyətinin Inkişafına Yardım Assosiasiyası (AVCIYA) 
və Avropa Məsələləri üzrə Institutun (INEA) təşkilatçılığı 
ilə Bakıda “Jumeirah Bilgeh Beach” otelində “Körpülərin 
salınması” adlı beynəlxalq konfrans işə başlamışdır.

AzərTAc xəbər verir ki, AVCIYA və INEA arasında 
əvvəlcədən əldə edilmiş razılığa əsasən təşkil edilən iki-
günlük beynəlxalq konfransda Avropanın 14 ölkəsindən 
40-dan çox yüksək vəzifəli nümayəndə iştirak edir. 
Tədbirdə siyasi, iqtisadi, idman, elm, təhsil və digər 
sahələrdə əməkdaşlığın perspektivləri, həmin sahələrdə 
Azərbaycan ilə Avropa Ittifaqı arasında münasibətlərin 
genişlənməsi, qarşılıqlı anlaşma və etibarın yüksəldilməsi 
məsələləri və s. müzakirə olunacaqdır.

Yerli dövlət və hökumət nümayəndələrinin də qa-
tıldığı tədbirdə, konfrans iştirakçıları sırasında Avropa 
ölkələrində fəaliyyətdə olan siyasətçilər, keçmiş dövlət 
məmurları, nazirlər Avropa Parlamentinin deputatları, 
eləcə də Avropa Ittifaqı strukturlarının fəaliyyətdə olan 
və ya keçmiş məmurları vardır. 

AVCIYA-nın prezidenti, Milli Məclisin deputatı, 
AVRONEST Parlament Assambleyasında Azərbaycan 
nümayəndə heyətinin rəhbəri Elxan Süleymanov 
tədbirdə çıxış edərək, Azərbaycanın müstəqillik 
illərində qazandığı uğurlardan danışmışdır. O bildir-
mişdir ki, bəzi hallarda Azərbaycan ikili standartlar, 
ayrı-seçkiliklə üzləşir. Bu isə Azərbaycan cəmiyyətində 

haqlı narazılıq doğurur. Nədənsə bəzi dövlətlər və nü-
fuzlu şəxslər bu bölgədə təcavüzkarla təcavüzə məruz 
qalan arasında fərq qoymurlar. Bu gün hamı Dağlıq 
Qarabağ münaqişəsinin həllindən danışır. Amma heç 
kim demir ki, bu, münaqişə deyildir. Bu, Ermənistanın 
Azərbaycana qarşı hərbi təcavüzü, torpaqlarımızı iş-
ğal etməsi faktıdır. Düzdür, bəzi nüfuzlu beynəlxalq 
təşkilatlar, eləcə də problemin həlli ilə birbaşa məşğul 
olan ATƏT Ermənistanın təcavüzkar olması, eləcə də iş-
ğalçı qüvvələrin Azərbaycan torpaqlarından dərhal çıxa-
rılması barədə qərarlar qəbul etmişlər. Lakin təəssüflər 
olsun ki, bu sənədlər kağız üzərində qalmışdır. Həmin 
beynəlxalq təşkilatlar qəbul etdikləri qərarların yerinə 
yetirilməsini təcavüzkardan tələb etmirlər. Bu isə haqlı 
narazılıqlar yaradır. 

E.Süleymanov tədbir iştirakçılarını, beynəlxalq 
təşkilatların nümayəndələrini məsələyə daha ciddi ya-
naşmağa, ikili standartlara son qoyulması istiqamətində 
səylərini artırmağa çağırmışdır. 

Sonra INEA-nın sədri, Almaniyanın keçmiş dövlət 
naziri Yurgen Qramke çıxış etmiş, tədbirin yüksək 
səviyyədə təşkilinə görə minnətdarlığını bildirmişdir. 
O, Azərbaycanın təşəbbüsü ilə bu cür konfransların 
keçirilməsini rəsmi Bakının Avropaya inteqrasiyasının, 
Avropa dəyərlərinə verdiyi dəyərin bariz nümunəsi 
kimi qiymətləndirmişdir. Bildirmişdir ki, bu gün Avropa 
Azərbaycan haqqında çox az məlumata sahibdir. Buna 
görə də biz AVCIYA ilə belə bir tədbir təşkil etmişik. 
Məqsədimiz Azərbaycanın, həmçinin də Avropa Ittifa-
qının yüksək rütbəli şəxslərinin bu mövzuda qarşılıqlı 
görüş və fikir mübadiləsi aparmaları və perspektivlərə 
dair dərin məlumatların, faydalı təcrübənin bir-birinə 
ötürülməsi və toplanmasını təmin etməkdir. 

Cənubi Qafqaz, Mərkəzi Asiya və Qara dəniz region-
ları Avropanın gələcək siyasi və iqtisadi regionları sırası-
na daxildir. Burada yalnız neft və qaz nəzərdə tutulmur, 
bu ölkələr özlərinin iqtisadi artımını geniş baza əsasında 
qurmaq istəyirlər və qurmalıdırlar. Bütün Avropa Itti-
faqı ölkələri bu sahədə maraqlıdırlar. Bu, Azərbaycanın 
“Avropa Qonşuluq Siyasəti, sabitlik və təhlükəsizlik” 
siyasətində əməkdaşlığı üçün vacibdir. 

Konfrans “Avropaya doğru əməkdaşlıq” adlı birin-
ci panellə işini davam etdirmişdir. Paneldə Avropanın 
qonşuluq siyasəti və qarşıda duran problemlər müzakirə 
olunmuşdur. 

Avropa Komissiyasının keçmiş prezidenti, Lüksem-
burqun sabiq dövlət naziri və Robert Şuman Fondu-
nun keçmiş sədri Santer Jaques Azərbaycanın Cənubi 
Qafqaz regionundakı rolundan danışmış və bildirmiş-
dir ki, Azərbaycan Avropa Ittifaqı üçün vacib strateji 
tərəfdaş olduğunu artıq sübut etmişdir. Avropa Ittifaqı 
Azərbaycana layiq olduğu yüksək qiyməti verməlidir və 
bu ölkəyə bütün lazımi dəstəyi göstərməlidir. 

Avropa Parlamentinin üzvü, Sloveniyanın keçmiş xa-
rici işlər naziri Ivo Vayq isə söyləmişdir ki, Azərbaycan 
artıq beynəlxalq arenada öz sözünü deyir. Azərbaycan 
BMT Təhlükəsizlik Şurasının üzvü kimi dünyada möv-
cud olan münaqişələrin həllinə çalışır. Azərbaycan özü 
münaqişədən əziyyət çəkən ölkə olduğu üçün dünyada-
kı münaqişələrin həllinin vacibliyini daha yaxşı anlayır. 
Ermənistan-Azərbaycan, Dağlıq Qarabağ münaqişəsinin 
həllinin uzanması faydasızdır. Beynəlxalq hüquq 
Azərbaycanın tərəfindədir. ATƏT-in Minsk qrupu bu 
münaqişənin həlli istiqamətində səylərini daha da artır-
malı, Azərbaycanın ərazi bütövlüyü bərpa olunmalıdır.

Azərbaycanın xarici işlər nazirinin müavini Mahmud 

Məmmədquliyev konfransdakı çıxışında ölkəmizin 
müstəqillik illərində əldə etdiyi uğurlardan, Avro-
paya inteqrasiyasından söz açmışdır. Ermənistan-
Azərbaycan, Dağlıq Qarabağ münaqişəsindən danışan 
nazir müavini demişdir ki, rəsmi Bakı Avropa Ittifaqı-
nın Dağlıq Qarabağ üzrə məsələdəki mövqeyi ilə razı 
deyildir. Indiyədək bu münaqişə ilə bağlı beynəlxalq 
təşkilatların aydın mövqeyi yoxdur. Baxmayaraq ki, baş-
qa münaqişələrlə bağlı Avropa Ittifaqının konkret möv-
qeyi olub, Azərbaycana gələndə deyirlər ki, bu məsələdə 
ATƏT-in Minsk qrupunun mövqeyini dəstəkləyirik, bu 
qurumun hər hansı bir qərarı verməsini gözləyirik. Bu 
mövqe kifayət etmir, çünki Ermənistan bu cür yanaşma-
lardan istifadə edərək münaqişənin həlli prosesini uza-
dır. Dağlıq Qarabağ məsələsi bu gün Azərbaycan-Avropa 
Ittifaqı əməkdaşlığının inkişafına əsas maneələrdəndir.

Nazir müavini qeyd etmişdir ki, Azərbaycan Avro-
pa Ittifaqı ilə əməkdaşlığa 1996-cı ildə başlamışdır və 
ötən dövrdə müxtəlif əməkdaşlıq proqramlarının 30 
maddəsi üzrə artıq razılıq əldə olunmuşdur. Təəssüf 
ki, bu günədək Dağlıq Qarabağ maddəsi üzrə razılı-
ğa gəlinməmişdir. Biz bununla bağlı ilkin versiyanı da 
təqdim etmişik, lakin hələ cavab almamışıq.

Milli Məclis sədrinin müavini, Azərbaycanın ATƏT 
PA-dakı nümayəndə heyətinin rəhbəri Bahar Muradova 
demişdir ki, Azərbaycanın regionda oynadığı rol, Av-
ropanın mühüm enerji tərəfdaşı olması onun AI üçün 
əhəmiyyətini daha da artırır. Azərbaycan Avropa Par-
lamenti ilə əməkdaşlıqda yeni müstəviyə qədəm qoy-
muşdur. AVRONEST Parlament Assambleyasının ya-
radılması Azərbaycan ilə bu təşkilatın əməkdaşlığının 
gələcək inkişafına böyük töhfə verəcəkdir. 

“Ermənistan-Azərbaycan, Dağlıq Qarabağ 



242
www.elkhan-suleymanov.az

ŞAMAXININ MILLƏT VƏKILI
IKINCI IL

münaqişəsinin həll olunmaması Ermənistanın tutdu-
ğu qeyri-konstruktiv mövqeyi ilə bağlıdır”. Bu sözləri 
isə konfransdakı çıxışında Türkiyənin keçmiş Baş nazi-
ri Məsud Yılmaz demişdir. Bildirmişdir ki, təcavüzkar 
ölkənin bu ədalətsiz mövqeyini davam etdirməsi müm-
kün deyildir. Gec-tez bu məsələ öz həllini tapacaqdır. 
Hazırda zaman Azərbaycanın lehinə işləyir. M.Yılmaz 
qeyd etmişdir ki, bu münaqişə nəinki Azərbaycanın, 
bütün bölgənin problemidir. Bölgədə sülh və əmin-
amanlığın təmin olunması üçün bu münaqişə tez bir za-
manda həll edilməlidir.

Sonra Milli Məclisin deputatları Azay Quliyev, Fazil 
Mustafa, Fərəc Quliyev, Asim Mollazadə, Niderlandın 
keçmiş dövlət naziri Van Eeklen Villem və başqaları çı-
xış edərək mövzu ilə bağlı rəy və təkliflərini bildirmişlər. 
Çıxışlarda Azərbaycanın beynəlxalq arenada mühüm 
rol oynadığı xüsusi qeyd olunmuşdur. 

Fasilədən sonra konfrans işini “Azərbaycan və Avropa 
arasında iqtisadi əlaqələr” adlı ikinci paneldə davam et-
dirmişdir. Maraqlı diskussiya şəraitində keçən paneldə 
Azərbaycanın energetika sahəsində reallaşdırdığı 
siyasətə və turizmin inkişafı məsələlərinə xüsusi diqqət 
yetirilmişdir. Bildirilmişdir ki, ölkədə həyata keçirilən 
neft-qaz siyasəti iqtisadiyyatın inkişafına təkan verməklə 
yanaşı, digər sektorların da yüksəlişinə əlverişli şərait 
yaratmışdır. Azərbaycanın reallaşdırdığı və bilavasitə 
iştirakçısı olduğu regional layihələrin uğurla icra edildi-
yinin qeyd olunduğu müzakirələrdə ölkəmizdə alterna-
tiv və bərpa olunan enerji sahəsinin inkişafına da xüsusi 
diqqət yetirildiyi diqqətə çatdırılmışdır. Qeyd olunmuş-
dur ki, hökumətin əsas məqsədi ölkə iqtisadiyyatının 
neftdən asılılığını azaltmaqdır. Bunun nəticəsində iq-
tisadiyyata yatırılan investisiyaların böyük həcmi artıq 

qeyri-neft sektoruna yönəldilir.
Həmçinin Azərbaycan hazırda elektrik enerjisinə 

olan tələbatını özü tam təmin edir. Görülən işlər isə 
gələcəkdə Azərbaycandan elektrik enerjisinin Gürcüsta-
na, Türkiyəyə, hətta Avropaya nəqlinə imkan verəcəkdir. 
Bu məqsədlə ölkənin daxilində elektrik enerjisinin isteh-
salı potensialı artırılır, o cümlədən yeni stansiyalar tiki-
lir. 

Azərbaycanın Avropaya inteqrasiyası istiqamətində 
əldə olunmuş nailiyyətlərin qeyd olunduğu ikinci panel 
qarşıya çıxan problemlərin həlli istiqamətində diskussi-
yalarla davam etdirilmişdir.

Azərbaycan Prezidenti İlham Əliyev Bakıda 
keçirilən «Körpülərin salınması» beynəlxalq 
konfransının iştirakçılarını qəbul etmişdir

27.09.2012

“Azərbaycan” qəzeti
Sentyabrın 27-də Azərbaycan Respublikasının Prezi-

denti Ilham Əliyev "Körpülərin salınması" beynəlxalq 
konfransında iştirak etmək üçün Bakıya gələn Avro-
pa Komissiyasının sabiq prezidenti Jak Santeri, Fran-
sanın sabiq nəqliyyat naziri, deputat Tierri Marianini, 
Türkiyənin sabiq Baş naziri Məsud Yılmazı, Niderlandın 
sabiq müdafiə naziri Villem Van Eekeleni, Sloveniyanın 
sabiq xarici işlər naziri, Avropa Parlamentinin deputa-
tı Ivo Vayqlı, Sloveniyanın sabiq iqtisadi inkişaf naziri 
Mitya Qasparini, Almaniyanın sabiq nəqliyyat və inf-
rastruktur naziri Kurt Bodeviqi, Danimarka şahzadəsi 
Kristian zu Şambur-Lippeni və Avropa Məsələləri üzrə 
Institutun idarə heyətinin sədri Yurgen Qramkeni qəbul 
etmişdir.

Azərbaycan Prezidenti Ilham ƏLIYEV qonaqları sa-
lamlayaraq dedi:                

- Xoş gəlmisiniz, sizi görməyimə çox şadam. Ümid 
edirəm ki, ölkəmizdə vaxtınız xoş keçəcəkdir. Bilirəm 
ki, siz bu gün "Körpülərin salınması" mövzusunda konf-
ransda iştirak edirsiniz. Düşünürəm ki, konfrans üçün 
gözəl mövzu seçilib və Azərbaycanda gedən prosesləri 
əks etdirir. Fikrimcə, körpülərin salınması bizim region-
da, dünyada və müxtəlif mədəniyyətlər arasında xarici 
siyasətimizin əhəmiyyətli  istiqamətlərindən biridir.

Sizin əksəriyyətiniz artıq ölkəmizdə olmusunuz və 
Azərbaycanın qədim tarixi və bugünkü inkişafından 

məlumatlısınız. Mən çox şadam ki, müxtəlif ölkələrdən 
olan insanlar burada bir araya gəlib.

"Biz əsas diqqəti körpülərin necə qurulmasına, qar-
şılıqlı etimadın artırılmasına yönəltməliyik", - deyən 
Prezident Ilham Əliyev bildirdi ki, regionda mühüm 
rol oynayan Azərbaycanın qədim tarixi və bugünkü 
inkişafı aydın şəkildə göstərir ki, qarşılıqlı anlaşma an-
caq qarşılıqlı etimad və hörmət əsasında yaradılmalıdır. 
Dövlət başçısı vurğuladı ki, ölkəmizdə bütün xalqlar və 
müxtəlif dini etiqadların nümayəndələri əsrlər boyu bir 
ailə kimi yaşayıb və xalqımız bununla fəxr edir.

"Bizim keçən il qeyd etdiyimiz 20 illik müstəqilliyimiz 
bu müsbət meyli ancaq gücləndirib", - deyən Prezident 
Ilham Əliyev ölkəmizin ümumi inkişafının müsbət ol-
duğunu, siyasi və iqtisadi islahatların aparılmasında bö-
yük nailiyyətlər əldə edildiyini diqqətə çatdırdı. Avropa 
strukturları ilə əməkdaşlığın uğurlu olduğunu deyən 
dövlət başçısı Azərbaycanın bu sahədə bundan sonra 
daha çox tərəqqiyə ümid etdiyini və bir-birimizin ma-
raqlarını əhəmiyyətli dərəcədə dəstəkləyə biləcəyimizi 
söylədi. Prezident Ilham Əliyev qeyd etdi ki, biz siya-
si transformasiya, siyasi islahatlar, enerji təhlükəsizliyi, 
daşıma infrastrukturu və humanitar sahələrdə mü-
hüm işlər görürük. Bununla yanaşı, biz Beynəlxalq 
Təhlükəsizliyə Yardım Qüvvələrinin Əfqanıstanda apar-
dığı əməliyyatlarda fəal iştirak edirik.

Azərbaycanın Avratlantik strukturlar ilə əməkdaşlığa 
da töhfə verdiyini qeyd edən Prezident Ilham Əliyev 
ötən il ölkəmizin BMT Təhlükəsizlik Şurasına üzv 
seçilməsinə toxunaraq dedi:

- Azərbaycanın keçən il BMT Təhlükəsizlik Şura-
sına üzv seçilməsi təkcə gənc bir dövlətin tarixində 
əlamətdar hadisə deyildi. Bu, həmçinin bizə mövqeyi-

mizin, gündəliyimizin nədən ibarət olduğunu, sülh və 
sabitliyin yaranmasında beynəlxalq səylərə necə dəstək 
ola biləcəyimizi bütün dünyaya nümayiş etdirməyə 
imkan verir. Bizim, eyni zamanda, daxili problemimiz 
vardır. Bildiyiniz kimi, ən böyük problemimiz artıq 20 
ildir davam edən işğaldır. Ərazilərimizin əhəmiyyətli 
hissəsi - Dağlıq Qarabağ və heç vaxt erməni əhalisinin 
məskunlaşmadığı və Dağlıq Qarabağın inzibati 
ərazisinə daxil olmayan ətraf rayonlar işğal altında-
dır. Iyirmi ildir ki, beynəlxalq vasitəçi qrup fəaliyyət 
göstərir. Heç bir nəticə yoxdur. On səkkiz ildir ki, regi-
onda ancaq kövrək sülhün qorunmasına yardım edən 
atəşkəs rejimi hökm sürür. Amma məsələnin ən vacib 
tərəfi ondan ibarətdir ki, biz BMT Təhlükəsizlik Şu-
rasının işğalçı erməni birləşmələrinin torpaqlarımız-
dan dərhal və qeyd-şərtsiz çıxarılmasını tələb edən 
qətnamələrinin yerinə yetirilməsinə nail ola bilmirik. 
Bu, həqiqətən də çox təhlükəli vəziyyətdir. "Nə sülh, nə 
də müharibə" şəraiti həmişəlik davam edə bilməz. Lakin 
ermənilər bu status-kvonu möhkəmlətmək istəyirlər, 
heç nəyi dəyişmək və işğal olunmuş əraziləri boşalt-
maq istəmirlər. Həmsədr ölkələrin - Fransa, Rusiya və 
ABŞ liderlərinin onlara ünvanlanan ismarıclarına qulaq 
asmırlar. Bu liderlər aydın şəkildə ismarıc göndəriblər 
ki, status-kvo qəbuledilməzdir və dəyişdirilməlidir. Sta-
tus-kvonu dəyişmək üçün onlar geri çəkilməlidirlər. Bu, 
həqiqətən də bizim üçün ən böyük problemdir. Bu, həm 
də regional sabitlik və təhlükəsizlik üçün ən ciddi prob-
lemdir. Çünki münaqişə dondurulmayıb, amma sülh ol-
duqca kövrəkdir.

Əminəm ki, siz görüşləriniz zamanı maraq-
lı müzakirələr aparacaqsınız. Ümid edirəm ki, 
Azərbaycanla bağlı daha çox məlumat almaq və bu inki-

şafı görmək imkanınız olacaqdır.
Avropa Məsələləri üzrə Institutun idarə heyətinin 

sədri Yurgen QRAMKE Azərbaycanda Vətəndaş 
Cəmiyyətinin Inkişafına Yardım Assosiasiyası və Avro-
pa Məsələləri Institutunun təşəbbüsü ilə Bakıda keçirilən 
"Körpülərin salınması" mövzusunda beynəlxalq konf-
ransın yüksək səviyyədə hazırlandığını qeyd etdi və 
onun fəaliyyət istiqamətlərinə toxunaraq dedi:

- Bizim əsas fəaliyyət istiqamətlərimiz bunlardır. Bi-
rincisi, imic, digər istiqamət infrastruktur, üçüncüsü, 
bütün bunların beynəlxalq səviyyədə təqdim olunma-
sı, sonuncusu isə innovasiyadır. Biz dörd panel - siya-
si məsələlər, iqtisadiyyat, idman və təhsil panellərini 
keçirəcəyik. Qeyd etdiyim kimi, biz bunları beynəlxalq 
səviyyədə təqdim etmək fikrindəyik. Siz beynəlxalq 
səviyyədə körpülərin qurulması istiqamətində addım-
addım irəliləyirsiniz. Düşünürəm ki, siyasi, iqtisadi, id-
man və təhsil sahələri olduqca əhəmiyyətlidir.

Bəzilərimiz ilk dəfədir ki, Bakıdayıq. Biz Sizə, Sizin 
fəaliyyətinizə və xalqınıza ən böyük arzularımızı çatdırı-
rıq, biz burada çox gözəl vaxt keçirdik. Təşəkkür edirəm.

Sonda xatirə şəkli çəkdirildi.

"Avropalılar Azərbaycanın Avropa üçün 
səmimi və etibarlı tərəfdaş olmasına 

bir daha əmin oldular"
28.09.2012

Publika.az
Avropa Məsələləri üzrə Institutu (INEA) və 

Azərbaycanda Vətəndaş Cəmiyyətinin Inkişafına Yar-
dım Assosiasiyası (AVCIYA) tərəfindən “Körpülərin sa-
lınması” mövzusunda beynəlxalq konfrans keçirilir. 

Bu gün konfransda millət vəkili, AVCIYA prezidenti 
Elxan Süleymanov çıxış edib. 

O bildirib ki, belə bir tədbirin Azərbaycanda 
keçirilməsi ölkəmizin Avropa üçün vacib tərəfdaş olma-
sının göstəricisidir: 

“Sizin bu tədbirdə iştirakınız isə mənim xalqıma, 
mənim ölkəmə olan maraqdan, onu yaxından tanımaq 
istəyinizdən qaynaqlanır. Odur ki, bu beynəlxalq konf-
ransı çox önəmli və vacib əhəmiyyət kəsb edən tədbir 
kimi qiymətləndirirəm”.

E.Süleymanov qeyd edib ki, 2 gün ərzində bir sıra 
mövzular ətrafında maraqlı müzakirələr aparılıb: 

“Bu mövzular Azərbaycan və Avropa arasında 
əməkdaşlığın müxtəlif sahələrinə həsr edilmiş panellərdə 
aparıldı. Zənnimcə, bu müzakirələr hər iki tərəf üçün fay-
dalı oldu.Ümid edirəm ki, Avropanın müxtəlif ölkələrini 
təmsil edən konfrans iştirakçıları Azərbaycanın Avropa 
üçün səmimi və etibarlı tərəfdaş olmasına bir daha əmin 
oldular. 

Iştirakçısı olduğumuz beynəlxalq konfrans Avropa 
Məsələləri üzrə Institutun və Azərbaycanda Vətəndaş 
Cəmiyyətinin Inkişafına Yardım Assosiasiyasının qarşı-

lıqlı əməkdaşlığı ilə təşkil edilib. AVCIYA-nın prezidenti 
kimi, Avropa Məsələləri üzrə Institutla əməkdaşlıqdan 
məmnun olduğumu bildirirəm”. 

Qeyd edək ki, beynəlxalq konfrans bu gün yekunlaşır. 

«Körpülərin salınması» adlı beynəlxalq 
konfrans işini başa çatdırmışdır

29.09.2012

“Azərbaycan” qəzeti
Sentyabrın 28-də Bakıda "Körpülərin salınması" adlı 

beynəlxalq konfrans işini başa çatdırmışdır. AzərTAc 
xəbər verir ki, Azərbaycanda Vətəndaş Cəmiyyətinin 
Inkişafına Yardım Assosiasiyası (AVCIYA) və Avropa 
Məsələləri üzrə Institutun (INEA) təşkilatçılığı ilə sent-
yabrın 27-də işə başlayan konfransda Avropanın 14 
ölkəsindən 40-dan çox yüksək vəzifəli nümayəndə işti-
rak etmişdir.

Yerli dövlət və hökumət nümayəndələrinin də qa-
tıldıqları konfransın iştirakçıları arasında Avropa 
ölkələrində fəaliyyətdə olan siyasətçilər, keçmiş dövlət 
məmurları, nazirlər, Avropa Parlamentinin deputatları, 
eləcə də Avropa Ittifaqı strukturlarının fəaliyyətdə olan 
və ya keçmiş məmurları vardı.

Konfrans sentyabrın 28-də BMT baş katibinin "Id-
man inkişafı və sülh naminə" proqramının xüsusi 
məsləhətçisi Vilfrid Lemke və Azərbaycan Milli Olimpi-
ya Komitəsinin baş katibi Ağacan Abıyevin sədrliyi ilə 
keçirilən "Sərhədsiz idman" adlı üçüncü paneldə işini 
davam etdirmişdir.

Bu paneldə gənclər və idman nazirinin müavini Isma-
yıl Ismayılov, AFFA-nın baş katibi Elxan Məmmədov, 
Azərbaycan Şahmat Federasiyasının vitse-prezidenti 
Faiq Həsənov, Almaniya Şahmat Federasiyasının direk-
toru Horst Metzinq, FIFA-nın fəxri üzvü, alman futbolu-
nun fəxri prezidenti, keçmiş dövlət katibi Gerhard Ma-
yer-Vorfelder çıxış etmiş, müzakirələr aparılmışdır.

Natiqlər Azərbaycanda idmanın inkişafından, əldə 
edilən nailiyyətlərdən, ölkədə keçirilən beynəlxalq ya-
rışlardan, idmanın xalqlar arasında dostluq, qardaşlıq 
körpüsü olmasından danışmışlar.

Bildirilmişdir ki, Azərbaycanın müstəqil və dünya 
birliyinin bərabərhüquqlu üzvü kimi idman sahəsində 
əldə etdiyi uğurlar xalqımızın azadlığının və ölkəmizin 
müstəqilliyinin bəhrəsidir. Ölkəmizin Olimpiya oyunla-
rında əldə etdiyi nailiyyətlərin qeyd olunduğu paneldə 
respublikamızda idmanın, bədən tərbiyəsinin inkişafına 
dövlət tərəfindən böyük diqqət göstərildiyi vurğulan-
mışdır. Qeyd olunmuşdur ki, idman xalqları, gəncləri, 
millətləri bir-birinə yaxınlaşdıran, ünsiyyət yaradan 
gözəl bir amildir.

Diqqətə çatdırılmışdır ki, keçmişdə Sovetlər Ittifa-
qının tərkibində olarkən Azərbaycan idmanı inkişaf 
etsə də, bu sahədə əldə olunan nailiyyətlər beynəlxalq 
aləmdə Ümumittifaq adından tanınırdı. Lakin indi 
müstəqil Azərbaycan dövlətində idman özünə layiq 
olan yerini tuta bilmişdir. Azərbaycanda idmana, bədən 
tərbiyəsinə, idmançılara qayğı gündən-günə artır. Son 
illərin nailiyyətləri onu göstərir ki, ölkəmizdə idma-
na, Olimpiya hərəkatına, gənclərimizə göstərilən qayğı 
gənclərimiz, idmançılar tərəfindən səmərəli istifadə olu-
nur və bu gün biz mühüm nailiyyətlərin şahidiyik.

Eyni zamanda, Bakıda keçirilən beynəlxalq yarışlar 
da Azərbaycanın idman aləmində artan nüfuzundan 
xəbər verir. Bir çox beynəlxalq yarışlara uğurla ev sahib-
liyi edən Azərbaycan artıq böyük təcrübəyə malikdir. 
Bu gün ölkəmizdə davam edən FIFA U-17 qadınlararası 
dünya çempionatının uğurlu təşkili də deyilənləri sübut 
edir.

Vurğulanmışdır ki, XXX London Yay Olimpiya Oyun-

larında Azərbaycan idmançıları 10 medal qazanmışlar. 
Azərbaycanın Olimpiya yığması bu göstərici ilə 205 
ölkə arasında 30-cu olmuşdur. Millimiz Avropa ölkələri 
arasında 15-ci, MDB dövlətləri arasında 5-ci yerdə 
qərarlaşmışdır.

"Sərhədsiz idman" adlı üçüncü paneldə Azərbaycanda 
futbolun, şahmatın, boksun və digər idman növlərinin 
inkişafından geniş bəhs edilmişdir.

Daha sonra konfrans Almaniyanın Humbolt Fondu-
nun baş katibinin müavini Tomas Hesse və Dini Qurum-
larla Iş üzrə Dövlət Komitəsinin keçmiş sədri, "Irşad-Is-
lam" Araşdırmalar Mərkəzinin rəhbəri Rafiq Əliyevin 
sədrliyi ilə keçirilən "Tədqiqat və təhsil" adlı dördüncü 
paneldə işini davam etdirmişdir.

Bu paneldə təhsil nazirinin müavini Qulu Novruzov, 
akademik Vaqif Fərzəliyev, INEA-nın distant təhsil və 
Hamburq Tətbiqi Elmlər Universitetinin distant təhsil 
üzrə rəhbəri Toni Möller, Avropa və Mərkəzi Asiya üzrə 
"Global Shapers Community"nin meneceri Melih Nurlu-
el, Baltik Dənizi Forumunun nümayəndəsi Prins Kristi-
an zu Şaumburq-Lippe çıxış etmiş, müzakirələr aparıl-
mış, təkliflər səsləndirilmişdir.

Natiqlər Azərbaycanda təhsilin, elmin inkişafın-
dan, əldə olunan nailiyyətlərdən və perspektivlərdən, 
respublikamızın bu sahədə xarici ölkələrlə uğurlu 
əməkdaşlığından, azərbaycanlı gənclərin xaricdə təhsil 
almalarından, həmçinin xarici tələbələrin ölkəmizdə 
təhsil almalarından, bu sahədə Azərbaycanda həyata 
keçirilən dövlət proqramlarından danışmışlar.

Bildirilmişdir ki, azərbaycanlı gənclərin xaricdə 
təhsil alması prosesi müstəqilliyimizin ilk illərindən 
həyata keçirilməkdədir. Ölkədə təhsil sahəsində 16 
dövlət proqramı həyata keçirilir. Bu layihələr təhsilin 

bütün səviyyələrini əhatə edir. Bu proqramlardan biri 
də "2007-2015-ci illərdə Azərbaycan gənclərinin xari-
ci ölkələrdə təhsili üzrə Dövlət Proqramı"dır. Bu proq-
ram çərçivəsində indiyədək 1800-ə yaxın azərbaycanlı 
gənc dünyanın nüfuzlu universitetlərində təhsil almağa 
göndərilmişdir. Bu gün Yeni Zelandiya, Kanada, Avs-
traliya, Koreya Respublikası, Çin, Malayziya, Sinqapur, 
ABŞ, Norveç, Isveç, Finlandiya, Italiya, Belçika, Böyük 
Britaniya, Almaniya, Fransa, Niderland və s. ölkələrin 
müxtəlif ali təhsil müəssisələrində yüzlərlə azərbaycanlı 
gənc təhsil alır.

Vurğulanmışdır ki, bu il Almaniyada tibb üzrə dip-
lomdan sonrakı pillədə təhsil almağa göndərilənlərin 
sayı 150 nəfərdən çoxdur. Bu, Azərbaycan həkimləri 
üçün yaradılan böyük imkandır.

Diqqətə çatdırılmışdır ki, Azərbaycanda həyata 
keçirilən dövlət proqramları və islahatlar çərçivəsində 
təhsilin bütün sahələri inkişaf edir. Təhsildə idarəetmə, 
müəllim hazırlığı və digər sahələrin inkişafına xüsusi 
diqqət yetirilir. Eyni zamanda, təhsilin inkişafı ilə bağlı 
dövlət başçısının təsdiq etdiyi müvafiq dövlət proqram-
ları hazırda Azərbaycan hökuməti tərəfindən uğurla 
icra edilir. Bu proqramlar orta məktəblərdə kurikulum, 
təhsil sisteminin informasiyalaşdırılması, texniki peşə 
təhsili, Azərbaycanın ali təhsil sisteminin Avropa təhsil 
məkanına inteqrasiyasını və s. sahələri əhatə edir.

Qeyd edilmişdir ki, Avropanın bir sıra ölkələri təhsil 
və  elm sahələrində Azərbaycan ilə əməkdaşlıqda, o 
cümlədən təcrübə mübadiləsinin aparılmasında ma-
raqlıdır. Almaniya distant təhsillə bağlı təcrübəsini 
Azərbaycan ilə bölüşməyə hazırdır.

Konfransın yekununda INEA-nın sədri, Almaniyanın 
keçmiş dövlət naziri Yurgen Qramke və AVCIYA-nın 

prezidenti, Milli Məclisin deputatı,
AVRONEST Parlament Assambleyasında Azərbaycan 

nümayəndə heyətinin rəhbəri Elxan Süleymanov çıxış 
etmişlər.

Natiqlər konfransın əhəmiyyətindən danışmış, 
Azərbaycanın təşəbbüsü ilə bu cür konfransların 
keçirilməsini rəsmi Bakının Avropaya inteqrasiyasının, 
Avropa dəyərlərinə verdiyi dəyərin bariz nümunəsi 
kimi qiymətləndirmiş, əməkdaşlıq əlaqələrinin daha da 
gücləndirilməsində maraqlı olduqlarını bildirmişlər.

Qeyd edilmişdir ki, konfransın məqsədi Azərbaycanın, 
həmçinin də Avropa Ittifaqının yüksək rütbəli şəxslərinin 
bu mövzuda qarşılıqlı görüş və fikir mübadiləsi apar-
maları, perspektivlərə dair dərin məlumatların, faydalı 
təcrübənin bir-birinə ötürülməsi və toplanmasını təmin 
etməkdir.

Natiqlər bu cür konfransların davamlı xarakter alma-
sının əhəmiyyətini vurğulamış, əməkdaşlığın daha da 
genişləndirilməsindən bəhs etmişlər.

Səməd Seyidovun rəhbərlik etdiyi 
nümayəndə heyəti Strasburqa gedir

29.09.2012

APA
Oktyabrın 1-dən 5-dək Strasburqda Avropa Şurası 

Parlament Assambleyasının payız sessiyası keçiriləcək. 
Milli Məclisin mətbuat xidmətindən APA-ya verilən 

məlumata görə, sessiyada Azərbaycan parlamentinin 
Beynəlxalq münasibətlər və parlamentlərarası əlaqələr 
komitəsinin sədri, ölkənin təşkilatdakı daimi nümayəndə 
heyətinin rəhbəri Səməd Seyidovun başçılıq etdiyi de-
putat qrupu iştirak edəcək.

Nümayəndə heyətinin tərkibinə deputatlardan Elxan 
Süleymanov, Sevinc Fətəliyeva, Qənirə Paşayeva, Sahibə 
Qafarova, Rafael Hüseynov, Sabir Hacıyev, Rövşən Rza-
yev, Aydın Abbasov və Fazil Mustafa daxildirlər.

Iclaslarda Rusiyanın təşkilat qarşısında götürdüyü 
vəzifə və öhdəliklərin yerinə yetirilməsi, siyasi partiya-
larda qadınların təmsilçiliyi, siyasi məhbus anlayışı və 
digər mövzularda fikir mübadiləsi aparılacaq. 

Sessiyada Rafael Hüseynovun “Avropa ali təhsil 
məkanında beynəlxalq şəffaflığın qorunması” möv-
zusunda məruzəsi dinləniləcək, məruzə ətrafında 
müzakirələr aparılacaq. 

Səfər çərçivəsində Rafael Hüseynov, Rövşən Rzayev 
və Sabir Hacıyev Strasburqda keçiriləcək Demokratiya 
Forumunda da iştirak edəcəklər.

Elxan Süleymanov: “Bəziləri Ramil Səfərov 
məsələsindən Macarıstana qarşı bəhanə 

kimi istifadə edir”
02.10.2012

APA
AVRONEST Parlament Assambleyasında Azərbaycan 

nümayəndə heyətinin rəhbəri, Avropa Şurası Parlament 
Assambleyası (AŞ PA) Monitorinq Komitəsinin üzvü El-
xan Süleymanovun Ramil Səfərovun işi ilə bağlı AŞ PA 
Monitorinq Komitəsində çıxış edib. APA-nın xəbərinə 
görə, E.Süleymanov məsələ ilə bağlı bir neçə aspekti 
diqqətə çatdırıb.

Onun sözlərinə görə, R.Səfərovun təhvil verilməsi 
və sonra əfv olunması Macarıstan və Azərbaycanın qa-
nunlarına, beynəlxalq sazişlərə və “Məhkum Olunmuş 
Şəxslərin Verilməsi”nə dair Konvensiyaya tam müvafiq 
şəkildə həyata keçirilib: “Çoxları qanun nəticəsində baş 
verənləri xoşlamırlar, lakin mən düşünürəm ki, qanun-
lar bizim hamımızı harmoniyada saxlayır və bu məsələ 
tamamilə qanunidir. Bizi məsələnin özü deyil, sonra baş 
verənlər narahat etməlidir”.

E.Süleymanov həmkarlarını ilk növbədə Dağlıq Qa-
rabağda sülhün bərqərar olması ilə məşğul olmağa ça-
ğırıb: “Ayrıca Ramil Səfərovla bağlı nə baş verməsindən 
asılı olmayaraq, Ermənistan kimi ölkənin Cənubi Qaf-
qazda müharibənin yenidən başlamasına bu qədər ya-
xın ola bilməsi dözülməzdir. Ermənistan prezidenti-
nin aqressiv bəyanatları, Azərbaycana qarşı media və 
internetdə nifrət dolu kampaniyalar, qeyri-qanuni işğal 
edilmiş ərazilərin müstəqilliyini tanımaq təklifi - bunlar 
hamısı həqiqətən danışmalı olduğumuz məsələlərdir. 

Ermənistanın münasibətinə görə bütöv bir regionun 
müharibə həddində olduğu bir vaxtda insanlar necə bir 
şəxsin taleyinə görə narahat ola bilər? Bəs nə üçün bu 
qədər çox adam unudur ki, Ermənistan hətta indi məhz 
bu qurumun qəbul etdiyi qətnamələrə qarşı və qeyri-
qanuni olaraq ölkəmin beşdə bir hissəsini işğal altında 
saxlayır?”

Azərbaycanlı deputat onu da vurğulayıb ki, Avropa 
Parlamentində olduğu kimi, bəziləri Macarıstanı və onun 
daxili siyasətini müzakirə etmək istəyir və bu məsələdən 
sadəcə bir bəhanə kimi istifadə edirlər: “Düşünürəm ki, 
bütöv bir ölkəyə və ya iki ölkə arasındakı ikitərəfli ra-
zılıqlara hücum etmək üçün bir şəxsin, bir məhbusun 
taleyindən istifadə etmək məsuliyyətsizlikdir. Və ya-
xud bütövlükdə başqa bir işi müzakirə etmək üçün bu 
məsələdən istifadə etmək də müdrik hərəkət deyil. Biz 
burada insan hüquqlarını müzakirə etməyə öyrəşmişik. 
Bəs Ramil Səfərovun öz doğma ölkəsinə transferi üçün 
müraciət etmək kimi insani və qanuni hüququ necə? 
Bu hüquqa da hörmət edildi, onun prezident əfvi üçün 
müraciəti və əfv olunmaq hüququna da. Biz bu məsələni 
maksimum bu həddə kimi müzakirə edə bilərik. Qalan 
hər şey təcavüzkar işğalçı dövlətin agentləri tərəfindən 
verilmiş adi siyasi yanlış məlumatlardır. Biz onların 
münasibətinə təəssüf edir və ümid edirik ki, Cənubi Qaf-
qazda müharibənin real, dinc yolla həlli üçün yenidən 
danışıqlara başlaya bilərik”.

AŞPA-da siyasi məhbuslarla bağlı məruzəyə 
dəyişikliklər qəbul edilib

03.10.2012

Trend
Avropa Şurası Parlament Assambleyasının Hüquq 

Məsələləri və Insan Hüquqları Komitəsində Avro-
pa Şurasına üzv olan dövlətlərə şamil ediləcək "Siyasi 
məhbusların müəyyənləşdirilməsi" məruzəsinə əlavə və 
dəyişikliklər müzakirə edilib.

Azərbaycanın AŞPA-da nümayəndə heyətinin üzvü 
Elxan Süleymanovun Trend-ə verdiyi məlumata görə, 
əlavə və dəyişikliklərin qəbul edilməsi məruzəçi Ştrasse-
rin məruzəsinin 3-cü bəndinin silinməsi ilə nəticələnib. 
Həmin bəndin əvəzlənməsində göstərilib ki, siyasi 
məhbusun istənilən meyarlarının şərhi və tətbiqi Av-
ropa Insan Haqları Konvensiyası və onun protokolla-
rında nəzərdə tutulduğu kimi, əsas hüquq və azadlıq-
ların pozulması hallarını dəyərləndirən yeganə orqan 
olan Avropa Insan Haqları Məhkəməsinin müstəsna 
səlahiyyətidir.

"Bu, o deməkdir ki, məruzəçi cənab Ştrasserin 2 il-
lik cızmaqara etdiyi məruzə Hüquq Məsələləri və In-
san Hüquqları Komitəsinin üzvlərinin təklif etdiyi 
dəyişikliklərlə nəhayət hüququn aliliyinə riayət edən 
sənədə çevrildi. Dəyişikliklər səs çoxluğu ilə qəbul edildi 
və AŞPA-nın plenar sessiyasına təsdiq üçün göndərildi", 
- Süleymanov deyib.



259
www.elkhan-suleymanov.az

ŞAMAXININ MILLƏT VƏKILI
IKINCI IL

Ştrasserin siyasi məhbus meyarları ilə bağlı 
məruzəsi müzakirə edildi

05.10.2012

www.elkhan-suleymanov.az
Elxan Süleymanov, AŞPA-da hüquq və insan haqları 

komitəsinin üzvü
Məlum olduğu kimi, 1 - 5 oktyabr 2012-ci il tarixlərində 

Strasburqda keçirilmiş Avropa Şurası Parlament As-
sambleyasının payız sessiyasının gündəliyinə "Siyasi 
məhbusların müəyyənləşdirilməsi" məruzəsi məsələsi 
salınmışdır.

1. Düzəlişlərin irəli sürülməsi, 2 oktyabr saat 16:00-
dək

Məruzə layihəsinə 2 oktyabr saat 14:00-dan son-
ra AŞPA-da təmsil olunan bütün siyasi qrupların 
nümayəndəliklərinin deputatları tərəfindən imzalanan 
iki düzəliş təklifi irəli sürüldü. Ilk düzəliş, deputatla-
rın çoxunun bəyan etdiyi kimi, Assambleya tərəfindən 
indiyə qədər heç vaxt siyasi məhbus meyarlarının təsdiq 
edilmədiyinin faktiki tanınması olmuşdur. Ikinci düzəliş 
- Avropa Insan Haqları Məhkəməsinin hər hansı meyar-
ların şərhi və tətbiqi ilə bağlı müstəsna səlahiyyətinə is-
tinad məqsədi daşıyırdı.

Məruzəyə hər iki düzəlişin irəli sürülməsindən 
dərhal sonra bitərəf davranmalı olan Komitə katibləri 
Drjemçevski və Şirmer və Baş Katibin ofisi növbəti gün 
komitə və plenar iclaslarına qədər dəhliz və bufetdə 
Parlament Assambleyasının deputatlarına yaxınla-
şır, müxtəlif üsullardan istifadə edərək düzəlişlərin 
əleyhinə və məruzənin lehinə deputatların səs vermələri 
istiqamətində məqsədyönlü lobbiçilik fəaliyyəti 

göstərirdilər. Onlar tez - tələsik tərtib etdikləri müxtəlif 
bəyanatlar və müraciətləri, məsələn Human Rayts Votch 
və Amnesty International təşkilatlarının qondarma yazı-
larını hamıya yaymağa çalışırdılar.

2. Siyasi qrupların iclasları, 3 oktyabr saat 09:00
3 oktyabrda baş vermiş siyasi fraksiyaların toplan-

tıları zamanı sosialistlərin rəhbəri almandilli isveçrəli 
cənab Qross və liberallar qrupunun rəhbərliyi parti-
ya həmkarlarına qarşı açıq - aşkar hörmətsizlik və on-
lara kobud təzyiq edərək Ştrasserin məruzəsinə səs 
vermələrinə məcbur etmiş, insanları bir - bir ayağa qal-
dırmış və adbaad siyahı tərtib etmişdir. Son beş ildə 
AŞPA-da heç vaxt bu praktikaya təsadüf edilmədiyi hal-
da, bu cür "indikativ" səsverməylə cənab Qross insanla-
rı düzəlişlərin əleyhinə səs verməyə təhrik etmiş, bunu 
etməyənləri siyasi qrupdan çıxarılmaqla hədələmişdir. 
Nəticə etibarilə, Sosialistlər Qrupundan 46 səsdən ibarət 
siyahının tərtib edilməsinə nail olunmuşdur. Demokra-
tiyanın bəhrəsi budurmu?

Avropa Xalq Partiyası (EPP) qrupunda üzvlərə əsas 
etibarilə sərbəst səs verməyə icazə verilmişdir. Lakin 
şəxsən düzəlişlərin lehinə olan və iclasa sədrlik edən 
qrupun ispaniyalı vitse-prezidenti Hollandiya və Alman 
deputatları tərəfindən güclü təzyiqə məruz qalmışdır. 
EPP-nin qrup iclasında əvvəllər görünməmiş aqressiv 
səhnələr baş verdi. Almanlar hətta vitse-prezidentin 
dərhal istefa verməsini tələb etdilər. Bundan əlavə, çox 
təəssüf ki, bir neçə saat sonra Italiyalı qrup lideri bütün 
üzvlərə düzəlişlərə qarşı olduğunu bildirən məktub ya-
zaraq, öz şəxsi fikrini ifadə etdi.

Liberallar qrupunda alman deputat Şuster bü-
tün üzvlərə düzəlişlərin əleyhinə səs vermələri üçün 
müraciət etdi. Qrupun böyük əksəriyyəti düzəlişlərə 

qarşı danışmağa və səs verməyə razılaşdı və qrupun hər 
iki düzəlişə rəsmi fikri mənfi oldu.

Konservativlər qrupunda düzəlişlər daha çox 
dəstəkləndi, lakin üzvlər səs verməkdə sərbəst idi. Bu, ki-
çik kommunistlər qrupuna da aiddir və burada vəziyyət 
kifayət qədər çaşdırıcı oldu.

Bütün çərşənbə axşamı və çərşənbə günü ərzində 
sosialistlərin lideri Komitə katibləri Drjemçevski və 
Şirmer, alman məruzəçi və bütün almanlar katibliyin 
əməkdaşlarının dəstəyi ilə lobbiçiliyi davam edərək, li-
berallar kommunistləri düzəlişlərə qarşı danışmağa və 
səs verməyə inandırmağa çalışdılar.

Ştrasserin təzyiqi ilə Almaniya nümayəndə heyətinin 
rəhbərliyi və üzvləri hal - hazırda iqtisadi çətinliklərlə 
üzləşən digər Avropa ölkələrindən olan həmkarlarının 
hədələnməsi və məruzəyə düzəlişlərin lehinə səs 
verdikləri təqdirdə Almaniya Bundestaqında məsələ 
qaldıracaqları və beləliklə həmin ölkələrə nəyinki yardı-
mın qarşısının alınması, hətta bu ölkələrə qarşı iqtisadi 
sanksiyaların qəbul edilməsi və onların iqtisadiyatının 
çökdürülməsi kimi hədə qorxulardan çəkinmirdilər.

3. Hüquq Məsələləri və Insan Hüquqları Komitəsi, 3 
oktyabr saat 14:00

Oktyabrın 3-ü saat 14:00-da məruzəyə təqdim edilən 
iki düzəliş Hüquq Məsələləri və Insan Hüquqları 
komitəsində səsə qoyumuşdur. Komitə iclasında katibli-
yin rəhbəri Drjemçevski mövcud prosedura uyğun olma-
yan hərəkətlər etmiş, düzəlişlərin səsə qoyulmasından 
əvvəl çixiş edərək bəyan etmişdir ki, komitə bu düzəlişləri 
qəbul etsə də AŞPA sədri öz səlahiyyətlərindən istifadə 
edərək bu düzəlişlərə veto qoyacaq.

Alman məruzəçi Ştrasser daxil olmaqla, alman çıxışçı-
ların çoxu ilə xeyli gərgin müzakirədən sonra ilk düzəliş 

iki texniki korrektə ilə səsverməyə qoyuldu. Ilk düzəliş 
Komitə tərəfindən qəbul edildi.

Müzakirənin mahiyyətini təşkil edən ikinci düzəlişə 
daha çox etiraz edildi. Bununla belə, səsvermə zamanı 
düzəliş 30 lehinə və 28 əleyhinə olmaqla qəbul edildi. 
Bu, düzəliş üçün aşkar qələbə və AŞPA üçün tam bir 
sürprizdir. Almanlar və onların katiblikdəki müttəfiqləri 
həddindən artıq qəzəblənərək məyus oldular.

Bundan əlavə, bir sıra üzvlər qeyd etdilər ki, 
düzəlişlərin lehinə olan səslər əslində 30 deyil, 34 idi. 
Lakin məhz əvvəlki səsvermədə olduğu kimi, katiblik 
məruzəçinin xeyrinə yalan danışmağa və nəticəni sax-
talaşdırmağa cəhd etdi. Lakin lehinə səslər həddindən 
artıq güclü idi və yekun nəticə saxtalaşdırıla bilməzdi. 
Komitədə səsverməyə yalnız 30 dəqiqə vaxt verildiyindən 
anti-azərbaycan təbliğatı aparmağa imkan olmadı və 
nəticədə səsvermə zamanı deputatlar haqqa və ədalətə 
səs verdilər.

Komitənin katibliyi tərəfindən səslərin gizlədilməsi 
cəhdləri və səsvermənin nəticələrinin saxtalaşdırılması 
halları artıq adət almış haldır.

Lakin bu təzyiqə baxmayaraq və səslərin hesablan-
masında dəqiqsizlik olsa da 3-cü bəndə düzəliş qəbul 
edildi və məruzənin ürəyi parçalandı. Məruzənin 3-cü 
bəndinə düzəlişin dəstəklənməsi komitə üzvlərinin da-
xili düşüncələri və vicdanları qarşısında cavabdehliyi 
nəticəsində ədalətə və hüququn aliliyinə səs vermələridir.

4. Plenar sessiyada müzakirə və səsvermə, 3 oktyabr 
saat 16:30

Iki saatlıq fasilə zamanı düzəlişlərə qarşı olan-
lar - Sosialistlər və Liberal qrupunun rəhbəri, alman 
nümayəndə heyətinin üzvləri və katibləri, Insan Haq-
ları Komitəsinin katibləri Drjemçevski və Şirmer plenar 

sessiyada səsverməyə təsir etmək üçün həddindən artıq 
güclü lobbiçilik etdilər.

Cənubi Avropa ölkələrinin nümayəndə heyətlərinin 
üzvləri düzəlişləri dəstəklədiklərinə görə, Almaniyalı 
həmkarları onlara yaxınlaşaraq bu məsələdə mövqelərini 
dəyişmədiyi halda həmin ölkələrin iqtisadi və maliyyə 
böhranını həll etməklə bağlı Almaniyanın Cənubi Av-
ropa ölkələrinə göstərə biləcəyi hər hansı dəstəyə ciddi 
mane olacaq. Almaniya nümayəndə heyətinin rəhbəri 
bir neçə ölkənin nümayəndə heyətlərinin rəhbərlərini 
alman təlimatını yerinə yetirməyə çağırdı.

Hamıya aydındır ki, Almaniya Avropanın yeganə real 
idarəçisi kimi hərəkət etdiyini gizlətmir və deputatları 
Xarici Işlər Nazirlərinə məlumat veriləcəyi və şəxsi və 
ümumi sanksiyaların tətbiq ediləcəyi ilə hədələyərək, 
istənilən digər ölkə qarşısında öz tələblərini qoyur. 
Almanların Baltikyanı və Skandinaviya ölkələrinin 
dəstəyi ilə nümayiş etdirdiyi amiranə davranış bütün 
müşahidəçiləri heyrətə gətirir.

Komitədə çıxış etmək imkanı olmayan bir çox 
ermənilər də ümumi müzakirədə çıxışçılar siyahısın-
da çıxış etdilər. Indi ermənilər hər iki düzəlişə ciddi 
hücum etmək, almanlara öz dəstəklərini ifadə etmək, 
eyni zamanda bütün Assambleyaya təsir etməyə cəhd 
göstərərək, çox emosional və təhqiredici tərzdə birbaşa 
Azərbaycana hücum etmək imkanı əldə etdilər.

Plenar iclasda siyasi qrupların təyin edilmiş təmsilçiləri 
danışdı: onlar qrup rəhbərliyi tərəfindən əvvəlcədən təyin 
edilmiş və hazırlanmış şəxslər idi, xüsusilə sosialistlər və 
liberallar qrupunun təmsilçilərinin Azərbaycana qarşı 
qərəzli mövqedə hazırlanması açıq - aşkar hiss edilirdi.

Lakin bir sıra deputatlar düzəlişləri cəsarətlə müdafiə 
edirdi. Ancaq hər dəfə müsbət çıxışlarından sonra 

həmin az sayda olan deputat, xüsusilə Almaniya, Baltik 
və Skandinaviya sosialistləri tərəfindən dərhal və açıq 
şəkildə ağır hücumlara və təhqirə məruz qalırdı.

Iki saat yarım davam edən plenar iclas zamanı san-
kı siyasi məhbus meyarları ilə bağlı deyil, Azərbaycan 
əleyhinə yönəlmiş müzakirə və ölkəmizə qarşı qərəzli və 
düşmən mövqelərinin nümayişi idi. Bu həyasızlığın əsas 
iştirakçıları Alman deputatları, sosialist və liberalların 
təmsilçiləri idi.

Düzdür, plenar iclasda çıxış edən bir çox deputatlar 
təklif edilən meyarların köhnəlmiş, istifadəyə yararsız 
olması barədə konkret faktlara istinad etməklə xeyli 
misallar gətirdilər. Onlar eyni zamanda qeyd etdilər ki, 
məruzənin 3-cü bəndinə təklif edilən düzəliş məsələnin 
ədalətli və hüquqi istiqamətdə həllini, yəni Avropa Insan 
Haqları Məhkəməsinin Konvensiyada nəzərdə tutulmuş 
mövcud səlahiyyətləri çərçivəsində həllini nəzərdə tu-
tur.

Lakin Ştrasser, Şuster və digər sosialist və liberal-
lar yalvarışla plenar iclas üzvlərinə müraciət edərək 
məruzənin 3-cü bəndinə düzəlişin qəbul edildiyi təqdirdə 
Azərbaycana qarşı yanvar ayında yönələcək məruzənin 
qəbul edilməyəcəyi barədə ehtiyyatlanmalarını isterik 
formada ifadə edirdilər. Ştrasser açıq dedi: "Məni düz-
ğün başa düşün, düzəliş qəbul edilsə, yanvarda mənim 
Azərbaycana qarşı məruzəm qəbul edilməyəcək". 
Məhz bu cür ermənipərəstlərin və Qrossun təzyiq et-
diyi sosialistlər və liberalların çıxışları mövqelərə ciddi 
təsir etdi, hətta bu cür siyasi oyunbazlıqdan sonra belə 
səsvermə 89/89 hesabla heç - heçə ilə nəticələndi.

Liberal qrupun rəhbərliyi həmkarlarına təzyiq 
edərkən Azərbaycanın Avropa Şurasında fəaliyyətinə 
qərəzli mövqe nümayiş etdirmiş və bu təşkilatın nüfu-

zuna yaraşmayan ifadələrlə ölkəmizə qarşı ittihamlar 
yağdırmışdır.

Öz növbəsində Azərbaycan nümayəndə heyətinin bü-
tün üzvləri nümunəvi dözümlülük nümayiş etdirərək, 
provokasiyalara uymamış və hətta Ştrasserin bu 
məruzəsinin müzakirəsi zamanı söz alıb bir kəlmə belə 
söyləməmişlər.

Ilk düzəliş iki texniki korrektə ilə qəbul edildi.
Ikinci düzəlişə səsvermənin nəticəsi belə oldu: 89/89 

və 5 nəfər səs vermədi. Düzəlişin qəbul edilməsi üçün 
bir səsə ehtiyac var idi.. Təəssüf ki, qayda belədir və 
heç nə etmək mümkün deyil. Bir daha, təəssüf ki, 
Mühafizəkarlar Qrupunun rəhbəri olan prezident ple-
nar sessiyaya sədrlik etdiyinə görə, onun səs verməsinə 
icazə verilmədi. Onun səsi düzəlişin qəbul edilməsi üçün 
nəticəni dəyişə bilərdi..

Bəzi qocaman deputatlar Avropa Şurasında belə 
səs bərabərliyi və böyük fikir ayrılığı görmədiklərini 
bildirdilər!

Son səsvermə məruzənin yekun qəbulu ilə bağlı idi. 
Deputatların əksəriyyəti 3-cü bəndə düzəlişlərin qəbul 
edilməməsindən sonra keçirilən ümumi səsvermənin 
əhəmiyyətinə varmadılar.

5. Nəticə
Məruzə nəzəri cəhətdən AŞ-a üzv bütün dövlətlərə 

şamil olunsa da, siyasi məhbus məsələsi ilə bağlı bütün 
çıxışlar Azərbaycana qarşı yönəlmişdi.

Azərbaycan bir çox hallarda bu ümumi müzakirədə 
siyasi məhbus məsələsi ilə əlaqədar müxtəlif 
istiqamətlərdən kəskin hücumlara məruz qaldı. Bütün 
bunlar səsvermənin nəticəsinə təsir etdi.

Almanlar və onların tərəfdaşlarının çağırışı çox emo-
sional idi. Onlar debatlarda dramatik çağırış etdi və bu 

da vəziyyəti tamamilə korladı. Hüquqi məsələyə dair 
müzakirə qışqırıq və şəxsi təhqirlərlə sona çatdı. Bir 
çoxları təəccübləndilər ki, düzəlişlərə qarşı açıq şəkildə 
kəskin çıxışlar olmasına baxmayaraq, səslər ikinci 
düzəlişin xeyrinə 89-89 oldu.

Strasburqda əvvəllər çox nadir hallarda görül-
müş bu siyasi trillerdən sonra, sözsüz ki, bu müzakirə 
və səsvermə AŞPA-nın bu məsələdəki etibarlılığını 
həqiqətən sarsıtdı və bütün Assambleyada dərin parça-
lanma olduğunu göstərdi.

Hamıya məlum oldu ki, Ştrasser diqqətini yalnız 
Azərbaycana hücum etmək üzərində toplayıb və me-
yarlara dair müzakirə ilə heç vaxt həqiqətən də maraq-
lanmayıb. Həmçinin daha çox deputata məlum oldu ki, 
onun adların siyahısının da daxil edildiyi Azərbaycana 
dair qarşıda gələn məruzəsi Avropa Məhkəməsinin 
müstəsna səlahiyyətinə ciddi müdaxilə etmək riski daşı-
yır. Bu həftə keçirilmiş müzakirə riskin olduğunu aydın 
göstərdi və indi daha çox deputat nominativ siyahıların 
hazırlanması təcrübəsinə dair məsələ qaldırır. Bu vaxta 
qədər heç vaxt bu məsələ həqiqətən mübahisə yaratma-
yıb.

Nəhayət, Ştrasserin 3-cü bəndə dair təklifi 89-89 səs 
nəticəsi ilə qəbul edildi. Onun və ya bütünlükdə AŞPA-
nın "qələbə" ilə fəxr etməyə heç bir mənəvi haqqı yoxdur. 
Aydındır ki, 89 deputat onun bu məsələ ilə bağlı Avro-
pa Məhkəməsinin müstəsna səhaliyyətinə müdaxilə 
etməsini istəmir.

Düşünürəm ki, bu 89/89 hesabı ilə heç - heçə siyasi 
oyun Avropa Şurası kimi nüfuzlu təşkilatın tarixinə ləkə 
kimi yazıldı. Əgər futbol oyununda komandalar heç 
- heçə ilə oyunu tamamlayırlarsa, onlar və azarkeşləri 
məyusluqla meydançanı tərk edirlər. Hətta final oyu-

nunun əsas hissəsi heç - heçə ilə bitərsə komandala-
rın birinin üstünlüyü aşkar edilənə qədər oyun davam 
edir. Bu müqayisəni gətirməklə demək istəyirəm ki, 
futbol oyununun nəticəsi yalnız komandalara və onla-
rın azarkeşlərinə təsir edir, Avropa Şurasının qərarı isə 
bütün insanların taleyində həlledici rol oynayır və ona 
görə də bu qurumun qaydalarının daha mükəmməl ol-
ması vacibdir.

Təəssüf ki, Avropa Şurasında yalnız prosedur qay-
dalarının mübahisəli olması nəticəsində 89/89 hesabla 
heç - heçəylə nəticələnən bu "qələbə" qurumun nüfuzu-
na, onun haqq və ədalətin keşiyində duran imicinə ağır 
zərbə vurdu. Bu, Avropa dəyərlərinə, demokratiyaya və 
hüququn aliliyinə bir ləkədir.

AŞPA hüquqi baxımdan "qalib" elan edilsə də, bu 
nəticə siyasi, mənəvi və əxlaqi baxımdan Avropa Şura-
sına utancverici amildir və bu meyarların absurdluğuna 
gələcəkdə istinad edənlərə baş ucalığı gətirmir.

Bunlar haqqında düşünməyə dəyər...!

Elxan Süleymanov: “Avropa İttifaqına verilən 
mükafatla yalnız o zaman fəxr edə bilərik ki...”

15.10.2012

Publika.az
Biz Avropa Ittifaqına verilən Nobel sülh mükafatı ilə 

yalnız o zaman fəxr və qürur hissi duya bilərik ki, Avro-
pa məkanında dondurulmuş münaqişələr, o cümlədən 
onlardan biri olan Dağlıq Qarabağ problemi tezliklə həll 
olunsun, məcburi köçkünlər öz vətənlərinə qayıdaraq 
təhlükəsiz yaşamaq haqlarını əldə etsinlər və bunun-
la da Ermənistanın işğalı nəticəsində bir milyona yaxın 
Azərbaycan vətəndaşının pozulmuş hüquqları bərpa 
olunsun. 

Avronest PA-dakı Azərbaycan nümayəndə heyətinin 
rəhbəri Elxan Süleymanov bildirib ki, bu barədə Avropa 
Ittifaqının prezidenti, Avropa Komissiyasının prezidenti, 
Avropa Parlamentinin prezidenti və Avropa Parlamenti-
nin üzvlərinə Avropa Ittifaqının Nobel sülh mükafatı al-
ması ilə bağlı ünvanladığı məktubda deyilir.

"Azərbaycanın Avronest PA-dakı nümayəndə heyəti 
Avropa Parlamentinin Azərbaycanın ərazi bütövlüyünün 
bərpa olunması barədə 2010 və 2012-ci illərdə qəbul et-
diyi iki qətnaməni təqdir edərək ümidvar olduğunu bil-
dirir ki, Avropa Ittifaqı tez bir zamanda Dağlıq Qarabağ 
münaqişəsinin sülh yolu ilə həlli prosesində öz iştirakı-
nı daha da aktivləşdirəcək, Azərbaycanın işğal altında 
olan ərazilərinin azad edilməsi, münaqişənin bütövlükdə 
beynəlxalq hüquq normaları çərçivəsində tənzimlənməsi 
prosesində təcavüzkar dövlətə qarşı AP-nin və beynəlxalq 
təşkilatların qətnamələrinin həyata keçirilməsində 
qətiyyət göstərəcəkdir".

Azərbaycan millət vəkilinin Ramil 
Səfərovun azadlığa buraxılması ilə 
bağlı fikirləri dünyanın 300-ə yaxın 

KİV-ində dərc olunub
16.10.2012

APA
Milli Məclisin üzvü, Azərbaycanın AŞPA-dakı 

nümayəndə heyətinin üzvü, Avronest PA-da Azərbaycan 
nümayəndə heyətinin rəhbəri Elxan Süleymanovun Ra-
mil Səfərovun azadlığa buraxılması ilə bağlı fikirləri 
dünyanın 300-ə yaxın KIV-ində dərc olunub. APA-nın 
məlumatına görə, bu KIV-lər arasında “Wall Street Jo-
urnal”, “Boston Business Journal”, “Bloomberg”, “Teleg-
raph India”, “The Herald”, “News Times”, CNBS, “Da-
ily Herald”, “Japan Times” və digərləri var. 

E. Süleymanov açıqlamalarında Ramil Səfərovun azad-
lığa buraxılmasından sonra artan tənqid və düşmənçiliyə 
görə narahatlığını bildirib. “Biz Ermənistanda tamamilə 
qanuni ekstradisiyanı və bunun ardınca əfv fərmanını 
ittiham edən zorakı reaksiyalara görə ciddi narahatıq. 
Ermənilər beynəlxalq qanundan təmam kənar üsullarla 
qisasa çağırırlar”, - deyə E. Süleymanov açıqlamalarında 
qeyd edib. 

E. Süleymanovun sözlərinə görə, R. Səfərovla bağ-
lı polemika Irəvanın Dağlıq Qarabağ münaqişəsindəki 
məsuliyyətini sarsıtmaq və Azərbaycanın təqribən 20 
faiz ərazisini qeyri-qanuni işğal etməsi faktına bəraət 
qazandırmaq riski daşıyır: “Bu cür təhlükəli günahkar 
axtarışı daha çox milli qəhrəmanlar və düşmənlər ya-
ratmağa bənzəyir və bu, çətin ki, Qafqazdakı əhaliyə və 

sabitliyə töhfə versin”.
O, xatırladıb ki R. Səfərov Macarıstandan Azərbaycana 

hər iki ölkənin imzası olan “Məhkum olunmuş şəxslərin 
verilməsi haqqında” Konvensiyaya müvafiq şəkildə qay-
tarılıb və ömrünün 8 ilini həbsxanada keçirdikdən sonra 
həmin Konvensiyanın 12-ci bəndinə əsasən azad edilib. 

Şamaxıda növbəti bulağın açılışı keçirilib
23.10.2012

Publika.az
Bu gün Şamaxının millət vəkili Elxan Süleymano-

vun təşəbbüsü və maliyyə dəstəyi ilə Göylər kəndində 
növbəti bulağın açılış mərasimi keçirilib.

Tədbirdə iştirak edən Şamaxı Rayon Icra 
Hakimiyyətinin Göylər kənd icra nümayəndəsi Ifti-
xar Xəlilov millət vəkili Elxan Süleymanovun hər bir 
seçicisinə diqqət və qayğısından danışaraq, bu bula-
ğın kənd əhalisi üçün böyük önəm daşıdığını vurğu-
layıb, kənd əhalisi adından millət vəkilinə öz dərin 
minnətdarlığını bildirdi.

Daha sonra çıxış edən millət vəkili Elxan Süleymanov 
seçicilərini salamladıqdan sonra artıq beşinci bulağın 
açılışının reallaşdığından məmnun olduğunu bildirdi: 
“Mən söz verdiyim kimi Şamaxının on beş kəndində 
yeni bulaqlar inşa ediləcək. Bu gün artıq beşinci bula-
ğın açılışını edirik. Hava şəraiti imkan verdikcə, gələn 
ilə kimi daha on kənddə yeni bulaqlar inşa edəcəyik. Bil-
diyiniz kimi bulaqlara Sabir bulağı adının verilməsi də 
təsadüfü deyil. Mən özümün və Şamaxı əhalisinin bö-
yük söz ustadına olan məhəbbətini, nəzərə alaraq, bu il 
M.Ə.Sabirin 150 illik yubileyi şərəfinə inşa edilən  bütün 
bulaqlara Sabir bulağı adını vermişəm.

Tədbir  məktəblilər Şamaxının söz ustadlarının 
şeirlərindən parçalar söyləməsi və rayon mərkəzindən 
gələn aşıq-musiqi qrupunun şux mahnıları ilə davam et-
dirildi.

Şamaxının millət vəkili E.Süleymanov 
Azərbaycanı gənc güləşçi və 
karateçiləri ilə görüşmüşdür

24.10.2012

www.elkhan-suleymanov.az
Bu gün-  24 oktyabr saat 13:00-da millət vəkili Elxan Sü-

leymanov Bakıdakı  qərargahında Romadan qayıdarkən 
təyyarədə tanış olduğu Azərbaycanı güləş - karate üzrə 
təmsil edən gənc güləşçilər və onların məşqçiləri ilə 
görüş keçirilmişdir. E.Süleymanov onları qazandıqları 
uğurlar və qarşıdan gələn Qurban bayramı münasibəti 
ilə də təbrik etmişdir. 

Avroparlamentin siyasi məsləhətçiləri millət 
vəkillərinin dəvəti ilə Azərbaycana gəlir

30.10.2012

Aznews
Avronest PA-da Azərbaycan nümayəndə heyətinin 

təşəbbüsü və dəvəti ilə Avropa Parlamentinin siyasi 
məsləhətçilərindən ibarət nümayəndə heyəti oktyab-
rın 31-dən noyabrın 3-dək Azərbaycanda səfərdə ola-
caq. Bu barədə Asnews-a Avronest PA-da Azərbaycan 
nümayəndə heyətinindən verilən xəbərə görə,  artıq qo-
naqların səfər proqramı da məlumdur. Belə ki, Avropar-
lamentin məsləhət qrupu noyabrın 2-də Azərbaycan Res-
publikasının Qaçqınların və Məcburi Köçkünlərin Işləri 
üzrə Dövlət Komitəsinin sədr müavini Gəray Fərhadovla, 
Yeni Azərbaycan Partiyası baş katibinin müavini, millət 
vəkili Mübariz Qurbanlıyla, Azərbaycan Respublikası-
nın Xarici Işlər nazirliyi Insan Haqları Idarəsinin rəisi 
Əlimirzamin Əsgərovla, Avronest nümayən də heyəti 
ilə, habelə Azərbaycanın vətəndaş cəmiyyəti fəalları ilə 
görüşəcəklər.

Səfərin 2-ci günündə nümayəndə heyəti helikopterlə 
Ağdamda yerləşən məcburi köçkün qəsəbəsinə gedəcək 
və elə həmin gün qonaqların Şirvanşahlar Sarayı, Qız 
Qalası və Crystal Sarayla tanışlığı planlaşdırılır.

Səfərin sonuncu günü məsləhət qrupunun yerli 
müxalifət partiyaları - “Bütöv Azərbaycan Xalq Cəbhəsi 
Partiyası”nın sədri Qüdrət Həsənquliyev, “Milli Dirçəliş 
Hərəkatı Partiyası”nın sədri  Fərəc Quliyev, “Böyük 
Quruluş Partiyası”nın sədri Fazil Mustafayla görüşləri 
nəzərdə tutulub. Həmin gün həmçinin ARDNŞ-in vitse-
prezidenti Elşad Nəsirovun da qonaqları qəbul edəcəyi 

gözlənilir. Qeyd edək ki, Avropa Parlamentinin siyasi 
məsəhətçilərindən ibarət nümayəndə heyətinin səfəri 
noyabrın 3-də başa çatacaq.

Finlandiya parlamentində Dağlıq Qarabağ 
münaqişəsi mövzusunda dinləmələr keçirilib

07.11.2012

Trend
Finlandiya parlamentində Ermənistan-Azərbaycan, 

Dağlıq Qarabağ münaqişəsi mövzusunda dinləmələr keçi-
rilib. Dinləmələr Avronest PA-da Azərbaycan nümayəndə 
heyətinin rəhbəri, millət vəkili Elxan Süleymanovun 
təşəbbüsü və təşkilatçılığı ilə baş tutub.

Süleymanov Trend-ə bildirib ki, dinləmələrdə Azərbaycan 
Baş nazirinin müavini, Qaçqın və Məcburi Köçkünlərlə Işlər 
üzrə Dövlət Komitəsinin sədri Əli Həsənov, iqtisadi inkişaf 
nazirinin müavini Sevinc Həsənova, Azərbaycan-Finlandiya 
parlamentlərarası əlaqələr üzrə işçi qrupunun üzvləri Elxan 
Süleymanov və Ayaz Orucov, millət vəkilləri Fazil Mustafa, 
Zahid Oruc, Ceyhun Osmanlı iştirak ediblər.

Dinləmələrdə Əli Həsənov geniş məruzə ilə çıxış edib. 
həmçinin Sevinc Həsənova "Azərbaycanın iqtisadi inkişafı 
və perspektivlər" mövzusunda çıxış edib.

Tədbirdə Finlandiya-Azərbaycan dostluq qrupunun 
rəhbəri Eero Lehti, Avropa Ittifaqının Qafqaz regionu üzrə 
keçmiş xüsusi nümayəndəsi, səfir Heikki Talvitie, Şərq Araş-
dırmaları üzrə Aleksanteri Institutunun direktoru, Helsinki 
Universitetinin professoru Markku Kivinen və Finlandiya 
parlamentinin üzvü xanım Elizabet Naukler çıxış ediblər.

Səfər zamanı nümayəndə heyətinin üzvləri, həmçinin 
Helsinki şəhərinin meriyasında qəbulda olublar.

Səfər şərçivəsində Finlandiya parlamentinin spikeri Eero 
Heinaluoma, Finlandiya-Azərbaycan dostluq qrupunun 
rəhbəri Eero Lehti və Finlandiyanın iş adamları ilə görüşlər 
də keçiriləcək.

Avropa Şurası əməkdaşlığı inkişaf 
etdirmək məqsədilə yeni üzv dövlətlər 
üçün yeni monitorinq qaydaları yaradır

Xəbər verdiyimiz kimi, noyabrın 13-də Avropa Şura-
sının (AŞ) Parisdəki ofisində Avropa Şurası Parlament 
Assambleyası (AŞPA) Monitorinq Komitəsinin növbəti 
yığıncağı keçirilib. Tədbir haqqında aşağıdakı yazı "Wall 
Street Journal", "Boston Globe", "Bloomberg", Bizjournal.
com.inc, "Focus" və digər mətbu orqanlarının və infor-
masiya agentliklərinin rəsmi saytlarında, 200-dən çox 
resursda dərc olunub. 

Üzv dövlətlər arasında əməkdaşlığı inkişaf etdirmək 
səyi ilə, çərşənbə günü Avropa Şurası öz institutları 
arasında əmək bölgüsünü yaxşılaşdırmaq istiqamətini 
seçərək, monitorinq prosedurunda yeni qaydalar yarat-
maq qərarına gəldi.

800 milyon Avropa vətəndaşını təmsil edən 47 üzv 
dövlətdən təşkil edilən və qitənin insan hüquqları is-
tehkamı olan Avropa Şurası Parlament Assambleyası 
Nazirlər Komitəsi ilə mütərəqqi əməkdaşlığın mümkün 
vasitələrini müzakirə etdikdən sonra böyük əksəriyyətin 
səsi ilə üzv dövlətlər arasında dialoqa zəmin yarat-
maq və mənfi hallardan çəkinmək məqsədi daşıyan 
“Əməkdaşlıq Məktubu”nu qəbul etdi.

Avropa Şurasında yeni üzv dövlətlərin insan hüquq-
ları və demokratiyasının səviyyəsini müşahidə etmək 
üçün xüsusi monitorinq proseduru mövcuddur. Hazır-
da 10 ölkə - Albaniya, Ermənistan, Azərbaycan, Bosni-
ya və Hersoqovina, Gürcüstan, Moldova Respublikası, 
Monteneqro, Rusiya Federasiyası, Serbiya və Ukrayna 
bu cür monitorinq prosesindədir. Bolqarıstan, Mona-

ko, keçmiş Yuqoslaviya Makedoniya Respublikası və 
Türkiyə demokratiya, qanunun aliliyi və insan hüquqla-
rının qorunmasına tam hörməti təmin etmək məqsədilə 
monitorinq sonrası dialoqa qoşulublar.

Əvvəllər prosedura uyğun olaraq, Assambleya 
prosesə daha sonra rəsmi qoşulan Avropa Şurasının icra 
orqanına - Nazirlər Komitəsinə tövsiyə ünvanlayırdı, 
bu isə mübahisələr, rəsmi inamsızlıq və administrativ 
səlahiyyətləri aşma halları yaradırdı. Qaydaya əsasən, 
indi Nazirlər Komitəsinin iştirakı yalnız könüllü olacaq 
və onlardan həmməruzəçilər ilə birlikdə “Əməkdaşlıq 
məktubu” ilə monitorinq məruzəsini izləmək xahiş 
ediləcək. 

“Belə bir qeyri-rəsmi və qeyri-icbari “Əməkdaşlıq 
Məktubu” yaxşı niyyətlər prinsipindən çıxış edir və 
müsbət təsirlər yaradacaq”, – deyə Azərbaycanı təmsil 
edən Elxan Süleymanov bildirdi və indi Azərbaycanla 
bağlı Qətnamənin mənfi məzmunlu rəsmi Tövsiyə ilə 
müşayiət olunmayacağına dair əminliyini ifadə etdi. 

Müzakirə zamanı Monitorinq Komitəsinin sədri And-
res Herkel monitorinq məruzələrinin tövsiyə layihəsi və 
qətnamə layihəsi ilə müşayiət olunmasına çağırdı. Lakin 
bu yanaşma üzv dövlətlər tərəfindən təsdiq edilmədi, 
belə ki, onlar üzv dövlətlər arasında etibar və qarşılıq-
lı hörmət yaratmaq üçün daha çevik iş metodlarından 
istifadə etməyi üstün tutdular. 

Yalnız 2011-ci ilin oktyabrında Avropa Şurasında Ru-
siyaya dair monitorinq məruzəsi ilə bağlı fikir ayrılığı 
yaranmışdı və həmin məruzəni müşayiət edən tövsiyə 
layihəsi “böyük ölkələr kiçik ölkələrə qarşı və köhnə üzv 
dövlətlər yeni üzv dövlətlərə qarşı” mövzusunda canlı 
müzakirədən sonra rədd edilmişdi. Yeni qeyri-rəsmi 
“Əməkdaşlıq Məktubu”nun dialoq və əməkdaşlığı 

artıraraq, yeni üzv dövlətlərdəki problemlərin həlli 
istiqamətində daha konstruktiv mühit yaradacağı 
gözlənilir. 

“Bu gün Parisdə monitorinq aparılan üzv dövlətlər 
və Avropa Şurası arasında etibar və qarşılıqlı hörmət ya-
radılması istiqamətində böyük müsbət addım atıldı”, - 
deyə Süleymanov bildirdi. 

ABŞ-da Azərbaycan millət vəkilinin 
kitabı nəşr edilib

21.11.2012

APA 
ABŞ-da Azərbaycan Milli Məclisinin üzvü Elxan Sü-

leymanovun və iqtisad elmləri üzrə fəlsəfə doktoru Vur-
ğun Süleymanovun “Ermənistanın Azərbaycana qarşı 
silahlı təcavüzü və işğalın ağır nəticələri” kitabı nəşr 
edilib.

APA-nın xəbərinə görə, kitaba ABŞ Nümayəndələr 
Palatasının keçmiş üzvü, sabiq konqresmen Solomon 
Ortiz ön söz yazıb.

Kitabda Dağlıq Qarabağ münaqişəsinin tarixi və geo-
siyasi əsasları araşdırılır, beynəlxalq təşkilatlar (BMT, Av-
ropa Parlamenti, AŞPA, ATƏT, NATO, Islam Əməkdaşlıq 
Təşkilatı) tərəfindən Ermənistanın Azərbaycan 
ərazilərini işğal etməsi faktının tanınması, işğal 
nəticəsində ölkədə fövqəladə humanitar vəziyyətin ya-
ranması, Azərbaycanın tarixi və mədəniyyət abidələrinə, 
ətraf mühitinə və təbii sərvətlərinə, sosial-iqtisadi duru-
muna dəymiş zərər təhlil edilir, Azərbaycana vurulmuş 
iqtisadi zərərin ilkin miqdarı indiki bazar qiymətləri ilə 
hesablanır, işğala görə Ermənistanın beynəlxalq-hüquqi 
məsuliyyəti və Azərbaycanın bu dövlətdən təzminat al-
maq hüququ araşdırılır.

Kitabda işğal nəticəsində Azərbaycana vurul-
muş zərər işğal edilmiş, zərər çəkmiş sərhədyanı və 
cəbhəyanı rayonların icra hakimiyyətlərinin, Ekologi-
ya və Təbii Sərvətlər Nazirliyinin, Qaçqın və Məcburi 
Köçkünlərin Işləri üzrə Dövlət Komitəsinin, Dövlət Sta-
tistika Komitəsinin və digər  dövlət qurumlarının rəsmi 

məlumatları əsasında hesablanıb və həmin məlumatlar 
kitabın sonunda əlavə kimi oxuculara təqdim edilib.

Müəlliflər işğal nəticəsində Azərbaycana vurulmuş 
maddi zərərin miqdarını hesablayarkən konkret meto-
dika tətbiq ediblər və  işğal onun həcminin 2011-ci ilin 
əvvəllərinə 431,536 mlrd. ABŞ dollarından artıq təşkil 
etməsi qənaətinə gəliblər.

Qeyd edək ki, Elxan Süleymanovun və Vurğun Sü-
leymanovun ABŞ-da çap edilmiş kitabı müəlliflərin 
Azərbaycan dilində 2012-ci ilin əvvəllərində nəşr edil-
miş eyniadlı əsərinin tərcüməsidir.

Millət vəkilinin təşkil etdiyi beynəlxalq 
konfransa 232 reaksiya

30.11.2012

Teleqraf.com
Noyabrın 22-də Avronest Parlament Assambleya-

sında Azərbaycan nümayəndə heyətinin rəhbəri, Milli 
Məclisin deputatı Elxan Süleymanovun təşəbbüsü və 
təşkilati dəstəyi ilə Ispaniya Senatında Azərbaycanla Is-
paniya arasında tərəfdaşlığın genişləndirilməsinə, habelə 
Ermənistanın Azərbaycana qarşı hərbi təcavüzünün 
nəticələrinə həsr edilmiş "Azərbaycan bu gün Avro-
padadır. Azərbaycan ilə Ispaniya arasında etimadın 
tənzimlənməsi" mövzusunda konfrans keçirilib. 

Teleqraf.com-un məlumatına görə, CNBC, Wall Street 
Journal, Business Journal, Yahoo, Austria Presse Agen-
tur, Deutsche Presse Agentur, Focus, ADVFN France, 
Biz-Affaire kimi resurslarda, bütünlükdə 232 ünvanda 
tədbir haqqında məlumat yayılıb.

Məlumatda deyilir: “Cümə axşamı Ispaniyanın pay-
taxtı Madrid şəhərində  “Azərbaycan bugünkü Avro-
pada” adı altında keçirilən konfransda Azərbaycan və 
Ispaniya arasında sülh, təhlükəsizlik, enerji və ticarət 
sahələrində qarşılıqlı inamın qurulmasının əhəmiyyəti 
qeyd olundu. Konfransın gedişində uzunmüddətli 
münaqişə ilə bağlı məlumatlılığın artırılması üçün Ispa-
niya Senatında tezliklə Dağlıq Qarabağdakı vəziyyətə 
dair yeni qətnamənin irəli sürüləcəyi elan olundu.

Konfrans AVRONEST Parlament Assambleyasında 
Azərbaycan nümayəndə heyətinin rəhbəri Elxan Sü-
leymanovun təşəbbüsü ilə təşkil olunmuşdu. Onun 
nümayəndə heyəti 3-ü müxalifət təmsilçisi olmaqla 7 

deputatdan ibarət idi.
Senatın Xarici Işlər və Əməkdaşlıq Komissiyası-

nın prezidenti Alexandro Munoz-Alonso Azərbaycan 
nümayəndə heyətini salamlayaraq, Azərbaycanın Avro-
pa Ittifaqı Qonşuluq siyasətinin vacib tərkib hissəsi oldu-
ğunu bildirdi və ölkəni bundan sonra da AI dəyərlərinə 
çağıraraq, AI-nın Azərbaycan ilə iqtisadi və siyasi in-
teqrasiyanın dərinləşməsinə tərəfdar çıxdığını bir daha 
qeyd etdi.

Ispaniya xarici işlər naziri Xose Manuel Qarsia Mar-
qallo və Ispaniya Senatının vitse-prezidenti Xuan 
Xose Lukas ilə görüş zamanı E.Suleymanov konfrans 
çərçivəsində “böyük geosiyasi əhəmiyyətə malik regi-
onlarda yerləşən Azərbaycan və Ispaniyanın hər ikisinin 
də çoxmədəniyyətli ölkə olduqlarını” vurğulayaraq, on-
ları Azərbaycana səfər etməyə dəvət etdi. Azərbaycanın 
millət vəkili əlaqələrin səviyyəsinin yalnız ticarət və ener-
ji sahələrindəki əməkdaşlıqda deyil, kənd təsərrüfatı və 
turizm kimi digər sahələrdə də genişləndirilə biləcəyini 
əlavə etdi”. 

Sovet hakimiyyəti dövründəki fasiləyə baxmayaraq, 
Elxan Suleymanov Azərbaycanın uzunmüddətli parla-
ment ənənəsinə istinad edərək, vətəndaş cəmiyyətinin 
inkişafında bu iki dövlətin bir-birilərinin təcrübələrindən 
faydalana biləcəklərini bildirdi. Ispaniya Senatoru Xose 
Maria Çiquillonun ev sahibliyi etdiyi konfransda 80 
senator və onların müavinləri, eləcə də tanınmış elm 
adamları, işgüzar şəxslər və QHT nümayəndələri də da-
xil olmaqla, 180-dən artıq görkəmli xadim iştirak etdirdi.

Süleymanov öz çıxışında Dağlıq Qarabağ 
münaqişəsinin Azərbaycana 431 milyard dollardan 
artıq dəyərdə maddi ziyan vurduğunu qeyd etdi və 
münaqişənin ərazi bütövlüyü çərçivəsində həllinə çağı-

ran BMT, Avropa Parlamenti, Avropa Şurası Parlament 
Assambleyası, ATƏT və digər beynəlxalq təşkilatlar 
tərəfindən qəbul olunmuş qətnamələrin heç birinin 
yerinə yetirilmədiyini qınadı. 

Konfransda Dağlıq Qarabağa dair BMT qətnamələrin 
hüquqi mülahizələri ilə bağlı canlı debat oldu. Bu 
qətnamələr daha sonra Senator Xose Maria Çiquil-
lo və Azərbaycan baş nazirinin müavini və Qaçqın və 
Məcburi Köçkünlərlə Iş üzrə Dövlət Komitəsinin sədri 
Əli Həsənov tərəfindən müzakirə olundu”. 

Andorrada “Azərbaycan XXI əsrdə. 
Azərbaycan və Andorra arasında etibarın 

yaradılması” mövzusunda konfrans keçirilib 
14.12.2012 

APA
Azərbaycan Milli Məclisinin və Azərbaycan 

Hökumətinin üzvlərindən ibarət Azərbaycan 
nümayəndə heyəti dekabrın 13-14-də Andorra Knyazlı-
ğının paytaxtı Andorra La Vella şəhərində rəsmi səfərdə 
olub.

 APA-nın məlumatına görə, səfər çərçivəsində Andor-
ranın ali qanunverici orqanı - Baş Şurasının binasında 
“Azərbaycan XXI əsrdə. Azərbaycan və Andorra arasın-
da etibarın yaradılması” mövzusunda konfrans keçirilib.

 Avronest Parlament Assambleyasında Azərbaycan 
nümayəndə heyətinin rəhbəri, Şamaxının millət vəkili 
Elxan Süleymanovun təşəbbüsü və təşkilati dəstəyi ilə 
keçirilən tədbirdə Azərbaycan baş nazirinin müavi-
ni, Qaçqın və Məcburi Köçkünlərin Işləri üzrə Dövlət 
Komitəsinin sədri Əli Həsənov, iqtisadi inkişaf naziri-
nin müavini Sevinc Həsənova, Milli Məclisin deputatla-
rı Qüdrət Həsənquliyev, Fazil Mustafa, Fərəc Quliyev, 
Zahid Oruc, Ceyhun Osmanlı və Ayaz Orucov, “Milli 
Məclis” jurnalının baş redaktoru Ülviyyə Abdullayeva 
və Azərbaycanın Ispaniyadakı səfiri Altay Əfəndiyev iş-
tirak ediblər.

 Andorra Knyazlığı tərəfdən konfransda Andorra Par-
lamentinin üzvləri, Andorra hökumətinin və Ticarət Pa-
latasının nümayəndələri, qeyri-hökumət təşkilatlarının, 
vətəndaş cəmiyyətinin və ölkə mediasının təmsilçiləri 
iştirak ediblər.

 Tədbiri Andorra Baş Şurasının prezidenti Vicenç 
Mateu Zamora açıb. O, Azərbaycanın Andorra üçün 
əhəmiyyətli ölkə olduğunu, Azərbaycanın uğurlarını 
diqqətlə izlədiklərini və ikitərəfli münasibətlərin inki-
şafında maraqlı olduqlarını vurğulayıb. Andorra par-
lamentinin rəhbəri Ermənistan Azərbaycan Dağlıq Qa-
rabağ münaqişəsindən ətraflı bəhs edib. O, Azərbaycan 
parlamenti nümayəndə heyətinin səfərinin ikitərəfli 
əlaqələrin gücləndirilməsinə xidmət edəcəyinə inandığı-
nı bildirib.

 Şamaxının millət vəkili Elxan Süleymanov konfransın 
təşkilatçılarına və iştirakçılarına Azərbaycan nümayəndə 
heyəti adından təşəkkür edərək, bu səfərin Andorra-
Azərbaycan münasibətlərində yeni mərhələnin başlanğı-
cı olacağına, iki ölkə arasında qarşılıqlı əlaqələrin forma-
laşmasına və gələcəkdə yüksələn xətlə inkişaf etməsinə 
təkan verəcəyinə inandığını qeyd edib.

 E.Süleymanov çıxışında Dağlıq Qarabağ problemi-
nin münaqişə deyil, Ermənistanın Azərbaycana silah-
lı təcavüzü olduğunu xüsusi qeyd edib: “Ermənistan 
Azərbaycana qarşı müharibə aparıb və Azərbaycanın 
əraziləri işğal edilib. Ermənistan təcavüzkar, Azərbaycan 
isə təcavüzə məruz qalan tərəfdir”. Millət vəkili bəyan 
edib ki, təcavüzkara qarşı mübarizə bəşəriyyət və in-
sanlığa xidmət etməkdir: “Bu müharibə nəticəsində 
Azərbaycan xalqına böyük mənəvi və maddi ziyan vu-
rulub. Bir milyona yaxın azərbaycanlının bütün insan və 
vətəndaş hüquqları pozulub”.

 Azərbaycan baş nazirinin müavini Əli Həsənov 
konfransın təşkilatçılarına Azərbaycan hökuməti adın-
dan təşəkkür edərək, Azərbaycanın tarixi,  qaçqın və 
məcburi köçkünlərin vəziyyəti və problemləri barədə 
geniş məruzə edib. 

 Iqtisadi inkişaf nazirinin müavini Sevinc Həsənova 
Azərbaycanın iqtisadi vəziyyəti barədə məlumat verib. 
O qeyd edib ki, XXI əsrin əvvəlində Azərbaycan region-
da iqtisadi baxımdan dinamik inkişaf edən ölkəyə çev-
rilib.

 Sonda Azərbaycan millət vəkillərinin də iştirakı ilə 
konfrans iştirakçılarının çoxsaylı sualları ətrafında fikir 
mübadiləsi aparılıb.

 Andorraya səfər zamanı Azərbaycan nümayəndə 
heyətinin üzvləri həmçinin Andorranın Baş Şura-
sının prezidenti cənab Vicenç Mateu Zamora, iq-
tisadiyyat və ərazi naziri cənab Jordi Alcobé Font, 
turizm və ətraf mühit naziri Francesc Camp Torre-
sin qəbulunda olublar. Azərbaycana qarşı erməni 
təcavüzü, Dağlıq Qarabağ və ətrafında olan vəziyyət, 
o cümlədən Azərbaycan və Andorra arasında iqtisadi 
əməkdaşlığın möhkəmləndirilməsi və beynəlxalq enerji 
təhlükəsizliyinin aspektləri müzakirə edilən mövzular 
arasında olub.

Dünya mediasında Andorrada Azərbaycanla 
bağlı keçirilmiş konfrans haqqında 

245 məqalə dərc edilib 
22.12.2012

APA
Dekabrın 14-də Andorranın ali qanunverici orqa-

nı - Baş Şurasının binasında “Azərbaycan ХХI əsrdə. 
Azərbaycan və Andorra arasında etibarın yaradılması” 
mövzusunda konfrans keçirilib.

AVCIYA-dan APA-ya verilən məlumata görə, Avronest 
Parlament Assambleyasında Azərbaycan nümayəndə 
heyətinin rəhbəri Elxan Süleymanovun təşəbbüsü və 
təşkilati dəstəyi ilə keçirilən tədbir dünya mediasının 
diqqət mərkəzində olub. Ötən günlər ərzində plane-
tin aparıcı ingilis və alman dilli internet resurslarında 
konfrans haqqında 245 məqalə dərc edilib. Wall Street 
Journal, Boston Globe, Business Journal, Austria Presse 
Agentur, Deutsche Presse Agentur kimi media orqanla-
rının yer ayırdığı material www.elkhan-suleymanov.az  
saytı tərəfindən təqdim edilib.

 Andorranın Avropa Şurasına Prezidentliyi dövründə 
Andorra və Azərbaycan əlaqələri gücləndiriləcək

Bu yaxında Andorranın Avropa Şurası Nazirlər 
Komitəsinə növbələşən Prezidentliyi qəbul etməsinin 
ardınca Andorra və Azərbaycan Dağlıq Qarabağ 
münaqişəsinin həlli və enerji, turizm və idman kimi 
müxtəlif sahələrdə ümumi layihələr daxil olmaqla, si-
yasi və iqtisadi səviyyədə əməkdaşlığı inkişaf etdirmək 
öhdəliklərini ifadə ediblər.

 Azərbaycanın Avronest PA-da Nümayəndə heyətinin 

rəhbəri, deputat Elxan Süleymanovun təşəbbüsü ilə 
hökumət yönümlü və müxalifət deputatları, Baş Nazi-
rin müavini və Iqtisadi Inkişaf Nazirinin müavinindən 
ibarət Azərbaycan Nümayəndə heyəti Andorraya rəsmi 
səfər edib.

Andorra Baş Şurasında keçirilmiş “21-ci əsrdə 
Azərbaycan” başlıqlı yüksək səviyyəli konfransda An-
dorra Parlamentinin Spikeri Vicenç Mateu nümayəndə 
heyətini salamlayaraq, vurğulayıb ki, Azərbaycan və 
Andorra kiçik ölkələr ola bilərlər, lakin beynəlxalq 
aləmdə söz demək  hüququna malikdirlər: “Hər iki 
ölkə çox qədim ənənələrə malikdir, ancaq eyni zaman-
da konstitusiyalarını 1990-cı illərdə qəbul etdiklərinə 
görə nisbətən gəncdir. Bizim ölkələrimiz arasında ox-
şarlıq var. Biz nəinki tariximizlə fəxr edirik, həm də 
məqsədimiz gələcəyimizi qurmaq üçün əhəmiyyətli 
artım dərəcələri olan dinamik ölkələr olmaqdır. Biz 
müxtəlif dinlərə mənsubuq, ancaq hər ikimiz zəngin irsə 
malik demokratik ölkələrik”.

 Elxan Süleymanov Azərbaycanın enerji təhlükəsizliyi 
və qlobal sülh və təhlükəsizlik sahəsində Avropanın 
sadiq və etibarlı tərəfdaşı olduğunu vurğulayıb: “La-
kin təəssüflə bildirirəm ki, təxminən iyirmi il əvvəl 
Dağlıq Qarabağ və ətraf yeddi rayonun Ermənistan 
tərəfindən işğalı nəticəsində məcburi köçkünə çevrilmiş 
bir milyona yaxın azərbaycanlının hüquqlarının bərpası 
məsələsinə gəldikdə Avropa susur. Azərbaycan xalqı-
nın insan hüquqlarının pozulması qəbuledilməzdir və 
işğal nəticəsində ölkəmizin iqtisadiyyatına  431,5 mil-
yard dollar ziyan dəyib. Mən başa düşmürəm, nəyə görə 
Avropa Şurası Azərbaycanı siyasi məhbus ittihamları ilə 
təkləməyə çalışır, lakin insan hüquqlarına dair belə bir 
mühüm məsələni həll edə bilmir”.

 Süleymanov daha sonra AŞPA, Avropa Parla-
menti, ATƏT və BMT-nin Dağlıq Qarabağın işğalı-
nı pisləyən qətnamələrinə hörmət etməyə çağırıb və 
həftənin əvvəlində Parisdə Avropa Şurasının Monito-
rinq Komitəsində Azərbaycana dair məruzəyə təqdim 
etməyə müvəffəq olduğu düzəlişi xatırladıb: “Əminəm 
ki, Andorra Avropa Şurası Nazirlər Komitəsində sədrliyi 
dövründə Azərbaycanla bağlı daha obyektiv və kons-
truktiv mövqe tutacaq”.

 Nümayəndə heyəti Andorranın Turizm və Ətraf Mü-
hit Naziri Fransek Kamp Torres və Andorranın Iqtisa-
diyyat Naziri Jordi Alkoe Font ilə ayrıca görüşlər keçirib. 

"Şamaxı qırmızı terrorun hədəfində 
(XX əsrin 30-40-cı illər repressiyaları)" kitabı

08.01.2013

“Bakı xəbər” qəzeti  
Xalqımıza qarşı XX əsrin əvvəllərindən başlayaraq 

dəfələrlə repressiya siyasətinin həyata keçirilməsinə 
baxmayaraq, bugünkü nəslin yaxın vaxtlara qədər bu 
faciələr barədə çox az məlumatı vardı. Yalnız Azərbaycan 
öz dövlət müstəqilliyini bərpa etdikdən sonra bu dəhşətli 
hadisələr haqqında, kommunist rejiminin törətdikləri 
qırğınlar haqqında tədqiqatlar aparılmasına və yeni - 
yeni kitablar nəşr olunmasına şərait yarandı. 

 Bu baxımdan E.Süleymanov, M.Zülfüqarlı və 
D.Musayevin yenicə çapdan çıxmış "Şamaxı qırmızı ter-
rorun hədəfində (XX əsrin 30-40-cı illər repressiyaları)" 
kitabı böyük əhəmiyyət kəsb edir. Ön sözdə müəlliflər 
ermənilərin Azərbaycana köçürülməsi səbəblərini 
göstərir və qeyd edirlər ki, I Pyotrun siyasi xətti onun 
varisləri tərəfindən sonralar da davam etdirilmişdi. I 
(1804-1813-cü illər) və II (1826-1828-ci illər) Rusiya-Iran 
müharibələri nəticəsində Şimali Azərbaycanı işğal edən 
Rusiya buraya ermənilərin köçürülməsini reallaşdırma-
ğa başladı. Ermənilər Azərbaycanın digər əraziləri ilə 
yanaşı, Şamaxının Mədrəsə, Sağiyan, Meysəri, Kələxana, 
Zarxı və s. kəndlərinə də köçürülmüşdü. Kitabda xal-
qımızın başına gətirilən müsibətlər tarixi faktlarla, bu 
vaxta qədər geniş oxucu kütləsinə məlum olmayan arxiv 
sənədləri vasitəsilə göstərilir. 

   Əsərin maraqlı cəhətlərindən biri budur ki, müəlliflər 
azərbaycanlıların kommunist rejimi dövründə digər 
xalqlarla müqayisədə daha çox repressiyaya məruz qal-

masının səbəblərini göstərir. Kitabda o dövrdə Şamaxı-
da repressiyaları həyata keçirmiş vəzifəli şəxslər haqqın-
da da məlumat verilir. Bu həm faktalogiya baxımından 
əhəmiyyətlidir, həm də oxucu əyani şəkildə görür ki, o 
dövrdə repressiyanı həyata keçirən inzibati orqanlarda 
qeyri azərbaycanlılar, əsasən ermənilər çoxluq təşkil 
ediblər. Kitabda qeyd olunur ki, qonşu xalqlardan fərqli 
olaraq azərbaycanlıların həm siyası, həm də dolayı yol-
la milli qırğına məruz qalması repressiyanın miqyasının 
daha geniş olmasına, daha çox insanın qırılmasına səbəb 
olmuşdu. 

Bu kitab Şamaxıda XX əsrin 30-cu illərində baş ver-
miş repressiyalara aid ilk geniş tədqiqat əsəridir. Kitab 
yazılarkən yazılı mənbələrlə yanaşı, Qərbdə geniş yayıl-
mış şifahi tarixdən, yəni hadisələrin canlı şahidi olmuş 
şamaxılıların da xatirələrindən istifadə olunub.

Əsərin birinci fəsli "Təklə faciəsi" adlanır. Çox ma-
raqlıdır ki, müəlliflər Təklə ficiəsini təhlil edərkən ilk 
növbədə təkləlilərin qədim tarixə malik olduqlarını, 
soyköklərinin haradan qaynaqlandığını, hansı nəslə 
mənsub olduqlarını tarixi faktlarla izah edir.

Müəlliflərin qeyd etdiyi kimi, 70 nəfər kəndlinin heç 
bir günahı olmadan cəzalandırılması repressiyanın miq-
yasını artırmaq və Moskvaya hesabat vermək məqsədi 
daşıyıb. Kitabda doğru olaraq qeyd olunur ki, kom-
munist rejimində iş bacaran insanın bütün qüvvəsini 
istifadə edib, aradan götürmək kimi metodlar geniş 
yayılmışdı. Oxucu bir daha şahidi olur ki, repressiya 
qurbanlarının istər sadə, istərsə də vəzifəli şəxs olsun, 
hətta partiyaya sadiq olan şəxslərin məhv edilməsi üçün 
azərbaycanlı olması yetərli idi. Kitabda həmçinin belə 
hadisələrin Azərbaycanın digər bölgələrində də həyata 
keçirildiyi qeyd olunur. Minlərlə günahsız insanın məhv 

edilməsi haqqında faktlar 30-40-cı illər repressiyaları 
haqqında obyektiv məlumatlar verməklə yanaşı, həmin 
dövrdə azərbaycanlılar əleyhinə yeridilmiş siyasətin 
mahiyyətini də üzə çıxarmağa imkan verir. 

Müəlliflər repressiyanın acı nəticələrini mərhələ - 
mərhələ oxucunun diqqətinə çatdırır və sovet totali-
tar sisteminin qara yellərinin sonrakı illərdə də Təklə 
üzərindən çəkilmədiyini faktlarla göstərir. 1930-1940-cı 
illərdə repressiyaya uğrayanların ailə üzvləri sonrakı 
illərdə də sovet siyasətinin qurbanına çevrilməsi faktları 
sovet rejiminin antihumanist mahiyyətinin bir daha üzə 
çıxarılmasına yaxından kömək edir. 

Ikinci fəsildə biz Şamaxıda keçirilmiş açıq məhkəmə 
prosesləri ilə tanış oluruq. Oxuculara təqdim olunan bu 
kitab çox gərgin zəhmətin nəticəsidir. Günahsız insan-
lara verilmiş işgəncələri oxuyanda dəhşətə gəlməmək 
mümkün deyil. Bu kitab Şamaxı ilə bərabər bütövlükdə 
azərbaycanlıların başına gətirilən müsibətlərin bir sübu-
tudur. Ona görə ki, əsər başdan-başa tarixi faktlarla, sü-
butlarla qələmə alınıb. 

Şamaxıda keçirilən açıq məhkəmədə müttəhimlər 
kürsüsündə əyləşənlərdən biri olan Həmid Sultanovun 
uzun müddət o dövrün iqtidarına xidmət etməsinə bax-
mayaraq, ona olan haqsız münasibət, verilən işgəncələr 
kommunist rejiminin iç üzünü bir daha üzə çıxarır. Şa-
maxı prosesi məhz H.Sultanovu sıradan çıxarmaq üçün 
təşkil olunduğundan, digərlərinin onun güdazına get-
diyi ehtimal olunur. Burada müəlliflər çox düzgün bir 
nəticəyə gəlir: "Bu dövrdə əgər Bakı - Şamaxı şosse yolu 
deyil, digər rayon ərazisində yol tikintisi həyata keçirilsə 
idi, onda Şamaxı prosesinin əvəzinə başqa proses, H. Sul-
tanovdan başqa Şamaxıda ittiham olunanların əvəzinə 
isə başqa şəxslər müttəhim kürsüsündə əyləşərdilər". 

H.Sultanov əsas hədəf olduğundan, prosesin harada 
cərəyan etməsindən asılı olmayaraq o, məhv edilməli 
idi. Kitabda Şamaxının rəhbər vəzifədə çalışan insan-
larının, eyni zamanda ziyalılarının saxta ittihamlarla 
cəzalandırılması faktlarla verilir. Eləcə də mühakimə 
olunanların şəxsi ifadələrinin olduğu kimi verilməsi 
əsəri daha maraqlı, oxunaqlı edir. Bu hadisələrlə bağ-
lı mətbuatda çıxan yazılar sübut edir ki,o dövrdə həm 
qorxu, həm də məddahlıqla yazılan məqalə və şeirlər 
çoxluq təşkil edib. Bu baxımdan Məmməd Rahimin 
H.Sultanova həsr etdiyi şeir o dövrün bir növ ədəbi si-
masını əks etdirir. 

Müəlliflər Azərbaycan Respublikası Milli 
Təhlükəsizlik Nazirliyinin arxivində saxlanan cinayət 
işlərinə aid sənədlərdən də geniş istifadə edib. Bu 
mənbələrin çoxunun oxucuya ilk dəfə təqdim edilməsi 
kitabın elmi əhəmiyyətini daha da artırır. 

"Şamaxının repressiya qurbanları" fəslində mərhələ-
mərhələ repressiyaya məruz qalmış şamaxılıların 
tərcümeyi-halı haqqında geniş məlumat alır, Azərbaycan 
xalqının mənəviyyatına, tarixinə, mədəniyyətinə vuru-
lan zərbələrin acı nəticələrinin şahidi oluruq. Qafqaz 
Müsəlmanları Ruhani Idarəsinin sədri Şeyxülislam Mir-
möhsün Həkimzadə, Azərbaycanın tanınmış maarif xadi-
mi, müəllim, yazıçı, tərcüməçi, jurnalist, bir sıra lüğətlər, 
dərsliklər, bədii əsərlər, felyetonlar müəllifi Sultan 
Məcid Qənizadə, mədəniyyət tariximizdə müstəsna yeri 
olan Abbas Mirzə Şərifzadə, Cenevrə elmi cəmiyyətinin 
üzvü, 10 dil bilən poliqlot, Azərbaycanda elektrotexni-
ka elminin, bu sahə üzrə ilk təhsil müəssisəsinin banisi, 
Azərbaycan dilində elektrotexnika dərsliklərinin, elekt-
rotexniki terminlər üzrə ilk türkcə-rusca lüğətin müəllifi 
Axundov Ağa kimi ziyalılar haqqında çıxarılan cəza 

hökmlərini həyəcansız oxumaq qeyri-mümkündür. Ki-
tabda həmçinin bu ziyalıların həyatı və yaradıcılığı haq-
qında verilən məlumatlar ziyalı şəxsiyyətlərimizi tanıt-
maq baxımından da çox önəm daşıyır. 

Ümumiyyətlə, XX əsr Şamaxı tarixinin öyrənilməsində 
bu kitabın çox böyük əhəmiyyəti var, mövzu günü-
müz üçün çox aktualdır. Bu kitab repressiya dövrünün 
dəhşətlərindən xəbərdar olmaq üçün çox əhəmiyyətli bir 
mənbədir. Kitab həmçinin gənc nəslin vətənpərvərlik 
və milli ruhda tərbiyəsində mühüm əhəmiyyətə malik-
dir. Biz kitabın nəşr olunması münasibətilə müəlliflər 
E.Süleymanovun, M.Zülfüqarlının, D.Musayevin sima-
sında bütün xalqımızı təbrik edirik. 

Azərbaycanlı deputat AŞPA-nın Hüquq 
Məsələləri və İnsan Hüquqları Komitəsinin 

üzvlərinə müraciət edib
25.01.2012

Modern.az
Azərbaycanın AVRONEST PA-da nümayəndə 

heyətinin sədri, AŞPA Hüquq Məsələləri və Insan Hü-
quqları Komitəsinin üzvü, AŞPA Monitorinq Komitəsinin 
üzvü Elxan Süleymanov AŞPA-nın Hüquq Məsələləri və 
Insan Hüquqları Komitəsinin üzvlərinə müraciət edib. 
Modern.az saytı həmin müraciətin mətnini olduğu kimi 
təqdim edir.  

- Hörmətli həmkarlar,
AŞPA Hüquq Məsələləri və Insan Hüquqları 

Komitəsinin 5 oktyabr 2011-ci ildə “Azərbaycanda siya-
si məhbus məsələsi” məruzəsinin adının “Siyasi məhbus 
məsələsinə yenidən baxılması” adına dəyişdirilməsi 
barədə qərar qəbul etməsindən sonra cənab Kristof Ştras-
ser Azərbaycana qarşı davamlı təbliğat və sözün əsl 
mənasında mübarizə kampaniyasına başlayıb.

 Mən bu məktubda Sizi yenidən cənab Ştrasserin 
Azərbaycana qarşı ardıcıl qərəzinə görə narahatlığımızın 
səbəblərinin xronikası ilə sizi yükləməyəcəyəm. Onun şəxsi 
“xarici siyasət” gündəliyi NATO-nun etibarlı tərəfdaşı və 
Avropanın enerji təhlükəsizliyi sahəsində strateji tərəfdaşı 
olan ölkəmin tək Avropa Şurası ilə deyil, o cümlədən Av-
ropa Ittifaqı ilə mükəmməl əlaqələrinə qarşıdır.

Davamlı kampaniyada cənab Ştrasser ölkəmizdə siya-
si məhbuslar iddiasını dəyərləndirmək məqsədilə obyek-
tiv meyarlardan istifadə fikrini dəfələrlə rədd etmişdir. 
Azərbaycan qanunun aliliyinə riayət edilməsində, müstəqil 

məhkəmə və insan hüquqlarına hörmət sahəsində bir çox-
larından daha çox təkmilləşmiş dövlətdir. Əslində Avropa 
Insan Hüquqları Məhkəməsinə getmiş başlıca məhkəmə 
işində keçən il hökumətimiz məhkəmənin qərarlarının hər 
birini qəbul və icra etmiş, hətta aidiyyəti şəxslərə zərərin 
əvəzini ödəmişdir.

 Həqiqəti bir parlamentarinin özünə xidmət edən 
təbliğatından fərqləndirmək üçün müəyyən aydınlıq 
gətirmək zəruridir, bu səbəbdən iki səciyyəvi məqama 
diqqətinizi çəkmək istərdim.

Bu iki məqamdan biri təsdiqlənmiş (və video yazıya 
alınmış) sübutdur ki, cənab Ştrasser 20 oktyabr 2011-ci 
ildə Berlində ictimai çıxışında Azərbaycan hökumətinə 
qarşı təhqiredici və hətta düşməncəsinə qeydlər etməklə, 
Avropa Şurasının məruzəçisi kimi, bitərəflik andını poz-
muşdur. Bu qeydlər 28 və 29 oktyabr 2011-ci ildə cənab 
Ştrasserin Azərbaycanın tanınmış müxalifət qəzeti olan 
“Azadlıq” qəzetinə verdiyi və daha sonra təkzib etməyə 
və özünü uzaq tutmağa çalışdığı müsahibəsində təkrar 
edilmişdir.

 Ikinci məqam onun Avropa Şurasına 47 üzv dövlətdə 
subyektiv və ziddiyyətli məsələ kimi qalan “siyasi 
məhbuslar” terminindən təkrarən istifadə etməsidir. 
Məsələyə aydınlıq gətirilmədiyi bir vəziyyətdə bu termin 
London, Paris, Roma və ya Bakıda zorakı nümayişlərdə 
həbs edilmiş həmin gənclərə tətbiq edilmək üçün bərabər 
şəkildə istifadə edilə bilər.

 Oktyabrın 20-də Berlində bir QHT-nin təşkil etdiyi 
tədbirdə çıxışı zamanı dedikləri video və audio yazıya 
alınan cənab Ştrasser öz şərhlərində nümayiş etdirmiş-
dir ki, məruzəçi kimi fəaliyyətini tamamlamaq üçün 
Azərbaycana səfər etmədən qərarını vermişdir. Onun 
qeydləri “Azadlıq” qəzetinin jurnalisti tərəfindən birbaşa 

cənab Ştrasserə ünvanlanmış bir neçə əlavə sualla birgə 
dərc edilmişdir.

 Cənab Ştrasser öz qeydlərində Azərbaycanı Avropa 
Şurasının deputatlarına rüşvət verməyə cəhddə günah-
landırmış və ölkəmizi “sanksiyalar”la hədələmişdir. O 
bildirib: “Azərbaycana lobbiçilik edənlər AŞPA Insan Hü-
quqları Komitəsində çalışanlara rüşvət verməyə çox səy 
göstərirlər. Özümlə bağlı deyə bilərəm ki, Azərbaycan 
tərəfi heç vaxt mənə rüşvət təklif etməyib.” O, həmçinin 
elan edir ki, “Hazırlanan məruzə isə Azərbaycan tərəfi 
üçün elə də müsbət olmayacaq.”

Cənab Ştrasserin Azərbaycanı açıq-aşkar hədələdiyi və 
diktofona yazılmış sözlərindən ibarət qəzet məqaləsinin 
nə məzmununu, nə də qərəzini təkzib etməsi inandırıcı 
deyil. Belə ki, Berlində cənab Ştrasserdən müsahibə almış 
“Azadlıq” qəzetinin jurnalisti təsdiq edir ki, o, cənab Ştras-
serin sözlərini diktofona yazmış və hətta cənab Ştrasserin 
ofisindən nəşr üçün icazə istəmiş və ona heç bir problemin 
olmadığı və “materialın dərc edilə biləcəyi”ni bildirmişlər.

Hörmətli həmkarlar, Avropa Şurasının ciddi və bitərəf 
məruzəçisi bir hökumətə qarşı siyasi fəal kimi hərəkət 
etmir, mənfi məruzə yazacağını elan etmir və həmin 
hökumətə hücumu barədə diktofona yazılmış sözlərini 
təkzib etməyə cəhd göstərmir.

O, Azərbaycana səfər üçün viza verilmədiyindən 
şikayətlənir, lakin 12 noyabr 2011-ci ildə Azərbaycanın 
Avropa Şurası Parlament Assambleyasındakı Nümayəndə 
heyətinin rəhbəri Baş Katibə və Hüquq Məsələləri 
Komitəsinə məktub yazaraq, “biz ədalət və bərabərlik 
naminə, təbii ki, hər iki tərəf arasında razılaşdırılacaq 
tarixdə və gündəlik əsasında iddia edilən siyasi məhbuslar 
məsələsinin müzakirəsi məqsədilə cənab Ştrasserin 2012-
ci il ərzində Azərbaycana baş tuta biləcək rəsmi səfərini 

sizinlə birgə nəzərdən keçirməyə hazırıq” deyə bildirmiş-
dir.

Cənab Ştrasser 15 dekabr 2011-ci ildə Almaniya Bundes-
taqının üzvlərinə məktub göndərib. Həmin məktubun so-
nunda cənab Ştrasser yazır: “Keçən həftə mən Azərbaycan 
və beynəlxalq QHT-lərinin birlikdə hazırladıqları güman 
edilən siyasi məhbusların adları olan siyahını və beynəlxalq 
arenada tanınan Amnesty International kimi QHT-lərin 
qərarlarını Azərbaycan instansiyalarına göndərmişəm.”

 Beləliklə, aydındır ki, cənab Ştrasser “siyahılar” hazır-
layır və onları hər yerə göndərir. Bu zaman o, həmçinin 
Amnesty International təşkilatına istinad edir. Təəssüf 
ki, cənab Ştrasser üzvü olduğu AŞPA-nın Monitorinq 
Komitəsinin – məhz Almaniya Bundestaqının üzvlərinə 
məktub yazdığı gün – 15 dekabrda Parisdə keçirilən icla-
sında iştirak etməmişdir.

AŞPA-nın Monitorinq Komitəsinin Parisdə keçirilən 
həmin iclasında Amnesty International təşkilatının Di-
rektor müavini cənab Con Dalhuizen Azərbaycana dair 
məruzəsini təqdim etmişdir. Sorğu zamanı britaniyalı 
parlament üzvü ölkədə iddia edilən siyasi məhbusların 
mövcudluğu məsələsini qaldırmışdır. Cənab Dalhuizenin 
cavabı çox aydın idi: 2011-ci il mart və aprel aylarındakı 
nümayişlər zamanı həbs olunmuş onlarla gənc fəaldan 
başqa, digər məhbusların heç biri “siyasi” məhbus və 
ya “vicdan” məhbusu hesab oluna bilməz. Bu gənclər 
iyirmiyə yaxın mağazanın şüşəsini sındırdığına və daya-
nacaqda saxlanılmış iyirmi beş avtomobilə zərər vurdu-
ğuna görə həbs edilmişdir və video görüntülər vasitəsi ilə 
onların cinayəti sübut olunmuşdur.

Bu həbslərin səbəbini müzakirə etmək olar, lakin Şimali 
London və Romada və ya Parisin  şəhər kənarında, yaxud 
da Qərbi Avropanın hər hansı bir yerində də insanlar iğti-

şaşlarda eyni hərəkətə görə həbs olunurlar. Bundan başqa, 
təkcə 2011-ci il ərzində prezidentin verdiyi 26 may və 26 
dekabr tarixli əfv fərmanlarına əsasən, onların bir neçəsi 
azadlığa buraxılmışdır.

Beləliklə, cənab Ştrasserin böyük siyahısı nəinki 
əsassızdır, hətta öz iddialarını əsaslandırmaq üçün sitat 
gətirdiyi Amnesty International-ın yaxşı işini də təkzib 
edir.

Çox maraqlıdır ki, cənab Ştrasser dekabrın 15-də Alma-
niya Bundestaqının üzvlərinə ünvanladığı məktubda “si-
yasi məhbuslar”ın müəyyən edilməsi meyarları məsələsinə 
xeyli diqqət verir. Onun fikrincə, “bu müzakirəyə ehtiyac 
yoxdur”. Siyasətçi nə zamandan açıq və şəffaf müzakirə 
aparmaq istəmir?

 Avropa Şurasının Baş Katibi 2001-ci ilin əvvəllərində 
Ermə¬nis¬tan və Azərbaycanda iddia edilən siyasi 
məhbusların mövcudluğunu müəyyən etmək məqsədilə 
çox fərqli bir məzmunda müstəqil ekspertlər qrupu yarat-
dı. Müstəqil ekspertlər siyasi məhbusların mövcudluğunu 
müəyyən etmək üçün meyarları özündə əks etdirən məruzə 
hazırlayaraq, AŞ Baş Katibinə təqdim etdilər. Bu məruzə 
Avropa Şurasının plenar sessiyasında müzakirə olunma-
mış və hüquqi sənəd kimi qəbul edilməmişdir. Beləliklə, 
müstəqil ekspertlərin hazırladığı məruzə Avropa Şurasına 
bütün üzv dövlətlər üçün ümumtanınmış hüquqi sənəd 
olmamışdır (Siyasi məhbusların müəyyənləşdirilməsi 
üçün meyarlar məsələsinə dair Məlumat sənədi əlavə edi-
lir).

 Insan Hüquqlarına dair Avropa Konvensiyası 15 aprel 
2002-ci ildə Azərbaycanda qüvvəyə minmişdir. Həmin 
tarixdən Azərbaycan vətəndaşları Insan Hüquqları üzrə 
Avropa Məhkəməsinə müraciət etmək hüququna malik-
dir. Azərbaycanda hüquqlarının pozulmasını iddia edən 

istənilən şəxs, o cümlədən hüquqlarının milli məhkəmə 
sistemində pozulmasınını iddia edən məhbuslar Insan Hü-
quqları üzrə Avropa Məhkəməsinə müraciət edə bilərlər. 
Bununla da, məsələ hüquqi müstəvidə öz həllini tap-
mış olar. Qeyd edim ki, Azərbaycandan bu Məhkəməyə 
müraciətlər olub və Avropa Məhkəməsi bu müraciətlərlə 
bağlı qərarlar çıxarıb. Biz belə halları normal praktika kimi 
qəbul edirik.

Bu gün “siyasi məhbus” anlayışı ilə bağlı açıq və 
şəffaf müzakirədə məsələyə aydınlıq gətirilməsi və 
nəticə etibarilə, Avropa Şurası Parlament Assambleyası 
tərəfindən qərar qəbul edilməsi zəruridir. Əks təqdirdə, 
iddia edilə bilər ki, Şimali Londonda zorakı yeniyetmələr 
Bakıda şəxsi mülkiyyətə zərər vurmuş şəxslər kimi siyasi 
məhbusdurlar.

Biz və Avropa Şurasında digər şəxslər ürəkdən inanırıq 
ki, AŞPA-nın etibarlılığının və qanunun aliliyinin təmin 
edilməsi məqsədilə ümumtanınmış qanuni sənəd qəbul 
edilməlidir. Biz təkrarən bildiririk ki, Avropa Şurasının 
plenar sessiyasında açıq və şəffaf müzakirə şəraitində si-
yasi məhbuslara dair meyarlar toplusu barədə razılığa 
gəlmək məqsədilə Hüquq Məsələləri və Insan Hüquqları 
Komitəsi ilə hərtərəfli əməkdaşlığa hazırıq.

Cənab Ştrasser Azərbaycanda siyasi məhbus məsələsini 
araşdırmaq üçün AŞPA-nın məruzəçisi təyin olunandan 
bəri bizim üçün maraqlıdır ki, niyə cənab Ştrasser mənfi 
yanaşmasında bu qədər fanatikdir və “siyasi” məhbus an-
layışını müəyyən etmək məqsədilə aydın meyarlara dair 
açıq və şəffaf parlament müzakirəsinə hər vəchlə etiraz bil-
dirir, nə üçün eyni zamanda faktların doğruluğunu yoxla-
madan istənilən müxalifət fəalının iddiasına inanır, nəyə 
görə Azərbaycan əleyhinə Bundestaqın Sosial-Demok-
ratlar Partiyasının petisiyası üçün təşəbbüs göstərir, niyə 

Berlində keçirilmiş konfransı Azərbaycan hökumətinə 
qarşı qərəzli və tərəfkeş xarakterli yüksək siyasi qeydlər 
vermək üçün istifadə edir, nə üçün sonra hətta audio və 
video yazıya alınmış sözlərini təkzib etməyə çalışır və nə 
üçün parlament həmkarlarına rüşvət verilməsi barədə icti-
mai şəkildə tamamilə inanılmaz ittihamlar irəli sürür.

Hesab edirik ki, indi onun çıxışı və müsahibəsi qeydə 
alındığına görə sözlərini təkzib etməsinin mümkün olma-
dığı və dediklərinin məhz Amnesty International-a zidd 
olduğu bir şəraitdə cənab Ştrasser üçün ən şərəfli addım 
şəffaf deputat kimi hərəkət etmək və Avropa Şurasının 47 
üzv dövlətinə şamil edilə biləcək siyasi məhbuslara dair 
meyarların açıq və şəffaf müzakirəsində həmkarlarına qo-
şulmaq və daha sonra bu il ərzində əvvəlki düşməncəsinə 
qeydlərini geri götürərək, ölkəmizə ədalətli və bitərəf dav-
ranacağı səfərə dair razılığa gəlmək olar.

Biz tam əməkdaşlığa hazırıq. Bunun nümunəsi kimi 
bildirmək istərdim ki, Azərbaycan Avropa Ittifaqının Şərq 
Tərəfdaşlığı layihəsinin iştirakçısı kimi, AVRONEST PA-
nın üzvüdür. Bu qurumun Siyasi Məsələlər, Insan Hüquq-
ları və Demokratiya Komitəsinin “Şərq Tərəfdaşlığı və AI 
ölkələrində azad və müstəqil mediya və demokratiyanın 
gələcəyi” mövzusu üzrə məruzəçisi, Almaniyalı deputat 
cənab Knut Flekenşteyni Azərbaycana dəvət etmişik. Belə 
ki, biz onun obyektiv və qərəzsiz olduğuna inanırıq.

 
Nəticə

Beləliklə, aşağıdakıları Sizin diqqətinizə çatdırmağı va-
cib hesab edirəm:

1. Bitərəf, ədalətli və tarazlaşdırılmış mövqe nümayiş 
etdirməli olan məruzəçi cənab Ştrasser Berlində “Azad-
lıq” qəzetinə verdiyi və 28 və 29 oktyabr 2011-ci ildə nəşr 

edilmiş müsahibəsində Azərbaycan hakimiyyətinə və 
Avropa deputatlarına qarşı ciddi ittihamlar irəli sürmüş,  
Azərbaycan hökumətini sanksiyalarla təhdid etmiş və 
“ədalətli və tarazlaşdırılmış” məruzə hazırlamaq üçün 
Azərbaycana səfəri ərəfəsində bildirmişdir ki, məruzəsi 
Azərbaycana qarşı olacaq.

2. Daha sonra cənab Ştrasser Münster seçicilərinin 
izlədiyi şəxsi saytında heç vaxt “Azadlıq” qəzetinə 
müsahibə vermədiyini deyərək, müsahibəni təkzib etmiş, 
Bundestaq üzvləri və Almaniya ictimaiyyətinə yalan de-
mişdir.

3. Cənab Ştrasser AŞPA-nın Hüquq Məsələləri 
Komitəsinin AŞ-nın 47 üzv dövlətinə şamil edilə biləcək si-
yasi məhbuslara dair meyarların açıq və şəffaf müzakirəsinə 
qarşı çıxır, mandatına zidd olaraq siyasi məhbuslara dair 
meyarları işləmək kimi mühüm məsələdə ədalətli və açıq 
səsvermə yolu ilə qəbul edilməsinə ehtiyac olmadığını bil-
dirir.

4. Indi cənab Ştrasser yanlış olaraq iddia etmişdir ki, 
Azərbaycan onu Bakıya məruzəçi qismində dəvət etmək 
istəmir, halbuki Azərbaycanın xoş niyyəti AŞPA-nın Hü-
quq Məsələləri Komitəsinin Sədrinə ünvanlanan son 
məktubda aydın görünür.

5. Cənab Ştrasser öz motivləri və hərəkətləri haqqında 
faktları və şəffaflığı təmin etmədən, nüfuzlu həmkarları 
və parlamentariləri ölkəmiz barədə birgə bəyannamə 
verməyə ruhlandıra bilmişdir. Nəticə etibarilə, o, öz düz-
günlük və etibarlılığına zərbə vurmuş, AŞPA-da və Al-
maniya Bundestaqında deputat həmkarlarına bilərəkdən 
səhv məlumatlar vermişdir.

6. Ştrasserin yuxarıda açıqladığı qərəzli və düşmən 
mövqeyindən sonra söhbət onun viza almasından getmir, 
əsas odur ki, o, ədalətli və neytral məruzəçi ola bilərmi? 

Bunu sizin mühakimənizə buraxıram.
7. Azərbaycan ərazilərinin işğalı nəticəsində bir milyon 

insanın hüquqlarının kütləvi və kobud şəkildə tapdalan-
ması nəzərə alınmır. Beynəlxalq təşkilatların, o cümlədən 
BMT Təhlükəsizlik Şurasının və Baş Assambleyasının, Av-
ropa Parlamentinin, AŞPA-nın bu barədə qətnamələrinə 
nə üçün məhəl qoyulmur?

8. AŞPA-nın Dağlıq Qarabağ münaqişəsi ilə bağlı Alt 
Komitəsini Ermənistan deputatları 1 ildən artıqdır ki, boy-
kot edir. Buna isə AŞ-da hamı susur. Susmaq isə bəraət 
vermək deməkdir. Bunun səbəbi nədir?

9. Beynəlxalq institutların Azərbaycana münasibətdə 
nümayiş etdirdiyi bəzi hallarda laqeyd, əksər hallarda 
isə qərəzli mövqeyi Azərbaycan ictimaiyyətində belə bir 
fikir formalaşmaqdadır ki, bunun səbəbi mənim ölkəmin 
əhalisinin böyük əksəriyyətinin müsəlman olması ilə bağ-
lıdır. Bu doğrudanmı belədir?

Buna baxmayaraq qeyd etməliyəm ki, Azərbaycan 
tolerant, hüquqi və dünyəvi bir ölkədir. Biz Avropa-
ya inteqrasiya edirik və biz öz məqsədlərimizin həyata 
keçirilməsində israrlıyıq.

Biz sadəcə cənab Ştrasserin öz şəxsi müharibəsinə son 
qoymağa, özünü deputat həmkarları ilə korrekt olmağa 
dəvət edirik. Bu, düzgün və şərəfli olar. Biz ümid edirik ki, 
siz bunun müvafiq yanaşma olduğu ilə razılaşacaqsınız.

Dərin hörmətlə,
 
Elxan Süleymanov, 
AŞPA Hüquq Məsələləri və İnsan Hüquqları 
Komitəsinin üzvü, AŞPA Monitorinq Komitəsinin 
üzvü, Azərbaycanın AVRONEST PA-da nümayəndə 
heyətinin sədri

Azərbaycanın AVRONEST Parlament 
Assambleyasındakı nümayəndə heyətinin 

rəhbəri açıqlama yayıb
04.04.2012

APA
AVRONEST Parlament Assambleyasında Azərbaycan 

nümayəndə heyətinin rəhbəri Elxan Süleymanov AVRO-
NEST PA-nın Bakıda keçirilən ikinci sessiyasının yekun-
ları ilə bağlı açıqlama yayıb. APA-nın xəbərinə görə, açıq-
lamada bildirilir ki, Azərbaycan tərəfi bütün qonaqların 
təhlükəsizliyi və rifahının qeydinə qalaraq Ermənistan 
nümayəndə heyətinin əmin-amanlığına xüsusi diqqət 
yetirib və bütün qonaqlara bərabər davranan ev sahibi 
olmağa çalışıb: “AVRONEST komitələrindən birinin bu 
yaz Ermənistanda keçirilmiş iclası zamanı ev sahibləri 
beynəlxalq hüquq və BMT qətnamələrinə tamamilə 
zidd olan çıxışlar etdilər, xəritələr və şəkillər nümayiş 
etdirdilər, lakin buna baxmayaraq, biz AVRONEST-in 
fəaliyyətini təhlükəyə atmadıq. Azərbaycanın işğal edil-
miş ərazilərinin Ermənistanın bir hissəsi kimi təqdim 
edildiyi xəritənin olduğu otaqlarda keçirilmiş iclaslar 
zamanı biz əməkdaşlıq və irəliləmək üçün yol tapma-
ğı birinci dərəcəli vəzifə hesab etdik. Bu səbəbdən biz 
təəccüblənirik və təəssüf edirik ki, erməni həmkarlarımız 
bizim səylərimizə aprelin 3-də anti-Azərbaycan təbliğatı 
aparmaqla cavab verdilər. Biz problemlərimizi qonaq-
larımıza ifadə etmək və sərbəst çıxış hüquqlarımıza 
edilən bu hücuma təəccüblənirik və təəssüf edirik ki, 
bütün səylərimizə baxmayaraq, bu mübahisə Bakıda-
kı iclasa xələl gətirdi. Buna görə də biz həmkarlarımızı 
bu kədərli epizodun indiyə qədər gördüyümüz bütün 

işimizi təhlükəyə atmasına icazə verməməyə çağırırıq. 
2-ci plenar sessiyada göründüyü kimi, Azərbaycan dinc 
və hamı ilə əməkdaşlığa açıq ölkədir. AVRONEST-dəki 
bütün tərəfdaşlar və dostlar üçün olduğu kimi, bizim 
beynəlxalq hüquq və Avropa dəyərlərinə riayət etmək 
hüququmuz da qorunmalıdır”.

Ermənilərlə bağlı Avropa Parlamentinin 
sədrinə müraciət olunub

09.04.2012

Paritet.az
Ermənistanlı həmkarlarımızı bu kədərli epizodun 

AVRONEST PA çərçivəsində indiyə qədər gördüyümüz 
işlərimizi təhlükəyə atmasına icazə verməməyə çağırırıq 

AVRONEST PA-nın vitse-prezidenti Elxan Süley-
manov Avropa Parlamentinin sədri Martin Şultsa 
Ermənistan nümayəndə heyətinin uydurma fikirlərinə 
görə müraciət edib. Bu haqda qəzetimizə məlumat 
verən E.Süleymanov müraciətində AVRONEST PA ses-
siyası dövründə Bakıya gələn Ermənistan nümayəndə 
heyətinin təhlükəsizliyinin təmin edilməsi üçün xü-
susi tədbirlər həyata keçirdiklərini xatırladıb: “Belə ki, 
Ermənistan nümayəndə heyətinin rəhbəri cənab Vaan 
Hovannisyan etiraf etmişdir ki, “onlar Azərbaycan de-
putatları, təhlükəsizlik xidmətinin işçiləri və ətraflarında 
olanlar tərəfindən heç bir aqressiyanın şahidi olmamış-
dırlar”. Beləliklə, sessiya müddətində biz bütün qonaq-
larımızın təhlükəsizliyi və rifahının qeydinə qalaraq, 
Ermənistan nümayəndə heyətinin üzvləri də daxil ol-
maqla bütün qonaqlarla bərabər davranan ev sahibi ol-
mağa çalışdıq və hesab edirəm ki, buna nail ola bildik”.

O, Ermənistan nümayəndə heyətinin Irəvanda 
keçirdikləri mətbuat konfransında sessiyanın gedişatı ilə 
bağlı təhrifedici fikirlər söyləməsini təəssüf hissi ilə bil-
dirib. Qeyd edilib ki, ermənilər sessiya zamanı əldə edil-
miş uğurları şübhə altına almağa çalışıblar: “Ermənistan 
nümayəndə heyətinin rəhbəri Vaan Hovannisyan 
Azərbaycanda “Ermənistan nümayəndə heyətinin 

KIV nümayəndələrindən və Avropa deputatlarından 
tamamilə təcrid edildiyini” və özünün “gizli inqilabi 
hiylələr”dən istifadə edərək bir KIV-ə geniş müsahibə 
verdiyini iddia edir. Bununla bağlı bildirmək istərdim 
ki, cənab Hovannesyanın müsahibəsi Azərbaycanın bü-
tün nüfuzlu qəzetlərində çap olunub, aparıcı telekanalla-
rın “Xəbərlər” proqramında yayımlanıb. O, Azərbaycan 
vətəndaşlarının yüksək səviyyədə qonaqpərvərliyindən, 
erməni nümayəndə heyətinin üzvlərinə qarşı hər han-
sı düşmənçilik nümayiş etdirməmələrindən və loyal 
münasibət göstərmələrindən sui-istifadə etmiş, Dağlıq 
Qarabağı “özlərinin dağları” adlandıraraq, Azərbaycan 
vətəndaşlarının  bu “dağlar uğrunda ölmək istəmədiyi” 
kimi təxribat xarakterli informasiya yayıb”.

Müraciətdə Hovannesyanın Prezident Ilham Əliyevin 
plenar iclasdakı nitqində Ermənistan-Azərbaycan, Dağ-
lıq Qarabağ münaqişəsi haqqında söylədiyi fikirləri 
şübhə altına aldığı da vurğulanır: “Xatırlatdım ki, cənab 
Prezident öz nitqində bu münaqişə ilə bağlı beynəlxalq 
təşkilatların, o cümlədən BMT Təhlükəsizlik Şurasının 
və Baş Məclisinin, Avropa Parlamentinin, AŞPA-nın 
qətnamələrində öz təsdiqini tapmış faktları Assamble-
ya üzvlərinin diqqətinə çatdırmış, 25-26 fevral 1992-ci il 
tarixdə Xocalıda mülki əhaliyə qarşı törədilmiş cinayətləri 
soyqırım cinayəti olduğunu, Xocalı soyqırımını “barbar-
lıq aktı və faşizmin təcəssümü” kimi dəyərləndirib. Odur 
ki, Ermənistanlı həmkarımızın Azərbaycan Respublika-
sının Prezidentinə qarşı “müharibəyə təhrik vasitəsilə si-
yasi dividendlər qazanması” kimi əsassız ittihamlar irəli 
sürməsi qətiyyən yolverilməzdir”.

 Millət vəkili müraciətində AVRONEST PA Sosial 
məsələlər komitəsinin bu ilin fevral ayında Ermənistanda 
keçirilmiş iclası zamanı ermənilərin onlara qarşı etdi-

yi təxribati hərəkətləri, eyni zamanda, onların Bakıda 
antiazərbaycan təbliğatları aparmalarını yada salıb: “Biz 
təəccüblənirik və təəssüf edirik ki, erməni həmkarlarımız 
bizim səylərimizə aprelin 4-də prosedur məsələsi ilə ca-
vab verdilər, Assambleyanın üzvləri və həmprezidentləri 
tərəfindən yekdilliklə həm siyasi, həm də texniki baxım-
dan yüksək qiymətləndirilən AVRONEST PA-nın Bakı 
sessiyasına ədalətsiz olaraq xələl gətirməyə çalışdılar. 
Eyni zamanda hesab edirik ki, AVRONEST PA-dakı 
bütün tərəfdaşlar və dostlar üçün olduğu kimi, bizim 
ölkəmizin də beynəlxalq hüquqda təsbit edilmiş hüquq-
larımız və Avropa dəyərlərinə riayət etmək hüququmuz 
qorunmalı, onlara hörmətlə yanaşılmalıdır. Odur ki, biz 
ermənistanlı həmkarlarımızı bu kədərli epizodun AV-
RONEST PA çərçivəsində indiyə qədər gördüyümüz 
işlərimizi təhlükəyə atmasına icazə verməməyə çağırı-
rıq”.

Xatırladaq ki, müraciətin sürəti AVRONEST PA-nın 
həmprezidentləri Kristian Vigeninə və Boris Taras-
yuka, eləcə də AVRONEST PA-nın büro üzvlərinə də 
göndərilib.

Avronest PA-nın vitse-prezidenti Ermənistan 
nümayəndə heyətinin əsassız 

fikirlərinə cavab verib
09.04.2012

APA
Azərbaycanın Avronest Parlament Assambleyasında 

(PA) nümayəndə heyətinin rəhbəri Elxan Süleymanov 
Avropa Parlamentinin prezidenti Martin Şults, Avronest 
PA-nın həmprezidentləri Kristian Vigenin, Boris Taras-
yuk və Avronest PA-nın büro üzvlərinə müraciət edib.

APA-nın məlumatına görə, müraciətdə qeyd olu-
nub ki, Avronest PA sessiyası dövründə Bakıya gələn 
Ermənistan nümayəndə heyətinin təhlükəsizliyinin 
təmin edilməsi üçün xüsusi tədbirlər həyata keçiri-
lib. Sessiya zamanı onların təhlükəsizliyinin yüksək 
peşəkarlıqla Azərbaycan tərəfindən tam təmin edilib: 
«Belə ki, Ermənistan nümayəndə heyətinin rəhbəri cənab 
Vaan Hovannisyan etiraf edib ki, onlar Azərbaycan de-
putatları, təhlükəsizlik xidmətinin işçiləri və ətraflarında 
olanlar tərəfindən heç bir aqressiyanın şahidi olmayıblar. 
Beləliklə, sessiya müddətində biz bütün qonaqlarımızın 
təhlükəsizliyi və rifahının qeydinə qalaraq, Ermənistan 
nümayəndə heyətinin üzvləri də daxil olmaqla bütün 
qonaqlarla bərabər davranan ev sahibi olmağa çalışdıq 
və hesab edirəm ki, buna nail ola bildik. Təəssüf hissi ilə 
bildirməliyəm ki, Ermənistan nümayəndə heyəti sessi-
ya başa çatdıqdan sonra Yerevanda keçirdikləri mətbuat 
konfransında sessiyanın gedişatı ilə bağlı təhrif edici 
fikirlər söyləyib və sessiya zamanı əldə edilmiş uğurları 
şübhə altına almağa çalışıblar.

Ermənistan nümayəndə heyətinin rəhbəri Vaan Ho-

vannisyan Azərbaycanda “Ermənistan nümayəndə 
heyətinin KIV nümayəndələrindən və Avropa deputatla-
rından tamamilə təcrid edildiyini” və özünün “gizli inqi-
labi hiylələr”dən istifadə edərək, bir KIV-ə geniş müsahibə 
verdiyini iddia edir. Bununla bağlı bildirmək istərdim ki, 
cənab Hovannisyanın müsahibəsi Azərbaycanın bütün 
nüfuzlu qəzetlərində çap olunub, aparıcı telekanalların 
“Xəbərlər” proqramında yayımlanıb. O, Azərbaycan 
vətəndaşlarının yüksək səviyyədə qonaqpərvərliyindən, 
erməni nümayəndə heyətinin üzvlərinə qarşı hər han-
sı düşmənçilik nümayiş etdirməmələrindən və loyal 
münasibət göstərmələrindən sui-istifadə edib. Dağlıq 
Qarabağı “özlərinin dağları” adlandıraraq, Azərbaycan 
vətəndaşlarının bu “dağlar uğrunda ölmək istəmədiyi” 
kimi təxribat xarakterli informasiya yayıblar».

Müraciətdə həmçinin qeyd olunub ki, Ermənistan 
nümayəndə heyətinin rəhbəri “bütün dövlət qurum-
ları və agentliklərinin divarlarında Qarabağın da daxil 
edildiyi xəritələr asıldığını bildirib. Bununla hakimiyyət 
orqanları əhaliyə onların unutmaq istədiyi “Böyük 
Azərbaycan” fikrini xatırlatmağa çalışdıqlarını» de-
yib: «Bununla bağlı vurğulamalıyam ki, beynəlxalq 
ictimaiyyət tərəfindən Azərbaycanın dövlət müstəqilliyi 
keçmiş SSRI-nin tərkibinə daxil olduğu sərhədlər 
çərçivəsində tanınıb. Odur ki, həm tarixi, həm də hü-
quqi baxımdan Dağlıq Qarabağ Azərbaycan ərazisinin 
tərkib hissəsidir və bizim xəritələrimiz bütün beynəlxalq 
təşkilatların, o cümlədən BMT, ATƏT, NATO və AŞPA-
nın divarlarında görə biləcəyiniz xəritələrlə tamamilə ey-
nidir. Aydındır ki, ictimaiyyətə belə bəyanatlar vermək 
absurddur və bu, yalnız Ermənistanın ölkəmizə qarşı 
davam edən düşmənçiliyini və beynəlxalq təşkilatların 
fikrinə etinasızlığını sübut edir».

E. Süleymanov müraciətində həmçinin xatırladıb ki, 
Ermənistan nümayəndə heyətinin rəhbəri Azərbaycan 
prezidentinin plenar iclasdakı nitqində Ermənistan-
Azərbaycan, Dağlıq Qarabağ münaqişəsi haqqın-
da söylədiyi fikirləri şübhə altına alıb: «Xatırlatmaq 
istərdim ki, prezident öz nitqində bu münaqişə ilə bağlı 
beynəlxalq təşkilatların, o cümlədən BMT Təhlükəsizlik 
Şurasının və Baş Assambleyasının, Avropa Parlamen-
tinin, AŞPA-nın qətnamələrində öz təsdiqini tapmış 
faktları Assambleya üzvlərinin diqqətinə çatdırıb. 25-
26 fevral 1992-ci il tarixdə Xocalıda mülki əhaliyə qarşı 
törədilmiş cinayətləri soyqırım cinayəti olduğunu, Xo-
calı soyqırımını “barbarlıq aktı və faşizmin təcəssümü” 
kimi dəyərləndirib. Odur ki, ermənistanlı həmkarımızın 
Azərbaycan prezidentinə qarşı “müharibəyə təhrik 
vasitəsilə siyasi dividendlər qazanması” kimi əsassız it-
tihamlar irəli sürməsi qətiyyən yolverilməzdir. Belə ki, 
prezident Ilham Əliyev dəfələrlə müxtəlif tribunalar-
dan Azərbaycanın özünümüdafiə hüququnun olmasına 
baxmayaraq, münaqişənin dinc yolla həllinə nail olun-
masının və bu məqsədlə danışıqlar prosesinin davam 
etdirilməsinin vacib olduğunu bəyan edib».

E. Süleymanov Avronest PA-nın Irəvanda keçirilən So-
sial məsələlər komitəsinin iclası zamanı ev sahiblərinin 
azərbaycanlı deputatları əsas etibarilə beynəlxalq hüquq 
və bir sıra BMT qətnamələrinə tamamilə zidd olan çıxış-
çılar, tarixi faktları saxtalaşdıran xəritələr və şəkillərlə 
əhatə etdiklərini də xatırladıb. Qeyd edib ki, iclaslar 
Azərbaycanın işğal edilmiş ərazilərinin Ermənistanın 
bir hissəsi kimi təqdim edildiyi xəritənin olduğu otaqlar-
da keçirilib. Ermənistan nümayəndə heyətinin üzvləri 
isə Avronest PA-nın Bakı sessiyası zamanı yenə də As-
sambleya üzvləri arasında anti-Azərbaycan təbliğatları 

özündə əks etdirən üç kitab yayıblar. Azərbaycan tərəfi 
bu dəfə də Avronest PA-nın fəaliyyətinə kölgə salma-
maq, ikinci sessiyanın uğurla başa çatmasına nail olmaq 
məqsədilə bu təxribatlara reaksiya verməyib: «Avro-
nest PA-da Azərbaycan nümayəndə heyəti qurumun 
Bakı sessiyasının uğuruna mane ola bilmədiklərinə 
peşman olan Ermənistan nümayəndə heyətini hər cür 
qeyri-obyektiv, qərəzli, təxribat xarakterli bəyanatlarına 
və anti-Azərbaycan təbliğatına son qoymağa və bütün 
beynəlxalq təşkilatların Azərbaycanın ərazi bütövlü-
yünü əks etdirən qətnamələrinə hörmətlə yanaşmağa 
dəvət edir, Assambleyanın məqsədlərinə nail olunması 
istiqamətində əməkdaşlığa çağırır».

AŞPA Komitəsindən siyasi 
məhbuslarla bağlı qərar

21.05.2012

Lent.az
Elxan Süleymanov: “Qərara əsasən, siyasi məhbuslarla 

bağlı iddiaların monitorinqi Avropa Şurasında “siyasi 
məhbus” anlayışının meyarları hazırlandıqdan sonra 
keçirilə bilər”

Parisdə mayın 21-də AŞPA Hüquq məsələləri və Insan 
hüquqları Komitəsinin iclası keçirilib. Iclasda Komitənin 
28 üzvünün “Siyasi məhbuslar məsələsinə yenidən ba-
xılması” mövzusunda məruzələrin bölünməsinə dair 
müraciəti müzakirə edilib. Bu barədə APA-ya AŞPA-nın 
qeyd edilən Komitəsinin üzvü, millət vəkili Elxan Süley-
manov məlumat verib.

Millət vəkili bildirib ki, hazırkı müzakirələr 
bütövlükdə Avropa Şurası üçün xüsusi əhəmiyyət kəsb 
edir: “Belə ki, siyasi məhbus məsələsi 10 ildən artıq 
müddət ərzində Avropa Şurasında ciddi müzakirə və 
mübahisələr obyekti oluB. Bu mübahisələrin kökündə 
isə “siyasi məhbus” anlayışının beynəlxalq-hüquqi 
təbiətinin qeyri müəyyən olaraq qalması, onun hüquqi 
meyarlarının müəyyən edilməməsi, problemlə bağlı Av-
ropa Şurasında üzv dövlətlərin bərabər hüquqlara malik 
olması prinsipinin pozulması durur.

Aparılan işlər nəticəsində Avropa Şurasında siya-
si məhbus məsələsi ətrafında gərginlik 2005-ci ildən 
səngidi, Azərbaycanda siyasi məhbus məsələləri 
üzrə xüsusi məruzəçi mandatı ləğv edildi. Lakin bəzi 
qüvvələrin səyləri nəticəsində məsələ yenidən gündəliyə 
gətirildi, 2009-cu ildə “Azərbaycanda siyasi məhbus 

məsələsinin izlənilməsi” və “Siyasi məhbus anlayışı-
nın müəyyən edilməsi” məruzələrinin birləşdirilməsi 
barədə qərar qəbul edildi, bu məruzələrin hazırlanması 
isə Kristof Ştrasserə həvalə edildi. Beləliklə, Avropa Şu-
rası çərçivəsində siyasi məhbus məsələsi bir deputatın 
mövqeyindən asılı vəziyyətə düşdü”.

Millət vəkilinin sözlərinə görə, Komitə 2011-ci ilin 
oktyabr ayında yenidən məsələyə baxıb, məruzənin 
adının dəyişdirilərək, AŞ üzv dövlətlərində “Siyasi 
məhbus məsələlərinə yenidən baxılması” adlandırıl-
ması barədə qərar qəbul edib: “Lakin Kristof Ştrasser 
“siyasi məhbus” anlayışının hüquqi meyarlarının təyin 
edilməsinə ehtiyacın olmadığını və siyasi məhbusların 
yalnız Azərbaycanda izlənilməsi iddiasını israrla da-
vam etdirdi. Nəhayət, Ştrasserin təşəbbüsü ilə hüquq 
məsələləri Komitəsi 2012-ci ilin yanvarında məsələ 
ilə bağlı dinləmələr keçirdi. Dinləmələrə Ştrasser 
tərəfindən dəvət edilmiş Azərbaycanın tanınmış hüquq 
müdafiəçiləri “siyasi məhbus” anlayışının meyarları-
nın olmadığını diqqətə çatdırdılar. Çıxış edən Komitə 
üzvlərinin mütləq əksəriyyəti siyasi məhbusların 
izlənilməsi və “siyasi məhbus” anlayışının müəyyən 
edilməsi məruzələrinin bölünməsinin vacibliyini ön pla-
na çəkdilər”.

Elxan Süleymanov bildirib ki, məsələ ətrafında, ya-
ranmış problemli vəziyyətdən çıxış məqsədilə AŞPA-nın 
Hüquq məsələləri Komitəsinin 28 üzvü 10 may 2012-ci 
ildə bu Komitənin sədri cənab Kristofer Çopa və Katibliyə 
müraciət göndəriblər. Parlamentarilər öz müraciətlərində 
Komitənin 21 may 2012-ci il tarixdə keçiriləcək iclasında 
“Siyasi məhbuslar məsələsinə yenidən baxılması” möv-
zusunda məruzələrin bölünməsi məsələsinin gündəliyə 
salınmasını və səsverməyə çıxarılmasını xahiş ediblər”.

Millət vəkili vurğulayıb ki, prosedur qaydalarına 
əsasən məsələ 21 may 2012-ci il tarixli iclasın gündəliyinə 
daxil edilib: “Müzakirələr zamanı çıxış edən Komitə 
üzvləri öz həmkarlarını məsələ ilə bağlı obyektivlik 
nümayiş etdirməyə və məsələnin həlli istiqamətində 
real irəliləyişlərə nail olaq üçün Komitə üzvlərinin 
məruzələrin siyasi məhbusların izlənilməsi və “siyasi 
məhbus” anlayışının müəyyən edilməsi məruzələrinin 
bölünməsi barədə müraciətini dəstəkləməyə çağırdılar. 
Səsvermə nəticəsində məruzələrin bölünməsi barədə ta-
rixi qərar qəbul edildi”. 

Elxan Süleymanov bu qərarın qəbul edilməsini eyni 
zamanda Avropa Şurasına üzv dövlətlərin bir ailədə 
birləşdiyi Avropa məkanında Avropa dəyərlərinə və qa-
nunun aliliyinə hörmət edilməsi istiqamətində atılmış 
addım kimi qiymətləndirib. Ştrasserin Azərbaycana dair 
məruzə hazırlaması məsələsinə aydınlıq gətirən millət 
vəkili deyib ki, Komitənin bu qərarına əsasən, Avropa 
Şurasında ilk növbədə “siyasi məhbus” anlayışının me-
yarları hazırlanmalı və plenar iclasda qətnamə qəbul 
edilməlidir: “Yalnız bundan sonra üzv ölkələrdə siyasi 
məhbus olmaları iddia edilənlərin izlənilməsi həyata 
keçirilə bilər. Odur ki, Hüquq məsələləri Komitəsinin bu 
gün qəbul olunan qərarı Avropa Şurasında yeni səhifənin 
açılması kimi qiymətləndirilə bilər”.

Azərbaycanlı deputatın məqaləsi 
"Europe's World" jurnalında

13.06.2012

“Xalq qəzeti”
Ildə 3 dəfə - fevral, may və oktyabr aylarında işıq üzü görən, 

Avropanın siyasi dairələrində geniş yayılan nüfuzlu "Europe's 
World" ("Avropa dünyası") jurnalı sonuncu may nömrəsində 
Azərbaycan Respublikası Milli Məclisi və Avropa Parlamenti 
deputatlarının səmərəli əməkdaşlığı, əldə olunmuş uğurlar, 
qarşılıqlı gözləntilər barədə material dərc etmişdir. 

Avropanın 150-dən artıq aparıcı beyin mərkəzləri ilə 
birlikdə hazırılanan, fəaliyyət göstərdiyi 6 ildə 1000-dən artıq 
nüfuzlu siyasətçi, mütəxəssis və liderin yazılarını dərc edən 
bu beynəlxalq jurnalda azərbaycanlı deputat, ölkəmizin Av-
ronest Parlament Assambleyasında nümayəndə heyətinin 
rəhbəri Elxan Süleymanovun məqaləsinin işıq üzü görməsi 
Avropa auditoriyasının Azərbaycana marağı baxımından 
əlamətdar hadisədir. Həmin yazını oxuculamırıza təqdim 
edirik.

Azərbaycanın Avropa Parlamentinin deputatları ilə görü-
şü Avropa Birliyinin Şərq tərəfdaşları ilə əlaqələrini inkişaf 
etdirir

Bu ilin əvvəlində Azərbaycan Avronest Parlament As-
sambleyasının Avropa Birliyi (AB) sərhədlərindən kənarda 
baş tutan ilk plenar sessiyasına ev sahibliyi etdi. AB-yə 15 
üzv dövləti təmsil edən 168 Avropa Parlamenti deputatı və 
heyəti Azərbaycan, Gürcüstan, Ermənistan, Ukrayna və 
Moldova deputatları ilə görüşmüşlər. Bu məkanın seçilməsi 
təsadüfi deyildi. Azərbaycan dünyada ən sürətlə inkişaf edən 
iqtisadiyyatlardan biridir və Avropa bu faktın böyük biznes 
imkanlarına şərait yaratdığını anlayır. Azərbaycan həmçinin 

NATO-nun etibarlı tərəfdaşıdır və hazırda Birləşmiş Millətlər 
Təşkilatının Təhlükəsizlik Şurasının 10 qeyri-daimi üzvündən 
biridir. Eyni zamanda, ölkə Avropa dəyərlərini bölüşür, dini 
tolerantlığına görə tanınır, çoxmillətlidir və siyasi cəhətdən 
sabitdir.

Enerji, şübhəsiz, digər bir amildir. Enerji təhlükəsizliyi 
AB üçün əhəmiyyətli məsələdir və Azərbaycan burada 
da mühüm rol oynaya bilər. Azərbaycan şimalda Rusiya, 
cənubda Iranla sərhədlənən kiçik bir ölkədir. Bundan əlavə, 
Azərbaycan neft və qazla zəngin Xəzər hövzəsinə birbaşa 
çıxışa malik yeganə Şərq Tərəfdaşlığı ölkəsidir. AB - Rusiya 
və ya AB - Iran arasındakı əlaqələrə dair şərh vermədən, ay-
dındır ki, yalnız Azərbaycan birbaşa Xəzər mənşəli enerji id-
xalı üçün AB-yə yeganə alternativ marşrut və regionda enerji 
təchizatçısı olan digər ölkələrin yüklərinə tranzit marşrutu 
təklif edir.

Azərbaycan ilə AB arasında bu cür əhəmiyyətli əlaqələrə 
baxmayaraq, daha çox qonşu Ermənistanda vəziyyətə görə 
qarşılıqlı etibar müəyyən təzyiq altındadır. Iyirmi ilə yaxındır 
ki, Ermənistan Azərbaycan ərazisinin beşdə bir hissəsini zor-
la işğal etmişdir və Dağlıq Qarabağdan olan bir milyona ya-
xın azərbaycanlı öz torpaqlarından qaçqın düşmüşlər. BMT 
Təhlükəsizlik Şurası, Avropa Parlamenti, ATƏT və Avropa Şu-
rası bu qeyri-qanuni işğalı aydın və kəskin şəkildə qınamış və 
Ermənistan ordularının işğal edilmiş ərazilərdən dərhal geri 
çəkilməsinə çağırmışdır. Lakin illərdən bəri öz qətnamələrini 
yerinə yetirmək üçün real siyasi addım atmağa gələndə, Av-
ropa liderləri sükuta qərq olurlar. AB-nin Ermənistana qarşı 
heç bir sanksiyası və heç bir siyasi təzyiqinin olmadığı bir 
şəraitdə Azərbaycanın Avropanın səmimiliyinə inamı azalır.

Bəs Avropa nə üçün susur? Ermənistanın bütün Avropa və 
ABŞ-da mövcud olan lobbisi çox fəaldır, yaxşı təşkilatlanmışdır 
və mümkün olan hər yerdə və hər zaman Azərbaycanı çətin 

vəziyyətə salmağa çalışır. Ermənilər, məsələn Paris və Los 
Ancelesdə seçicilərin əhəmiyyətli hissəsini təşkil edirlər. Bun-
dan əlavə, erməni demaqoqları Avropanın dini həssaslığından 
sui-istifadə edərək Ermənistanın Azərbaycan torpaqlarını iş-
ğal etməsinə dair bütün beynəlxalq qətnamələrin tələblərinin 
yerinə yetirilməməsi faktını ört-basdır etmək məqsədilə xris-
tian həmrəyliyi faktorundan bəhrələnməyə cəhd göstərirlər. 
Lakin erməni diasporu Qafqazda ən qədim xristian kilsəsinin 
Azərbaycanda olduğunu və ya Azərbaycanın dinə tole-
rant yanaşan dünyəvi dövlət imici qazandığını heç vaxt dilə 
gətirmir. Bəli, azərbaycanlıların 90%-i müsəlmandır, lakin 
Bakıya gələnlər məscidlərlə bərabər, katolik və pravoslav 
xristian kilsələrinin və yəhudi sinaqoqlarının da fəaliyyət 
göstərdiklərinin şahidi olurlar.

Bu dini tolerantlıq ənənəsi Azərbaycanın Avropa 
dəyərlərinə olan həqiqi hörmətinin yalnız bir nümunəsidir. 
Ermənistandan fərqli olaraq, biz Azərbaycanda digər 
mədəniyyətlər, dinlər və dillərə dözümlülük nümayiş 
etdirməyimizlə öyünürük. Biz fəxr edirik ki, Avronest Parla-
ment Assambleyasının Bakıdakı sessiyası uğurla başa çatdı. 
Ötən il Strasburqda keçirilmiş ilk iclasda baza məruzələrinə 
dair siyasi razılıq əldə edilməmişdi, lakin 2012-ci ilin aprel 
ayında baş tutmuş Bakı iclasında hər komitədə və plenar ses-
siyada mühüm qətnamələr qəbul edildi.

Bunlar irəliyə doğru atılmış vacib addımlardır və AB ilə 
onun Şərq tərəfdaşları arasında daha yaxşı qarşılıqlı anlayış 
və daha yüksək əməkdaşlığa aparacaqdır.

Elxan SÜLEYMANOV, 
Azərbaycan Parlamentinin üzvü, Azərbaycanın 
Avronest PA-da nümayəndə heyətinin rəhbəri



321
www.elkhan-suleymanov.az

ŞAMAXININ MILLƏT VƏKILI
IKINCI IL

AŞPA-da siyasi məhbuslar məsələsinə dair 
müzakirələr hələ başa çatmayıb

29.06.2012

Trend
Elxan Süleymanov, millət vəkili, AŞPA-nın Hüquq 

Məsələləri və Insan Hüquqları komitəsinin üzvü
 AŞPA-nın Hüquq Məsələləri və Insan Hüquqları 

Komitəsinin 26 iyun 2012-ci ildə Strasburqda keçirilən 
iclasında almaniyalı məruzəçi Kristof Ştrasserin (Sosia-
list Qrupu) "Siyasi məhbusların müəyyənləşdirilməsi" 
və "Azərbaycanda siyasi məhbuslar məsələsinin 
izlənilməsi"nə dair iki məruzəsi müzakirə edildi. Iclasda 
qeyd edilən məsələlərlə bağlı gərgin və ciddi müzakirələr 
keçirildi və müzakirələr zamanı bəzən gərginlik yüksək 
həddə çatırdı. Hesab edirəm ki, uzun illər aparılan 
mübarizə nəticəsində mümkün olmuş bu müzakirələrin 
mahiyyətinə aydınlıq gətirmək və müzakirələr zamanı 
emosiyaların gərginlik dərəcəsini təsvir etmək üçün AŞ 
çərçivəsində siyasi məhbus məsələsinin xronologiyasına 
qısaca nəzər salmaq vacibdir.

Azərbaycan 2001-ci ildə Avropa Şurasına bərabər-
hüquqlu üzv qəbul edildikdən sonra keçən dövr 
ərzində bu qurumda bəzi qüvvələr mütəmadi olararaq 
Avropa Şurası üzvlərindən yalnız Azərbaycanda si-
yasi məhbusların olması kimi qərəzli və qeyri-obyek-
tiv mövqedən çıxış etmişlər. Azərbaycan tərəfi keçən 
dövr ərzində davamlı şəkildə "siyasi məhbus" anla-
yışının beynəlxalq-hüquqi təbiətinin qeyri-müəyyən 
olaraq qaldığını, onun hüquqi meyarlarının müəyyən 
edilmədiyini, problemlə bağlı Avropa Şurasında üzv 
dövlətlərin bərabər hüquqlara malik olması prinsipinin 

pozulduğunu və Azərbaycana qarşı ayrı-seçkiliyə yol 
verildiyini diqqətə çatdırmışdı. Azərbaycanın səyləri 
nəticəsində Avropa Şurasında siyasi məhbus məsələsi 
ətrafında gərginlik 2005-ci ildən səngidi, siyasi məhbus 
məsələləri üzrə xüsusi məruzəçi mandatı ləğv edildi.

Təəssüf ki, antiazərbaycan mövqedən çıxış edən bəzi 
qüvvələrin səyləri nəticəsində məsələ 2007-ci ilin son-
larından yenidən gündəliyə gətirildi, 2009-cu ilin mart 
ayında Kristof Ştrasser "Azərbaycanda siyasi məhbus 
məsələsinin izlənilməsi" mandatı ilə Azərbaycan üzrə 
məruzəçi təyin edildi. Daha sonra Hüquq Məsələləri 
Komitəsi "siyasi məhbus" anlayışının meyarlarının olma-
dığını de-fakto etiraf edərək, 2009-cu ilin dekabr ayında 
"Siyasi məhbus anlayışının müəyyən edilməsi"nə dair 
ikinci məruzənin hazırlanması barədə qərar qəbul etdi. 
Təəssüf ki, Hüquq Məsələləri Komitəsi ikinci məruzənin 
hazırlanması üzrə mandatı da Kristof Ştrasserə 
həvalə etməklə yanaşı, qeyd edilən hər iki məruzənin 
birləşdirilməsi barədə qərar qəbul etdi. Bununla da Av-
ropa Şurası çərçivəsində siyasi məhbus məsələsi bir de-
putatın mövqeyindən asılı vəziyyətə düşdü. 

Lakin Azərbaycanın səyləri nəticəsində Komitənin 
2011-ci ilin oktyabr ayında keçirilən iclasında məsələyə 
yenidən baxılmasına nail olundu. Komitə məruzənin 
adının dəyişdirilərək AŞ üzv dövlətlərində "Siyasi 
məhbus məsələlərinə yenidən baxılması" adlandırılması 
barədə qərar qəbul etdi. Bu qərarın qəbul edilməsi Av-
ropa Şurasına üzv olan 47 ölkənin hər birində heç bir 
ayrı-seçkiliyə yol vermədən siyasi məhbus probleminin 
araşdırılmasını gündəmə gətirsə də, məsələ ilə bağlı 
Azərbaycana qarşı ayrı-seçkiliyə son qoyulmadı. Belə ki, 
məruzəçi Kristof Ştrasser "siyasi məhbus" anlayışının hü-
quqi meyarlarının təyin edilməsinə ehtiyacın olmadığını 

və siyasi məhbusların yalnız Azərbaycanda izlənilməsi 
iddiasını israrla davam etdirdi.

Qeyd etmək istərdim ki, "siyasi məhbus" anlayışı-
nın təyin olunması tələbi Avropa Şurası deputatları 
tərəfindən dəfələrlə irəli sürülüb, 2007-2010-cu illərdə 9 
dəfə Büro meyarlara yenidən baxılması ilə bağlı Komitə 
qarşısında məsələ qaldırıb.

Hüquq Məsələləri Komitəsi 2012-ci ilin yanvar 
sessiyası zamanı məsələ ilə bağlı dinləmələr keçir-
di. Dinləmələrə Ştrasser tərəfindən dəvət edilmiş 
Azərbaycanın hüquq müdafiəçiləri və müzakirələrdə çı-
xış edən Komitə üzvlərinin əksəriyyəti "siyasi məhbus" 
anlayışının bütün üzv dövlətlərə şamil edilə biləcək me-
yarlarının hazırlanmalı olduğunu, üzv ölkələrdə siyasi 
məhbusların izlənilməsi və "siyasi məhbus" anlayışının 
müəyyən edilməsi məruzələrinin bölünməsinin vacib-
liyini ön plana çəkdilər. Komitənin 2012-ci il aprel və 
may aylarında keçirilən iclaslarında müzakirələr davam 
etdirildi və nəhayət, 21 may tarixli iclasda məruzələrin 
bölünməsi haqqında qərar qəbul edildi.

Qeyd etməliyəm ki, Prosedur Qaydalarına görə, Ştras-
serin mandatı bu ilin iyun sessiyasınadək bitdiyindən o, 
məruzələrini iyun sessiyasına qədər təqdim etməli idi. 
Odur ki, Ştrasserin hazırladığı məruzələr Komitənin 
26 iyun tarixli iclasının gündəliyinə daxil edildi. Onu 
da vurğulamaq istərdim ki, Avropa Şurası deputatları-
nın "siyasi məhbus" anlayışının müəyyənləşdirilməsi 
və Azərbaycandakı vəziyyətə ədalətli yanaşma qəbul 
etmək istəklərini nümayiş etdirərək, məsələyə dair 
açıq və şəffaf müzakirəyə nə dərəcədə hazır olduqları-
nı aydınlaşdırmaq baxımından 26 iyun iclası mühüm 
əhəmiyyət kəsb edirdi.

Yuxarıda qeyd edilənlər göstərir ki, Avropa Şurasın-

da indiyə qədər siyasi məhbusların razılaşdırılmış tərifi 
yoxdur. Hətta BMT və "Amnesty International" kimi 
digər təşkilatlar bu termini artıq istifadə etmirlər. 26 
iyunda kiçik səs fərqi ilə (26 lehinə, 22 əleyhinə) qəbul 
edilmiş meyarlar göstərir ki, Avropa Şurası daxilində bu 
vacib məsələyə dair hələ də böyük fikir ayrılığı mövcud-
dur. Ümumilikdə, əsas qərarlar adətən böyük səs çoxlu-
ğu ilə qəbul edilir, lakin aydındır ki, bu dəfə belə olma-
dı. Bu, məruzəçinin təklif etdiyi meyarların ziddiyyətli 
xarakterini və nəticə etibarilə, onların şübhəsiz tətbiq 
edilməsinin çətinliyini göstərir.

Təəssüf ki, məruzəçinin təklif etdiyi meyarlar 2001-
ci ildə AŞ baş katibinin təsis etdiyi müstəqil ekpertlər 
qrupunun apardığı işə əsaslanır, onların təklif etdikləri 
müvəqqəti xarakter daşıyan meyarları təkrar edir. 
Xüsusilə vurğulanmalıdır ki, müstəqil ekspertlər BMT-
nin missiyasının Namibiyada və sonradan Beynəlxalq 
Qırmızı Xaç Komitəsinin (BQXK) Cənubi Afrika Res-
publikasında 20 il əvvəl istifadə etdikləri "Nerqard 
prinsipləri" əsasında hazırlanmış meyarları tətbiq 
ediblər. Professor Nerqardın tədqiqatları göstərilmiş 
ölkələrdə milli barışıq missiyasının tərkib hissəsi idi. Belə 
ki, həmin dövrdə Namibiya və Cənubi Afrika Respub-
likasında bu ölkələrin cəmiyyətləri parçalanmış, həmin 
ərazilərdə milli, irqi zəmində qarşıdurma hökm sürürdü. 
Avropa Şurası məkanında, o cümlədən Azərbaycanda isə 
vəziyyət qeyd edilən Afrika ölkələrindəki vəziyyətdən 
köklü surətdə fərqli olub, cəmiyyətdə parçalanma ol-
maması səbəbindən milli barışıq missiyasına da eh-
tiyac qalmayıb. Beləliklə, düşünürəm ki, bu meyar-
lar çox köhnəlib, dəqiq deyil və Avropa ölkələri üçün 
tamamilə qeyri-müvafiqdir. Bir çox deputatlar mənim 
mövqeyimi dəstəklədilər, belə ki, həmin meyarlara görə, 

qatillər, terrorçular və ekstremistlər siyasi məhbus he-
sab edilə bilərlər. Ümumiyyətlə, Ştrasserin meyarlarla 
bağlı məruzəsinin deputatların əksəriyyəti tərəfindən 
çox səthi, tələsik və bugünkü reallığa cavab verməyən 
gülünc sənəd olduğu vurğulandı. Hətta bu məruzənin 
bütövlükdə müzakirələrdən çıxarılması dəfələrlə təklif 
edildi. 

Diqqəti çəkən əsas məqamlardan biri də ondan 
ibarətdir ki, məruzəçi Azərbaycandakı vəziyyəti 
izləmək üçün bu meyarlardan istifadə edib. Məruzəçi 
Azərbaycana dair məruzədə ictimai fikrə Azərbaycanın 
insanları qeyri-qanuni həbs etdiyi təəssüratını verərək, 
89 nəfərdən ibarət siyahını da daxil edib. Lakin onların 
çoxu artıq həbsdə deyil və digər bir neçəsi Azərbaycanda 
demokratiyanı zorakı yollarla dəyişmək üçün açıq ça-
ğırışlar etmiş təhlükəli ekstremistlərdir. Çox qəribədir 
ki, demokratiyanın istinadgahı kimi təsvir edilən quru-
mun məruzəçisi məhz gənc demokratiyamızı devirmək 
istəyən həmin şəxslərə rəsmi dəstək verir. Bundan 
əlavə, Ştrasserin məruzəsində Avropa Şurası baş ka-
tibi tərəfindən təsis edilmiş müstəqil ekspertlər qru-
punun siyasi məhbus hesab etmədikləri, xüsusilə ağır 
cinayətlərdə, insan öldürməkdə, terrorçuluqda, insan 
oğurluğunda, soyğunçuluqda, narkotik istifadəsində 
və digər təhlükəli cinayətlərdə təqsirləndirilən şəxslərin 
adları siyasi məhbuslar kimi təqdim edilib və Ştrasse-
rin özünün etiraf etdiyi kimi o, belə bir məntiqdən çıxış 
etmişdir ki, "belə şəxslərin həbsxanadan buraxılmaları 
üçün axırıncı şans ola biləcəyinə görə mən bu şəxslərin 
adlarını ehtimal olunan siyasi məhbusların vahid siyahı-
sı layihəsinə salmışam".

Qəribədir ki, Ştrasser məruzədə bütün fərdi işlərə, 
əksəriyyəti milli məhkəmələrimizdə və ya Strasburq-

da Avropa Məhkəməsində həllini gözləyən məhkəmə 
işlərinə dair şəxsi bəyanatlar verir. Lakin Avropada ümu-
mi təcrübəyə görə, siyasətçilərin məhkəmə prosesinə 
müdaxiləsi qəbuledilməzdir. Avropa Şurasına üzv olan 
heç bir dövlət belə qeyri-demokratik yanaşmanı qəbul 
etməz.

Biz cənab Ştrasserin qərəzli mövqeyini və 
məruzələrinin yalnışlıqları və mənfi rəyini Avropa de-
putatlarına izah etmək üçün çox çalışdıq. Məruzənin 
həqiqətən ədalətsiz olduğunu görən Qərbi avropalı de-
putatların çoxu bizə böyük dəstək verdilər, lakin bu, 
çətin mübarizə idi. Hər iki tərəfdən müzakirələr çox 
emosional idi. Günün sonunda yalnız 2 səs fərqi (25-23) 
vardı, bu isə Avropa Şurasında tamamilə müstəsna hal 
idi, çünki burada bu cür məruzələr həmişə çöx böyük 
səs çoxluğu, hətta konsensusla qəbul edilir.

Ümumiyyətlə, deputatlar qeyri-obyektiv, mümkün 
həll yolu təklif etməyən ədalətsiz məruzənin lehinə 
səs vermələri üçün böyük təzyiq altında idilər. Bu 
qədər uzağa gedərək, öz həmkarlarını şantaj etmiş bəzi 
liderlərin bu qərəzli mövqelərini məğlub etmək çətindir. 
Məruzələri ətraflı oxuyan və bu təzyiqə müqavimət 
göstərmək üçün kfiayət qədər cəsarəti olanlar sağlam 
düşüncə və məntiq nümayiş etdirərək bizi dəstəklədilər. 
Bizi dəstəkləyən deputatların bəziləri onlara edilən 
təzyiqlər nəticəsində səhər iclasında, bir neçəsi isə gü-
norta iclasında səsvermənin ikinci hissəsində iştirak 
etməmək məcburiyyətində qaldılar.

Sonuncu məruzə ilə bağlı biz bir sıra səsvermələrdə 
üstünlük qazandıq. Bu arada rəqiblərimiz və Katibliyin 
əməkdaşları müzakirədə iştirak etməyən digər üzvlərə 
zəng etməyə başladılar, neytral qalmış deputatlar edilən 
təzyiqlər nəticəsində mövqelərini dəyişdilər, bir siyasi 

qrupun lideri həmin qrupun üzvləri olan deputatlara 
təzyiq edərək onlara Ştrasserin məruzəsini dəstəkləmək 
tapşırığı vermişdi, Katiblik tərəfindən səsvermənin 
saxtalaşdırılması baş verdi. Bütün bu amillər isə 
səsvermənin gedişatını dəyişdi. Beləliklə, rəqiblərimizin 
çoxu müzakirədə iştirak etmədən və ya məruzə barədə 
məlumatlı olmadan, Ştrasserin məruzəsinə səs vermək 
üçün onları çağırmış siyasi liderin göstərişlərinə kor-
koranə əməl edərək, iclasın keçirildiyi kabinetə yalnız 
səsvermə anında daxil oldular. Şəxsi fikrə yer verilmədi 
və bir sıra deputatlar təklikdə bizə bildirdilər ki, bizim 
mövqeyimiz tamamilə düzgündür, ancaq onlar Ştrasseri 
dəstəkləməsələr, siyasi gələcəkləri təhlükədə olacaq. 

Bundan əlavə, qeyd etməliyəm ki, müzakirələr 
ərəfəsində "Amnesty International", "Human Rights 
Watch", "Freedom House", "Human Rights House Foun-
dation", "Freedom Now" və "X index the voice of free 
expression" kimi nüfuzlu beynəlxalq QHT-lər Komitə 
üzvlərinə müraciət edərək, onları Ştrasserin məruzələrini 
dəstəkləməyə çağırmışdılar. Sözsüz ki, müzakirələr 
ərəfəsində Komitə üzvlərinə belə bir müraciətin ünvan-
lanması, Azərbaycanla bağlı reallıqların təhrif edilməsi 
bizim ölkəmizə qarşı təşkil edilmiş kampaniyanın tərkib 
hissəsi idi və Avropa deputatlarına siyasi təzyiq forması 
idi. Onu da deyim ki, belə bir müraciət 27 iyun 2012-ci 
il tarixdə yuxarıda adları çəkilən təşkilatlar tərəfindən 
sonradan Monitorinq Komitəsinin üzvlərinə də ünvan-
landı.

Aydındır ki, bu, demokratik qərar qəbul edilməsinin 
yaxşı nümunəsi deyildir və Avropa Şurası yeni, nisbətən 
kiçik üzv dövlətlərini nüfuzdan salmaqda şəxsi mara-
ğı olan bəzi siyasi liderlərin şəxsi proqramının ardınca 
getməməlidir.

Nəhayət, vurğulamaq istərdim ki, siyasi məhbus 
məsələsi ilə bağlı Avropa Şurası çərçivəsində uzun 
müddətdir ki, mübarizə gedir, bu müəyyən mənada 
mövqelər uğrunda mübarizəni xatırladır, şübhəsiz ki, biz 
mübarizəni davam etdirəcəyik. Misal üçün, müzakirələr 
zamanı biz cari ilin mart ayında uduzduq, may ayında 
isə qalib gəldik, yenidən iyun ayında məğlub olduq və 
indi bir daha oktyabr ayında yekun səsvermədə qalib 
gəlmək üçün bütün səylərimizi birləşdirməliyik. AŞPA-
nın növbəti sessiyasında bunu düzəldə biləcəyimizə ina-
nıram. Bu, bizə bu təkliflərin arxasındakı pis niyyətləri 
ifşa etməyə və bu məruzələrin bütün üzv dövlətlər üçün 
neqativ nəticələnəcəyini göstərmək üçün 2-3 ay vaxt ve-
rir. Inanıram ki, getdikcə daha çox siyasətçi, daha çox 
Avropa parlamentariləri Komitənin qərarının Avro-
pa Şurasında son illərdə verilmiş ən pis və mübahisəli 
qərarlardan biri olduğunu anlayacaqlar. Hesab edirəm 
ki, sağlam düşüncə və tarazlaşdırılmış mövqelərə çağı-
ran düzəlişlərin hamısı növbəti sessiyada qəbul edilmək 
üçün real imkana malikdir. Eyni standartlar Qərbi Avro-
panın qədim demokratiyalarına da tətbiq edilsə, orada 
həbs edilmiş onlarla insan bu gün dərhal azad edilməli 
olacaqlar. Indi masada olanı düzəltmək üçün bütün de-
putatları sağlam düşüncə nümayiş etdirməyə çağıracaq 
və mətnlər dəyişidirilməzsə, öz ölkələrində üzləşəcəkləri 
həqiqi risklər barədə xəbərdarlıq edəcəyik.

Beləliklə, biz öz haqlı mübarizəmizi davam 
etdirəcəyik və inanıram ki, oktyabr ayında keçiriləcək 
yekun səsvermədə avropalı həmkarlarımız Avropa 
dəyərlərinə, hüququn aliliyinə hörmət edərək ikili stan-
dartlara və Azərbaycana qarşı ayrı-seçkiliyə son qoyul-
masına səs verəcəklər.

“Ştrasserin “siyasi məhbus” anlayışı ilə 
bağlı meyarları dəqiq deyil”

04.07.2012

Paritet.az
Elxan Süleymanov: “Deputatların əksəriyyəti Ştrasse-

rin meyarlarla bağlı məruzəsinin bugünkü reallığa cavab 
verməyən gülünc sənəd olduğunu vurğuladı”

 Avropa Şurası Parlament Assambleyası (AŞPA) məcburi 
şəkildə boynumuza qoymaq istəyir ki, bizdə siyasi məhbus 
var. Hansı ki, hələ konkret olaraq siyasi məhbus kimlərə 
deyilir, o bilinmir. Heç bir beynəlxalq konvensiyada “siyasi 
məhbus” anlayışının kriteriyaları göstərilmir. AŞPA özü də 
bu kriteriyaları müəyyənləşdirməyib. Belə bir vəziyyətdə 
AŞPA-nın siyasi məhbuslar üzrə məruzəçisi Kristof Ştrasser 
ordan-burdan topladığı 89 nəfərin adını qurumun Hüquq 
Məsələləri və Insan Haqları Komitəsinə təqdim edib. Qeyd 
edək ki, iyunun 26-da AŞPA-nın Hüquq Məsələləri və In-
san Haqları Komitəsində Ştrasserin iki məruzəsi müzakirə 
edilib. Bu məruzələrdən birincisi “siyasi məhbus” anlayı-
şının meyarlarının müəyyənləşdirilməsindən, ikincisi isə 
Azərbaycanda siyasi məhbus məsələsinin izlənilməsindən 
ibarət olub. Hər iki məruzə ətrafında müzakirələr çox gərgin 
keçdi və ciddi pozuntularla müşayiət edilən səsvermə 
nəticəsində cüzi səs fərqi ilə qəbul edildi. Məruzənin AŞPA-
da qəbulu ilə bağlı səsvermə sentyabr ayında keçiriləcək.

Ştrasser Strasburqda keçirdiyi mətbuat konfransında de-
yib ki, onun tərtib etdiyi 89 nəfərlik siyahıdakı adamlardan 
kimlərin “siyasi məhbus” kriteriyasına uyğun gəlmədiyini 
yoxlamaq üçün Azərbaycana səfər edib araşdırma apar-
mağı planlaşdırsa da, ona viza verilməyib. Maraqlıdır ki, 
Ştrasser əgər öz siyahısındakıların “siyasi məhbus” olub-

olmadığını bilmirsə, onu niyə görə AŞPA-ya təqdim edib. 
Onun Azərbaycana olan qərəzi bu tələskənliyində özünü 
göstərir. Ştrasserin qeyri-obyektivliyi ondadır ki, bu si-
yahını müxtəlif mənbələr əsasında hazırlayıb. Yəni, belə 
desək, Azərbaycan hökumətinin bu siyahının hazırlanması 
prosesindən rəsmən heç bir xəbəri olmayıb. O üzdən, bu 
siyahının heç bir rəsmiliyi və hüquqi dayağı yoxdur. 

Millət vəkili, AŞPA-nın Hüquq Məsələləri və Insan 
Haqları Komitəsinin üzvü Elxan Süleymanov eksklü-
ziv olaraq bu məsələ ilə bağlı qəzetimizə açıqlama ver-
di. Onun sözlərinə görə, 2001-ci ildə Avropa Şurasına 
bərabərhüquqlu üzv qəbul edildikdən sonra Azərbaycan 
tərəfi “siyasi məhbus” anlayışının hüquqi meyarlarının ol-
madığını dəfələrlə diqqətə çatdırıb: “Nəticə etibarı ilə Hü-
quq Məsələləri Komitəsi 2009-cu ilin dekabr ayında “Siyasi 
məhbus anlayışının müəyyən edilməsi”nə dair məruzənin 
hazırlanması barədə qərar qəbul etməklə meyarların olma-
dığını de-fakto etiraf etmişdi. Bu sahədə davamlı işimizin 
nəticəsi olaraq Komitənin 21 may 2012-ci il tarixli iclasında 
məruzələrin bölünməsi haqqında qərar qəbul edilmişdi. 
Lakin buna baxmayaraq K.Ştrasser “siyasi məhbus” an-
layışının hüquqi meyarlarının təyin edilməsinə ehtiyacın 
olmadığını və siyasi məhbusların yalnız Azərbaycanda 
izlənilməsi iddiasını israrla davam etdirirdi. Bir məsələni 
xüsusilə qeyd etmək istəyirəm ki, Ştrasserin təklif etdi-
yi meyarlar BMT missiyasının Namibiyada və sonradan 
Beynəlxalq Qırmızı Xaç Komitəsinin (BQXK) Cənubi Afri-
ka Respublikasında 20 il əvvəl istifadə etdikləri “Nerqard 
prinsipləri” əsasında hazırlanmış meyarlardır”.

E.Süleymanov  hesab edir ki, bu meyarlar dəqiq deyil 
və Avropa ölkələrinə, eləcə də Azərbaycana tətbiq edilə 
bilməz: “Çünki  Avropa Şurası məkanında, o cümlədən 
Azərbaycanda vəziyyət qeyd edilən Afrika ölkələrindəki 

vəziyyətdən köklü surətdə fərqlidir. Komitənin 26 iyun 
tarixli iclasında bir çox deputatlar bu məsələdə mənim 
mövqeyimi dəstəklədilər, çünki  həmin meyarlara görə, 
qatillər və terrorçular da siyasi məhbus hesab edilə bilərlər. 
Ümumiyyətlə, deputatların əksəriyyəti Ştrasserin meyar-
larla bağlı məruzəsinin bugünkü reallığa cavab verməyən 
gülünc sənəd olduğunu vurğuladı. Hətta məruzənin 
bütövlükdə müzakirələrdən çıxarılması dəfələrlə təklif edil-
di. Lakin təəssüflər olsun ki, siyasi fraksiya rəhbərlərindən 
birinin deputatlara təzyiqi nəticəsində məruzə cüzi səs çox-
luğu ilə qəbul edildi”.

Millət vəkilinin fikrincə, Azərbaycanda siyasi məhbus 
məsələsinin izlənilməsi məruzəsinin Komitədə müzakirəyə 
çıxarılması isə çox ciddi qanun pozuntusu idi: “Belə ki, 
meyarlarla bağlı məsələ Assambleyada müzakirə olu-
naraq qəbul edilmədən onun konkret bir ölkəyə tətbiq 
olunması heç bir hüquqi çərçivəyə sığmır. Məruzəçi isə 
Azərbaycandakı vəziyyəti izləmək üçün komitədə cüzi 
səslə qəbul edilmiş həmin mübahisəli meyarlardan istifadə 
edib. Bundan əlavə, Ştrasser hətta Avropa Şurası Baş ka-
tibi tərəfindən təsis edilmiş müstəqil ekspertlər qrupunun 
siyasi məhbus hesab etmədikləri, qətllərdə, terrorçuluqda, 
insan oğurluğunda, soyğunçuluqda, narkotik istifadəsində 
və digər xüsusilə ağır cinayətlərdə təqsirləndirilən şəxslərin 
adlarını məruzəsinə daxil edərək onları siyasi məhbuslar 
kimi təqdim edib və özünün də etiraf etdiyi kimi belə bir 
məntiqdən çıxış etmişdir ki, “belə şəxslərin həbsxanadan 
buraxılmaları üçün axırıncı şans ola biləcəyinə görə mən 
bu şəxslərin adlarını ehtimal olunan siyasi məhbusların va-
hid siyahısı layihəsinə salmışam””.

“Şübhəsiz ki, bu, demokratik qərar qəbul edilməsinin 
yaxşı nümunəsi deyildir” deyən E.Süleymanov əmindir ki, 
getdikcə daha çox avropalı deputat Komitənin qərarının 

AŞ-da son illərdə verilmiş ən pis və mübahisəli qərarlardan 
biri olduğunu anlayacaq: “Son olaraq onu demək istəyirəm 
ki, biz öz haqlı mübarizəmizi davam etdirəcəyik və inanı-
ram ki, oktyabr ayında keçiriləcək yekun səsvermədə avro-
palı həmkarlarımız Avropa dəyərlərinə, hüququn aliliyinə 
hörmət edərək ikili standartlara və Azərbaycana qarşı ayrı-
seçkiliyə son qoyulmasına səs verəcəklər”.

Azərbaycanda Insan Hüquqlarına Dair Beynəlxalq Stan-
dartların Təsbiti Üzrə Işçi Qrupunun sədri Kamil Səlimov  
isə bizimlə söhbətində dedi ki, hüquqi istiqamətdə məsələ 
qaldırılırsa, onlar mütləq hüquq çərçivəsində də təqdim 
olunmalıdır: “Avropa Şurasına daxil olan dövlətlərlə işlər 
hüquqi əsasların üzərində qurulur. Avropa Şurasının 
nizamnaməsinin da 3-cü maddəsi var. Bu maddəyə görə 
siyasi məhbus məsələsi müzakirə olunanda mütləq ora-
da kriteriyalar təqdim olunmalıdır. Çünki bunun hüquqi 
nəticələri də çox böyükdür”.

Onun fikrincə, burada siyasi danışıqlar gedirsə, siya-
si elementlər işlənməlidir. “Amma hüquqi elementlər 
işlətmək üçün yalnız hüquq çərçivəsində yanaşmaq lazım-
dır”, - deyə o əlavə etdi.

K.Səlimov dedi ki, Ştrasser Ermənistanda real işgəncələrə 
məruz qalan şəxsləri qoyub qıraqda, burada təzə siya-
si məhbus axtarır: “Vaxtilə biz siyasi məhbus məsələsini 
qaldıranda Ermənistanda cəzaçəkmə müəssislərində 750 
nəfər məcburi saxlanılan şəxslərin olduğunu göstərmişdik. 
Ermənistanda məcburi 800-ə qədər Azərbaycan vətəndaşı 
saxlanılır. Onlar da siyasi məhbusdurlar. Onda niyə görə 
Ştrasser onları siyasi məhbus siyahısına salmır?”.

Azərbaycanın Avronest Parlament 
Assambleyasındakı nümayəndə heyətinin 

rəhbəri Avropa Parlamentinin 
üzvlərinə müraciət edib

10.09.2012

APA
Milli Məclisin üzvü, Avronest PA-da Azərbaycan 

nümayəndə heyətinin rəhbəri Elxan Süleymanov Ra-
mil Səfərovun Azərbaycana qaytarılması və əfv olun-
ması ilə əlaqədar Avropa Parlamentində hazırlanmış 
qətnamə ilə bağlı qurum üzvlərinə müraciət edib. APA-
nın xəbərinə görə, müraciətdə xatırladılır ki, R. Səfərov 
Macarıstanda məhkum edilib və həmin ölkədə 8 il 6 ay 
müddətində həbsdə olub: “Sonra o, məhkum edilmiş 
şəxslərin ekstradisiyası barədə Avropa Konvensiyasının 
müddəalarına tam riayət edilərək vətəni Azərbaycana 
ekstradisiya edilib. Azərbaycan prezidenti isə öz qanu-
ni və konstitusion səlahiyyətlərindən istifadə edərək R. 
Səfərovun əfv olunmasına dair fərman imzalayıb. Bu-
rada insan hüquqları pozulmayıb. Cinayət vardı, hökm 
vardı və qanuni həbs müddəti vardı. Iki dövlət iştirak-
çısı olduğu beynəlxalq konvensiya çərçivəsində addım 
atıb, demokratik yolla seçilmiş prezident də öz qanuni 
səlahiyyətlərindən istifadə edib. Bu prosesdə qanunun 
aliliyi də pozulmayıb və hər şey eynilə qanuna tam 
riayət edilməklə icra olunub. Avropa Parlamenti və ya 
qurumun bəzi üzvləri bununla razılaşmaya bilər, lakin 
Avropa Parlamenti ilk növbədə öz daxili qaydalarına və 
əsasnamələrinə dəqiq əməl etməlidir. Nəticə etibarilə, 
122-ci qaydadan danışırıqsa, mən sizlərə Ermənistanın 

Azərbaycan ərazisinin beşdə birini işğal etməsi faktı-
nı, azərbaycanlı qaçqınların hər gün pozulan hüquqla-
rını, onların erməni qoşunları tərəfindən işğal edilmiş 
evlərindən zorla çıxarılmalarını, onların təşkilatlanmaq 
və doğma ərazilərində öz idarəetmələrini seçmək kimi 
demokratik hüquqlarının pozulmasını, 20 illik müharibə 
dövründə 20 mindən artıq dinc vətəndaşın həlak olma-
sı faktını, nəhayət, Xocalı qətliamını xatırlatmıram. Eyni 
zamanda mən çox dərin təəssüf və heyrət hissi ilə sizlərə 
bir daha onu xatırlatmaq istəyirəm ki, Ramil Səfərov 
etdiyi əmələ görə 8 il 6 ay həbs cəzası çəkdikdən sonra 
qanuni hüquqi əsaslarla əfv olunduğu halda belə cid-
di müzakirə və qınaq obyektinə çevrilir, lakin yaxın bir 
neçə il ərzində sərhədboyu ərazilərdə aralarında azyaşlı 
uşaqlar da olmaqla 1250 nəfərdən artıq mülki vətəndaş 
(diqqət yetirməyiniz vacibdir ki, bunlar zabit və əsgərlər 
olmayıb) snayperlərlə qətlə yetirildiyi, 1300 nəfərdən ar-
tıq mülki vətəndaş isə yaralandığı halda bu günədək heç 
bir erməni qatil cəzalandırılmayıb və ən dəhşətlisi isə 
budur ki, Azərbaycana qarşı olan erməni zorakılığına və 
bu qətllərə heç bir beynəlxalq təşkilat tərəfindən məhəl 
qoyulmayıb, Avropa Parlamenti qanunun aliliyinin po-
zulmasını tənqid belə etməyib. Halbuki, Azərbaycan 
tərəfi bu qətllərlə bağlı dəfələrlə müxtəlif beynəlxalq 
təşkilatlar qarşısında (BMT, ATƏT, AŞ PA, Avropa Parla-
menti) təcavüzkarların cəzalandırılması tələbləri ilə çıxış 
edib. Sizi ikili standartlar və qeyri-dəqiqlik deyil, Azad-
lıq və Vəhdət Evinin üzvləri olduğunuzu bir daha nü-
mayiş etdirməyə çağırıram. Sizi cümə axşamı, sentyab-
rın 13-də qeyri-dəqiq, natamam və yanlış ünvanlanmış 
sənəd kimi, Ramil Səfərovun məsələsinə dair qətnaməyə 
qarşı səs verməyə çağırıram”.

Azərbaycanlı deputat Avropa Parlamentinin 
prezidentinə müraciət etdi

24.09.2012

Modern.az
Azərbaycanın Avronest Parlament Assambleyasın-

dakı nümayəndə heyətinin rəhbəri Elxan Süleyma-
nov Avropa Parlamentinin prezidenti Martin Şulza 
müraciət edib.

Modern.az xəbər verir ki, E.Süleymanov müraciətində 
bildirib:

- Hörmətli Prezident Şulz,
Sizə Azərbaycanın Avronest Parlament Assambleya-

sındakı Nümayəndə heyətinin rəhbəri kimi və Avro-
pa Parlamentinin 13 sentyabr 2012-ci ildə qəbul etdiyi 
Qətnaməyə cavab olaraq yazıram.

Ittifaqınızı dünyada ümid mayakı etmiş əsas 
dəyərlərinizə olan sadiqliyimizi bir daha xatırlatmaq 
istərdik. Vətənim Azərbaycan Respublikası bütövlükdə 
demokratikləşmə və qanunun aliliyi yolundadır və 
insan hüquqlarına dərin hörmət bəsləyirik. Qeyd 
etməliyik ki, qurumunuzun verdiyi ismarışlar bizim 
üçün çox vacibdir və media və administrasiyada geniş 
müzakirə edilir.

Əlbəttə, Azərbaycanın mürəkkəb vəziyyətindən 
xəbərdarsınız. Ölkəmiz çiçəklənən iqtisadi inkişafa 
malikdir, lakin ərazisinin beşdə bir hissəsi işğal al-
tında olmaqla, digər əsrə məxsus müharibədə və bö-
yük güc və maraqlar arasında dalana dirənmişdir. Bu 
səbəbdən Azərbaycan Avropaya baxanda yalnız dostla-
rı görür. Biz Komissiya ilə əməkdaşlıq çərçivəsində qa-
nunverici islahatlar həyata keçirməyə çalışır, daha çox 

tələbələrimizi Avropa universitetlərinə göndərməyə 
diqqəti yönəldirik və inkişaf etmiş ticarət və kommuni-
kasiya ilə dərindən maraqlanırıq.

Beləliklə, cənab Prezident, bu səbəbdən biz sentyab-
rın 13-ü qurumunuzda qəbul edilmiş qətnaməyə görə 
çox narahat idik.

Parlamentinizin təcili prosedurunun əsaslandığı 122-
ci qaydanın miqyasından tamamilə kənar bir hadisə 
olan Ramil Səfərovun işini müzakirə edən qətnamə hər 
zaman Avropanın sözlərini dinləyən və onlara riayət 
etməyə hazır olan bizlər üçün şok idi.

Müzakirə və səsverməyə nəzər salaraq anladıq ki, 
Avropa Parlamenti əslində Macarıstan və onun daxili 
siyasi mübarizələrinə dair müzakirə aparırdı və bəzi 
siyasətçilər Macarıstandakı həmin proseslərin bu və 
ya digər hissəsinə hücum etmək üçün bu məsələdən 
sadəcə istifadə etdi.

Cənab Prezident,
Fikrimizcə, çox narahatedici haldır ki, tələsik 

keçirilən və müzakirədə iştirak edənlərin bir çoxu-
nun Azərbaycan və Ermənistanda vəziyyətdən sadəcə 
məlumatsız olduğu prosedurda Parlament üzvlərinin 
10%-dən az hissəsi bu cür sənədə səs verə bilər. Hətta 
mənsub olduğunuz siyasi ailə - Sosial-Demokratlar 
Qrupunun üzvləri mətni səhvən dəstəklədikdən sonra 
səslərini dəyişdilər.

Bu məsələyə dair böyük bir xahişimi sizə çatdır-
maq istəyirəm. Biz Parlamentin bizi müzakirə etməsini 
yüksək qiymətləndiririk. Müzakirələri təqdir edir və 
onlardan öyrənə biləcəyimizi düşünürük. Lakin biz belə 
müzakirələrin məlumatlı keçməsini və ölkəmizdəki 
real faktlara əsaslanmasını istərdik, çünki sentyabrın 
13-ü təqdim edilmiş mətn və onun müzakirəsinin işğal 

edilmiş ərazilər və ya Azərbaycandakı müharibə ilə heç 
bir əlaqəsi yoxdur – bu, Macarıstanlı AP deputatları və 
onların müvafiq müttəfiqləri arasındakı siyasi məsələ 
idi. Sizdən vəziyyətimizə ciddi yanaşmağınızı və neçə 
illərdən bəri azad və demokratik dövlət kimi potensia-
lımıza nail olmağımızın qarşısını almış işğala dinc yolla 
həll tapmaq səylərimizi dəyərləndirməyinizi xahiş edi-
rik.

Cənab Prezident, inanıram ki, fikirlərimizi Parlamen-
tinizə çatdıracaqsınız.

Azərbaycandan Avropa Parlamentinin 
prezidentinə qurumun qəbul etdiyi 

qətnamə ilə bağlı müraciət edildi
24.09.2012

Trend
Azərbaycanın Avronest Parlament Assambleyasında-

kı nümayəndə heyətinin rəhbəri Elxan Süleymanov Av-
ropa Parlamentinin prezidenti Martin Şultsa qurumun 
qəbul etdiyi qətnamə ilə bağlı müraciət edib. Bu barədə 
bazar ertəsi Trend-ə Süleymanov özü məlumat verib.

Müraciətdə qeyd olunur ki, Avropa Parlamentinin 
təcili prosedurunun əsaslandığı 122-ci qaydanın miqya-
sından tamamilə kənar bir hadisə olan Ramil Səfərovun 
işini müzakirə edən qətnamə hər zaman Avropanın 
sözlərini dinləyən və onlara riayət etməyə hazır olan 
Azərbaycan üçün şok idi.

"Müzakirə və səsverməyə nəzər salaraq anladıq ki, 
Avropa Parlamenti əslində Macarıstan və onun daxi-
li siyasi mübarizələrinə dair müzakirə aparırdı və bəzi 
siyasətçilər Macarıstandakı həmin proseslərin bu və ya 
digər hissəsinə hücum etmək üçün bu məsələdən sadəcə 
istifadə etdi", - müraciətdə deyilir.

Süleymanov qeyd edib ki, çox narahatedici haldır ki, 
tələsik keçirilən və müzakirədə iştirak edənlərin bir ço-
xunun Azərbaycan və Ermənistanda vəziyyətdən sadəcə 
məlumatsız olduğu prosedurda parlament üzvlərinin 
10 faizdən az hissəsi bu cür sənədə səs verə bilər. Hətta 
mənsub olduğunuz siyasi ailə - Sosial-Demokratlar 
Qrupunun üzvləri mətni səhvən dəstəklədikdən sonra 
səslərini dəyişdilər.

Müraciətdə Süleymanov belə müzakirələrin 

məlumatlı keçməsini və Azərbaycandakı real faktlara 
əsaslanmasını istədiyini bildirib.

"Çünki sentyabrın 13-ü təqdim edilmiş mətn və onun 
müzakirəsinin işğal edilmiş ərazilər və ya Azərbaycandakı 
müharibə ilə heç bir əlaqəsi yoxdur - bu, macarıstanlı AP 
deputatları və onların müvafiq müttəfiqləri arasındakı 
siyasi məsələ idi. Sizdən vəziyyətimizə ciddi yanaşmağı-
nızı və neçə illərdən bəri azad və demokratik dövlət kimi 
potensialımıza nail olmağımızın qarşısını almış işğala 
dinc yolla həll tapmaq səylərimizi dəyərləndirməyinizi 
xahiş edirik", - müraciətdə deyilir.

Qeyd edək ki, Avropa Parlamenti sentyabrın 13-də 
Strasburqda plenar sessiyasında Səfərovun işi üzrə 
qətnamə qəbul edib. Qətnamədə Bakının Ramil Səfərovu 
əvt etməsinin təəssüf doğurduğu bildirilir.

Elxan Süleymanov Tyorbyern Yaqlanda, 
Jan-Klod Minyona və AŞPA üzvlərinə 

müraciət edib
11.10.2012

APA
Azərbaycan Milli Məclisinin deputatı, Avronest Parla-

ment Assambleyasındakı nümayəndə heyətinin rəhbəri 
Elxan Süleymanov Avropa Şurasının baş katibi Turb-
yern Yaqlanda, Avropa Şurası Parlament Assambleyası-
nın prezidenti Jan-Klod Minyona və AŞPA-nın üzvlərinə 
məktub göndərib. Bu barədə APA-ya Elxan Süleymano-
vun ofisindən məlumat verilib.

Məktubda deyilir: «Almaniyalı deputat Kristof Ştras-
serin hazırladığı və 3 oktyabr 2012-ci ildə AŞPA-nın 
plenar sessiyasında qəbul edilmiş “Siyasi məhbusların 
müəyyənləşdirilməsi”adlı məruzə layihəsinin 
müzakirəsindən sonra baş verənlərlə bağlı narahatlığımı 
diqqətinizə çatdırmaq istəyirəm.

Icazə verin əvvəla onu vurğulayım ki, məktubumda 
xatırladacağım faktlar qaydalara müvafiq olaraq irəli 
sürülmüş və məruzənin 2-ci bəndinin mətnini cilala-
maq və daha vacibi, 3-cü bənddə dəqiqliklə Avropa In-
san Haqları Konvensiyasında nəzərdə tutulduğu kimi, 
Avropa Insan Haqları Məhkəməsinin əsas hüquqlar və 
azadlıqların pozulmasının fərdi hallarını dəyərləndirən 
yeganə orqan olduğunu vuğulayaraq məruzənin möv-
zusunu dəqiqləşdirmək məqsədi daşıyan iki düzəlişdən 
irəli gəlir.

Birincisi, Hüquq Məsələləri və Insan Hüquqla-
rı Komitəsində məruzə layihəsinə iki düzəlişin irəli 
sürülməsindən dərhal sonra hər ikisi rəsmi “bitərəf” 

əməkdaş olan Komitə katibi Drjemçevski və onun mü-
avini Şirmer növbəti gün komitə və plenar iclaslarına 
qədər dəhliz və bufetdə Assambleya üzvlərinə yaxınla-
şır, müxtəlif vasitələrlə onlara təsir göstərir, ehtiyatla, la-
kin fəal tərzdə onları düzəlişlərin əleyhinə və məruzənin 
lehinə səs verməyə təhrik edirdilər. Onlar müxtəlif üsul-
lardan istifadə edirdilər, belə ki, tez-tələsik tərtib edilən 
müxtəlif müraciətləri, məsələn Human Rights Watch, 
Amnesty International və Avropa Sabitlik Təşəbbüsü 
təşkilatlarının yazılarını hamıya yaymağa çalışırdılar. Bu 
azmış kimi, oktyabrın 3-ü saat 14:00-da keçirilmiş Komitə 
iclasının əvvəlində Komitədə rəsmi olaraq bəyan edildi 
ki, komitə ikinci düzəlişi qəbul etsə belə, AŞPA sədri 
ona veto qoymağı nəzərdən keçirir. Aydındır ki, həmin 
anda bu cür veto təklifi siyasi baxımdan düzgün deyil və 
açıq-aşkar səsvermədən əvvəl sadəcə üzvlərə mənfi təsir 
etmək məqsədi daşıyırdı. 

Şübhəsiz, belə təcrübə dərin təəssüf doğurur. Buna 
baxmayaraq, Komitə iclasında səsvermə zamanı həmin 
düzəliş rəsmi olaraq 30 lehinə və 28 əleyhinə olmaqla 
qəbul edildi.

Səsvermənin nəticələri ilə bağlı daha çox 
təəssüfləndirici hal ondan ibarət idi ki, ikinci düzəlişin 
lehinə olan səslər əslində 30 deyil, Komitə üzvlərinin 
müstəqil şəkildə hesabladığı kimi, 34 idi. Düşünürəm ki, 
Komitənin məhz bir sıra həmkarların buna bənzər yanlış 
hesablama barədə müstəqil məlumat verdiyi 26 iyun 2012-
ci il tarixli iclasında səsvermədə də olduğu kimi, katiblik 
məruzəçinin xeyrinə səsvermənin nəticələrini saxtalaş-
dırdı. Lakin Komitənin 26 iyun tarixli iclasından fərqli 
olaraq, bu dəfə düzəlişin lehinə və əleyhinə olan səslərin 
fərqi həddindən artıq çox idi. Odur ki, yekun nəticə 
“yanlış hesablanmış olsa” da, bu dəfə yekun nəticəni 

dəyişə bilmədi. Yalnız təkmilləşdirilmiş səsvermə pro-
seduru gələcəkdə belə “yanlış hesablamalar”ın qarşısını 
ala bilər.

Ikincisi, 3 oktyabrda siyasi fraksiyaların toplantıları 
zamanı Sosialistlər qrupunun rəhbəri Isveçrəli deputat 
cənab Andreas Qross və liberallar qrupunun rəhbərliyi 
həmkarının ifadə azadlığına tamamilə məhəl qoymaya-
raq, partiya həmkarlarına qarşı açıq-aşkar hörmətsizlik 
və onlara kobud təzyiq edərək, Ştrasserin məruzəsinə 
səs vermələrinə məcbur etmiş, insanları bir-bir ayağa 
qaldırmış və adbaad siyahı tərtib etmişdir. Son beş ildə 
AŞPA-da heç vaxt bu praktikaya təsadüf edilmədiyi 
halda, bu cür “indikativ” səsvermə ilə cənab Qross 
məruzəyə səs verməyənləri siyasi qrupdan çıxarmaq-
la hədələmiş və bununla da AŞPA üzvlərini müstəqil 
şəkildə seçim etmək imkanlarından məhrum etmişdir. 
Nəticədə, o, məhz belə bir Qross sayağı “demokratik 
üsulla” Sosialistlər qrupundan 46 səsdən ibarət siyahı-
nın tərtib edilməsinə nail olunmuşdur.

Üçüncüsü, Almaniya nümayəndə heyətinin rəhbərliyi 
və üzvləri hazırda öz vətənlərində iqtisadi və maliyyə 
çətinlikləri ilə üzləşən digər Avropa ölkələrindən 
olan həmkarlarını açıq-aşkar şantaj edərək, məruzəyə 
düzəlişlərin lehinə səs verəcəkləri təqdirdə iqtisadi və 
maliyyə böhranını həll etməklə bağlı Almaniyanın on-
ların ölkələrinə göstərə biləcəyi hər hansı dəstəyə cid-
di mane olmağı nəzərdən keçirəcəyini bildirmişlər. 
Beləliklə, hazırda iqtisadi çətinliklərlə üzləşən həmin - 
əsasən bəzi Avropa - ölkələrdən olan deputatlar aşkar 
şəkildə siyasi şantaj və hətta şəxsi təhdidlərə məruz qala-
raq, Ştrasserin məruzəsinin lehinə səs verməyə məcbur 
edilmişlər. 

Dördüncüsü, plenar iclas zamanı şübhəsiz, sanki si-

yasi məhbusun hüquqi tərifin hazırlanması ilə bağlı 
planlaşdırılmış müzakirələr deyil, Azərbaycan əleyhinə 
yönəlmiş qərəzli və nifrət dolu düşmən mövqelərin nü-
mayişi keçirilirdi. Belə ki, siyasi qrupların rəhbərliyi 
tərəfindən əvvəlcədən təyin edilmiş nümayəndələr, 
xüsusilə sosialistlər və liberallar qrupunun təmsilçiləri 
öz çıxışlarını məruzədə təklif edilən siyasi məhbus me-
yarlarının lehinə və ya əleyhinə əsaslandırmaq əvəzinə, 
yalnız Azərbaycana qarşı güclü qərəzli mövqe nümayiş 
etdirmək istiqamətində aparırdılar. Düzəlişləri cəsarətlə 
müdafiə edən deputatlar isə dərhal və açıq şəkildə hü-
cumlara və ağır təhqirə məruz qalırdılar. 

Bu azmış kimi, Ştrasser, Şuster, sosialistlər və liberallar 
qruplarının digər üzvləri plenar iclas üzvlərinə müraciət 
edərək, məruzənin 3-cü bəndinə düzəlişin qəbul edildiyi 
təqdirdə, yanvar ayında Azərbaycanla bağlı məruzənin 
qəbul edilməyəcəyi barədə ehtiyatlanmalarını – bəzi 
hallarda isterik formada - ifadə edirdilər. Ştrasser açıq 
dedi: “Məni düzgün başa düşün, düzəliş qəbul edilsə, 
yanvarda mənim Azərbaycana qarşı məruzəm qəbul 
edilməyəcək”. Bu, konkret ölkəyə aid olmadığı güman 
edilən ümumi müzakirədə çox qəribə və özünəməxsus 
əsaslandırmadır.

Əslində, bütövlükdə, “Siyasi məhbusun 
müəyyənləşdirilməsi” məruzəsinə dair müzakirənin əsas 
mahiyyəti “siyasi məhbus” anlayışının üzv dövlətlərin 
hamısına şamil edilə biləcək hüquqi meyarlarının ümu-
mi həllini tapmaqdan ibarət olmasına baxmayaraq, anti-
Azərbaycan lobbisinin məsələ ilə bağlı bütün fəaliyyəti 
Azərbaycana qarşı qeyri-müvafiq və əsassız ittihamlar 
irəli sürülməsi, eləcə də Avropa Konvensiyasına tam mü-
vafiq olaraq, konsesus təklifinə dəstək nümayiş etdirmək 
istəyən az sayda AŞPA deputatlarının təhqirlərə məruz 

qalması üzərində qurulmuşdu.
Beşincisi, Ştrasser, Şuster, sosialistlər və liberallar 

qruplarının rəhbərliklərinin davamlı şantaj və təzyiqləri 
nəticə etibarı ilə deputatların mövqelərinə təsir etdi. Hətta 
bu cür siyasi oyunbazlıqdan sonra belə, səsvermə 89/89 
hesabla heç-heçə ilə nəticələndi. Bu səsvermə AŞPA-nın 
məsələ ilə bağlı etibarlılığını sarsıtdı və Assambleyada 
ciddi parçalanma olduğunu sübut etdi. Belə ki, bəzi qo-
caman deputatlar Avropa Şurasında belə səs bərabərliyi 
və böyük fikir ayrılığı görmədiklərini bildirdilər. 
Beləliklə, prosedur qaydalarının mükəmməl olmaması 
səbəbindən hüquqi baxımdan Ştrasserin məruzəsi qəbul 
edilmiş sayıldı. Lakin siyasi məhbus meyarlarının 89/89 
sayla qəbul edilməsi ilə bağlı ziddiyyət və parçalanmanı 
nəzərə alsaq, nəticə siyasi, mənəvi və əxlaqi baxımdan 
Avropa Şurasının tarixində bir ləkə kimi xatırlanacaqdır.

Altıncısı, AŞPA 1989-1990-cı illərdə vətəndaş qa-
şıdurması dövründə Namibiya və Cənubi Afrika 
cəmiyyətlərində barışıq missiyası məqsədilə tətbiq 
edilmiş Nerqaard prinsipləri əsasında hazırlanmış və 
Ştrasserin məruzəsində yenidən təklif edilmiş meyarları 
qəbul etməklə, Avropa Şurası tarixində kədərli bir səhifə 
açmış oldu. Belə ki, AŞPA bu meyarları qəbul etməklə 
Avropa Şurası məkanındakı müasir vəziyyəti Namibi-
yada 20 il əvvəl mövcud olmuş vəziyyətlə eyniləşdirdi. 
Beləliklə, bu müqayisə bu məsələdə hüquqi baza yara-
dılmasında beynəlxalq lider kimi tanınan Avropa Şura-
sının imicinə və onun demokratiya və qanunun aliliyinə 
zəmanət verən roluna böyük zərbə vurur. Şübhəsiz, bu 
məruzənin mənfi təsirləri yaxın gələcəkdə özünü biruzə 
verəcək.

Yeddincisi, 5 oktyabr 2012-ci ildə Azərbaycanın apa-
rıcı internet portalı www.contact.az-da dərc edilmiş 

məlumatda bildirilir ki, Avropa Şurasının Baş Katibi 4 
oktyabrda keçirdiyi mətbuat konfransı zamanı jurnalis-
tin sualını cavablandırarkən “Azərbaycan kürüsü AŞPA-
nın müstəqilliyi üçün təhlükədir”, “Azərbaycanın AŞPA-
da nümayəndə heyətinin üzvlərinin öz həmkarlarını 
qara kürü ilə ələ aldıqları doğrudursa, bu, tamamilə 
qəbuledilməzdir” kimi təəssüf doğurucu ifadələrdən 
istifadə edib. Sonradan bu məlumat Azərbaycanın mü-
xalif “Musavat” qəzetində və əlbəttə Ermənistanın AR-
MENPRESS xəbərlər agentliyi tərəfindən yenidən çap 
edilib.

Hesab edirəm ki, Azərbaycana qarşı belə səthi 
və əsaslandırılmamış ittihamların irəli sürülməsi 
yolverilməzdir və Avropa Şurası Baş Katibi tərəfindən 
hər hansı üzv dövlətə qarşı belə bir fikrin yaradılması 
dərin təəssüf hissi doğurur və Avropa Şurasının ən ali 
qurum kimi bitərəfliyinə şübhə yaradır.

Nəhayət, AŞPA-nın payız sessiyasında “Siya-
si məhbusların müəyyənləşdirilməsi” məruzəsinin 
müzakirəsi və qaçılmaz bir nəticə ilə qəbul edilməsi 
ətrafında baş verənlərlə bağlı bir sıra məntiqi suallar 
meydana gəlir: 

Nə üçün Avropa Şurasının bütün üzv dövlətlərinə 
şamil edilə biləcək meyarların müzakirəsi və qəbul 
edilməsi prosesi və çıxışların çoxu birtərəfli, qərəzli və 
dramatik şəkildə Azərbaycana qarşı əsassız ittihamlar 
üzərində qurulmuşdu? 

Hansı səbəblərdən Azərbaycan Avropa ilə müxtəlif 
sahələrdə əməkdaşlığı özünün prioriteti hesab etməsinə 
və Avropanın enerji təhlükəsizliyinin təmin edilməsində 
strateji rol oynamasına baxmayaraq, belə əsassız ittiham-
larla, siyasi böhtanlarla və ikili standartlı münasibətlərlə 
qarşılaşır? 

Hüquq Məsələləri Komitəsinin katibliyinin rəhbəri 
cənab Drjemçevski və Şirmerin əxlaq normalarından 
kənar şəkildə əlbir olmasının və cənab Ştrasser və xa-
nım Şusterin, o cümlədən sosialistlər və liberalların 
liderlərinin siyasi şantajının əsas səbəbi nədən ibarətdir? 
Bu, Ştrasserin məruzəsinin qəbul edilməsi ehtimalının 
çox az olduğunu bildiklərinə görədirmi?

Human Rights Watch və Amnesty International 
kimi təşkilatların adından tələsik hazırlanmış müxtəlif 
bəyanatlar və müraciətlər yaymağın səbəbi budurmu? 
Avropa Sabitlik Təşəbbüsü bu il 26 iyun və 3 oktyabr 
tarixli Insan Hüquqları Komitəsinin iclas öncəsi olduğu 
kimi, nə üçün həmişə Azərbaycanı üzv ölkə kimi yalnız 
nüfuzdan salmaq məqsədilə hər hansı əsas və ya sübut 
olmadan son dəqiqədə gündəmə gəlir? Nə üçün AŞPA 
tərəfindən 89/89 səs olmaqla heç-heçə nəticə ilə Avropa 
Şurası tarixində ilk dəfə olaraq mübahisəli qərar qəbul 
edildikdən sonra belə Azərbaycana qarşı əsassız ittiham-
lar səngimir?

Məsələn, özlərini “düzgün” siyasətçi elan edənlərdən 
biri Almaniyalı xanım Viola von Kramon özünün 
son müsahibələrindən birində AŞPA-da “Azərbaycan 
lobbisi”nə yuxarıdan aşağı baxmışdı. Icazə ve-
rin ilk növbədə sizə xatırladım ki, xanım von Kra-
mon Ermənistanı qeyd-şərtsiz və açıq dəstəkləyir. 
Ermənistana tez-tez səfər edən bu xanım onların ən ta-
nınmış və səmərəli fəaliyyət göstərən lobbiçilərindən 
biridir. Bu arada hazırki müzakirənin dəqiq hüquqi 
tərəflərini bir sıra Assambleya üzvlərinə açıqlayan parla-
ment köməkçilərimiz və hüquq məsləhətçilərimiz bunu 
yalnız rasional dəlillərlə edirlər və bunu etmək hüquqla-
rı var. Təəssüf ki, çox zaman bitərəflik öhdəliyinə riayət 
etməyən AŞPA əməkdaşlarından fərqli olaraq, onlar cid-

di şəkildə bitərəfdirlər.
3 oktyabr tarixinə kimi aparılan meyarları 26 iyunda 

artıq qəbul edilmiş və 2013-cü il yanvar sessiyasında ba-
xılması üçün razılaşdırılmış məruzəyə tətbiq etmək nə 
dərəcədə ədalətlidir?

Şübhəsiz ki, bunlar izah edilə bilər, elə deyilmi?
Hüquq məsələləri Komitəsinin katibliyinin rəhbəri 

Drjemçevski və Şirmerin, deputatlar Ştrasser, Şus-
ter, sosialistlər və liberallar qruplarının rəhbərliyinin 
təşkil edib həyata keçirdiyi anti-Azərbaycan lobbiçilik 
fəaliyyətinin səbəbi ondan ibarətdir ki, onlar məsələ ilə 
bağlı həm Komitədə, həm də AŞPA-da ciddi fikir ayrılı-
ğının olduğunu, Ştrasserin hazırladığı məruzənin qəbul 
edilmə ehtimalının çox kiçik olmasını əvvəlcədən anla-
yırdılar. Odur ki, onlar həm 26 iyun, həm də 3 oktyabr 
tarixli iclas öncəsi Human Rights Watch, Amnesty In-
ternational və Avropa Sabitlik Təşəbbüsü təşkilatlarının 
adından məsələyə aidiyyatı olmayan və sırf anti-
Azərbaycan xarakterli bəyanatlar hazırlatdıraraq, xüsu-
si canfəşanlıqla Komitə üzvlərinə çatdırırdılar. Burada 
əsas məqsəd Azərbaycanı nüfuzdan salmaq, Ştrasserin 
Azərbaycanla bağlı məruzəsinin qış sessiyasında böyük 
səs fərqi ilə qəbuluna kor-koranə və qeyd-şərtsiz dəstəyə 
nail olmaqdan ibarətdir. Bu səbəbdən istənilən demok-
ratik debat əvvəlcədən susdurulmalıdır.

Digər bir tərəfdən, Insan Hüquqları Komitəsinin 
katibliyi və bəzi siyasi fraksiya rəhbərliyi tərəfindən 
anti-Azərbaycan lobbiçilik fəaliyyəti nümayiş etdirən 
qüvvələr məsələ ilə bağlı qərarın hüquqi qüvvəyə ma-
lik olmasını qəbul etsələr də, həmin qərarın siyasi, 
mənəvi və əxlaqi cəhətdən 89/89 səs olmaqla heç-heçə 
nəticələnən həddindən artıq kövrək qərar olduğunu da 
gözəl anlayırlar. Odur ki, ictimai fikri AŞPA-da məsələ 

ilə bağlı ciddi parçalanmanın olmasından yayındırmaq 
məqsədilə Azərbaycan dövlətinə, AŞPA-da Azərbaycan 
nümayəndə heyətinin üzvlərinə qarşı qərəzli və əsassız 
ittihamlar irəli sürürlər, obyektiv fikirlərini səsləndirən 
deputatları təhqir etməkdən belə çəkinmirdilər. 

Digər bir tərəfdən qeyd edilməlidir ki, Avropa Şurası-
na üzv olan Azərbaycan əhalisinin 95% müsəlman olan 
və Türkiyədən sonra daha çox müsəlman əhalisi olan 
ölkədir. Fikrimcə, məhz bu səbəbdən də Avropa Şurası-
nın ən dünyəvi dövlətlərindən biri olan ölkəmizə qarşı 
kobud və birtərəfli mövqenin nümayiş etdirilməsini is-
tisna etmirəm və bir sıra hallarda bunun şahidi oluram.

Azərbaycanın kiçik ölkə olması Sizə məlumdur. 
Şübhəsiz ki, yuxarıda qeyd edilənləri və digər faktla-
rı cəsarət tapıb səsləndirəndə mən anlayırdım ki, anti-
azərbaycan lobbiçiləri və təbliğatçıları özlərini müdafiə 
etmək məqsədilə müxtəlif üsullarla mənə və ölkəmə 
hücum etmələri istisna edilmir. Onların yalnız öz haq-
qının müdafiəsində duran kiçik dünyəvi ölkəyə belə 
qəzəblənməsinin səbəbi mənim üçün sirr qalır.

Qısası, sözsüz ki, biz payız sessiyası zamanı Stras-
burqda üzləşdiyimiz AŞPA katibliyinin heyət üzvlərinin 
fəal əlbirliyi ilə bəzi siyasi fraksiya rəhbərləri tərəfindən 
yaxşı təşkil edilmiş anti-Azərbaycan lobbisinin iradəsinə 
qarşı müdafiəsizik. Aydındır ki, bu anti-Azərbaycan lob-
bisi indi həqiqətən də, hər hansı hüquqi cəhətdən mənfi 
və təsadüfi təcrübələrə və ikili standartlara qarşı çıxmaq 
istəyən çoxlu sayda deputatları qəti şəkildə susdurur. 
Lakin onlar hətta çox sayda və bir çox üzv dövlətlərdən 
olsalar belə, bu ədalətli deputatların “qara kürü ilə ələ 
alınmaları” barədə böhtanla dolu və ifrat təhdidlərdən 
qorunmaqdan başqa seçimləri qalmır.

Bir çox müşahidəçilər ötən həftə Strasburqda demok-

ratiyanın necə öldüyünü gördülər.
Qeyd edilənlər bu gün Parlament Assambleyasında 

çox təəssüf doğuran acınacaqlı vəziyyətin mövcud olma-
sından xəbər verir. Ümid edirəm ki, Siz öz səlahiyyətiniz 
çərçivəsində uzun müddət ərzində Avropa Şurası 
kimi təşkilatın beynəlxalq nüfuzuna və etibarlılığına 
kölgə salan olaylara aydınlıq gətirmək məqsədilə təcili 
təşəbbüslər göstərəcəksiniz.

Yuxarıda qeyd edilmiş müxtəlif məsələlərlə bağlı 
mövqeyinizi bildirməyinizi və ölkəmizə qarşı sonra-
kı ədalətsiz və qərəzli münasibətin qarşısının alınma-
sı məqsədilə mümkün tədbirlər görməyiniz barədə 
məlumat verəcəyinizi gözləyirik».

Məktubun nüsxəsi Avropa Parlamentinin prezidenti 
və üzvlərinə, ATƏT sədri, ATƏT-in baş katibi və Assamb-
leyasının prezidentinə, həmçinin Avropa ölkələrinin 
milli qanunverici orqanlarına göndərilib. 



350
www.elkhan-suleymanov.az

ŞAMAXININ MILLƏT VƏKILI
IKINCI IL

Şamaxının millət vəkili Elxan Süleymanovun 
İspaniya Senatında çıxışı

22.11.2012

Əziz dostlar!
Mən bu gün çox xoşbəxtəm, elə biı öz ölkəmdəyəm, 

çünki hər ikisinin: Ispaniya və Azərbaycanın bir-birinə 
oxşarlığı çoxdur, hər ikimiz cənub ölkəsiyik, hər ikimi-
zin iqlimi bir, meyvələri hər ikisində oxşar, hər iki xalqın 
rəqsləri qaynar və ritmikdir, məhəbbətli ürəkləri kimi!

Bu ölkədə olmaq, onun insanları ilə ünsiyyətdə olmaq, 
eyni zamanda Sizi salamlamaq mənə tapşırıldığı üçün 
icazənizlə mən böyük xoşbəxtliyimi Sizinlə bölüşmək 
istərdim.

Ispaniya Senatında çox-çox uzaq diyarlardan gəlmiş 
Azərbaycan Nümayəndə heyəti adından Sizi sevgili bir 
ürəklə dənizlərimizin sahili qədər sonsuz bir məhəbbətlə 
salamlayır və bu konfransı təşkil edənlərə və burada işti-
rak edənlərə təşəkkür edirəm. . Inanıram ki, Azərbaycan 
nümayəndə heyətinin Ispaniyaya səfəri ölkələrimiz ara-
sında mövcud olan qarşılıqlı münasibətlərin yeni, daha 
yüksək mərhələyə ucalmasına kömək edəcəkdir.

Əziz dostlar,
Azərbaycan siyasi baxımdan mürəkkəb və həssas bir 

coğrafi məkan olan Cənubi Qafqazda yerləşir. Azərbaycan 
çoxmillətli və çoxdinli bir ölkədir. Tarixlər boyu burada 
müxtəlif dini və etnik qruplara mənsub olan insanlara to-
lerant münasibət bəslənilib. Çoxsaylı etnik və dini qrup-
lar Azərbaycanda heç bir ayrıseçkiliyə məruz qalmayıb, 
hər kəs öz milli və dini mənsubiyyətini qoruyub saxla-
yıb. Hazırda əhalisinin böyük əksəriyyətinin müsəlman 
olmasına baxmayaraq, Azərbaycanda məscidlərlə yana-

şı Cənubi Qafqazda ən qədim Xristian kilsəsi, xristian-
pravoslav kilsələri, katolik kilsəsi, yəhudi sinaqoqları, 
atəşpərəst Zərdüşt məbədi mövcuddur. 

Azərbaycanda parlamentarizm ənənəsi 94 illik tarixə 
malikdir. Belə ki, 28 may 1918-ci ildə Azərbaycan xal-
qının iradəsi ilə Şərqdə və müsəlman dünyasında ilk 
parlament idarəçilik üsulu ilə demokratik respublika 
– Azərbaycan Demokratik Respublikası yaradıldı. XX 
əsrin əvvəllərində yaradılmış Azərbaycan Demokratik 
Respublikası cəmi 23 ay mövcud oldu. Əfsuslar olsun 
ki, sonra baş vermiş hadisələr 1920-ci ildə Azərbaycanın 
müstəqilliyinə son qoydu və Azərbaycan digər ölkənin 
– Sovet Ittifaqının bir hissəsinə çevrildi. Bu dövr isə 70 
ildən artıq çəkdi. Yalnız Sovet Ittifaqının süqutundan 
sonra Azərbaycan xalqı 1991-ci ildə yenidən öz dövlət 
müstəqilliyini bərpa etdi.

Azərbaycan yenidən bazar iqtisadiyyatına əsaslanan 
sivil, demokratik, hüquqi dövlət və vətəndaş cəmiyyəti 
quruculuğunu, inkişaf etmiş sivil dünyaya, o cümlədən 
Avropaya inteqrasiyanı özünün daxili və xarici 
siyasətinin prioritet istiqamətləri elan etdi.

Azərbaycan 2001-ci ildən Avropa Şurasının 
bərabərhüquqlu üzvüdür, Avropa Ittifaqı  və NATO 
ilə müxtəlif sahələrdə sıx əməkdaşlıq əlaqələri qurub,  
AI-nin Şərq Tərəfdaşlığı proqramının iştirakçısı və Av-
roNest Parlament Assambleyasının təsisçilərindən bi-
ridir. Azərbaycan Avropa Ittifaqı ölkələrinin enerji 
təhlükəsizliyinin təmin edilməsində strateji rol oynayır. 

Ispaniya Azərbaycan Respublikasının müstəqilliyini 
31 dekabr 1991-ci ildə tanımış, 11 fevral 1992-ci ildə 
ölkələrimiz arasında diplomatik münasibətlər qurul-
muşdur.

Bununla bərabər qeyd etməliyəm ki, bizim ölkələrimizin 

bir sıra oxşar cəhətləri var. Həm Azərbaycan, həm Ispa-
niya müxtəlif mədəniyyətləri özündə təcəssüm etdirən 
ölkələrdir. Həm Azərbaycan, həm Ispaniya geosiyasi ba-
xımdan xüsusi əhəmiyyət kəsb edən regionda yerləşib. 
Hər iki ölkə oxşar rəngarəng iqlim şəraitinə malikdir. 
Həm Ispaniya, həm Azərbaycan kənd təssərüfatı və aq-
rar sahədə geniş imkanlara malik olan ölkələrdir. Ispa-
niyada turizm sənayesi və turizm infrastrukturu geniş 
inkişaf etmişdir, Azərbaycan da turizm sahəsində böyük 
imkanlara malikdir. Xüsusi olaraq vurğulamaq istərdim 
ki, hər iki ölkə – həm Azərbaycan, həm Ispaniya – aqres-
siv separatçılıqdan əziyyət çəkən ölkələrdir. 

   Lakin qeyd edilən oxşarlıqlara baxmayaraq, Ispa-
niya və Azərbaycan arasında əməkdaşlığın səviyyəsi 
ölkələrimizin imkanlarına və potensialına uyğun gəlmir. 

Ispaniya Avropa Ittifaqının aktiv üzvlərindən biri 
olaraq hüquqi, demokratik dövlət, vətəndaş cəmiyyəti 
ququculuğu sahəsində böyük təcrübəyə malikdir. 
Odur ki, Azərbaycan üçün ölkəmizdə demokratiyanın 
genişlənməsi və  müvafiq institutların təsis olunma-
sı sahələrində Ispaniyanın təcrübəsindən yararlanmaq 
əhəmiyyət kəsb edir.  

Zənnimcə, Azərbaycanla Ispaniya arasında iqtisadi-
ticari əlaqələrin inkişaf etdirilməsinə ehtiyac var. 

Müstəqillik dövründə Azərbaycan iqtisadi inkişaf 
sahəsində ciddi nailiyyətlər əldə edib, ölkəmizdə xari-
ci investisiyaların cəlb edilməsi üçün geniş imkanlar və 
işgüzar şərait yaradılıb, hazırda bu istiqamətdə müxtəlif 
dövlət proqramları həyata keçirilir. Yuxarıda qeyd et-
diyim kimi, Azərbaycanda turizmin inkişafı üçün ge-
niş imkanlar mövcuddur. Hesab edirəm ki, Ispaniya iş 
adamlarının bu layihələrdə iştirakı hər iki tərəf üçün 
səmərəli ola bilər, həmçinin iki ölkənin regionları arasın-

da əməkdaşlığın inkişaf etdirilməsinə öz töhvəsini verə 
bilər.

Dağlıq Qarabağ regionu və 7 ətraf rayon da da-
xil olmaqla, 20% Azərbaycan ərazisinin Ermənistan 
tərəfindən işğal edilməsi və indiyədək həmin ərazilərin 
işğal altında saxlanılması müstəqillik dövründə 
Azərbaycanın qarşılaşdığı ən böyük problemdir. Odur 
ki, Dağlıq Qarabağ probleminin beynəlxalq hüquq nor-
maları çərçivəsində həllinə nail olunması Azərbaycan 
xarici siyasət fəaliyyətinin əsas istiqamətlərindən biri-
dir. Xüsusilə vurğulamaq istərdim ki, Dağlıq Qarabağ 
problemi münaqişə deyil, bu Ermənistanın Azərbaycana 
silahlı təcavüzüdür. O, Azərbaycana qarşı müharibə 
aparıb və Azərbaycan əraziləri işğal edilib. Ermənistan 
təcavüzkar, Azərbaycan isə təcavüzə məruz qalan 
tərəfdir. Bu müharibə nəticəsində Azərbaycan xalqı-
na böyük mənəvi və maddi ziyan vurulub. Biz uzun 
müddət ərzində müharibə nəticəsində Azərbaycana vu-
rulmuş maddi ziyanın miqdarını araşdırmışıq. Həmin 
araşdırmalar bu yaxınlarda ABŞ-da nəşr edilmiş kitab-
da öz əksini tapıb. Bu araşdırmalara əsasən müharibə 
nəticəsində Azərbaycana vurulmuş maddi ziyanın 
həcmi 2011-ci ilin əvvəllərinə qədər 431.5 (Dörd yüz otuz 
bir milyard beş yüz milyon) ABŞ dollarından artıqdır.   

Dağlıq Qarabağ problemi ilə bağlı BMT Təhükəsizlik 
Şurası və Baş Assambleyası, Avropa Parlamenti, 
AŞPA, ATƏT və digər beynəlxalq qurumlar tərəfindən 
qətnamələr qəbul edilib. Bu sənədlərdə Dağlıq Qaraba-
ğın Azərbaycanın ayrılmaz hissəsi olması, Ermənistan 
tərəfindən Azərbaycanın Dağlıq Qarabağ regionu da 
daxil olmaqla, 20% ərazisinin işğal edilməsi faktları və 
bu problemin ölkələrin ərazi bütövlüyü çərçivəsində 
həll olunmasının vacibliyi dəfələrlə vurğulanıb. Bu 

sənədlərdə, eyni zamanda, işğal altında olan ərazilərin 
nəzarətsiz zonaya çevrilməsi, işğal nəticəsində yerli 
əhalinin hüquqlarının kütləvi və kobud şəkildə pozul-
ması, həmin ərazilərdə işğalçı dövlət tərəfindən etnik 
təmizləmə siyasətinin aparılması, etnik azərbaycanlıların 
məcburi köçkünlərə çevrilməsi faktları tanınıb, məcburi 
köçkünlərin öz yurdlarına qayıtmaq və təhlükəsiz yaşa-
maq hüquqlarının bərpa edilməsi tələb edilib. 

Lakin beynəlxalq təşkilatların problemlə bağlı qəbul 
etdikləri qətnamələrin heç biri icra olunmur. Minsk 
qrupu 20 ildir fəaliyyətsizdir. Bir çox hallarda isə prob-
lemin həllinə, yüz minlərlə məcburi köçkün həyatı ya-
şayan insanların taleyinə, onların öz evlərinə qayıtmaq 
və təhlükəsiz yaşamaq hüquqlarının təmin edilməsinə 
beynəlxalq qurumlarda bəzi siyasətçilər, deputatlar, 
rəsmi şəxslər tərəfindən açıq-aşkar biganəlik nümayiş 
etdirilir. 

Əfsuslar olsun ki, belə misallar çoxdur. Onlardan bir 
neçəsini diqqətinizə çatdırmağı vacib hesab edirəm. 

Bir neçə gün əvvəl Avropa Parlamentinin prezidenti 
cənab Martin Şults mənə ünvanladığı cavab məktubunda 
yazır : « Ümid edrəm ki, Ermənistan və Azərbaycan 
Dağlıq Qarabağa dair mürəkkəb münaqişələrini aradan 
qaldıracaq».   Göründüyü kimi, o, münaqişənin həllinin 
məsuliyyətini təcavüzkar Ermənistan və təcavüzə məruz 
qalan Azərbaycan tərəflərinin üzərinə atıb, bununla da 
beynəlxalq təşkilatların, o cümlədən Avropa Parlamenti-
nin bu məsələyə biganəliyini bir daha təsdiq edib.

Başqa bir misal: AŞPA-nın münaqişəyə dair 2005-ci 
ildə qəbul etdiyi 1416 saylı qətnaməyə əsasən Dağlıq 
Qarabağ üzrə alt komitə yaradıldı. Ermənistan tərəfi alt 
komitənin işini boykot edirlər və faktiki olaraq 2006-cı 
ildən bu alt komitə fəaliyyət göstərmir. Bu dövr ərzində 

Ermənistan tərəfi alt komitənin fəaliyyətini boykot 
etməkdə davam edib. Bu o deməkdir ki, Ermənistan Av-
ropa Şurası qarşısında götürdüyü öhdəliyə məhəl qoy-
mur, Avropa Şurası isə susur.

Belə hallar Azərbaycan ictimaiyyətində ciddi narahat-
cılıq doğurur, Ermənistanın Azərbaycan torpaqlarının 
işğalı ilə bağlı beynəlxalq təşkilatların laqeydliyi, ikili 
standartlı yanaşması, ayrı-seçkiliyi açıq-aydın belə bir 
təəssüfedici təəssürat yaradır.

Hesab edirəm ki, Ispaniya Dağlıq Qarabağ proble-
minin beynəlxalq hüquq normalarına riayət edilməklə 
Azərbaycanın ərazi bütövlüyü çərçivəsində həllinə 
nail olunması istiqamətində daha aktiv mövqedən çı-
xış edə bilər. Ispaniya Senatı bu problemlə bağlı mü-
vafiq qətnamə qəbul edərək, beynəlxalq təşkilatların 
sənədlərinin yerinə yetirilməsini tələb edə bilər.

Əziz dostlar, 
Bir daha Sizə Dağlıq Qarabağın və işğal edilmiş 

ərazilərimizin acınacaqlı vəziyyətinə dair müzakirələr 
təşkil etdiyinizə görə Azərbaycan nümayəndə heyətinin, 
Azərbaycan parlamentinin, Azərbaycan xalqı adın-
dan dərin minnətdarlığımı bildirirəm. Ümidvar olmaq 
istəyirik ki, Ispaniya Senatında keçirilən bu dinləmələr 
Dağlıq Qarabağ və ətraf rayonların işğal edilməsi faktı ilə 
Azərbaycanın ərazi bütövlüyünü bir daha dəstəkləyən 
obyektiv və ədalətli sənədin qəbul edilməsinə öz 
töhfəsini verəcək. Eyni zamanda inanıram ki, bizim Ispa-
niyaya səfərimiz, apardığımız müzakirələr biri-birimizi 
daha yaxından tanımağa, ölkələrimiz və xalqlarımız ara-
sında mövcud münasibətlərin inkişaf etdirilməsinə öz 
töhvəsini verəcək.

Bir daha Sizə minnətdarlığımı bildirirəm. Sağ olun.

“Strasburqda demokratiya ölüb”

www.elkhan-suleymanov.az
AŞPA-da hüquq və insan haqları komitəsinin üzvü El-

xan Süleymanovun bir neçə gün bundan əvvəl Avropa Şu-
rasının baş katibi Turbyern Yaqlanda, Avropa Şurası Par-
lament Assambleyasının prezidenti Jan-Klod Minyona və 
AŞPA-nın üzvlərinə göndərdiyi məktub dünya mediasında 
maraqla qarşılanıb. Azərbaycan qanunvericisinin almani-
yalı deputat Kristof Ştrasserin hazırladığı və 3 oktyabr 2012-
ci ildə AŞPA-nın plenar sessiyasında qəbul edilmiş “Siyasi 
məhbusların müəyyənləşdirilməsi” adlı məruzə layihəsinin 
müzakirəsindən sonra baş verənlərlə bağlı narahatlığını 
ifadə edən məktubla bağlı yazı "Wall Street Journal", "Bos-
ton Globe", "Bloomberg", Bizjournal.com.inc, "Focus" və 
digər mətbu orqanlarının və informasiya agentliklərinin 
rəsmi saytlarında dərc olunub. 

Həmin yazını sizə olduğu kimi təqdim edirik: 
Azərbaycanlı deputat Elxan Süleymanov Avropa 

Şurası Parlament Assambleyasına (AŞPA) ünvanladı-
ğı məktubunda alman məruzəçi Kristof Ştrasserin “Si-
yasi məhbusların müəyyənləşdirilməsi” məruzəsinin 
təsdiqlənməsi zamanı baş vermiş yanlış hesablamalar, 
eləcə də şantaj və təhdidlərlə bağlı öz narahatlıqlarını ifadə 
edərək, “Strasburqda demokratiyanın öldüyünü” bildi-
rir. Ötən həftə Assambleyanın plenar sessiyasında siyasi 
məhbusların müəyyənləşdirilməsindən bəhs edən həlledici 
bəndə dair səsvermə görünməmiş ən kiçik səs fərqi ilə, 89/89 
səslə rədd edilmişdir. Avropa Konvensiyasına əsasən, tərifi 
yeniləmək üçün çoxluğun olması lazım idi.

Süleymanov Avropa Şurasının Baş Katibi cənab Turbyern 
Yaqlanda və AŞPA üzvlərinə ünvanlanmış məktubunda 

qeyd etmişdir ki, “siyasi məhbus meyarlarının qəbul 
edilməsi ilə bağlı ziddiyyət və parçalanmanı nəzərə alsaq, 
nəticə siyasi, mənəvi və əxlaqi baxımdan Avropa Şurasının 
tarixində bir ləkə kimi xatırlanacaqdır.”

O, demokratik debatı “susdurmaq” üçün “Azərbay-
cana qarşı lobbiçilik fəaliyyəti aparmaqla”, “öz bitərəflik 
öhdəliklərini pozduqlarına” görə məruzəçi, eləcə də 
sosialistlər və liberalların rəhbərlərini qınamışdır.

Məktubda daha sonra siyasi fraksiyaların iclaslarında 
“adbaad siyahılar hazırlamağa”, “üzvləri indikativ səsvermə 
ilə düzəlişlərə qarşı səs verməyə təhrik etməyə” və “onla-
rı qrupdan qovulmaqla hədələməyə” görə Sosialistlərin 
rəhbəri Isveçli deputat Andreas Qrossu tənqid etmişdir.

Süleymanovun dediyinə görə, Almaniyanın nümayəndə 
heyəti iqtisadi çətinliklər yaşayan bəzi ölkələrin 
nümayəndələrini həlledici maliyyə dəstəyini geri çəkəcəkləri 
ilə hədələməklə, Ştrasserin məruzəsinin lehinə səs verməyə 
“məcbur etmişdir”. Süleymanov deyir ki, səsvermə “siyasi 
şantaj və hətta şəxsi təhdidlərlə” müşayiət olunmuşdur.

Ötən həftə AŞPA-nın plenar sessiyasında müzakirə 
zamanı bir çox deputatlar 20 il əvvəl Cənubi Afrikada 
yerləşən Namibiyada vətəndaş müharibəsində tətbiq edil-
miş “Nerqaard prinsipləri”nə əsaslanan siyasi məhbuslara 
dair Ştrasserin meyarlarını tənqid etmişdir. Digərləri Is-
lam ekstremizmi və ya terrorçuluq fəaliyyətlərinə görə itti-
ham edilənləri “siyasi məhbuslar” kimi təsnif etmək, eləcə 
də Avropa Insan Haqları Məhkəməsində həllini gözləyən 
məhkəmə işlərinə dair qabaqcadan qərar vermək risklərini 
vurğulayaraq, mənfi hüquqi və təsadüfi təcrübələr barədə 
xəbərdarlıq etmişlər.

Ştrasserin müzakirə zamanı “Məni düzgün başa dü-
şün, düzəliş qəbul edilsə, yanvarda mənim Azərbaycana 
qarşı məruzəm qəbul edilməyəcək” bəyanatını qeyd edən 

məktubda göstərilmişdir ki, 47 üzv dövlətin hamısına tətbiq 
edilə biləcək siyasi məhbus meyarları barədə həqiqi debat 
səmərəli şəkildə nüfuzdan salınmışdır, belə ki, plenar ses-
siyada “sanki siyasi məhbusun hüquqi tərifin hazırlanma-
sı ilə bağlı planlaşdırılmış müzakirələr deyil, Azərbaycan 
əleyhinə yönəlmiş qərəzli və nifrət dolu düşmən mövqelərin 
nümayişi keçirilirdi”.

Süleymanov “Avropa ilə müxtəlif sahələrdə əməkdaşlığı 
özünün prioriteti hesab edən və Avropanın enerji 
təhlükəsizliyinin təmin edilməsində strateji rol oynayan” 
müsəlman ölkəsinə qarşı ayrıseçkilik və ikili standartlarla 
bağlı qorxularını dilə gətirərək,  əlavə etmişdir ki, “onla-
rın yalnız öz haqqının müdafiəsində duran kiçik dünyəvi 
ölkəyə belə qəzəblənməsinin səbəbi mənim üçün sirr qalır.”

Assambleya sədri düzəlişlərə veto qoya biləcəyini elan 
etsə də – bəzi deputatlar bunu “siyasi baxımdan yanlış” 
təcrübə kimi şərh etdilər – məruzəyə edilmiş iki düzəliş 
plenar debata sadəcə bir saat qalmış Hüquq Məsələləri 
Komitəsi tərəfindən qəbul edilmişdir. Ilk düzəliş təsdiq et-
mişdir ki, Assambleya indiyə qədər siyasi məhbuslara dair 
meyarlar qəbul etməmişdir və ikinci düzəliş dəqiqliklə Av-
ropa Insan Haqları Konvensiyasında nəzərdə tutulduğu 
kimi, əsas hüquqlar və azadlıqların pozulmasının fərdi hal-
larını dəyərləndirən yeganə orqan olan Avropa Insan Haq-
ları Məhkəməsinin presedent hüququna istinad etməklə, 
köhnəlmiş Nerqaard meyarlarını əvəz etmişdir.

Həddindən artıq nadir haldır ki, Komitədə qəbul edil-
miş düzəliş sonra plenar iclasda rədd edilmişdir. Bəzi 
nümayəndələr bunu Komitə və plenar iclaslar arasındakı 
qısa vaxtda aparılmış güclü alman kampaniyası ilə izah 
etmişlər.

AVRONEST PA-da Azərbaycan nümayəndə 
heyətinin rəhbəri E.Süleymanovun AP-də 

Avropa Xalq Partiyası Siyasi qrupunun sədri 
Jozef Daula müraciəti

www.elkhan-suleymanov.az
Cənab sədr,
Azərbaycanın işğal edilmiş ərazilərində Ermənistan 

tərəfindən qondarma “Dağlıq Qarabağ Respublikası” 
adı altında formalaşmış işğalçı rejim dünyanın heç bir 
dövləti və beynəlxalq təşkilatlar tərəfindən tanınma-
mışdır, indiyədək işğalçı rejimin nəzarəti altında olan 
ərazilərdə keçirilmiş qondarma parlament və prezident 
seçkiləri qeyri-leqitim hesab edilmişlər.  

Qondarma “DQR” tərəfindən son “prezident 
seçkiləri” 19 iyul 2012-ci il tarixdə keçirilmişdir və AP-
nin EPP siyasi qrupunun üzvü xanım Eleni Teokarus 
Azərbaycanın işğal altında olan ərazilərinə səfər edərək, 
həmin “seçkiləri” izləmişdir.

Avropa Parlamentinin üzvünün Azərbaycanın ərazi 
bütövlüyü və sərhəd toxunulmazlığına hörmətsizlik nü-
mayiş etdirməsi ilə bağlı AVRONEST PA-da Azərbaycan 
nümayəndə heyəti Sizə məktub ünvanlamış və AP üz-
vünün bu hərəkətilə AI-Azərbaycan münasibətlərinə 
kölgə salmasını diqqətə çatdırmışdır.

Təəssüf hissi ilə bildirirəm ki, AP üzvü xanım Eleni 
Teokarus Azərbaycana qarşı növbəti bir təxribat hazır-
layır və cari ilin 16 oktyabrında qondarma “DQR”-də 
keçirilən “prezident seçkiləri”nin nəticələrinə dair “Seçki 
Müşahidə Missiyası” adından dəyirmi masa keçirməyi 
planlaşdırır.

AP üzvü xanım Eleni Teokarusun tanınmamış “DQR”-
də “prezident seçkiləri”ndə “Seçki Müşahidə Missiya-
sı” adından Azərbaycana qarşı planlaşdırdığı növbəti 
təxribatla bağlı aşağıdakıları bir daha diqqətinizə çatdır-
mağı vacib hesab edirəm:

1. Azərbaycan Respublikası Avropa Ittifaqı ilə 
əməkdaşlığa xüsusi önəm verir, Avropa ölkələrinin ener-
ji təhlükəsizliyinin təmin edilməsində vacib rol oynayır, 
Şərq Tərəfdaşlığı təşəbbüsünü müsbət qarşılayır və bu 
təşəbbüsü AI-Azərbaycan münasibətlərinin gələcək in-
kişafı baxımından vacib hesab edir, AVRONEST PA-nın 
təsisçilərindən biridir.

2. Digər ŞT dövləti olan Ermənistanın hərbi təcavüzü 
nəticəsində digər Azərbaycan ərazisinin 20 faizi, o 
cümlədən Dağlıq Qarabağ bölgəsi və  7 ətraf rayon iş-
ğal olunmuş, 1 milyona yaxın insan qaçqın və məcburi 
köçkün vəziyyətinə düşmüşdür. Işğal nəticəsində insan 
hüquqları kütləvi və kobud şəkildə pozulmuş, işğal edil-
miş ərazilərdə etnik təmizləmə siyasəti həyata keçirili-
miş, bölgədə humanitar böhran vəziyyəti yaranmışdır.

3. Azərbaycan ərazilərinin işğal edilməsi dünya 
ictimaiyyəti tərəfindən pislənmiş və qeyri-qanuni hesab 
edilmişdir. BMT Təhlükəsizlik Şurası və Baş Assamble-
yası, AŞPA, ATƏT, IƏT və digər beynəlxalq təşkilatlar 
tərəfindən qəbul edilmiş sənədlərdə Azərbaycanın 
beynəlxalq səviyyədə tanınmış sərhədlər çərçivəsində 
ərazi bütövlüyü birmənalı şəkildə dəstəklənmiş, işğal 
altrında olan ərazilərdən Ermənistan silahlı qüvvələrinin 
qeyd-şərtsiz çıxarılması, qaçqın və məcburi köçkünlərin 
öz vətənlərinə qayıtmaq hüququnun təmin edilməsi 
tələb edilmişdir.

4. Avropa Parlamenti Dağlıq Qarabağ münaqişəsi ilə 
bağlı obyektiv mövqe tutaraq, son iki ildə iki qətnamə 

qəbul etmişdir. Avropa Ittifaqının Cənubi Qafqaz stra-
tegiyasına dair 20 may 2010- cu il və AI-Azərbaycan 
Assosiasiya Sazişinə dair 18 aprel 2012-ci il tarixli 
qətnamələrində Ermənistanın silahlı qüvvələrinin işğal 
etdiyi ərazilərdən dərhal çıxması, qaçqın və məcburi 
köçkünlərin öz evlərinə qayıtması tələb edilmişdir.

Beləliklə, xanım Eleni Teokarus öz anti-Azərbaycan 
hərəkəti ilə beynəlxalq hüquq normalarına, beynəlxalq 
təşkilatların, o cümlədən Avropa Parlamentinin  
qərarlarında ehtiva edilmiş müddəalara qarşı çıxmış 
olur, Avropa Parlamentində təmsil etdiyi EPP qrupunun 
münaqişə ilə bağlı mövqeyini şübhə altına almış olur, 
bütövlükdə, 2012-ci il Nobel Sülh Mükafatı laureatı ol-
muş Avropa Ittifaqının və bu mükafatda payı olan AP 
üzvlərinin regional münaqişələrin, o cümlədən Dağlıq 
Qarabağ münaqişəsinin beynəlxalq hüquq normaları 
çərçivəsində həlli istiqamətində mövqeyinin israrlı və 
səmimi olmasına inamı azaldır.

Hörmətlə,
 
Elxan Süleymanov,
AVRONEST PA-da Azərbaycan nümayəndə 
heyətinin rəhbəri

Elxan Süleymanovun folklorşünas alim 
Seyfəddin Qəniyevə 60 illik yubileyi ilə 

bağlı təbrik məktubu

www.elkhan-suleymanov.az
Hörmətli Seyfəddin müəllim!
Sizi-görkəmli folklorşünas alimi, filologiya elmləri 

doktoru, professoru əlamətdar yubiley, anadan olmağı-
nızın 60 illiyi münasibətilə ürəkdən təbrik edir, Sizə uzun 
ömür, cansağlığı, ictimai əhəmiyyətli fəaliyyətinizdə 
uğurlar arzulayıram.

Fitri istedadınız, yüksək təşkilatçılıq bacarığınız 
sayəsində Siz nüfuzlu alim, pedaqoq kimi tanınmısı-
nız. Yüksək ixtisaslı elmi kadrların hazırlanmasında da 
xidmətləriniz əvəzsizdir.

Şirvan ədəbi, folklor, aşıq, muğam və pedaqoji mü-
hiti, övliyaları haqqında  tədqiqat işləriniz, kitablarınız, 
monoqrafiya və məqalələriniz daim diqqət və maraqla 
qarşılanmışdır. 1918-ci il Şamaxı soyqırımı, 1937-ci il 
repressiyalarının qurbanları haqqındakı əsərləriniz isə  
həqiqətən də tariximizin qaranlıq səhifələrinə işıq saç-
maqla yanaşı, Azərbaycan elminə dəyərli töhfələrdir.

Əminəm ki, bizim köməyimizlə bu yaxınlarda nəşr 
ediləcək yeni “Şirvanlı Aşıq Məmmədağa” adlı kitabınız 
da oxucuların ürəyincə olacaqdır.

Azərbaycan Yazıçılar Birliyinin və Aşıqlar Birliyi Idarə 
Heyətinin üzvü kimi Şirvan ədəbi mühitinin, misilsiz 
Şirvan aşıq məktəbinin təbliği sahəsində fəaliyyətiniz də 
ölçüyəgəlməzdir və böyük əhəmiyyət kəsb edir.

Hörmətli Seyfəddin müəllim, Siz həm də Azərbaycan 
Müəllimlər Institutu Şamaxı filialının direktor müa-
vinisiniz.  Ali məktəbin uğurlarında Sizin məhsuldar 

fəaliyyətinizin, alim kimi tövsiyələrinizin, ağsaqqal kimi 
məsləhətlərinizin rolu ölçüyə gəlməzdir.

Bir daha ad gününüz münasibətilə Sizi təbrik edir, 
ömrünüzün kamillik çağında Sizə xoşbəxtlik, elmi araş-
dırmalarınızda və pedaqoji fəaliyyətinizdə nailiyyətlər 
diləyirik.

Hörmətlə, 

Elxan Süleymanov,
Şamaxının millət vəkili

Azərbaycanlı deputat avropalı 
həmkarlarına müraciət etdi

Modern.az
Azərbaycanın AvroNest PA-dakı nümayəndə 

heyətinin rəhbəri Elxan Süleymanov Avropa Ittifaqının 
prezidenti Herman Van Rompeyə, Avropa Komissiya-
sının prezidenti Joze Manuel Barrozuya, Avropa Parla-
mentinin prezidenti Martin Şultsa, Avropa Parlamenti-
nin üzvlərinə müraciət edib. Modern.az-ın məlumatına 
görə, deputatın müraciətində deyilir:

- Hörmətli prezidentlər və həmkarlar,
Avropa Ittifaqının 2012-ci il Nobel Sülh mü-

kafatına layiq görülməsi qurumun Ikinci Dünya 
Müharibəsindən sonrakı 60 illik dövr ərzində Nobel 
komitəsinin qərarına görə Avropanın dirçəlməsi və 
inteqrasiya  prosesləri sahəsində uğurlarına verilən 
qiymətdir. Azərbaycanın AvroNest PA-da nümayəndə 
heyəti Avropa Ittifaqının kontinentdə və bütün dün-
ya miqyasında rolunun Nobel Komitəsi tərəfindən 
qiymətləndirilməsini dəyərəndirərək Avropa Ittifaqının 
rəhbərliyini və bütün AI rəsmilərini, o cümlədən Avro-
pa parlamentinin üzvlərini, Avropa Komissiyasını və  
AI-yə üzv ölkələrin yerli hökumətlərini bu ali mükafat 
münasibətilə təbrik edir. Avropa Ittifaqı uzun müddət 
ərzində kontinentdə uzunmüddətli sülhün bərqərar 
olması və möhkəmlənməsi, regional münaqişələrin 
tənzimlənməsində vacib rol oynamış, bu məqsədlə bir 
çox sülhməramlı əməliyyatlar həyata keçirmiş, özünü 
Avropa və beynəlxalq təhlükəsizliyin təmin edilməsində 
əhəmiyyətli güc mərkəzi kimi göstərmişdir. Bu mənada 
Nobel Komitəsinin kontinentdə yeni müharibələrin 

qarşısının alınması və vəziyyətin stabilləşdirilməsi 
sahəsində fəaliyyəti Avropa Ittifaqının mükafata layiq 
görülməsinə əsas olmuşdur. Belə ki, Nobel Komitəsi bu 
fikrə önəm verərək, AI-nin qeyd edilən sahədə əldə etdiyi 
uğurlarını diqqətə çatdırır və gələcəkdə bu istiqamətdə 
fəaliyyətin daha da genişləndirilməsinin vacibliyini 
vurğulayır. Azərbaycanın AvroNest PA-da nümayəndə 
heyəti Avropa Parlamentinin Azərbaycanın ərazi bütöv-
lüyünün bərpa olunması barədə 2010 və 2012-ci illərdə 
qəbul etdiyi iki qətnaməni təqdir edərək ümidvar  oldu-
ğunu bildirir ki, Avropa Ittifaqı tez bir zamanda Dağlıq 
Qarabağ münaqişəsinin sülh yolu ilə həlli prosesində öz 
iştirakını daha da aktivləşdirəcək, Azərbaycanın işğal 
altında olan ərazilərinin azad edilməsi,  münaqişənin 
bütövlükdə beynəlxalq hüquq normaları çərçivəsində 
tənzimlənməsi prosesində təcavüzkar dövlətə qarşı AP-
nin və beynəlxalq təşkilatların qətnamələrinin həyata 
keçirilməsində qətiyyət göstərəcəkdir. Biz hamımız Av-
ropa Birliyilə birlikdə dünyanın bu ən ali sülh mükafa-
tı ilə yalnız o zaman fəxr və qürur hissi daşıya bilərik 
ki, Avropa məkanında dondurulmuş münaqişələr, o 
cümlədən onlardan biri olan Dağlıq Qarabağ problemi 
tezliklə həll olunsun, məcburi köçkünlər öz vətənlərinə 
qayıdaraq təhlükəsiz yaşamaq haqlarını əldə etsinlər və 
bununla da Ermənistanın işğalı nəticəsində bir milyo-
na yaxın Azərbaycan vətəndaşının pozulmuş hüquqları 
bərpa olunsun!    



MÜSAHİBƏLƏR

Ən böyük amalım seçicilərə 
xidmət etməkdir 

22 dekabr 2011

“Xalq qəzeti”
Müsahibimiz millət vəkili, Azərbaycanda Vətəndaş 

Cəmiyyətinin Inkişafına Yardım Assosiasiyasının pre-
zidenti, Avropa Şurası Parlament Assambleyasında 
Azərbaycan nümayəndə heyətinin üzvü, Avronest Par-
lament Assambleyasının vitse-prezidenti Elxan Süley-
manovdur.

- Elxan müəllim, Şamaxı rayonu sakinlərinin millət 
vəkili kimi fəaliyyətinizin birinci ili geridə qaldı. Bu bir 
ili necə xarakterizə edərdiniz? Seçiciləriniz üçün nə edə 
bildiniz? 

- Millət vəkili kimi mən fəaliyyətimi əsasən iki 
istiqamətdə həyata keçirirəm. Bunlardan biri beynəlxalq 
əməkdaşlıq istiqamətində, digəri isə ölkənin ali qanunve-
ricilik orqanında Şamaxı rayonu əhalisinin nümayəndəsi 
kimi onların layiqincə təmsil edilməsi, hüquqlarının qo-
runması və mövcud problemlərinin həllinə nail olunma-
sı istiqamətində fəaliyyətdir. Bütün seçicilərin hüquqla-
rını qorumaq, problemlərini öyrənmək, onları narahat 
edən məsələləri müvafiq icra strukturları qarşısında 
qabartmaq və bu məsələlərin həllinə nail olmaq mənim 
prioritet saydığım vəzifələrdəndir. 

Ötən bir il ərzində ünvanıma yüzlərlə müxtəlif xarak-
terli seçici məktubları, ərizə və şikayətlər daxil olmuş-
dur. 2010-cu il noyabr ayının 30-dan 2011-ci il noyab-
rın 30-dək ümumilikdə 856 yazılı müraciət edilmişdir. 
Həmin müraciətlərdən 225-i sosial problemlər, 278-i iq-
tisadi problemlər, 353-ü isə maddi yardım istəyi də daxil 

olmaqla digər problemlərlə əlaqədar olmuşdur.
Təbii ki, seçicilər həm də şifahi müraciətlər etmişlər. 

Ötən müddətdə seçicilər mənə 452 şifahi müraciət 
etmişlər. Daxil olmuş bütün müraciətlər diqqətlə araş-
dırılmış və hər biri barədə müvafiq tədbirlər görülmüş-
dür. Belə ki, 169 ərizə ilə əlaqədar aidiyyəti üzrə müva-
fiq orqanlara sorğu ilə müraciət olunmuşdur ki, həmin 
müraciətlərin 15-i hazırda icra olunmaq ərəfəsindədir, 
qalan 154 müraciət isə aidiyyatı üzrə orqanlardadır və 
nəticəsi barədə hələlik cavab verilməmişdir.

Vətəndaşlar tərəfindən edilmiş 156 müraciət hüquq 
normaları ilə müəyyən edilməyən hallara dair olduğu 
səbəbindən əsassız sayılmış və bu barədə müraciət etmiş 
şəxslərə müvafiq izahat verilmişdir.

Ötən dövr ərzində seçicilər tərəfindən edilmiş 22 
müraciət müsbət həll olunmuşdur. Müsbət həllini tap-
mış problemlər aşağıdakılardır: Şamaxı rayonu, Sabir 
qəsəbə sakini Rahim Musayevə məxsus zəbt olunmuş 
torpaq sahəsi qanunvericiliyə müvafiq olaraq geri alı-
naraq vətəndaşın istifadəsinə verilmişdir; Sabir qəsəbə 
sakini Şıxıyev Əvəz Şıxı oğluna məxsus torpaq sahəsinə 
qanunvericiliyə müvafiq olaraq şəhadətnamə alınma-
sında yardım göstərilmişdir; Göylər kənd sakini Fizuli 
Həsənova ona məxsus həyətyanı sahəyə qanunvericiliyə 
müvafiq olaraq şəhadətnamə alınmasında yardım 
edilmişdir; Şamaxı şəhər sakini Mələk Dəmirovaya 
qaz sayğacı ilə bağlı probleminin həllində köməklik 
göstərilmişdir; Məlhəm kənd sakini Səidə Mahmudova-
nın iki məktəbyaşlı oğlu məktəbli forması və lazımi dərs 
vəsaitləri ilə təmin edilmişdir; Şamaxı şəhər sakini Riz-
van Mayılova əməliyyat olunması üçün maddi yardım 
olunmuşdur  və s.

Köməkçilərim tərəfindən 73 seçici qəbul olunmuş 

və edilən müraciətlərə baxılmışdır. Mütəmadi ola-
raq rayon mərkəzində yerləşən qərargahımda Şamaxı 
sakinlərinə hüquqi yardım göstərilməsi işi təşkil olun-
muşdur. Bu dövr ərzində hüquqşünaslar tərəfindən 
85 nəfərə hüquqi məsləhətlər verilmiş, müraciətlərlə 
əlaqədar 20 vətəndaşın işi ilə bilavasitə məşğul olunmuş 
və problemləri müsbət həll edilmişdir. 

Mən bu bir ildə həmişə çalışmışam ki, seçicilərimlə 
daha çox birgə vaxt keçirim, problemləri ilə tanış olum 
və onların həlli yollarının tapılmasında onlara köməklik 
göstərim. 

- Məlumdur ki, seçicilərlə ünsiyyət millət vəkilinin 
fəaliyyətinin mühüm tərkib hissəsidir. Bu vacib 
komponentdən istifadə edə bildinizmi?

- Ötən dövr ərzində 14 dəfə seçicilərlə, o cümlədən 
29.12.2010 və 30.12.2010-cu il tarixlərində yeni il 
münasibətilə Şamaxı seçiciləri ilə, 17.02.2011-ci il 
tarixində Şamaxı şəhərində yerləşən institut və kolleclərin 
müəllim və tələbə kollektivləri ilə, 07.03.2011-ci il 
tarixində qəhrəman və çoxuşaqlı analarla, 07.05.2011-ci 
il tarixində müharibə veteranları ilə görüşlər keçirmişəm 
və seçicilərin təklif və problemlərini dinləmişəm. 

Ümumiyyətlə, 25 dəfə Şamaxı seçiciləri ilə kütləvi 
görüşlər, həmçinin mətbuat konfransı və brifinq keçiril-
mişdir. O cümlədən, - 14.03.2011-ci il tarixində Şamaxı 
şəhərində "Şamaxı soyqırımı (1918-ci il)" mövzusunda 
beynəlxalq elmi - praktik konfrans keçirilmiş və eyni 
adlı kitabın təqdimat mərasimi olmuşdur. Tədbirdə 
Almaniya Parlamentinin və Avropa Şurası Parlament 
Assambleyasının üzvü (2005-2009), professor Haqqı 
Kəskin, AŞPA-nın fəxri deputatı, Qərbi Avropa Ittifaqı 
Assambleyasının fəxri prezidenti Stef Qoris, ispaniyalı 
senatorlar Almodobar Aqustin, Diaz Arkadio, Italiya se-

natoru, AŞPA-nın üzvü Nessa Pasquale, Almaniya Bun-
destaqının deputatı, AŞPA-nın üzvü Karin Strenz, Alma-
niya Bundestaqının sabiq üzvü, Almaniya-Azərbaycan 
Dostluq Cəmiyyətinin sədri Eduard Lintner, finlan-
diyalı jurnalist, ATƏT-in parlament Assambleyasının 
üzvü Esa Tuominen, italiyalı jurnalist Roberto Jumba-
rello Kobalyero, eləcə də Azərbaycanın Insan Hüquq-
ları üzrə müvəkkili Elmira Süleymanova, Azərbaycan 
Respublikası Milli Məclisinin bir sıra deputatları, elm 
xadimləri, ziyalılar və digər qonaqlar da iştirak etmişlər. 
21.05.2011-ci il tarixində S.Ə. Şirvaninin qəbirüstü 
abidəsinin yenidən bərpası və açılışı ilə əlaqədar tədbir 
keçirilmişdir; mənim təşəbbüsüm və "Söz Azadlığını 
Müdafiə Fondu"nun təşkilatçılığı ilə Şamaxıda görkəmli 
satirik şair M.Ə.Sabirin yaradıcılığına dair bədii qiraət 
müsabiqəsi keçirilmiş, müsabiqənin qalibləri müka-
fatlandırılmışlar. Şamaxı rayon mədəniyyət evində 
keçirilən "Sabir günləri"ndə rayon ziyalıları ilə yana-
şı, Bakıdan dəvət olunmuş tanınmış qələm ustaları və 
alimlər də iştirak etmişlər.

- Elxan müəllim, Sizin təşəbbüsünüz və təşkilat-
çılığınızla bir sıra xeyriyyə tədbirləri də keçirilib. Bu 
tədbirlər barədə də məlumat verməniz yerinə düşərdi...

- Mədəni irsimizə, gənc nəslə və yaşlı nəslə qayğı 
mənim üçün əsas istiqamətlərdir. Ötən il 67 xeyriyyəçilik 
tədbiri keçirmişəm. Bunların sırasında aşağıdakıları 
qeyd edə bilərəm: yeni il münasibəti ilə Şamaxı şəhərinin 
bütün uşaq bağçalarında tərbiyə alan uşaqlara yeni il 
hədiyyələri verilmişdir; Novruz bayramı münasibətilə 
bütün şəhid ailələrinə bayram sovqatları verilmişdir; 8 
Mart Qadınlar Günü münasibətilə qəhrəman analara 
hədiyyələr verilmişdir; 9 May Qələbə Günü münasibətilə 
Böyük Vətən müharibəsi veteranlarına hədiyyələr ve-

rilmişdir; Azərbaycan Kooperasiya Universitetində və 
Şamaxı Texniki Kollecində təhsil alan bir tələbənin illik 
təhsil haqqı ödənilmişdir. 

29.12.2010-cu il tarixində Şamaxı rayonunun Məlhəm 
kəndində böyük mütəfəkkir şairimiz Xaqaninin abidəsi 
ucaldılmış və bununla əlaqədar tədbir keçirilmişdir; ta-
nınmış Şirvan aşığı Aşıq Şərbətin "Azərbaycanım" adlı 
şeirlər kitabı çap olunmuş, 07.05.2011-ci il tarixində kita-
bın təqdimat mərasimi keçirilmişdir. 

4 nəfər tələbəyə, Şamaxı Humanitar Kollecinin 
tələbələri - Rəşidova Ayşən Elşən qızına və Isgəndərov 
Ilham Ismayıl oğluna, həmçinin Azərbaycan Müəllimlər 
Institutunun Şamaxı filialının tələbələri - Gülalıyev 
Fikrət Kərim oğlu və Abdullayeva Süsən Qadir qızına 
hər birinə ayda 100 manat olmaqla təsis etdiyim Xaqani 
və Sabir təqaüdləri verilir; bu il ali məktəblərə keçirilən 
qəbul imtahanlarında 600-dən yuxarı bal toplayaraq 
tələbə adını qazanmış 6 şamaxılı gəncin hər birinə - Al-
tay Kərimli, Göyçək Vəliyeva, Gülnarə Orucova, Ceyhun 
Isgəndərov, Əzizalı Ağayev və Cavidan Isgəndərova 
100 manat təqaüd verilmişdir və onlara təhsil aldıqla-
rı 4 il ərzində hər ay 100 manat təqaüdün ödənilməsini 
öhdəmə götürmüşəm. 

Qafqaz Universitetinin bakalavr pilləsini bitirərək 
Almaniyanın Flensburq Universitetinin Avropaşünas-
lıq fakültəsinə daxil olan Şamaxı sakini Cəlal Kərimova 
1000 avro pul mükafatı vermişəm və onun magistratu-
ra təhsili alacağı iki il ərzində təhsilinə mane olmadan 
Almaniyada aylıq məvacibi 1000 avro olan işlə təmin 
edilməsinə yardım göstərəcəyəm; M.Ə.Sabir yaradıcılı-
ğına həsr edilmiş bədii qiraət müsabiqəsinin qalibi olmuş 
12 şagirdə hədiyyələr verilmiş və onlara təqaüd təyin 
olunmuşdur; 1991-ci ildən bəri 18 oktyabr-Müstəqillik 

Günündə anadan olan 15 uşaq və gəncin hər birinə bay-
ram münasibətilə pul mükafatı və qiymətli hədiyyələr 
təqdim edilmişdir. Mədrəsə kəndində bir neçə evin 
dam örtüyünün yenilənməsinə yardım göstərilmişdir. 
Mənim təşkilatçılığımla Şamaxıda bədii özfəaliyyət an-
samblı yaradılmışdır. Mayın 24-də Şamaxı rayonun-
da Azərbaycanda Vətəndaş Cəmiyyətinin Inkişafına 
Yardım Assosiasiyasının və Söz Azadlığını Müdafiə 
Fondunun təşkilatçılığı ilə M.Ə.Sabirin yaradıcılığına 
həsr olunmuş Bədii Qiraət Müsabiqəsi keçirilmişdir. 
Müsabiqənin münsiflər heyətində kinorejissor Tofiq Is-
mayılov, əməkdar artist Ağalar Bayramov, filoloqlar 
Asif Hacılı və Nadir Abdullayev, xalq şairi Musa Yaqub 
kimi Azərbaycanın sayılan ziyalıları yer almışdır. 2011-
ci il mart ayının 1-də start verilən müsabiqədə Şamaxı 
rayonunun təhsil müəssisələrinin şagird və tələbələri 
iştirak etmişlər. Qaliblərə mənim tərəfimdən qiymətli 
hədiyyələr təqdim olunmuş, onlara pul mükafatı, kitab-
lar və diplomlar verilmişdir. Bununla yanaşı, 10 nəfər 
qalibin hər birinə Sabirin 150 illik yubileyinədək 50 ma-
nat təqaüd verilməsi nəzərdə tutulmuşdur. 

Eyni zamanda, assosiasiya Söz Azadlığını Müdafiə 
Fondu ilə birlikdə Sabir yaradıcılığına həsr olunan 
ümumrespublika bədii qiraət müsabiqəsinə start ver-
mişdir. Bununla bağlı təşkilat komitəsi yaradılmışdır. 
Müsabiqəyə 2012-ci ilin may ayında Şamaxıda yekun vu-
rulacaqdır; - 11.08.2011-ci il tarixində Göylər kəndində, 
12.08.2011-ci il tarixində Mədrəsə kəndində dindarlar 
üçün iftar süfrəsi açılmışdır; 30.08.2011-ci il tarixində 
Ramazan bayramı günündə Qarabağ müharibəsi və 20 
Yanvar şəhidlərinin ailələrinə, eləcə də Ikinci Dünya 
müharibəsi iştirakçılarının ailələlərinə bayram sovqatı 
paylanmışdır. Tədbir çərçivəsində 130-dan artıq ailəyə 

bayram sovqatı təqdim edilmişdir; 6 noyabr 2011-ci il 
tarixdə Qurban bayramı münasibətilə bir çox ailələrə 
bayram sovqatı verilmişdir.

- Elxan müəllim, Sizi qabaqlayaraq dəstəyiniz və 
təşkilatçılığınızla keçirilən daha bir xeyriyyə tədbiri haq-
qında - Qalaybuğurt kəndindəki toy barəsində ətraflı 
danışmağınızı istərdik... 

- Həmin toy mərasimi 7 iyul 2011-ci il tarixində keçiril-
mişdir. Qalaybuğurt kənd sakinləri Qarabağ müharibəsi 
əlili Mərdan Hacıyevin oğlu Bəhlulun və Ramilənin bu 
toy mərasimi milli adət-ənənələrə uyğun olaraq təşkil 
edilmişdir. Rayon mərkəzindən 35 kilometr aralıda dağ-
lıq ərazidə yerləşən kənddə keçirilən toy mərasimində 
Belçika-Azərbaycan parlamentlərarası işçi qrupunun 
rəhbəri Filipp Blanşar başda olmaqla 5 nəfər belçika-
lı deputat, eləcə də Milli Məclisin deputatları Qənirə 
Paşayeva, Əli Hüseynli, Xanhüseyn Kazımov, Rövşən 
Rzayev, Azər Kərimli, rayon icra hakimiyyətinin başçısı 
Asif Məmmədov, rayon ziyalıları, yerli sakinlər iştirak 
etmişlər. Beş yüz nəfərin iştirak etdiyi mərasimdə çıxış 
edən deputatlar yeni ailə quran bəy və gəlinə xeyir-dua 
vermiş, onları təbrik edərək xoşbəxtlik diləmişlər. 

Belçika-Azərbaycan parlamentlərarası işçi qrupu-
nun rəhbəri Filipp Blanşar çıxışında ilk dəfə olaraq bu 
cür toyda iştirak etdiyini və mərasimdə Azərbaycanın 
milli adət-ənənələri, yeməkləri ilə yaxından tanış oldu-
ğunu bildirmiş və bu xeyriyyə tədbirinin təqdirəlayiq 
olduğunu qeyd etmişdir. F. Blanşar xüsusilə də toyun 
Qarabağ müharibəsi əlilinin övladları üçün edildiyinin 
necə əhəmiyyətli olduğunu vurğulamaqla Vətən uğrun-
da məhrumiyyətlərdən keçmiş insanlara bu səviyyədə 
qayğı göstərilməsini yüksək qiymətləndirmişdir. Toyda 
Azərbaycanın bir sıra tanınmış müğənniləri çıxış etdilər.

2011-ci il noyabrın 5-də isə Qalaybuğurt kəndində Qa-
rabağ müharibəsi əlili Mərdan Hacıyevin yeni ailə həyatı 
qurmuş oğlu Bəhlul Hacıyev üçün mənim təşəbbüsüm 
və dəstəyimlə ilə inşa edilmiş evin açılışı olmuşdur. 
Açılış mərasimində Şamaxı Rayon Icra Hakimiyyətinin 
başçısı Asif Məmmədov və Belçika-Azərbaycan 
parlamentlərarası dostluq qrupunun rəhbəri Filipp 
Blanşar, eləcə də kənd camaatı, rayon ictimaiyyətinin 
nümayəndələri iştirak etmişlər. F. Blanşar gənc ailəyə 
hədiyyələr təqdim etmişdir.

 - Mətbuatda belə bir məlumat verildi ki, Belçikada 
Azərbaycanın görkəmli şairi M.Ə.Sabirə abidə ucaldıla-
caq. Bu ideya necə meydana gəldi və abidənin açılışı nə 
vaxta planlaşdırılır?

- Bildiyiniz kimi, 4-8 iyul 2011-ci il tarixində mənim 
dəvətimlə Filipp Blanşarın rəhbərliyi altında Belçika-
Azərbaycan parlamentlərarası əlaqələr üzrə işçi qru-
punun 5 nəfər üzvündən ibarət nümayəndə heyəti 
Azərbaycan Respublikasına səfər etmiş, səfər çərçivəsində 
həmçinin Şamaxı Rayon Icra Hakimiyyətinin başçı-
sı Asif Məmmədovla görüşmüşdür. Görüş zamanı 
Azərbaycanın Şamaxı və Belçikanın Thuin şəhərlərinin 
qardaşlaşması haqqında razılıq əldə edilmişdir. Daha 
sonra mən Azərbaycan-Belçika parlamentlərarası 
əlaqələr üzrə işçi qrupunun rəhbəri olaraq 26-28 avqust-
da Belçikaya səfər etdim. Səfər zamanı cənab Blanşarın 
mer olduğu Thuin şəhərində Azərbaycanın böyük şai-
ri M.Ə.Sabirin anadan olmasının 150 illiyi münasibəti 
ilə heykəlinin qoyulması üçün yer müəyyən edildi 
və "Sabir günü"nün qeyd olunması ilə bağlı tədbirlər 
planı müzakirə olundu. Azərbaycanın xalq rəssamı, 
heykəltəraş Natiq Əliyev artıq layihə üzərində işi başa 
çatdırıb və hazırda abidənin üzərində işləyir. Ümidva-

ram ki, gələn il heykəlin açılış mərasimi keçiriləcək.
 Söhbətimizin sonunda demək istərdim ki, hələ qarşı-

da görüləcək işlər və həllini gözləyən problemlər çoxdur. 
Bütün bunlar dünənin, bugünün problemləri deyil, illərlə 
yığılıb qalmış problemlərdir. Bəzən onların həllində 
maneələrə də rast gəlirik. Təəssüflər olsun ki, Şamaxı-
nın problemləri ilə bağlı müvafiq strukturlara etdiyim 
müraciətlərə bir sıra hallarda etinasızlıq və laqeydliklə 
yanaşılmış, bəzən isə heç bir cavab verilməmişdir. Lakin 
belə münasibət məni ruhdan salmır, həyat davam edir və 
millət vəkili kimi mənim ən böyük amalım seçicilərimə 
xidmət etməkdir. Mən həmişə bu amala sadiq qalaca-
ğam.

Müsahibəni qələmə aldı: Tahir AYDINOĞLU 

Elxan Süleymanov: “Avronestin Bakı 
sessiyasında siyasi hədəflərə nail olundu”

06.04.2012

Sia.az
“Azərbaycan nümayəndə heyəti Avronest Parla-

ment Assambleyasının Avropa Ittifaqından birinci dəfə 
kənarda keçiriləcək plenar sessiyasına Azərbaycanın 
ev sahibliyi etməsi məsələsində uğur qazandı. Bu siya-
si tapşırığı uğurla başa vurmaq məsuliyyəti böyük idi, 
həm Avropa, həm də Şərq Tərəfdaşlığı ölkələrində ic-
timai fikrin gözləntiləri bundan da böyük idi”. SIA-nın 
xəbərinə görə, bunu Avronest Parlament Assambleya-
sında Azərbaycan nümayəndə heyətinin rəhbəri Elxan 
Süleymanov qurumun Bakıda keçirilən ikinci sessiyası 
barədə danışarkən deyib. O, qeyd edib ki, Azərbaycan 
nümayəndə heyəti mühüm siyasi nəticələri hədəf götürən 
və eyni zamanda, qonaqlarına yüksək qonaqpərvərlik 
və ölkənin çiçəklənən iqtisadi və sosial inkişafına şahid 
olmaq imkanı təklif edən yeni istiqamət müəyyən etmək 
iddiasını gizlətmirdi. Belə ki, siyasi hədəflərə nail olun-
du, müxtəlif komitələrdə bütün qətnamələr qəbul edil-
di: “2011-ci ildə Strasburq sessiyasından sonra qəti siyasi 
maneələr qalırdı, lakin Bakıda keçirilən sessiyada Av-
ropa Ittifaqına 15 üzv dövlətlə birgə, 168 iştirakçı güclü 
və rəsmi qərarlar qəbul etmək üçün zəruri stimulu tap-
dılar. Bu isə davamlı Şərq-Qərb əməkdaşlığında irəliyə 
doğru mühüm addımlar atıldığını göstərir. Sessiyanın 
ilk günü, bazar ertəsi aprelin 2-də, iştirakçıların böyük 
razılığı ilə bütün komitə iclasları qətnamə layihəsinin 
qəbul edilməsi ilə nəticələndi. Prosedur Qaydaları üzrə 
Işçi Qrupunda Azərbaycan nümayəndə heyətinin xüsu-

si müraciəti əsasında 16-cı maddənin 5-ci hissəsi silindi. 
Bu maddə istənilən Şərqi Avropa Tərəfdaşına “ölkəsinin 
mühüm marağına qarşı” qəbul ediləcək istənilən qərara 
de-fakto vetonu təmin edirdi. Bütün əvvəlki iclaslarda 
Ermənistan nümayəndə heyəti siyasi məsələnin həll 
edilməmiş Dağlıq Qarabağ münaqişəsi ilə bağlı olduğu 
hər vəziyyətdə bu maddədən sui-istifadə edirdi. Bakıda 
işçi qrupunun qərarı sayəsində Dağlıq Qarabağ möv-
zusu artıq tabu deyil, lakin zəruri hallarda nəzərdən 
keçiriləcək və müzakirə ediləcək. Şübhəsiz, bu nəticə 
Azərbaycan üçün irəliyə doğru böyük addım idi”.

E. Süleymanov eyni zamanda Bakı sessiyasında 
qəbul olunan qərarlara da toxunub: “Digər maddələr 
də yenidən nəzərdən keçirilməli idi və Bakıda işçi qru-
pun mandatının daha bir il uzadılmasına qərar verildi. 
Belarus üzrə işçi qrupunda mühüm qərar qəbul edilib 
ki, bu da Avronest PA-da Belarusun tam heyətlə iştirakı 
tam üzvlük bir fakt olanadək davam edəcək. Işçi qru-
puna əsasən, şərtlər bu mərhələdə həyata keçirilmir, 
lakin məsələyə baxılma qərarının davam etdirilməsi 
Şərqi Avropa Tərəfdaşları qrupunun altıncı üzv ölkəyə 
Bakı tərəfdən mühüm müsbət ismarıcını verir. Iqtisa-
di Inteqrasiya Komitəsi öz qətnaməsini qəbul etdi və 
2012-ci ilin payızında Qəbələdə seminar və ya konf-
rans təşkil edilməsi təklif olundu. Enerji Təhlükəsizliyi 
Komitəsində qəbul edilmiş qətnamə təchizat və da-
vamlılıq təhlükəzisliyini vurğulayaraq AI və Şərqi Av-
ropa Tərəfdaşları arasında enerji təhlükəsizliyi üzrə 
dialoqu dəstəkləməyi və gücləndirməyi tövsiyə edir. 
Azərbaycanın millət vəkili Fuad Muradov 2012-ci ilin so-
nunda Brüsseldə beynəlxalq ekspertlər və mühəndislərin 
iştirakı ilə enerji sahəsində yeniliklər barədə seminarın 
təşkil edilməsini təklif etdi. Bu təklif isti qarşılandı, çün-

ki bu, Azərbaycan tərəfinin AI həmkarları ilə bu sahədə 
təcrübə və biliklərini bölüşməyə hazır olmasını sübut 
edir”.

Millət vəkili bildirib ki, dünyəvilik və tolerantlıq mo-
deli olan Azərbaycan öz infrastrukturunu yeniləyərək 
və iqtisadi şaxələndirmə proseslərinə cəlb olunaraq, 
güclü iqtisadiyyat qurub: “Inanıram ki, bu gün Bakının 
Brüsseldən kənarda ilk Avronest sessiyasına ev sahibli-
yi etməsi təsadüf deyil və tezliklə “Eurovision” mahnı 
müsabiqəsinə də ev sahibliyi edəcək. Plenar sessiyanın 
bağlanışında Azərbaycan nümayəndə heyətinin adından 
Assambleyanın həmsədrlərinə xatirə hədiyyəsi təqdim 
edildi. Azərbaycan xalçası üzərində toxunmuş Avro-
pa Ittifaqının bayrağı Avropa Ittifaqı və Şərqi Avropa 
Tərəfdaşları arasında güclü dostluq əlaqələri və səmimi 
əməkdaşlığın yüksək səviyyədə olmasının rəmzi kimi 
Avropada Şərq-Qərb əməkdaşlığı tarixinə öz möhürü-
nü vuraraq Bakıda bu beynəlxalq tədbirin tam uğurunu 
ifadə edirdi”.

Elxan Süleymanov: “Ermənistan Avronest 
PA-nın fəaliyyətinin iflic vəziyyətinə 

salınmasında maraqlıdır” - MÜSAHİBƏ
09.04.2012

APA
“Ermənilər artıq bizimlə sivil mübarizədə uduzduqları-

nı başa düşüblər”
Bakı. Rəşad Süleymanov - APA. Azərbaycanın Av-

ronest Parlament Assamleyasındakı (PA) nümayəndə 
heyətinin rəhbəri, millət vəkili Elxan Süleymanovun APA-
ya müsahibəsi.

- Avronest Parlament Assamleyasının Bakı sessiyasının 
nəticələrindən razı qaldınızmı?

- Nəinki mən, hətta sessiyaya qatılmış çoxsaylı 
nümayəndələr Avronest PA-nın Bakı şəhərində keçirilmiş 
ikinci sessiyasının işini yüksək qiymətləndirdilər. Bakı ses-
siyası sübut etdi ki, üzv dövlətlər arasında mövcud hər 
hansı bir problem, siyasi iradə olarsa Avronestin məhsuldar 
işinə mane olmaq iqtidarında deyil. Biz, Azərbaycan 
nümayəndə heyəti olaraq, hər zaman Avronest PA-nın 
fəaliyyətinə ciddi yanaşmışıq və gələcəkdə də bu qurumun 
uğurlu fəaliyyəti üçün əlimizdən gələni edəcəyik.

- Bakıdan qayıdaraq mətbuat konfransı keçirən 
Ermənistanın Avronest PA-da nümayəndə heyətinin 
üzvləri bir sıra gözlənilməz açıqlamalar verdilər...

- Bəli, həmişə olduğu kimi, bu dəfə də erməni 
həmkarlarımız çirkin mübarizə vasitələrinə əl atdılar. 
Elə sessiya zamanı Ermənistan nümayəndə heyəti işti-
rakçılar arasında anti-Azərbaycan xarakterli 3 kitab yay-
mışdı, özlərinə siyasi dividend qazanmaq naminə geniş 
və qeyri-obyektiv şərhlər vermişdi. Hətta Azərbaycan 

tərəfinin onları yüksək səviyyədə qarşılanmasını 
siyasiləşdirərək azərbaycanlıların torpaq itkisiylə barışdı-
ğını qeyd etmişdilər. Bu yanaşma subyektiv olmasıyla ya-
naşı, Azərbaycan tərəfinin ölkə daxilində nüfuzuna xələl 
yetirilməsinə yönəlmişdir. Belə nəticə çıxarmaq olar ki, 
Ermənistan tərəfi Azərbaycan tərəfinin radikallaşmasında, 
bununla da Avronest PA-nın bundan sonrakı fəaliyyətinin 
iflic vəziyyətinə salınmasında maraqlıdır. Lakin bütün bu 
cəhdlərə baxmayaraq, Azərbaycan Avronest PA-nın bun-
dan sonra da uğurlu fəaliyyəti üçün əlindən gələni etməkdə 
israrlıdır. Biz həmişə tərəfdaşlarımızla sivil münasibətlərə 
üstünlük verəcəyik.

- Ermənilərin bu addımını nə ilə izah edirsiniz?
- Düşünürəm ki, ermənilər artıq bizimlə sivil müba-

rizədə uduzduqlarını başa düşüblər. Bizim hər uğurumuz 
onlarda böyük nifrətlə qarşılanır. Onların da bacardıqları 
yalandır və bundan geninə-boluna istifadə edirlər. Fevral 
ayında Yerevanda Avronest PA-nın Sosial komitəsinin icla-
sı keçirildi. Ermənilərin də uğur qazanmaq üçün şansı var 
idi. Lakin onlar o iclasdan da öz məqsədləri üçün istifadə 
etdilər - ev sahibləri iclas iştirakçılarını əsas etibarilə 
beynəlxalq hüquq və bir sıra BMT qətnamələrinə tamamilə 
zidd olan çıxışçılar, tarixi faktları saxtalaşdıran xəritələr və 
şəkillərlə əhatə etdilər. Onlar Azərbaycanın işğal edilmiş 
ərazilərinin Ermənistanın bir hissəsi kimi təqdim edildiyi 
xəritənin olduğu otaqlarda daim iclaslar keçirirlər. Əlbəttə, 
Sosial komitənin iclası keçirilən zalda belə bir xəritə yox idi 
və ola da bilməzdi, əks təqdirdə bizim nümayəndələrimiz 
iclasda iştirak etməzdilər. Lakin Ermənistan daimi ola-
raq Azərbaycan ərazilərini öz xəritələrində beynəlxalq 
prinsiplərə zidd göstərir və belə xəritələrə Ermənistanın 
hər yerində və müxtəlif mənbələrdə rast gəlmək olar.

Elxan Süleymanov: "Avronest PA böyük 
gələcək vəd edən təşkilatdır"

arpel 2012

“Milli Məclis” jurnalı
“Milli Məclis” Analitik Informasiya Jurnalının mart-

aprel sayında Elxan Süleymanovun geniş müsahibəsi dərc 
edilmişdir.

Elxan Süleymanov: 
"Avronest PA böyük gələcək vəd edən təşkilatdır"
Müsahibimiz Milli Məclisin deputatı, Avronest Parla-

ment Assambleyasın-da Azərbaycan nümayəndə heyəti-
nin rəhbəri, Avropa Şurası Parlament Assambleyasının 
üzvü, Azərbaycan-Belçika parlamentlərarası əlaqələr üzrə 
işçi qrupunun rəhbəri Elxan Süleymanovdur.

-14-15 sentyabr 2011-ci il tarixdə Strasburqda Avronest 
PA-nın ilk sessiyası keçirildi və bu sessiyada qərara alındı 
ki, Avronest PA-nın ikinci plenar sessiyası Azərbaycanda 
keçirilsin...

- Qeyd edək ki, Avronest PA-nın təsis konfransından 
bir müddət sonra  Ermənistan  nümayəndə  heyəti Av-
ronest PA-nın ilk sessiyasını müstəqilliklərinin 20 illiyi 
ərəfəsində - sentyabrın sonlarında Yerevanda keçirilməsini 
təklif etmişdilər. Biz dərhal  bu  təkliflə bağlı Avronest PA 
rəhbərliyinə məktubla müraciət etdik, Ermənistanın işğalçı 
dövlət olmasını bir daha onların nəzərinə çatdırdıq və bu 
səbəbdən də bu təklifin əleyhinə olduğumuzu bildirdik. 
Bizim səylərimiz nəticəsiz qalmadı. Büronun 21 iyun tarixli 
iclasında qurumun plenar sessiyasının keçirilməsi ilə bağ-
lı müzakirələr zamanı Ermənistan nümayəndə heyətinin 
təklifi heç müzakirələrə belə çıxarılmadı. Ilk sessiyanın 
Strasburqda keçirilməsi barədə qərar qəbul olundu, quru-

mun 2012-ci ildə növbəti sessiyasının keçirilməsi ilə bağlı 
Azərbaycan nümayəndə heyətinin təklifi müzakirə edildi.

 Müzakirələr zamanı antiazərbaycan mövqeden çı-
xış edən bir sıra deputatlar ciddi müqavimət göstərərək, 
növbəti sessiyanın Azerbaycanda keçirilməsinin qarşı-
sını almağa çalışırdılar. Büronun qeyd edilən iclasında 
məsələ hell edilməsə da, ikinci plenar sessiyanın Bakıda 
keçirilməsinə dair qərar büronun 14 sentyabr 2011-ci ilde 
keçirilmiş iclasında qəbul edildi.

Beləliklə, Avronest PA-nın plenar sessiyası Şərq 
tərəfdaşlığı ölkələri içərisində ilk dəfə Azərbaycanda keçi-
rildi. Sessiya zamanı Avronest PA-nın Avropa Ittifaqının 15 
üzv ölkəsini təmsil eden 160-dan artıq qonaq Bakıya səfər 
etdi. Şərq tərəfdaşlığı ölkələri sırasında məhz Azərbaycanın 
seçilməsi bizim böyük siyasi uğurumuzdur. Avropa Ittifa-
qının Genişlənmə və Avropa Qonşuluq Siyasəti üzrə ko-
missarı cənab Ştefan Fülenin iştirakını, plenar iclas zama-
nı Avropa Parlamentinin prezidenti cənab Martin Şultsun 
sessiya iştirakçılarına video-müracieəini Avropa Ittifaqmm 
Avronest PA-nın Bakı sessiyasına verdiyi xüsusi önəm kimi 
qəbul etmək olar.

Azərbaycan Pespublikasının Prezidenti cənab Ilham 
Əliyevin Avronest PA-nın həmprezidentlərini və büro 
üzvlərini qəbul etməsi, cənab Prezidentin plenar iclas-
da çıxışı, o cümlədən Milli Məclisin Sədri cənab Oqtay 
Əsədovun həmprezidentləri qəbul etməsi, komitələrin ic-
laslarında bir sıra nazirlərin çıxış etməsi Bakı sessiyasının 
əhəmiyyətini daha da artırdı və ölkəmizin bu qurumun 
fəaliyyətinə, onun məqsədlərinə marağının göstəricisidir.

Bu sessiya həm siyasi, həm də texniki baxımdan yüksək 
səviyyədə keçirildi. Belə ki, qurumun 2011-ci ilin sentyabr 
ayında Strasburqda keçirilən ilk sessiyası zamanı qətnamə 
qəbul edilməmişdi. Lakin Bakı sessiyası zamanı komitələrin 

iclaslarında məruzələr qəbul edildi, plenar iclasda bu 
məruzələr təsdiqləndi və həmin məruzələr əsasında 
qətnamə qəbul edildi. Bu, həm Avronest PA-nın, həm də 
Azərbaycanın qələbəsi oldu. Bakı sessiyası Azərbaycanın 
demokratik deyərlərə, özünün beynəlxalq öhdəliklərinin 
yerinə yetirilməsinə, əməkdaşlıq ənənələrinə sadiq oldu-
ğunu bir daha nümayiş etdirdi.

Sessiyaya qatılmış çoxsaylı nümayəndələr Avronest 
PA-nın Bakı şəhərində keçirilmiş ikinci sessiyasının işi-
ni həm siyasi, həm də texniki nöqteyi-nəzərdən yüksək 
qiymətləndirdilər. Bakı sessiyası sübut etdi ki, üzv dövlətlər 
arasında mövcud hər hansı bir problem, siyasi iradə olarsa, 
qurumun məhsuldar işinə mane olmaq iqtidarında deyil. 
Biz, Azərbaycan nümayəndə heyəti olaraq, hər zaman Av-
ronest PA-nın fəaliyyətinə ciddi yanaşmışıq və gələcəkdə 
də bu qurumun uğurlu fəaliyyəti üçün əlimizdən gələni 
edəcəyik.

Irəli gedərək onu da bildirmək istərdim ki, 2012-ci ildə 
ölkəmizdə Avronest PA-nın Sosial məsələlər və Iqtisadi in-
teqrasiya komitələrinin konfransları, 2013-cü ildə isə Enerji 
təhlükəsizliyi komitəsinin iclası keçi-riləcək.

-Bakı sessiyasının uğurlu nəticələrinə baxmayaraq, 
Ermənistan nümayəndə heyəti Yerevana qayıtdıqdan son-
ra mətbuat konf ransı  keçirərək,   Azərbaycana qarşı itti-
hamlar irəli sürdülər...

 - Bəli, ermənilər həmişə olduğu kimi, yenə də baş ver-
miş hadisələri öz prizmalarından qiymətləndirməyə ça-
lışdılar, sessiyanın gedişatı ilə bağlı təhrif edilmiş fikirlər 
söylədilər və sessiya zamanı əldə edilmiş uğurları şübhə 
altına almağa çahşdılar.

Ermənilər tərəfindən təxribat xarakteli əməllər Sosial 
məsələlər komitəsinin cari ilin 23-24 fevralında Yerevanda 
keçirilən iclası zamanı da törədilmişdi. Onlar iclas iştirak-

çılarını əsas etibarilə beynəlxalq hüquq və bir sıra BMT 
qətnamələrinə tamamilə zidd olan çıxışlar, tarixi faktları 
saxtalaşdıran xəritələr və şəkillərlə əhatə etdilər.

Məlum olduğu kimi, ermənilər Azərbaycanla bağlı bü-
tün həqiqətləri təhrif etməyi, tarixi faktlan saxtalaşdırma-
ğı özləri üçün, müəyyən mənada, peşəyə çeviriblər. Onlar 
Azərbaycanın işğal edilmiş ərazilərini mütəmadi olaraq 
tarixi erməni əraziləri kimi qələmə verir, çap etdirdikləri 
xəritələrdə beynəlxalq hüquq normalarını kobud şəkildə po-
zaraq, Azərbaycanın işğal edilmiş ərazilərini Ermənistanın 
bir hissəsi kimi təqdim etməkdən, belə xəritələri Inter-
net vasitəsilə və bir çox beynəlxalq təşkilatlarda yayım-
lamaqdan, hətta belə xəritələr asılmış zallarda iclaslar 
keçirməkdən belə çəkinmirlər. Əlbəttə, Sosial məsələlər 
komitəsinin iclası keçirilən zalda belə bir xəritə yox idi və 
ola da bilməzdi, əks təqdirdə bizim nümayəndələrimiz 
iclasda iştirak etməzdilər. Lakin Ermənistan daimi ola-
raq Azərbaycan ərazilərini öz xəritələrində beynəlxalq 
prinsiplərə zidd göstərir və belə xəritələrə Ermənistanın 
hər yerində və müxtəlif mənbələrdə rast gəlmək olar.

Yeri gəlmişkən, ermənilərin xisləti və onların saxtalaşdır-
maq "peşələrinə" sadiqliyi barədə bir misalı da göstərmək 
yerinə düşərdi. Avronest PA-nın Bakı sessiyası ərəfəsində 
Heydər Əliyev Irsini Araşdırma Mərkəzi (www.aliyevhe-
ritage.org) nəfis tərtibatda "Tarixi Azərbaycan dövlətləri" 
kitabını nəşr etdi. Kitab Azərbaycan və ingilis dilləri ilə ya-
naşı, erməni, gürcü, moldav və Ukrayna dillərində də nəşr 
edildi.

Kitabda tarixi Azərbaycan torpaqlarında mövcud ol-
muş dövlətlər haqqında qısa məlumatlarla yanaşı, onla-
rın əhatə etdiyi əraziləri əks etdirən xəritələr də verilib. 
Təvazökarlıqdan kənar səslənə bilər, amma deməliyəm 
ki, bu nəşrin ideya müəllifi mənəm. Kitab əslində mötəbər 

qurumda təmsil olunan Şərq tərəfdaşlığı ölkələrinin 
qanunvericilərinə tariximiz haqda məlumat vermək 
məqsədilə nəşr edilib. Bu isə heç kimi, o cümlədən 
Ermənistan nümayəndələrini narahat etməməli idi.

Amma artıq aprelin 2-dən müxtəlif erməni saytların-
da bu kitaba onun yaradıcı heyətinə qarşı hü-cumlar baş-
ladı. Mən bu saytlarda Ümummilli liderimizin zəngin 
irsini öyrənmək və təbliğ etmək kimi son dərəcə gərəkli 
missiyanı həyata keçirən Mərkəzin və "Tarixi Azərbaycan 
dövlətləri" kitabının yaradıcı heyətinin ünvanına yazı-
lan cəfəng fikirlər barədə danışmaq istəməzdim. Amma 
fakt faktlığında qalır. Ermənistan qanunvericiləri aprelin 
2-də Bakıya gəlirlər və onlara bu nəşr təqdim edilir. Elə 2 
apreldə də çeşidli erməni saytlarında Nikolay Melkumov 
adlı müəllifin şərhləri yerləşdirilməyə başlayır. Şərhə ehti-
yac varmı?

Ermənistan nümayəndə heyətinin üzvləri Bakı sessiyası 
zamanı yenə öz çirkin mübarizə vasitələrinə əl atdılar. Elə 
sessiya zamanı onlar iştirakçılar arasında antiazərbaycan 
xarakterli 3 kitab yaydılar, ölkələrinə qayıdandan sonra 
özlərinə siyasi divident qazanmaq naminə geniş və qey-
ri-obyektiv şərhlər verdilər. Hətta Azərbaycan tərəfinin 
onları diplomatik qaydalara uyğun olaraq qarşılamasını 
siyasiləşdirərək, azərbaycanlıların guya torpaq itkisi ilə ba-
rışdığı barədə sərsəm məlumatlar da yaydılar. Belə nəticə 
çıxarmaq olar ki, Ermənistan tərəfi Azərbaycanın radikal-
laşmasında, bununla da Avronest PA-nın bundan sonrakı 
fəaliyyətinin iflic vəziyyətinə salınmasında maraqlıdır. La-
kin bütün bu cəhdlərə baxmayaraq, Azərbaycan Avronest 
PA-nın bundan sonra da uğurlu fəaliyyəti üçün əlindən 
gələni etməkdə israrlıdır.

Yeri gəlmişkən bildirmək istərdim ki, Ermənistan 
nümayəndə heyətinin destruktiv fəaliyyəti ilə bağlı mən 

Avropa Parlamentinin prezidenti cənab Martin Şultsa, 
Avronest həmprezidentlərinə və büro üzvlərinə müraciət 
ünanlamışam.

Həmin müraciətdə Ermənistan nü-mayəndə heyətinin 
saxtakarlıqları faktlarla sübuta yetirilmiş, onları hər cür 
qeyri-obyektiv, qərəzli, təxribat xarakterli bəyanatlarına və 
antiazərbaycan təbliğatına son qoymağa, bütün beynəlxalq 
təşkilatların Azərbaycanın ərazi bütövlüyünü əks et-dirən 
qətnamələrinə hörmətlə yanaşmağa dəvət etmiş, Avro-
nest PA-nın məqsədlərinə nail olunması istiqamətində 
əməkdaşlığa çağırmışam.

- Imkandan istifadə edərək, söhbətimizin istiqamətini 
dəyişmək istərdim. Azərbaycan Avropa Şurasına üzv 
qəbul edildikdən bəri dövri olaraq siyasi məhbus məsələsi 
ilə qarşılaşır. Son vaxtlar bu məsələ ətrafında yenidən ak-
tivlik müşahidə edilir. Məsələ ilə bağlı fikrinizi bizimlə 
bölüşməyi xahiş edirik.

-   Azərbaycan Avropa  Şurasına üzv qəbul edildiyi za-
mana qədər "siyasi məhbus" anlayışı və onun hüquqi təbiəti 
heç bir beynəlxalq hüquqi sənəddə, o cümlədən Avropa Şu-
rasının sənədlərində müəyyən edilməmişdi və həmin prob-
lem bu günədək beynəlxalq-hüquqi müstəvidə   öz həllini 
tapmamışdır. Bundan əlavə, heç bir beynəlxalq məhkəmə, 
o cümlədən qərarları presedent xarakteri daşıyan Insan 
Hüquqları üzrə Avropa Məhkəməsi öz qərarlarında bu an-
layışdan istifadə etmir.

Buna baxmayaraq, 2009-cu ildə Avropa Şurasında-
kı bəzi dairələr bu quruma üzv olan 47 dövlətdən yal-
nız Azərbaycana siyasi məhbus problemi üzrə xüsusi 
məruzəçinin təyin edilməsinə nail oldular. Azərbaycan 
tərəfi, öz növbəsində, Avropa Şurası çərçivəsində 
ölkəmizə qarşı ayrı-seçkiliyə son qoymağa çağırıb və 
Hüquq məsələləri komitəsinin 2011-ci ilin oktyabr ayın-

da keçirilən iclasında məsələ ilə bağlı məruzənin adı-
nın dəyişdirilməsinə nail oldu. Hazırda məruzə "Siyasi 
məhbus məsələsinə yeni baxış" adlanır və həmin mandata 
uyğun olaraq, Avropa Şu-rasına üzv dövlətlərin hamısına 
şamil oluna biləcək "siyasi məhbus" anlayışının meyarları 
hazırlanmalı, bu meyarlar əsasında üzv ölkələrdə ehtimal 
edilən siyasi məhbusların monitorinqi aparılmalıdır.

Bu ilin yanvar ayında Hüquq məsələləri komitəsinin ic-
lasında mövzu ilə bağlı dinləmələr təşkil edildi. Dinləmələr 
zamanı çıxış edən komitə üzvlərinin böyük əksəriyyəti 
Azərbaycanın ortaya qoyduğu mövqeni dəstəklədi. Çıxış-
larda bildirildi ki, məsələ ilə bağlı Avropa Şurası yeni səhifə 
açmalı, "siyasi məhbus" anlayışının bütün üzv dövlətlərə 
şamil edilə biləcək meyarları hazırlanmalı, meyarların ha-
zırlanması və üzv ölkələrdə siyasi məhbusların izlənilməsi 
məruzələri bölünməli və bu məsələlər üzrə müxtəlif 
məruzəçilər təyin edilməli, Hüquq məsələləri və Monito-
rinq Komitələri arasında təkrarlanma halları aradan qal-
dırılmalıdır. Komitənin aprel ayında keçiriləcək iclasında 
məsələ ilə bağlı qərarın qəbul ediləcəyi gözlənilir.

- Siz, eyni zamanda, Azərbaycan-Belçika parlament-
lərarası əla-qələr üzrə işçi qrupunun rəhbə-risiniz...

- Məlum olduğu kimi, Belçika Krallığının parlamen-
tində də Belçika-Azərbaycan parlamentlərarası alaqələr 
üzrə işçi qrupu fəaliyyət göstərir. Hər iki ölkənin işçi qrup-
ları arasında indiki tərkibdə bir il yarım əvvəl əməkdaşlıq 
əlaqələri qurulub, qarşılıqlı fəaliyyət planı hazırlanıb. Iş 
planına əsasən bizim əməkdaşlığımız geniş spektrə malik-
dir və müxtəlif sahələri əhatə edir.

Bu müddət ərzində Belçika-Azərbaycan parlament-
lərarası əlaqələr üzrə işçi qrupunun üzvləri 3 dəfə ölkəmizə 
səfər ediblər, ölkəmizin müxtəlif rəsmi dövlət strukturla-
rında görüşlər keçiriblər.

Belçika parlamentariləri ölkəmizə səfərləri zamanı 
Ermənistan-Azərbaycan, Dağlıq Qarabağ münaqişəsinin 
tarixi-siyasi səbəbləri, Ermənistanın ölkəmizə qarşı si-
lahlı təcavüzü və Azərbaycan ərazilərinin işğalı zamanı 
insan hüquqlarının kütləvi və kobud şəkildə pozulması, 
işğal nəticəsində ölkəmizə vurulmuş maddi və mənəvi 
zərərin miqyası, işğal edilmiş ərazilərdə təcavüzkar dövlət 
tərəfindən aparılmış etnik təmizləmə siyasəti nəticəsində 
qaçqın və məcburi köçkünə çevrilmiş yüz minlərlə insanın 
taleyi ilə maraqlanmışlar. Belçika parlamentariləri Ağdam 
rayonunda yerləşən qaçqm şəhərciyinə getmiş və ora-
da məskunlaşmış məcburi köçkünlərlə görüşmüşlər. Bu 
görüşlərdən əldə etdikləri məlumatlar nəticəsində Belçi-
ka parlamentində 5-7 mart 2012-ci il tarixdə Ermənistan-
Azərbaycan, Dağlıq Qarabağ münaqişəsinə dair dinləmələr 
təşkil edilib.

Dinləmələrdə Belçika parlamentariləri ilə yana-
şı, Avropa Parlamentinin bir sıra üzvləri də iştirak 
ediblər. Azərbaycandan həmin tədbirlərdə ölkəmizin 
parlamentlərarası əlaqələr üzrə işçi qrupunun üzvləri ilə ya-
naşı, Baş nazirin müavini, Qaçqın və Məcburi Köçkünlərlə 
Işlər üzrə Dövlət Komitəsinin sədri Əli Həsənov, iqtisadi 
inkişaf nazirinin müavini Sevinc Həsənova və ölkəmizin 
elm adamları iştirak etdilər. Dinləmələr çərçivəsində 
Belçika parlamentinin konqres zalında Dağlıq Qarabağ 
münaqişəsi ilə bağlı açıq müzakirələr aparıldı, ölkəmizin 
Belçikadakı səfirliyinin binasında Xocalı soyqırımı ilə bağ-
lı anım mərasimi keçirildi, Xocalı soyqırımını əks etdirən 
fotoşəkillərdən ibarət sərgi teşkil edildi.

Yaxın zamanlarda Belçika parla-mentində Ermənistan-
Azərbaycan, Dağlıq Qarabağ münaqişəsi ilə bağlı obyektiv 
qətnamənin qəbul edilməsi gözlənilir 

Azərbaycanlı deputat Avropa İttifaqını 
Ermənistana sanksiya tətbiq etməyə çağırıb

11.06.2012

Publika.az
Elxan Süleymanov nüfuzlu "Europes World" jurnalı-

na müsahibəsində digər məsələlərə də toxunub
Millət vəkili, Avronest Parlament Assambleyasında 

(PA) Azərbaycan nümayəndə heyətinin sədri Elxan Sü-
leymanov Avropanın tanınmış müstəqil siyasət jurnalı 
"Europes World"ə müsahibə verib.

Azərbaycanda Vətəndaş Cəmiyyətinin Inkişafına Yar-
dım Assosiasiyasından Publika.Az-a verilən məlumata 
görə, 6 ildir nəşr olunan bu jurnal Avropanın 150-dən çox 
akademik institutları və düşüncə mərkəzləri ilə birgə ha-
zırlanır və siyasi, iqtisadi və sosial mövzularda gündəm 
yaradan yazıları ilə tanınır. Yüz minlik oxucu kütləsinə 
malik əhatəli və qərəzsiz yanaşması ilə seçilən bu mətbu 
orqan mindən artıq mütəfəkkir və siyasət adamının çıxış 
etdiyi düşüncə forumu xarakteri daşıyır.

Millət vəkili müsahibədə Azərbaycanın beynəlxalq 
təşkilatlardakı fəaliyyətindən, ötən ay Bakıda keçirilən 
Avronest PA sessiyasının işindən, alternativ ener-
ji mənbəyi kimi ölkəmizin rolundan, Ermənistanın 
Azərbaycan torpaqlarını işğal etməsi faktına Avropa 
ölkələrinin biganə münasibətindən danışıb.

Elxan Süleymanov Avronest PA-nın Avropa It-
tifaqı sərhədlərindən kənarda ilk iclasının Bakıda 
keçirilməsini təsadüfi hesab etmədiyini bildirib, məkanın 
seçilməsinə Azərbaycan iqtisadiyyatının sürətli inkişafı-
nın təsir göstərdiyini qeyd edib. Millət vəkili həmçinin, 
Azərbaycanın NATO-nun etibarlı tərəfdaşı olduğunu və 

hazırda BMT Təhlükəszilik Şurasında qeyri-daimi üzv 
kimi fəaliyyət göstərdiyini söyləyib. O, Azərbaycanın 
Avropa dəyərlərini bölüşən, entik zənginliyə sahib, dini 
tolerantlığın hökm sürdüyü siyasi cəhətdən sabit ölkə 
olduğunu vurğulayıb.

Ermənistanın Azərbaycana təcavüzü sayəsində tor-
paqlarımızın beşdə bir hissəsinin işğal altına düşməsini, 
bir milyondan çox soydaşımızın öz yurd-yuvalarından 
qovulduğunu xatırladan Elxan Süleymanov, Avropa 
liderlərinin bu faktı sükutla qarşılamasını tənqid edib. 
Millət vəkili Avropa Ittifaqının bu günə kimi Ermənistana 
qarşı sanksiya və təzyiqlərdən istifadə etməməsini 
Azərbaycanın Avropanın səmimiliyinə inamını azaltdı-
ğını qeyd edib.

Elxan Süleymanov erməni lobbilərinin yalan informa-
siya və məsələyə dini faktorları cəlb etməsinin Avropa 
siyasi dairələrində Azərbaycanla bağlı yaranan rəyə təsir 
göstərdiyini, lakin reallığın tamamilə fərqli olduğunu 
bildirib. O, Azərbaycandakı etnik və dini tolerantlığın 
ölkəmizin dünyəvi dəyərlərə hörmətinin nümunəsi ol-
duğunu vurğulayıb.

Elxan Süleymanov: “Siyasi məhbus anlayışı 
“Nerqard prinsipləri” əsasında hazırlanmış 
meyarlar köhnəlib və Avropa ölkələri üçün 
tamamilə qeyri-müvafiqdir” - MÜSAHİBƏ

26.06.2012

APA
Avropa Şurası Parlament Assambleyasının Hü-

quq Məsələləri və Insan Hüquqları Komitəsi 26 iyun 
2012-ci ildə Strasburqda Almaniyalı məruzəçi Kris-
tof Ştrasserin (Sosialist Qrupu) “Siyasi məhbusların 
müəyyənləşdirilməsi” və “Azərbaycanda siyasi 
məhbuslar məsələsinin izlənilməsi”nə dair iki məruzəni 
müzakirə edib.

Azərbaycanın AŞPA-da nümayəndə heyətinin üzvü, 
millət vəkili Elxan Süleymanov müzakirələrin gedişi ilə 
bağlı APA-nın suallarını cavablandırıb.

- AŞPA-nın Hüquq Məsələləri və Insan Hüquqları 
Komitəsində hər iki məruzə müzakirə edildi. Komitənin 
dünənki iclasını necə dəyərləndirərdiniz? 

- Avropa Şurası deputatlarının Azərbaycandakı 
vəziyyətə ədalətli yanaşma qəbul etmək istəklərini nüma-
yiş etdirərək, siyasi məhbusların müəyyənləşdirilməsinə 
dair açıq və şəffaf müzakirəyə nə dərəcədə hazır olduq-
larını aydınlaşdırmaq baxımından iyunun 26-sı mühüm 
gün idi.

- Siyasi məhbusların vahid tərifinə dair razılığa gələ 
bildinizmi? 

- Bizim problemimizin özəyi məhz budur. Təəssüf 
ki, Avropa Şurasında indiyə qədər siyasi məhbusların 
razılaşdırılmış tərifi yoxdur. Hətta BMT və Amnesty 

International kimi digər təşkilatlar bu termini artıq 
istifadə etmirlər. 26 iyunda kiçik səs fərqi ilə (26 lehinə, 
22 əleyhinə) qəbul edilmiş meyarlar göstərir ki, Avropa 
Şurası daxilində bu vacib məsələyə dair hələ də böyük 
fikir ayrılığı mövcuddur. Ümumilikdə, bu əsas qərarlar 
böyük səs çoxluğu ilə qəbul edilir, lakin aydındır ki, bu 
dəfə belə olmadı. Bu, məruzəçinin təklif etdiyi meyar-
ların ziddiyyətli xarakterini və nəticə etibarilə, onların 
şübhəsiz tətbiq edilməsinin çətinliyini göstərir.

- Bu meyarları bizə izah edə bilərsinizmi? 
- Məruzəçinin təklif etdiyi meyarlar təxminən 20 il əvvəl 

Cənubi Afrikada, Namibiyada vətəndaş müharibəsindən 
sonrakı vəziyyətlə bağlı üç müstəqil ekspertin 2001-ci ildə 
apardığı işə əsaslanır. Belə ki, müstəqil ekspertlər BMT-
nin missiyasının Namibiyada və sonradan Beynəlxalq 
Qırmızı Xaç Komitəsinin (BQXK) Cənubi Afrika Respub-
likasında istifadə etdikləri “Nerqard prinsipləri” əsasında 
hazırlanmış meyarları tətbiq ediblər. Professor Nerqardın 
tədqiqatları göstərilmiş ölkələrdə milli barışıq missiyası-
nın tərkib hissəsi idi. Belə ki, həmin dövrdə Namibiya və 
Cənubi Afrika Respublikasında bu ölkələrin cəmiyyətləri 
parçalanmış, həmin ərazilərdə milli, irqi zəmində qar-
şıdurma hökm sürürdü. Avropa Şurası məkanında, o 
cümlədən Azərbaycanda isə vəziyyət qeyd edilən Afri-
ka ölkələrindəki vəziyyətdən köklü surətdə fərqli olub, 
cəmiyyətdə parçalanma olmaması səbəbindən milli barı-
şıq missiyasına da ehtiyac qalmayıb. 

Beləliklə, düşünürəm ki, bu meyarlar çox köhnəlib, 
dəqiq deyil və Avropa ölkələri üçün tamamilə qey-
ri-müvafiqdir. Bir çox deputatlar mənim mövqeyimi 
dəstəklədilər, belə ki, həmin meyarlara görə, qatillər, 
terrorçular və ekstremistlər siyasi məhbus hesab edilə 
bilərlər.

Ümumiyyətlə, Ştrasserin meyarlarla bağlı məruzəsi 
deputatların əksəriyyəti tərəfindən çox səthi, tələsik 
və bu günkü reallığa cavab verməyən gülünc sənəd 
olduğu vurğulandı. Hətta bu məruzənin bütövlükdə 
müzakirələrdən çıxarılması dəfələrlə təklif edildi. 

- Deməli, məruzəçi Azərbaycandakı vəziyyəti təhlil 
etmək üçün bu meyarlardan istifadə edib? 

- Bəli. Məruzəçi Azərbaycana dair məruzədə icti-
mai fikrə Azərbaycanın insanları qeyri-qanuni həbs et-
diyi təəssüratını verərək, 89 nəfərdən ibarət siyahını 
da daxil edir. Lakin onların çoxu artıq həbsdə deyil və 
digər bir neçəsi Azərbaycanda demokratiyanı zorakı 
yollarla dəyişmək üçün açıq çağırışlar etmiş təhlükəli 
ekstremistlərdir. Çox qəribədir ki, demokratiyanın is-
tinadgahı kimi təsvir edilən qurumun məruzəçisi 
məhz gənc demokratiyamızı devirmək istəyən həmin 
şəxslərə rəsmi dəstək verir. Bundan əlavə, Ştrasserin 
məruzəsində Avropa Şurası Baş Katibi tərəfindən təsis 
edilmiş müstəqil ekspertlər qrupunun siyasi məhbus 
hesab etmədikləri, xüsusilə ağır cinayətlərdə, insan 
öldürməkdə, terrorçuluqda, insan oğurluğunda, soy-
ğunçuluqda, narkotik istifadəsində və digər təhlükəli 
cinayətlərdə təqsirləndirilən şəxslərin adları siyasi 
məhbuslar kimi təqdim edilib və Ştrasserin özünün etiraf 
etdiyi kimi o, belə bir məntiqdən çıxış etmışdir ki, “belə 
şəxslərin həbsxanadan buraxılmaları üçün axırıncı şans 
ola biləcəyinə görə mən bu şəxslərin adlarını ehtimal olu-
nan siyasi məhbusların vahid siyahısı layihəsinə salmı-
şam”.

- Məruzəçinin Avropa Insan Hüquqları Məhkəməsinə 
müdaxiləsi barədə bir çox tənqidlər vardı. 

- Doğrudur. Məruzəçi demək olar ki, bütün fərdi işlərə, 
əksəriyyəti milli məhkəmələrimizdə və ya Strasburq-

da Avropa Məhkəməsində həllini gözləyən məhkəmə 
işlərinə dair şəxsi bəyanatlar verir. Avropada ümu-
mi təcrübəyə görə, siyasətçilərin məhkəmə prosesinə 
müdaxiləsi qəbuledilməzdir. Avropa Şurasına üzv olan 
heç bir dövlət belə qeyri-demokratik yanaşmanı qəbul 
etməz.

- Səsvermədən əvvəl Komitədə ümumi əhval-ruhiyyə 
necə idi? 

- Biz cənab Ştrasserin qərəzli mövqeyini və 
məruzələrinin yalnışlıqları və mənfi rəyini Avropa de-
putatlarına izah etmək üçün çox çalışdıq. Məruzənin 
həqiqətən ədalətsiz olduğunu görən Qərbi Avropalı de-
putatların çoxu bizə böyük dəstək verdilər, lakin bu, çətin 
mübarizə idi. Hər iki tərəfdən müzakirələr çox emosional 
idi. Günün sonunda yalnız 2 səs fərqi (25-23) vardı, bu 
isə Avropa Şurasında tamamilə müstəsna hal idi, çünki 
burada bu cür məruzələr həmişə çöx böyük səs çoxluğu, 
hətta konsensusla qəbul edilir.

Rəqiblərimiz səsvermədə iştirak üçün bir-birilərinə 
zəng etdilər. Onların çoxu müzakirədə iştirak etmədən 
və ya məruzə barədə məlumatlı olmadan, Ştrasserin 
məruzəsinə səs vermək üçün onları çağırmış siyasi lide-
rin göstərişlərinə kor-koranə əməl edərək, iclasın keçiril-
diyi kabinetə yalnız səsvermə anında daxil oldular. Şəxsi 
fikrə yer verilmədi və bir sıra deputatlar təklikdə bizə 
bildirdilər ki, bizim mövqeyimiz tamamilə düzgündür, 
ancaq onlar Ştrasseri dəstəkləməsələr, siyasi gələcəkləri 
təhlükədə olacaq.

- “Demokratiya Evi”ndə işləməyin qəribə üsulu? 
- Bunu ən yumşaq tərzdə dediniz. Deputatlar qeyri-

obyektiv, mümkün həll yolu təklif etməyən ədalətsiz 
məruzənin lehinə səs vermələri üçün böyük təzyiq altın-
da idilər. Bu qədər uzağa gedərək, öz həmkarlarını şan-



395
www.elkhan-suleymanov.az

ŞAMAXININ MILLƏT VƏKILI
IKINCI IL

taj etmiş bəzi liderlərin bu qərəzli mövqelərini məğlub 
etmək çətindir. Məruzələri ətraflı oxuyan və bu təzyiqə 
müqavimət göstərmək üçün kfiayət qədər cəsarəti 
olanlar sağlam düşüncə və məntiq göstərdilər və bizi 
dəstəklədilər.

- Azərbaycana dair səsvermədə baş verənləri daha 
ətraflı izah edə bilərsinizmi? 

- Bizi dəstəkləyən deputatların bəziləri onlara edilən 
təzyiqlər nəticəsində səhər iclasında, bir neçəsi isə günorta 
iclasında səsvermənin ikinci hissəsində iştirak etmədilər. 
Sonuncu məruzə ilə bağlı biz bir sıra səsvermələrdə üs-
tünlük qazandıq. Bu arada rəqiblərimizin bəzisi və Ka-
tibliyin əməkdaşları müzakirədə iştirak etməyən digər 
üzvlərə zəng etməyə başladılar, neytral qalmış deputatlar 
edilən təzyiqlər nəticəsində mövqelərini dəyişdilər, bir si-
yasi qrupun lideri həmin qrupun üzvləri olan deputatlara 
təzyiq edərək onlara Ştrasserin məruzəsini dəstəkləmək 
tapşırığı vermişdi, Katiblik tərəfindən səsvermənin saxta-
laşdırılması baş verdi. Bütün bu amillər isə səsvermənin 
gedişatını dəyişdi. 

Bundan əlavə, qeyd edilməlidir ki, müzakirələr 
ərəfəsində Amnesty International, Human Rights Watch, 
Freedom House, Human Rights House Foundation, Fre-
edom Now və X index the voice of free expression kimi 
nüfuzlu beynəlxalq QHT-lər Komitə üzvlərinə müraciət 
edərək, onları Strasserin məruzələrini dəstəkləməyə 
çağırmışdılar. Sözsüz ki, müzakirələr ərəfəsində 
Komitə üzvlərinə belə bir müraciətin ünvanlanması, 
Azərbaycanla bağlı reallıqların təhrif edilməsi bizim 
ölkəmizə qarşı təşkil edilmiş kampaniyanın tərkib hissəsi 
idi və Avropa deputatlarına siyasi təzyiq forması idi. Onu 
da deyim ki, belə bir müraciət 27.06.2012-ci il tarixdə yu-
xarıda adları çəkilən təşkilatlar tərəfindən sonradan Mo-

nitorinq Komitəsinin üzvlərinə də ünvanlandı.
Beləliklə, aydındır ki, bu, demokratik qərar qəbul 

edilməsinə yaxşı nümunəsi deyildir və Avropa Şurası 
yeni, nisbətən kiçik üzv dövlətlərini nüfuzdan salmaqda 
şəxsi marağı olan bəzi siyasi liderlərin şəxsi proqramının 
ardınca getməməlidir.

- Sizin fikrinizcə, nə üçün Ştrasser ölkəmizə qarşı belə 
düşmən münasibətindədir?

- Aydındır ki, Azərbaycanın geosiyasi səhnədə mü-
hüm rolu getdikcə artır. Bir çox müxtəlif maraqlı tərəflər 
ölkəmiz barədə mənfi fikir yaratmaq istəyir. Biz qismən 
Ermənistanla davam edən problemimizə, Avropanı 
təmin edə biləcəyimiz enerji təhlükəsizliyindəki böyük 
marağa və mühüm geosiyasi vəziyyətinə görə başqa-
ları üçün mümkün təhlükə yaradırıq. Bir çoxlarının bu 
düşməncəsinə məruzənin lehinə səs verməsinə səbəb 
bu motiv idi. Ikinci və mən deyərdim əsas səbəb odur 
ki, Ştrasser və Komitə Avropa Şurasının meyarlarla bağlı 
hüquqi sənədinin olduğunu qətiyyətlə iddia edir və bu 
məsələdə yuxarıda qeyd etdiyim kimi 20 il əvvəl Nami-
biyada istifadə olunan “Nerqard prinsipləri”nə istinad 
edirdilər. Azərbaycan tərəfi isə neyarlarla bağlı Avropa 
Şurasının hüquqi sənədinin olmadığını sübut etməklə 
yanaşı bütün Avropa ölkələri üçün vahid meyarların ha-
zırlanmasının vacibliyini bildirirdi. Bu ilin mayın 21-də 
məruzələrin bölünməsi və meyarlar üzrə məruzələrin 
yazılması bizim mövqeyimizin doğruluğunu təsdiq etdi. 
Bu isə heç şübhəsiz Azərbaycanın düşmənlərini nara-
hat etməyə bilməzdi və nəticə etibarı ilə Ştrasserin bu 
məsələdə ədalətsizliyi və məkrliliyi onun Azərbaycana 
olan düşmən münasibətində özünü büruzə verdi. Bu 
səbəbdən də rəqiblərimiz bu müzakirədə Azərbaycanı 
ayırmaqda təkid etdilər, baxmayaraq ki, hamımız bir 

çox ölkələrin eyni iddialarla üzləşdiyini və hətta belə 
məruzənin daha geniş coğrafi miqyası əhatə etməli olma-
sı barədə razılığa gəlindiyini bilirik. Aydındır ki, Avropa-
nın müxtəlif siyasi qurumlarında öz şəxsi məqsədlərinə 
görə hər vəchlə bizi təcrid etmək və pis görünməyimizi 
istəyən nüfuzlu insanlar qrupu vardır..

- Bəs növbəti addım nə olacaq? 
- Bu, uzun mübarizədir və mübarizəni davam etdi-

rəcəyik. Mart ayında uduzduq, may ayında qalib 
gəldik, yenidən iyun ayında məğlub olduq və indi bir 
daha oktyabr ayında yekun səsvermədə qalib gəlmək 
üçün bütün səylərimizi birləşdirməliyik. AŞPA-nın 
növbəti sessiyasında bunu düzəldə biləcəyimizə ina-
nıram. Bu, bizə bu təkliflərin arxasındakı pis niyyətləri 
ifşa etməyə və bu məruzələrin bütün üzv dövlətlər 
üçün pis nəticələnəcəyini göstərmək üçün 2-3 ay vaxt 
verir. Inanırıq ki, getdikcə daha çox adam Komitənin 
qərarının Avropa Şurasında son illərdə verilmiş ən pis 
qərarlardan biri olduğunu anlayacaq. Hesab edirik ki, 
sağlam düşüncə və tarazlaşdırılmış mövqelərə çağıran 
düzəlişlərin hamısı növbəti sessiyada qəbul edilmək 
üçün real imkana malikdir. Eyni standartlar Qərbi Av-
ropanın qədim demokratiyalarına da tətbiq edilsə, orada 
həbs edilmiş onlarla insan bu gün dərhal azad edilməli 
olacaqlar. Indi masada olanı düzəltmək üçün bütün de-
putatları sağlam düşüncə nümayiş etdirməyə çağıracaq 
və mətnlər dəyişidirilməzsə, öz ölkələrində üzləşəcəkləri 
həqiqi risklər barədə xəbərdarlıq edəcəyik. Beləliklə, biz 
öz haqlı mübarizəmizi davam etdirəcəyik və inanırıq ki, 
oktyabr ayında keçiriləcək yekun səsvermədə Avropalı 
həmkarlarımız Avropa dəyərlərinə və hüququn aliliyinə 
hörmət edərək ikili standartlara və Azərbaycana qarşı 
ayrıseçkiliyə son qoyulmasına səs verəcəklər. 

Elxan Süleymanov: “Avropa Parlamentində 
Azərbaycanla dostluq qrupu üzvlərinin 

sayı durmadan artır”
23.08.2012

APA
Avropa Parlamentinin bir qrup üzvü iyul ayında 

Azərbaycanla bağlı bəyanatla çıxış etdilər. Sizcə, belə bir 
bəyanatın qəbul edilməsinə ehtiyac nədən qaynaqlanır-
dı? 

- AVRONEST PA-da Azərbaycan nümayəndə heyə-
tinin bir qrup üzvü 18-20 iyun tarixində Brüssele səfər etdi. 
Səfərin əsas məqsədi Avropa Parlamentinin Azərbaycanla 
bağlı 24 may 2012-ci il tarixli qətnaməsini, Ermənistan-
Azərbaycan, Dağlıq Qarabağ münaqişəsi, o cümlədən 
Cənubi Qafqazdakı vəziyyətlə bağlı müzakirələr apar-
maqdan ibarət idi. Odur ki, səfər zamanı Azərbaycan 
nümayəndə heyətinin üzvləri Avropa Parlamentinin 
üzvləri ilə 33 fərdi görüş, Avropa Parlamentində təmsil 
edilmiş siyasi qrupların nümayəndələri ilə 4 fraksiya 
görüşü, 2 işgüzar nahar keçirib və Avropa Parlamenti-
nin Alt Komitəsində Dağlıq Qarabağ münaqişəsinə dair 
konfransda iştirak etdilər. Qeyd etməliyəm ki, bir qay-
da olaraq, Azərbaycanın Avropanın bir hissəsi olması, 
ölkəmizin Avropanın enerji təhlükəsizliyində mühüm 
rol oynaması, Azərbaycanın işğal edilmiş torpaqla-
rından Ermənistan silahlı qüvvələrinin çıxarılması və 
Azərbaycanlı məcburi köçkünlərin vəziyyəti ilə bağlı 
məsələlər müzakirələrin əsas predmeti idi. Müzakirələr 
zamanı Avropa parlamentariləri dəfələrlə qeyd etdilər ki, 
ikitərəfli səfərlərin olması Azərbaycan reallıqlarını Av-
ropada daha yaxşı anlaşılmasına yardım edir. Avropalı 

siyasətçilər Azərbaycanla AI əlaqələrinin dərinləşməsinin 
və əməkdaşlıq sahələrinin genişlənməsinin hər iki 
tərəf üçün çox vacib olduğunu vurğuladılar. Avropa 
Parlamentində Azərbaycanı dəstəkləyən deputatların 
sayının çoxalmasının əhəmiyyətini və Azərbaycanın 
nüfuzunun getdikcə daha da artdığını bildirdilər. 
Xüsusilə vurğulamaq istərdim ki, səfər AVRONEST 
PA-da Azərbaycan nümayəndə heyətinin təşəbbüsü 
ilə gerçəkləşmişdi və Avropa Parlamenti ilə tanışlıq və 
informasiya mübadiləsi xarakteri daşıyırdı. Səfər za-
manı tərəflər narahatçılıq doğuran və digər tərəfdən 
əməkdaşlıq üçün perspektivli görünən məsələləri qeyri-
formal, açıq və səmimi şəraitdə müzakirə etmək imkanı 
qazandılar. Azərbaycan nümayəndə heyəti üzvlərinin 
açıq və səmimi müzakirələrə hazır olmaları Avropa 
Parlamentindən olan həmkarlarında etibarlı tərəfdaşlıq 
və əməkdaşlıq əlaqələrinin davam etməsinə inam for-
malaşdırdı, tərəflər bu yolda meydana çıxacaq hər han-
sı məsələni dəqiq və operativ həll etmək imkanı əldə 
etdilər.

Nəhayət, AVRONEST PA-da Azərbaycan nümayəndə 
heyətinin səfərinin nəticəsi olaraq iyulun əvvəllərində 
Avropa Parlamentinin 52 nəfərdən ibarət bir qrup üzvü 
Azərbaycanı dəstəkləyən bəyanatla çıxış etdilər. 

- Avropa Parlamenti üzvlərinin Azərbaycanla bağlı 
bəyanatının mahiyyəti barədə məlumat verərdiniz. 

- Avropa Parlamentinin üzvləri öz bəyanatlarında 
Azərbaycanla Avropa Ittifaqı arasındakı münasibətlərin 
xüsusi əhəmiyyət kəsb etdiyini vurğulayaraq, qeyd 
edirdilər ki, biz ticarət və enerji təchizatı münasibətlərində 
inkişafı, habelə demokratiya sahəsində əməkdaşlıq, in-
san hüquqlarının qorunması və xarici Avropa regionun-
da təhlükəsizlik üzrə əməkdaşlığı alqışlayırıq. Qeyd 

olundu ki, Azərbaycan Avropa Ittifaqının əsas qonşula-
rından biridir və 2012-ci ilin aprelində Bakıda keçirilən 
AVRONEST Parlament Assambleyasının sessiyasından 
sonra biz onun AI-yə daha yaxın tərəfdaş və dost kimi 
daha çox öz oriyentasiyasını əhatə etdiyini bilirik. 

Bəyanatda eyni zamanda Avropa parlamentariləri AI 
ilə Azərbaycan arasında əməkdaşlığın gücləndirilməsinə 
çox niyyətli olduqlarını bildirib və vurğulayıblar ki, Avro-
pa ilə AI həll olunmamış Dağlıq Qarabağ münaqişəsinin 
vasitəçiliyində əsas rol oynaya bilər və oynamalıdır. AP 
üzvləri bəyanatda bu açıq problemin regional sabitliyə, 
“minlərlə qaçqın və məcburi köçkünlərin çətin imta-
hanının uzadılmasına daimi təhlükə” təşkil etdiyini, 
beynəlxalq hüququn pozulmasına bir ifadə olduğunu 
ön plana çəkiblər.

- Bəyanatda Avropa Parlamenti daxilində 
Azərbaycanla dostluq qrupunun fəaliyyəti haqqında da 
söhbət gedir. Bunu bir qədər şərh etməyinizi xahiş edi-
rik. 

- Bəli, Avropa parlamentarilərinin imzaladıqları bəya-
natda Avropa Parlamenti daxilində Azərbaycanla dost-
luq qrupunun fəaliyyətinin daha da aktivləşdirilməsinə 
ehtiyac hiss edildiyi bildirilir. Qeyd etməliyəm ki, Av-
ropa Parlamentinin daxilində Azərbaycanla dostluq 
qrupunun üzvləri görkəmli Avropa siyasətçiləridir. 
Azərbaycanla dostluq qrupu üzvlərinin sayı durma-
dan artır. Bu da Avropada Azərbaycanın nüfuzunun 
artması ilə bağlıdır. Onu da bildirmək istərdim ki, 
adətən dostluq qrupunun üzvləri olan deputatlar ölkə 
barəsində müxtəlif tədbirlərin keçirilməsini, hər hansı 
bir sənədin və ya məlumatların yayılmasını və ölkəyə 
isti münasibətlərin formalaşması istiqamətində fəaliyyət 
göstərirlər. 

- AVRONEST PA-da Azərbaycan nümayəndə heyə-
tinin rəhbəri kimi bu qurumun ilin sonunadək fəaliyyət 
planı haqqında nə deyə bilərsiniz? 

- Bu ilin 19-20 sentyabr tarixində Brüsseldə AVRO-
NEST PA-nın Enerji Təhlükəsizliyi Komitəsinin enerji 
təhlükəsizliyi üzrə ekspertlərin seminarının keçiriləcək. 
Seminarda Azərbaycan nümayəndə heyətinin Enerji 
Təhlükəsizliyi Komitəsindəki üzvləri Fuad Muradov, 
Rasim Musabəyov, Gülçöhrə Məmmədovanın iştirakı 
nəzərdə tutulur. Prosedur qaydaları üzrə işçi qrupun 
iclası 12 sentyabrda Strasburqda keçiriləcək. Işçi qru-
punun iclasında millət vəkili Rövşən Rzayev iştirak 
edəcək. Brüsseldə 7-11 oktyabrda Belarus Üzrə Işçi Qru-
punun iclası, 11 oktyabrda isə AVRONEST PA-nın Şərq 
Tərəfdaşlığının regional və yerli idarəetmənin konfransı 
(CORLEAP) ilə birgə seminarı olacaq. Hər iki tədbirdə 
ölkəmizi millət vəkili Asim Mollazadə təmsil edəcək. 
Nəhayət, noyabr ayının ortalarında Moldovanın pay-
taxtı Kişinyovda Büro iclası keçiriləcək və mən Büro 
üzvü kimi həmin iclasda iştirak edəcəyəm. Eyni zaman-
da bildirmək istərdim ki, 21-22 sentyabrda Gürcüstanın 
Batumi şəhərində Avropa Komissiyasının Instrumenti 
TAIEX ilə əməkdaşlıq çərçivəsində “Şərq Tərəfdaşlığı 
ölkələrinin Konstitusiya məhkəmələrinin milli qanun-
vericiliyin ‘Acquis Communautaire’ ilə uyğunlaşdırıl-
ması prosesində rolu” mövzusunda beynəlxalq semi-
nar keçiriləcək. Seminarda Şərq Tərəfdaşlığı ölkələrinin 
Konstitusiya məhkəmələrinin sədri və hakimləri, ədliyyə 
nazirləri və parlament üzvləri, o cümlədən Venesiya 
Komissiyasının üzvləri də daxil olmaqla, Avropa Kons-
titusiya məhkəmələrinin sədrləri və hakimləri, Gür-
cüstanın hakimiyyət, akademik və siyasi dairələrinin 
nümayəndələri iştirak edəcəklər. 

Vurğulamaq istərdim ki, Gürcüstan Konstitusiya 
Məhkəməsinin sədri Qiorqi Papuaşvili mənə məktub 
göndərərək, AVRONEST PA-da Azərbaycan nümayəndə 
heyətinin nümayəndəsinin qeyd edilən seminarda iş-
tirak etməsini xahiş edib. Həmin seminarda AVRO-
NEST PA-da Azərbaycan nümayəndə heyətinin üzvü, 
Milli Məclisin Hüquq Siyasəti və Dövlət Quruculuğu 
Komitəsinin sədri Əli Hüseynlinin iştirakı nəzərdə tutu-
lub. Hələlik tədbirlərin gündəliklərində duran məsələlər 
üzərində işlər gedir və gündəlik hələ tam formalaşma-
yıb.



403
www.elkhan-suleymanov.az

ŞAMAXININ MILLƏT VƏKILI
IKINCI IL

Elxan Süleymanov: “AŞPA komitəsi Ra-
mil Səfərovun əfv edilməsinin beynəlxalq 

qanunvericiliyə uyğun olduğunu təsdiqləyir”
07.09.2012

APA
Sentyabrın 6-da AŞPA-nın Hüquq məsələləri komitə-

sinin Parisdə keçirilən iclasının sonunda Ramil Səfərovun 
Azərbaycana qaytarılması və əfv olunması ilə bağlı fikir 
mübadiləsi aparılıb.

Azərbaycanın AŞPA-dakı nümayəndə heyətinin 
üzvü, Avronest PA-da Azərbaycan nümayəndə heyətinin 
rəhbəri Elxan Süleymanov APA-ya müsahibəsində bu 
barədə danışıb. 

- Komitə üzvlərini ekstradisiya və əfv edilmənin 
beynəlxalq qanunvericiliyi pozmadan icra edildiyinə 
inandırmaq mümkün oldumu? 

- AŞPA-nın Hüquq məsələləri və insan hüquqları 
komitəsi Ramil Səfərovun əfv edilməsinin beynəlxalq 
qanunvericiliyə tam uyğun olduğunu təsdiqləyir. 
Komitə sədri müxtəlif tərəflərdən ekstradisiya və əfv 
edilmənin “Ekstradisiya haqqında” Avropa Konven-
siyasını pozmadığını təsdiqləyən hüquqi məsləhət al-
dığını bəyan etdi. Ramil Səfərov Konvensiyanın 12-ci 
maddəsinə uyğun olaraq əfv olunub. Həmin maddə belə 
bir iş üzrə üzv ölkənin cəzanı əfv etməsinə aydın şəkildə 
icazə verir. Komitədəki müzakirə ermənilərin və digər 
üzvlərin şəxsi və emosional qeydləri ilə əvəz olundu. 
Əlbəttə, mən öz nitqimdə bu qeydlərə cavab verdim və 
vurğuladım ki, Hüquqi məsələlər komitəsində məsələyə 
subyektiv emosional aspektdən deyil, obyektiv hüquqi 
tərəfdən baxılmalıdır. 

- Bu hadisə səkkiz il əvvəl baş verib. Sizin fikrinizcə, 
ermənilərin bu gün beynəlxalq mediada bu məsələni bö-
yük bir faciəyə çevirməsinin real səbəbi nədir?

- Aydındır ki, ermənilərin yeganə məqsədi iş-
ğal edilmiş ərazilərdə öz mövqelərini qeyri-qanuni 
möhkəmləndirmək və BMT və Avropa Ittifaqı kimi 
beynəlxalq təşkilatların Ermənistan silahlı qüvvələrinin 
bu ərazilərdən qeyd-şərtsiz geri çağırılması barədə 
tələblərini rədd etməkdir. Belə bir dramatik görüntü ya-
ratmaqla, onların məqsədi yalnız Dağlıq Qarabağın ha-
zırkı vəziyyətini möhkəmləndirməkdir.

- Halbuki Ermənistan Azərbaycanın bir hissəsini qey-
ri-qanuni işğal etdiyini heç bir zaman qəbul etməyib... 

- Bu artıq belə deyil. Çərşənbə axşamı Monitorinq 
Komitəsindəki müzakirə zamanı Ermənistanın de-
putatı David Harutyunyan məruzə layihəsinə və bi-
zim arqumentlərimizə görə o qədər əsəbiləşdi ki, 
Azərbaycanın 20% ərazisinin Ermənistanın işğalı al-
tında olmasını qeyd edən məruzə layihəsinə düzəliş 
edilməsini istədi. O təkid edirdi ki, Azərbaycanın yalnız 
15% ərazisinin Ermənistanın işğalı altında olması qeyd 
olunmalıdır. Bundan əlavə, o, bildir ki, 1 milyon yox, 
məhz 700.000 azərbaycanlı erməni işğalı nəticəsində öz 
evlərini tərk etməyə və öz ölkələrində qaçqın həyatı ya-
şamağa məcbur edilib. Eyni tərzdə bəzi nihilistlər Hitle-
rin 6 milyon deyil, 4 milyon yəhudini öldürdüyünü id-
dia edirdilər və belə çıxır ki, Hitler o qədər də pis adam 
deyilmiş. Bu, əlbəttə, gülməlidir. Bəli, erməni deputat 
açıq etiraf etdi ki, Ermənistan Avropa Şurasına üzv olan 
qonşu dövlətin ərazisini işğal edib. Yeri gəlmişkən, mən 
dərhal komitə üzvlərinə dərin məyusluğumu ifadə et-
dim, çünki onların hamısı Ermənistanın bu kədərli real-
lığı etiraf etməsini sükutla qarşıladılar.

- Deməli, düşünürsünüz ki, AŞPA bu sahədə daha 
fəal olmalıdır? 

- Şübhəsiz! Əgər üzv dövləti beynəlxalq qətnamələri 
icra etməyə məcbur edə bilmirsinizsə, necə insan hü-
quqları, qanunun aliliyi və müsbət qonşuluq yarada 
bilərsiniz? Bu problemdən yaxşı xəbərdar olan AŞPA Bü-
rosu Dağlıq Qarabağ üzrə alt komitəyə dialoqu davam 
etdirmək və mümkün həll yolları irəli sürmək barədə 
göstəriş verdi. Lakin məhz ermənilər son iki il ərzində 
heç vaxt heç bir iclasda görünmədilər. Bu həftə gedən 
müzakirələrdə həmin alt komitənin ispaniyalı həmsədri 
ermənilərin bu davamlı mənfi münasibətindən irəli 
gələn təəssüf və narahatlığını açıq ifadə etdi. Ancaq on-
lara heç vaxt sanksiya tətbiq olunmadı. Digər tərəfdən, 
bütün müşahidəçilərə daha da aydın olur ki, ermənilər 
yalnız status-kvonu saxlamağa can atır, səmimi olaraq 
həll yolu axtarmır və şübhəsiz, mövcud beynəlxalq 
qətnamələrə riayət etmək istəmirlər. Düşünürəm ki, 
Ramil Səfərovun insidenti, eləcə də erməni snayperləri 
tərəfindən Azərbaycanın mülki vətəndaşlarının da-
vamlı şəkildə öldürülməsi kimi beynəlxalq medianın 
diqqətini cəlb etməyən bir çox digər təəssüf doğuran 
insidentlər Ermənistan tərəfindən bu qətnamələrin 
yerinə yetirilməməsinin nəticəsidir.

- Azərbaycan mülki vətəndaşlarının öldürülməsi 
məsələsi də komitədə qaldırılıbmı? 

- Bu gün AŞPA Komitəsinə məlumat verdim ki, rəsmi 
rəqəmlərə əsasən təkcə münaqişənin ilk 5 ili ərzində 
1250 nəfər mülki vətəndaş həlak olmuş, 1283 nəfər 
yaralanmış, 65 nəfər itkin düşmüşdür. Həlak olan-
lar bir çox hallarda snayperlərlə vurulub və bu proses 
bu gün də davam etməkdədir. Mən vurğuladım ki, 
biz də, şübhəsiz, törədilmiş bu amansız qətllər barədə 

şikayətlərimizi Avropa Şurası, Avropa Parlamenti və 
digər beynəlxalq təşkilatlar (BMT, ATƏT və s.) qarşısın-
da müntəzəm olaraq bildirmişik, lakin təəssüf ki, yalnız 
onların, eləcə də beynəlxalq medianın tam sükutunu xa-
tırlayırıq. Azərbaycan leytenantı Ramil Səfərov səkkiz 
ildən artıq müddətdə həbsdə olub, 20 ildən bəri isə 
minlərlə azərbaycanlı mülki şəxs ermənilər tərəfindən 
qətlə yetirilmiş olsa da, bu günə qədər heç bir erməni 
cəzalandırılmayıb. Beynəlxalq ictimaiyyət Azərbaycan 
vətəndaşlarına qarşı həyata keçirilmiş erməni zorakılı-
ğına nəinki öz etirazını bildirməyib, hətta bu məsələdə 
Azərbaycanın tələblərinə məhəl qoymayıb.

- Monitorinq Komitəsində Azərbaycanla bağlı məruzə 
layihəsinin müzakirə olunduğunu söylədiniz. Bu məruzə 
sizin üçün qəbulediləndirmi? 

- Monitorinq Komitəsinin məruzəsi bütün əlaqədar 
sahələrdə son 4 il ərzində baş vermiş inkişafı əks et-
dirir. Ən mühüm məqam odur ki, AŞPA tarixində ilk 
dəfə xüsusi olaraq ATƏT-in Minsk Qrupunun uğursuz-
luğu tənqid edilir və Dağlıq Qarabağ münaqişəsinin 
həll edilməməsi, Iranın müstəqil Azərbaycanın möv-
cudluğuna qarşı təhdidi, bütövlükdə regionun geosi-
yasi reallığı və yerli əhalinin bununla bağlı Avropadan 
gözləntiləri vurğulanır. Mən Azərbaycan nümayəndə 
heyətinin rəhbəri, millət vəkili Səməd Seyidovla birgə 
ilk qeydlərimi bildirmək üçün çıxış etdim. Məruzə 
çox hərtərəfli sənəddir və mən onun əsas etibarilə 
dəqiq faktlara və rəqəmlərə əsaslanmasını yüksək 
qiymətləndirirəm, lakin əlbəttə ki, onların heç də ha-
mısı müfəssəl məlumatlara istinad etmir və bir sıra 
elementlərə mütləq düzəliş edilməlidir. Bu müstəvidə 
reallığa tam və ya bu mərhələdə müvafiq gəlməyən və 
tam araşdırılması zəruri olan bir neçə bəndi qeyd etdim. 

Şübhəsiz, prosedura əsasən biz növbəti həftələr və ay-
lardan istifadə edərək, məruzəyə daxil edilməsi üçün 
katibliyə və məruzəçilərə bir neçə təklif göndərəcəyik.

- Bu həftə Parisdə sizin üçün kifayət qədər gərgin 
həftə olub. Siz AŞPA-nın müxtəlif komitələrində 
Azərbaycanın maraqlarını müdafiə etmisiniz. Bəs Av-
ropa Parlamenti və Azərbaycan nümayəndə heyətinin 
rəhbəri olduğunuz Avronest Parlament Assambleyası 
necə? Onlar Səfərov məsələsindən narahatdırlarmı? 

- Bəli, həftə ərzində gərgin iş qrafiki ilə çalışsaq da, 
həmkarlarım Səməd Seyidov və Rafael Hüseynovla birgə 
Azərbaycan xalqını Avropa Şurasında təmsil etmək və 
onun maraqlarını müdafiə etməklə Azərbaycana qar-
şı yönəlmiş bir sıra hücumların qarşısını aldıq. Avropa 
Parlamentinə gəldikdə isə, R. Səfərovla bağlı Avropa 
siyasətçilərinin verdiyi müxtəlif bəyanatlardan sonra 
Azərbaycanın Avronest PA-da nümayəndə heyətinin 
üzvləri, əlbəttə, dərhal Azərbaycanın mövqeyini aydın-
laşdırmaq və müdafiə etmək məqsədilə Avropa Par-
lamentinin prezidentinə, siyasi qrupların liderlərinə, 
Avropa Parlamentinin üzvlərinə, Avronest PA-nın 
həmsədrlərinə və Avronest PA-nın “Şərq Tərəfdaşlığı” 
ölkələrindən olan üzvlərinə rəsmi məktubla müraciət 
etdilər. Bu məktub dünən göndərilib.

- Bütün bu qarışıqlıqla bağlı gəldiyiniz şəxsi nəticə 
necədir? 

- Bu gün Hüquq Məsələləri Komitəsinin üzvlərinə 
bildirdiyim kimi, dinlərimizin fərqli olmasına baxmaya-
raq, yer üzündəki bütün insanların Allahı birdir. Bütün 
qərar vericiləri düzgünlük və ədaləti dəstəkləməyə və 
istənilən ikili standart və ya ayrı-seçkiliyi dayandırmağa 
dəvət edirəm.

Avronest PA sessiyasının keçirilməsi üçün 
Azərbaycanın seçilməsi siyasi baxımdan 

ciddi nailiyyətdir 
Azərbaycanın Avronest PA-da nümayəndə 

heyətinin sədri Elxan Süleymanovun 
Trend-ə müsahibəsi

- Avronest PA təşkilatında Azərbaycan nümayəndə 
heyətinin rəhbərisiniz. Bu təşkilat, onun strukturu haq-
qında məlumat verməyinizi xahiş edirəm.

- Azərbaycan Avropa Ittifaqı ilə müxtəlif sahələrdə 
əməkdaşlıq edir, 2004-cü ildən Avropa Şərq Qonşu-
luq Siyasəti proqramının üzvüdür. Qeyd edim ki, 
Azərbaycan, Gürcüstan, Ermənistan, Ukrayna, Moldova 
və Belarus Avropa Şərq Qonşuluq Siyasətinə daxil olan 
ölkələrdir.

2008-ci ilin may ayında Brüsseldə Avropa Ittifaqı Xari-
ci Işlər Nazirlərinin iclası keçirildi. Bu iclasda Polşa və Is-
veç Avropa Şərq Qonşuluq Siyasətinə daxil olan ölkələrlə 
əməkdaşlığın vahid formatının təsis edilməsi təşəbbüsü 
ilə çıxış etdi. Bu təşəbbüs Şərq Tərəfdaşlığı (ŞT) təşəbbüsü 
adlandırıldı.

Şərq Tərəfdaşlığı üzrə 7 may 2009-cu il tarixində Pra-
qada dövlət başçılarının sammiti keçirildi. Sammit zama-
nı dövlət başçıları Birgə Bəyannamə qəbul etdilər. Bu-
nunla da Şərq Tərəfdaşlığı prosesinə yüksək səviyyədə 
rəsmi start verildi.

Bəyannamədə Şərq Tərəfdaşlığının əsas məqsədləri 
və prinsipləri müəyyən edildi. Bəyannamədə, həmçinin 
Avropa Parlamenti ilə Şərq Tərəfdaşlığı ölkələrinin 
parlamentlərindən ibarət birgə parlamentin təsis edilməsi 

nəzərdə tutulurdu. Bu birgə parlamentin eyni zaman-
da Avropa Parlamentinin bir qurumu kimi fəaliyyət 
göstərməsi nəzərdə tutulurdu. Həmin birgə parlament 
təsisatı Avronest Parlament Assambleyası adlandırıldı.

Nəhayət, Avronest PA-nın 2011-ci il may 3-də 
Brüsseldə təsisat iclası keçirildi. Qurumun Təsisat aktı 
imzalandı və Prosedur Qaydaları qəbul edildi. Beləliklə 
də, Avronest Parlament Assambleyası Avropa Ittifaqı ilə 
Şərq Tərəfdaşları arasında yaradılmış birgə Assambleya 
kimi fəaliyyətə başladı.

Avronest PA-nın təsisat iclasında qurumun Bürosu və 
4 komitəsi yaradıldı. Bu komitələr Siyasi Məsələlər, Iqti-
sadi Inteqrasiya, Enerji Təhlükəsizliyi və Sosial Məsələlər 
komitələridir.

Bundan əlavə, təsisat iclasında 2 işçi qrupunun yara-
dılması barədə qərar qəbul edildi. Bunlar Prosedur Qay-
daları üzrə işçi qrupu və Belarus üzrə işçi qrupudur.

Prosedur Qaydalarına əsasən, Avronest PA Avropa 
Parlamentinin 60, Şərq Tərəfdaşı olan hər bir ölkənin 
parlamentinin 10 üzvündən ibarətdir. Avronest PA ple-
nar tərkibdən başqa, həm də Büro, daimi komitələr, işçi 
qrupları və katiblikdən ibarət təşkil edilib.

- Avronest PA-nın fəaliyyət istiqamətləri hansılardır?
- Avronest PA Avropa Ittifaqı ilə Şərq Tərəfdaşları ara-

sında siyasi sistemlərin yaxınlaşdırılmasını və iqtisadi 
inteqrasiyanı sürətləndirmək üçün parlament forumu 
kimi yaranıb. Bu qurum Şərq Tərəfdaşlığının güclənməsi 
və inkişafı üçün parlament məsləhətləşmələri aparır. O, 
Şərq Tərəfdaşlığının idarəetmə və nəzarətinə görə məsul 
olan təsisatdır.

Qurumun fəaliyyət istiqamətləri Prosedur Qaydala-
rında və Təsisat aktında göstərilib. Bu istiqamətlər dörd 
tematik platformanı əhatə edir. Bu platformalar qısa for-

mada aşağıdakılardan ibarətdir:
1. demokratiya, qanunun aliliyi, insan hüquqları və 

əsas azadlıqlara hörmət, eləcə də bazar iqtisadiyyatı, da-
vamlı inkişaf və yaxşı idarəçilik məsələləri;

2. AI ilə Şərq Tərəfdaşları arasında dərin və ətraflı azad 
ticarət zonaları şəbəkəsi yaratmaq, iqtisadi inteqrasiya;

3. qarşılıqlı enerji dəstəyi və təhlükəsizlik mexanizmləri, 
Şərq Tərəfdaşlarının enerji siyasətləri və qanunvericiliyi-
nin uzlaşması;

4. Avropa Ittifaqı və Şərq Tərəfdaşları ölkələrinin 
əhalisi arasında əlaqələrin inkişaf etdirilməsi, mədəni 
əməkdaşlıq, elm, təhsil, informasiya və media 
cəmiyyətinin inkişaf etdirilməsi.

- Azərbaycan nümayəndə heyətinin bu qurumda 
fəaliyyəti nədən ibarətdir?

- Azərbaycan nümayəndə heyəti Avronest PA-nın 
idarəçilik orqanlarının formalaşdırılması zamanı ciddi 
nailiyyətlər əldə edib. Belə ki, seçkilər zamanı Fuad Mu-
radov Enerji Təhlükəsizliyi Komitəsinin sədri, Azay Qu-
liyev Sosial Məsələlər Komitəsinin, Asim Mollazadə isə 
Siyasi Məsələlər Komitəsinin sədr müavinləri seçildilər. 
Mən isə Avronest PA-nın vitse-prezidenti və Büro üzvü 
seçildim. Bundan əlavə, Rövşən Rzayev Prosedur Qay-
daları üzrə işçi qrupunun həmsədridir.

Qeyd edim ki, Prosedur Qaydaları üzrə işçi qrupunun 
əsas məqsədi Assambleya və onun qurumları tərəfindən 
Prosedur Qaydalarının yerinə yetirilməsinə nəzarət 
etməkdən ibarətdir. Bu işçi qrupu, həmçinin Prosedur 
Qaydalarına düzəlişlərin edilməsi üçün Büroya yazılı 
təkliflər təqdim edə bilər.

Göründüyü kimi, Prosedur Qaydaları üzrə işçi qrupu 
Avronest PA-nın çox vacib bir qurumudur. Odur ki, bi-
zim üçün bu işçi qrupuna kimin sədr olacağı prinsipial 

xarakter daşıyırdı.
Məhz bu səbəbdən Ermənistan nümayəndə heyəti qısa 

müddəti əhatə etsə də, hər hansı bir zaman kəsiyində 
Prosedur Qaydaları üzrə işçi qrupuna ŞT ölkələri 
tərəfindən sədrlik etməyə iddialı idi. Bu isə heç bir halda 
Azərbaycanın maraqlarına cavab vermirdi. Biz buna im-
kan verə bilməzdik.

Prosedur Qaydaları üzrə işçi qrupuna sədrliklə bağ-
lı müxtəlif təkliflər irəli sürülmüşdü. Ermənistan tərəfi 
də öz məqsədinə nail olmaq üçün təklif vermişdi. Biz bu 
təklifləri təhlil etdik. Ermənistanın bu qrupa ŞT ölkələri 
tərəfindən təkbaşına həmsədrliyinin qarşısını alacaq 
təkilf irəli sürdük. Bizim ciddi səylərimiz nəticəsində 
Azərbaycanın nümayəndəsi Ermənistan nümayəndəsi 
ilə birgə həmsədr təyin edildi. Bu, bizim Avronest PA-da 
ciddi uğurumuz oldu.

Bundan əlavə, Ermənistan tərəfi Avronest PA-nın 
ilk sessiyasının 2011-ci ilin sentyabrında Yerevanda 
keçirilməsi təklifi ilə çıxış etmişdi. Erməni nümayəndə 
heyəti bu sessiyanın Ermənistanın dövlət müstəqilliyinin 
20 illiyinə həsr edilmiş tədbirlər günü Yerevanda baş tut-
masını istəyirdi.

Bizim səylərimiz nəticəsiz qalmadı və Ermənistanın 
bu təklifinin də qarşısını müvəffəqiyyətlə aldıq. Nəticədə 
Ermənistanın təklifi müzakirələrə çıxarılmadı. Avro-
nest PA-nın ilk sessiyası isə 2011-ci ilin 14-15 sentyabr 
tarixlərində Strasburqda keçirildi.

Yeri gəlmişkən deyim ki, bu sessiyanın əsas 
məqsədlərindən biri 2011-ci ilin sonlarında keçirilən 
Avropa Ittifaqının Şərq Tərəfdaşlığının Varşava Sam-
miti üçün tövsiyələrdən ibarət yekun sənədin qəbul 
edilməsindən ibarət idi. Lakin Ermənistan nümayəndə 
heyətinin destruktiv fəaliyyəti nəticəsində sessiyada bu 

yekun sənəd qəbul edilmədi.
Ermənistan nümayəndə heyəti yekun sənəddə Şərq 

Tərəfdaşlığı ölkələrində mövcud olan münaqişələrin həlli 
ilə bağlı BMT, AŞ PA, Avropa Parlamenti kimi beynəlxalq 
təşkilatların qətnamələrinin yerinə yetirilməsinə dair 
müddəanın öz əksini tapmasına qarşı çıxdı. Bundan 
əlavə, onlar sənəddə Şərq Tərəfdaşlığı ölkələrinin suve-
renlik, ərazi bütövlüyü və sərhədlərinin dəstəklənməsi 
prinsiplərinin göstərilməsinə qəti etiraz etdilər.

Lakin Azərbaycan nümayəndə heyəti komitə iclası 
zamanı Ermənistanın təkliflərinin qarşısının alınmasına 
nail oldu. Siyasi məğlubiyyətə uğradığını bağa düşən 
Ermənistan nümayəndə heyəti daha da aqressiv mövqe 
nümayiş etdirdi və son variant kimi veto hüququndan 
istifadə etdi.

Bundan əlavə, bildirməliyəm ki, biz Avronest PA-
nın növbəti sessiyalarından birinin Bakıda keçirilməsi 
təklifi ilə çıxış etdik. Avronest PA-nın 2-ci sessiyası-
nın 2012-ci ilin aprel ayında Azərbaycanda keçirilməsi 
barədə qərar qəbul edilməsinə nail olduq. Onu da de-
yim ki, bu, qurumun Avropa Ittifaqının hüdudlarından 
kənarda keçiriləcək ilk sessiyası olacaq. Həmin sessiya-
nın keçirilməsi üçün Azərbaycanın seçilməsi siyasi ba-
xımdan ciddi nailiyyətdir.

- Avronest PA-da Dağlıq Qarabağ problemi ilə bağlı 
məsələnin müzakirə edilməsi mümkündürmü?

- Avronest PA Avropa təsisatı kimi Azərbaycan real-
lıqlarını dünya ictimaiyyətinə obyektiv şəkildə çatdır-
maq üçün yeni bir tribunadır. Bundan əlavə, bu qurum 
həm də ölkəmiz üçün maraq kəsb edən məsələlərin 
beynəlxalq səviyyədə müzakirə edilməsi üçün imkanlar 
açır. Bu məsələlərdən ən önəmlisi Ermənistan tərəfindən 
Azərbaycan ərazilərinin işğalı, işğal nəticəsində 1 mil-

yondan artıq azərbaycanlının qaçın və məcburi köçkünə 
çevrilməsi məsələləridir.

Qeyd edim ki, Avronest PA-nın sənədlərində 
Şərq Tərəfdaşlığı ölkələri ərazisində mövcud olan 
münaqişələrlə bağlı müzakirələr keçirilməsi, müvafiq 
qərar və qətnamələrin qəbul edilməsi barədə müddəa var. 
Sözsüz ki, biz Dağlıq Qarabağ münaqişəsinin beynəlxalq 
hüquq normalarına uyğun olaraq, Azərbaycanın ərazi bü-
tövlüyü çərçivəsində həllinə dair qərar və qətnamələrin 
qəbul edilməsinə nail olmağa çalışacağıq.

- Qeyd etdiniz ki, bu ilin aprel ayında Avronest PA-
nın növbəti sessiyası Bakıda keçiriləcək. Sessiyaya hazır-
lıq necə gedir, sessiya zamanı hansı məsələlər müzakirə 
ediləcək?

- Bakı sessiyasının proqramı üzərində işlər davam 
edir. O, hələlik tam hazır deyil. Amma bir sıra məsələlər 
haqqında artıq dəqiq məlumat verə bilərəm.

Sessiya çərçivəsində Büro və komitələrin iclasları, daha 
sonra PA-nın Plenar iclası keçiriləcək. Ölkəmiz sessiya-
nın yüksək səviyyədə keçirilməsi üçün bütün təşkilati 
işləri həyata keçirir. Hazırlıqla tanış olmaq məqsədilə 
artıq fevralın 1-4-də Avropa Parlamentinin nümayəndə 
heyəti Bakıya gələcək.

Sessiyada müzakirə ediləcək məsələlərə gəldikdə 
isə bildirməliyəm ki, 4 komitə üzrə hazırlanacaq 
məruzələrin mövzuları müəyyənləşib. Məruzələr üzrə 
həmməruzəçilər təyin edilib.

Azərbaycan nümayəndələri Siyasi məsələlər və Enerji 
təhlükəsizliyi komitələri üzrə məruzələrə həmməruzəçi 
təyin ediliblər. Belə ki, Siyasi məsələlər komitəsi üzrə 
məruzəyə millət vəkili Əli Hüseynli və Avropa Parla-
mentinin almaniyalı deputatı, Sosialist Partiyasının üzvü 
Knut Flekenştayn, Enerji Təhlükəsizliyi Komitəsi üzrə 

isə millət vəkili Rasim Musabəyov və Avropa Parlamen-
tinin litvalı deputatı, Xalq Partiyasının üzvü Algirdas Sa-
udargas həmməruzəçi təyin ediliblər. Qeyd edim ki, bu 
komitələr əhəmiyyətinə görə ən vacib komitələr hesab 
edilir.

Siyasi Komitədə Şərq Tərəfdaşları və Avropa Ittifa-
qı ölkələrində demokratiyanın gələcəyi, eləcə də azad 
və müstəqil media ilə bağlı çağırışlar mövzusunda 
məruzə hazırlanır. Enerji Təhlükəsizliyi Komitəsində 
isə Avropa Ittifaqı və Şərq Tərəfdaşlığı ölkələrində ener-
ji təhlükəsizliyi, bərpa edilən enerji, enerji səmərəliliyi, 
enerji infrastrukturu mövzusunda məruzə hazırlanır. 
Hər iki komitə üzrə məruzələrin layihələri hazırdır.

Siyasi Komitənin iclasında eyni zamanda 2012-2013-cü 
illər üçün fəaliyyətinin planlaşdırılması və hazırlanması 
müzakirə ediləcək. Bundan başqa həmin iclasda aşağıda-
kı təqdimatlar olacaqdır:

Avropanın Qlobal Hərəkat adlı beyin mərkəzinin bir 
araşdırmaçısının Şərqi Avropa Tərəfdaş dövlətlərində 
demokratikləşmə meylləri və çağırışları və AI-nin bu re-
gionda siyasətinin inkişafı mövzusunda təqdimatı ola-
caqdır.

Avropa Xarici Fəaliyyət Xidmətinin əməkdaşı cənab 
Tibbels 2012-2013-cü illər üçün Demokratiya, Yaxşı 
Idarəçilik və Stabillik Platformasına dair təqdimatı ola-
caqdır.

ATƏT-in Seçkilər şöbəsinin rəhbəri ATƏT-in Şərq 
Tərəfdaş dövlətlərdə 2012-ci il seçki müşahidəsi 
fəaliyyətinə dair təqdimat edəcəkdir.

Eyni zamanda qeyd etmək lazımdır ki, Enerji 
Təhlükəsizliyi Komitəsinin iclasında həmməruzəçilərin 
hazırladıqları məruzələrin təqdimatından əlavə Finlandi-
yanın Pan-Avropa Institutunun əməkdaşı Şərq Tərəfdaş 

ölkələrdə və Avropa Ittifaqında enerjinin vəziyyəti 
barədə mövzunu təqdim edəcəkdir.

Onu da deyim ki, Iqtisadi Inteqrasiya Komitəsi üzrə 
ticarət razılaşması, azad ticarət zonaları və bu sahədə 
Avropa Ittifaqının yardımı üzrə mövzularda məruzə ha-
zırlanır. Bu komitə üzrə həmməruzəçilər ukraynalı de-
putat Vladimir Veçerko və Avropa Parlamentinin polşalı 
deputatı, Xalq Partiyasının üzvü Pavel Zalevskidir. Sosi-
al məsələlər komitəsi üzrə isə məruzə Şərq Tərəfdaşlığı 
ölkələrində vətəndaş cəmiyyətinin möhkəmləndirilməsi, 
hökumət və vətəndaş cəmiyyəti arasında əməkdaşlıq 
məsələsinə həsr olunacaq. Bu komitə üzrə həmməruzəçilər 
ermənistanlı Artak Zəkəryan və Avropa Parlamentinin 
bolqarıstanlı deputatı, Sosialistlər Partiyasının üzvü Ili-
yana Yotovadır.

Avronest PA-nın Bakı sessiyasına hazırlıq məqsədilə 
yanvar ayının sonlarında bütün komitələrin və Prosedur 
Qaydaları üzrə işçi qrupunun iclasları keçiriləcək. Komitə 
iclaslarında hazırlanmış məruzələrin təqdimatı olacaq. 
Siyasi Komitənin, Enerji Təhlükəsizliyi Komitəsinin, Iq-
tisadi Inteqrasiya Komitəsinin və Prosedur Qaydaları 
üzrə işçi qrupunun iclasları 23-31 yanvar tarixlərində 
Brüsseldə, Sosial Komitənin iclası isə Yerevanda 
keçiriləcək. Azərbaycan nümayəndə heyətinin müvafiq 
komitələrdəki üzvləri tam tərkibdə qeyd edilən iclaslar-
da iştirak edəcəklər.

Iqtisadi Inteqrasiya Komitəsinin iclasında Avro-
pa Ittifaqının ticarət üzrə komissarı Karl De Quçun və 
nəqliyyat üzrə komissarı Sim Kallasın çıxışları gözlənilir. 
Komitə iclasında AI-nin iqtisadiyyat sahəsindəki qa-
nunvericiliyi ilə Tərəfdaş Dövlətlərin qanunvericiliyi-
nin uyğunlaşdırılması üzrə fikir mübadiləsi olacaq. AI-
nin Tərəfdaş Dövlətlərlə bağlı ticarət siyasəti müzakirə 

ediləcək. Digər tərəfdən, AI və Qonşularının nəqliyyat 
sahəsində əməkdaşlığı, AI ilə Tərəfdaş Dövlətlər arasın-
da mülki aviasiya sahəsində texniki prosedurlar üzrə fi-
kir mübadiləsi aparılacaq.

Eyni zamanda, vurğulamaq istəyirəm ki, Prosedur 
Qaydaları üzrə işçi qrupunun yanvarın 25-də Brüsseldə 
keçiriləcək iclası bizim üçün xüsusi önəm kəsb edir. 
Belə ki, Ermənistan tərəfi Avronest PA-nın Prosedur 
Qaydalarının dəyişdirilməsinə və özlərinə daha uyğun 
maddələrin daxil edilməsinə çalışırlar. Prosedur Qay-
dalarında bizimlə ermənilər arasında bir çox mübahisəli 
məqamlar var. Məsələn, burada həyati əhəmiyyət kəsb 
edən məsələlərdə veto qoymaq hüququ məsələsi bizimlə 
Ermənistan arasında əsas mübahisə mövzusudur. Ar-
tıq bütün Tərəfdaş Dövlətlər, o cümlədən Azərbaycan 
öz təkliflərini katibliyə göndəriblər. Yanvardakı iclasda 
həmin təkliflər bir-bir müzakirə ediləcək. Həmin iclasda 
Aralıq Dənizi üzrə Parlament Assambleyasının Prosedur 
Qaydalarına dair işçi qrupunun sədri Gianni Pittellanın 
çıxışı olacaq. Ölkəmizi iclasda millət vəkili Rövşən Rza-
yev təmsil edəcək.

Prosedur qaydalarına görə daha sonra komitələr 
üzrə hazırlanmış məruzələrə əlavələr və təkliflər irəli 
sürüləcək. Bu məruzələrin son variantının aprel sessiyası 
zamanı müzakirəsi aparılacaq və müvafiq qərarlar qəbul 
ediləcək.

Bir daha qeyd etmək istərdim ki, Avronest PA-nın 
Bakı sessiyası qurumun Avropa Ittifaqından kənarda 
keçirəcəyi ilk sessiyadır. Bu sessiya özünün siyasi 
əhəmiyyətindən başqa, həm də qurumun digər ölkələrdə 
keçirəcəyi gələcək sessiyalar üçün təcrübə rolunu oyna-
yacaq. Odur ki, biz bu sessiyanın ən yüksək səviyyədə 
keçirilməsinə çalışacağıq.

Elxan Süleymanov: “Azərbaycan ərazilərinin 
işğalı barədə həqiqətlərin dünya 

ictimaiyyətinə çatdırılması fəaliyyətimin 
başlıca istiqaməti olub” - MÜSAHİBƏ 

“Dağlıq Qarabağ münaqişəsi” ifadəsi 
ölkəmizin qarşılaşdığı faciənin 

mahiyyətini əks etdirmir”
25.12.2012

APA. 
Azərbaycanın Avropa Şurası Parlament Assambleya-

sındakı (AŞPA) nümayəndə heyətinin üzvü, AvroNest 
PA-da Azərbaycan nümayəndə heyətinin rəhbəri Elxan 
Süleymanovun APA-ya müsahibəsi

- Sizin təşəbbüsünüzlə başa çatmaqda olan il ərzində 
bir sıra ölkələrin parlamentlərində Dağlıq Qarabağ 
münaqişəsi ilə bağlı dinləmələr, konfranslar keçirilib. Bu 
barədə nə deyə bilərsiniz? 

- Bəli. Amma sizin mənə ünvanladığınız sualda məni 
narahat edən bir məqama aydınlıq gətirməyi vacib hesab 
edirəm. Sadə bir azərbaycanlı kimi məni narahat edən 
“Dağlıq Qarabağ münaqişəsi” ifadəsidir. Diqqətə çatdır-
maq istəyirəm ki, bu ifadə ölkəmizin qarşılaşdığı faciənin 
mahiyyətini əks etdirmir, amorf və qeyri-müəyyən bir 
məna daşıyır, bu ifadədən məlum deyil silahlı təcavüz 
və işğal faktları olub, yoxsa yox. Belə bir ifadə faciənin 
mahiyyəti, işğalçı və işğala məruz qalan tərəflər haqqın-
da heç bir məlumatı özündə ehtiva etmir. Azərbaycanın 
qarşılaşdığı Dağlıq Qarabağ problemi münaqişə de-
yil, bu, Ermənistanın Azərbaycana silahlı təcavüzü və 

Ermənistan tərəfindən ərazilərimizin işğalıdır.
Sizin sualınızla bağlı qeyd etməliyəm ki, Azərbaycan 

ərazilərinin Ermənistan tərəfindən işğalı və onun ağır 
nəticələri haqqında həqiqətlərin dünya ictimaiyyətinə 
çatdırılması fəaliyyətimin başlıca istiqaməti olub. Belçika, 
Italiya, Finlandiya, Ispaniya və Andorra parlamentlərində 
Azərbaycan ərazilərinin Ermənistan tərəfindən işğalı və 
onun ağır nəticələrinə dair dinləmələr və konfranslar ke-
çirilib.

- Müxtəlif Avropa ölkələrinin parlamentlərində 
keçirilən tədbirlər barədə geniş məlumat verməyinizi xa-
hiş edirik.

- Qeyd edilən Avropa ölkələrinin parlamentlərində 
keçirilən tədbirlərdə Azərbaycan tərəfi geniş tərkiblə 
iştirak edirdi. Azərbaycanı baş nazirin müavini, Qaç-
qınların və Məcburi Köçkünlərin Işləri üzrə Dövlət 
Komitəsinin sədri Əli Həsənov, iqtisadi inkişaf nazirinin 
müavini Sevinc Həsənova, AvroNest PA-da nümayəndə 
heyətinin üzvü olan millət vəkilləri Fazil Mustafa, 
Qüdrət Həsənquliyev, Zahid Oruc, Fərəc Quliyev, Cey-
hun Osmanlı, Fuad Muradov təmsil edirdilər, tədbirlərin 
keçirildiyi ölkələri isə həmin ölkələrin parlament üzvləri, 
ictimai-siyasi, elm və dövlət xadimləri təmsil edirdilər.

Xüsusilə vurğulamaq istərdim ki, müxtəlif Avropa 
ölkələrinin parlamentlərində keçirdiyimiz dinləmələrin 
əsas məqsədi beynəlxalq təşkilatların hərbi işğal-
la bağlı qəbul etdikləri qərarların yerinə yetirilməsini 
milli parlamentlərin tələb etməsinə nail olmaqdan 
ibarətdir. Belə ki, beynəlxalq təşkilatların qərarlarının 
yerinə yetirilməməsi faktiki olaraq onların təcavüzkar 
Ermənistana köməyi kimi qiymətləndirilə bilər. 
Təcavüzkara qarşı mübarizə isə bəşəriyyətə və insan-
lığa xidmət deməkdir. Odur ki, dinləmələr zamanı çı-

xış edənlər Dağlıq Qarabağ problemi ilə bağlı BMT 
Təhükəsizlik Şurası və Baş Assambleyası, Avropa Par-
lamenti, AŞPA, ATƏT və digər beynəlxalq qurumlar 
tərəfindən qətnamələrin qəbul edilməsini, bu sənədlərdə 
Ermənistan tərəfindən Azərbaycanın Dağlıq Qarabağ re-
gionu da daxil olmaqla, 20% ərazisinin işğal edilməsi fakt-
larının dəfələrlə vurğulandığını xüsusilə qeyd edirdilər.

Mən öz çıxışımda Ermənistanın ölkəmizə qarşı apar-
dığı işğalçı müharibə nəticəsində Azərbaycan xalqına 
böyük mənəvi və maddi ziyan vurulduğunu, bizim araş-
dırmalarımız əsasən müharibə nəticəsində Azərbaycana 
vurulmuş maddi ziyanın miqdarının 2011-ci ilin 
əvvəllərinə qədər 431,5 (dörd yüz otuz bir milyard beş 
yüz milyon) ABŞ dollarından artıq olmasını qeyd etdim.

- Siz AŞPA Monitorinq Komitəsinin üzvüsünüz. De-
kabr ayında komitənin iclasında həmməruzəçilərin 
Azərbaycanla bağlı hazırladıqları yekun hesabat 
müzakirə edilərək qəbul olundu. Bu hesabatı necə 
dəyərləndirirsiniz və komitə iclasında müzakirələrin ge-
dişi haqqında nə deyə bilərsiniz?

- Zənnimcə, Monitorinq Komitəsi həmməruzəçi-
lərindən biri olan cənab Pedro Aqramuntun hazırlan-
mış hesabatla bağlı qiymətləndirməsinə diqqət yetirmək 
yerinə düşər. Cənab Pedro Aqramunt hesabatı BBC-
nin Azərbaycan xidmətinə müsahibəsində “obyektiv 
və balanslaşdırılmış sənəd” kimi xarakterizə edib. O, 
ölkəmizin Avropa Şurası qarşısında öhdəlikləri ilə bağ-
lı vurğulayıb ki, “Azərbaycan bütün öhdəliklərini yerinə 
yetirir və düzgün istiqamətdə inkişaf edir. Son bir neçə il 
ərzində siyasi vəziyyət yaxşılaşmağa doğru gedir”.

Mən ümumilikdə cənab Pedro Aqramuntun 
qiymətləndirməsi və hesabatda Dağlıq Qarabağ problemi 
ilə bağlı xüsusi bölmənin olmasını təqdirəlayiq hal kimi 

qiymətləndirirəm. Belə ki, indiyədək hazırlanan hesabat-
larda bu problemə qısa formada bir müddəa həsr edilir-
di, həmməruzəçilər bu problemdən sözün əsl mənasında 
yan keçirdilər. Lakin bu dəfə həmməruzəçilər problemə 
obyektiv münasibət bildirməyə çalışıblar.

 Bununla belə, mən müzakirələr zamanı məruzənin 
qətnamə hissəsinə növbəti ifadənin əlavə edilməsi təklifi 
ilə çıxış etdim: “Assambleya təəssüflənir ki, bu danı-
şıqlar indiyə qədər heç bir nəzərəçarpan nəticə əldə 
etməyib, hərbi işğalı pisləyən BMT, AŞPA, Avropa Par-
lamenti və ATƏT-in müvafiq qətnamələri indiyədək icra 
edilməyib”. Ermənistan nümayəndə heyətinin üzvləri və 
anti-Azərbaycan mövqedən çıxış edən bir sıra deputatla-
rın ciddi etirazlarına baxmayaraq, mənim irəli sürdüyüm 
təklif qəbul olundu.

Hesabatda bizim üçün əhəmiyyət kəsb edən 
məqamlardan biri də Bakı şəhərinin mərkəzi küçələrində 
kütləvi aksiyaların, etiraz nümayişlərinin keçirilməsinə 
qadağalarla bağlı idi. Həmməruzəçi Pedro Aqramun-
tun da dediyi kimi, ”Azərbaycanın bu sahədə bəzi 
problemləri var. Lakin bu yalnız Azərbaycan yox, bü-
tün Avropa ölkələrinə aiddir. Onların hamısında bu 
sahədə problemlər mövcuddur”. Bu məsələyə dair çıxış 
edərək sərbəst toplaşma azadlığı ilə bağlı bəndi aşağı-
dakı redaksiyada yenidən yazmağı təklif etdim: “Bakı 
şəhəri mərkəzinin bəzi hissələrində etiraz aksiyaları-
nın keçirilməsinə icazə vermək məqsədilə təhlükəsizlik 
tələblərinə cavab verən, təşkilatçılar və hakimiyyət üçün 
qəbuledilən kompromis həll yolu tapmaq”. Sonda bu 
təklif də qəbul olundu.

Beləliklə, Azərbaycan haqqında hazırlanmış hesabat-
la bağlı Monitorinq Komitəsində müzakirələr müəyyən 
gərginliklə müşayiət edilsə də, ölkəmiz üçün uğurlu 

oldu. Qeyd etmək istərdim ki, Azərbaycan nümayəndə 
heyətinin rəhbəri Səməd Seyidov hesabat ətrafında 
müzakirələrin Azərbaycan üçün uğurla başa çatması 
üçün ciddi səylər göstərdi.

- Hakimiyyət nümayəndələri beynəlxalq təşkilatlarda, 
o cümlədən Avropa Şurasında bəzi hallarda Azərbaycana 
qarşı ayrı-seçkilik, qeyri-obyektivlik, ikili standartlarla 
qarşılaşdıqlarını bildirirlər. Sizcə bunun səbəbi nədir?

- Bəli, beynəlxalq təşkilatlarda mütəmadi olaraq 
Azərbaycana münasibətdə ayrı-seçkiliklə üzləşirik. 
Hətta bir sıra məsələlərlə bağlı Avropa strukturların-
da bəzi qüvvələr açıq-aşkar anti-Azərbaycan mövqeyi 
nümayiş etdirirlər və müxtəlif formada ölkəmizə siyasi 
təzyiq göstərməyə çalışırlar. On ildən artıq bir zaman 
kəsiyində AŞPA-da siyasi məhbus məsələsi ilə əlaqədar 
Azərbaycana qarşı qərəzli və qeyri-obyektiv münasibətin 
nümayişi özünü daha qabarıq şəkildə göstərdi.

Çox maraqlıdır ki, AŞ üzvü olan bir sıra ölkələrdə insan 
hüquqları və azadlıqları sahəsində vəziyyət Azərbaycanla 
müqayisədə heç də ürəkaçan deyil. Azərbaycanda 
internetdən istifadə edilməsində heç bir məhdudiyyət 
yoxdur, internet-qəzetlərlə yanaşı, internet televiziya-
sı geniş istifadə edilir, informasiya texnologiyalarının 
son vaxtlar yaratdığı imkanlardan ölkə vətəndaşları 
heç bir məhdudiyyət olmadan istifadə edirlər. Qeyd 
edilənlərə baxmayaraq, AŞPA-da 47 üzv ölkədən yalnız 
Azərbaycanda söz azadlığının məhdudlaşdırılması və si-
yasi məhbusların olması iddia edilir.

Azərbaycan isə öz növbəsində bu dövr ərzində ardıcıl 
şəkildə AŞPA-da bütün üzv dövlətlərə tətbiq edilə biləcək 
meyarların olmadığını bildirirdi və “siyasi məhbus” an-
layışının hüquqi meyarlarının müəyyənləşdirilməsini 
tələb edirdi. Nəhayət, qurumda siyasi məhbus meyar-

larının olmaması etiraf edildi və siyasi məhbusların 
müəyyənləşdirilməsi üzrə məruzə 3 oktyabr 2012-ci 
ildə AŞPA-da müzakirəyə çıxarıldı. Bu məruzə uzun və 
gərgin müzakirələrdən sonra lehinə və əleyhinə verilən 
səslər 89/89 nisbətində bərabər olmaqla prosedur qayda-
larına əsasən qəbul edilmiş sayıldı. Xüsusilə vurğulamaq 
istərdim ki, səsvermə ərəfəsində yetərsay olmayacağın-
dan ehtiyatlanan qüvvələr siyasi məhbus meyarlarının 
qəbul edilməsinə nail olunmasını qərəzli və böhtan dolu 
anti-Azərbaycan kampaniyası üzərində qurdu.

Xüsusilə vurğulamaq istəyirəm ki, siyasi məhbus 
məsələsi AŞ və digər beynəlxalq təşkilatların bu və ya 
digər ölkəyə siyasi təzyiq vasitəsi olub və indi də bu 
hal davam etməkdədir. Buna misal olaraq bildirmək 
istərdim ki, son zamanlaradək Gürcüstan demokratik, 
insan hüquqlarının təmin edilməsi sahəsində nümunəvi 
ölkə kimi təqdim edilirdi. Seçkilərdən sonra bu ölkədə si-
yasi konyunkturanın dəyişdiyini görən və dünənə qədər 
Gürcüstanı demokratiya və insan hüquqları sahəsində 
nailiyyətlərinə görə tərifləyənlər 12 dekabrda Monitorinq 
Komitəsinin iclasında bu ölkədə 200 siyasi məhbusun ol-
ması iddiası ilə çıxış etdilər. Çox maraqlıdır, deyildi ki, 
ölkə parlamenti məhkəmənin işinə qarışa bilməz. Onda 
mən çıxış edərək soruşdum ki, bəs biz də AŞ deputatla-
rıyıq, insan hüquqları pozuntularının müəyyən edilməsi 
Insan Hüquqları üzrə Avropa Məhkəməsinin müstəsna 
səlahiyyəti olduğu halda, hansı hüquqla məhkəmələrin 
işinə qarışırıq? 

Digər bir məsələni diqqətə çatdırmağı vacib hesab 
edirəm. Beynəlxalq təşkilatların Azərbaycan ərazilərinin 
işğalı ilə bağlı qəbul etdikləri qətnamələrin heç biri icra 
olunmur, ATƏT-in Minsk Qrupu 20 ildir fəaliyyət göstərsə 
də, indiyədək heç bir nəticə əldə edilməyib. Beynəlxalq 

qurumlarda bəzi siyasətçilər, deputatlar, rəsmi şəxslər 
tərəfindən açıq-aşkar biganəlik nümayiş etdirilir. AŞPA-
nın problemə dair 2005-ci ildə qəbul etdiyi 1416 saylı 
qətnaməyə əsasən Dağlıq Qarabağ üzrə alt komitə yara-
dıldı. Ermənistan tərəfi alt komitənin işini boykot edirlər 
və faktiki olaraq 2006-cı ildən bu alt komitə fəaliyyət 
göstərmir. Bu o deməkdir ki, Ermənistan Avropa Şura-
sı qarşısında götürdüyü öhdəliyə məhəl qoymur, Avro-
pa Şurası isə susur. Beynəlxalq təşkilatların Azərbaycan 
ərazilərinin işğalı ilə bağlı qəbul etdikləri qərarların yerinə 
yetirilməməsi təsadüfi deyil. Buna sübut kimi bir müddət 
əvvəl Avropa Parlamentinin prezidenti cənab Martin 
Şultsun bu ilin dekabrında mənə ünvanladığı cavab 
məktubunu göstərmək istəyirəm. O, yazır: “Ümid edrəm 
ki, Ermənistan və Azərbaycan Dağlıq Qarabağa dair 
mürəkkəb münaqişələrini aradan qaldıracaq”. Göründü-
yü kimi, Avropa Parlamentinin prezidenti münaqişənin 
həllinin məsuliyyətini təcavüzkar Ermənistan və 
təcavüzə məruz qalan Azərbaycan tərəflərinin üzərinə 
atıb, bununla da beynəlxalq təşkilatların, o cümlədən 
Avropa Parlamentinin bu məsələyə biganəliyini bir daha 
təsdiq edib.

Sözsüz ki, Avropa strukturlarında bəzi qüvvələrin 
anti-Azərbaycan mövqedən çıxış etməsinin, Azərbaycanı 
beynəlxalq aləmdə insan hüquqlarını  pozan bir ölkə 
kimi təqdim etməsinin, müxtəlif vasitələrlə ölkəmizin 
beynəlxalq imicinə zərbə vurmaq və Azərbaycana siyasi 
təzyiq göstərmək cəhdlərinin yalnız bir səbəbi var: Av-
ropa Şurasında və beynəlxalq qurumlarda Azərbaycana 
qarşı kampaniyanın təşkil edilməsində məqsəd 1 mil-
yondan artıq Azərbaycanlının hüquqlarının kütləvi və 
kobud şəkildə işğalçı Ermənistan tərəfindən pozulma-
sına, beynəlxalq ictimaiyyətin diqqətindən kənarda qal-

masına nail olmaq, eyni zamanda onların pozulmuş hü-
quqlarının bərpasını kölgə altında saxlamaqdır. Həmin 
qüvvələr məqsədyönlü şəkildə Azərbaycanı demokra-
tiya və insan hüquqları sahəsində daha ciddi problemi 
olan ölkə kimi təqdim etməklə ölkəmizi daim, boksçu-
ların təbirincə desək, “nokdaun” vəziyyətində saxlamaq 
və daim bu “problemlərin” həlli ilə məşğul edərək, sö-
zün əsl mənasında başını qatmağa və Ermənistanın iş-
ğalı faktını yaddan çıxartmağa çalışırlar. Bununla da, 
beynəlxalq təşkilatlar bir əsr əvvəl Irəvan, Zəngəzur, Ve-
dibasar, Göyçə, Qaraqoyunlu və digər Azərbaycan tor-
paqlarını əldə edərək “qədim erməni torpaqları” kimi 
rəsmiləşdirmiş  Ermənistan dövlətinə faktiki olaraq 20 il 
əvvəl işğal etdiyi Dağlıq Qarabağın işğalını daha 20 il də 
uzatmaq, daha sonra isə bu işğalı rəsmiləşdirərək özünə 
birləşdirmək imkanı yaradaraq təcavüzkara kömək et-
miş olurlar. Daha doğrusu, beynəlxalq təşkilatlar zamanı 
ermənilərin xeyrinə işlətməklə çox incə, gizli, lakin çox 
güclü şəkildə təcavüzkar dövlətə yardım etmiş olur-
lar. Inanıram ki, Azərbaycan cəmiyyəti bu dəfə işğalçı 
tərəfin növbəti məkrli planlarının reallaşmasına imkan 
verməyəcəklər. 

- Bir neçə gündən sonra 2012-ci il başa çatır və 2013-cü 
il başlayır. Siz öz seçicilərinizə nə arzulayardınız?

- Qarşıdan gələn Yeni il bayramı münasibətilə əziz 
seçicilərimi yanan bir ürəklə təbrik edir, onlara can sağ-
lığı və xoşbəxtlik arzulayıram. Mən bilirəm ki, hər bir 
azərbaycanlı torpaqlarımızın işğaldan azad olmasını 
səbirsizliklə gözləyir. Mən də hər bir azərbaycanlı kimi 
var gücümlə o günün yaxınlaşdırılmasına çalışıram və o 
günün gələcəyinə inanıram.



“Bəzi Avropa ölkələrində insan hüquqları ilə 
bağlı vəziyyət heç də ürəkaçan deyil”

Elxan Süleymanov: “Bir vaxtlar AŞPA-da Gürcüstanı 
tərifləyənlər indi onu pisləyirlər”

Avronest Parlament Assambleyasında Azərbaycan 
nümayəndə heyətinin rəhbəri, Avropa Şurası Parlament 
Assambleyasında nüma-yəndə heyətinin  üzvü Elxan 
Süleymanov  “Palitra”ya eksklüziv müsahibə verib.

-Elxan müəllim, yola saldığımız 2012-ci il  Avronest 
Parlament Assambleyasının ikinci sessiyasının Bakı-
da keçirilməsi ilə yadda qaldı. Bu mötəbər qurum-
da Azərbaycan nümayəndə heyətinin rəhbəri olaraq 
fikirlərinizi bilmək istəyərdik.

- Bildiyiniz kimi Avronest Parlament Assambleyası (PA) 
2-3 may 2011-ci il tarixdə Avropa Parlamentinin Brüssel 
mənzil-iqamətgahında təsis olunub. Təşkilatın yaradıl-
masının əsas təşəbbüskarı Avropa Birliyi olub. Məqsəd 
quruma daxil olan ölkələrlə “Şərq tərəfdaşlığı” ölkələri-
Moldova, Azərbaycan, Gürcüstan, Ermənistan, Belorus 
və Ukrayna arasında münasibətlərin əlaqələndirilməsi, 
bu ölkələrdəki problemlərin birgə müzakirəsinə nail 
olmaqdır. Avronest PA bu ölkələrdə gedən islahatları 
da diqqət mərkəzində saxlayır. Biz bu qurumun ikinci 
sessiyasının Bakıda keçirilməsinə nail olduq və Avro-
nesitin 2012-ci ildə Bakıda keçirilən sessiyası təşkilatın 
fəaliyyəti baxımından xüsusilə əlamətdar oldu. Belə ki, 
bu sessiyada birinci sessiyadan fərqli olaraq Avronest-in 
ilk qətnaməsi və komitə iclaslarının qərarları qəbul edil-
di.  Əgər Avronest-in Bakı sessiyası uğursuzluğa düçar 
olsaydı, qətnamələr qəbul edilməsəydi, hətta bu quru-
mun mövcudluğu sual altına düşə bilərdi.

Yeri gəlmişkən, onu da deyim ki, 12-13 fevral 2013-cü il 
tarixlərində Avronest Parlament Assambleyasının Ener-
ji Təhlükəsizliyi Məsələləri üzrə Komitəsinin, həmçinin 
Iqtisadi inteqrasiya və Avropa Ittifaqı Siyasətləri ilə Uy-
ğunluq Komitələrinin iclaslarının da Bakıda keçirilməsi 
nəzərdə tutulub.

- Beynəlxalq təşkilatların ölkəmizdə insan haqlarının 
pozulmasına dair bəyanatlarına münasibətiniz necədir?

- Təəssüflər olsun ki, beynəlxalq təşkilatlarda 
mütəmadi olaraq Azərbaycana münasibətdə ayrı-
seçkiliklə üzləşirik. Hətta bir sıra məsələlərlə bağ-
lı Avropa strukturlarında bəzi qüvvələr açıq-aşkar 
antiazərbaycan mövqeyi nümayiş etdirirlər və müxtəlif 
formada ölkəmizə təzyiq göstərməyə çalışırlar.

Məsələ burasındadır ki, AŞ üzvü olan bir sıra 
ölkələrdə insan hüquqları və azadlıqları sahəsində 
vəziyyət Azərbaycanla müqayisədə heç də ürəkaçan de-
yil. Məsələn, siz özünüz də media nümayəndəsi olaraq 
təsdiq edə bilərsiniz ki, informasiya texnologiyalarının 
yaratdığı imkanlardan Azərbaycan vətəndaşları heç bir 
məhdudiyyət olmadan istifadə edirlər. Lakin buna bax-
mayaraq, AŞ PA-da 47 üzv ölkədən yalnız Azərbaycanda 
söz azadlığının məhdudlaşdırılması iddia edilir. Başqa 
bir misal göstərim. Dünənə qədər Gürcüstan dünyanın 
ən demokratik, insan haqlarında ən nümunəvi ölkəsi 
kimi təqdim edilirdi. 12 dekabrda isə Gürcüstanı dünən 
tərifləyənlər belə bir fikir səsləndirdilər ki, Gürcüstan-
da 200 siyasi məhbus vardır. Çox acınacaqlı haldır ki, 
Avropa Şurası, Avropa Parlamenti və digər beynəlxalq 
təşkilatlar demokratiya, söz azadlığı və insan haqla-
rı məsələlərini ancaq keçmiş sovet respublikalarından 
tələb edirlər. Özlərində isə guya bu sahədə heç bir prob-
lem yoxdur.

 Bu münasibətin kökü isə odur ki, biz haqqımızı tələb 
edirik, onların ikili standartlı münasibətinə qarşı çıxırıq. 
Biz məsələ qoyuruq ki, bir milyon azərbaycanlının bü-
tün insan və vətəndaş hüquqları pozulub, beynəlxalq 
təşkilatlar həmin hüquqların bərpa olunmasına yar-
dımçı olmalıdır. Lakin əvəzində bizə hücumlar olu-
nur və müxtəlif  siyasi təzyiqlər edirlər ki, biz bu haq-
lı tələblərdən kənarda duraq. Mənim qənaətimə görə, 
bütün bunlar ona görə edilir ki, bir milyondan artıq 
azərbaycanlının hüquqlarının pozulması, bu insanların 
öz dədə-baba yurdlarına qayıtması məsələsi kölgədə 
qalsın.

- Yeri gəlmişkən, yola saldığımız il ərzində sizin 
təşəbbüsünüzlə bir sıra xarici ölkə parlamentlərində 
Dağlıq Qarabağla bağlı müzakirələr keçirilib. Oxucula-
rımıza bu barədə məlumat verərdiniz. 

- Bəli, il ərzində biz ümumilikdə 5 ölkənin ali qa-
nunverici orqanında Azərbaycanın ən ağrılı problemi 
olan Dağlıq Qarabağla bağlı dinləmələr keçirilməsinə 
və geniş müzakirələr aparılmasına nail olduq. Bun-
lar Italiya, Ispaniya, Belçika, Finlandiya və Andor-
ra parlamentləridir. Qeyd edilən Avropa ölkələrinin 
parlamentlərində keçirilən tədbirlərdə Azərbaycan 
tərəfi geniş tərkiblə iştirak edirdi. Azərbaycanı Baş nazi-
rin müavini, Qaçqınların və Məcburi Köçkünlərin Işləri 
üzrə Dövlət Komitəsinin sədri Əli Həsənov, iqtisadi in-
kişaf nazirinin müavini Sevinc Həsənova, Avronest PA-
da nümayəndə heyətinin üzvü olan millət vəkilləri Fazil 
Mustafa, Qüdrət Həsənquliyev, Zahid Oruc, Fərəc Quli-
yev, Ceyhun Osmanlı, Fuad Muradov təmsil edirdilər, 
tədbirlərin keçirildiyi ölkələri isə həmin ölkələrin par-
lament üzvləri, ictimai-siyasi, elm və dövlət xadimləri 
təmsil edirdilər.



  Xüsusilə vurğulamaq istərdim ki, müxtəlif Avropa 
ölkələrinin parlamentlərində keçirdiyimiz dinləmələrin 
əsas məqsədi beynəlxalq təşkilatların hərbi işğal-
la bağlı qəbul etdikləri qərarların yerinə yetirilməsini 
milli parlamentlərin tələb etməsinə nail olmaqdan 
ibarətdir. Belə ki, beynəlxalq təşkilatların qərarlarının 
yerinə yetirilməməsi faktiki olaraq onların təcavüzkar 
Ermənistana köməyi kimi qiymətləndirilə bilər. 
Təcavüzkara qarşı mübarizə isə bəşəriyyətə və insanlığa 
xidmət deməkdir. Odur ki, dinləmələr zamanı biz Dağ-
lıq Qarabağ problemi ilə bağlı BMT Təhükəsizlik Şurası 
və Baş Assambleyası, Avropa Parlamenti, AŞPA, ATƏT 
və digər beynəlxalq qurumlar tərəfindən qəbul edilmiş 
qətnamələrin icra olunmasının vacibliyini tədbir iştirak-
çılarının diqqətinə çatdırırdıq.

- Siz həm də AŞPA Monitorinq Komitəsinin üz-
vüsünüz. Monitorinq Komitəsinin qətnaməsində 
Azərbaycanla bağlı hansı dəyişikliklər edilib?

- Bildiyiniz kimi dekabr ayında Monitorinq Komitəsinin 
iclasında həmməruzəçilərin ölkəmizlə bağlı hazırla-
dıqları yekun hesabat müzakirə edilərək qəbul edildi. 
Müzakirələr zamanı mən məruzənin qətnamə hissəsinə 
iki düzəliş edilməsi təklifi ilə çıxış etdim. Birinci düzəliş 
təklifim aşağıdakı kimi olub: “Assambleya təəssüflənir 
ki, bu danışıqlar indiyə qədər heç bir nəzərəçarpan nəticə 
əldə etməyib, hərbi işğalı pisləyən BMT, AŞPA, Avropa 
Parlamenti və ATƏT-in müvafiq qətnamələri indiyədək 
icra edilməyib”. Bu düzəlişə əsasən ilk dəfə olaraq rəsmi 
qərarlara Azərbaycan torpaqlarının “hərbi işğalı” sözləri 
əlavə edildi. Ermənistan nümayəndə heyətinin üzvləri 
və antiazərbaycan mövqedən çıxış edən bir sıra depu-
tatların ciddi etirazlarına baxmayaraq, irəli sürdüyüm 
təklifin qəbul edilməsinə nail olduq.

Hesabatda bizim üçün əhəmiyyət kəsb edən 
məqamlardan biri də Bakı şəhərinin mərkəzi küçələrində 
kütləvi aksiyaların, etiraz nümayişlərinin keçirilməsinə 
qadağalarla bağlı idi. Mən bu məsələ ilə əlaqədar çıxış 
edərək, sərbəst toplaşma azadlığı ilə bağlı bəndi aşağı-
dakı redaksiyada yenidən yazmağı təklif etdim: “Bakı 
şəhəri mərkəzinin bəzi hissələrində etiraz aksiyaları-
nın keçirilməsinə icazə vermək məqsədilə təhlükəsizlik 
tələblərinə cavab verən, təşkilatçılar və hakimiyyət üçün 
qəbuledilən kompromis həll yolu tapmaq”. Sonda bu 
təklif də qəbul edildi.

-Kristofer Ştrasserin siyasi məhbuslarla bağlı 
məruzəsinə münasibətinizi bilmək istərdik.

- Onu deyə bilərəm ki, Azərbaycan AŞ-ın üzvüdür, bu 
quruma daxil olarkən müəyyən öhdəliklər götürüb və 
Avropa strukturları ilə əməkdaşlıq edir. O ki, qaldı Ştras-
serin məlum məruzəsinə, Ştrasser qərəzlidir və məsələni 
bilərəkdən siyasiləşdirir. AŞ-da Azərbaycan nümayəndə 
heyətinin rəhbəri  Səməd Seyidov Azərbaycan hökuməti 
adından rəsmi olaraq 2 dəfə Ştrasseri ölkəyə dəvət edib, la-
kin o dəvət edildiyi statusla Azərbaycana gəlməkdən im-
tina edib. Məruzəçi ölkəyə gəlmədən digər mənbələrdən 
əldə etdiyi məlumatlar əsasında guya “siyasi məhbus” 
olduqlarını iddia etdiyi şəxslərin siyahısını tərtib edib və 
bu səbəbdən də Ştrasserin siyahısı yanlışdır. Azərbaycan 
Prezidenti 26 dekabrda humanizm prinsiplərindən çı-
xış edərək növbəti əfv fərmanını imzaladı. Əfv fərmanı 
87 nəfərə şamil olunub və bu fərmanla adları Ştrasse-
rin siyahısında yer almış, həmçinin AŞPA Monitorinq 
Komitəsinin Azərbaycan üzrə həmməruzəçilərinin Bakı-
ya son səfəri zamanı qeyd etdikləri 14 məhbus da azad-
lığa buraxılıb. Yanvarın 23-də AŞ-da Ştrasserin məlum 
məruzəsinin müzakirə olunmasına gəldikdə isə bir daha 

təkrar edirəm ki, Azərbaycan AŞ-ın üzvü olaraq üzərinə 
müvafiq öhdəliklər götürüb və əgər məruzə qəbul olu-
narsa, hesab edirəm ki, Azərbaycan hökuməti həmin si-
yahıda olan şəxslərin cinayət işlərini bir daha araşdıra-
caq və bu barədə AŞ-ı məlumatlandıracaq.

